
ᓇᐃᓈᖅᓯᒪᔪᑦ 
 
ᑖᓐᓇ ᐱᖁᔭᒃᓴᖅ ᐊᑐᐃᓐᓇᐅᑎᒃᓯᔪᖅ ᒫᓐᓇᒨᖓᔪᓂ, ᐃᓕᖁᓯᒃᑯᑦ ᐋᖅᑭᐅᒪᓪᓗᑎᒃ ᑖᒃᑯᐊ 
ᐃᓱᒪᒥᒍᑦ ᐊᔪᕈᑎᓕᖕᓄᑦ ᐱᖁᔭᖅ ᓄᓇᕗᒻᒧᑦ, ᐊᒻᒪᓗ ᐱᓗᐊᖅᑐᒥ ᐊᑐᐃᓐᓇᐅᓗᑎᒃ 
ᑖᒃᑯᐊ 

• ᐃᓗᓕᖏᑦ ᐃᓱᒪᒥᒍᑦ ᐊᔪᕈᑎᓖᑦ ᐊᒻᒪᓗ ᐅᐃᕆᓯᒪᓂᕐᒧᑦ ᐱᓕᕆᐊᖑᔪᑦ ᑖᒃᑯᓇᖓ 
ᒐᕙᒪᒃᑯᑦ ᓄᓇᕗᒻᒥ; 

• ᐅᓂᒃᑳᓕᐊᖑᔪᐃᑦ ᐱᓕᕆᐊᕆᔭᐅᓯᒪᔪᑦ ᑖᒃᑯᐊ ᐊᒃᑑᑎᖃᖅᑐᖅ ᐃᓱᒪᒥᒍᑦ 
ᐊᔪᕈᑎᓕᖕᓄᑦ; 

• ᑐᓴᐅᒪᑎᑕᐅᔪᐃᑦ ᐃᒻᒥᓃᕋᓱᕐᓯᒪᔪᓂᒃ; 
• ᓇᖕᒥᓂᒃ ᑐᓂᕈᑎᓯᒪᔪᑦ, ᑐᓂᕈᑎᐅᔪᒪᖏᑐᐃᑦ ᐊᒻᒪᓗ ᓄᓇᓕᖕᓂᒃ ᒪᒥᓴᕈᑎᓄᒃ 

ᐃᓄᖕᒥᒃ ᑖᓐᓇ ᐃᓱᒪᒥᒍᑦ ᐊᔪᕈᑎᖃᖅᑐᓄᑦ; 
• ᐱᔪᓐᓇᐅᑎᓕ ᐃᓄᐃᑦ ᐃᓱᒪᒋᓗᒋᑦ ᑖᒃᑯᐊ ᐃᓱᒪᒥᑎᒍ ᐊᔪᕈᑎᓕᓐᓄᑦ 

ᐱᔨᑦᓯᕋᖅᑎᓄᑦ; 
• ᑖᒃᑯᐊ ᓇᖕᒥᓂᕐᓱᖅᑐᐃᑦ ᐃᓱᒪᒥᓄᑦ ᐊᔪᕈᑎᖃᖅᑐᓄᑦ ᕿᒥᕐᕈᔨᖏᑦ ᑲᑎᒪᔩᑦ; 
• ᑖᒃᑯᐊ ᑎᒃᑯᐊᖅᑕᐅᔪᐃᑦ ᐊᒻᒪᓗ ᐱᓕᕆᐊᖑᔪᑦ ᐱᔪᓐᓇᐅᑎᑎᒍ ᐃᑲᔪᖅᑐᐃᔨᓐᓄᑦ. 

ᐲᖅᑕᐅᔪᑦ  (7) 
  

ᐊᕕᒃᑐᖅᓯᒪᔪ 4 
ᐃᒻᒥᓃᕋᓱᐊᕐᑐᕕᓂᕐᓄᑦ ᖃᐅᔨᑲᐃᔾᔪᑏᑦ 

 

  
ᑲᐅᔨᑲᐃᔾᔪᑏᑦ ᒪᓕᓪᓗᒋᑦ ᑖᒃᑯᐊ ᐃᒻᒥᓃᕋᓱᕐᑐᕕᓂᕐᓄᑦ 17 (1) 
ᑐᒃᓯᕋᐅᑎᑦ ᑲᑎᒪᔨᓄᑦ ᓴᒃᑯᐃᖁᔨᓂᕐᒧᑦ  (2) 
ᐋᖅᑭᒃᓱᐃᓂᖅ ᑐᒃᓯᕋᐅᑎᓂᒃ  (3) 
ᓇᓗᓇᐃᖅᑕᐅᓯᒪᔭᕆᐊᓖᑦ  (3.1) 
ᑐᒃᓯᕋᕈᓐᓇᕐᑐᖃᖏᓚᕐ − ᐱᖁᔭᐅᓯᒪᔪᓂ  (4) 
ᐊᔾᔨᓴᐃᓐᓇᖏᑦ  (5) 
  

ᐊᕕᒃᑐᖅᓯᒪᔪ 5 
ᑕᐃᒪᐃᑕ ᐱᔪᓐᓇᐅᑏᑦ ᐊᒻᒪᓗ ᐱᓕᕆᐊᒃᓴᒋᔭᐅᔪᐃᑦ 

 

  
ᐅᓂᒃᓯᒪᔪᓄᑦ ᐱᔪᓐᓇᐅᑏᑦ  

  
ᑕᐃᒪᐃᑕ ᐱᔪᓐᓇᐅᑏᑦ 18 (1) 
ᐱᔪᓐᓇᐅᑎᓕᒃ ᐊᖏᕈᓐᓇᓂᕐᒧᑦ ᐅᕝᕙᓘᓐᓃᑦ ᐱᓕᕆᔾᔪᑎᐅᔪᒪᑎᓐᓇᒍ  (2) 
ᐱᔪᓐᓇᐅᑎᓖᑦ ᓴᖅᑭᑕᐅᖁᔨᖏᑎᓪᓗᒋᑦ  (3) 
ᐱᔪᓐᓇᐅᑎᓖᑦ ᐃᓘᓐᓇᖏᓐᓄᑦ 19 
ᐅᖃᐅᓯᖓᑎᒍ ᐱᔪᓐᓇᐅᑏᑦ 20 (1) 
ᒥᓂᔅᑕᐅᑉ ᐱᓕᕆᐊᒃᓴᖏᑦ − ᐅᖃᐅᓯᖓᑎᒍ ᐱᔪᓐᓇᐅᑏᑦ  (2) 
ᐱᔪᓐᓇᐅᑎᐅᔪᑦ ᑖᒃᑯᓄᖓ ᑎᒃᑯᐊᖅᑕᐅᔪᖅ 21 
ᐱᔪᓐᓇᐅᑎᓕᒃ ᐃᑲᔪᖅᑕᐅᔪᒪᑎᓪᓗᒋ ᐃᓄᐃᑦ 22 (1) 
ᑐᓴᐅᒪᔾᔪᑏᑦ ᐊᒻᒪᓗ ᐃᑲᔪᖅᑎᖏᑦ  (2) 
ᐱᖃᓯᐅᑎᖏᑐᐃᑦ  (3) 
ᐱᔪᓐᓇᐅᑎᓖᑦ ᑐᓴᐅᒪᔾᔪᑎᓂᒃ ᒪᒥᓴᕐᓂᕐᒧᑦ 23 (1) 
ᐱᖃᓯᐅᑎᖏᑐᐃᑦ − ᐋᓐᓂᕐᓯᒪᔪᑦ  (2) 

ᐱᖃᓯᐅᑎᖏᑐᐃᑦ − ᑐᐊᕕᓐᓇᕐᑐᐃᑦ  (3) 
ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ 24 (1) 
ᓇᖕᒥᓂᒃ ᑐᓂᕈᑎᔪᐃᑦ ᐊᑐᐃᓐᓇᐅᔪᖃᕆᐊᖏᑦ  (2) 
ᒥᑭᓂᕐᐹᖓᓂ ᑭᒡᓕᖃᕐᓂᖏᑦ ᑐᑭᖏ 25 (1) 
ᑐᐊᕕᒃᑐᒃᑯᑦ ᑲᔪᓯᓂᖃᕐᓗᑎᒃ  (2) 
ᓇᓗᓇᐃᖅᑕᐅᓯᒪᔪᑦ ᐊᖏᕈᑏᑦ ᐅᕝᕙᓘᓐᓃᑦ ᐊᖏᕈᑎᐅᔭᕆᐊᓖᑦ 26 (1) 
ᐊᖏᕈᑏᑦ ᐅᕝᕙᓘᓐᓃᑦ ᐊᖏᕈᑎᐅᔭᕆᐊᓖᑦ  (2) 
ᐊᑐᖅᑕᐅᔭᕆᐊᖃᕈᓐᓃᑐᑦ ᖃᐅᔨᓴᕈᑏᑦ ᒪᒥᓴᕐᓂᕐᒧᑦ  (3) 
ᓄᖅᑲᖅᑎᑕᐅᑲᐃᓐᓇᖅᑐᑦ ᐅᓂᕐᓗᓂᕐᒧᑦ ᐊᒻᒪᓗ ᐃᓱᒪᓕᐊᖑᓯᒪᖏᑐᐃᑦ ᐅᓂᕐᓗᕐᓂᕐᒧᑦ  (4) 
ᐱᔪᓐᓇᐅᑎᓖᑦ ᐅᑎᖅᑎᑕᐅᔭᕆᐊᓕᖕᓄᑦ 27 (1) 
ᐱᔪᓐᓇᐅᑎᓕᒃ ᐅᑕᕿᔪᐃᑦ ᐃᓱᒪᓕᐊᖑᓯᒪᖏᑐᓄᑦ ᐅᑎᖅᑎᑕᐅᔭᕆᐊᓕᖕᓄᑦ  (2) 
ᒥᓂᔅᑕ ᐱᔪᓐᓇᐅᑎᖃᖅᑎᑦᑎᔪᖅ  (3) 
ᐊᓃᑲᐃᓐᓇᕈᑎᐅᔪᑦ ᓇᖕᒥᓂᕐᓱᖅᑐᐃᑦ ᓄᖅᑲᖓᑲᐃᓐᓇᕈᑎᓂᒃ  (4) 
ᐱᔪᓐᓇᐅᑎᓕᒃ ᐱᒋᐊᕐᑎᑦᑎᔪᓐᓇᓂᕐᒧᑦ ᐱᓕᕆᔾᔪᑕᐅᓂᐊᕐᑐᓂ 28 
  

ᐅᖃᖃᑎᖃᕐᓂᖅ ᐊᒻᒪᓗ ᑐᓴᐅᒪᔾᔪᑎᐅᔪᑦ  
  
ᑐᓴᐅᒪᔾᔪᑎᐅᔪᑦ ᐊᒻᒪᓗ ᐅᖃᖃᑎᖃᕈᓐᓇᕐᓂᖅ − ᓇᖕᒥᓂᒃ ᑐᓂᕈᑎᔪᓂᒃ 29 (1) 
ᑐᓴᐅᒪᔾᔪᑎᐅᔪᑦ ᐊᒻᒪᓗ ᐅᖃᖃᑎᖃᕈᓐᓇᕐᓂᖅ − ᑐᓂᕈᑎᐅᔪᒪᖏᑐᓄᑦ 
ᐃᓕᑕᕆᔭᐅᓯᒪᔪᑦ 

 (2) 

ᑎᑎᕋᖅᑕᐅᕙᓪᓕᐊᓂᖏᑦ  (3) 
ᑐᓴᐅᒪᔾᔪᑎᓂᒃ ᑲᑎᖅᓱᐃᓂᖅ − ᑐᓂᕈᑎᐅᔪᒪᖏᑐᑦ ᐃᓕᑕᕆᔭᐅᓯᒪᔪᑦ  (4) 
ᑐᒃᓯᕋᐅᑎᑦ ᑲᑎᒪᔨᓄᑦ − ᓴᒃᑯᐃᖁᔨᓂᕐᒧᑦ  (5) 
ᑐᒃᓯᕋᐅᑎᑦ ᑲᑎᒪᔨᓄᑦ − ᑎᑎᕋᖅᑕᐅᕙᓪᓕᐊᓂᖏᓐᓄᑦ  (6) 
ᐋᖅᑭᒃᓱᐃᓂᖅ ᑐᒃᓯᕋᐅᑎᓂᒃ  (7) 
ᓇᓗᓇᐃᖅᑕᐅᓯᒪᔭᕆᐊᓖᑦ  (7.1) 
ᑐᒃᓯᕋᕈᓐᓇᕐᑐᖃᖏᓚᕐ − ᐱᖁᔭᐅᓯᒪᔪᓂ  (8) 
ᐊᔾᔨᓴᐃᓐᓇᖏᑦ  (9) 
  

ᐱᓯᒪᔭᐅᔪᐃᑦ  
  
ᐱᔪᓐᓇᐅᑎᖏᑦ ᐃᓅᑉ ᐱᓯᒪᔭᐅᓂᐊᕐᓂᖓᓄᑦ 30 (1) 
ᐅᖃᖃᑎᖃᕐᓂᖅ ᑭᒡᒐᖅᑐᐃᔨᒥᒃ ᓇᖕᒥᓂᓱᖅᑐᑎᒃ  (2) 
  

ᐳᓛᕐᑎᖃᕈᓐᓇᕐᓂᖅ ᐊᒻᒪᓗ ᑐᓴᐅᒪᖃᑦᑕᐅᓯᒪᔾᔪᑏᑦ  
  
ᑐᓴᐅᒪᖃᑦᑕᐅᓯᒪᔾᔪᑏᑦ 31 (1) 
ᐳᓛᕐᑎᖃᕈᓐᓇᕐᓂᖅ  (2) 
ᐱᒋᐊᖅᑎᑦᑎᔪᓐᓇᕐᑐᑦ ᐳᓛᕈᓐᓇᐅᑎᓂᒃ ᐃᑲᕋᓂᒃ ᐊᒻᒪᓗ ᐊᑐᐃᓐᓇᐅᑎᒃᓯᒍᓐᓇᕐᑐᐃᑦ 
ᑐᓴᐅᒪᖃᑎᒌᒍᓐᓇᓂᕐᒧᑦ 

 (3) 

ᑭᒡᓕᖃᖅᑎᑕᐅᔪᑦ  (4) 
ᑐᑭᖏᑦ ᑭᒡᓕᖃᖅᑎᑕᐅᓂᖏᑦ  (5) 
ᖃᐅᔨᑲᐃᔾᔪᑏᑦ  (6) 
ᕿᒥᕐᕈᓂᖅ ᑭᒡᓕᖃᖅᑎᑕᐅᔪᓄᑦ  (7) 

ᐱᔪᓐᓇᐅᑏᑦ ᑐᓴᐅᒪᔾᔪᑎᓄᑦ  
  
ᐱᔪᓐᓇᐅᑏᑦ ᑐᓴᐅᒪᔾᔪᑎᓄᑦ 32 (1) 
ᐊᑐᓕᖅᑭᑲᓐᓂᕐᓗᒋᑦ ᐱᔪᓐᓇᐅᑏᑦ ᑐᓴᐅᒪᔾᔪᑎᓄᑦ  (2) 
  

ᐊᕕᒃᑐᖅᓯᒪᔪᖅ 6 
ᐅᓂᒃᑎᑕᐅᓂᖅ ᐊᒻᒪᓗ ᓄᓇᓕᖕᓂᒃ ᒪᒥᓴᕈᑏᑦ 

 

  
ᓇᖕᒥᓂᖅ ᑐᓂᕈᑎᓂᖅ  

  
ᒪᓕᒃᑕᑦᓴᐃᑦ ᑖᒃᑯᓄᖓ ᓇᖕᒥᓂᖅ ᑐᓂᕈᑎᐅᔪᓄᑦ 33 (1) 
ᑐᒃᓯᕋᕐᑐᖅ ᐊᓂᑎᑕᐅᔪᒪᓪᓗᓂ ᑕᐃᑲᖓ ᓇᖕᒥᓂᒃ ᑐᓂᕈᑎᔪᓄᑦ  (2) 
  

ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ  
  
ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ − ᐃᓯᕈᑎ 34 (1) 
ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ − ᐊᓂᔪᖅ  (2) 
ᐊᑐᖅᑕᐅᑲᐃᓐᓇᑐᐃᓐᓇᕐᑐᖅ ᐊᓃᑲᐃᓐᓇᕈᑎᐅᔪᑦ ᐃᓕᓴᕆᔭᐅᔾᔪᑎ  (3) 
  

ᒪᓕᒃᑕᓴᐃᑦ ᐊᑐᕆᐊᖃᖅᑎᑕᐅᔪᖅ ᑖᒃᑯᓄᖓ ᑐᓂᕈᑎᐅᔪᒪᖏᑐᓄᑦ  
  
ᒪᓕᒃᑕᓴᐃᑦ ᐊᑐᕆᐊᖃᖅᑎᑕᐅᔪᖅ 35 
  

ᓯᕗᓪᓕᕐᒥ ᖃᐅᔨᓴᖅᑕᐅᔪᑦ  
  
ᓯᕗᓪᓕᕐᒥ ᖃᐅᔨᓴᖅᑕᐅᔪᖃᖅᑎᓪᓗᒍ 36 
ᑎᓕᓯᔾᔪᑏᑦ ᓯᕗᓪᓕᕐᒥ ᖃᐅᔨᓴᖅᑕᐅᔪᖃᖅᑎᓪᓗᒍ 37 (1) 
ᐱᖃᓯᐅᑎᖏᑐᐃᑦ  (2) 
ᐱᔪᓐᓇᐅᑎᖏᑦ ᑎᓕᓯᔾᔪᑏᑦ  (3) 
ᐊᑐᖅᑕᐅᑎᓪᓗᒍ ᑎᓕᓯᔾᔪᑎ  (4) 
ᓄᓇᓕᖕᓂᒃ ᐃᓚᒋᔭᐅᔫᑉ ᑐᒃᓯᕌᖏᑦ 38 (1) 
ᑕᑯᔭᐅᑲᓐᓂᕆᐊᓖᑦ  (2) 
ᐃᓱᒪᒥᒍᑦ ᐊᔪᕈᑎᓖᑦ ᐱᔪᓐᓇᐅᑎᖏᑕ ᐃᓱᒪᓕᕆᓂᕐᒧᑦ  (3) 
ᑐᒃᓯᕋᐅᑎᑦ ᐃᓱᒪᒥᒍᑦ ᐊᔪᕈᑎᓖᑦ ᐱᔪᓐᓇᐅᑎᖏᑕ ᐃᓱᒪᓕᕆᔨᒥᒃ  (4) 
ᐅᓂᒃᑳᓕᐊᖑᔪᑦ  (5) 
ᐸᓖᓯᐅᑉ ᐱᔪᓐᓇᐅᑎᖏᑦ 39 (1) 
ᐅᖓᑎᒃᑲᓐᓂᐊᒍ ᐱᔪᓐᓇᐅᑏᑦ  (2) 
ᐊᑐᖅᑕᐅᑎᓪᓗᒍ ᐱᔪᓐᓇᐅᑎ  (3) 
  

ᐃᓱᒪᓕᕆᔨᒧᑦ ᖃᐅᔨᓴᖅᑕᐅᔪᑦ  
  
ᑎᓕᓯᔾᔪᑏᑦ ᐃᓱᒪᓕᕆᔨᒧᑦ ᖃᐅᔨᓴᖅᑕᐅᔪᑦ 40 (1) 
ᐃᑲᕐᕋᐅ ᐃᓗᐊᓂ  (2) 
ᐱᔪᓐᓇᐅᑎᓕᖕᓄᑦ ᑎᓕᓯᔾᔪᑏᑦ  (3) 
ᐊᑐᖅᑕᐅᑎᓪᓗᒍ ᑎᓕᓯᔾᔪᑎ  (4) 
ᐱᖅᑕᐅᔪᑦ ᑎᓕᓯᔾᔪᑏᑦ  (5) 
ᑐᒃᓯᕋᐅᑏᑦ ᐃᓱᒪᓕᕆᔨᒧᑦ ᖃᐅᔨᓴᖅᑕᐅᒍᑎᓄᑦ 41 (1) 

ᓈᒻᒪᒋᔭᐅᔪᑦ ᑐᒃᓯᕋᐅᑏᑦ  (2) 
ᑐᓴᐅᒪᔾᔪᑎᖃᖅᑎᓐᓇᒋᑦ  (3) 
ᑎᓕᓯᔾᔪᑏᑦ ᐃᓱᒪᓕᕆᔨᒧᑦ ᖃᐅᔨᓴᖅᑕᐅᖁᔨᓂᕐᒧᑦ  (4) 
ᐱᔪᓐᓇᐅᑎᖏᑦ ᑎᓕᓯᔾᔪᑏᑦ  (5) 
ᐊᑐᖅᑕᐅᑎᓪᓗᒍ ᑎᓕᓯᔾᔪᑎ  (6) 
ᐱᔾᔪᑎᖏᑦ ᐃᓱᒪᓕᐊᖑᓯᒪᔪᑦ  (7) 
ᖃᐅᔨᓴᖅᑕᐅᖁᔭᐅᔪᑦ ᐃᓱᒪᓕᕆᔨᒧᑦ 42 
 
 

 

ᑐᓂᕈᑎᐅᔪᒪᖏᑐᓄᑦ  
  
ᐃᓕᓴᕆᔭᐅᔾᔪᑎ ᑐᓂᕈᑎᐅᔪᒪᖏᑐᓄᑦ 43 (1) 
ᓈᒻᒪᒋᔭᐅᔪᑦ ᐃᓕᓴᕆᔭᐅᔾᔪᑎ  (2) 
ᐱᔪᓐᓇᐅᑎᖏᑦ ᐃᓕᓴᕆᔭᐅᔾᔪᑎ  (3) 
ᓄᑖᖑᕐᑎᑕᐅᔪᓐᓇᕐᓂᖏᑦ ᑐᓂᕈᑎᐅᔪᒪᖏᑐᓄᑦ  (4) 
ᓈᒻᒪᒋᔭᐅᔪᑦ ᓄᑖᖑᕐᑎᑕᐅᑎᓪᓗᒋᑦ ᐃᓕᓴᕆᔭᐅᔾᔪᑎ  (5) 
ᐃᓂᒃᓴᓕᐅᕐᑎᑕᐅᔪᖅ ᐃᒃᓯᕙᐅᑕᖕᒧᑦ ᑲᑎᒪᔨᓄᑦ  (6) 
ᐊᓯᔾᔨᖅᑕᐅᓂᖏᑦ ᑖᒃᑯᓄᖓ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑏᑦ  (7) 
ᓄᖅᑲᖅᑎᑕᐅᔪᖅ ᐃᓕᓴᕆᔭᐅᔾᔪᑎ− ᐊᓯᔾᔨᖅᑕᐅᓂᖏᑦ ᑖᒃᑯᓄᖓ ᓄᓇᓕᖕᓂᒃ ᐃᑲᔫᑎᑦ 
ᒪᒥᓴᕈᑎᓄᑦ ᑎᓕᓯᔾᔪᑏᑦ 

ᐱᖁᔭᒃᓴᖅ 36 
 

ᐃᓱᒪᒥᓄᑦ ᐊᔪᕈᑎᖃᖅᑐᓄᑦ ᐱᖁᔭᖅ 
 
ᑲᒥᓯᓇ ᓄᓇᕗᒻᒥ, ᑕᐃᑲᙵ ᐊᒻᒪᓗ ᑖᒃᑯᓄᖓ ᐅᖃᐅᑦᔪᕐᑕᐅᓂᒃᑯ ᐊᖏᕈᑕᐅᓪᓗᓂᓗ 
ᒪᓕᒐᓕᕆᔨᒃᑯᓄᑦ, ᐊᑐᓕᖅᑎᓯᕗᖅ ᒪᓕᒡᓗᒋ: 
 

ᐊᕕᒃᑐᖅᓯᒪᔪᑦ 1 
ᐱᔾᔪᑎᒋᓗᒋᑦ ᐊᒻᒪᓗ ᑐᑭᓕᐅᖅᑕᐅᓯᒪᓂᖏᑦ 

 
ᐱᔾᔪᑎᖏᑦ 

 
ᐱᔾᔪᑎᖏᑦ 
1. ᐱᔾᔪᑎᖏᑦ ᐱᖁᔭᐅᑉ ᐱᕚᓪᓕᕈᑕᐅᖁᓪᓗᒋᑦ ᑖᒃᑯᐊ ᐃᓱᒪᒥᒍᑦ ᐃᑉᐱᒋᔭᐅᓯᐊᕈᓐᓇᓂᕐᒧᑦ 
ᓄᓇᕗᒻᒥᐅᓄᑦ ᐊᒻᒪᓗ ᐅᖃᐅᓯᐅᒍᓐᓇᕐᓗᑎᒃ ᑖᒃᑯᐊ ᐃᓄᐃᑦ−ᓇᓗᓇᐃᖅᑕᐅᔭᕆᐊᖃᕐᓂᖏᑦ 
ᓇᓪᓕᐊᒍ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᑐᕌᖓᔪᑦ ᐃᓱᒪᒥᒍᑦ ᐃᑉᐱᒋᔭᐅᓯᐊᕈᓐᓇᓂᕐᒧᑦ ᐅᑯᐊ 

(a) ᐱᕚᓪᓕᕈᑕᐅᖁᓪᓗᒋᑦ ᐃᓱᒪᒥᒍᑦ ᐊᔪᕈᑎᖃᖅᑐᓄᑦ ᐱᓕᕆᔪᐃᑦ ᐊᒻᒪᓗ 
ᒪᒥᓴᖅᑐᓕᕆᓂᕐᒧᑦ; 

(b) ᐃᑲᔪᖃᑎᒌᒍᓐᓇᕐᓗᑎᒃ ᑖᒃᑯᓄᖓ ᐃᓅᓯᕐᒥᑦ ᑭᐱᓯᑎᑦᑎᑦᑕᐃᓕᒪᓂᕐᒧᑦ 
ᐊᒻᒪᓗ ᓯᕗᓂᐊᒍ ᐃᑲᔪᖅᑕᐅᒍᓐᓇᕐᓗᑎᒃ; 

(c) ᑲᒪᒋᔭᐅᒋᐊᖃᖅᑐᓂᒃ ᐃᓚᒋᔭᐅᓂᐊᕐᑐᐃᑦ ᑎᒃᑯᐊᖅᑕᐅᔪᐃᑦ ᐊᒻᒪᓗ 
ᖃᑕᖑᑎᒌᖑᔪᑦ; 

(d) ᑲᒪᒋᔭᐅᒋᐊᖃᖅᑐᓄᑦ ᑖᒃᑯᐊ ᐃᓗᓕᖏᑦ ᐃᑉᐱᒋᔭᐅᔭᕆᐊᓖᑦ 
ᓄᓇᕗᒻᒥᐅᓂᑦ ᑖᒃᑯᐊ ᐃᑉᐱᒋᔭᐅᒋᐊᖃᓕᖕᓂᖏᑦ ᐃᓱᒪᒥᒍᑦ 
ᐊᔪᕈᑎᖃᕐᓂᖏᑦ ᐃᒻᒪᖃ 
(i) ᐋᓐᓂᐊᕕᖕᒥᔭᕆᐊᓖᑦ ᐊᑦᑕᓇᕐᓂᖏᓐᓄᑦ ᐊᒻᒪᓗ 

ᐊᑐᕈᑕᐅᓂᐊᕆᕗᖅ, 
(ii) ᐱᖅᖁᓯᖏᑎᒍ ᓴᐳᔾᔭᐅᓂᖏᓐᓄᑦ, 
(iii) ᐃᑉᐱᒋᑦᓯᐊᕈᓐᓇᓂᕐᒧᑦ ᐊᒻᒪᓗ ᖁᐊᒃᓵᖓᑎᒃᓯᑦᑕᐃᓕᒪᓂᕐᒧᑦ, 
(iv) ᒥᑭᓂᕐᐹᖓᓐᓂᒃ ᑭᒡᓕᖃᖅᑎᑕᐅᓂᖏᓐᓄᑦ, 
(v) ᐃᓱᒪᒋᓗᒋᑦ ᓈᒻᒪᒋᒐᔭᖑᐊᕐᑕᖓᓄᑦ ᑭᓇᑐᐃᓐᓇᕐ ᐃᓄᒃ 

ᐃᑉᐱᒋᔭᐅᔭᕆᐊᓕᒃ, 
(vi) ᒪᓕᓪᓗᒋᑦ ᐱᔪᓐᓇᐅᑎᖏᑦ ᑖᓐᓇ ᐃᓄᒃ ᐃᑉᐱᒋᔭᐅᔭᕆᐊᓕᒃ, 
(vii) ᐃᑲᔪᖅᑕᐅᒍᓐᓇᕐᓗᑎᒃ ᐅᐸᕆᐊᖃᖅᑕᖏᓐᓄᑦ ᑭᓇᑐᐃᓐᓇᕐ ᐃᓄᒃ 

ᐃᑉᐱᒋᔭᐅᔭᕆᐊᓕᒃ ᑲᒪᒋᔭᐅᔭᕆᐊᖃᖅᑎᓪᓗᒋᑦ, 
(viii) ᐃᑲᔪᖅᑕᐅᒍᓐᓇᖁᓪᓗᒋᑦ ᑭᓇᑐᐃᓐᓇᕐ ᐃᓄᒃ ᐃᑉᐱᒋᔭᐅᔭᕆᐊᓕᒃ 

ᑖᒃᑯᐊ ᑐᕌᒍᓐᓇᖁᓪᓗᒋᑦ ᐃᓱᒪᒥᒍᑦ ᐊᔪᕈᑎᓖᑦ ᐊᐅᓚᓂᖓᓄᑦ, 
(ix) ᐊᑯᓂᐅᖏᑐᓂᒃ ᓄᓇᕗᒻᒥᐅᑦ ᐊᖏᕋᒋᖏᑕᒥᓃᑯᑖᖏᓪᓗᑎᒃ, 
(x) ᐃᑲᔪᖅᓱᖅᑕᐅᑦᓴᐅᑎᒋᓗᒋᑦ ᐃᑲᔪᖅᑕᐅᔭᕆᐊᓖᑦ, 

(xi) ᑲᔪᖏᕐᓗᒋᑦ ᑖᒃᑯᐊ ᐊᑐᖅᑕᐅᓂᖅᓴᐅᖁᓪᓗᒋᑦ ᓇᖕᒥᓂᒃ 
ᑐᓂᕈᑎᓂᖅ ᐃᑲᔪᖅᑕᐅᔪᒪᔪᐃᑦ ᐊᒻᒪᓗ ᐱᓕᕆᐊᒃᓴᖑᕐᑎᑕᐅᓯᒪᔪᑦ 
ᓇᓕᒧᒍᑎᖏᓐᓄᑦ ᑖᒃᑯᓄᖓ ᑲᒪᒋᔭᐅᔭᕆᐊᓕᖕᓄᑦ, ᐊᒻᒪᓗ 

(xii) ᓘᑦᑖᓕᐊᑲᓐᓂᕈᑎᐅᒍᓐᓃᕐᓗᑎᒃ; 
(e) ᑲᒪᒋᔭᐅᒋᐊᖃᖅᑐᓂᒃ ᓇᓗᓇᐃᔭᖅᑕᐅᔪᑦ ᑖᒃᑯᓄᖓ ᐃᓚᓕᐅᑎᓯᒪᔪᑦ 

ᐃᓱᒪᒥᒍᑦ ᐊᔪᕈᑎᓕᖕᓄᑦ ᐊᒻᒪᓗ ᒪᒥᓴᕐᓂᕐᒧᑦ ᓄᓇᕗᖕᒥᒃ 
ᐊᑐᐃᓐᓇᐅᑎᒃᓯᔪᓐᓇᕐᓗᑎᒃ ᓇᖕᒥᓂᒃ ᑐᓂᕈᑎᐅᔪᒪᖏᑐᓄᑦ; ᐊᒻᒪᓗ 

(f) ᐊᑲᕆᔮᒋᔭᒥᓄᑦ ᐊᒻᒪᓗ ᐃᓂᒃᓴᑖᕈᓐᓇᓕᕐᓗᑎᒃ ᓄᓇᕗᒻᒥ 
ᐱᕈᒃᐸᓪᓕᐊᓕᕐᑎᓪᓗᒍ ᑖᒃᑯᐊ ᐃᓱᒪᒥᒍᑦ ᐊᔪᕈᑎᖃᖅᑐᓄᑦ ᐱᓕᕆᔪᐃᑦ 
ᐊᒻᒪᓗ ᒪᒥᓴᖅᑐᓕᕆᔨᑯᑦ ᐊᐅᓚᓂᖏᓄᑦ. 

 
ᑐᑭᓕᐅᖅᑕᐅᓯᒪᓂᖏᑦ 

 
ᑐᑭᖏᑦ 
2. (1) ᑕᕝᕙᓂ ᐱᖁᔭᕐᒥ, 
 
“ᐊᖏᕐᓯᒪᑦᓯᐊᕐᑐᖅ” ᑐᑭᖏᑦ 

(a) ᐃᓄᒃ ᑖᓐᓇ ᐃᓐᓇᐅᓕᖅᑐᖅ ᐅᕝᕙᓘᓐᓃᑦ ᐃᓐᓇᕈᒃᐸᓪᓕᐊᓕᖅᑐᓪᓘᓐᓃᑦ, 
(i) ᑭᓯᐊᓂ ᑖᓐᓇ ᐃᓄᒃ ᐊᖏᕐᓯᒪᑦᓯᐊᕈᓐᓇᕐᓂᖓᓄᑦ ᑖᒃᑯᐊ 

ᐱᓕᕆᐊᑎᒍ ᐊᖏᕈᑎᖃᕆᐊᖃᖅᑎᓪᓗᒋᑦ, ᑖᓐᓇ ᐊᖏᕈᑎ 
ᓇᖕᒥᓄᑦ, ᐅᕝᕙᓘᓐᓃᑦ 

(ii) ᐊᓯᖏᑎᒍ, ᑖᓐᓇ ᐊᖏᕈᑎ ᑎᒃᑯᐊᖅᑕᐅᔪᖅ ᑖᒃᓱᒧᖓ ᐃᓄᖕᒧᑦ, 
ᐅᕝᕙᓘᓐᓃᑦ 

(b) ᑖᓐᓇ ᐃᓄᒃ ᒪᒃᑯᒃᑑᓗᐊᕐᓂᖓᓄᑦ ᐊᒻᒪᓗ ᑖᒃᑯᐊ ᐊᑐᐊᖅᓯᒪᔪᑦ ᑕᐃᑲᓂ 
ᐃᓚᒃᑲᓐᓂᖓᓂ 3(9)−ᒥᒃ, ᑖᓐᓇ ᐊᖏᕈᑎ ᑎᒃᑯᐊᖅᑕᐅᔪᖅ ᑖᒃᓱᒧᖓ 
ᐃᓄᖕᒧᑦ; (appropriate consent) 

 
“ᑲᑎᒪᔩᑦ” ᑐᑭᖏᑦ ᐃᓱᒪᒥᓄᑦ ᐊᔪᕈᑎᖃᖅᑐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐱᒋᐊᖅᑕᐅᓯᒪᔪᑦ 
ᐃᓚᖓᑎᒍ 64−ᒥᒃ; (Board) 
 
“ᐃᓕᓴᕆᔭᐅᔾᔪᑏᑦ ᐊᔪᕈᑎᓕᖕᓄᑦ” ᑐᑭᖏᑦ ᑖᓐᓇ ᐃᓕᓴᕆᔭᐅᔾᔪᑏ ᐊᔪᕈᑎᓕᖕᓄᑦ ᑐᓂᔭᐅᓯᒪᔪᖅ 
ᐃᓚᖓᑎᒍ 60−ᒥᒃ; (certificate of incompetence) 
 
“ᐃᓕᓴᕆᔭᐅᔾᔪᑎ ᓇᖕᒥᓂᒃ ᑐᓂᕈᑎᐅᔪᒪᖏᑐᓄᑦ” ᑐᑭᖏᑦ ᑖᓐᓇ ᐃᓕᓴᕆᔭᐅᔾᔪᑎ 
ᑐᓂᕈᑎᐅᔪᒪᖏᑐᓄᑦ ᑐᓂᔭᐅᓯᒪᔪᖅ ᐃᓚᖓᑎᒍ 43−ᒥᒃ; (certificate of involuntary 
admission) 
 
“ᒪᓕᒃᑕᑦᓴᐃᑦ ᑖᒃᑯᓄᖓ ᑐᓂᕈᑎᐅᔪᒪᖏᑐᓄᑦ” ᑐᑭᖏᑦ ᑖᒃᑯᐊ ᒪᓕᒃᑕᐅᔭᕆᐊᓖᑦ 
ᐃᓚᖓᑎᒍ 35−ᒥᒃ; (criteria for involuntary admission) 

“ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑏᑦ” ᑐᑭᖏᑦ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ 
ᑎᓕᓯᔾᔪᑏᑦ ᑐᓂᔭᐅᓯᒪᔪᖅ ᐃᓚᖓᑎᒍ 44−ᒥᒃ; (community assisted treatment order) 
 
“ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑏᑦ” ᑐᑭᖏᑦ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑏᑦ ᑐᕌᖓᔪᖅ 
ᐃᓚᖓᑎᒍ 45−ᒥᒃ; (community support plan) 
 
“ᑐᖁᖓᔪᓕᕆᔨ” ᑖᓐᓇ ᐊᔾᔨᓴᐃᓐᓇᖏᑦ ᑐᑭᖏᑦ ᑕᐃᑲᓂ ᑐᖁᖓᔪᓕᕆᔨᒃᑯᑦ ᐱᖁᔭᖓᑦ; 
(coroner) 
 
“ᑐᑭᒧᐊᑎᑦᑎᔨ” ᑐᑭᖓ ᑖᓐᓇ ᑐᑭᒧᐊᑎᑦᑎᔨ ᑕᐃᑲᓂ ᐃᓱᒪᒥᓄᑦ ᐊᔪᕈᑎᖃᖅᑐᓄᑦ ᐊᒻᒪᓗ 
ᒪᒥᓴᖅᑐᓕᕆᔨᒃᑯᓐᓄᑦ ᑖᓐᓇ ᑎᒃᑯᐊᕐᑕᐅᓯᒪᔪᖅ ᐃᓚᖓᑎᒍ 76−ᒥᒃ; (Director) 
 
“ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ” ᑐᑭᖏᑦ ᑖᒃᑯᐊ ᑐᓂᕈᑎᐅᔪᒪᖏᑐᑦ ᐃᓕᑕᕆᔭᐅᓯᒪᔪᑦ 
ᓇᓗᓇᐃᖅᓯᒪᔪᖅ ᐃᓚᖓᑎᒍ 34−ᒥᒃ; (involuntary status) 
 
“ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖏᑦ” ᑐᑭᖏᑦ, ᐊᑐᐊᖅᓯᒪᔪᑦ ᐃᓚᒃᑲᓐᓂᖓᑎᒍ (2)−ᒥᒃ, 

(a) ᑖᓐᓇ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖏᑦ ᓇᓗᓇᐃᖅᑕᐅᓯᒪᔪᑦ 
ᑕᐃᑲᓂ ᐋᓐᓂᐊᕕᒃᑯᑎᒍ ᐱᔪᓐᓇᐅᑏᑦ ᐊᒻᒪᓗ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ ᐊᐅᓚᓂᖏᑕ 
ᐱᖁᔭᖓᑦ, 

(b) ᐋᓐᓂᐊᖃᓐᓇᓕᕆᔨᒃᑯᑎᒍ ᐃᓂᖃᕐᕕᖏᑦ ᓄᓇᕗᒻᒥ ᑖᓐᓇ 
ᓇᓗᓇᐃᖅᑕᐅᓯᒪᔪᖅ ᒪᓕᒐᕋᓛᑎᒍᑦ, ᐅᕝᕙᓘᓐᓃᑦ 

(c) ᑭᓯᐊᓂ ᐊᑐᐃᓐᓇᐅᔪᖃᖅᐸᑦ, ᐋᓐᓂᐊᕕᖕᒥᒃ ᐅᕝᕙᓘᓐᓃᑦ ᐊᓯᖏᑎᒍ 
ᐃᓂᖃᕐᕕᐅᔪᖅ ᑖᓐᓇ ᐊᖏᕈᑕᐅᓯᒪᔪᖅ ᒪᓕᒐᕐᑎᒍ ᓄᓇᓕᐸᐅᔭᐃᑦ 
ᐊᕕᒃᑐᖅᓯᒪᔪᓂ ᐅᕝᕙᓘᓐᓃᑦ ᐊᓯᖏᑎᒍ ᓄᓇᓕᐸᐅᔭᕐᓂᒃ ᑖᒃᑯᐊ 
ᐊᑐᐃᓐᓇᐅᑎᑕᐅᓗᑎᒃ ᐃᓯᖅᐸᓪᓕᐊᔪᓄᑦ, ᐸᐃᕆᔭᐅᓂᐊᕐᑐᓄᑦ, 
ᐅᐊᑦᓯᔭᐅᓂᐊᕐᑐᓄᑦ, ᖃᐅᔨᓴᖅᑕᐅᓂᐊᕐᑐᓄᑦ, ᖃᐅᔨᓴᕐᓂᖅ 
ᖃᓄᐃᓐᓂᐊᕐᓂᖓᓄᑦ, ᒪᒥᓴᕈᑎᒃᓴᓄᑦ ᐅᕝᕙᓘᓐᓃᑦ ᐱᓯᒪᔭᐅᓂᐊᕐᑎᓪᓗᒍ 
ᐃᓄᒃ ᖃᓄᑐᐃᓐᓇᕐ ᐃᓱᒪᒥᒍ ᐊᔪᕈᑎᖃᖅᑎᓪᓗᒋᑦ; (health facility) 

 
“ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᑦ” ᑐᑭᖏᑦ, ᐊᑐᐊᖅᓯᒪᔪᑦ ᒪᓕᒐᕋᓛᓂᒃ, 

(a) ᓘᑖᑎᒍᑦ ᐃᖅᑲᓇᐃᔮᓖᑦ, 
(b) ᐋᓐᓂᐊᓯᐅᕐᑎ ᐃᖅᑲᓇᐃᔮᓕᒃ, 
(c) ᐃᓕᑕᕆᔭᐅᔾᔪᑎᖃᖅᑐᑦ ᐋᓐᓂᐊᓯᐅᕐᑎ, ᐅᕝᕙᓘᓐᓃᑦ 
(d) ᐃᓄᒃ ᓇᓗᓇᐃᖅᑕᐅᓯᒪᔪᖅ ᒪᓕᒐᕋᓛᑎᒍ; (health professional) 

 
“ᐃᓐᓇᕈᒃᐸᓪᓕᐊᓕᖅᑐᑦ” ᑐᑭᖏᑦ ᑖᓐᓇ ᒪᒃᑯᑐᖅ ᐃᓱᒪᓕᐅᖅᓯᐊᕈᓐᓇᕐᓂᖓᓄᑦ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᒥᒃᓵᓄᑦ; (mature minor) 

“ᐃᓱᒪᒥᒍ ᐊᔪᕈᑎᖃᖅᑎᓪᓗᒋᑦ” ᑐᑭᖏᑦ ᓴᖏᓂᕐᓴᒥᒃ ᐊᔪᕈᑎᓕᒃ ᐅᕝᕙᓘᓐᓃᑦ ᐃᓱᒪᒥᒍᑦ, 
ᑕᐅᑐᖅᑕᖓᑎᒍᑦ, ᐃᓱᒪᒃᑎᒍᑦ ᐊᑕᔪᐃᑦ, ᑐᕌᕈᑎᓄᑦ ᐅᕝᕙᓘᓐᓃᑦ ᐊᑦᑐᐊᔪᑦ ᑖᒃᑯᓄᖓ 

(a) ᐊᑐᕈᓐᓃᕐᑎᓪᓗᒋᑦ ᐃᓱᒪᒥᒍᑦ ᑖᒃᓱᒪ ᐃᓅᑉ 
(i) ᐃᓕᓴᕐᓯᒍᑎᖏᓐᓄᑦ, 
(ii) ᐊᐅᓚᒍᓐᓇᐅᑎᖏᓐᓄᑦ, 
(iii) ᐃᓕᓴᕐᓯᒍᓐᓇᕈᓐᓃᕐᑎᓪᓗᒋᑦ ᐱᓪᓚᕆᑦᑐᓂᒃ,  
(iv) ᐃᓚᒋᔭᐅᖃᑦᑕᕈᓐᓃᕐᑎᓪᓗᒋᑦ ᐊᓯᒥᓄᑦ, ᐅᕝᕙᓘᓐᓃᑦ 
(v) ᐱᓕᒻᒪᒃᓴᐅᑎᒋᔭᒥᓄᑦ ᐃᓅᓯᕐᒥᓂᒃ, ᐊᒻᒪᓗ 

(b) ᐱᔪᒪᔭᕆᐊᖃᕐᓂᖓᓄᑦ ᒪᒥᓴᕐᓂᕐᒧᑦ; (mental disorder) 
 
“ᐃᓱᒪᒥᒍ ᐊᔪᕈᑎᓖᑦ ᑐᓴᐅᒪᔾᔪᑎᖏᑦ” ᑐᑭᖏᑦ ᑖᒃᑯᐊ ᑐᓴᐅᒪᔾᔪᑏᑦ ᓇᓪᓕᐊᒍᑐᐃᓐᓇᕐ 
ᐋᖅᑭᒃᑕᐅᓗᑎᒃ ᑲᑎᖅᓱᐃᓂᒃᑯᑦ ᐅᕝᕙᓘᓐᓃᑦ ᐱᓯᒪᔭᐅᔪᑦ ᐱᔾᔪᑎᖏᑦ ᑕᐃᑲᓂ ᐃᓱᒪᒥᒍ ᐊᔪᕈᑎᓖᑦ 
ᑖᓐᓇ ᐃᓄᒃ, ᐃᓅᔪᖅ ᐅᕝᕙᓘᓐᓃᑦ ᐃᓅᔪᓐᓃᕐᓯᒪᔪᖅ, ᐊᒻᒪᓗ ᐱᖃᓯᐅᑎᔪᑦ ᓇᓪᓕᐊᒍᑐᐃᓐᓇᕐ 
ᐅᑯᐊ ᒪᓕᓪᓗᒋᑦ ᑐᓴᐅᒪᔾᔪᑏᑦ: 

(a) ᑐᓴᐅᒪᔾᔪᑏᑦ ᑖᒃᑯᐊ ᐃᓱᒪᒥᒍᑦ ᐊᔪᕈᑎᓖᑦ ᖃᓄᐃᓕᖓᓂᖓᓄᑦ ᐃᓅᑉ 
ᑖᒃᑯᐊ ᐃᓚᓕᐅᑎᓯᒪᔭᕆᐊᓕ ᐱᓕᕆᐊᖑᔪᓄᑦ ᐊᑐᐃᓐᓇᐅᔪᓄᑦ ᐃᓚᖓᑎᒍ 
ᐱᖁᔭᐅᑉ, 

(b) ᑐᓴᐅᒪᔾᔪᑏᑦ ᑕᐃᑲᓂ ᐋᓐᓂᐊᖃᓐᓇᖏᑐᓕᕆᔨᒃᑯᓐᓂᒃ 
ᐊᑐᐃᓐᓇᐅᑎᑕᐅᔪᐃᑦ ᑖᒃᓱᒧᖓ ᐃᓄᖕᒧᑦ ᑖᒃᑯᐊ ᐃᓚᓕᐅᑎᓯᒪᔭᕆᐊᓕ 
ᐱᓕᕆᐊᖑᔪᓄᑦ ᐊᑐᐃᓐᓇᐅᔪᓄᑦ ᐃᓚᖓᑎᒍ ᐱᖁᔭᐅᑉ, 

(c) ᑐᓴᐅᒪᔾᔪᑏᑦ ᐃᓅᑉ ᐋᓐᓂᐊᕕᓕᐊᖃᑦᑕᕈᑎᒥᓂᖏᓐᓄᑦ, ᑖᒃᑯᐊ 
ᐃᓚᓕᐅᑎᓯᒪᔭᕆᐊᓕ ᐱᓕᕆᐊᖑᔪᓄᑦ ᐊᑐᐃᓐᓇᐅᔪᓄᑦ ᐃᓚᖓᑎᒍ 
ᐱᖁᔭᐅᑉ, 

(d) ᑐᓴᐅᒪᔾᔪᑏᑦ ᑲᑎᖅᓱᖅᑕᐅᓯᒪᔪᑦ ᑭᖑᓂᐊᒍ, ᐅᕝᕙᓘᓐᓃᑦ ᐃᓚᖏᑎᒍ, 
ᑖᒃᑯᐊ ᐃᓗᓕᖏᑦ ᐃᓱᒪᒥᒍ ᐊᔪᕈᑎᓕᖕᓄᑦ ᐃᖅᑲᓇᐃᔭᕐᕕᖏᑦ ᑖᒃᓱᒧᖓ 
ᐃᓄᖕᒧᑦ, 

(e) ᑐᓴᐅᒪᔾᔪᑏᑦ ᐃᓱᒪᒋᓗᒋᑦ ᖃᐅᔨᓴᖅᑕᐅᔭᕆᐊᖃᕐᓂᖏᑦ ᐅᕝᕙᓘᓐᓃᑦ 
ᖃᐅᔨᓴᖅᑕᐅᔭᕆᐊᖃᕐᓂᖓᓄᑦ ᐃᓄᒃ ᑖᒃᑯᓄᖓ, ᐅᕝᕙᓘᓐᓃᑦ 
ᐃᓂᒃᓴᑖᕐᑎᑕᐅᓗᑎᒃ, ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᓄᑦ, 

(f) ᓇᓗᓇᐃᖅᑕᐅᓯᒪᔪᑦ ᓇᒻᒪᖏᑦ, ᐅᕝᕙᓘᓐᓃᑦ ᐊᓯᖏ ᓇᓗᓇᐃᒃᑯᑕᐃᑦ 
ᑐᓂᔭᐅᓯᒪᔪᑦ ᐃᓄᖕᒧᑦ ᑖᒃᑯᐊ ᐃᓱᒪᒋᓗᒋᑦ ᐋᓐᓂᐊᖃᓐᓇᖏᑐᓕᕆᔨᒃᑯᑦ 
ᐅᕝᕙᓘᓐᓃᑦ ᐋᓐᓂᐊᖃᓐᓇᖏᑐᓕᕆᔨᑯᑎᒍᑦ ᑐᓴᐅᒪᔾᔪᑏᑦ;  
(mental health information) 

 
“ᐃᓱᒪᒥᒍᑦ ᐊᔪᕈᑎᓖᑦ ᐱᔪᓐᓇᐅᑎᖏᑕ ᐃᓱᒪᓕᕆᓂᕐᒧᑦ” ᑐᑭᖏᑦ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᓄᑦ ᑎᒃᑯᐊᕐᑕᐅᓯᒪᔪᑦ ᑖᒃᑯᓄᖓ ᐃᓱᒪᒥᒍᑦ ᐊᔪᕈᑎᓖᑦ ᐱᔪᓐᓇᐅᑎᖏᑕ 
ᐃᓱᒪᓕᕆᓂᕐᒧᑦ ᐃᓚᖓᑎᒍ 77−ᒥᒃ; (mental health rights specialist) 

“ᐋᓐᓂᐊᓯᐅᕐᑎ ᐃᖅᑲᓇᐃᔮᓕᒃ” ᑖᓐᓇ ᐊᔾᔨᓴᐃᓇᖏᑦ ᑐᑭᖏᑦ ᑕᐃᑲᓂ ᐋᓐᓂᐊᓯᐅᕐᑏᑦ 
ᐱᖁᔭᖓᓐᓂᒃ; (nurse practitioner) 
 
“ᓇᖕᒥᓂᒃ ᐃᓱᒪᒥᒍᑦ ᐊᔪᕈᑎᓖᑦ ᑐᓴᐅᒪᔾᔪᑎᖏᑦ” ᑐᑭᖏᑦ ᑖᒃᑯᐊ ᐃᓱᒪᒥᒍᑦ ᐊᔪᕈᑎᓖᑦ 
ᑐᓴᐅᒪᔾᔪᑎᖏᑦ ᐃᓚᓕᐅᑎᓯᒪᔪᑦ ᓇᓗᓇᐃᖅᑕᐅᓯᒪᔪᓂ, ᓇᓗᓇᐃᒃᑯᑕᖓᑎᒍ ᐃᓅᑉ ᐅᕝᕙᓘᓐᓃᑦ 
ᓇᓗᓇᐃᒃᑯᑕᖃᖅᑎᑕᐅᔪᖅ ᐃᓄᒃ; (personal mental health information) 
 
“ᐃᓱᒪᓕᕆᔨ” ᑐᑭᖏᑦ ᑖᒃᑯᐊ ᐃᓱᒪᒥᒍᑦ ᐃᓚᖏᓐᓂᒃ ᓘᑖᑎᒍᑦ ᐃᖅᑲᓇᐃᔮᓖᑦ ᐊᑎᓕᐅᖅᑕᐅᓯᒪᔪᑦ 
ᑕᐃᑲᓂ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᓄᑦ ᐃᓱᒪᓕᕆᓂᕐᒧᑦ ᑕᕝᕙᓂ 
ᐊᕕᒃᑐᖅᓯᒪᔪᓂ ᐊᐃᐸᖓᓂ ᑖᒃᑯᐊ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐊᑎᓕᐅᕐᕕᖕᒥᒃ ᑖᓐᓇ 
ᐃᓕᑕᕆᔭᐅᓯᒪᔪᖅ ᐃᓚᖓᑎᒍ ᓘᒃᑖᖑᓂᕐᒥ ᐃᖅᑲᓇᐃᔮᖃᖅᑐᑦ ᐱᖁᔭᑎᒍ; (psychiatrist) 
 
“ᐃᓱᒪᓕᕆᔨ ᐊᑕᔪᒧᑦ ᑎᒥᒧ” ᑐᑭᖏᑦ ᐃᓄᒃ ᐊᑎᓕᐅᖅᑕᐅᓯᒪᔪᖅ ᑕᐃᑲᓂ ᐃᓱᒪᓕᕆᔨ ᐊᑕᔪᒧᑦ 
ᑎᒥᒧ ᐊᑎᓕᐅᕐᕕᖕᒥᒃ ᐃᓚᖓᑎᒍ ᐃᓱᒪᓕᕆᔨ ᐊᑕᔪᖅ ᑎᒥᒧᑦ ᐱᖁᔭᐅᑉ; (psychologist) 

“ᕿᒻᒪᒃᑕᐅᔪᓄᑦ ᐃᑲᔪᖅᑎ” ᑐᑭᓕᒃ ᑖᒃᑯᐊ ᕿᒻᒪᒃᑕᐅᔪᓄᑦ ᐃᑲᔪᖅᑎ ᑎᒃᑯᐊᕐᑕᓯᒪᔪᑦ ᐃᓚᖓᑎᒍ 
ᕿᒻᒪᒃᑕᐅᔪᓄᑦ ᐃᑲᔪᖅᑎ ᐱᖁᔭᖓᑦ; (Public Trustee) 
 
“ᓄᓇᓕᖕᓂᒃ ᐊᕕᒃᑐᖅᓯᒪᔪᐃᑦ” ᑐᑭᖏᑦ ᐅᑯᐊ ᒪᓕᓪᓗᒋᑦ: 

(a) ᕿᑭᖅᑖᓗᖕᒥᐅᓄᑦ, ᐱᖃᓯᐅᑎᔪᖅ ᓴᓂᑭᓗᐊ, 
(b) ᑭᕙᓪᓕᕐᒥᐅᓄᑦ, ᐱᖃᓯᐅᑎᔪᖅ ᓴᓂᑭᓗᐊ, 
(c) ᕿᑎᒃᒥᐅᓄᑦ; (region) 

 
“ᐃᓕᑕᕆᔭᐅᔾᔪᑎᖃᖅᑐᑦ ᐋᓐᓂᐊᓯᐅᕐᑏᑦ” ᑐᑭᖏᑦ 

(a) ᐃᓕᑕᕆᔭᐅᔾᔪᑎᖃᖅᑐᑦ ᐋᓐᓂᐊᓯᐅᕐᑎ ᑖᓐᓇ ᓇᓗᓇᐃᖅᑕᐅᓯᒪᔪᖅ 
ᑕᐃᑲᓂ ᐋᓐᓂᐊᓯᐃᑏᑦ ᐱᖁᔭᖓᓐᓂᒃ, ᐅᕝᕙᓘᓐᓃᑦ 

(b) ᐊᑐᖅᑕᐅᑲᐃᓐᓇᑐᐃᓐᓇᕐᑐᖅ ᐃᓕᓴᕆᔭᐅᔾᔪᑎ ᑎᒍᒥᐊᕐᑐᖅ ᑖᓐᓇ 
ᓇᓗᓇᐃᖅᑕᐅᓯᒪᔪᖅ ᑕᐃᑲᓂ ᐋᓐᓂᐊᓯᐅᕐᑏᑦ ᐱᖁᔭᖓᓐᓂᒃ;  
(registered nurse) 

  
“ᐅᓂᒃᑳᓕᐊᖑᔭᕆᐊᓖᑦ ᖃᓄᐃᓕᐅᕈᑕᐅᔪᐃᑦ” ᑐᑭᖏᑦ ᖃᓄᐃᓕᐅᕈᑕᐅᔪᐃᑦ ᑖᒃᑯᐊ 
ᐅᓂᒃᑳᓕᐅᕈᑎᐅᔭᕆᐊᓖᑦ ᑐᑭᒧᐊᕐᑎᑦᑎᔨᒧᑦ ᐃᓚᖓᑎᒍ 7−ᒥᒃ; (reportable event) 
 
“ᑲᒪᔨᐅᔪᖅ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓚᖏᓐᓂᒃ ᓘᑖᑎᒍᑦ ᐃᖅᑲᓇᐃᔮᓕᒃ” ᑐᑭᖏᑦ 

(a) ᐅᑯᐊ ᐃᓱᒪᒋᓗᒋᑦ ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ ᐃᓕᓴᕆᔭᐅᔾᔪᑏᑦ 
ᓇᖕᒥᓂᒃ ᑐᓂᕐᕈᑎᐅᔪᒪᖏᑐᑦ, ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓚᖏᓐᓂᒃ ᓘᑖᑎᒍᑦ ᐃᖅᑲᓇᐃᔮᓕᒃ ᑲᒪᔨᐅᔪᖅ ᑖᓐᓇ ᐃᓄᒃ 
ᐃᑉᐱᒋᔭᐅᔭᕆᐊᖃᕐᓂᖓᓄᑦ ᑕᐃᑲᓂ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ 
ᐃᓂᖃᕐᕕᖓᓂᒃ, ᐅᕝᕙᓘᓐᓃᑦ 

(b) ᐅᑯᐊ ᐃᓱᒪᒋᓗᒋᑦ ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ ᓄᓇᓕᖕᓂᒃ ᐃᑲᔫᑎᑦ 
ᒪᒥᓴᕈᑎᓄᑦ ᑎᓕᓯᔾᔪᑏᑦ, ᑖᓐᓇ ᑲᒪᔨᐅᔪᖅ ᑖᒃᑯᓄᖓ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓚᖏᓐᓂᒃ ᓘᑖᑎᒍᑦ ᐃᖅᑲᓇᐃᔮᓕᒃ 
ᓇᓗᓇᐃᖅᓯᒪᔭᖓ ᑖᒃᓱᒧᖓ ᐃᓅᑉ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ;  
(responsible medical practitioner) 

 
“ᐱᔪᓐᓇᐅᑎᑎᒍᑦ ᐃᑲᔪᖅᑐᐃᓂᖅ” ᑐᑭᖏᑦ ᐱᔪᓐᓇᐅᑎᑎᒍᑦ ᐃᑲᔪᖅᑐᐃᓂᖅ ᑎᒃᑯᐊᕐᑕᐅᓯᒪᔪᖅ 
ᐃᓚᖓᑎᒍ 71−ᒥᒃ; (rights advocate) 
 
“ᐊᑐᖅᑕᐅᑲᐃᓐᓇᑐᐃᓐᓇᕐᑐᖅ ᐊᓃᑲᐃᓐᓇᕈᑎᐅᔪᑦ ᐃᓕᓴᕆᔭᐅᔾᔪᑏᑦ” ᑖᒃᑯᐊ ᑐᑭᖏᑦ 
ᑐᓂᔭᐅᓯᒪᔪᑦ ᐃᓚᖓᑎᒍ 47−ᒥᒃ; (temporary leave certificate) 
 
“ᑎᒃᑯᐊᖅᑕᐅᔪᖅ” ᑐᑭᖏᑦ ᑖᒃᑯᐊ ᐋᖅᑭᒃᓯᓇᓱᐊᕐᓂᐊᕐᑐᐃᑦ ᐊᖏᕈᑕᐅᓯᒪᔪᒃᑯᑦ ᐃᓚᖓᑎᒍ 3−ᒥᒃ; 
(tikkuaqtaujuq (selected representative)) 
 
“ᑐᐊᕕᓐᓇᕐᑐᐃᑦ ᑐᒃᓯᕌᖑᔪᑦ ᑕᑕᑎᖅᓯᒪᔪᑦ” ᑐᑭᖏᑦ ᑖᒃᑯᐊ ᑕᑕᑎᖅᓯᒪᔪᑦ ᖃᐅᔨᓇᓱᒃᑐᖃᖅᑎᓪᓗᒍ 
ᑲᑎᒪᔨᓄᑦ ᑖᒃᑯᐊ ᒪᓕᒍᑎᖃᕐᓗᑎᒃ ᑖᒃᑯᓄᖓ ᑐᐊᕕᓐᓇᕐᑐᐃᑦ ᑐᒃᓯᕌᖑᔪᑦ ᑕᑕᑎᖅᓯᒪᔪᑦ ᑕᐃᑲᓂ 
ᐊᕕᒃᑐᖅᓯᒪᔪᓂ 7−ᒥᒃ. (urgent application) 
 
ᐸᓖᓯᑎᒍ ᐱᔪᓐᓇᐅᑎᓖᑦ 

(1.1) ᓇᓗᓇᐃᖅᓯᒪᔪᑦ ᑕᐃᑲᓂ ᐱᖁᔭᕐᒥᒃ ᑖᒃᑯᐊ ᐸᓖᓯᑎᒍ ᐱᔪᓐᓇᐅᑎᓖᑦ 
ᐱᖃᓯᐅᑎᔭᐅᖏᑐᐃᑦ ᑕᐃᑲᓂ ᓇᓗᓇᐃᖅᓯᒪᔪᓂ ᑐᕌᖓᔪᓄᑦ ᐸᓖᓯᑎᒍ ᐱᔪᓐᓇᐅᑎᓖᑦ ᐊᓯᐊᒍ 
ᐃᓚᒋᔭᐅᔪᓄᑦ ᑖᒃᑯᓄᖓ ᐸᓖᓯᑯᓐᓄᑦ ᑭᓯᐊᓂ 

(a) ᑖᒃᓱᒪ ᐃᓱᒪᒋᔭᒥᒍᑦ ᐸᓖᓯᑎᒍ ᐱᔪᓐᓇᐅᑎᓕᖕᒧᑦ, ᑖᒃᑯᐊ ᑐᐊᕕᓐᓇᖅᑑᑉ 
ᖃᓄᐃᓕᖓᒋᐊᖃᕐᓂᖏᓐᓂᒃ ᑐᐊᕕᓐᓇᖅᑐᑕᖃᓕᖅᐸᑦ ᐊᒻᒪᓗ ᐃᓚᒋᔭᐅᔪᑦ 
ᑕᐃᑲᓂ ᐸᓖᓯᒃᑯᓐᓂ ᐊᑐᐃᓐᓇᐅᔪᖃᖅᑎᓐᓇᒍ ᑖᒃᑯᓂᖓ 
ᐱᓕᕆᐊᖑᔭᕆᐊᖃᖅᑐᖃᖅᑎᓪᓗᒍ ᐊᐱᖅᑯᑎᒃᑯᑦ; ᐅᕝᕙᓘᓐᓃᑦ 

(b) ᐸᓖᓯᑎᒍ ᐱᔪᓐᓇᐅᑎᓖᑦ ᐃᖃᔪᖅᑎᓪᓗᒋᑦ ᐃᓚᒋᔭᐅᔪᓂᒃ ᐸᓖᓯᒃᑯᓐᓄᑦ. 
 
ᐋᓐᓂᐊᖃᓐᓇᖏᑐᓕᕆᔨᒃᑯᓐᓄᑦ ᑲᒪᒋᔭᐅᒋᐊᖃᖅᑐᓂᒃ ᖃᐅᔨᒪᑎᑕ 

(2) ᓇᓗᓇᐃᖅᑕᐅᓯᒪᔪᑦ ᑖᓐᓇ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖓᑦ ᐱᖁᔭᑎᒍ 
ᑖᒃᑯᐊ ᐃᓂᖃᖅᕕᐅᔪᑦ ᐊᒻᒪᓗ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᐃᑦ 
ᑲᔪᓯᑎᒃᓯᔭᕆᐊᓖᑦ ᐊᑐᐃᓐᓇᐅᑎᑦᓯᓗᑎᒃ ᐊᓪᓚᑎᖃᑦᓯᐊᓪᓗᑎᒃ, ᑲᒪᒋᔭᐅᓂᖓᑕ ᐅᐊᑦᓯᔭᐅᓪᓗᓂ, 
ᖃᐅᔨᓴᖅᑕᐅᓂᖓ, ᖃᐅᔨᓴᖅᑕᐅᑎᓪᓗᒍ, ᒪᒥᓴᕐᓂᐅᑦ ᐅᕝᕙᓘᓐᓃᑦ ᑎᒍᔭᐅᓯᒪᓂᖓᑕ 
ᐱᓕᕆᔾᔪᑕᐅᔪᓂ. 
 
ᐊᖏᓂᖏᑦ 

(3) ᑖᓐᓇ ᐱᔾᔪᑎᒋᓗᒐ ᐱᖁᔭᖅ, ᑖᓐᓇ ᐃᓄᒃ ᐃᓱᒪᓕᐅᕈᓐᓇᕐᑐᖅ ᐱᓕᕆᔾᔪᑕᐅᔪᓂ 
ᑭᓯᐊᓂ ᑖᓐᓇ ᐃᓄᒃ ᑐᑭᓯᐅᒪᒃᓯᐊᕐᑐᖅ ᑐᓴᒐᒃᓴᓂ ᑖᒃᑯᓂᖓ ᐃᓱᒪᖅᓴᖅᓯᐅᕈᑎᐅᔪᓂᒃ ᐊᒻᒪᓗ 

ᐃᓱᒪᓕᐅᕈᓐᓇᕐᓯᐊᑐᖅ ᓈᒻᒪᒋᔭᒥᒍ ᑖᒃᑯᐊ ᓱᒋᐊᖅᑕᐅᒍᓐᓇᕐᓂᖓᓄᑦ ᐃᓱᒪᓕᐊᖑᔪᓂᒃ 
ᐅᕝᕙᓘᓐᓃᑦ ᐃᓱᒪᖅᓴᖅᓯᐅᒍᓐᓇᕐᑎᓐᓇᒍ. 
 
ᐅᑭᐅᖏᑦ ᐋᖅᑭᒋᐊᕐᑕᐅᓯᒪᖏᑐᑦ ᑐᑭᓯᐊᓂᖏᑦ ᒪᒃᑯᒃᑐᐃᑦ 

(3.1) ᑐᑭᓯᐅᒪᓇᕐᓂᕐᓴᐅᖁᓪᓗᒋᑦ, ᐊᑉᐸᓯᓐᓂᖏᑦ ᐅᕝᕙᓘᓐᓃᑦ ᖁᕝᕙᓯᓐᓂᖏᑦ ᐅᑭᐅᖏᑦ 
ᐃᓕᑕᕆᔭᐅᓯᒪᔪᑦ ᐱᔾᔪᑎᒋᓗᒋᑦ ᑖᒃᑯᐊ ᒪᒃᑯᒃᑐᑦ ᑐᑭᓯᐊᒐᓗᐊᕐᒪᖔᑦ ᐅᕝᕙᓘᓐᓃᑦ ᑐᑭᓯᐊᖏᐸᑦ. 
 
ᐊᑐᖅᑕᐅᔪᑦ ᐊᑐᓕᖅᑎᑕᐅᓂᖏᑦ 

(4) ᓇᓗᓇᐃᖅᓯᒪᔪᖅ ᐱᖁᔭᑎᒍᑦ ᑖᓐᓇ ᐊᑐᖅᑕᐅᔪᖅ ᐊᑐᓕᖅᑕᐅᓂᖏᑦ 
(a) ᐱᖃᓯᐅᑎᔪᑦ ᐃᖏᕐᕋᔪᑰᕐᑐᐃᑦ ᑐᑭᖏᑦ ᐊᒻᒪᓗ ᐊᐅᓚᑕᐅᑎᑦᑎᓂᕐᒥᒃ 

ᐃᔭᒐᓂᒃ ᓈᒻᒪᒋᔭᒥᒍᑦ ᒪᓕᓪᓗᒋᑦ ᑖᒃᑯᐊ ᑎᒥᒥᒍᑦ ᐊᒻᒪᓗ ᐃᓱᒪᒥᒍᑦ 
ᐊᔪᕈᑎᓕᖕᓄᑦ ᐃᓅᑉ ᑖᓐᓇ ᐊᑐᕆᐊᖃᓪᓚᕆᑦᑕᒥᓄᑦ; ᑭᓯᐊᓂ 

(b) ᐱᖃᓯᐅᑎᖏᑦᑐᐃᑦ ᐊᐅᓚᑕᐅᑎᑦᑎᓂᕐᒥᓄᑦ ᐃᔭᒐᐃᑦ 
(i) ᑖᓐᓇ ᐃᓄᒃ ᐱᔪᓐᓇᐅᑎᖃᖏᓚᕐ ᒪᓕᒐᕐᑎᒍ ᑖᒃᑯᐊ 

ᐊᐅᓚᑕᐅᑎᑦᑎᓂᕐᒥᓄᑦ ᐃᔭᒐᐃᑦ, ᐅᕝᕙᓘᓐᓃᑦ 
(ii) ᐱᔾᔪᑕᐅᑎᓪᓗᒋᑦ ᐱᖁᔭᑎᒍᑦ. 

ᑎᑎᖃᑯᑎᒍ 
(5) ᓇᓪᓕᐊᒍᑐᐃᓐᓇᕐ ᒪᓕᒃᑕᐅᔭᕆᐊᓖᑦ ᐃᓚᖓᑎᒍ ᐱᖁᔭᐅᑉ ᑖᒃᑯᐊ 

ᐊᑐᐃᓐᓇᐅᑎᑕᐅᔭᕆᐊᓖᑦ ᐃᓄᖕᒧᑦ ᑎᑎᖃᑯᑎᒍ ᑖᒃᓱᒪᖓ ᐃᓄᖕᒥᒃ ᐅᕝᕙᓘᓐᓃᑦ ᑎᒥᐅᔪᓄᑦ 
ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ ᐃᓚᖓᑎᒍ ᐱᖁᔭᐅᑉ 

(a) ᑭᓯᐊᓂ ᑖᓐᓇ ᐃᓄᒃ ᑐᑭᓯᐅᒪᑦᓯᐊᕋᓗᐊᕐᒪᖔᑦ ᐅᖃᐅᓯᕐᒥᒍᑦ ᐅᕝᕙᓘᓐᓃᑦ 
ᐅᖃᐅᓯᖃᑎᒌᖏᑎᒍ, 
(i) ᑖᓐᓇ ᐊᑐᐃᓐᓇᖃᕆᐊᓕᒃ ᑖᒃᑯᓂᖓ ᐅᖃᐅᓯᖓᑎᒍᑦ ᑖᒃᓱᒪ 

ᑐᐱᖅᓱᐊᕆᓯᒪᔭᖓᑎᒍ ᐃᓅᑉ, ᐅᕝᕙᓘᓐᓃᑦ, 
ᐊᑐᐃᓐᓇᐅᓂᐊᖏᑎᓪᓗᒍ, ᓇᓪᓕᐊᒍᑐᐃᓐᓇᕐ ᐅᖃᐅᓯᖓᑎᒍᑦ 
ᑖᒃᓱᒪ ᐃᓅᑉ ᑐᑭᓯᐅᒪᔭᖓᑎᒍ, ᐊᒻᒪᓗ 

(ii) ᑐᑭᓯᒪᖏᑕᒥᒍᑦ ᐃᓅᑉ, ᑖᓐᓇ ᒪᓕᒃᑕᐅᔭᕆᐊᓕᒃ ᑐᓵᔨᒧᑦ ᑖᒃᓱᒪ 
ᐅᖃᐅᓯᖃᑎᒥᒍ; ᐅᕝᕙᓘᓐᓃᑦ 

(b) ᑭᓯᐊᓂ ᑖᓐᓇ ᐃᓄᒃ ᑐᑭᓯᐅᒪᖏᑐᐊᕐᐸᑦ ᐅᖃᐅᓯᖓᐅᑎᐅᔪᓂᒃ, 
(i) ᑖᓐᓇ ᐊᑐᐃᓐᓇᖃᕆᐊᓕᒃ ᐅᖃᐅᓯᖃᑎᒥᓂᒃ ᑐᒃᓯᕋᕐᓗᓂ ᑖᓐᓇ 

ᐃᓄᒃ, ᐅᕝᕙᓘᓐᓃᑦ, ᐊᑐᐃᓐᓇᐅᓂᐊᖏᑎᓪᓗᒍ, ᓇᓪᓕᐊᒍᑐᐃᓐᓇᕐ 
ᐅᖃᐅᓯᖓᐅᑎᖓᓄᑦ, ᐊᒻᒪᓗ 

(ii) ᑖᓐᓇᓗ ᐊᐃᐸᖃᕈᓐᓇᕆᓪᓗᓂ ᑐᑭᓕᐅᕆᔨᒥᒃ, ᓇᓪᓕᐊᒍᑐᐃᓐᓇᕐ 
ᑎᑎᖃᑯᑎᒍ ᐅᕝᕙᓘᓐᓃᑦ ᐅᖃᐅᓯᒃᑯᑦ, ᑖᒃᓱᒪ ᐅᖃᐅᓯᕐᒥᒍ ᐃᓅᑉ 
ᑐᑭᓯᐊᔭᒥᒍᑦ. 

ᐊᔾᔨᓴᐃᓐᓇᖏᑦ 
(6) ᓇᓪᓕᐊᒍᑐᐃᓐᓇᕐ ᒪᓕᒃᑕᐅᔭᕆᐊᓖᑦ ᐃᓚᖓᑎᒍ ᐱᖁᔭᐅᑉ ᑖᒃᑯᐊ 

ᐊᑐᐃᓐᓇᐅᑎᑕᐅᔭᕆᐊᓖᑦ ᐃᓄᖕᒧᑦ ᑎᑎᖃᑯᑎᒍ ᑖᒃᓱᒪᖓ ᐃᓄᖕᒥᒃ ᐅᕝᕙᓘᓐᓃᑦ ᑎᒥᐅᔪᓄᑦ 
ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ ᐃᓚᖓᑎᒍ ᐱᖁᔭᐅᑉ 

(a) ᐊᑐᐃᓐᓇᖃᖅᑎᑕᐅᓗᑎᒃ ᓇᓪᓕᐊᒍᑐᐃᓐᓇᕐ ᐅᖃᐅᓯᖓᑎᒍ; ᐊᒻᒪᓗ 
(b) ᑐᑭᓯᐅᒪᖏᑕᒥᒍᑦ ᐃᓅᑉ, 

(i) ᐊᑐᐃᓐᓇᖃᖅᑎᑕᐅᓗᑎᒃ ᑐᓵᔨᒥᒃ ᓇᓪᓕᐊᒍᑐᐃᓐᓇᕐ 
ᐅᖃᐅᓯᖓᑎᒍ, ᐊᒻᒪᓗ 

(ii) ᑖᒃᑯᐊ ᐅᓂᒃᑳᓕᐊᖑᔭᕆᐊᓖᑦ ᑖᒃᑯᓄᖓ ᐱᔪᓐᓇᐅᑎᑎᒍ 
ᐃᑲᔪᖅᑐᐃᓂᖅ ᒪᓕᒍᑎᖃᕐᓗᑎᒃ ᐊᖏᕈᑕᐅᓯᒪᔪᒃᑯᑦ ᑖᒃᓱᒪ 
ᑐᑭᒧᐊᕐᑎᑦᑎᔨᐅᑉ. 

 
ᖃᐅᔨᒋᐊᕐᑕᐅᓯᒪᔭᕇᕐᑐᐃᑦ ᐅᓂᒃᑳᓕᐊᑦ 

(7) ᑖᒃᑯᐊ ᐱᔪᓐᓇᐅᑎᑎᒍ ᐃᑲᔪᖅᑐᐃᓂᒃᑯᑦ ᐅᓂᒃᑳᓕᐊᖏᑦ ᐅᖃᐅᓯᖓᑎᒍ ᐃᓅᑉ 
ᐃᓚᒃᑲᓐᓂᖓᓂ ᐊᕕᒃᑐᖅᓯᒪᔪᑎᒍ (6)(b)(ii)−ᒥᒃ, ᑖᒃᑯᐊ ᐱᔪᓐᓇᐅᑎᑎᒍ ᐃᑲᔪᖅᑐᐃᓂᒃᑯᑦ 
ᐃᒪᐃᔪᓐᓇᕐᑐᑦ, 

(a) ᑭᓯᐊᓂ ᐅᖃᐅᓯᒃᑯᑦ ᐅᓂᒃᑳᓕᐅᖅᑎᓪᓗᒍ ᓂᐱᓕᐅᕐᑕᐅᓯᒪᔪᒃᑯᑦ, 
(i) ᑖᓐᓇ ᓂᐱᓕᐅᕐᑕᐅᓯᒪᔪᒃᑯᑦ ᐅᑎᖅᑕᒍᓐᓇᕐᓂᖓᓄᑦ ᐅᖃᐅᓯᐅᔪᖅ 

ᑖᒃᓱᒪ ᐃᓅᑉ, ᐊᒻᒪᓗ 
(ii) ᑖᒃᓱᒪ ᐃᓅᑉ ᐅᓂᒃᑳᓕᐊᖏᑦ ᖃᖓᑯ ᓂᐱᓕᐅᕐᑕᐅᒍᓐᓇᕐᓗᑎᒃ 

ᑭᓯᐊᓂ ᑖᓐᓇ ᐃᓄᒃ ᓈᒻᒪᒋᔭᒥᒍᑦ ᐅᓂᒃᑳᓕᐊᒥᓂᒃ 
ᐅᖃᐅᓯᕆᒍᒪᔭᒥᒍᑦ; ᐊᒻᒪᓗ 

(b) ᑭᓯᐊᓂ ᐅᖃᐅᓯᐅᔪᑦ ᐅᓂᒃᑳᓕᐊᖑᔪᑦ ᑎᑎᖃᑯᑎᒍ, 
(i) ᐅᓂᒃᑳᓕᐅᕐᑐᖅ ᐅᖃᐅᓯᖓᑎᒍ ᐊᑐᖅᑕᒥᓂᒃ, 
(ii) ᐅᖃᓕᒫᒃᑲᓐᓂᕈᓐᓇᕐᓗᑎᒃ ᐅᓂᒃᑳᓕᐊᒥᓂᒃ ᑖᒃᓱᒪ ᐃᓅᑉ, ᐊᒻᒪᓗ 
(iii) ᓇᓪᓕᐊᒍᑐᐃᓐᓇᕐ ᐋᖅᑭᒋᐊᕆᒍᓐᓇᕐᓗᓂᒃ ᑎᑎᖃᑯᑎᒍ 

ᐅᓂᒃᑳᓕᐊᒥᓂᒃ ᑖᓐᓇ ᐃᓄᒃ ᐋᖅᑭᒃᓱᐃᔪᓐᓇᕐᑐᖅ ᑭᓯᐊᓂ 
ᓈᒻᒪᒋᔭᒥᒍ ᐅᓂᒃᑳᓕᐊᒥᓂᒃ ᐅᖃᐅᓯᕆᒍᒪᔭᒥᒍᑦ.  

 
ᑎᒃᑯᐊᖅᑕᐅᔪᖅ  

 
ᐃᓐᓇᐃᑦ ᐅᕝᕙᓘᓐᓃᑦ ᒪᒃᑯᒃᑐᐃᑦ ᑎᒃᑯᐊᖅᑕᐅᔪᖅ 
3. (1) ᑖᒃᑯᐊ ᑎᒃᑯᐊᖅᑕᐅᔪᖅ ᐃᓐᓇᐃᑦ ᐅᕝᕙᓘᓐᓃᑦ ᒪᒃᑯᒃᑐᐃᑦ ᑖᓐᓇ 

(a) ᑭᓯᐊᓂ ᑖᒃᑯᐊ ᐱᓯᒪᑦᓯᔨᒋᔭᒥᓄᑦ ᐊᑎᖃᖅᑎᑕᐅᔪᐃᑦ ᐃᓚᖓᑎᒍ 
ᐱᓯᒪᑦᓯᔩᑦ ᐊᒻᒪ ᑮᓇᐅᔭᓕᕆᔩᑦ ᑎᑎᕋᕕᖏᓐᓄᑦ ᐱᖁᔭᑎᒍ, ᑖᓐᓇ 
ᐱᓯᒪᑦᓯᔨ; 

(b) ᐊᓯᖏᑎᒍ, ᑭᓯᐊᓂ ᐋᖅᑭᒃᑕᐅᓯᒪᒃᐸᑕ ᑖᒃᓱᒧᖓ ᐃᓄᖕᒧᑦ ᐱᓕᕆᖁᔭᐅᒍᓂ 
ᑎᒃᑯᐊᖅᑕᐅᔪᖅ ᑖᓐᓇ ᐱᔪᓐᓇᑦᓯᐊᕐᓂᖓᓄᑦ, ᑕᐃᓇ ᐃᓄᒃ; ᐅᕝᕙᓘᓐᓃᑦ 

(c) ᐊᓯᖏᑎᒍ, ᐃᓚᒋᔭᐅᔪᑦ ᖃᑕᕐᖑᑎᒃᑯᒥᓂᑦ ᐅᕝᕙᓘᓐᓃᑦ ᐱᖃᑎᖏᓐᓂᒃ 
ᑖᒃᑯᐊ 
(i) ᑐᑭᓯᓐᓇᓯᐊᖅᑐᒃ ᐊᒻᒪᓗ ᑐᕌᖓᔪᑦ ᐃᓱᒫᓗᑎᐅᔪᐃᑦ ᖃᓄ 

ᑕᒻᒪᑦᑕᐃᓕᒪᔭᐅᖁᓪᓗᒋᑦ ᑲᒪᒋᔭᐅᑦᓯᐊᓚᖓᓂᖓᓄᑦ ᐊᒻᒪᓗ 
ᐱᓯᒪᓂᐊᖅᑕᒥᓄᑦ, ᑖᒃᑯᐊ ᓇᓗᓇᐃᖅᑕᐅᓯᒪᓂᖏᑦ ᑕᐃᑲᓂ 
ᐊᖏᕈᑎᒃᑯᑦ ᒪᓕᒐᕋᓛᓂᑦ; ᐊᒻᒪᓗ 

(ii) ᐃᑲᔪᕈᒪᔪᑦ ᐊᒻᒪᓗ ᐃᑲᔪᕈᒪᓪᓚᕆᑦᑐᐃᑦ ᑖᒃᑯᐊ ᐊᖏᕈᑕᐅᓯᒪᔪᑦ 
ᐃᓚᖓᑎᒍ 3.1-ᒥᒃ. 

 
ᑭᓯᐊᓂ ᐊᑕᐅᓯᑐᐊᖅ ᑎᒃᑯᐊᖅᑕᐅᔪᖅ 

(2) ᐱᔾᔪᑎᒋᓗᒋᑦ ᐱᖁᔭᐃᑦ, ᐃᓐᓇᕐ ᐅᕝᕙᓘᓐᓃᑦ ᒪᒃᑯᒃᑐ ᑭᓯᐊᓂ ᐊᑕᐅᓯᕐᒥᒃ 
ᑎᒃᑯᐊᖅᑕᐅᔪᖅ ᓇᓪᓕᐊᒍᑐᐃᓐᓇᕐ ᐊᑕᐅᓯᐊ. 
 
ᐱᓕᕆᔪᓐᓇᖏᓐᓂᖏᑦ 

(2.1) ᑭᓯᐊᓂ ᑖᒃᑯᐊ ᑎᒃᑯᐊᖅᑕᐅᔪᖅ ᐅᐸᑦᓯᒪᙱᒃᑯᓂ, ᓇᓂᔭᐅᒍᓐᓇᖏᒃᑯᓂᒃ, 
ᐅᕝᕙᓘᓐᓃᑦ ᐊᓯᖏᑎᒍ ᐱᓕᕆᖅᑲᔭᙱᐸᑦ, ᓇᓪᓕᐊᑕ ᐱᔾᔪᓐᓇᐅᑎᓕ ᐊᒻᒪᓗ ᐊᑐᐃᓐᓇᐅᔪᖅ 
ᐃᓄᒃ ᓇᓗᓇᐃᖅᑕᐅᓯᒪᔪᑦ ᐊᖏᕈᑎᓂᒃ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ ᑖᓐᓇ 
ᐃᓇᖏᖅᓯᑲᐃᓐᓇᖅᑐᖅ ᑎᒃᑯᐊᖅᑕᐅᓯᒪᔪᒥᒃ ᑭᓯᐊᓂ ᑖᓐᓇ ᑎᒃᑯᐊᖅᑕᐅᓯᒪᔪᖅ ᑭᓯᐊᓂ ᑖᓐᓇ 
ᐱᓕᕆᑲᓐᓂᕈᓐᓇᓕᕐᐸ. 
 
ᓇᓗᓇᐃᖅᑕᐅᔪᑦ ᑎᒃᑯᐊᖅᑕᐅᔪᖅ 

(3) ᑭᓯᐊᓂ, ᐃᓚᖓᑎᒍ ᐱᖁᔭᐅᑉ, ᑖᒃᑯᓂᖓ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᒥᒃ ᒪᓕᒍᑎᖃᕆᐊᓖᑦ ᑖᒃᑯᐊ ᓇᓗᓇᐃᖅᑕᐅᓯᒪᔪᓂ ᑖᒃᑯᐊ ᑎᒃᑯᐊᖅᑕᐅᔪᖅ ᐃᓐᓇᕐ 
ᐅᕝᕙᓘᓐᓃᑦ ᒪᒃᑯᒃᑐ, ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᐃᒪᐃᔪᓐᓇᕐᑐᖅ, 
ᐊᖏᕈᑎᒃᑯᑦ ᐃᓚᒃᑲᓐᓂᖓᑎᒍ (1)−ᒥᒃ, 

(a) ᓂᕈᐊᕐᑕᐅᔪᖅ ᐃᓄᒃ, ᐱᔾᔪᑎᖃᖅᑐᑎᒃ, ᑕᐃᑲᖔᑐᓂᒃ ᑎᒃᑯᐊᖅᑕᐅᔪᖅ; 
ᐊᒻᒪᓗ 

(b) ᑭᓯᐊᓂ, ᒪᓕᓪᓗᒋᑦ ᓂᕈᐊᕐᑕᐅᓯᒪᔪᑦ ᐃᓚᖓᑎᒍ ᐊᕕᒃᑐᖅᓯᒪᔪᓂ (a)−ᒥᒃ, 
ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ 
ᓇᓗᓇᐃᖅᓯᒪᔭᖓᑎᒍ ᐊᓯᖔᖓᑕ ᐃᓅᑉ ᑖᓐᓇ ᓈᒻᒪᒋᔭᒥᒍ ᑖᒃᓱᒪ 
ᑎᒃᑯᐊᖅᑕᐅᔪᖅ ᓂᕈᐊᕈᓐᓇᕐᑐᖅ ᐊᓯᒥᓂᒃ ᐃᓅᑉ ᑖᒃᑯᓄᖓ 
ᑎᒃᑯᐊᖅᑕᐅᔪᖅ. 

 
ᐱᔪᓐᓇᐅᑎᓕᒃ ᓂᕈᐊᕈᓐᓇᓂᕐᒧᑦ 

(4) ᓇᓗᓇᐃᖅᓯᔪᓐᓇᕐᑐᑦ ᑖᒃᓱᒥᖓ ᑎᒃᑯᐊᖅᑕᐅᔪᖅ ᐃᓄᖕᒥᒃ, ᑖᓐᓇ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᐊᑐᐃᓐᓇᐅᑎᒃᓯᔪᓐᓇᕐᑐᖅ ᐃᓄᖕᒥᒃ ᑖᓐᓇ 
ᐱᔪᓐᓇᐅᖃᕈᑎᓂᒃ ᓂᕈᐊᕈᓐᓇᓂᕐᒧᑦ ᑖᒃᑯᓇᖓ ᑎᒃᑯᐊᖅᑕᐅᔪᖅ ᑭᓯᐊᓂ ᑖᓐᓇ ᐃᓄᒃ 
ᐱᔪᓐᓇᑦᓯᐊᕐᓂᖓᓄᑦ. 

ᐋᖅᑭᒃᓯᓇᓱᒃᐸᓪᓗᑎᒃ ᐊᑲᐅᖏᓕᐅᕈᑕᐅᔪᓂᒃ 
(5) ᑭᓯᐊᓂ ᑖᒃᑯᐊ ᐊᑲᐅᖏᓕᐅᕈᑕᐅᔪᑦ ᐃᓱᒫᓘᑎᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ 

ᑖᒃᑯᓇᖓ ᑎᒃᑯᐊᖅᑕᐅᔪᖅ ᐃᓐᓇᕐ ᐅᕝᕙᓘᓐᓃᑦ ᒪᒃᑯᒃᑐᖅ, ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᖅ ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᕐ ᐃᓄᒃ ᑕᕝᕙᖔᖅᓯᒪᓂᕋᐃᓗᓂ ᑎᒃᑯᐊᖅᑕᐅᔪᖅ 
ᑖᓐᓇ ᑐᒃᓯᕋᕈᓐᓇᕐᑐᖅ ᑲᑎᒪᔨᓄᑦ ᑖᒃᑯᐊ ᐃᓱᒪᓕᐅᕈᑕᐅᖁᓪᓗᒋᑦ. 
 
ᐃᓕᑕᕆᔭᐅᓯᒪᓂᖏᑦ ᐅᑕᖅᑭᑎᓪᓗᒋᑦ ᓄᑖᓂᒃ ᓂᕈᐊᕐᑕᐅᓂᐊᕐᑐᓄᑦ ᐅᕝᕙᓘᓐᓃᑦ ᑲᑎᒪᔨᓄᑦ 
ᑖᒃᑯᐊ ᐃᓱᒪᓕᐅᕈᑕᐅᖁᓪᓗᒋᑦ 

(6) ᐱᔾᔪᑎᖏᑦ ᐱᖁᔭᐅᑉ, ᑖᓐᓇ ᑎᒃᑯᐊᖅᑕᐅᔪᖅ ᐃᓐᓇᕐ ᐅᕝᕙᓘᓐᓃᑦ ᒪᒃᑯᒃᑐᖅ 
ᓇᓪᓕᐊᑐᐃᓐᓇᕐ ᓂᕈᐊᕐᑕᐅᓯᒪᔪᖅ ᑖᒃᑯᓇᖓ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒧᑦ 
ᐃᓚᒃᑲᓐᓂᖓᑎᒍ (3)−ᒥᒃ ᑭᓯᐊᓂ 

(a) ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᓂᕈᐊᓐᓂᕈᓂ 
ᐊᓯᒥᓂᒃ ᐃᓅᑉ ᐃᓚᒃᑲᓐᓂᖓᑎᒍ; ᐅᕝᕙᓘᓐᓃᑦ 

(b) ᒪᓕᓪᓗᒋᑦ ᑐᒃᓯᕋᐅᑎᑦ ᑖᒃᑯᓄᖓ ᑲᑎᒪᔨᓄᑦ ᐃᓚᒃᑲᓐᓂᖓᑎᒍ (5)−ᒥᒃ, 
ᑖᒃᑯᐊ ᑲᑎᒪᔩᑦ ᐃᓱᒪᓕᐅᕈᑎᖓᑎᒍ ᑖᓐᓇ ᓈᒻᒪᒋᔭᒥᒍ ᑖᒃᓱᒧᖓ 
ᑎᒃᑯᐊᖅᑕᐅᓯᒪᔪᒧᑦ. 

 
ᒪᒃᑯᒃᑐᐃᑦ ᑎᒃᑯᐊᖅᑕᐅᔪᐃᑦ 

(7) ᑖᒃᑯᐊ ᑎᒃᑯᐊᖅᑕᐅᔪᐃᑦ ᒪᒃᑯᒃᑑᖏᓗᐊᕐᑐᐃᑦ ᑖᒃᓱᒪ ᒪᒃᑯᒃᑑᑉ ᐊᖓᔪᖄᖏᑦ 
ᐅᕝᕙᓘᓐᓃᑦ ᐊᓯᐊᒍ ᐃᓄᖕᒧᑦ ᒪᓕᒐᕐᑎᒍ ᐱᔪᓐᓇᐅᑎᓕᖕᓂᒃ ᑐᓂᓯᔪᓐᓇᕐᑐᑦ ᐊᖏᕈᑎᓂᒃ ᑖᒃᓱᒪ 
ᒪᒃᑯᒃᑑᑉ ᐋᓐᓂᐊᓯᐅᕐᑎᓄᑦ ᑲᒪᒋᔭᐅᒋᐊᖃᕐᓂᖏᓐᓄᑦ. 
 
ᐊᑕᐅᓯᖅ ᑎᒃᑯᐊᖅᑕᐅᔪᖅ ᓈᒻᒪᒋᔭᒥᒍᑦ 

(8) ᑖᓐᓇ ᒪᒃᑯᒃᑐᖅ ᐊᒥᓱᓂᒃ ᑎᒃᑯᐊᖅᑕᐅᔪᑎᖃᑐᐊᕐᐸᑦ ᑖᓐᓇ ᐊᖏᕈᑎ ᐅᕝᕙᓘᓐᓃᑦ 
ᐃᓱᒪᓕᐊᖑᓯᒪᔪᑦ ᑖᒃᑯᓇᖓ ᑎᒃᑯᐊᖅᑕᐅᔪᖅ ᓈᒻᒥᓂᖅ ᓈᒻᒪᒋᔭᒥᒍᑦ ᑖᒃᑯᐊ ᐱᔾᔪᑎᒋᓗᒋᑦ 
ᐱᖁᔭᐃᑦ, ᑭᓯᐊᓂ ᐊᓯᐊᒍ ᑎᒃᑯᐊᖅᑕᐅᔪᖅ ᐊᑲᐅᖏᓕᐅᕈᑎᖏᑦ ᐊᖏᕈᑎᖃᖅᑎᓐᓇᒋᑦ 
ᐅᕝᕙᓘᓐᓃᑦ ᐃᓱᒪᓕᐊᖑᓯᒪᔪᓂᒃ. 
 
ᐊᑲᐅᖏᓕᐅᕈᑎᐅᔪᑦ 

(9) ᐊᑲᐅᖏᓕᐅᕈᑎᐅᔪᖃᖅᑎᓪᓗᒍ ᑖᒃᑯᓂᖓ ᒪᒃᑯᒃᑐᓄᑦ ᑎᒃᑯᐊᖅᑕᐅᔪᖅ ᒪᓕᓪᓗᒋᑦ 
ᐊᖏᕈᑎᐅᔪᑦ ᐅᕝᕙᓘᓐᓃᑦ ᐃᓱᒪᓕᐊᖑᓯᒪᔪᓂ ᐃᓚᖓᑎᒍ ᐱᖁᔭᐅᑉ, ᑖᒃᑯᐊ ᒪᓕᓪᓗᒋᑦ 
ᐃᓚᓕᐅᑎᓯᒪᔪᑦ ᑲᑎᒪᔨᐅᑉ ᐃᓱᒪᓕᐊᕆᓯᒪᔭᖏᓐᓂᒃ ᒪᓕᓪᓗᒋᑦ ᐊᖏᕈᑎᐅᔪᑦ ᐅᕝᕙᓘᓐᓃᑦ 
ᐃᓱᒪᓕᐊᖑᓯᒪᔪᓂ 

(a) ᑖᒃᑯᐊ ᑎᒃᑯᐊᖅᑕᐅᔪᐃᑦ ᓇᓪᓕᐊᒍᑐᐃᓐᓇᕐ ᐅᑕᐅᓯᐅᓈᕐᑎᓪᓗᒋᑦ 
ᐅᕝᕙᓘᓐᓃᑦ ᒪᕈᐃᓕᖓᓗᑎᒃ; 

(b) ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᑖᓐᓇ ᐱᔪᒪᑎᓪᓗᒍ 
ᐊᖏᕈᑎᓂᒃ ᐅᕝᕙᓘᓐᓃᑦ ᐃᓱᒪᓕᐊᖑᓯᒪᔪᓂᒃ. 

ᐱᓕᕆᔾᔪᑎᖏᑦ ᑖᒃᓱᒪ ᑎᒃᑯᐊᖅᑕᐅᔪᖅ  
(10) ᐊᑐᐊᖅᓯᒪᔪᖅ ᑕᐃᑲᓂ ᐱᖁᔭᕐᒥ, ᑖᓐᓇ ᐱᓕᕆᔾᔪᑎᖏᑦ ᑖᒃᓱᒪ ᑎᒃᑯᐊᖅᑕᐅᔪᖅ 

ᐃᓄᒃ ᑖᓐᓇ 
(a) ᐅᖃᓪᓚᖃᑎᖃᕆᐊᓕᒃ ᑖᒃᓱᒧᖓ ᐋᓐᓂᐊᖃᓐᓇᖏᑐᓕᕆᓂᕐᒧᑦ 

ᐃᓕᓐᓂᐊᕐᓯᒪᔪᒧᑦ ᖃᐅᔨᓴᖅᑕᐅᔪᖃᖅᑎᓪᓗᒍ ᐊᒻᒪᓗ 
ᒪᒥᓴᖅᑐᖃᓚᖓᑎᓪᓗᒍ ᐃᓄᖕᒥᒃ; 

(b) ᐅᖃᓪᓚᖃᑎᖃᕆᐊᓕᒃ ᐊᒻᒪᓗ ᑐᓴᐅᒪᑎᑕᐅᓗᑎᒃ ᐃᓱᒪᓕᐊᖑᓯᒪᔪᓂ 
ᑖᒃᑯᐊ ᐋᖅᑭᒃᑕᐅᓯᒪᔪᐃᑦ ᐃᓱᒪᒋᓗᒍ ᑖᓐᓇ ᐃᓄᒃ ᐃᓚᖓᑎᒍ ᐱᖁᔭᐅᑉ; 

(c) ᐃᓄᒃ ᐃᓐᓇᐅᒍᓂ ᐅᕝᕙᓘᓐᓃᑦ ᒪᒃᑯᒃᑑᒍᓂ, ᐊᖏᕈᑎᖃᕆᐊᓖᑦ ᑖᓐᓇ 
ᐃᓄᒃ ᐊᔪᕈᑎᓕᒃ ᐊᖏᕈᑎᓕᐅᕐᓂᕐᒧᑦ ᑖᒃᑯᐊ ᐱᓕᕆᐊᑎᒍ 
ᐊᖏᕈᑎᖃᕆᐊᖃᖅᑎᓪᓗᒋᑦ; ᐊᒻᒪᓗ 

(d) ᑖᓐᓇ ᐃᓄᒃ ᒪᒃᑯᒃᑑᓗᐊᕐᓂᖓᓄᑦ, ᐊᖏᕈᑎᖃᕆᐊᖃᖅᑎᓪᓗᒋᑦ. 
 
ᐱᔪᓐᓇᐅᑎᓕᒃ ᑐᓴᐅᒪᔾᔪᑎᓄᑦ 

(11) ᑖᒃᑯᓇᖓ ᑎᒃᑯᐊᖅᑕᐅᔪᖅ ᑖᓐᓇ ᐃᓄᒃ ᑐᒃᓯᕋᕈᓐᓇᕐᑐᖅ ᑐᓂᔭᐅᔪᒪᓪᓗᓂ 
ᐊᖏᕈᑎᓂᒃ ᐃᓚᖓᑎᒍ ᐱᖁᔭᐅᑉ, ᑖᒃᑯᐊ ᐱᔪᓐᓇᐅᑎᓖᑦ ᐃᓘᓐᓇᖏᓐᓂᒃ ᑐᓴᐅᒪᔾᔪᑎᓂᒃ ᑖᒃᓱᒪ 
ᐃᓅᑉ ᒥᒃᓵᓄᑦ ᐊᒻᒪᓗ ᐸᕐᓇᐅᑎᒃᓴᓄᑦ ᒪᒥᓴᕈᑎᓄᑦ ᑖᒃᑯᐊ ᑐᓴᐅᒪᔾᔪᑏᑦ ᐊᖏᕈᑎᖏᓐᓄᑦ. 
 
ᐊᑐᖅᑕᐅᖏᑦᑐᐃᑦ 

(12) ᑖᒃᑯᐊ ᐱᔾᔪᑎᒋᓗᒋᑦ ᐱᖁᔭᐃᑦ, ᑖᓐᓇ ᑐᑭᓕᐅᕐᑕᐅᓯᒪᔪᖅ “ᐃᓄᒃ ᐅᕝᕙᓘᓐᓃᑦ 
ᑎᒥᐅᔪᓄᑦ ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ ᐃᓚᖓᑎᒍ ᐱᖁᔭᐅᑉ” ᑖᓐᓇ ᐱᖃᓯᐅᑎᖏᑐᖅ 
ᑖᒃᑯᓄᖓ ᑎᒃᑯᐊᖅᑕᐅᔪᖅ.  
 
ᑐᙵᕕᖏᓐᓂᑦ ᑐᓂᔭᐅᒋᐊᓕᖕᓂᒃ ᐅᕝᕙᓘᓐᓃᑦ ᐊᖏᕈᑎᖃᖅᑎᓐᓇᒋᑦ 
3.1. (1) ᑖᒃᑯᐊ ᑎᒃᑯᐊᖅᑕᐅᓯᒪᔪᖅ ᑐᓂᓯᔭᕆᐊᖃᕐᓂᖏᑦ ᐅᕝᕙᓘᓐᓃᑦ ᐊᖏᕈᑎᖃᖅᑎᓐᓇᒋᑦ 
ᐃᓄᖕᒥᒃ ᑕᐃᑲᓂ ᐃᓚᖓᑎᒍ ᐱᖁᔭᐅᑉ ᐃᒪᐃᓂᐊᖅᐳᖅ ᐊᖏᕈᑕᐅᓯᒪᔪᒥ ᒪᓕᓪᓗᒋᑦ 
ᑐᙵᕕᖏᓐᓂᑦ: 

(a) ᑭᓯᐊᓂ ᑖᒃᑯᐊ ᑎᒃᑯᐊᖅᑕᐅᓯᒪᔪᖅ ᖃᐅᔨᒪᓐᓂᕈᑎᒃ ᐊᑐᖅᑕᐅᒍᓐᓇᖅᑐᓂᒃ 
ᖃᓄᐃᓕᖓᓂᕆᔭᐅᔪᓄᑦ ᑖᑦᓱᒪ ᐃᓅᑉ ᐅᖃᕈᓐᓇᖅᓯᒍᒪᓪᓗᓂᒃ 
ᐃᓐᓇᐅᓕᖅᑎᓪᓗᒋᑦ ᐅᕝᕙᓘᓐᓃᑦ ᐃᓐᓇᕈᖅᐸᓪᓕᐊᓕᖅᑎᓪᓗᒋᑦ ᐊᒻᒪᓗ 
ᐊᖏᖅᓯᒪᑦᓯᐊᕈᓐᓇᕐᓂᖓᓄᑦ, ᑖᒃᑯᐊ ᑎᒃᑯᐊᖅᑕᐅᔪᖅ ᑐᓂᓯᔭᕆᐊᓖᑦ ᐅᕝᕙᓘᓐᓃᑦ 
ᐊᖏᕈᑎᖃᖅᑎᓐᓇᒋᑦ ᐊᖏᕈᑕᐅᓯᒪᔪᒥᒃ ᐊᑐᕐᓗᒋᑦ ᐃᓱᒪᒥᓂᒃ; 

(b) ᑭᓯᐊᓂ ᑖᒃᑯᐊ ᑎᒃᑯᐊᖅᑕᐅᓯᒪᔪᖅ ᖃᐅᔨᒪᓐᓂᖏᑐᐋᖅᐸᑦ ᐃᓱᒪᓕᐊᖑᓯᒪᔪᒥᒃ 
ᐊᑐᖅᑕᐅᒍᓐᓇᖅᑐᓂᒃ ᖃᓄᐃᓕᖓᓂᕆᔭᐅᔪᓄᑦ, ᐅᕝᕙᓘᓐᓃᑦ ᑭᓯᐊᓂ 
ᐊᔪᕐᓇᖅᑐᐊᖅᐸᑦ ᒪᓕᒃᑕᐅᔭᕆᐊᖏᑦ ᐃᓱᒪᓕᐊᖑᓯᒪᔪᒥ, ᑖᒃᑯᐊ ᑎᒃᑯᐊᖅᑕᐅᓯᒪᔪᖅ 
ᐱᓕᕆᐊᖃᕐᓂᐊᑐᖅ ᓈᒻᒪᒋᒐᔭᖑᐊᖅᑕᖓᓄᑦ ᐃᓅᑉ ᑕᐃᑲᓂ ᓇᓗᓇᐃᖅᑕᐅᓯᒪᔪᑦ 
ᐃᓚᒃᑲᓐᓂᖓᓂ (2)-ᒥᒃ. 

ᓈᒻᒪᒋᒐᔭᖅᑕᖏᓐᓄᑦ 
(2) ᑐᑭᑖᒍᑎᖓᑕ ᑖᒃᓱᒪ ᐃᓅᑉ ᓈᒻᒪᒋᒐᔭᖅᑕᒥᓄᑦ, ᑖᒃᑯᐊ ᑎᒃᑯᐊᖅᑕᐅᓯᒪᔪᖅ 

ᑐᓂᓯᔭᕆᐊᓕᖕᓂᒃ ᐅᕝᕙᓘᓐᓃᑦ ᐊᖏᕈᑎᖃᖅᑎᓐᓇᒋᑦ ᑖᒃᓱᒪ ᑭᒡᒐᖅᑐᐃᔨᖓ 
ᐃᓱᒪᖅᓴᖅᓯᐅᕈᑎᒋᓗᓂᒋᑦ, 

(a) ᐱᐅᓯᖏᑎᒍ ᐊᒻᒪᓗ ᐅᑉᐱᕆᔭᒥᓂᖏᑕ, ᐱᖃᓯᐅᑎᔪᑦ ᐃᓕᖅᑯᓯᒋᔭᖏᑦ 
ᐊᒻᒪᓗ ᐅᑉᐱᕆᔭᒥᓂᒃ, ᑖᒃᑯᐊ ᑎᒃᑯᐊᖅᑕᐅᓯᒪᔪᖅ ᖃᐅᔨᒪᓪᓗᒍ ᑖᓐᓇ 
ᐃᓄᒃ ᓇᔪᖅᑎᕆᔭᐅᓚᐅᖅᑎᓗᒍ ᐊᖏᖅᓯᒪᑦᓯᐊᕈᓐᓇᕐᓂᖓᓄᑦ ᐊᒻᒪᓗ 
ᐅᑉᐱᕆᑦᓯᐊᕐᓂᖓᓄᑦ ᐱᓕᕆᔪᓐᓇᕐᓂᖏᓐᓄᑦ ᑭᓯᐊᓂ ᑖᒃᑯᐊ 
ᐊᖏᖅᓯᒪᑦᓯᐊᕈᓐᓇᖅᐸᑕ; 

(b) ᓇᓪᓕᐊᒍᑐᐃᓐᓇᖓᓂ ᐃᓱᒪᒥᓂᒃ ᐅᖃᕈᓐᓇᖅᓯᒍᓂ ᑖᑦᓱᒧᖓ ᐃᓄᒻᒧᑦ 
ᐃᓱᒪᒋᓪᓗᒍᑦ ᒪᒥᓱᕈᓐᓇᖏᓐᓂᖏᑦ ᑖᒃᑯᐊ ᒪᓕᑦᑕᐅᖏᒃᑲᓗᐊᖅᐸᑕ 
ᐃᓚᖓᑎᒍ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (1)(a)-ᒥᒃ; ᐊᒻᒪᓗ 

(c) ᒪᓕᓪᓗᒋᑦ ᐱᔾᔪᑎᐅᔪᑦ: 
(i) ᑖᒃᑯᐊ ᒪᒥᓱᕆᐊᖃᕐᓂᖏᓐᓄᑦ ᑕᐃᒪᐃᓚᖓᑎᓪᓗᒋᑦ, 

(A) ᐱᕚᓪᓕᕈᑎᐅᓂᐊᖅᑎᓪᓗᒋᑦ ᐃᓄᒻᒧᑦ ᖃᓄᐃᓕᖓᓂᖓᓄᑦ 
ᐅᕝᕙᓘᓐᓃᑦ ᐃᓅᓯᖃᑦᓯᐋᓂᕐᒧᖓᔪᒥ, 

(B) ᓄᖅᑲᖓᑎᑦᓯᓗᓂ ᐃᓄᒻᒥᒃ ᖃᓄᐃᓕᖓᓂᖓᓄᑦ 
ᐅᕝᕙᓘᓐᓃᑦ ᐃᓅᓯᖃᑦᓯᐋᓂᕐᒧᖓᓂᕐᒧᑦ 
ᐱᐅᙱᓕᕙᓪᓕᐊᑎᓪᓗᒋᑦ, ᐅᕝᕙᓘᓐᓃᑦ 

(C) ᒥᑭᓪᓕᕆᐊᕐᓗᒍ ᐅᖓᕙᕆᐊᑕᐅᓯᒪᓂᖓ, ᐅᕝᕙᓘᓐᓃᑦ 
ᖁᑦᓯᓐᓂᖓ ᓲᕐᓗ, ᑖᓐᓇ ᐃᓄᒃ ᖃᓄᐃᓕᖓᓂᖓᓄᑦ 
ᐅᕝᕙᓘᓐᓃᑦ ᐃᓅᓯᖃᑦᓯᐋᓂᕐᒧᖓᓂᖓ 
ᐱᐅᙱᓕᕙᓪᓕᐊᑎᓪᓗᒋᑦ, 

(ii) ᑖᒃᓱᒪ ᐃᓅᑉ ᖃᓄᐃᓕᖓᓂᖓ ᐅᕝᕙᓘᓐᓃᑦ 
ᐃᓅᓯᖃᑦᓯᐋᓂᕐᒧᖓᓂᖓ ᐱᐅᓯᕙᓪᓕᐊᑎᓪᓗᒍ, 
ᑕᐃᒪᐃᓕᖓᐃᓐᓇᓕᖅᑎᓪᓗᒋᑦ ᐅᕝᕙᓘᓐᓃᑦ 
ᐱᐅᙱᓕᕙᓪᓕᐊᑎᓪᓗᒋᑦ ᑖᒃᑯᐊ ᒪᒥᓴᖅᑕᐅᑎᓐᓇᒋᑦ, 

(iii) ᓲᕐᓗ ᐃᑲᔫᑎᐅᓂᐊᖅᑐᑦ ᑖᑦᓱᒧᖓ ᐃᓄᖕᒧᑦ ᒪᒥᓴᖅᓯᒪᓕᖅᐸᑕ 
ᑖᒃᑯᐊ ᑐᑭᓕᕇᑦᑐᑎᒃ ᐊᑦᑕᓇᖅᑐᒦᒋᐊᖏᑦ ᑖᒃᑯᓄᖓ, 

(iv) ᑖᒃᑯᐊ ᑭᒡᓕᖃᖅᑎᑕᐅᖏᓐᓂᓴᐅᓪᓗᑎᒃ ᐅᕝᕙᓘᓐᓃᑦ 
ᑭᒡᓕᖃᖅᑎᑕᐅᓪᓚᒋᓪᓗᑎᒃ ᒪᒥᓱᖅᑎᓪᓗᒋᑦ ᑖᒃᑯᐊ 
ᐃᑲᔫᑎᐅᓂᐊᖅᑎᓪᓗᒋᑦ ᐸᕐᓇᐅᑏᑦ ᒪᒥᓴᕈᓐᓇᓂᕐᒧᑦ.  

ᐊᕕᒃᑐᖅᓯᒪᔪᑦ 2 
ᑕᒪᐃᓐᓄ ᐱᓕᕆᔾᔪᑕᐅᔪᑦ 

 
ᑕᒪᐃᓐᓄᑦ 
4. (1) ᑖᓐᓇ ᒥᓂᔅᑕ ᐊᑐᓐᓇᐅᑎᑦᑎᔪᓐᓇᕐᑐᖅ ᐅᑯᐊ ᒪᓕᓪᓗᒋᑦ ᐃᓱᒪᒥᒍ ᐊᔪᕈᑎᖃᖅᑐᓄᑦ 
ᐊᒻᒪᓗ ᒪᒥᓴᖅᑐᓕᕆᓂᕐᒧᑦ: 

(a) ᐃᓂᒃᓴᓕᐅᖅᑕᐅᕕᖕᒧᑦ, ᐱᖃᓯᐅᑎᔪᖅ ᖃᐅᔨᓴᖅᑕᐅᓂᕐᒧᑦ, ᖃᐅᔨᔭᐅᓂᒃᑯᑦ, 
ᐄᔭᒐᕐᑎᒍ ᐊᐅᓚᓂᖏᑦ ᐊᒻᒪᓗ ᑎᒥᐅᑉ ᐊᐅᓚᓂᖓᓄᑦ ᖃᐅᔨᓴᕐᓂᕐᒧᑦ; 

(b) ᐃᖃᐃᓕᓴᕐᓂᕐᒧᑦ; 
(c) ᐊᑐᕈᓐᓇᑎᑦᑎᑕᐅᓕᒪᓂᕐᒧᑦ; 
(d) ᐊᑐᓐᓂᕐᓗᖃᖅᑕᖅᑐᓄᑦ ᒪᒥᓴᖅᑐᓕᕆᓂᕐᒧᑦ; 
(e) ᐃᑲᔪᖅᑐᐃᔪᖅ ᑖᒃᓱᒧᖓ ᐃᓄᖕᒧᑦ ᐃᑲᔪᖅᑕᐅᔪᒥ ᐃᓱᒪᒥᒍ ᐊᔪᕈᑎᖃᖅᑐᓄᑦ 

ᐊᒻᒪᓗ ᒪᒥᓴᖅᑐᓕᕆᓂᕐᒧᑦ; 
(f) ᐅᓂᒋᐊᖃᖅᑐᓄᑦ; 
(g) ᓄᓇᑐᐃᓐᓇᕐᒥᒃ ᒪᒥᓴᕈᓐᓇᕐᓂᖅ; 
(h) ᐃᓄᒃᑎᑐ ᐅᖃᖃᑎᖃᕈᓐᓇᕐᓂᖅ; 
(i) ᑲᑎᖃᑎᒌᒍᓐᓇᕐᓂᖅ ᐃᖃᔪᖅᑐᐃᓂᕐᒧᑦ; 
(j) ᖁᐅᖅᓵᖅᓯᒪᔪᓄᑦ ᒪᒥᓴᕈᓐᓇᕐᓂᖅ, ᐱᖃᓯᐅᑎᔪᑦ ᑖᒃᑯᐊ ᐅᐊᑦᓯᐊᕈᓐᓂᓴᐃᑦ 

ᐊᒻᒪᓗ ᐊᔾᔨᒌᖏᑐᓂᒃ ᐃᓕᖁᓯᖃᑎᒌᖏᑎᒍ ᖁᐊᖅᓵᖅᓯᒪᔪᓄᑦ; 
(k) ᓯᕗᓂᐊᒍ ᐃᑲᔪᖅᑕᐅᕕᖃᕈᓐᓇᕐᓗᑎᒃ; 
(l) ᑕᖃᐃᒃᓯᕕᖃᕐᓗᑎᒃ ᐊᒻᒪᓗ ᐊᓯᖏᑎᒍ ᐃᑲᔫᑎᐅᓂᐊᕐᑐᓄᑦ ᑖᒃᑯᓄᖓ 

ᐃᑉᐱᓐᓂᐊᔪᓄᑦ ᐃᓱᒪᒥᒍ ᐊᔪᕈᑎᖃᖅᑐᓄᑦ; 
(m) ᐋᖅᑭᒃᑕᐅᓯᒪᔪᓂ ᐃᓕᓐᓂᐊᕈᑎᓂᒃ ᑖᒃᑯᓄᖓ ᐱᕚᓪᓕᕈᑎᒃᓴᐅᓂᐊᕐᑐᓂᒃ 

ᐃᓅᓯᕐᒧᑦ ᐊᑕᔪᒧᑦ, ᓇᖕᒥᓂᒃ ᖁᕝᕙᐹᓕᕈᑎᐅᓂᐊᕐᑐᓂᒃ, 
ᐱᔪᓐᓇᕐᓂᕐᑖᕈᑎᐅᓂᐊᕐᑐᓂᒃ ᐊᒻᒪᓗ ᐃᓚᒌᒍᓐᓇᓂᕐᒧᑦ, ᐱᖃᓯᐅᑎᔪᑦ 
ᖃᑕᖑᑎᒌᓄᑦ; 

(n) ᐃᓕᖁᓯᑦᑎᒍ ᐋᖅᑭᒃᑕᐅᓯᒪᔪᓂ ᐃᓕᓐᓂᐊᕈᑎᓂᒃ ᑖᒃᑯᐊ 
ᐃᑲᔫᑎᐅᓂᐊᕐᑐᓄᑦ ᐃᓱᒪᒥᒍ ᐃᑉᐱᒋᒃᓯᐊᕈᓐᓇᓂᕐᒧᑦ ᐊᒻᒪᓗ ᒪᒥᓴᕐᓂᕐᒧᑦ; 

(n.1) ᐃᓱᒪᒥᓄᑦ ᐊᔪᕈᑎᖃᖅᑐᓄᑦ ᐃᓕᓐᓂᐊᕐᕖᑦ; 
(o) ᒪᒥᑉᐸᓪᓕᐊᓂᕐᒧᑦ ᐃᑲᔪᖅᑕᐅᕕᖃᕈᓐᓇᕐᓗᑎᒃ; 
(o.1) ᐃᑲᔪᖅᑕᐅᔪᒪᔪᓄᑦ ᐱᔨᑦᑎᕋᐅᑏᑦ; 
(p) ᐃᖃᓇᐃᔮᓕᒃ ᐃᓕᓐᓂᐊᕐᓯᒪᔭᒥᒍᑦ ᐅᖃᖃᑎᖃᕈᓐᓇᕐᑐᓄᑦ; 
(q) ᑕᖃᑯᓄᖓ ᐃᓕᓐᓂᐊᕈᑕᐅᓂᐊᕐᑐᓄᑦ ᐊᒻᒪᓗ 

ᑐᓴᐅᒪᖃᑎᒌᖃᑕᐅᑎᖃᑦᑕᕈᓐᓇᓂᕐᒧᑦ; 
(r) ᐃᓕᓐᓂᐊᕈᓐᓇᓂᕐᒧᑦ; 
(s) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐱᓕᕆᐊᓴᕆᔭᐅᒍᓐᓇᕐᑐᓂᒃ ᑖᓐᓇ ᒥᓂᔅᑕ 

ᐃᓱᒪᒋᔭᒥᓂᒃ ᓈᒻᒪᒃᑐᓄᑦ ᑖᒃᑯᓄᖓ 

(i) ᐊᑐᕈᓐᓇᕐᑎᑦᑎᑕᐅᓕᒪᓂᕐᒧᑦ ᖃᓄᐃᓕᖓᕈᓐᓇᓂᖏᓐᓄᑦ ᑐᕌᖅᑐᒧᑦ 
ᐃᓱᒪᒥᒍ ᐊᔪᕈᑎᓕᖕᓄᑦ ᐅᕝᕙᓘᓐᓃᑦ ᑎᒥᒧᑦ ᐊᑦᓱᕈᓐᓇᕐᑐᓂᒃ, 
ᐅᕝᕙᓘᓐᓃᑦ 

(ii) ᐃᑲᔫᑎᐅᔪᓐᓇᕐᑐᓄᑦ ᐊᒻᒪᓗ ᐅᑎᖅᑎᐸᓪᓕᐊᖁᓪᓗᒋᑦ ᑖᒃᑯᓄᖓ 
ᐃᓱᒪᒥᒍ ᐊᔪᕈᑎᓕᖕᓄᑦ ᐊᒻᒪᓗ ᐃᑉᐱᒋᖃᑎᒌᑦᓯᐊᕈᓐᓇᖁᓪᓗᒋᑦ 
ᐃᓄᐃᑦ ᓄᓇᕗᒻᒥ. 

ᖃᐅᔨᓴᕐᓂᖅ 
(2) ᒥᓂᔅᑕ ᖃᐅᔨᓴᖅᑕᐅᑎᑦᑎᔪᓐᓇᖅᐳᖅ ᑖᒃᑯᓂᖓ 

(a) ᐃᓱᒪᒥᒍᑦ ᐊᔪᕈᑎᓕᖕᓂᒃ ᐊᒻᒪᓗ ᐃᑉᐱᒋᒃᓯᐊᕈᓐᓇᓂᕐᒧᑦ; 
(b) ᐱᓕᕆᐊᒃᓴᐅᓂᐊᕐᑐᓂ ᐊᑐᐃᓐᓇᐅᑎᒃᓯᓗᑎᒃ ᑖᒃᑯᓄᖓ ᐃᓱᒪᒥᒍ 

ᐊᔪᕈᑎᓕᖕᓄᑦ ᐊᒻᒪᓗ ᐃᑉᐱᒋᒃᓯᐊᕈᓐᓇᓂᕐᒧᑦ, ᐱᓗᐊᕐᑐᒥᒃ ᐊᑑᖃᑦᑕᑕᒥᓄᒃ; 
ᐊᒻᒪᓗ 

(c) ᐃᓄᑎᒍ−ᓇᓗᓇᐃᖅᓯᒪᔪᑦ ᐱᓕᕆᐊᒃᓴᖃᖅᓯᒪᔪᑦ ᑖᒃᑯᓂᖓ ᐃᓱᒪᒥᒍ 
ᐊᔪᕈᑎᓕᖕᓄᑦ, ᐃᑉᐱᒋᒃᓯᐊᕈᓐᓇᓂᕐᒧᑦ ᐊᒻᒪᓗ ᑖᒃᑯᓄᖓ ᐱᓕᕆᐊᖑᔪᑦ 
ᐃᓚᓕᐅᑎᓯᒪᔪᑦ. 

 
ᐊᖏᖃᑎᒌᓐᓂᒃᑯᑦ 

(3) ᒥᓂᔅᑕ ᐃᓚᓕᐅᑎᒍᓐᓇᕐᑐᖅ ᐊᖏᕈᑎᐅᓂᐊᕐᑐᓂᒃ ᐊᓯᐊᒍ ᐃᓄᖕᒧᑦ ᑖᒃᑯᐊ 
ᐃᓗᓕᖏᓐᓂᒃ ᐊᑕᐅᓯᖕᒧᑦ ᐅᕝᕙᓘᓐᓃᑦ ᐊᒥᓱᓂᒃ ᐱᓕᕆᕝᕕᐅᔪᓄᑦ ᑖᓐᓇ ᓇᓗᓇᐃᖅᑕᐅᓯᒪᔪᖅ 
ᐃᓚᒃᑲᓐᓂᖓᓂ (1)−ᒥᒃ ᐅᕝᕙᓘᓐᓃᑦ ᖃᐅᔨᓴᐅᑎᓄᑦ ᑐᕌᖓᔪᖅ ᐃᓚᒃᑲᓐᓂᖓᓂ (2)−ᒥᒃ, ᐊᒻᒪᓗ 
ᑖᒃᑯᐊ ᐊᖏᕈᑎᐅᔪᑦ ᑖᓐᓇ ᒥᓂᔅᑕ ᑐᓂᓯᔪᓐᓇᕐᓗᓂᒃ ᐊᑭᓕᐅᑎᐅᓂᐊᕐᑐᓂᒃ ᑖᒃᑯᓄᖓ 
ᐱᓕᕆᕝᕕᐅᓂᐊᕐᑐᓂᒃ ᐅᕝᕙᓘᓐᓃᑦ ᖃᐅᔨᓴᐅᑎᐅᔪᓄᑦ. 
 
ᐊᓯᖏᑦ ᐱᓕᕆᕝᕕᐅᔪᐃᑦ ᐅᕝᕙᓘᓐᓃᑦ ᖃᐅᔨᓴᕈᑎᓄᑦ 

(4) ᑕᕝᕙᓂ ᓇᓗᓇᐃᖅᓯᓯᒪᖏᑐᑦ ᑖᒃᑯᓂᖓ ᐱᒋᐊᕈᑎᐅᓂᐊᕐᑐᓂᒃ ᓇᓪᓕᐊᒍᑐᐃᓐᓇᕐ 
ᐃᓄᖕᒧᑦ ᒪᓕᒐᕐᑎᒍ ᐊᑐᐃᓐᓇᐅᑎᒃᓯᓂᐊᖏᓚᑦ ᐱᓕᕆᕝᕕᐅᒍᓐᓇᕐᑐᓂᒃ ᐅᕝᕙᓘᓐᓃᑦ ᑐᕌᖓᔪᓄᑦ 
ᖃᐅᔨᓴᕈᑎᓄᑦ ᑖᓐᓇ ᑐᕌᖓᔪᖅ ᐃᓚᖓᑎᒍ. 
 
ᐃᓱᒪᒥᒍ ᐊᔪᕈᑎᓖᑦ ᐊᒻᒪᓗ ᒪᒥᓴᕈᑎᓄᑦ ᐊᑐᐊᒐᓕᐊᑦ 
5. ᒥᓂᔅᑕ ᐋᖅᑭᒋᐊᖅᓯᔪᓐᓇᕐᑐᖅ ᐃᑲᔫᑎᐅᓂᐊᕐᑐᓄᑦ ᐃᓄᖕᓄᑦ ᓄᓇᕗᒻᒥ ᑖᒃᑯᐊ 
ᐃᓱᒪᒋᓗᒋᑦ ᐃᓱᒪᒥᒍᑦ ᐊᔪᕈᑎᓕᖕᓂᒃ ᐊᒻᒪᓗ ᒪᒥᓴᕈᑎᓄᑦ ᐊᑐᐊᒐᓕᐊᓂᒃ ᑖᒃᑯᐊ ᑐᕌᖓᔪᓄᑦ 
ᐃᑲᔫᑎᓄᑦ. 
 
ᐃᓱᒪᒥᒍᑦ ᐊᔪᕈᑎᓖᑦ ᖃᐅᔨᓴᖅᑕᐅᑎᓪᓗᒋᑦ 
6. ᑖᓐᓇ ᐊᐅᓚᑦᓯᔨ ᐱᒋᐊᕐᑎᑦᑎᔪᓐᓇᕐᑐᖅ ᐃᓕᓐᓂᐊᕈᑎᒃᓴᓂᒃ ᑖᒃᑯᓄᖓ ᖃᐅᑕᒫᑦ 
ᐆᒃᑑᑎᖏᓄᑦ ᑖᒃᑯᐊ 

(a) ᐃᓱᒪᒥᒍᑦ ᐊᔪᕈᑎᓖᑦ ᐊᒻᒪᓗ ᐃᓱᒫᓘᑎᐅᔪᐃᑦ ᐃᓄᖕᓄᑦ ᓄᓇᕗᒻᒥ; ᐊᒻᒪᓗ 
(b) ᐱᔾᔪᑎᐅᔪᑦ ᑖᒃᓱᒧᖓ ᐃᓱᒪᒥᒍ ᐊᔪᕈᑎᓕᖕᓂᒃ. 

ᐊᕕᒃᑐᖅᓯᒪᔪᑦ 3 
ᐅᓂᒃᑳᓕᐊᖑᔭᕆᐊᓖᑦ ᖃᓄᐃᓕᐅᕈᑕᐅᔪᐃᑦ ᐊᒻᒪᓗ ᓴᐳᒻᒥᔭᐅᓂᖏᑦ ᑲᖑᓇᕐᑐᐃᑦ 

 
ᐅᓂᒃᑳᓕᐊᖑᔭᕆᐊᓖᑦ ᖃᓄᐃᓕᐅᕈᑕᐅᔪᐃᑦ 

 
ᐱᓕᕆᐊᒃᓴᓖᑦ ᐅᓂᒃᑳᓕᐊᖑᔪᓂᒃ 
7. (1) ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᐃᑦ, ᑐᖁᖓᔪᓕᕆᔨ, ᐸᓖᓯᓪᓘᓐᓃᑦ 
ᐅᕝᕙᓘᓐᓃᑦ ᐊᓯᖏᐊ ᐃᓄᒃ ᓇᓗᓇᐃᖅᑕᐅᓯᒪᔪᖅ ᒪᓕᒐᕋᓛᑎᒍᑦ ᐃᒪᐃᔪᓐᓇᕐᑐᖅ, ᐊᖏᕈᑎᒃᑯᑦ 
ᒪᓕᒐᕋᓛᓂᒃ, ᐅᓂᒃᑳᓕᐅᕈᓐᓇᕐᑐᖅ ᑐᑭᒧᐊᕐᑎᑦᑎᔨᒧᑦ ᓯᕗᓂᐊᒍ ᓯᕗᓪᓕᕐᐹᖓᓐᓂ 
ᖃᐅᔨᒪᓕᕐᑎᓪᓗᒋᑦ ᑭᖑᓂᐊᒍ ᐅᓂᒃᑲᓕᐊᖑᔭᕆᐊᓖᑦ ᖃᓄᐃᓕᐅᕈᑕᐅᔪᖃᖅᑎᓪᓗᒍ 
ᐱᓕᕆᔪᖃᖅᑎᓪᓗᒍ ᐱᓕᕆᐊᒃᓴᒥᓂᒃ, ᑭᓯᐊᓂ ᖃᐅᔨᒪᓕᕐᑎᓪᓗᒋᑦ ᑖᒃᑯᐊ ᐅᓂᒃᑳᓕᐊᖑᔭᕆᐊᓖᑦ 
ᖃᓄᐃᓕᐅᕈᑕᐅᔪᐃᑦ ᐅᓂᒃᑳᓕᐊᖑᔭᕇᒃᓯᒪᓕᕐᑎᓪᓗᒋᑦ ᐊᖏᕈᑎᒃᑯᑦ ᐃᓚᖓᓂ: 

(a) ᐃᓅᔪᓐᓃᖅᑐᐃᑦ ᐱᔾᔪᑎᒋᔭᖓᓄᑦ ᓂᖕᖓᐅᔭᕕᓂᐅᓪᓗᓂ, 
ᐱᔮᖁᑕᐅᖏᑐᒃᑯᑦ, ᐃᒻᒥᓃᕐᓂᒃᑯᑦ ᐅᕝᕙᓘᓐᓃᑦ ᐊᓯᖏᑎᒍ ᐱᔾᔪᑎᖃᖅᑐᓂᒃ 
ᐊᓯᐊᒍ ᖃᓂᒪᓇᕐᓂᕐᒧᑦ, ᐋᓐᓂᐊᓂᕐᒧᑦ ᐅᕝᕙᓘᓐᓃᑦ 
ᐃᓄᑐᖃᐅᓗᐊᕐᓂᖏᓐᓄᑦ; 

(b) ᐃᓅᔪᓐᓃᖅᑐᐃᑦ ᐱᔾᔪᑎᒋᔭᖓᓄᑦ ᐃᑉᐱᒍᓱᑦᑎᐊᖏᓐᓂᒃᑯᑦ, 
ᐱᑦᓯᐊᖏᓐᓂᖏᓐᓄᑦ ᐅᕝᕙᓘᓐᓃᑦ ᐃᖅᑲᓇᐃᔮᒥᒍᑦ 
ᐃᑉᐱᒍᓱᑦᓯᐊᖏᓐᓂᖏᓐᓄᑦ; 

(c) ᐃᓅᔪᓐᓃᖅᑐᐃᑦ ᐱᓂᕐᓗᕐᑕᕕᓂᐅᓂᖏᓐᓄᑦ ᐊᓯᐊᓂ ᐃᓄᖕᒧᑦ; 
(d) ᐃᒻᒥᓃᕋᓱᐊᕐᓂᕐᒧᑦ; 
(e) ᐱᓕᕆᔾᔪᑕᐅᔪᐃᑦ ᖃᓄᐃᓕᖓᓂᖏᓐᓄᑦ ᐅᕝᕙᓘᓐᓃᑦ ᐱᓕᕆᐊᖑᔪᑦ 

ᓇᓗᓇᐃᖅᑕᐅᓯᒪᔪᑦ ᒪᓕᒐᕋᓛᓂᒃ. 
 
ᑐᒃᓯᕋᕈᓐᓇᕐᑐᖃᕈᓐᓇᖏᓚᕐ − ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᑲᔪᖅᑎᓪᓗᒋᑦ ᐃᓅᔪᓐᓃᕈᒪᓂᕐᒧᑦ 

(2) ᐃᓚᖓᑎᒍ ᑖᓐᓇ ᑐᕌᖓᔪᖃᖏᓚᕐ ᐃᓅᔪᓐᓃᓂᕐᒧᑦ ᒪᓕᒐᕐᑎᒍ ᑖᒃᑯᓄᖓ 
ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᑲᔪᖅᑎᓪᓗᒋᑦ ᐃᓅᔪᓐᓃᕈᒪᓂᕐᒧᑦ. 
 
ᓈᒻᒪᒋᔭᐅᔪᑦ ᐅᓂᒃᑳᓕᐊᑦ 
8. (1) ᐅᓂᒃᑳᓕᐊᑦ ᐃᓚᖓᑎᒍ 7−ᒥᒃ ᑖᒃᑯᐊ ᐱᖃᓯᐅᑎᔭᕆᐊᓖᑦ 

(a) ᐊᑎᖏᑦ, ᐃᖅᑲᓇᐃᔮᖏᑦ ᐊᒻᒪᓗ ᑐᓴᐅᒪᔾᔪᑎᖏᑦ ᑖᓐᓇ ᐃᓅᑉ 
ᐅᓂᒃᑳᓕᐅᕐᑐᖅ; 

(b) ᐊᑎᖏᑦ, ᐊᖑᑎᐅᑉᐸᑦ ᐊᕐᓇᐅᐸᓘᓐᓃᑦ, ᐅᑭᐅᖏᑦ, ᐊᒻᒪᓗ 
ᑐᖓᕕᒋᓚᐅᕐᑕᒥᓂᒃ ᐅᕝᕙᓘᓐᓃᑦ ᑭᖑᓪᓕᕐᐹᖏᑕ ᓇᔪᖅᑕᕕᓂᖓᓂ ᑖᒃᓱᒪ 
ᐃᓅᑉ ᐅᓂᒃᑳᓕᐊᖑᑕᐅᔪᒧᑦ; 

(c) ᓇᓗᓇᐃᖅᑕᐅᓯᒪᔪᑦ ᖃᓄᐃᑑᓂᖏᑦ ᐊᒻᒪᓗ ᐊᔾᔨᒋᖏᑑᓂᖏᑦ 
ᐅᓂᒃᑳᓕᐊᖑᔭᕆᐊᓖᑦ ᖃᓄᐃᓕᐅᕈᑕᐅᔪᐃᑦ; ᐊᒻᒪᓗ 

(d) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᑐᓴᐅᒪᔾᔪᑏᑦ ᓇᓗᓇᐃᖅᑕᐅᓯᒪᔪᑦ 
ᒪᓕᒐᕋᓛᓂᒃ. 

ᖄᒃᑲᓐᓂᐊᒍ ᑐᓴᐅᒪᔾᔪᑏᑦ 

(2) ᓯᕗᓂᐊᒍ ᑐᓂᔭᐅᓚᐅᕐᑎᓪᓗᒋᑦ ᐅᓂᒃᑳᓕᐊᖑᔪᓂ ᐃᓚᖓᑎᒍ 7−ᒥᒃ, ᑖᓐᓇ 
ᑐᑭᒧᐊᕐᑎᑦᑎᔨ, ᐅᕝᕙᓘᓐᓃᑦ ᑖᓐᓇ ᐃᓄᒃ ᐃᓇᖏᕐᓯᓯᒪᔪᖅ ᒪᓕᒃᑕᐅᔭᕆᐊᓕᖕᓂᑦ ᐊᒻᒪᓗ 
ᑐᑭᒧᐊᕐᑎᑦᑎᔨᒧᑦ, ᑐᒃᓯᕋᕐᑐᒧᑦ ᑖᒃᓱᒥᖓ ᐅᓂᒃᑳᓕᐅᕐᑐᒧᑦ, ᓇᓪᓕᐊᒍᑐᐃᓐᓇᕐ ᐃᓄᒃ ᑐᕌᖓᔪᖅ 
ᐅᓂᒃᑳᓕᐊᖑᔪᓂᒃ ᐅᕝᕙᓘᓐᓃᑦ ᐊᐅᓚᑦᓯᔪᖅ ᑕᐃᑲᓂ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ 
ᐃᓂᖃᕐᕕᖏᓐᓂᒃ ᓇᓗᓇᐃᖅᑕᐅᓯᒪᔪᖅ ᑖᓐᓇ ᐅᓂᒃᑳᓕᐊᓂᒃ ᑖᒃᑯᐊ ᐊᑐᖅᑕᐅᔪᓐᓇᕐᑐᓂᒃ 
ᓇᓪᓕᐊᒍᑐᐃᓐᓇᕐ ᑐᓴᐅᒪᔾᔪᑎᓂᒃ ᐱᓯᒪᑦᓯᔪᓄᑦ ᐅᕝᕙᓘᓐᓃᑦ ᐃᓚᖓᑎᒍ ᐊᐅᓚᑦᓯᔪᖅ ᐃᓄᒃ 
ᑖᒃᓱᒪ ᑐᑭᒧᐊᕐᑎᑦᑎᔨᐅᑉ ᐅᕝᕙᓘᓐᓃᑦ ᐃᓄ ᐃᓱᒪᒋᔭᒥᒍᑦ ᐱᓕᕆᐊᕆᔪᓐᓇᕐᑕᒥᓄᑦ ᐅᑯᐊ 
ᒪᓕᓪᓗᒋᑦ  

(a) ᑖᓐᓇ ᐃᓄᒃ ᐅᓂᒃᑳᓕᐅᕐᑐᖅ; 
(b) ᖃᐅᔨᓴᕈᓐᓇᕐᓂᖏᓐᓄᑦ, ᖃᐅᔨᔭᐅᔾᔪᑎᓂᒃ ᒪᒥᓴᖅᑐᓄᓘᓐᓃᑦ; ᐅᕝᕙᓘᓐᓃᑦ 
(c) ᐅᓂᒃᑳᓕᐊᖑᔭᕆᐊᓖᑦ ᖃᓄᐃᓕᐅᕈᑕᐅᔪᐃᑦ. 

 
ᐱᓕᕆᐊᒃᓴᒥᓂᒃ ᒪᓕᒋᐊᓖᑦ 

(3) ᐃᓄᒃ ᑐᒃᓯᕋᐅᑎᖃᕈᓐᓇᕐᑐᖅ ᑐᓴᐅᒪᔾᔪᑎᓂᒃ ᑖᓐᓇ ᑎᓕᐅᕈᑕᐅᔪᓂᒃ 
ᐃᓚᒃᑲᓐᓂᖓᑎᒍ (2)−ᒥᒃ ᒪᓕᒋᐊᓕᒃ ᑐᒃᓯᕋᐅᑎᒃᑯᑦ ᑕᕝᕙᓴᐃᓐᓇᕐ. 
 
ᑐᑭᖏᑦ 

(4) ᐃᓚᒃᑲᓐᓂᖓᓂ (5) ᑎᑭᐅᑎᓗᒍ (8)−ᒧᑦ, “ᓇᖕᒥᓄᑦ ᑐᓴᐅᒪᔾᔪᑏᑦ” ᐃᓅᑉ 
ᓇᓗᓇᐃᒃᑯᑕᖏᑦ ᑖᒃᑯᐊ 

(a) ᐊᑎᖏᑦ; 
(b) ᓄᓇᓕᖕᓂᒃ, ᐊᒻᒪᓗ ᑎᑎᖃᓂᐊᑯᑎᒍᓘᓐᓃᑦ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ 

ᓇᔪᖅᐸᑦᑕᖏᓐᓄᑦ ᓇᓂᔭᐅᔪᓐᓇᕐᑐᓂᒃ ᐃᖅᑲᓇᐃᔭᕐᓇᐅᑎᓪᓗᒍ; 
(c) ᐅᖄᓚᐅᑎᖏᑦ; 
(d) ᖃᕆᓴᐅᔭᒃᑯᑎᒍ ᑐᓴᐅᒪᔾᔪᑎᖏᑦ; ᐊᒻᒪᓗ 
(e) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᑐᓴᐅᒪᔾᔪᑎᖏᓐᓂᒃ ᑖᒃᑯᐊ 

ᖃᐅᔨᔭᐅᒋᐊᖃᕐᐸᑦ ᓇᔪᖅᑕᕕᓂᖅ ᐅᕝᕙᓘᓐᓃᑦ ᑐᓴᐅᒪᖃᑦᑕᐅᑎᒪᔾᔪᑏᑦ. 
 
ᖃᑎᖅᓱᖅᓯᒪᔪᑦ ᑐᓴᐅᒪᔾᔪᑏᑦ 

(5) ᑭᖑᓂᐊᒍ ᑐᓂᔭᐅᓯᒪᓕᕐᑎᓪᓗᒋᑦ ᐅᓂᒃᑳᓕᐊᖑᔪᓂᒃ ᐃᓅᔪᓐᓃᕐᑐᕕᓂᕐᓄᑦ 
ᐃᓚᒃᑲᓐᓂᖓᓂ (1)−ᒥᒃ ᑖᓐᓇ ᑐᑭᒧᐊᕐᑎᑦᑎᔨ, ᐅᕝᕙᓘᓐᓃᑦ ᑖᓐᓇ ᐃᓄᒃ ᐃᓇᖏᕐᓯᓯᒪᔪᖅ 
ᒪᓕᒃᑕᐅᔭᕆᐊᓕᖕᓂᑦ ᐊᒻᒪᓗ ᑐᑭᒧᐊᕐᑎᑦᑎᔨᒧᑦ, ᖃᑎᖅᓱᐃᔪᓐᓇᕐᑐᖅ ᑐᓴᐅᒪᔾᔪᑎᓂᒃ ᐅᑯᐊ 
ᒪᓕᓪᓗᒋᑦ ᑖᓐᓇ ᐃᓄᒃ 

(a) ᐃᓅᔪᓐᓃᕐᕕᒋᔭᖓᓂ; 
(b) ᐃᓄᒃ ᓇᓂᓯᔪᖅ ᑎᒥᒥᒃ; 
(c) ᓯᕗᓪᓕᕐᐹᖑᓪᓗᑎᒃ ᐅᐸᒃᑐᕕᓃᑦ; 
(d) ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᐃᑦ ᐃᓚᒋᔭᐅᔪᑦ 

ᐱᓕᕆᔪᖃᖅᑎᓪᓗᒍ; 

(e) ᐊᖓᔪᖄᕆᔭᐅᔪᑦ, ᕿᑐᖓᖏᑦ ᐅᕝᕙᓘᓐᓃᑦ ᖃᑕᖑᑎᖏᑦ ᐃᓅᔪᓐᓃᕐᑑᑉ; 
(f) ᐃᓕᓐᓂᐊᖃᑎᖏᑦ ᐅᕝᕙᓘᓐᓃᑦ ᐃᖅᑲᓇᐃᔭᖃᑎᖏᑦ ᐃᓅᔪᓐᓃᕐᑑᑉ; 
(g) ᐃᓪᓗᒻᒥᐅᖃᑎᒥᓂᖏᑦ ᑖᒃᓱᒪ ᐃᓅᔪᓐᓃᕐᑑᑉ; 
(h) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐃᓅᑉ ᐊᒃᑐᖅᑕᐅᓯᒪᔪᒧᑦ ᐱᓕᕆᔪᖃᖅᑎᓪᓗᒍ 

ᐅᕝᕙᓘᓐᓃᑦ ᐃᑲᔪᖅᑕᐅᔭᕆᐊᖃᓕᕐᑐᓄᑦ ᐱᔾᔪᑎᒥᓂᖏᓐᓄᑦ 
ᐱᓕᕆᔪᖃᖅᓚᐅᕐᑎᓪᓗᒍ. 

 
ᓴᕿᑕᐅᔪᑦ ᑐᓴᐅᒪᔾᔪᑏᑦ 

(6) ᓇᓪᓕᐊᒍᑐᐃᓐᓇᕐ ᒪᓕᒐᑎᒍ, ᒪᓕᒃᑕᐅᔭᕆᐊᓖᑦ ᐅᕝᕙᓘᓐᓃᑦ 
ᐱᓇᓱᐊᑦᓯᐊᕆᐊᖃᕐᓂᕐᒧᑦ ᐊᐅᓚᑕᐅᔾᔪᑎᓂᒃ ᒪᓕᓪᓗᒋᑦ ᖃᖑᓇᕐᑐᐃᑦ ᑐᓴᐅᒪᔾᔪᑎᖏᑦ ᑭᓯᐊᓂ 
ᐃᓚᒃᑲᓐᓂᖓᑎᒍ (7)−ᒥᒃ, ᐅᑯᐊ ᒪᓕᓪᓗᒋᑦ ᓴᕿᑕᐅᔪᓐᓇᕐᑐᐃᑦ ᑐᓴᐅᒪᔾᔪᑎᖏᑦ ᑐᕌᖓᔪᑦ 
ᑕᐃᑲᓂ ᐃᓚᒃᑲᓐᓂᖓᓂ (5)−ᒥᒃ ᑖᓐᓇ ᑐᑭᒧᐊᕐᑎᑦᑎᔨ, ᐅᕝᕙᓘᓐᓃᑦ ᑖᓐᓇ ᐃᓄᒃ 
ᐃᓇᖏᕐᓯᓯᒪᔪᖅ ᒪᓕᒃᑕᐅᔭᕆᐊᓕᖕᓂᑦ ᑐᑭᒧᐊᕐᑎᑦᑎᔨᒥᒃ: ᐃᓄᒃ ᐅᖃᐅᓯᐅᓯᒪᔪᒃ ᑕᐃᑲᓂ 
ᐃᓚᒃᑲᓐᓂᖓᓂ (6.1)-ᒥᒃ: 

(a) ᑐᖁᖓᔪᓕᕆᔩᑦ; 
(b) ᐸᓖᓯᒃᑯᑦ; 
(c) ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᐃᑦ ᐊᒻᒪᓗ ᐃᓱᒪᓕᕆᔨ 

ᐊᑕᔪᒧᑦ ᑎᒥᒧᑦ; 
(d) ᐃᖅᑲᓇᐃᔭᕐᑏᑦ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖏᓐᓂᒃ; 
(e) ᐃᖅᑲᓇᐃᔭᕐᑏᑦ ᓄᓇᓕᖕᓂᒃ ᑯᐊᐳᕆᓴᓂᒃ ᑖᓐᓇ ᐃᓄᒃ ᓄᓇᓕᖕᓂᒃ 

ᐃᓅᔪᓐᓃᖅᕕᒋᓚᐅᖅᑕᖓᓂ; 
(f) ᑖᓐᓇ ᑐᑭᒧᐊᕐᑎᑦᑎᔨ ᑕᐃᑲᓂ ᑮᓇᐅᔭᑎᒍ ᐃᑲᔫᓯᐊᕈᑏᑦ ᐊᒻᒪᓗ 

ᑮᓇᐅᔭᑎᒍᑦ ᐃᑲᔫᓯᐊᕈᑏᑦ ᐃᖅᑲᓇᐃᔭᕐᑎᖏᑦ ᑎᒃᑯᐊᕐᑕᐅᓯᒪᔪᑦ ᐃᓚᖓᑎᒍ 
ᑮᓇᐅᔭᑎᒍ ᐃᑲᔫᓯᐊᕈᑏᑦ ᐱᖁᔭᖅ; 

(g) ᐃᓕᓐᓂᐊᕕᖕᒥᒃ ᐃᖅᑲᓇᐃᔭᕐᑏᑦ ᓇᓗᓇᐃᖅᑕᐅᓯᒪᔪᑦ ᑕᐃᑲᓂ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐱᖁᔭᖅ; 

(h) ᐊᐅᓚᑦᓯᔨ ᑕᐃᑲᓂ ᓱᕈᓯᓄᑦ ᐊᒻᒪᓗ ᐃᓚᒌᖑᔪᓄᑦ ᐱᔨᑦᓯᕋᐅᑕᐅᖃᑕᕐᑐᓄᑦ, 
ᑖᓐᓇ ᐃᖃᔪᖅᑐᖅ ᐊᐅᓚᑦᓯᔨᒥᒃ ᐅᕝᕙᓘᓐᓃᑦ ᓱᕈᓯᓄᑦ ᓴᐳᔾᔨᐅᔪᖅ 
ᑎᒃᑯᐊᖅᑕᐅᓯᒪᔪᖅ ᐃᓚᖓᑎᒍ ᓱᕈᓯᓄᑦ ᐊᒻᒪᓗ ᐃᓚᒌᖑᔪᓄᑦ 
ᐱᔨᑦᓯᕋᐅᑕᐅᖃᑕᕐᑐᓄᑦ ᐱᖁᔭᖅ; 

(i) ᑖᓐᓇ ᐃᓄᒃ ᓇᓗᓇᐃᖅᑕᐅᓯᒪᔪᖅ ᒪᓕᒐᕋᓛᑎᒍ ᐅᕝᕙᓘᓐᓃᑦ ᐃᓄᒃ 
ᐃᓚᒋᔭᐅᔪᖅ ᐃᓅᖃᑎᒥᓄᒃ ᓇᓗᓇᐃᖅᑕᐅᓯᒪᔪᒥᒃ ᒪᓕᒐᕋᓛᓂᒃ. 

 
ᐱᔪᓐᓇᐅᑎᓕ ᐃᓄᒃ 

(6.1) ᑖᒃᑯᐊ ᓴᖅᑭᑕᐅᓯᒪᔪᑦ ᐃᓚᖓᒃᑲᓐᓂᖓᑎᒍ (6)−ᒥᒃ ᑖᒃᑯᐊ ᐋᖅᑭᒃᓱᖅᑕᐅᔪᓐᓇᕐᑐᑦ 
ᑖᒃᑯᓄᖓ 

(a) ᐊᐅᓚᑦᓯᔨᐅᔪᒧᑦ, ᐅᕝᕙᓘᓐᓃᑦ ᐃᓇᖏᕐᓯᓯᒪᔪᒧᑦ ᐃᓚᖓᑎᒍ ᑐᕌᕈᑎᖏᓐᓂᒃ 
ᐊᐅᓚᑦᓯᔨᐅᑉ; 

(b) ᐃᓄᒃ ᐃᓚᒋᔭᐅᔪᖅ ᐊᐅᓚᑦᓯᔨᒧᑦ, ᐅᕝᕙᓘᓐᓃᑦ ᐃᓇᖏᕐᓯᓯᒪᔪᒧᑦ 
ᐃᓚᖓᑎᒍ ᑐᕌᕈᑎᖏᓐᓂᒃ ᐊᐅᓚᑦᓯᔨᐅᑉ, ᑖᒃᑯᐊ ᓴᖅᑭᑕᐅᑎᓪᓗᒋᑦ; 

(c) ᑖᓐᓇ ᑐᕌᕈᑎᖏᓐᓂᒃ ᐊᐅᓚᑦᓯᔨᐅᑉ, ᐅᕝᕙᓘᓐᓃᑦ ᐃᓇᖏᕐᓯᓯᒪᔪᒧᑦ 
ᐃᓚᖓᑎᒍ ᑐᕌᕈᑎᖏᓐᓂᒃ ᐊᐅᓚᑦᓯᔨᐅᑉ, ᑖᓐᓇ ᐃᓄᒃ ᓂᕈᐊᖅᑕᐅᓯᒪᔪᖅ 
ᑖᒃᑯᓇᖓ. 

 
ᐱᖃᓯᐅᑎᖏᑐᐃᑦ 

(7) ᑖᓐᓇ ᐃᓄᒃ ᑐᕌᖓᔪᖅ ᐃᓪᓚᒃᑲᓐᓂᖓᓂ (6)−ᒥᒃ ᓴᕿᑎᒃᓯᒍᒪᖏᓐᓂᖓᓄᑦ 
ᑐᓴᐅᒪᔾᔪᑎᓂᒃ ᐃᓚᒃᑲᓐᓂᖓᑎᒍ ᑭᓯᐊᓂ 

(a) ᑭᖑᕙᕆᐊᕐᑕᐅᑎᓪᓗᒍ ᖃᐅᔨᓴᖅᑕᐅᓂᖏᑦ ᐅᕝᕙᓘᓐᓃᑦ 
ᖃᐅᔨᓴᖅᑐᖃᖁᔨᑎᓪᓗᒋᑦ ᐃᓚᖓᑎᒍ ᑐᖁᖓᔪᓕᕆᔨᒃᑯᑦ ᐱᖁᔭᖅ; 

(b) ᑭᖑᕙᕆᐊᕐᑕᐅᑎᓪᓗᒍ ᖃᐅᔨᓴᖅᑕᐅᓂᖏᑦ ᐱᓂᕐᓗᒃᑐᖃᖅᑎᓪᓗᒍ; 
ᐅᕝᕙᓘᓐᓃᑦ 

(c) ᑖᓐᓇ ᐃᓄᒃ ᐅᒃᐱᒍᓱᑦᓯᐊᕈᓂ ᑖᒃᑯᐊ ᓴᕿᑕᐅᔪᐃᑦ 
ᐋᓐᓂᕈᑕᐅᓂᐊᕐᓂᖏᓐᓄᑦ ᑖᒃᑯᓄᖓ 
(i) ᑖᒃᓱᒪ ᐃᓅᑉ ᑐᓴᐅᒪᔾᔪᑎᖏᑦ ᐊᐱᖁᑎᐅᑎᓪᓗᒋᑦ, ᐅᕝᕙᓘᓐᓃᑦ 
(ii) ᑖᓐᓇ ᐃᓄᒃ ᑐᓂᔭᐅᓂᐊᕐᑎᓪᓗᒍ ᑐᓴᐅᒪᔾᔪᑎᓂᒃ. 

 
ᐱᔾᔪᑎᖏᑦ 

(8) ᑭᓯᐊᓂ ᑖᓐᓇ ᐃᓄᒃ ᑐᕌᖓᔪᓂᒃ ᐃᓚᒃᑲᓐᓂᖓᓂ (6)−ᒥᒃ ᑐᓂᓯᒍᒪᖏᑯᓂ 
ᐅᕝᕙᓘᓐᓃᑦ ᑐᓂᓯᓐᓂᖏᑯᓂ ᓴᕿᑕᐅᔪᒃᓴᓂᒃ ᑐᓴᐅᒪᔾᔪᑎᓂᒃ ᑐᕌᖓᔪᓂᒃ 
ᐃᓚᒃᑲᓂᖓᑎᒍ (5)−ᒥᒃ ᐃᓄᒃ ᐅᖃᐅᓯᐅᓯᒪᔪᒃ ᑕᐃᑲᓂ ᐃᓚᒃᑲᓐᓂᖓᓂ (6.1)-ᒥᒃ: ᑖᓐᓇ 
ᑐᑭᒧᐊᕐᑎᑦᑎᔨ, ᐅᕝᕙᓘᓐᓃᑦ ᑖᓐᓇ ᐃᓄᒃ ᐃᓇᖏᕐᓯᓯᒪᔪᖅ ᒪᓕᒃᑕᐅᔭᕆᐊᓕᖕᓂᑦ 
ᑐᑭᒧᐊᕐᑎᑦᑎᔨᒥᒃ, ᑖᓐᓇ ᐃᓄᒃ ᐱᔾᔪᑎᖃᕆᐊᓕᒃ ᓱᒻᒪᑦ ᑐᓂᓯᓐᓂᖏᒻᒪᖔᑦ ᐅᕝᕙᓘᓐᓃᑦ 
ᑐᓂᓯᒍᒪᓐᓂᖏᒪᖔᑦ. 
 
ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐊᒻᒪᓗ ᓇᖕᒥᓄᑦ ᓴᐳᒻᒥᔭᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᖓᑦ 

(9) ᑐᑭᓯᐅᒪᓇᕐᓂᕐᓴᐅᖁᓪᓗᒋᑦ, ᐃᓚᖓᑎᒍ, ᐱᖃᓯᐅᑎᔪᑦ ᐃᓚᒃᑲᓐᓂᖓᓂ (6)−ᒥᒃ, 
ᐊᑐᐊᖅᓯᒪᔪᑦ ᑕᐃᑲᓂ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐊᒻᒪᓗ ᓇᖕᒥᓄᑦ 
ᓴᐳᒻᒥᔭᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᖓᑦ. 
 

ᐃᓱᒪᒥᒍᑦ ᐊᔪᕈᑎᓕᖕᓄᑦ ᑎᑎᖅᑲᖁᑎᒋᔭᐅᔪᑦ ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᖑᓯᒪᔪᑦ 
 
ᐱᓯᒪᑦᓯᔪᓄᑦ ᐅᓂᒃᑳᓕᐊᖑᓯᒪᔪᓂ 
9. (1) ᑖᓐᓇ ᑐᑭᒧᐊᕐᑎᑦᑎᔨ ᐱᒋᐊᕐᑎᑦᑎᔪᓐᓇᕐᑐᖅ ᐊᒻᒪᓗ ᐱᓯᒪᑦᓯᔪᓐᓇᕐᑐᖅ 
ᐅᓂᒃᑳᓕᐊᖑᔪᓂᒃ, ᑎᑎᖃᑯᑎᒍᑦ ᐅᕝᕙᓘᓐᓃᑦ ᖃᕆᓴᐅᔭᑎᒍᑦ ᑖᓐᓇ ᑐᑭᒧᐊᕐᑎᑦᑎᔨᐅᑉ 
ᓈᒻᒪᒋᔭᒥᒍᑦ, ᑖᒃᑯᐊ 

(a) ᐃᓘᓐᓇᖏᑦ ᐅᓂᒃᑳᓕᐊᖑᔭᕆᐊᓖᑦ ᖃᓄᐃᓕᐅᕈᑕᐅᔪᐃᑦ, ᐱᖃᓯᐅᑎᔪᑦ 
ᑐᓴᐅᒪᔾᔪᑏᑦ ᐱᔭᐅᓯᒪᔪᑦ ᐃᓚᖓᑎᒍ 7 ᐊᒻᒪᓗ 8−ᒥᒃ; ᐊᒻᒪᓗ 

(b) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐃᓱᒪᒥᒍᑦ ᐊᔪᕈᑎᓕᖕᓄᑦ ᑐᓴᐅᒪᔾᔪᑎᖏᑦ 
ᑲᑎᖅᓱᖅᑕᐅᓯᒪᔪᑦ ᑖᒃᑯᓄᖓ ᐅᕝᕙᓘᓐᓃᑦ ᐱᓯᒪᔭᐅᔪᖅ ᑐᑭᒧᐊᕐᑎᑦᑎᔨ 
ᑖᒃᓱᒪ ᓈᒻᒪᒋᔭᒥᒍ. 

 
ᐊᑎᓕᐅᕐᓯᒪᔪᐃᑦ ᐊᒻᒪᓗ ᖃᕆᓴᐅᔭᑎᒍ 

(2) ᑖᓐᓇ ᑐᑭᒧᐊᕐᑎᑦᑎᔨ ᐱᒋᐊᕐᑎᑦᑎᔪᓐᓇᕐᑐᖅ ᑐᓴᐅᒪᔾᔪᑎᓂᒃ ᑐᕌᖓᔪᐃᑦ 
ᐃᓚᒃᑲᓐᓂᖓᓂ (1)−ᒥᒃ ᑖᒃᓱᒪ ᐊᓯᐊᒍ ᐊᑎᓕᐅᕐᑕᐅᓯᒪᔪᓂᒃ ᐅᕝᕙᓘᓐᓃᑦ ᖃᕆᓴᐅᔭᑎᒍᑦ ᑖᓱᒪ 
ᑐᑭᒧᐊᕐᑎᑦᑎᔨᐅᑉ ᓈᒻᒪᒋᔭᒥᒍᑦ. 
 
ᐊᓐᓂᐊᖃᖅᑕᐃᓕᒪᑎᑦᓯᓂᕐᒧᑦ ᐱᖁᔭᖅ ᐊᑎᓕᐅᕐᓯᒪᔪᐃᑦ ᐊᒻᒪᓗ ᖃᕆᓴᐅᔭᑎᒍᑦ 

(3) ᑖᒃᑯᐊ ᑐᓴᐅᒪᔾᔪᑏᑦ ᐅᓂᒃᑳᓕᐊᕕᓃᑦ ᐅᕝᕙᓘᓐᓃᑦ ᑲᑎᖅᓱᖅᑕᒥᓃᑦ ᐃᓚᖓᑎᒍ 
ᐊᕕᒃᑐᖅᓯᒪᔪᓂ ᑖᒃᑯᐊ ᐱᓯᒪᔭᐅᔭᕆᐊᓖᑦ ᐊᑎᓕᐅᖅᑕᐅᓯᒪᔪᐃᑦ ᐊᒻᒪᓗ ᖃᕆᓴᐅᔭᑎᒍᑦ ᑖᒃᓱᒪ 
ᐊᓯᐊᒍ ᐊᑎᓕᐅᕐᑕᐅᓯᒪᔪᓂᒃ ᐅᕝᕙᓘᓐᓃᑦ ᖃᕆᓴᐅᔭᑎᒍᑦ ᐃᓗᓕᖏᑦ ᑐᓴᐅᒪᔾᔪᑏᑦ 
ᐅᓂᒃᑳᓕᐊᖑᓯᒪᔪᑦ ᐅᕝᕙᓘᓐᓃᑦ ᑲᑎᖅᓱᖅᑕᐅᓯᒪᔪᑦ ᐃᓚᖓᑎᒍ ᐊᓐᓂᐊᖃᖅᑕᐃᓕᒪᑎᑦᓯᓂᕐᒧᑦ 
ᐱᖁᔭᖅ. 
 

ᓴᐳᒻᒥᔭᐅᓂᖏᑦ ᑲᖑᓇᕐᑐᐃᑦ 
 
ᖃᓄᐃᓕᐅᖁᔭᐅᖏᓐᓂᖅ 
10.  (1) ᑭᓇᑐᐃᓐᓇᕐ ᑲᑎᖅᓱᐃᓂᐊᖏᓚᕐ, ᐊᑐᐃᓐᓇᐅᑎᒃᓯᓂᐊᖏᓚᕐ, ᐊᑐᕐᓂᐊᖏᓚᕐ 
ᐅᕝᕙᓘᓐᓃᑦ ᓴᕿᑎᒃᓯᓂᐊᖏᓚᕐ ᑖᒃᑯᓂᖓ ᐃᓱᒪᒥᒍᑦ ᐊᔪᕈᑎᓖᑦ ᑐᓴᐅᒪᔾᔪᑎᖏᓐᓂᒃ 
ᑲᑎᖅᓱᖅᑕᐅᔪᓂ ᐃᓚᖓᓂ ᐊᕕᒃᑐᖅᓯᒪᔪᓂᒃ ᒪᓕᒍᑎᖃᕐᓗᑎᒃ ᐊᑲᐅᖏᓕᐅᕈᑎᐅᔪᖅ ᐱᖁᔭᑎᒍᑦ. 
 
ᐱᔪᓐᓇᐅᑎᑖᖅᑎᑕᐅᓯᒪᔪᖅ ᐃᓄᒃ 

(2) ᑐᖏᓕᕇᓪᓗᑎᒃ ᐃᓄᐃᑦ ᐱᔪᓐᓇᐅᑎᑖᖅᑎᑕᐅᓯᒪᔪᑦ ᐊᑐᐃᓐᓇᐅᑎᒃᓯᓂᕐᒧᑦ, 
ᐊᑐᖅᑕᐅᒍᓐᓇᕐᑐᓂᒃ ᐅᕝᕙᓘᓐᓃᑦ ᓴᕿᑎᒃᓯᔪᓐᓇᕐᑐᖅ ᐃᓱᒪᒥᒍᑦ ᐊᔪᕈᑎᓖᑦ ᑐᓴᐅᒪᔾᔪᑎᖏᓐᓂᒃ 
ᑲᑎᖅᓱᖅᑕᐅᓯᒪᔪᓂ ᐃᓚᖓᓂ ᐊᕕᒃᑐᖅᓯᒪᔪᓂᒃ: 

(a) ᑐᑭᒧᐊᖅᑎᑦᑎᔨᒧᑦ; 
(b) ᑖᓐᓇ ᐃᓄᒃ ᐃᓇᖏᕐᓯᓯᒪᔪᖅ ᒪᓕᒃᑕᐅᔭᕆᐊᓕᖕᓂᑦ ᐊᒻᒪᓗ 

ᑐᑭᒧᐊᕐᑎᑦᑎᔨᒧᑦ; 
(c) ᐃᓄᒃ ᓇᓗᓇᐃᖅᑕᐅᓯᒪᔪᖅ ᐱᔪᓐᓇᐅᑎᑖᖅᑎᑕᐅᓯᒪᔪᖅ ᐅᕙᓂ ᐱᖁᔭᕐᒥ; 
(d) ᐃᓄᒃ ᐃᓇᖏᕐᓯᓯᒪᔪᖅ ᐱᔪᓐᓇᐅᑎᖃᑎᑦᑎᔪᓂᒃ ᑖᓐᓇ ᐊᖏᕈᑕᐅᓯᒪᔪᖅ 

ᐃᓚᖓᑎᒍ 84−ᒥᒃ ᐊᑐᖅᑕᐅᒋᐊᖃᓕᑐᐊᕐᐸᑕ ᑖᒃᑯᐊ 
ᐊᑐᐃᓐᓇᐅᖁᔭᐅᓪᓗᑎᒃ ᐊᖏᕈᑎᒃᑯᑦ. 

 
ᐱᔪᓐᓇᐅᑎᑖᖅᑎᑕᐅᓯᒪᔫᑉ ᐱᔾᔪᑎᖏᑦ 

(3) ᐃᓱᒪᒥᒍ ᐊᔪᕈᑎᓖᑦ ᑐᓴᐅᒪᔾᔪᑎᖏᑦ ᑲᑎᖅᓱᖅᑕᐅᓯᒪᔪᑦ ᐃᓚᖓᑎ ᐊᕕᒃᑐᖅᓯᒪᔪᓂ 
ᑖᒃᑯᐊ ᑭᓯᐊᓂ ᐊᑐᐃᓐᓇᐅᑎᑕᐅᒍᓐᓇᕐᑐᐃᑦ, ᐊᑐᖅᑕᐅᒍᓐᓇᕐᑐᐃᑦ ᐅᕝᕙᓘᓐᓃᑦ 
ᓴᕿᑕᐅᒍᓐᓇᕐᑐᐃᑦ ᐊᑕᐅᓯᐊᖅ ᐅᕝᕙᓘᓐᓃᑦ ᐊᒥᓱᐊᕐᑎ ᐅᑯᐊ ᒪᓕᓪᓗᒋᑦ ᐱᔾᔪᑎᖏᑦ: 

(a) ᓇᓪᓕᐊᒍᑐᐃᓐᓇᕐ ᐱᔾᔪᑎᖏᑦ ᓇᑭᑐᐃᓐᓇᕐ ᑲᑎᖅᓱᖅᑕᐅᑎᓪᓗᒋᖅ 
ᐃᓚᒃᑲᓐᓂᖓᑎᒍ (11)(1)−ᒥᒃ; 

(b) ᓇᓪᓕᐊᒍᑐᐃᓐᓇᕐ ᐱᔾᔪᑎᖏᑦ ᐱᔪᓐᓇᐅᑎᑖᖅᑎᑕᐅᓯᒪᔪᖅ 
ᐃᓚᖓᑎᒍ 13−ᒥᒃ; 

(c) ᓇᓪᓕᐊᒍᑐᐃᓐᓇᕐ ᐱᔾᔪᑎᖏᑦ ᐱᔪᓐᓇᐅᑎᑖᖅᑎᑕᐅᓯᒪᔪᖅ ᐃᓚᖓᑎᒍ 
ᐊᑐᐃᓐᓇᐅᑎᑦᑎᔪᑦ ᑐᓴᐅᒪᔾᔪᑎᓂᒃ ᐊᒻᒪᓗ ᓴᐳᒻᒥᔭᐅᓂᖏᑦ ᑲᖑᓇᕐᑐᐃᑦ 
ᐱᖁᔭᖅ; 

(d) ᑖᒃᑯᐊ ᐱᔾᔪᑎᖏᑦ ᐊᖏᕈᑎᐅᑉ ᑖᒃᑯᐊ ᐋᖅᑭᒃᑕᐅᓯᒪᔪᑦ 
ᐃᓚᖓᑎᒍ 84−ᒥᒃ. 

 
ᓇᖕᒥᓂᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᑐᓴᐅᒪᔾᔪᑏᑦ 

(4) ᓇᖕᒥᓂᒃ ᐃᓱᒪᒥᒍᑦ ᐊᔪᕈᑎᓖᑦ ᑐᓴᐅᒪᔾᔪᑎᖏᑦ ᑲᑎᖅᓱᖅᑕᐅᓯᒪᔪᑦ ᐃᓚᖓᓂ 
ᐊᕕᒃᑐᖅᓯᒪᔪᓂ ᑭᓯᐊᓂ ᑖᒃᑯᐊ 

(a) ᐊᑐᓐᓇᐅᑎᑕᐅᔪᓐᓇᕐᑐᑦ ᐅᕝᕙᓘᓐᓃᑦ ᐊᑐᖅᑕᐅᔪᓐᓇᕐᑐᑦ 
ᐊᑐᖅᑕᐅᒋᐊᖃᓕᑐᐊᕐᐸᑕ ᐱᔾᔪᑎᖏᓐᓄᑦ ᑖᒃᑯᐊ ᐱᔪᓐᓇᐅᑎᑖᕈᑕᐅᓯᒪᔪᑦ 
ᐃᓚᒃᑲᓐᓂᖓᑎᒍ (3)−ᒥᒃ; ᐊᒻᒪᓗ 

(b) ᓴᖅᑭᑕᐅᔪᓐᓇᕐᑐᑦ ᐊᑐᖅᑕᐅᒋᐊᖃᓕᑐᐊᕐᐸᑕ ᐱᔾᔪᑎᖏᓐᓄᑦ ᑖᒃᑯᐊ 
ᐱᔪᓐᓇᐅᑎᑖᕈᑕᐅᓯᒪᔪᑦ ᐃᓚᖓᓂ ᐊᕕᒃᑐᖅᓯᒪᔪᓂ (3)(b) 
ᑎᑭᐅᑎᓗᒍ (d)−ᒧᑦ. 

 
ᓴᑉᐳᔾᔭᐅᓯᒪᔪᑦ ᐊᖏᕈᑕᐅᓯᒪᔾᔪᑎᒋᔭᖓᓐᓄᑦ 

(5) ᑐᑭᓯᐅᒪᓇᕐᓂᕐᓴᐅᓗᑎᒃ, ᐃᓚᖓᑎᒍ 42−ᒥᒃ ᑕᐃᑲᓂ ᐊᑐᐃᓐᓇᐅᑎᑦᑎᔪᑦ 
ᑐᓴᐅᒪᔾᔪᑎᓂᒃ ᐊᒻᒪᓗ ᓴᐳᒻᒥᔭᐅᓂᖏᑦ ᑲᖑᓇᕐᑐᐃᑦ ᐱᖁᔭᖅ ᑖᓐᓇ ᑐᕌᖓᔪᖅ ᓇᖕᒥᓂᒃ 
ᐃᓱᒪᒥᒍᑦ ᐊᔪᕈᑎᓖᑦ ᑐᓴᐅᒪᔾᔪᑎᖏᑦ. 
 
ᓄᐊᑕᐅᓯᒪᔪᑦ ᑖᒃᑯᐊ ᐃᓱᒪᒥᒍᑦ ᐊᔪᕈᑎᓖᑦ ᑐᓴᐅᒪᔾᔪᑎᖏᑦ 
11. (1) ᑖᓐᓇ ᑐᑭᒧᐊᕐᑎᑦᑎᔨ, ᐅᕝᕙᓘᓐᓃᑦ ᑖᓐᓇ ᐃᓄᒃ ᐃᓇᖏᕐᓯᓯᒪᔪᖅ 
ᒪᓕᒃᑕᐅᔭᕆᐊᓕᖕᓂᑦ ᑐᑭᒧᐊᕐᑎᑦᑎᔨᒥᒃ, ᑲᑎᖅᓱᐃᔪᓐᓇᕐᑐᖅ ᐃᓱᒪᒥᒍᑦ ᐊᔪᕈᑎᓖᑦ 
ᑐᓴᐅᒪᔾᔪᑎᖏᓂᒃ ᐊᑕᐅᓯᐊᖅ ᐅᕝᕙᓘᓐᓃᑦ ᐊᒥᓱᐊᕐᑎ ᐅᑯᐊ ᒪᓕᓪᓗᒋᑦ ᐱᔾᔪᑎᖏᑦ: 

(a) ᑖᒃᑯᓄᖓ ᐃᓱᒪᒥᒍ ᐊᔪᕈᑎᖃᖅᑐᓄᑦ ᓴᖅᑭᑎᑦᑎᔪᒪᓐᓂᖅᑲᕐᓂᐊᕐᓗᑎᒃ; 
(b) ᑖᒃᑯᓄᖓ ᐃᓱᒪᒥᒍ ᐊᔪᕈᑎᖃᖅᑐᓄᑦ ᖃᐅᔨᓴᖅᑕᐅᔭᕆᐊᖃᖅᑎᓪᓗᒋᑦ, 

ᑲᑎᖅᓱᐃᐸᓪᓕᐊᑎᓪᓗᒋᑦ ᖃᓄᐃᑑᓂᖏᓐᓄᑦ ᑐᓴᐅᒪᔾᔪᑎᒃᑯᑦ ᐊᒻᒪᓗ 
ᖃᐅᔨᓴᕐᓂᖅ ᖃᓄᐃᓕᖓᓕᖕᓂᖏᓐᓄᑦ ᐃᓱᒪᒥᒍ ᐊᔪᕈᑎᖃᖅᑐᓄᑦ 
ᐃᑲᔫᑎᐅᒐᔭᖅᑐᓄᑦ ᓄᓇᕗᒻᒥᐅᓄᑦ; 

(c) ᑖᒃᑯᓄᖓ ᐃᓱᒪᒥᒍ ᐊᔪᕈᑎᖃᖅᑐᓄᑦ ᐃᓕᓐᓂᐊᕈᑏᑦ ᐱᕚᓕᕈᑕᐅᑎᓪᓗᒋᑦ, 
ᐊᐅᓚᓂᖏᑦ, ᑐᓂᐅᖃᖅᑕᐅᑎᓪᓗᒋᑦ, ᖃᐅᔨᓴᖅᑕᐅᔭᕆᐊᖃᖅᑎᓪᓗᒋᑦ 
ᐊᒻᒪᓗ ᖃᐅᔨᓴᕈᓐᓇᕐᓗᑎᒃ ᐱᕚᓪᓕᕈᑎᓂᒃ ᑖᒃᑯᓂᖓ ᐃᓱᒪᒥᒍ 
ᐊᔪᕈᑎᖃᖅᑐᓄᑦ ᐊᑐᐊᒐᖏᓐᓂᒃ ᐅᕝᕙᓘᓐᓃᑦ ᐱᓕᕆᕝᕕᐅᔪᓂᒃ; 

(d) ᑖᒃᑯᐊ ᐊᐅᓚᑕᐅᔪᓐᓇᕐᑐᑦ ᐅᕝᕙᓘᓐᓃᑦ ᖃᒪᒋᔭᐅᔪᓐᓇᕐᑐᐃᑦ 
ᖃᐅᔨᓴᕐᑐᖃᖅᑎᓪᓗᒍ ᐃᓱᒪᒥᒍ ᐊᔪᕈᑎᓕᖕᓂᒃ ᒥᒃᓵᓄᑦ; 

(e) ᑖᒃᑯᐊ ᐊᐅᓚᓂᖏᑦ ᐊᒻᒪᓗ ᐊᑐᓕᖅᑎᑕᐅᓂᐊᕐᑎᓪᓗᒋᑦ ᐱᖁᔭᐃᑦ, 
ᒪᓕᒐᕋᓛᑦ, ᐅᕝᕙᓘᓐᓃᑦ ᑎᓕᓯᔾᔪᑏᑦ ᐅᕝᕙᓘᓐᓃᑦ 
ᐱᔪᓐᓇᐅᑎᑖᖅᑎᑕᐅᒍᑎᓖᑦ ᐃᓚᖓᑎᒍ ᐱᖁᔭᐅᑉ; 

(f) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐱᔾᔪᑎᓖᑦ ᓇᓗᓇᐃᖅᑕᐅᓯᒪᔪᑦ 
ᐱᔪᓐᓇᐅᑎᖏᑎᒍ ᐱᖁᔭᐅᑉ. 

 
ᓇᖕᒥᓂᒃ ᐃᓱᒪᒥᒍ ᐊᔪᕈᑎᓕᖕᓄᑦ ᑐᓴᐅᒪᔾᔪᑎᖏᑦ 

(2) ᑖᓐᓇ ᐃᓄᒃ ᑐᕌᖓᔪᖅ ᐃᓚᒃᑲᓐᓂᖓᑎᒍ (1)−ᒥᒃ ᑲᑎᖅᓱᐃᒍᓐᓇᖏᓚᕐ 
ᓇᖕᒥᓂᕆᔭᐅᔪᓂᒃ ᐃᓱᒪᒥᒍ ᐊᔪᕈᑎᓕᖕᓄᑦ ᑐᓴᐅᒪᔾᔪᑎᒋᔭᐅᔪᓂᒃ ᑭᓯᐊᓂ 
ᐊᑐᖅᑕᐅᒋᐊᖃᓕᑐᐊᕐᐸᑕ ᑖᒃᑯᐊ ᐱᔾᔪᑎᒋᓗᒋᑦ ᐱᔪᓐᓇᐅᑎᑖᖅᑎᑕᐅᒍᑎᓄᑦ ᐃᓚᒃᑲᓐᓂᖓᑎᒍ. 
 
ᓇᓗᓇᐃᖅᓯᒪᑦᓯᐊᕆᐊᓖᑦ ᑐᓴᐅᒪᔾᔪᑏᑦ 

(3) ᑐᑭᒧᐊᕐᑎᑦᑎᔨ ᐃᒪᐃᔪᓐᓇᕐᑐᖅ 
(a) ᐃᓘᓐᓇᖏᑦ ᑐᖏᓕᕇᑎᒍᑦ ᓇᓗᓇᐃᖅᓯᒪᑦᓯᐊᕋᓗᐊᕐᒪᖔᑕ ᑖᒃᑯᐊ 

ᐃᓱᒪᒥᒍ ᐊᔪᕈᑎᓕᖕᓄᑦ ᑐᓴᐅᒪᔾᔪᑎᖏᑦ ᑲᑎᖅᓱᖅᑕᐅᓯᒪᓂᖏᑦ ᑕᐃᑲᖓ 
ᑐᓂᔭᐅᔪᕕᓂᕐᓄᑦ ᐊᒻᒪᓗ ᑖᒃᑯᐊ ᓇᓗᓇᐃᖅᑕᐅᓯᒪᓕᕐᑎᓪᓗᒋᑦ 
ᑕᑕᑎᖅᓯᒪᔪᑦ ᑭᖑᓂᐊᒍ ᑖᓐᓇ ᑐᓴᐅᒪᔾᔪᑎ ᐊᑐᖅᑕᐅᓚᖓᑎᓪᓗᒍ 
ᐅᕝᕙᓘᓐᓃᑦ ᓴᖅᑭᑕᐅᓚᖓᑎᓪᓗᒍ; ᐊᒻᒪᓗ 

(b) ᖃᐅᔨᑎᑕᐅᔪᒪᔾᔪᑕᐅᔪᓂ, ᑭᓯᐊᓂ ᐊᑐᐃᓐᓇᐅᔪᖃᖅᐸᑦ, ᑖᒃᑯᐊ ᓇᓕᖃᖏᑦ 
ᓇᓪᓕᐊᒍᑐᐃᓐᓇᕐ ᐊᑲᐅᖏᓕᐅᕐᑐᖃᖅᑎᓪᓗᒍ ᐅᕝᕙᓘᓐᓃᑦ 
ᑕᒻᒪᖅᓯᒪᔪᑦᑕᖃᖅᑎᓪᓗᒍ ᑐᓴᐅᒪᔾᔪᑎᓂᒃ ᑭᖑᓂᐊᒍ ᑐᓴᐅᒪᔾᔪᑏᑦ 
ᐊᑐᖅᑕᐅᓚᖓᑎᓪᓗᒍ ᐅᕝᕙᓘᓐᓃᑦ ᓴᖅᑭᑕᐅᓚᖓᑎᓪᓗᒋᑦ. 

 
ᓴᖅᑭᑕᐅᔪᑦ ᑖᒃᑯᐊ ᑲᑎᖅᓱᖅᑕᐅᓯᒪᔪᑦ ᐅᕝᕙᓘᓐᓃᑦ ᐊᑎᖃᖏᑐᐃᑦ ᐋᓐᓂᐊᖃᖅᑕᐃᓕᒪᓂᕐᒧᑦ 
ᑐᓴᐅᒪᔾᔪᑏᑦ 
12. ᐊᑐᐊᖅᓯᒪᔪᖅ ᐃᓚᖓᑎᒍ 13−ᒥᒃ, ᐃᓱᒪᒥᒍ ᐊᔪᕈᑎᓖᑦ ᑐᓴᐅᒪᔾᔪᑎᖏᑦ 
ᑲᑎᖅᓱᖅᑕᐅᓯᒪᔪᑦ ᐃᓚᖓᑎᒍ ᐊᕕᒃᑐᖅᓯᒪᔪᓂ ᑖᒃᑯᐊ ᑭᓯᐊᓂ ᓴᖅᑭᑕᐅᔪᓐᓇᕐᑐᑦ 
ᐃᒪᐃᓕᖓᓗᑎᒃ 

(a) ᑲᑎᖅᓱᖅᑕᐅᓯᒪᔪᑦ ᐃᓱᒪᒥᒍ ᐊᔪᕈᑎᓖᑦ ᑐᓴᐅᒪᔾᔪᑎᖏᑦ ᐃᓚᓕᐅᑎᓯᒪᑉᐸᑕ 
ᑲᑎᖓᐅᖅᑐᓄᑦ ᑖᒃᑯᐊ ᖃᓄᐃᑑᓂᖏᓐᓄᑦ ᑐᓴᐅᒪᔾᔪᑎᒃᑯᑦ ᐅᕝᕙᓘᓐᓃᑦ 
ᑲᑎᖅᓱᖅᑕᐅᓯᒪᔪᐃᑦ, ᑕᒪᐃᑕ ᐅᕝᕙᓘᓐᓃᑦ ᐊᑎᖃᖏᑐᐃᑦ ᖃᕆᓴᐅᔭᑎᒍ; 
ᐅᕝᕙᓘᓐᓃᑦ 

(b) ᐊᑎᖃᖏᑐᐃᑦ ᐃᓱᒪᒥᒍ ᐊᔪᕈᑎᓖᑦ ᑐᓴᐅᒪᔾᔪᑎᖏᑦ ᐃᓚᓕᐅᑎᓯᒪᑉᐸᑕ 
ᐃᓕᓴᕐᓇᖏᑐᓄᑦ ᐃᓄᖕᒧᑦ. 

ᓴᖅᑭᑕᐅᔪᑦ ᓇᖕᒥᓂᒃ ᐃᓱᒪᒥᒍ ᐊᔪᕈᑎᓕᖕᓄᑦ ᑐᓴᐅᒪᔾᔪᑎᖏᑦ 
13. (1) ᑖᓐᓇ ᑐᑭᒧᐊᕐᑎᑦᑎᔨ, ᐅᕝᕙᓘᓐᓃᑦ ᑖᓐᓇ ᐃᓄᒃ ᐃᓇᖏᕐᓯᓯᒪᔪᖅ 
ᒪᓕᒃᑕᐅᔭᕆᐊᓕᖕᓂᑦ ᑐᑭᒧᐊᕐᑎᑦᑎᔨᒥᒃ, ᓴᖅᑭᑎᑦᑎᔪᓐᓇᕐᑐᖅ ᑖᒃᓱᒪ ᓇᖕᒥᓂᒃ ᐃᓱᒪᒥᒍ 
ᐊᔪᕈᑎᓕᖕᓄᑦ ᑐᓴᐅᒪᔾᔪᑎᖏᓂᒃ ᑖᒃᑯᐊ ᑲᑎᖅᓱᖅᑕᐅᓯᒪᔪᑦ ᐃᓚᖓᓂ ᐊᕕᒃᑐᖅᓯᒪᔪᓂ ᑭᓯᐊᓂ 

(a) ᑖᓐᓇ ᐃᓄᒃ ᐊᖏᕐᓂᕈᓂ ᐊᖏᕈᑕᐅᓯᒪᔪᒃᑯᑦ ᑕᐃᑲᓂ ᐊᑐᐃᓐᓇᐅᑎᑦᑎᔪᑦ 
ᑐᓴᐅᒪᔾᔪᑎᓂᒃ ᐊᒻᒪᓗ ᓴᐳᒻᒥᔭᐅᓂᖏᑦ ᑲᖑᓇᕐᑐᐃᑦ ᐱᖁᔭᖅ; 

(a.1) ᑖᒃᑯᐊ ᓴᖅᑭᑕᐅᔭᕆᐊᖃᕐᓂᖏᑦ ᒪᓕᖁᔭᐅᔪᓂᑦ ᑕᐃᑲᓂ ᐃᓚᖓ 26-ᒥᒃ 
ᑖᑦᓱᒪ ᑭᒡᒐᑐᐃᔪᒃ ᓱᕈᓯᓐᓂᒃ ᐊᒻᒪᓗ ᒪᒃᑯᑐᓄᑦ ᐱᖁᔭᖓᓂ; ᐅᕝᕙᓘᓐᓃᑦ 

(b) ᑖᓐᓇ ᑐᑭᒧᐊᕐᑎᑦᑎᔨ ᐅᕝᕙᓘᓐᓃᑦ ᐃᓄᒃ ᐅᖃᕈᓐᓇᕐᓗᓂ, ᐅᑉᐱᒋᔭᒥᓄᑦ, 
ᑖᒃᑯᐊ ᓴᖅᑭᑕᐅᒋᐊᖃᒻᒪᖔᑕ 
(i) ᐊᑐᐃᓐᓇᐅᖁᓪᓗᒋᑦ ᑖᒃᑯᓄᖓ ᐋᓐᓂᐊᖃᓐᓇᖏᑐᓕᕆᓂᕐᒧᑦ 

ᐃᓕᓐᓂᐊᕐᓯᒪᔪᓄᑦ, ᖃᐅᔨᓴᖅᑕᐅᒍᓐᓇᖁᓪᓗᒋᑦ, ᒪᒥᓴᐃᓂᕐᒧᑦ 
ᐅᕝᕙᓘᓐᓃᑦ ᑲᒪᒋᔭᐅᔪᓐᓇᖁᓪᓗᒋᑦ ᐃᑉᐱᒋᔭᐅᔭᕆᐊᓖᑦ, 

(ii) ᓇᓗᓇᐃᖅᓯᒪᓗᒋᑦ ᐃᓄᐃᑦ ᐊᑦᑕᓇᕆᐊᖏᑦ ᑕᖃᑯᓄᖓ 
ᐅᕝᕙᓘᓐᓃᑦ ᐃᓄᖕᒧᑦ, ᐅᕝᕙᓘᓐᓃᑦ 

(iii) ᑖᒃᑯᐊ ᐊᐅᓚᓂᖏᑦ ᐊᒻᒪᓗ ᐊᑐᓕᖅᑎᑕᐅᓂᐊᕐᑎᓪᓗᒍ ᐱᖁᔭᖅ, 
ᒪᓕᒐᕋᓛᑦ, ᐅᕝᕙᓘᓐᓃᑦ ᑎᓕᓯᔾᔪᑏᑦ ᑖᒃᑯᐊ 
ᐱᔪᓐᓇᐅᑎᑖᖅᑎᑕᐅᒍᑎᓖᑦ ᐃᓚᖓᑎᒍ ᐱᖁᔭᐅᑉ. 

 
ᓴᖅᑭᑕᐅᔪᑦ ᑐᓴᐅᒪᔾᔪᑏᑦ 

(2) ᑖᓐᓇ ᑐᑭᒧᐊᕐᑎᑦᑎᔨ, ᐅᕝᕙᓘᓐᓃᑦ ᑖᓐᓇ ᐃᓄᒃ ᐃᓇᖏᕐᓯᓯᒪᔪᖅ 
ᒪᓕᒃᑕᐅᔭᕆᐊᓕᖕᓂᑦ ᑐᑭᒧᐊᕐᑎᑦᑎᔨᒥᒃ, ᓴᖅᑭᑎᑦᑎᔪᓐᓇᕐᑐᖅ ᑐᓴᐅᒪᔾᔪᑎᐅᔪᓂᒃ ᑖᒃᑯᐊ 
ᑲᑎᖅᓱᖅᑕᐅᓯᒪᔪᑦ ᐃᓚᒃᑲᓐᓂᖓᑎᒍ 8(5)−ᒥᒃ ᐊᒻᒪᓗ ᑐᓴᐅᒪᔾᔪᑏᑦ ᐃᓅᔪᓐᓃᖅᑑᑉ ᐱᖁᑎᖏᑦ 
ᑲᑎᖅᓱᖅᑕᐅᑎᓪᓗᒋᑦ ᐃᓚᖓᑎᒍ ᐊᕕᒃᑐᖅᓯᒪᔪᑎᒍᑦ ᑖᒃᑯᐊ ᐱᔾᔪᑎᒋᓗᒋᑦ 

(a) ᓇᓗᓇᐃᖅᓯᒪᓗᒋᑦ ᐃᓄᐃᑦ ᓯᕗᓂᐊᒍ ᐃᑲᔪᖅᑕᐅᒍᓐᓇᕐᓗᑎᒃ; ᐊᒻᒪᓗ 
(b) ᐊᑐᐃᓐᓇᐅᑎᒃᓯᓗᑎᒃ ᓯᕗᓂᐊᒍ ᐃᑲᔪᖅᑕᐅᔭᕆᐊᓕᖕᓂᒃ. 

 
ᐊᑐᖅᑕᐅᔪᑦ ᐊᒻᒪᓗ ᓴᖅᑭᑕᐅᔪᑦ ᑐᓴᐅᒪᔾᔪᑏᑦ 

(3) ᐃᓄᒃ ᑖᓐᓇ ᑐᓴᓐᓂᕈᓂ ᑐᓴᐅᒪᔾᔪᑎᓂᒃ ᐅᕝᕙᓘᓐᓃᑦ ᓇᖕᒥᓂᒃ ᐃᓱᒪᒥᒍᑦ 
ᐊᔪᕈᑎᓕᖕᒥᒃ ᑐᓴᐅᒪᔾᔪᑎᖏᓐᓂᒃ ᓴᖅᑭᑎᒃᓯᓐᓂᕈᓂ ᐃᓚᒃᑲᓐᓂᖓᑎᒍ, ᐃᓚᒃᑲᓐᓂᖓᓂ (2) 
ᐅᕝᕙᓘᓐᓃᑦ 8(6)−ᒥᒃ ᑖᒃᑯᐊ ᐊᑐᖅᑕᐅᔪᓐᓇᕐᑐᐃᑦ ᐅᕝᕙᓘᓐᓃᑦ ᓴᖅᑭᑕᐅᔪᓐᓇᕐᑐᑦ ᑖᒃᑯᐊ 
ᐱᔾᔪᑎᒋᓗᒋᑦ ᓇᓗᓇᐃᖅᑕᐅᓯᒪᔪᑦ ᐃᓚᒃᑲᓐᓂᖓᓂ (2)−ᒥᒃ. 
 
ᖃᓄᐃᓕᐅᖁᔭᐅᖏᓐᓂᖅ 

(4) ᐃᓄᒃ ᐊᑐᓐᓂᐊᖏᓚ ᐅᕝᕙᓘᓐᓃᑦ ᓴᖅᑭᑎᑦᓯᓂᐊᖏᓚ ᑐᓴᐅᒪᔾᔪᑎᐅᔪᓂᒃ 
ᐅᕝᕙᓘᓐᓃᑦ ᓇᖕᒥᓂᒃ ᐃᓱᒪᒥᒍᑦ ᐊᔪᕈᑎᓕᖕᒥᒃ ᑐᓴᐅᒪᔾᔪᑎᖏᓐᓂᒃ ᖃᐅᔨᒪᔭᐅᔪᓂᒃ, ᐅᕝᕙᓘᓐᓃᑦ 
ᖃᐅᔨᒪᔭᐅᔭᕆᐊᓕᖕᓂᒃ, ᑖᒃᑯᐊ ᑐᓂᔭᐅᓯᒪᔪᑦ ᐱᔾᔪᑎᒋᓗᒋᑦ ᓴᖅᑭᑕᐅᔭᕆᐊᓖᑦ 
ᐃᓚᒃᑲᓐᓂᖓᓂ (2) ᐅᕝᕙᓘᓐᓃᑦ 8(6)−ᒥᒃ 

(a) ᐱᔾᔪᑎᒋᓗᒋᑦ ᐊᓯᖏᑎᒍ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ 
ᐃᓚᒃᑲᓐᓂᖓᓂ (2)−ᒥᒃ; ᐅᕝᕙᓘᓐᓃᑦ 

(b) ᑭᓯᐊᓂ ᖃᐅᔨᒪᔭᐅᔪᑦ, ᐅᕝᕙᓘᓐᓃᑦ ᖃᐅᔨᒪᔭᐅᔭᕆᐊᓖᑦ, ᐊᑐᖅᑕᐅᔪᐃᑦ 
ᐅᕝᕙᓘᓐᓃᑦ ᓴᖅᑭᑕᐅᓯᒪᔪᑦ ᐱᒻᒪᕆᐅᔪᒥᒃ ᐋᓐᓂᕈᑕᐅᓯᒪᒍᓐᓇᕐᑐᐃᑦ 
ᓇᓪᓕᐊᓂᑐᐃᓐᓇᕐ ᐃᓄᖕᒧᑦ. 

 
ᐱᔪᓐᓇᐅᑎᓕᖕᓄᑦ ᓴᖅᑭᑕᐅᓯᒪᔪᐃᑦ 

 
ᓅᑕᐅᓂᐊᕐᑎᓪᓗᒋᑦ ᐅᓂᒃᑳᓕᐊᖑᓯᒪᔪᑦ 
14. (1) ᐃᓄᒃ ᓅᑕᐅᓂᐊᕐᑎᓪᓗᒍ ᑕᐃᑲᖓ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍᑦ ᐃᓂᖃᕐᕕᖓᓂᒃ 
ᐊᓯᐊᒍ ᐃᓂᒋᓂᐊᕐᑕᖓᓄᑦ ᐃᓚᖓᑎᒍ ᐱᖁᔭᐅᑉ, ᑖᓐᓇ ᓅᒃᓯᖁᔨᔪᖅ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᐅᕝᕙᓘᓐᓃᑦ ᑖᓐᓇ ᐃᓄᒃ ᐱᓕᕆᐊᓕᒃ ᑖᒃᑯᓂᖓ 
ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓂᒃ ᐃᒪᐃᔪᓐᓇᕐᑐᖅ, ᑕᕝᕙᓴᐃᓐᓇᕐ, ᓯᕗᓂᐊᒍ 
ᑐᓂᓯᔪᓐᓇᕐᑐᖅ ᑖᒃᑯᓄᖓ ᐅᓂᒋᐊᓕᖕᒥᒃ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓄᑦ 
ᐅᓂᒃᑳᓕᐊᖑᓯᒪᔪᓂᒃ ᑖᒃᑯᓂᖓ ᖃᐅᔨᔭᐅᓂᒃᑯᑦ, ᒪᒥᓴᕈᑎᓄᑦ ᐊᒻᒪᓗ ᐊᓯᖏᑎᒍ 
ᐱᓕᕆᐊᖑᔭᕆᐊᓕᖕᓄᑦ ᑖᒃᓱᒧᖓ ᐃᓄᖕᒧᑦ. 
 
ᐊᑯᓐᓂᖓᓂ ᓄᓇᓕᐸᐅᔭᐃᑦ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ 

(2) ᐃᓄᒃ ᑐᕌᕐᑎᑦᑎᔪᖅ ᓇᓕᖃᖏᓐᓂᒃ ᐅᓂᒃᑳᓕᐊᖑᔪᓂᒃ ᐃᓚᒃᑲᓐᓂᖓᓂ (1)−ᒥᒃ 
ᑕᐃᑯᖓ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓄᑦ ᓯᓚᑖᓂ ᓄᓇᕗᒻᒥ ᑖᒃᑯᐊ 
ᑐᕌᕐᑎᑦᑎᔪᓐᓇᖅᑐᐃᑦ ᑭᓯᐊᓂ ᐊᖏᕈᑎᒃᑯᑦ ᑖᒃᑯᐊ ᐊᖏᖃᑎᒌᒃᓯᒪᓂᒃᑯᑦ ᐃᓚᖓᑎᒍ 83−ᒥᒃ. 
 
ᐱᖃᓯᐅᑎᖏᑐᐃᑦ 

(3) ᑕᕝᕙᓂ ᐃᓚᖓᓂ ᑐᕌᖓᖏᑐᖅ ᑭᓯᐊᓂ ᑖᒃᑯᐊ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᐃᑦ ᑕᐃᑲᓂ ᑐᓂᓯᔪᓐᓇᕐᑐᖅ ᑖᒃᑯᓄᖓ ᐅᓂᒋᐊᓕᖕᒥᒃ 
ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓄᑦ ᑖᓐᓇᓗ ᐊᑐᐃᓐᓇᐅᒐᓗᐊᕐᒪᖔᑕ ᑖᒃᑯᐊ 
ᑎᑎᖃᖁᑎᒋᔭᐅᔪᑦ ᖃᓄᓕᖓᓂᖏᓐᓄᑦ ᐅᓂᒃᑳᓕᐊᖑᓯᒪᔪᑦ ᓇᓗᓇᐃᖅᑕᐅᓯᒪᔪᖅ 
ᐃᓚᒃᑲᓐᓂᖓᓂ (1)−ᒥᒃ. 
 
ᐊᓂᓂᐊᕐᑎᓪᓗᒋᑦ ᒪᒥᓴᕈᑎᓄᑦ ᐸᕐᓇᐅᑏᑦ 

(4) ᐃᓄᒃ ᓇᓗᓇᐃᖅᑕᐅᓯᒪᔪᖅ ᐱᓕᕆᐊᖑᓯᒪᔪᓂ ᓄᓇᓕᖕᓂᒃ ᐃᓚᖓᑎᒍ 58−ᒥᒃ, 
ᑖᒃᓱᒪ ᓇᓗᓇᐃᖅᓯᒪᔭᖓ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔫᑉ ᑐᕌᕐᑎᑦᑎᓂᐊᕐᑐᖅ 
ᓇᓕᖃᖏᓐᓂᒃ ᐃᓄᖕᒧᑦ ᐊᓂᓂᐊᕐᑐᒧᑦ ᐸᕐᓇᐅᑎᖏᓐᓂᒃ ᑖᒃᓱᒧᖓ ᐃᓄᖕᒧᑦ ᑲᒪᒋᔭᓕᒃ 
ᐱᓕᕆᐊᖑᔪᓂ. 
 
ᐃᓕᓴᕆᔭᐅᔾᔪᑏᑦ ᐊᔪᕈᑎᓕᖕᓄᑦ 
15. (1) ᓘᑖᑎᒍᑦ ᐃᖅᑲᓇᐃᔮᓕᒃ ᑐᓂᔭᐅᓯᒪᔪᖅ ᐃᓕᓴᕆᔭᐅᔾᔪᑎᒥᒃ ᐊᔪᕈᑎᓕᖕᓄᑦ ᑖᒃᑯᐊ 
ᐃᓱᒪᒋᓗᒍ ᑖᓐᓇ ᐃᓄᒃ, ᐅᕝᕙᓘᓐᓃᑦ ᑲᒪᒋᔭᓕᒃ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ ᑖᒃᓱᒧᖓ ᐃᓄᖕᒧᑦ, 
ᑖᒃᑯᐊ ᓴᖅᑭᑎᑦᑎᔪᓐᓇᕐᑐᑦ ᕿᒻᒪᒃᑕᐅᔪᓄᑦ ᐃᑲᔪᖅᑎ ᐊᐅᓚᑦᓯᔩᑦ ᐃᓱᒪᒥᒍᑦ ᐊᔪᕈᑎᓕᖕᓂᒃ 

ᑐᓴᐅᒪᔾᔪᑎᖏᓐᓂᒃ, ᑖᒃᓱᒪ ᐃᓱᒪᒥᒍᑦ ᓘᑖᑎᒍᑦ ᐃᖅᑲᓇᐃᔮᓕᒃ, ᑖᓐᓇ ᐃᓚᓕᐅᑎᓯᒪᔪᖅ 
ᑲᒪᒋᔭᓕᖕᒧᑦ ᕿᒻᒪᒃᑕᐅᔪᓄᑦ ᐃᑲᔪᖅᑎ ᐊᐅᓚᑦᓯᔨᓄᑦ ᑖᒃᑯᐊ ᐃᓱᒪᒋᓗᒋᑦ ᐃᓕᓴᕆᔭᐅᔾᔪᑏᑦ 
ᐊᔪᕈᑎᓕᖕᓄᑦ. 
 
ᐱᓯᒪᑦᓯᔩᑦ ᐊᒻᒪ ᑮᓇᐅᔭᓕᕆᔩᑦ ᑎᑎᕋᕕᖏᓐᓄᑦ ᐱᖁᔭᖅ 

(2) ᓘᑖᑎᒍᑦ ᐃᖅᑲᓇᐃᔮᓕᒃ ᓴᖅᑭᑎᑦᑎᔪᓐᓇᕐᑐᖅ ᐅᑯᓂᖓ 
(a) ᑕᖃᑯᓄᖓ ᐱᓯᒪᑦᓯᕙᑦᑐᓄᑦ ᓇᖕᒥᓂᒃ ᐃᓱᒪᒥᒍ ᐊᔪᕈᑎᓕᖕᓂᒃ 

ᑐᓴᐅᒪᔾᔪᑎᖏᓐᓂᒃ ᑖᒃᑯᐊ ᐊᑐᖅᑕᐅᒍᓐᓇᑐᐃᓐᓇᕆᐊᓕᖕᓂᒃ 
ᐅᓂᒃᑲᓕᐊᓄᑦ ᑖᓐᓇ ᓇᓗᓇᐃᖅᑕᐅᓯᒪᔪᖅ ᐃᓚᒃᑲᓐᓂᖓᓂ 2(2)−ᒥᒃ 
ᑕᐃᑲᓂ ᐱᓯᒪᑦᓯᔩᑦ ᐊᒻᒪ ᑮᓇᐅᔭᓕᕆᔩᑦ ᑎᑎᕋᕕᖏᓐᓄᑦ ᐱᖁᔭᖅ ᑖᒃᑯᐊ 
ᐃᑲᔫᑎᐅᓂᐊᕐᑐᑦ ᑐᒃᓯᕋᐅᑎᓄᑦ ᐃᓚᖓᑎᒍ 2−ᒥᒃ ᐱᖁᔭᐅᑉ; ᐊᒻᒪᓗ 

(b) ᑖᒃᑯᐊ ᕿᒻᒪᒃᑕᐅᔪᓄᑦ ᐃᑲᔪᖅᑎ ᐊᐅᓚᑦᓯᔩᑦ ᐃᓱᒪᒥᒍᑦ ᐊᔪᕈᑎᓕᖕᓂᒃ 
ᑐᓴᐅᒪᔾᔪᑎᖏᓐᓂᒃ ᑖᒃᑯᐊ ᐊᑐᖅᑕᐅᒍᓐᓇᑐᐃᓐᓇᕆᐊᓕᖕᓂᒃ 
ᐅᓂᒃᑲᓕᐊᓄᑦ ᑖᓐᓇ ᓇᓗᓇᐃᖅᑕᐅᓯᒪᔪᖅ ᐃᓚᒃᑲᓐᓂᖓᓂ 2(2)−ᒥᒃ 
ᑕᐃᑲᓂ ᐱᓯᒪᑦᓯᔩᑦ ᐊᒻᒪ ᑮᓇᐅᔭᓕᕆᔩᑦ ᑎᑎᕋᕕᖏᓐᓄᑦ ᐱᖁᔭᖅ ᑖᒃᑯᐊ 
ᐃᑲᔫᑎᐅᓂᐊᕐᑐᑦ ᑐᒃᓯᕋᐅᑎᓄᑦ ᐃᓚᖓᑎᒍ 27−ᒥᒃ ᑕᑦᓱᒪᖓ ᐱᖁᔭᕐᒥ. 

 
ᐃᓱᒫᓘᑎᐅᔪᑦ ᐊᑦᑕᓇᖅᑕᐃᓕᒪᓂᕐᒧᑦ 
16. (1) ᑭᓯᐊᓂ ᒪᕉ ᓘᑖᑎᒍᑦ ᐃᖅᑲᓇᐃᔮᓖᑦ ᐃᓱᒫᓘᑎᖃᓐᓂᖃᑕ ᓴᕿᑕᐅᓚᖓᔪᓂᒃ 
ᑐᓴᐅᒪᔾᔪᑎᓂᒃ ᑕᐃᑲᓂ ᑎᑎᖃᖁᑎᒋᔭᐅᔪᑦ ᖃᓄᓕᖓᓂᖏᓐᓄᑦ ᐅᓂᒃᑳᓕᐊᖑᓯᒪᔪᓂ, 
ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᑦ ᐃᓚᖓᓂ ᐅᓂᒃᑳᓕᐊᖑᓯᒪᔪᓂ, ᑖᓐᓇ ᐃᓄᒃ ᑐᓕᕐᕈᑎᐅᔪᖅ 
ᐅᕝᕙᓘᓐᓃᑦ ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᖅ ᐃᓚᖓᑎᒍ ᐱᖁᔭᐅᑉ ᐅᕝᕙᓘᓐᓃᑦ 
ᑐᓂᕈᑎᐅᓯᒪᔪᓂᒃ ᐅᓂᒃᑎᑕᐅᓗᓂᒃ ᐃᓚᖓᑎᒍ 33−ᒥᒃ, ᑖᓐᓇ ᓇᖕᒥᓂᒃ ᐊᑦᑕᓇᕐᑐᒦᒋᐊᖓ 
ᑎᒥᒥᒍᑦ ᐅᕝᕙᓘᓐᓃᑦ ᐊᑦᑕᓇᖅᑕᐃᓕᒪᓂᕐᒧᑦ ᐃᓄᖕᒧᑦ ᐅᕝᕙᓘᓐᓃᑦ ᐊᓯᒥᓄᑦ, ᑖᒃᑯᐊ ᓘᑖᑎᒍᑦ 
ᐃᖅᑲᓇᐃᔮᓖᑦ ᐃᓚᓯᒍᓐᓇᕐᑐᖅ ᖄᑲᓐᓂᐊᒍ ᑎᑎᖃᑯᑎᒍ ᖃᐅᔨᒃᑲᐃᔾᔪᑏᑦ ᐃᓱᒫᓘᑎᓂᒃ ᐃᓗᐊᓂ 
ᐅᓂᒃᑳᓕᐊᖑᓯᒪᔪᓂ. 
 
ᐱᖃᓯᐅᑎᖏᑐᐃᑦ ᑖᒃᑯᓄᖓ ᐱᔪᓐᓇᐅᓕᖕᓄᑦ ᓴᖅᑭᑕᐅᓯᒪᔪᐃᑦ 

(2) ᑕᐃᒪᐃᒐᓗᐊᕐᑎᓪᓗᒋᑦ ᓇᓪᓕᐊᒍᑐᐃᓐᓇᕐ ᒪᓕᒃᑕᐅᒋᐊᖃᖅᐸᑦᑐᓄᑦ, ᐱᖃᓯᐅᑎᔪᑦ 
ᑖᒃᑯᐊ ᐱᓯᒪᑦᓯᔩᑦ ᐊᒻᒪ ᑮᓇᐅᔭᓕᕆᔩᑦ ᑎᑎᕋᕕᖏᓐᓄᑦ ᐱᖁᔭᖅ, ᐃᓄᒃ ᐱᔪᓐᓇᐅᑎᓕᒃ 
ᐃᓚᖓᑎᒍ ᒪᓕᒃᑕᐅᒋᐊᖃᖅᐸᑦᑐᓄᑦ ᑖᒃᑯᐊ ᓴᖅᑭᑕᐅᖁᓪᓗᒋᑦ ᑐᓴᐅᒪᔾᔪᑏᑦ ᐅᓂᒃᑳᓕᐊᖑᓯᒪᔪ 
ᑖᓐᓇ ᓇᓗᓇᐃᖅᑕᐅᓯᒪᔪᖅ ᐃᓚᒃᑲᓐᓂᖓᓂ (1)−ᒥᒃ ᑖᒃᑯᐊ ᐃᓱᒪᓕᐅᑕᐅᖁᓪᓗᒋᑦ 
ᖃᐅᔨᒃᑲᐃᔾᔪᑏᑦ ᑖᓐᓇᓗ ᓇᓗᓇᐃᖅᑕᐅᓯᒪᔪᖅ ᐃᓚᒃᑲᓐᓂᖓᓂ ᑕᐃᑲᓂ ᐃᓱᒪᓕᐊᖑᑎᓪᓗᒍ 
ᑖᓐᓇ ᐅᕝᕙᓘᓐᓃᑦ ᓴᖅᑭᑕᐅᓂᐊᕐᓂᖏᓐᓄᑦ ᐅᓂᒃᑳᓕᐊᖑᓯᒪᔪᒃ ᐅᕝᕙᓘᓐᓃᑦ ᐃᓚᐃᓐᓇᖏᓐᓂᒃ. 
 
ᐱᖃᓯᐅᑎᖏᑐᐃᑦ ᒪᓕᒃᑕᐅᔭᕆᐊᓖᑦ ᓴᖅᑭᑕᐅᓚᖓᔪᓄᑦ 

(3) ᑕᐃᒪᐃᒐᓗᐊᕐᑎᓪᓗᒋᑦ ᓇᓪᓕᐊᒍᑐᐃᓐᓇᕐ ᒪᓕᒃᑕᐅᒋᐊᖃᖅᐸᑦᑐᓄᑦ, ᐱᖃᓯᐅᑎᔪᑦ 
ᑖᒃᑯᐊ ᐱᓯᒪᑦᓯᔩᑦ ᐊᒻᒪ ᑮᓇᐅᔭᓕᕆᔩᑦ ᑎᑎᕋᕕᖏᓐᓄᑦ ᐱᖁᔭᖅ, ᑭᓯᐊᓂ ᐊᑐᐊᖅᓯᒪᔪᖅ 
ᐃᓚᒃᑲᓐᓂᖓᓂ (4) ᐊᒻᒪᓗ (5)−ᒥᒃ, ᑖᓐᓇ ᐃᓄᒃ ᒪᓕᒋᐊᓕᒃ ᐃᓚᖓᑎᒍ 

ᒪᓕᒃᑕᐅᒋᐊᖃᖅᐸᑦᑐᓄᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᓕᐊᕆᐊᖃᕈᑎᒃᑯᑦ, ᑎᓕᓯᔾᔪᑎᒃᑯᑦ, ᑐᕌᕈᑎᒃᑯᑦ, 
ᑐᓴᐅᒪᔾᔪᑎᒃᑯᑦ ᐅᕝᕙᓘᓐᓃᑦ ᐊᔾᔨᐸᓗᖏᓐᓂᒃ ᒪᓕᒃᑕᐅᔭᕆᐊᓕᖕᓂᒃ ᑖᒃᑯᓂᖓ ᓴᖅᑭᑕᐅᖁᓪᓗᒋᑦ 
ᖃᐅᔨᒃᑲᐃᔾᔪᑏᑦ ᑖᓐᓇ ᓇᓗᓇᐃᖅᑕᐅᓯᒪᔪᖅ ᐃᓚᒃᑲᓐᓂᖓᓂ (1)−ᒥᒃ 

(a) ᓴᖅᑭᑎᑦᑎᔪᒪᒐᔭᖏᓚᑦ ᑐᓴᐅᒪᔾᔪᑎᓂᒃ ᑖᓐᓇ ᐊᑐᐊᖅᓯᒪᔪᖅ 
ᖃᐅᔨᒃᑲᐃᔾᔪᑏᑦ ᓇᓗᓇᐃᖅᑕᐅᓯᒪᔪᖅ ᑕᐃᑲᓂ ᐃᓚᒃᑲᓐᓂᖓᓂ (1)−ᒥᒃ; 
ᐊᒻᒪᓗ 

(b) ᐃᒪᐃᔪᓐᓇᕐᑐᐃᑦ, ᐃᓱᒪᒃᓴᖅᓯᐅᓚᐅᕐᓗᑎᒃ ᓴᖅᑭᑕᐅᔪᓐᓇᕐᑐᐃᑦ ᐅᕝᕙᓘᓐᓃᑦ 
ᓴᖅᑭᖅᑕᐅᖏᓪᓗᒋᑦ ᐃᓚᖓᑎᒍ ᐊᕕᒃᑐᖅᓯᒪᔪᓂ (a)−ᒥᒃ, ᑖᓐᓇ 
ᖃᐅᔨᒃᑲᐃᔾᔪᑏᑦ ᐃᓱᒪᓕᐊᖑᖁᓪᓗᒋᑦ. 

 
ᐃᖅᑲᖅᑐᐃᕕᒃᑯᑎᒍ ᑎᓕᓯᔾᔪᑎ 

(4) ᑐᒃᓯᕋᕐᑐᖃᖅᑎᓪᓗᒍ, ᐃᖅᑲᖅᑐᐃᕕᒃᑯᑎᒍ ᑭᖑᓂᐊᒍ ᓴᖅᑭᑕᐅᔪᒃᓴᒫᑦ ᑐᓂᔭᐅᑎᓪᓗᒋᑦ, 
ᐅᕝᕙᓘᓐᓃᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ, ᑎᓕᓯᔾᔪᑎᓕᐅᕐᓗᑎᒃ ᓴᖅᑭᑕᐅᖁᔭᓂᒃ 
ᑐᓴᐅᒪᔾᔪᑎᓂᒃ ᑖᓐᓇ ᓴᖅᑭᒃᑕᐅᖁᔭᐅᔪᖅ ᓴᖅᑭᒃᑕᐅᖏᐸᑦ ᐃᓚᖓᑎᒍ 
ᐊᕕᒃᑐᖅᓯᒪᔪᓂ (3)(a)−ᒥᒃ, ᐊᒻᒪᓗ ᐃᓚᒃᑲᓐᓂᖓᓂ (3)−ᒥᒃ ᑖᒃᑯᐊ ᑐᕌᖓᖏᑐᐃᑦ 
ᑎᓕᓯᔾᔪᑎᒃᑯᑦ. 
 
ᑭᒡᒐᖅᑐᐃᔩᑦ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ 

(5) ᐃᓚᒃᑲᓐᓂᖓᓂ (3)−ᒥᒃ ᑖᓐᓇ ᑐᕌᖓᖏᑐᖅ ᓴᖅᑭᑕᐅᓂᐊᕐᑐᓄᑦ ᐃᓚᖓᑎᒍ 
ᑭᒡᒐᖅᑐᐃᔩᑦ ᓱᕈᓯᓄᑦ ᐊᒻᒪᓗ ᒪᒃᑯᒃᑐᓄᑦ ᐱᖁᔭᖅ. 
 
ᑐᒃᓯᕋᐅᑏᑦ ᐲᖅᑕᐅᖁᔭᑦ 

(6) ᑭᓇᑐᐃᓐᓇᕐ ᑐᒃᓯᕋᕈᓐᓇᕐᑐᖅ ᑲᑎᒪᔨᓄᑦ ᐲᖅᑕᐅᖁᔨᓪᓗᓂᒃ ᑎᑎᖃᖁᑎᐅᔪᓂ 
ᐃᓚᓕᐅᑎᓯᒪᔪᓂ ᓇᖕᒥᓂᒃ ᐅᓂᒃᑳᓕᐊᖑᓯᒪᔪᓂ ᐃᓚᖓᑎᒍ. 
 
ᐲᖅᑕᐅᔪᑦ 

(7) ᒪᓕᓪᓗᒋᑦ ᑐᒃᓯᕋᐅᑎᑦ ᐃᓚᒃᑲᓐᓂᖓᑎᒍ (6)−ᒥᒃ, ᑲᑎᒪᔩᑦ ᐲᖅᓯᔭᕆᐊᓖᑦ 
ᑎᑎᖃᖁᑎᐅᔪᓂ ᑭᓯᐊᓂ ᑐᓴᐅᒪᔾᔪᑎᖏᑦ ᐅᓂᒃᑳᓕᐊᖑᓯᒪᔪᑦ, ᐅᕝᕙᓘᓐᓃᑦ 
ᐊᑦᑕᓇᕐᑐᒦᓚᐅᕐᑎᓐᓇᒋᑦ, ᐊᑦᑕᓇᕐᑐᒦᑎᓐᓇᒋᑦ ᑖᒃᑯᓄᖓ ᐋᓐᓂᐊᖃᓐᓇᖏᑐᓕᕆᔨᒃᑯᑦ ᐊᒻᒪᓗ 
ᓴᐳᔾᔨᔩᑦ ᐃᓄᖕᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ.  
 

ᐊᕕᒃᑐᖅᓯᒪᔪ 4 
ᐃᒻᒥᓃᕋᓱᐊᕐᑐᕕᓂᕐᓄᑦ ᖃᐅᔨᑲᐃᔾᔪᑏᑦ 

 
ᑲᐅᔨᑲᐃᔾᔪᑏᑦ ᒪᓕᓪᓗᒋᑦ ᑖᒃᑯᐊ ᐃᒻᒥᓃᕋᓱᕐᑐᕕᓂᕐᓄᑦ 
17. (1) ᐊᑐᐊᖅᓯᒪᔪᖅ ᐃᓚᖓᓂ, ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ 
ᖃᐅᔨᓴᖅᑐᕕᓂᖅ ᐃᓄᖕᒥᒃ ᐊᒻᒪᓗ ᐅᒃᐱᒍᓱᑦᓯᐊᕈᓂ ᑖᓐᓇ ᐃᓄᒃ ᐃᒻᒥᓃᕋᓱᕐᓂᑯᑦ ᐃᒪᐃᓪᓗᓂ 

(a) ᖃᐅᔨᑲᐃᓗᒍ ᑖᓐᓇ ᐃᓄᒃ ᐱᒻᒪᕆᐅᓂᖏᓐᓄᑦ ᐃᓚᒋᔭᐅᒋᐊᖅ ᐃᓚᒥᓄᑦ 
ᐊᒻᒪᓗ ᐱᖃᓐᓇᕆᔭᒥᓄᑦ ᒪᓕᓪᓗᒋᑦ ᑖᒃᑯᐊ ᐃᒻᒥᓃᕋᓱᕐᑐᕕᓂᕐᓄᑦ; 

(b) ᑖᓐᓇ ᐃᓐᓇᐅᑐᐊᖅᐸᑦ ᐅᕝᕙᓘᓐᓃᑦ ᒪᒃᑯᒃᑑᓂᖓᓄᑦ, 
(i) ᖃᐅᔨᑲᕐᓗᒍ ᑖᓐᓇ ᐃᓄᒃ ᑎᒃᑯᐊᖅᑕᐅᔪᖅ 

ᓇᓗᓇᐃᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᖃᐅᔨᒪᑎᑕᐅᓗᑎᒃ ᑖᒃᑯᓂᖓ 
ᑭᓯᐊᓂ ᑲᑎᒪᔩᑦ ᐃᓱᒪᓕᐊᕆᓯᒪᔭᒥᓂᒃ ᓇᓗᓇᐃᖅᑕᐅᒍᒪᑎᓐᓇᒋᑦ 
ᑖᒃᓱᒧᖓ ᓈᒻᒪᒋᖏᑕᒥᓄᒃ ᐃᓅᑉ, 

(ii) ᖃᐅᔨᑲᕐᓗᒍ ᑖᓐᓇ ᐃᓄᒃ ᑕᒪᒃᑮᓂᒃ ᓇᖕᒥᓂᒃ ᐊᒻᒪᓗ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒥᒃ ᑖᒃᑯᐊ 
ᐱᔪᓐᓇᐅᑎᖃᖅᑐᐃᑦ ᑐᒃᓯᕋᐅᑎᖃᕈᓐᓇᕐᑐᐃᑦ ᑲᑎᒪᔨᓄᑦ ᑭᓯᐊᓂ 
ᓇᓗᓇᐃᖅᑕᐅᒍᒪᑎᓐᓇᒋᑦ ᑖᒃᓱᒧᖓ ᓈᒻᒪᒋᖏᑕᒥᓄᒃ ᐃᓅᑉ 
ᑖᒃᑯᓄᖓ ᑭᒡᒐᖅᑐᐃᔨᖓ ᑎᒃᑯᐊᖅᑕᐅᔪᖅ ᑖᒃᑯᐊ 
ᓇᓗᓇᐃᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᖃᐅᔨᑎᑕᐅᖁᓪᓗᒋᑦ; 

(c) ᐃᓄᒃ ᒪᒃᑯᒃᑑᓗᐊᕐᓂᖓᓄᑦ, ᖃᐅᔨᑲᐃᓗᒍ ᑖᓐᓇ ᐃᓄᒃ ᑭᒡᒐᖅᑐᐃᔨᖓ 
ᑎᒃᑯᐊᖅᑕᐅᔪᖅ ᑖᒃᑯᐊ ᓇᓗᓇᐃᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᖃᐅᔨᑎᑕᐅᖁᓪᓗᒋᑦ; 

(d) ᓇᓗᓇᐃᖅᓗᒍ ᑎᒃᑯᐊᖅᑕᐅᔪᖅ ᑖᒃᓱᒪ ᐃᓅᑉ; 
(e) ᖃᐅᔨᑲᕐᓗᒍ ᑖᓐᓇ ᑎᒃᑯᐊᖅᑕᐅᔪᖅ ᐃᒻᒥᓃᕋᓱᕐᑐᕕᓂᕐᒧᑦ; 
(f) ᐅᖃᐅᑎᓗᒍ ᑎᒃᑯᐊᖅᑕᐅᔪᖅ ᐱᒻᒪᕆᐅᓂᖏᓐᓄᑦ ᐃᓚᒋᔭᐅᒋᐊᖅ 

ᐃᓚᒥᓐᓄᑦ ᐊᒻᒪᓗ ᐱᖃᓐᓇᕆᔭᒥᓄᑦ ᒪᓕᓪᓗᒋᑦ ᑖᒃᑯᐊ 
ᐃᒻᒥᓃᕋᓱᕐᑐᕕᓂᕐᓄᑦ; ᐊᒻᒪᓗ 

(g) ᐊᑐᖁᓪᓗᒋᑦ ᐱᔪᓐᓇᕐᓂᓕᒫᒥᓂᒃ, ᑖᓐᓇ ᐊᖏᕈᑎ ᒪᓕᒐᕋᓛᓂᒃ, ᑖᒃᑯᐊ 
ᐊᑐᖅᑕᐅᖁᓪᓗᒋᑦ ᑎᒃᑯᐊᖅᑕᐅᔪᖅ ᑐᓴᐅᒪᔾᔪᑎᒃᑯᑦ ᖃᓄᑎᒋ 
ᖃᓂᑦᑑᒋᐊᖏᑦ ᐃᓚᒥᓄᑦ ᐊᒻᒪᓗ ᐱᖃᓐᓇᕆᔭᒥᓄᑦ ᑖᒃᑯᐊ 
ᐃᑲᔪᖃᑎᒌᒍᓐᓇᕐᓂᖏᓐᓄᑦ ᐃᓄᖕᒧᑦ. 

 
ᑐᒃᓯᕋᐅᑎᑦ ᑲᑎᒪᔨᓄᑦ ᓴᒃᑯᐃᖁᔨᓂᕐᒧᑦ 

(2) ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᐅᕝᕙᓘᓐᓃᑦ ᐃᓄᒃ ᑖᓐᓇ 
ᐃᓐᓇᐅᑉᐸᑦ ᐅᕝᕙᓘᓐᓃᑦ ᒪᒃᑯᒃᑑᑉᐸᑦ ᐋᖅᑭᒃᓱᐃᔪᓐᓇᕐᑐᖅ ᑐᐊᕕᓐᓇᕐᑐᒃᑯᑦ ᑐᒃᓯᕋᐅᑎᓂᒃ 
ᑲᑎᒪᔨᓄᑦ ᑖᒃᑯᐊ ᓴᒃᑯᑕᐅᖁᓪᓗᒋᑦ ᓇᓪᓕᐊᒍᑐᐃᓐᓇᕐ ᐅᕝᕙᓘᓐᓃᑦ ᐃᓘᓐᓇᖏᓐᓄᑦ 
ᐱᖁᔭᐅᓯᒪᔪᓂᒃ ᐃᓚᒃᑲᓐᓂᖓᑎᒍ (1)−ᒥᒃ ᑖᓐᓇ ᑐᖕᖓᓂᖓ ᓈᒻᒪᒋᖏᑕᒥᒍᑦ ᐃᓅᑉ. 
 
ᐋᖅᑭᒃᓱᐃᓂᖅ ᑐᒃᓯᕋᐅᑎᓂᒃ 

(3) ᑭᓯᐊᓂ ᑖᓐᓇ ᐃᓄᒃ ᖃᐅᔨᑎᒃᓯᒍᓂ ᑖᒃᓱᒧᖓ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᒧᑦ ᐋᖅᑭᒃᓱᐃᓂᐊᕐᓂᖓᓄᑦ ᑐᒃᓯᕋᐅᑎᓂᒃ ᑖᒃᑯᓄᖓ ᑲᑎᒪᔨᓄᑦ 
ᐃᓚᒃᑲᓐᓂᖓᑎᒍ (2)−ᒥᒃ ᐃᓱᒪᒋᓗᒋᑦ ᐱᖁᔭᐅᓯᒪᔪᓂᒃ ᐃᓚᒃᑲᓐᓂᖓᓂ (1)−ᒥᒃ, ᐅᑯᐊ 
ᐱᖁᔭᐅᓯᒪᔪᑦ ᑐᕌᖓᖏᑐᐃᑦ 

(a) ᐃᑲᕋᑦ 24 ᓈᓚᐅᖅᑎᓪᓄᒋᑦ ᖃᐅᔨᑲᐃᔾᔪᑎᓂᒃ, ᑖᓐᓇ ᐃᓄᒃ 
ᐋᖅᑭᒃᓱᐃᒍᓐᓇᖁᓪᓗᒍ ᑐᒃᓯᕋᐅᑎᓂᒃ; ᐊᒻᒪᓗ 

(b) ᑭᓯᐊᓂ ᑖᓐᓇ ᐃᓄᒃ ᐋᖅᑭᒃᓱᐃᔪᖅ ᑐᒃᓯᕋᐅᑎᓂᒃ, ᑖᒃᑯᐊ ᐊᖏᕈᑕᐅᓯᒪᔪᑦ 
ᐃᓚᒃᑲᓐᓂᖓᑎᒍ (4)−ᒥᒃ. 

ᑐᒃᓯᕋᕈᓐᓇᕐᑐᖃᖏᓚᕐ − ᐱᖁᔭᐅᓯᒪᔪᓂ 

(4) ᐱᖁᔭᐅᓯᒪᔪᑦ ᐃᓚᒃᑲᓐᓂᖓᓂ (1)−ᒥᒃ ᐅᑯᐊ ᑐᕌᖓᖏᑐᐃᑦ 
(a) ᑲᑎᒪᔩᑦ ᑎᒍᓯᒍᓐᓇᕐᓂᕐᒧᑦ ᑐᒃᓯᕋᐅᑎᓂᒃ ᐃᓚᒃᑲᓐᓂᖓᑎᒍ (2)−ᒥᒃ 

ᐃᓱᒪᒋᓗᒋᑦ ᐱᖁᔭᐅᓯᒪᔪᑦ; ᐅᕝᕙᓘᓐᓃᑦ 
(b) ᑭᓯᐊᓂ ᑲᑎᒪᔩᑦ ᐃᓱᒪᓕᐊᕆᓯᒪᔭᒥᓂᒃ ᐱᖁᔭᐅᓯᒪᔪᓂᒃ ᑖᒃᑯᐊ 

ᑐᖕᖓᓂᖓᑎᒍ ᓈᒻᒪᒋᖏᑕᒥᓄᒃ ᐃᓄᖕᒧᑦ. 
 
ᐊᔾᔨᓴᐃᓐᓇᖏᑦ 

(5) ᐱᖁᔭᐅᓯᒪᔪᑦ ᐃᓚᖓᓂ ᐊᕕᒃᑐᖅᓯᒪᔪᓂ (1)(d) ᑎᑭᐅᑎᓗᒍ (g)−ᒧᑦ ᑖᒃᑯᐊ 
ᑐᕌᖓᖏᑐᐃᑦ ᑲᑎᒪᔨᓄᑦ ᑖᒃᑯᓂᖓ ᑎᒍᔭᐅᓯᒪᔪᑦ ᑐᒃᓯᕋᐅᑎᓂᒃ ᐃᓚᒃᑲᓐᓂᖓᑎᒍ (2)−ᒥᒃ 
ᐃᓱᒪᒋᓗᒋᑦ ᓇᓪᓕᐊᒍᑐᐃᓐᓇᕐ ᐱᖁᔭᐅᓯᒪᔪᑦ ᐃᓚᖓᑎᒍ ᐊᕕᒃᑐᖅᓯᒪᔪᓂ (1)(a) 
ᑎᑭᐅᑎᓗᒍ (c)−ᒧᑦ.  
 

ᐊᕕᒃᑐᖅᓯᒪᔪ 5 
ᑕᐃᒪᐃᑕ ᐱᔪᓐᓇᐅᑏᑦ ᐊᒻᒪᓗ ᐱᓕᕆᐊᒃᓴᒋᔭᐅᔪᐃᑦ 

 
ᐅᓂᒃᓯᒪᔪᓄᑦ ᐱᔪᓐᓇᐅᑏᑦ 

 
ᑕᐃᒪᐃᑕ ᐱᔪᓐᓇᐅᑏᑦ 
18. (1) ᑐᑭᓯᐅᒪᓇᕐᓂᕐᓴᐅᖁᓪᓗᒋᑦ, ᑭᓯᐊᓂ ᐊᓯᖏᑎᒍ ᐱᑕᖃᕐᓂᕈᓂ ᑕᕝᕙᓂ ᐱᖁᔭᕐᒥ, 
ᑖᓐᓇ ᐃᓄᒃ ᐃᑲᔪᖅᑕᐅᓐᓂᕈᓂ ᐅᕝᕙᓘᓐᓃᑦ ᐃᑲᔪᖅᑕᐅᔪᖅ ᐃᓱᒪᒥᒍ ᐊᔪᕈᑎᓕᖕᓄᑦ 
ᐱᓕᕆᕝᕕᖓᓐᓄᑦ ᑖᓐᓇ ᐃᓘᓐᓇᖏᓐᓂᒃ ᐱᔪᓐᓇᐅᑎᓕᒃ ᐊᒻᒪᓗ ᐃᓱᒪᖅᓲᑎᖃᖅᑐᖅ ᓈᒻᒪᒋᔭᒥᒍᑦ 
ᐊᓯᖏᑎᒍ, ᐱᖃᓯᐅᑎᔪᑦ ᓇᓪᓕᐊᒍᑐᐃᓐᓇ ᐱᔪᓐᓇᐅᑏᑦ ᐃᓚᖓᑎᒍ ᓯᓚᕐᔪᐅᒥᐅᓕᒫᓄᑦ ᐃᓄᐃᑦ 
ᐱᔪᓐᓇᐅᑎᖏᓐᓂᑦ ᐊᖏᕈᑏᑦ ᑖᒃᑯᐊ ᑲᓇᑕᒥᐅᑦ ᐃᓚᒋᔭᐅᔪᑦ. 
 
ᐱᔪᓐᓇᐅᑎᓕᒃ ᐊᖏᕈᓐᓇᓂᕐᒧᑦ ᐅᕝᕙᓘᓐᓃᑦ ᐱᓕᕆᔾᔪᑎᐅᔪᒪᑎᓐᓇᒍ 

(2) ᑐᑭᓯᐅᒪᓇᕐᓂᕐᓴᐅᖁᓪᓗᒋᑦ, ᑭᓯᐊᓂ ᐊᓯᖏᑎᒍ ᐱᑕᖃᕐᓂᕈᓂ ᐱᖁᔭᕐᒥ ᐊᒻᒪᓗ 
ᐊᑐᐊᖅᓯᒪᔪᖅ ᒪᓕᒐᒃᑎᒍ ᐃᓱᒪᒋᓗᒋᑦ ᐊᖏᕈᑎᐅᔪᑦ ᐋᓐᓂᐊᖃᓐᓇᖏᑐᓕᕆᔨᑯᑎᒍ 
ᐃᑲᔪᖅᑕᐅᔪᒪᓂᕐᒧᑦ ᒪᒥᓴᕈᑎᓄᑦ, ᑖᓐᓇ ᐃᓄᒃ ᐱᔪᓐᓇᐅᑎᓕᒃ ᐊᖏᕈᑎᒃᑯᑦ ᐅᕝᕙᓘᓐᓃᑦ 
ᐃᑲᔪᖅᑕᐅᒍᒪᖏᑯᓂᓘᓐᓃᑦ ᐃᓱᒪᓕᕆᔨᒧᑦ ᐊᒻᒪᓗ ᐊᓯᖏᑎᒍ ᐃᓱᒪᒥᒍ ᐊᔪᕈᑎᓕᕐᓄᑦ ᒪᒥᓴᕐᓂᕐᒧᑦ 
ᐃᓚᖓᑎᒍ ᐱᖁᔭᐅᑉ. 
 
ᐱᔪᓐᓇᐅᑎᓖᑦ ᓴᖅᑭᑕᐅᖁᔨᖏᑎᓪᓗᒋᑦ 

(3) ᑭᓯᐊᓂ ᐊᓯᖏᑎᒍ ᐱᑕᖃᕐᓂᕈᓂ ᐱᖁᔭᐅᑉ ᐅᕝᕙᓘᓐᓃᑦ ᐊᑐᐃᓐᓇᐅᑎᑦᑎᔪᑦ 
ᑐᓴᐅᒪᔾᔪᑎᓂᒃ ᐊᒻᒪᓗ ᓴᐳᒻᒥᔭᐅᓂᖏᑦ ᑲᖑᓇᕐᑐᐃᑦ ᐱᖁᔭᖅ, ᑖᓐᓇ ᐃᓄᒃ ᐱᔪᓐᓇᐅᑎᓕᒃ 
ᓴᖅᑭᑎᑦᑎᖁᔨᑎᓐᓇᒍ ᑐᓴᐅᒪᔾᔪᑎᖏᓐᓂᒃ ᐃᓱᒪᒋᓗᒋᑦ ᑖᒃᑯᐊ ᐃᓱᒪᒥᒍ ᐊᔪᕈᑎᓕᖕᓄᑦ.  

ᐱᔪᓐᓇᐅᑎᓖᑦ ᐃᓘᓐᓇᖏᓐᓄᑦ 
19. ᐃᓄᖕᒥᒃ ᐅᕝᕙᓘᓐᓃᑦ ᑎᒥᐅᔪᓄᑦ ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ ᐃᓚᖓᑎᒍ ᐱᖁᔭᐅᑉ 
ᑖᓐᓇ ᐃᓱᒪᒋᓗᒍ ᐃᓄᒃ ᐱᔪᓐᓇᕐᓂᖓᓄᑦ 

(a) ᐃᓕᓴᖅᓯᔪᓐᓇᕐᓗᓂ ᖃᓄᐃᓕᖓᓂᖓᓄᑦ ᑖᓐᓇ ᐃᓄᒃ 
ᐃᓚᓕᐅᑎᓯᒪᓂᖓᓄᑦ ᐃᓚᒥᓄᑦ; 

(b) ᐃᓕᓴᖅᓯᔪᓐᓇᕐᓗᓂ ᐃᑲᔫᑎᒥᓂᒃ ᐃᓚᓕᐅᑎᓯᒪᓂᖓᓄᑦ ᐃᓅᓯᕐᒧᑦ; ᐊᒻᒪᓗ 
(c) ᐃᓱᒪᒋᓗᒋᑦ ᐃᓄᐃᑦ ᐱᖁᓯᖏᓐᓂᒃ ᐊᒻᒪᓗ ᐃᓅᓂᕐᒥᓄᑦ, 

ᐅᖃᐅᓯᖓᐅᑎᖓᓄᑦ, ᐊᒻᒪᓗ ᐅᑉᐱᕆᔭᒥᓄᑦ ᐅᕝᕙᓘᓐᓃᑦ ᐊᓯᒥᒍᑦ 
ᐅᑉᐱᕆᔭᒥᓂᒃ. 

 
ᐅᖃᐅᓯᖓᑎᒍ ᐱᔪᓐᓇᐅᑏᑦ 
20. (1) ᐃᓄᖕᒥᒃ ᐅᕝᕙᓘᓐᓃᑦ ᑎᒥᐅᔪᓄᑦ ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ ᐃᓚᖓᑎᒍ ᐱᖁᔭᐅᑉ 
ᑖᓐᓇ ᐃᓱᒪᒋᓗᒍ ᐃᓄᒃ ᐃᒪᐃᔪᓐᓇᕐᑐᖅ 

(a) ᐃᓱᒪᖅᓴᖅᓯᐅᕈᑎᖃᕈᓐᓇᕐᑐᖅ ᐅᖃᐅᓯᖓᐅᑎᒥᒍ ᐅᕝᕙᓘᓐᓃᑦ ᐃᓅᑉ 
ᐊᑐᕈᒪᔭᒥᓂᒃ ᑖᒃᑯᐊ ᑐᑭᓯᖃᑎᒌᒍᓐᓇᕐᑕᒥᒍᑦ; 

(b) ᑐᒃᓯᕋᕈᓐᓇᕐᑐᖅ ᒥᓂᔅᑕᒧᑦ ᐊᑐᐃᓐᓇᐅᖁᓪᓗᓂᒋᑦ ᑐᓵᔩᑦ ᑭᓯᐊᓂ ᑖᓐᓇ 
ᐃᓄᒃ ᐅᕝᕙᓘᓐᓃᑦ ᑎᒥᐅᔪᖅ ᑐᑭᓯᐊᖃᑎᒌᖏᑯᑎᒃ ᐅᖃᐅᓯᖓᐅᑎᒥᒍ 
ᐃᓅᑉ ᐊᑐᕈᒪᔭᒥᓂᒃ; ᐊᒻᒪᓗ 

(c) ᑖᒃᑯᐊ ᓈᒻᒪᒋᔭᐅᑦᓯᐊᖁᓪᓗᒋᑦ ᐱᓕᕆᐊᖑᔪᑦ ᑖᒃᑯᐊᓗ 
ᐋᔩᖃᑎᒋᔭᐅᒋᐊᖃᖏᓚᑦ ᐱᔾᔪᑎᒋᔭᖓᓄᑦ ᑖᒃᓱᒪ ᐃᓅᑉ ᐊᑲᐅᒋᔭᒥᓄᑦ. 

 
ᒥᓂᔅᑕᐅᑉ ᐱᓕᕆᐊᒃᓴᖏᑦ − ᐅᖃᐅᓯᖓᑎᒍ ᐱᔪᓐᓇᐅᑏᑦ 

(2) ᒥᓂᔅᑕ ᓇᓗᓇᐃᖅᓯᓗᓂ ᑐᓵᔩᑦ ᐊᑐᐃᓐᓇᐅᓂᖏᓐᓄᑦ ᑖᒃᑯᐊ ᑕᑕᑎᖅᓯᒪᓗᑎᒃ 
ᑐᒃᓯᕋᐅᑎᐅᔪᓄᑦ ᐃᓚᖓᓂ ᐊᕕᒃᑐᖅᓯᒪᔪᓂ (1)(b)−ᒥᒃ. 
 
ᐱᔪᓐᓇᐅᑎᐅᔪᑦ ᑖᒃᑯᓄᖓ ᑎᒃᑯᐊᖅᑕᐅᔪᖅ 
21. ᐃᓄᖕᒥᒃ ᐅᕝᕙᓘᓐᓃᑦ ᑎᒥᐅᔪᓄᑦ ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ ᐃᓚᖓᑎᒍ ᐱᖁᔭᐅᑉ 
ᑖᒃᑯᐊ ᐃᓱᒪᒋᓗᒋᑦ ᐃᓄᐃᑦ ᓇᓗᓇᐃᖅᑕᐅᓯᒪᔪᑦ ᑕᒪᑮ ᑐᑭᓯᖃᑎᒌᒍᓐᓇᕐᑕᒥᒍᑦ 
ᑎᒃᑯᐊᖅᑕᐅᓯᒪᔪᒧᑦ, ᑭᓯᐊᓂ ᓇᓗᓇᐃᖅᑕᐅᓯᒪᑎᓪᓗᒋᑦ, ᐃᓅᑉ ᐅᕝᕙᓘᓐᓃᑦ ᑎᒥᐅᔪᐃᑦ, 
ᐊᐴᑎᖃᓚᖓᑐᐊᕐᐸᑦ ᑖᒃᓱᒧᖓ ᓈᒻᒪᒋᖏᑕᒥᓄᒃ ᐃᓅᑉ. 
 
ᐱᔪᓐᓇᐅᑎᓕᒃ ᐃᑲᔪᖅᑕᐅᔪᒪᑎᓪᓗᒋ ᐃᓄᐃᑦ 
22. (1) ᐃᓄᖕᒥᒃ ᖃᐅᔨᓴᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐃᓱᒪᓕᕆᔨᒧᑦ ᖃᐅᔨᓴᖅᑕᐅᑎᓪᓗᒍ 
ᑖᓐᓇ ᖃᐅᔨᓴᖅᑕᖅ ᐱᔪᓐᓇᐅᑎᓕᒃ ᐊᐃᐸᕆᔭᐅᔪᓐᓇᓂᕐᒧᑦ, ᓇᓪᓕᐊᒍᑐᐃᓐᓇᕐ ᓇᖕᒥᓂᒃ 
ᐅᕝᕙᓘᓐᓃᑦ ᐅᖓᓯᑦᑐᒥᒃ, ᖃᐅᔨᓴᖅᑕᐅᑎᓪᓗᒋᑦ ᐃᑲᔪᖅᑎᖃᖅᑎᓪᓗᒍ ᓂᕈᐊᕐᓯᒪᔭᖓᓂ ᑖᒃᓱᒪ 
ᐃᓅᑉ ᐅᕝᕙᓘᓐᓃᑦ ᑭᒡᒐᖅᑐᐃᔨᖓ ᑎᒃᑯᐊᖅᑕᐅᔪᖅ. 

ᑐᓴᐅᒪᔾᔪᑏᑦ ᐊᒻᒪᓗ ᐃᑲᔪᖅᑎᖏᑦ 
(2) ᑖᒃᑯᐊ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᐃᑦ ᖃᐅᔨᓴᓚᖓᑎᓪᓗᒋᑦ ᑖᓐᓇ 

ᐃᓄᒃ ᑐᓴᖅᑎᑕᐅᓗᓂ ᐱᔪᓐᓇᐅᑎᖏᓐᓂᒃ ᒪᓕᒃᑎᖃᕈᓐᓇᕐᓂᖓᓄᑦ ᖃᐅᔨᓴᖅᑕᐅᓚᖓᑎᓪᓗᒍ 
ᐃᑲᔪᖅᑎᖓᓐᓄᑦ. 
 
ᐱᖃᓯᐅᑎᖏᑐᐃᑦ 

(3) ᑕᕝᕙᓂ ᐃᓚᖓᓂ ᑐᕌᖓᖏᑐᖅ ᑭᓯᐊᓂ ᑖᒃᑯᐊ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᐃᑦ ᖃᐅᔨᓴᓚᖓᑎᓪᓗᒋᑦ ᑖᒃᑯᐊ ᐃᓱᒪᓕᐊᒥᓂᒃ ᑲᔪᓯᔪᓐᓇᖏᓚᑦ ᐊᒻᒪᓗ 
ᐊᑕᓇᕐᑐᒦᒋᐊᖏᑦ ᐃᑲᔪᖅᑎᖓ ᑖᓐᓇ ᐃᓄᒃ ᖃᐅᔨᓴᖅᑕᐅᓚᖓᑎᓪᓗᒍ. 
 
ᐱᔪᓐᓇᐅᑎᓖᑦ ᑐᓴᐅᒪᔾᔪᑎᓂᒃ ᒪᒥᓴᕐᓂᕐᒧᑦ 
23. (1) ᑖᒃᑯᐊ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᐃᑦ ᐃᑲᔪᖅᑕᐅᑎᑦᑎᔪᓐᓇᕐᑐᑦ 
ᐃᓱᒪᒥᒍ ᐊᔪᕈᑎᓕᖕᒥᒃ ᒪᒥᓴᕐᓂᕐᒧᑦ ᑖᓐᓇ ᐃᓄᒃ ᐃᒪᐃᔪᓐᓇᕐᑐᖅ, ᑭᖑᓂᐊᒍ ᒪᒥᓴᕐᓂᕐᒧᑦ 
ᐅᓂᒃᑎᑕᐅᓂᐊᕐᓂᖓᓄᑦ ᐊᐅᓚᑕᐅᔾᔪᑎᖏᑦ 

(a) ᓇᓗᓇᐃᔭᐃᔾᔪᑎᓂᒃ ᖃᓄᐃᓕᖓᓂᐊᕐᓂᖏᓐᓄᑦ ᑖᒃᑯᐊ 
ᐊᑐᕐᓂᖃᕐᓂᐊᓂᖏᓐᓄᑦ ᒪᒥᓴᕈᑏᑦ, ᐱᖃᓯᐅᑎᔪᖅ ᓇᓪᓕᐊᒍᑐᐃᓐᓇᕐ 
ᖃᓄᐃᓕᖓᓂᖏᓐᓄᑦ ᐃᑲᔫᑎᒃᓴᐅᔪᑦ ᐊᒻᒪᓗ ᐃᑉᐱᒋᔭᖃᕈᓐᓇᕐᓂᖏᑦ; 
ᐅᕝᕙᓘᓐᓃᑦ 

(b) ᓇᓗᓇᐃᖅᑕᐅᓗᑎᓪᓗ ᖃᓄᐃᓕᖓᓂᐊᕐᓂᖏᑦ ᑐᓂᔭᐅᓯᒪᔪᑦ ᑖᒃᑯᐊ 
ᐊᓯᐊᒍ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒧᑦ. 

 
ᐱᖃᓯᐅᑎᖏᑐᐃᑦ − ᐋᓐᓂᕐᓯᒪᔪᑦ 

(2) ᐃᓚᒃᑲᓐᓂᖓᓂ (1)−ᒥᒃ ᐅᑯᐊ ᑐᕌᖓᖏᑐᐃᑦ ᑭᓯᐊᓂ 
(a) ᑖᓐᓇ ᐃᓄᒃ ᐱᔪᓐᓇᕐᓂᖃᖏᑯᓂ ᐊᖏᕈᑎᐅᓐᓂᕐᒧᑦ ᒪᒥᓴᕐᓂᕐᒧᑦ; 
(b) ᓇᓗᓇᐃᔭᐃᓗᑎᒃ ᖃᓄᐃᓕᖓᓂᐊᕐᓂᖏᓐᓄᑦ ᑖᓐᓇ ᐃᓄᒃ 

ᑐᑭᓯᒍᓐᓇᑎᓐᓇᒍ, ᐃᓱᒪᓕᐊᕆᓯᒪᔭᖓᑕ ᑖᒃᓱᒪ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒧᑦ, ᐋᓂᕐᓯᔪᓐᓇᕐᓂᖏᓐᓄᑦ 
ᐅᕝᕙᓘᓐᓃᑦ ᐅᖓᓯᓪᓕᕙᓪᓕᐊᓂᐊᕐᑎᓪᓗᒋᑦ ᒪᒥᓴᕈᑎᖏᑦ; ᐊᒻᒪᓗ 

(c) ᓇᓗᓇᐃᔭᐃᓗᑎᒃ ᖃᓄᐃᓕᖓᓂᐊᕐᓂᖏᓐᓄᑦ ᑖᒃᑯᐊ ᑐᓂᔭᐅᓯᒪᔪᑦ 
ᑖᒃᑯᓄᖓ ᐃᓅᑉ ᑭᒡᒐᖅᑐᐃᔨᖓ ᑎᒃᑯᐊᖅᑕᐅᔪᖅ ᓯᕗᓂᐊᒍ 
ᑐᕌᕐᑎᑕᐅᓐᓂᕈᓂ ᒪᒥᓴᕐᓂᕐᒧᑦ. 

 
ᐱᖃᓯᐅᑎᖏᑐᐃᑦ − ᑐᐊᕕᓐᓇᕐᑐᐃᑦ 

(3) ᐃᓚᒃᑲᓐᓂᖓᓂ (1)−ᒥᒃ ᑖᒃᑯᐊ ᑐᕌᖓᖏᑐᐃᑦ ᐃᓱᒪᒋᓗᒋᑦ ᑐᐊᕕᓐᓇᕐᑐᐃᑦ 
ᒪᒥᓴᕐᓂᕐᒧᑦ ᐅᓂᒃᑎᑕᐅᓂᐊᕐᓂᖓᓄᑦ ᐊᐅᓚᑕᐅᔾᔪᑎᖏᑦ ᑖᒃᑯᐊ ᐊᖏᕈᑕᐅᓯᒪᔪᑦ 
ᐃᓚᒃᑲᓐᓂᖓᓂ 56(3)−ᒥᒃ. 

ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ 
24. (1) ᑕᐃᒪᐃᓕᖓᒐᓗᐊᕐᑎᓪᓗᒋᑦ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐃᓗᓕᖏᓐᓂᒃ ᐱᖁᔭᐅᑉ, 
ᑖᓐᓇ ᐃᓄᒃ ᐅᕝᕙᓘᓐᓃᑦ ᑎᒥᐅᔪᓄᑦ ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ ᐃᓚᖓᑎᒍ ᐱᖁᔭᐅᑉ 
ᐅᓂᒃᑎᑦᓯᓂᐊᖏᓚᑦ ᐅᕝᕙᓘᓐᓃᑦ ᑖᓐᓇ ᐃᓄᒃ ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ 
ᐱᔾᔪᑎᖃᖅᑎᓐᓇᒍ ᑭᓯᐊᓂ ᑖᓐᓇ 

(a) ᐃᓅᑉ ᐅᑉᐱᕆᔭᒥᓂᒃ ᒐᕙᒪᓕᕆᓂᕐᒧᑦ, ᐅᑉᐱᕐᓂᒃᑯᑦ ᐅᕝᕙᓘᓐᓃᑦ 
ᐱᖁᓯᖏᑎᒍ; 

(b) ᐃᓄᒃ ᓄᓕᐊᕋᓱᐊᕐᓂᖓᓐᓄᑦ ᐅᕝᕙᓘᓐᓃᑦ ᓇᓗᓇᐃᒃᑯᑕᕐᑎᒍ 
ᖃᓄᐃᑑᓂᖓᓂᒃ; 

(c) ᐃᓅᑉ ᐱᓂᕐᓗᕐᑕᖓᓂ ᐅᕝᕙᓘᓐᓃᑦ ᐱᓂᕐᓗᕐᑕᕕᓂᖏᓐᓄᑦ; 
(d) ᐃᒥᐊᓗᑎᒍ ᐅᕝᕙᓘᓐᓃᑦ ᐊᓯᖏᑎᒍ ᓱᕐᕋᓇᕐᑐᓂ ᐊᔪᕈᑎᖃᖅᑐᓂ 

ᐅᕝᕙᓘᓐᓃᑦ ᑕᒪᐃᓂ ᐊᑐᖅᑐᓂᒃ; ᐅᕝᕙᓘᓐᓃᑦ 
(e) ᐃᓱᒪᒥᒍ ᐅᕝᕙᓘᓐᓃᑦ ᐃᓕᓐᓂᐊᕈᑎᐅᔪᓂ ᐊᔪᕈᑎᖃᖅᑐᒥᒃ. 

 
ᓇᖕᒥᓂᒃ ᑐᓂᕈᑎᔪᐃᑦ ᐊᑐᐃᓐᓇᐅᔪᖃᕆᐊᖏᑦ 

(2) ᑕᐃᒪᐃᓕᖓᒐᓗᐊᕐᑎᓪᓗᒋᑦ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐃᓗᓕᖏᓐᓂᒃ ᐱᖁᔭᐅᑉ, 
ᑖᓐᓇ ᐃᓄᒃ ᐅᕝᕙᓘᓐᓃᑦ ᑎᒥᐅᔪᓄᑦ ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ ᐃᓚᖓᑎᒍ ᐱᖁᔭᐅᑉ 
ᐅᓂᒃᑎᑦᓯᓂᐊᖏᓚᑦ ᐅᕝᕙᓘᓐᓃᑦ ᑖᓐᓇ ᐃᓄᒃ ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ ᑭᓯᐊᓂ 
ᑖᓐᓇ ᐃᓄᒃ ᐊᖏᕈᑎᖃᕐᓂᕈᓂ, ᐊᒻᒪᓗ ᓇᖕᒥᓂᒃ ᐊᖏᕈᑎᓕᐅᒍᓐᓇᑎᓪᓗᒍ, ᑖᒃᑯᐊ 
ᓇᓪᓕᐊᒍᑐᐃᓐᓇᕐ ᖃᐅᔨᓴᕈᓐᓇᕐᑐᐃᑦ, ᒪᒥᓴᖅᑎᑦᑎᔪᓐᓇᕐᑐᐃᑦ, ᓅᑕᐅᔪᑦ ᐅᕝᕙᓘᓐᓃᑦ 
ᐅᓂᒃᑎᓯᔪᓐᓇᕐᑐᐃᑦ ᑖᒃᑯᐊ ᐃᓱᒪᓕᐊᕆᓯᒪᔭᖓᑎᒍ ᐱᖁᔭᐅᓯᒪᔪᓂ ᑖᒃᓱᒪ ᐃᓅᑉ ᐅᕝᕙᓘᓐᓃᑦ 
ᑎᒥᐅᔪᓄᑦ ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ ᐃᓚᖓᑎᒍ ᐱᖁᔭᐅᑉ. 
 
ᒥᑭᓂᕐᐹᖓᓂ ᑭᒡᓕᖃᕐᓂᖏᑦ ᑐᑭᖏ 
25. (1) ᐃᓄᒃ ᐅᕝᕙᓘᓐᓃᑦ ᑎᒥᐅᔪᓄᑦ ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ ᐃᓚᖓᑎᒍ ᐱᖁᔭᐅᑉ 
ᑖᒃᑯᐊ ᒪᓕᓪᓗᒋᑦ ᐃᓅᑉ ᒪᓕᒍᑎᒋᔭᕆᐊᓕᒥᓂᒃ ᑖᒃᑯᐊᓗ ᑭᒡᓕᖃᖏᓪᓗᑎᒃ ᐃᓅᑉ ᐱᔪᓐᓇᐅᑎᖏᑦ 
ᐱᖁᔭᐅᓯᒪᔪᓂ ᐱᓕᕆᔪᖃᖅᑎᓪᓗᒍ. 
 
ᑐᐊᕕᒃᑐᒃᑯᑦ ᑲᔪᓯᓂᖃᕐᓗᑎᒃ 

(2) ᐃᓄᒃ ᐅᕝᕙᓘᓐᓃᑦ ᑎᒥᐅᔪᓄᑦ ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ ᐃᓚᖓᑎᒍ ᐱᖁᔭᐅᑉ 
ᑖᒃᑯᐊ ᒪᓕᓪᓗᒋᑦ ᐃᓅᑉ ᒪᓕᒍᑎᒋᔭᕆᐊᓕᒥᓂᒃ ᑐᐊᕕᓐᓇᑐᒃᑯᑦ ᓈᒻᒪᒋᔭᒥᒍᑦ ᐊᒻᒪᓗ 
ᐱᓕᕆᔪᖃᖅᑎᓪᓗᒍ, ᑕᐃᒪᐃᒐᓗᐊᕐᑎᓪᓗᒍ ᓇᓪᓕᐊᒍᑐᐃᓐᓇᕐ ᐅᖓᑎᒃᑲᓐᓂᐊᒍ ᐊᑐᖁᔭᐅᔪᓂ 
ᐃᓚᖓᑎᒍ ᐱᖁᔭᐅᑉ. 
 
ᓇᓗᓇᐃᖅᑕᐅᓯᒪᔪᑦ ᐊᖏᕈᑏᑦ ᐅᕝᕙᓘᓐᓃᑦ ᐊᖏᕈᑎᐅᔭᕆᐊᓖᑦ 
26. (1) ᑕᐃᒪᐃᒐᓗᐊᕐᑎᓪᓗᒍ ᓇᓪᓕᐊᒍᑐᐃᓐᓇᕐ ᐃᓗᓕᖏᓐᓂᒃ ᐱᖁᔭᐅᑉ, ᑖᒃᑯᐊ ᒪᓕᓪᓗᒋᑦ 
ᒪᒥᓴᕈᑎᐅᔭᕆᐊᓖᑦ ᐊᖏᕈᑎᖃᕐᓗᑎᒃ ᐅᕝᕙᓘᓐᓃᑦ ᐃᓱᒪᓕᐅᕈᑎᖃᕐᓂᕈᑎ 
ᐃᓚᒃᑲᓐᓂᖓᑎᒍ (2)−ᒥᒃ: 

(a) ᖀᕐᓱᖃᑦᑕᓂᕐᒧᑦ ᐱᓚᑦᑕᐅᔭᕆᐊᓖᑦ ᐅᕝᕙᓘᓐᓃᑦ ᐊᓯᖏᑎᒍ 
ᐅᑎᕆᐊᕈᓐᓇᐃᓕᓂᖏᓐᓄᑦ ᒪᒥᓴᐅᑎᒃᑯᑦ; 

(b) ᓄᒃᑭᒃᓴᐅᑎᒃ ᐃᓱᒪᖓᓄᑦ ᒪᒥᓴᕐᓂᖅ. 
 
ᐊᖏᕈᑏᑦ ᐅᕝᕙᓘᓐᓃᑦ ᐊᖏᕈᑎᐅᔭᕆᐊᓖᑦ 

(2) ᐊᑐᐊᖅᓯᒪᔪᖅ ᐃᓚᒃᑲᓐᓂᖓᑎᒍ (4)−ᒥᒃ, ᑖᒃᑯᐊ ᒪᒥᓴᕈᑏᑦ ᑐᕌᖓᔪᑦ 
ᐃᓚᒃᑲᓐᓂᖓᓂ (1)−ᒥᒃ ᑭᓯᐊᓂ ᐱᓕᕆᔾᔪᑕᐅᔪᓐᓇᕐᑐᐃᑦ ᑖᓐᓇ  

(a) ᐃᓄᒃ 
(i) ᐊᖏᕈᑎᖃᕐᓂᕈᓂ ᒪᒥᓴᕈᑎᓂᒃ, ᐊᒻᒪᓗ 
(ii) ᐱᔪᓐᓇᕐᓂᖃᖅᑐᖅ ᐊᖏᕈᑎᓕᐅᕐᓂᕐᒧᑦ ᒪᒥᓴᕐᓂᕐᒧᑦ; ᐅᕝᕙᓘᓐᓃᑦ 

(b) ᑎᒃᑯᐊᖅᑕᐅᔪᖅ ᐃᓄᖕᒥᑦ ᐊᖏᖅᓯᒪᔪᒥᑦ ᖃᐅᔨᓴᖅᑕᐅᓂᕐᒧᑦ ᐊᒻᒪᓗ 
ᑲᑎᒪᔩᑦ, ᒪᓕᓪᓗᒋᑦ ᑖᒃᑯᐊ ᑐᒃᓯᕋᐅᑏᑦ, ᐃᓱᒪᓕᐊᕆᓯᒪᔭᖏᑦ 
(i) ᑖᓐᓇ ᐃᓄᒃ ᐱᔪᓐᓇᕐᓂᖃᖏᑯᓂ ᐊᖏᕈᑎᓕᐅᕐᓂᕐᒧᑦ ᒪᒥᓴᕈᑎᒧᑦ, 
(ii) ᑖᓐᓇ ᓇᖕᒥᓂᖅ ᐃᓄᒃ ᐱᔪᓐᓇᕐᑎᖃᕈᓐᓃᖅᑎᓪᓗᒍ 

ᐊᖏᕈᑎᓕᐅᕐᓂᕐᒧᑦ ᒪᒥᓴᕈᑎᒧᑦ, ᐊᒻᒪᓗ 
(iii) ᑖᓐᓇ ᒪᒥᓴᕈᑎᐅᔪᑦ ᐊᑑᑎᖃᖅᑎᓪᓗᒋᑦ ᐃᓱᒪᒥᒍ ᐊᔪᕈᑎᓕᖕᓄᑦ. 

 
ᐊᑐᖅᑕᐅᔭᕆᐊᖃᕈᓐᓃᑐᑦ ᖃᐅᔨᓴᕈᑏᑦ ᒪᒥᓴᕐᓂᕐᒧᑦ 

(3) ᐃᓄᖕᒥᒃ ᐅᓂᒃᑎᑦᑎᓂᐊᖏᓚᑦ ᖃᐅᔨᓴᕈᑎᐅᓂᐊᕐᑐᓂᑦ ᒪᒥᓴᕐᓂᕐᒧᑦ ᐃᓚᓕᐅᑎᓯᒪᔪᓂᒃ 
ᐊᑦᑕᓇᕐᑐᓂᒃ ᑎᒥᒧᑦ ᐅᕝᕙᓘᓐᓃᑦ ᐃᓱᒪᒥᒍ ᐋᓐᓂᕐᕈᑎᐅᔪᓂ ᐃᓄᖕᒧᑦ ᑖᓐᓇ 

(a) ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ; ᐅᕝᕙᓘᓐᓃᑦ 
(b) ᐱᔪᓐᓇᕐᓂᖃᖏᑯᓂ ᐊᖏᕈᑎᓕᐅᕐᓂᕐᒧᑦ ᒪᒥᓴᕈᑎᒧᑦ. 

 
ᓄᖅᑲᖅᑎᑕᐅᑲᐃᓐᓇᖅᑐᑦ ᐅᓂᕐᓗᓂᕐᒧᑦ ᐊᒻᒪᓗ ᐃᓱᒪᓕᐊᖑᓯᒪᖏᑐᐃᑦ ᐅᓂᕐᓗᕐᓂᕐᒧᑦ 

(4) ᒪᓕᓪᓗᒋᑦ ᐃᓱᒪᓕᐊᖑᓯᒪᔪᐃᑦ ᑖᒃᑯᐊ ᓄᖅᑲᖅᑎᑕᐅᑲᐃᓐᓇᖅᑐᐃᑦ ᐅᓂᕐᓘᑎᐅᔪᐃᑦ 
ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᐃᓚᖓᑎᒍ 86−ᒥᒃ ᑕᐃᑲᓂ ᐃᖅᑲᖅᑐᐃᖃᑦᑕᓂᕐᒧᑦ ᐱᖁᔭᖅ ᐊᒻᒪᓗ 
ᐃᓱᒪᓕᐊᖑᓯᒪᖏᑐᐃᑦ ᐅᓂᕐᓗᕐᓂᕐᒧᑦ ᐃᓚᖓᑎᒍ 70−ᒥᒃ: 

(a) ᐃᓱᒪᓕᐊᖑᓯᒪᔪᑦ ᑲᑎᒪᔨᓄᑦ ᑖᓐᓇ ᐃᓄᒃ ᐊᖏᕈᑎᓕᐅᒍᓐᓇᕐᓂᖓᓄᑦ 
ᒪᒥᓴᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ ᐃᓚᒃᑲᓐᓂᖓᓂ (1) ᑎᑭᐅᑎᓗᒍ (3)−ᒧᑦ; 

(b) ᐃᓱᒪᓕᐊᖑᓯᒪᔪᑦ ᑲᑎᒪᔨᓄᑦ ᐃᓚᖓᓂ ᐊᕕᒃᑐᖅᓯᒪᔪᓂ (2)(b)−ᒥᒃ. 
 
ᐱᔪᓐᓇᐅᑎᓖᑦ ᐅᑎᖅᑎᑕᐅᔭᕆᐊᓕᖕᓄᑦ 
27. (1) ᑖᓐᓇ ᐃᓄᒃ ᓅᑕᕕᓂᖅ ᐱᔪᓐᓇᐅᑎᓕᖕᒧᑦ ᐱᖁᔭᕐᒧᑦ ᐱᔪᓐᓇᐅᑎᖃᖅᑐᖅ, 
ᐊᖏᕈᑎᖏᑎᒍ ᒪᓕᒐᕋᓛᑦ ᐊᒻᒪᓗ ᐊᑐᐊᖅᓯᒪᔪᖅ ᑕᐃᑲᓂ ᒐᕙᒪᒃᑯᑦ ᓄᓇᕗᒻᒥ, ᑖᓐᓇ 
ᐅᑎᖅᑎᑕᐅᔭᕆᐊᓕᒃ ᓄᓇᒥᓄᑦ ᓅᑕᐅᕝᕕᒋᓚᐅᕐᑕᒥᓄᑦ, ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᕐ 
ᓈᒻᒪᒋᔭᒥᓄᑦ ᐃᓂᒋᓂᐊᕐᑕᒥᓄᑦ, ᑖᒃᑯᐊ 

(a) ᐊᓂᓕᕐᐸᑕ ᑕᐃᑲᖓ ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᓂᒃ; 
ᐅᕝᕙᓘᓐᓃᑦ 

(b) ᑖᓐᓇ ᐃᓄᒃ ᓅᑕᕕᓂᐅᐸᑦ ᓯᓚᑖᓂ ᓄᓇᕗᒻᒥ ᐃᓚᖓᑎᒍ 
ᐱᔪᓐᓇᐅᑎᖃᖅᑐᓄᑦ ᐱᖁᔭᕐᒥ, 
(i) ᑖᒃᑯᐊ ᓴᑯᑕᐅᔪᓐᓇᓕᕐᑎᓪᓗᒋᑦ ᑕᐃᑲᖓ 

ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖏᓐᓂᒃ ᓯᓚᑖᓂ 
ᓄᓇᕗᒻᒥ, ᐊᒻᒪᓗ 

(ii) ᐸᕐᓇᐅᑎᓕᐅᖅᓯᒪᑎᓐᓇᒋᑦ ᑲᔪᓯᒍᓐᓇᓂᕐᒧᑦ ᑐᓂᕈᑎᐅᔪᒪᖏᑐᓄᑦ 
ᐃᓕᑕᕆᔭᐅᓯᒪᔪᓂᒃ ᓄᓇᕗᒻᒥ. 

 
ᐱᔪᓐᓇᐅᑎᓕᒃ ᐅᑕᕿᔪᐃᑦ ᐃᓱᒪᓕᐊᖑᓯᒪᖏᑐᓄᑦ ᐅᑎᖅᑎᑕᐅᔭᕆᐊᓕᖕᓄᑦ 

(2) ᑖᓐᓇ ᐃᓄᒃ ᐅᑕᕿᔪᖅ ᓅᑕᐅᒋᐊᖃᕐᓂᖓᓄᑦ ᐃᓚᖓᓂ ᐊᕕᒃᑐᖅᓯᒪᔪᓂ (1)(a)−ᒥᒃ 
ᑖᓐᓇ ᐱᔪᓐᓇᐅᑎᓕᒃ ᐅᑕᕿᒍᓐᓇᓂᕐᒧᑦ ᑕᐃᑲᓂ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ 
ᐃᓂᖃᕐᕕᖏᓐᓂᒃ ᑖᒃᓱᒪ ᓅᑕᐅᕕᒋᔭᒥᓄᑦ ᑕᐃᑲᓂ ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᓂᒃ 
ᑭᓯᐊᓂ ᓅᑕᐅᓂᐊᕐᑎᓪᓗᒍ, ᑖᓐᓇ ᐱᔪᓐᓇᐅᑎᖓ ᐅᑕᕿᔪᖅ ᓄᖃᖅᑎᑕᐅᓯᒪᔪᖅ ᑭᓯᐊᓂ 
ᓅᑕᐅᔪᒪᓐᓂᖏᐸᑕ. 
 
ᒥᓂᔅᑕ ᐱᔪᓐᓇᐅᑎᖃᖅᑎᑦᑎᔪᖅ 

(3) ᒥᓂᔅᑕ ᓇᓗᓇᐃᖅᓯᒍᓐᓇᕐᑐᖅ ᓅᑕᐅᔾᔪᑎᖏᓐᓂᒃ ᐸᕐᓇᐅᑎᓕᐅᕐᓗᑎᒃ ᐊᖏᕈᑎᒃᑯᑦ 
ᑖᓐᓇ ᐱᔪᓐᓇᐅᑎᖓᑦ ᐃᓚᒃᑲᓐᓂᖓᑎᒍ (1)−ᒥᒃ. 
 
ᐊᓃᑲᐃᓐᓇᕈᑎᐅᔪᑦ ᓇᖕᒥᓂᕐᓱᖅᑐᐃᑦ ᓄᖅᑲᖓᑲᐃᓐᓇᕈᑎᓂᒃ 

(4) ᑐᑭᓯᐅᒪᓇᕐᓂᕐᓴᐅᓗᑎᒃ, ᑖᓐᓇ ᐃᓄᒃ ᒪᓕᒋᐊᖃᖏᓚᕐ ᐱᔾᔪᑎᖏᓐᓂᒃ ᑖᒃᑯᓂᖓ 
ᐱᔪᓐᓇᐅᑎᖏᑕ ᑐᓂᔭᐅᓯᒪᔪᑦ ᐃᓚᖓᑎᒍ. 
 
ᐱᔪᓐᓇᐅᑎᓕᒃ ᐱᒋᐊᕐᑎᑦᑎᔪᓐᓇᓂᕐᒧᑦ ᐱᓕᕆᔾᔪᑕᐅᓂᐊᕐᑐᓂ 
28. ᑖᓐᓇ ᐃᓄᒃ ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᓂᒃ ᑲᒪᒋᔭᖃᕈᓐᓇᕐᑐᖅ ᓇᖕᒥᓂᒃ 
ᓇᖕᒥᓂᖁᑎᖏᓐᓂᑦ ᐊᒻᒪᓗ ᒪᓕᒐᕐᑎᒍ ᐱᔪᓐᓇᐅᑎᓕᒃ ᑖᓐᓇ 

(a) ᐱᒋᐊᕐᑎᑦᑎᔪᓐᓇᕐᑐᖅ ᖃᓄᐃᓕᐅᕈᑕᐅᓂᐊᕐᑐᓂ ᐅᕝᕙᓘᓐᓃᑦ 
ᐱᓕᕆᔾᔪᑕᐅᓂᐊᕐᑐᓂ ᑖᒃᑯᐊ ᒪᓕᓪᓗᒋᑦ ᓇᖕᒥᓂᒃ ᓇᖕᒥᓂᖁᑎᖏᑦ 
ᐊᑎᖃᐅᖅᑐᓂᒃ; ᐅᕝᕙᓘᓐᓃᑦ 

(b) ᐊᑎᖃᐅᖅᑐᑦ ᑭᒡᒐᖅᑐᐃᔪᓐᓇᕐᑐᖅ ᐱᒋᐊᖅᑎᑦᑎᓂᕐᒧᑦ 
ᖃᓄᐃᓕᐅᕈᑕᐅᓂᐊᕐᑐᓂ ᑖᒃᑯᐊ ᒪᓕᓪᓗᒋᑦ ᓇᖕᒥᓂᖁᑎᖃᖅᑐᓄᑦ. 

ᐅᖃᖃᑎᖃᕐᓂᖅ ᐊᒻᒪᓗ ᑐᓴᐅᒪᔾᔪᑎᐅᔪᑦ 
 
ᑐᓴᐅᒪᔾᔪᑎᐅᔪᑦ ᐊᒻᒪᓗ ᐅᖃᖃᑎᖃᕈᓐᓇᕐᓂᖅ − ᓇᖕᒥᓂᒃ ᑐᓂᕈᑎᔪᓂᒃ 
29. (1) ᐊᑐᐊᖅᓯᒪᔪᖅ ᐃᓚᖓᓂ 17−ᒥᒃ, ᑖᒃᑯᐊ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᐃᑦ ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ ᐃᓚᖓᑎᒍ ᐱᖁᔭᕐᒥ ᑖᓐᓇ ᒪᓕᓪᓗᒍ ᐃᓅᑉ 
ᑕᐃᑲᓃᖏᑐᖅ ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ ᐃᒪᐃᔪᓐᓇᕐᑐᑦ, ᐊᑐᐃᓐᓇᐅᔪᖃᓕᖃᑦ, 

(a) ᖃᐅᔨᑲᕐᓗᒍ ᑖᓐᓇ ᐃᓄᒃ ᑖᒃᑯᐊ ᐱᒻᒪᕆᐅᓂᖏᓐᓄᑦ ᐃᓚᒋᔭᐅᒋᐊᖅ 
ᐃᓚᒥᓄᑦ ᐊᒻᒪᓗ ᐱᖃᓐᓇᕆᔭᒥᓄᑦ ᑖᒃᑯᐊ ᐃᓱᒪᒥᒍᑦ ᐊᔪᕈᑎᖃᖅᑐᓄᑦ 
ᐱᓕᕆᔪᐃᑦ ᐊᒻᒪᓗ ᒪᒥᓴᖅᑐᓕᕆᓂᕐᒧᑦ; 

(b) ᖃᐅᔨᑲᕐᓗᒍ ᑖᓐᓇ ᐃᓄᒃ ᑖᒃᑯᓂᖓ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᓄᑦ ᑖᒃᑯᐊ ᓇᓗᓇᐃᖅᓯᓂᐊᓂᖏᓐᓄᑦ ᐊᒻᒪᓗ 
ᐅᖃᖃᑎᖃᕈᓐᓇᕐᓗᑎᒃ ᐃᓅᑉ ᑭᒡᒐᖅᑐᐃᔨᖓ ᑎᒃᑯᐊᖅᑕᐅᔪᖅ; ᐊᒻᒪᓗ 

(c) ᑭᓯᐊᓂ ᑖᓐᓇ ᐃᓄᒃ ᐊᖏᖏᑯᓂ ᑖᒃᑯᓂᖓ, 
(i) ᓇᓗᓇᐃᖅᓯᓂᐊᓂᖏᓐᓄᑦ ᑎᒃᑯᐊᖅᑕᐅᔪᖅ ᐃᓄᖕᒥᒃ, 
(ii) ᖃᐅᔨᑲᕐᓗᒍ ᑎᒃᑯᐊᖅᑕᐅᔪᖅ ᑖᒃᑯᐊ ᐱᒻᒪᕆᐅᓂᖏᓐᓄᑦ 

ᐃᓚᒋᔭᐅᒋᐊᖅ ᐃᓚᒥᓄᑦ ᐊᒻᒪᓗ ᐱᖃᓐᓇᕆᔭᒥᓄᑦ ᑖᒃᑯᐊ 
ᐃᓱᒪᒥᒍᑦ ᐊᔪᕈᑎᖃᖅᑐᓄᑦ ᐱᓕᕆᔪᐃᑦ ᐊᒻᒪᓗ ᒪᒥᓴᖅᑐᓕᕆᓂᕐᒧᑦ, 
ᐊᒻᒪᓗ 

(iii) ᐅᖃᖃᑎᖃᕐᓗᓂ ᑎᒃᑯᐊᖅᑕᐅᔪᖅ. 
 
ᑐᓴᐅᒪᔾᔪᑎᐅᔪᑦ ᐊᒻᒪᓗ ᐅᖃᖃᑎᖃᕈᓐᓇᕐᓂᖅ − ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ 

(2) ᑖᒃᑯᐊ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᐃᑦ ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ 
ᐃᓚᖓᑎᒍ ᐱᖁᔭᐅᑉ ᑖᓐᓇ ᒪᓕᓪᓗᒍ ᐃᓅᑉ ᑕᐃᑲᓃᑐᒥᒃ ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ 
ᐃᒪᐃᔪᓐᓇᕐᑐᑦ, ᐊᑐᐃᓐᓇᐅᔪᖃᓕᖃᑦ, 

(a) ᖃᐅᔨᑲᕐᓗᒍ ᑖᓐᓇ ᐃᓄᒃ ᑖᒃᑯᐊ ᐱᒻᒪᕆᐅᓂᖏᓐᓄᑦ ᐃᓚᒋᔭᐅᒋᐊᖅ 
ᐃᓚᒥᓄᑦ ᐊᒻᒪᓗ ᐱᖃᓐᓇᕆᔭᒥᓄᑦ ᑖᒃᑯᐊ ᐃᓱᒪᒥᒍᑦ ᐊᔪᕈᑎᖃᖅᑐᓄᑦ 
ᐱᓕᕆᔪᐃᑦ ᐊᒻᒪᓗ ᒪᒥᓴᖅᑐᓕᕆᓂᕐᒧᑦ; 

(b) ᑖᓐᓇ ᐃᓄ ᐃᓐᓇᐅᒍᓂ ᐅᕝᕙᓘᓐᓃᑦ ᒪᒃᑯᒃᑑᒍᓂ, 
(i) ᖃᐅᔨᑲᕐᓗᒍ ᑖᓐᓇ ᐃᓄᒃ ᑭᒡᒐᖅᑐᐃᔨᖓ ᑎᒃᑯᐊᖅᑕᐅᔪᖅ ᑖᒃᑯᐊ 

ᓇᓗᓇᐃᖅᑕᐅᓂᐊᕐᓂᖏᓐᓄᑦ, ᑐᓴᖅᑎᑕᐅᓗᑎᒃ ᐊᒻᒪᓗ 
ᐅᖃᖃᑎᖃᑎᒌᓪᓗᑎᒃ ᑭᓯᐊᓂ ᑖᒃᑯᐊ ᑲᑎᒪᔩᑦ 
ᐃᓱᒪᓕᐊᕆᓯᒪᔭᒥᓂᒃ ᓇᓗᓇᐃᖅᑕᐅᒍᒪᑎᓐᓇᒋᑦ ᑖᒃᓱᒧᖓ 
ᓈᒻᒪᒋᖏᑕᒥᓄᒃ ᐃᓅᑉ, ᐊᒻᒪᓗ 

(ii) ᖃᐅᔨᑲᕐᓗᒍ ᑖᓐᓇ ᐃᓄᒃ ᑕᒪᒃᑮ ᓇᖕᒥᓂᒃ ᐊᒻᒪᓗ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒥᒃ ᑖᒃᑯᐊ 
ᐱᔪᓐᓇᐅᑎᖃᖅᑐᐃᑦ ᑐᒃᓯᕋᐅᑎᖃᕈᓐᓇᕐᑐᐃᑦ ᑲᑎᒪᔨᓄᑦ ᑭᓯᐊᓂ 
ᓇᓗᓇᐃᖅᑕᐅᒍᒪᑎᓐᓇᒋᑦ ᑖᒃᓱᒧᖓ ᓈᒻᒪᒋᖏᑕᒥᓄᒃ ᐃᓅᑉ 
ᑎᒃᑯᐊᖅᑕᐅᔪᖅ ᑖᒃᑯᐊ ᓇᓗᓇᐃᖅᑕᐅᓂᐊᕐᓂᖏᓐᓄᑦ, 
ᑐᓴᖅᑎᑕᐅᓗᑎᒃ ᐊᒻᒪᓗ ᐅᖃᖃᑎᖃᑎᒌᓪᓗᑎᒃ; 

(c) ᐃᓄᒃ ᒪᒃᑯᒃᑑᓗᐊᕐᓂᖓᓄᑦ, ᖃᐅᔨᑲᕐᓗᒍ ᑖᓐᓇ ᐃᓄᒃ ᑭᒡᒐᖅᑐᐃᔨᖓ 
ᑎᒃᑯᐊᖅᑕᐅᔪᖅ ᑖᒃᑯᐊ ᓇᓗᓇᐃᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᖃᐅᔨᑎᑕᐅᖁᓪᓗᒋᑦ; 

(d) ᓇᓗᓇᐃᖅᑕᐅᓯᒪᔪᑦ ᑎᒃᑯᐊᖅᑕᐅᔪᖅ ᑖᒃᓱᒪ ᐃᓅᑉ; 
(e) ᖃᓄᑎᒋ ᐊᑐᐃᓐᓇᐅᒪᖔᑕ, ᐅᖃᖃᑎᖃᕈᓐᓇᕐᓂᖅ ᑎᒃᑯᐊᖅᑕᐅᔪᖅ 

ᓯᕗᓂᐊᒍ ᑖᒃᑯᐊ 
(i) ᐃᓱᒪᖅᓴᖅᓯᐅᓚᐅᕐᑎᓪᓗᒋᑦ ᐅᕝᕙᓘᓐᓃᑦ ᐅᖃᐅᓯᕆᖏᓪᓗᒋᑦ, 

ᓄᑖᖑᕐᑎᑕᐅᓗᑎᒃᓘᓐᓃᑦ ᐅᕝᕙᓘᓐᓃᑦ ᓄᑖᖑᕐᑎᑕᐅᖏᓪᓗᑎᒃ, 
ᑖᒃᑯᐊ ᑎᓕᓯᔾᔪᑏᑦ ᐅᕝᕙᓘᓐᓃᑦ ᐃᓕᓴᕆᔭᐅᔾᔪᑎᐅᔪᑦ ᐃᓚᖓᓂ 
ᐊᕕᒃᑐᖅᓯᒪᔪᓂ 6−ᒥᒃ ᑖᓐᓇ ᐃᓱᒪᒋᓗᒍ ᐃᓄᒃ, ᐊᒻᒪᓗ 

(ii) ᐊᓂᓂᐊᕈᑎᓂᒃ ᐸᕐᓇᐃᓗᑎᒃ ᐃᓚᖓᑎᒍ 58−ᒥᒃ ᑖᒃᓱᒧᖓ 
ᐃᓄᖕᒧᑦ; 

(f) ᖃᐅᔨᑲᕐᓗᒍ ᑎᒃᑯᐊᖅᑕᐅᔪᖅ ᑖᒃᑯᐊ ᐱᒻᒪᕆᐅᓂᖏᓐᓄᑦ ᖃᓄᑎᒋ 
ᖃᓂᑦᑑᒋᐊᖏᑦ ᐃᓚᒥᓄᑦ ᐊᒻᒪᓗ ᐱᖃᓐᓇᕆᔭᒥᓄᑦ ᑕᐃᑲᓂ ᐃᓱᒪᒥᒍᑦ 
ᐊᔪᕈᑎᖃᖅᑐᓄᑦ ᐱᓕᕆᔪᐃᑦ ᐊᒻᒪᓗ ᒪᒥᓴᖅᑐᓕᕆᓂᕐᒧᑦ; 

(f.1) ᐊᑐᐊᖅᓯᒪᔪᑦ ᐃᓚᒃᑲᓐᓂᖓᓂ (3)-ᒥᒃ, ᑐᓂᓯᓗᑎᒃ ᓇᓕᖅᑲᖏᓐᓂᑦ 
ᐃᓕᓴᕆᔭᐅᔾᔪᑎᒥᒃ ᐃᒻᒥᓂᒃ ᑐᓂᑦᔪᑎᒋᙱᑐᖅ ᐅᕝᕙᓘᓐᓃᑦ ᓄᓇᓕᖕᓂᑦ 
ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑏᑦ ᒪᓕᓪᓗᒋᑦ ᑖᒃᓱᒥᖓ ᐃᓄᖕᒥᒃ, 
ᐱᖃᓯᐅᑎᔪᑦ ᓄᑖᕐᖑᒋᐊᖅᑎᑕᐅᓯᒪᔪᐃᑦ, ᑖᒃᓱᒧᖓ ᐃᓄᖕᒧᑦ; 

(g) ᐊᑐᓐᓇᐅᑎᑦᑎᔪᓐᓇᕐᑐᖅ ᐅᑯᐊ ᒪᓕᓪᓗᒋᑦ ᑎᒃᑯᐊᖅᑕᐅᔪᒧᑦ: 
(i) ᖃᐅᔨᒃᑲᐃᔾᔪᑎ ᑖᓐᓇ ᐃᓄᒃ ᑐᓂᔭᐅᔪᖅ 

ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒧᑦ ᐸᓖᓯᒧᑦ ᑖᒃᑯᐊ 
ᐱᔪᓐᓇᐅᑎᓖᑦ ᐃᓚᒃᑲᓐᓂᖓᑎᒍ 39(1)−ᒥᒃ, 

(ii) ᓇᓕᖃᖏᓐᓂᒃ ᑎᓕᓯᔾᔪᑎᐅᑉ ᒪᓕᓪᓗᒋᑦ ᑖᓐᓇ ᐃᓄᒃ ᑐᓂᔭᐅᔪᖅ 
ᐃᓚᒃᑲᓐᓂᖓᑎᒍ 37(1), 40(1) ᐅᕝᕙᓘᓐᓃᑦ 41(4)−ᒥᒃ, 

(iii) ᐊᑐᐊᖅᓯᒪᔪᖅ ᐃᓚᒃᑲᓐᓂᖓᑎᒍ (3)−ᒥᒃ, ᓇᓕᖃᖏᑦ 
ᐃᓕᓴᕆᔭᐅᔾᔪᑎ ᓇᖕᒥᓂᒃ ᑐᓂᕈᑎᐅᔪᒪᖏᑐᓄᑦ ᐅᕝᕙᓘᓐᓃᑦ 
ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑏᑦ ᒪᓕᓪᓗᒋᑦ ᑖᒃᓱᒥᖓ 
ᐃᓄᖕᒥᒃ ᐱᖃᓯᐅᑎᔪᑦ ᓄᑖᕐᖑᒋᐊᖅᑎᑕᐅᓯᒪᔪᓄᑦ, 

(iv) ᖃᐅᔨᒃᑲᐃᓗᑎᒃ ᑖᓐᓇ ᐃᓄ ᐊᓂᓂᐊᕐᓂᖓᓄᑦ ᑕᐃᑲᓂ 
ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᖅ, 

(v) ᓇᓪᓕᐊᒍᑐᐃᓐᓇᕐ ᑐᓴᐅᒪᔾᔪᑏᑦ ᐅᖃᖃᑎᖃᕆᐊᓖᑦ ᑖᒃᑯᓄᖓ. 
 
ᑎᑎᕋᖅᑕᐅᕙᓪᓕᐊᓂᖏᑦ 

(3) ᓯᕗᓂᐊᒍ ᐊᑐᐃᓐᓇᕈᖅᑎᑦᑎᓪᓗᑎᒃ ᐃᓕᓴᕆᔭᐅᔾᔪᑎᓂᒃ ᑎᑎᕋᖅᓯᒪᔪ 
ᐊᕕᒃᑐᖅᓯᒪᔪᒥ (2)(f.1)-ᒥᒃ ᐅᕝᕙᓘᓐᓃᑦ ᑎᓕᓯᔾᔪᑎᓂᒃ ᑖᓐᓇ ᑐᕌᖓᔪᖅ ᑕᐃᑲᓂ ᐃᓚᖓᓂ 
ᐊᕕᒃᑐᖅᓯᒪᔪᓂ (2)(g)(iii)−ᒥᒃ, ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᑦ 
ᑎᑎᕋᖅᑕᐅᕙᓪᓕᐊᔪᓂᑦ ᐲᕐᓯᔪᓐᓇᕐᑐᖅ ᓇᓪᓕᐊᒍᑐᐃᓐᓇᕐ ᐱᓕᕆᐊᖑᔪᓂ ᑖᒃᑯᐊ ᑐᕌᖓᔪᓂ 
ᑖᒃᑯᓄᖓ ᓘᑖᑎᒍᑦ ᐃᖅᑲᓇᐃᔮᓖᑦ ᑖᒃᑯᐊ ᐃᓱᒪᖅᓴᖅᓯᐅᖁᔭᐅᓪᓗᑎᒃ ᑖᓐᓇ 

(a) ᐃᓄᒃ ᐊᑐᐊᖅᓯᒪᔪᖅ ᐃᓕᓴᕆᔭᐅᔾᔪᑎᓂᒃ ᐅᕝᕙᓘᓐᓃᑦ ᑎᓕᓯᔾᔪᑎᓂᒃ 
ᐃᓗᐊᓂ ᒪᓕᒃᑕᑦᓴᓂᒃ ᑕᐃᑯᖓ ᓇᖕᒥᓂᒃ ᑐᓂᕈᑎᐅᔪᒪᖏᑐᓄᑦ; 
ᐅᕝᕙᓘᓐᓃᑦ 

(b) ᑭᓯᐊᓂ ᐊᑐᐃᓐᓇᐅᔪᖃᖅᐸᑦ, ᑖᒃᑯᐊ ᓈᒻᒪᒋᔭᒥᒍᑦ ᑐᓂᓯᔪᓐᓇᕐᑐᑦ 
ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᓂᒃ ᑖᓐᓇ ᐊᑐᖏᖔᕐᓗᒍ 
ᐃᓕᓴᕆᔭᐅᔾᔪᑎ ᑕᐃᑯᖓ ᓇᖕᒥᓂᒃ ᑐᓂᕈᑎᐅᔪᒪᖏᑐᓄᑦ. 

 
ᑐᓴᐅᒪᔾᔪᑎᓂᒃ ᑲᑎᖅᓱᐃᓂᖅ − ᑐᓂᕈᑎᐅᔪᒪᖏᑐᑦ ᐃᓕᑕᕆᔭᐅᓯᒪᔪᑦ 

(4) ᑖᒃᑯᐊ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᐃᑦ ᐊᑐᕈᑕᐅᔪᓂᒃ ᐱᔾᔪᑎᖏᓐᓂᒃ 
ᐃᓚᖓᑎᒍ ᐱᖁᔭᐅᑉ ᑖᓐᓇ ᒪᓕᓪᓗᒍ ᐃᓅᑉ ᑕᐃᑲᓂ ᑐᓂᕈᑎᐅᔪᒪᖏᑐᑦ ᐃᓕᑕᕆᔭᐅᓯᒪᔪᒥᒃ 
ᐃᒪᐃᔪᓐᓇᕐᑐᖅ 

(a) ᑲᑎᖅᓱᐃᔪᓐᓇᕐᑐᖅ ᓇᓪᓕᐊᒍᑐᐃᓐᓇᖅ ᐃᓚᖓᓂ ᑐᓴᐅᒪᔾᔪᑎᓂᒃ ᒪᓕᓪᓗᒍ 
ᑖᓐᓇ ᐃᓄᒃ ᑕᐃᑲᖓ ᓇᓪᓕᐊᓂᑐᐃᓐᓇᕐ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᒥᒃ ᑖᓐᓇ ᐱᔾᔪᑎᖓ ᐅᑉᐱᕆᒍᓂᐅᒃ ᑖᒃᑯᓂᖓ 
ᑐᓴᐅᒪᔾᔪᑎᓂᒃ ᐃᓚᖓᓂ ᖃᐅᔨᓴᖅᑕᐅᒍᑎᒥᓂᖓᓂ ᐅᕝᕙᓘᓐᓃᑦ 
ᒪᒥᓴᕈᑎᒥᓂᖏᓐᓂᒃ ᑖᒃᓱᒪ ᐃᓅᑉ; ᐊᒻᒪᓗ 

(b) ᓴᖅᑭᑕᐅᔪᑦ ᑐᓴᐅᒪᔾᔪᑏᑦ ᑖᒃᓱᒪ ᐃᓅᑉ ᓇᓗᓇᐃᖅᑕᐅᓯᒪᔪᖅ ᑕᐃᑲᓂ 
ᐊᕕᒃᑐᖅᓯᒪᔪᓂ (a)−ᒥᒃ, ᑭᓯᐊᓂ ᐱᔾᔪᑎᖏᓐᓄᑦ ᐱᔭᐅᒋᐊᖃᕐᓂᖃᑕ 
ᑖᒃᑯᐊ ᑲᑎᖅᓱᖅᑕᐅᔪᑦ ᐃᓚᖓᓂ ᑐᓴᐅᒪᔾᔪᑏᑦ. 

 
ᑐᒃᓯᕋᐅᑎᑦ ᑲᑎᒪᔨᓄᑦ − ᓴᒃᑯᐃᖁᔨᓂᕐᒧᑦ 

(5) ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᐅᕝᕙᓘᓐᓃᑦ ᐃᓄᒃ ᑖᓐᓇ 
ᐃᓐᓇᐅᔪᖅ ᐅᕝᕙᓘᓐᓃᑦ ᒪᒃᑯᒃᑐᖅ ᐋᖅᑭᒃᓱᐃᔪᓐᓇᕐᑐᖅ ᑐᐊᕕᓐᓇᑐᒃᑯᑦ ᑐᒃᓯᕋᐅᑎᓂᒃ ᑲᑎᒪᔨᓄᑦ 
ᑖᒃᑯᐊ ᓴᒃᑯᑕᐅᖁᓪᓗᒋᑦ ᓇᓪᓕᐊᒍᑐᐃᓐᓇᕐ ᐅᕝᕙᓘᓐᓃᑦ ᐃᓘᓐᓇᖏᓐᓄᑦ ᐱᖁᔭᐅᓯᒪᔪᓂᒃ 
ᐃᓚᒃᑲᓐᓂᖓᑎᒍ (2)−ᒥᒃ ᑖᓐᓇ ᑐᖕᖓᓂᖓ ᓈᒻᒪᒋᖏᑕᒥᒍᑦ ᐃᓅᑉ. 
 
ᑐᒃᓯᕋᐅᑎᑦ ᑲᑎᒪᔨᓄᑦ − ᑎᑎᕋᖅᑕᐅᕙᓪᓕᐊᓂᖏᓐᓄᑦ 

(6) ᑎᒃᑯᐊᖅᑕᐅᔪᖅ ᐋᖅᑭᒃᓱᐃᔪᓐᓇᕐᑐᖅ ᑐᐊᕕᓐᓇᑐᒃᑯᑦ ᑐᒃᓯᕋᐅᑎᓂᒃ ᑲᑎᒪᔨᓄᑦ ᑖᒃᑯᐊ 
ᑐᓂᔭᐅᔪᒪᓪᓗᑎᒃ ᑖᒃᑯᓂᖓ ᑎᑎᕋᖅᑕᐅᕙᓪᓕᐊᓯᒪᖏᑐᓂᒃ ᓇᓪᓕᖃᖏᓐᓂᒃ ᐃᓕᓴᕆᔭᐅᔾᔪᑎᓂᒃ 
ᐅᕝᕙᓘᓐᓃᑦ ᑎᓕᓯᔾᔪᑎᓂᒃ ᑖᓐᓇ ᓇᓗᓇᐃᖅᑕᐅᓯᒪᔪᖅ ᑕᐃᑲᓂ ᐃᓚᖓᓂ 
ᐊᕕᒃᑐᖅᓯᒪᔪᓂ (2)(g)(iii)−ᒥᒃ, ᑖᒃᑯᐊ ᑐᖕᖓᕕᖏᑦ ᐱᖁᔭᐅᓯᒪᔪᑦ ᐱᓕᕆᐊᕆᔭᕆᐊᓕᖕᓂᒃ 
ᐃᓚᖓᑎᒍ ᐱᖁᔭᐅᑉ. 
 
ᐋᖅᑭᒃᓱᐃᓂᖅ ᑐᒃᓯᕋᐅᑎᓂᒃ 

(7) ᑭᓯᐊᓂ ᑖᓐᓇ ᐃᓄᒃ ᖃᐅᔨᑎᒃᓯᒍᓂ ᑖᒃᓱᒧᖓ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᒧᑦ ᐋᖅᑭᒃᓱᐃᓂᐊᕐᓂᖓᓄᑦ ᑐᒃᓯᕋᐅᑎᓂᒃ ᑖᒃᑯᓄᖓ ᑲᑎᒪᔨᓄᑦ 
ᐃᓚᒃᑲᓐᓂᖓᑎᒍ (5)−ᒥᒃ ᐃᓱᒪᒋᓗᒋᑦ ᐱᖁᔭᐅᓯᒪᔪᓂᒃ ᐃᓚᒃᑲᓐᓂᖓᓂ (2)−ᒥᒃ, ᐅᑯᐊ 
ᐱᖁᔭᐅᓯᒪᔪᑦ ᑐᕌᖓᖏᑐᐃᑦ 

(a) 24 ᐃᑲᕋᐃᑦ ᓈᓚᐅᑎᓪᓗᒋᑦ ᖃᐅᔨᑲᐃᔾᔪᑎᓂᒃ, ᑖᓐᓇ ᐃᓄᒃ 
ᐋᖅᑭᒃᓱᐃᒍᓐᓇᖁᓪᓗᒍ ᑐᒃᓯᕋᐅᑎᓂᒃ; ᐊᒻᒪᓗ 

(b) ᑭᓯᐊᓂ ᑖᓐᓇ ᐃᓄᒃ ᐋᖅᑭᒃᓱᐃᔪᖅ ᑐᒃᓯᕋᐅᑎᓂᒃ, ᑖᒃᑯᐊ ᐊᖏᕈᑕᐅᓯᒪᔪᑦ 
ᐃᓚᒃᑲᓐᓂᖓᑎᒍ (8)−ᒥᒃ. 

 
ᓇᓗᓇᐃᖅᑕᐅᓯᒪᔭᕆᐊᓖᑦ 

(7.1) ᑕᕝᕙᓴᐃᓐᓇᖅ ᐊᑐᐃᓐᓇᐅᓕᑐᐊᖅᐸᑦ ᑭᖑᓂᖓᒍ ᐃᑲᕐᕋᐃᑦ 24-ᓂᒃ 
ᐅᖃᐅᓯᐅᓯᒪᔪᑦ ᑕᐃᑲᓂ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ (7)(a)-ᒥᒃ, ᑖᒃᑯᐊ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ ᓇᓗᓇᐃᖅᓯᓗᑎᒃ ᐃᒃᓯᕙᐅᑕᔪᒧᓪᓗ ᑲᑎᒪᔨᓐᓄᑦ 
ᑖᒃᑯᐊ ᐋᖅᑭᒃᑕᐅᓯᒪᙱᒃᑲᓗᐊᖅᑎᓪᓗᒋᑦ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᑎᓪᓗᒋᑦ ᑐᒃᓯᕋᐅᑏᑦ. 
 
ᑐᒃᓯᕋᕈᓐᓇᕐᑐᖃᖏᓚᕐ − ᐱᖁᔭᐅᓯᒪᔪᓂ 

(8) ᐱᖁᔭᐅᓯᒪᔪᑦ ᐃᓚᒃᑲᓐᓂᖓᓂ (2)−ᒥᒃ ᐅᑯᐊ ᑐᕌᖓᖏᑐᐃᑦ 
(a) ᑲᑎᒪᔩᑦ ᑎᒍᓯᒍᓐᓇᕐᓂᕐᒧᑦ ᑐᒃᓯᕋᐅᑎᓂᒃ ᐃᓚᒃᑲᓐᓂᖓᑎᒍ (5)−ᒥᒃ 

ᐃᓱᒪᒋᓗᒋᑦ ᐱᖁᔭᐅᓯᒪᔪᑦ; ᐅᕝᕙᓘᓐᓃᑦ 
(b) ᑭᓯᐊᓂ ᑲᑎᒪᔩᑦ ᐃᓱᒪᓕᐊᕆᓯᒪᔭᒥᓂᒃ ᐱᖁᔭᐅᓯᒪᔪᓂᒃ ᑖᒃᑯᐊ 

ᑐᖓᓂᖓᑎᒍ ᓈᒻᒪᒋᖏᑕᒥᓄᒃ ᐃᓄᖕᒧᑦ. 
 
ᐊᔾᔨᓴᐃᓐᓇᖏᑦ 

(9) ᐱᖁᔭᐅᓯᒪᔪᑦ ᐃᓚᖓᓂ ᐊᕕᒃᑐᖅᓯᒪᔪᓂ (2)(d) ᑎᑭᐅᑎᓗᒍ (g)−ᒧᑦ ᑖᒃᑯᐊ 
ᑐᕌᖓᖏᑐᐃᑦ ᑲᑎᒪᔨᓄᑦ ᑎᒍᓯᒍᓐᓇᕐᓂᕐᒧᑦ ᑐᒃᓯᕋᐅᑎᓂᒃ ᐃᓚᒃᑲᓐᓂᖓᑎᒍ (5)−ᒥᒃ ᐃᓱᒪᒋᓗᒋᑦ 
ᓇᓪᓕᐊᒍᑐᐃᓐᓇᕐ ᐱᖁᔭᐅᓯᒪᔪᑦ ᐃᓚᖓᑎᒍ ᐊᕕᒃᑐᖅᓯᒪᔪᓂ (2)(a) ᑎᑭᐅᑎᓗᒍ (c)-ᒧᑦ.  
 

ᐱᓯᒪᔭᐅᔪᐃᑦ 
 
ᐱᔪᓐᓇᐅᑎᖏᑦ ᐃᓅᑉ ᐱᓯᒪᔭᐅᓂᐊᕐᓂᖓᓄᑦ 
30. (1) ᐃᓄᒃ ᑎᒍᔭᐅᔪᖅ ᐃᓚᖓᑎᒍ ᐱᖁᔭᐅᑉ ᑖᓐᓇ ᐱᔪᓐᓇᐅᑎᓕᒃ, ᑎᒍᔭᐅᓂᕐᒥᓄᑦ, 

(a) ᑐᓴᖅᑎᑕᐅᑦᓴᐅᑎᒋᓗᓂ ᐱᔾᔪᑎᖏᓐᓂᒃ ᑎᒍᔭᐅᓂᕐᒥᓄᑦ; 
(b) ᐃᖅᖃᐃᑎᓗᒍ ᐊᒻᒪᓗ ᐅᖃᐅᔾᔪᕐᓗᒍ ᑭᒡᒐᖅᑐᐃᔨᒋᓂᐊᕐᑕᒥ 

ᑭᖑᕙᖏᓪᓗᑎᒃ ᐊᒻᒪᓗ ᑐᑭᓯᑎᑕᐅᓗᓂ ᐱᔪᓐᓇᐅᑎᒥᓂ ᐊᒻᒪᓗ 
ᐊᑐᐃᓐᓇᖃᕈᓐᓇᕆᐊ ᑭᒡᒐᖅᑐᐃᔨᒥᒃ; 

(c) ᐅᖃᖃᑎᖃᕈᓇᕐᓗᓂ ᑖᒃᑯᓄᖓ ᑎᒃᑯᐊᖅᑕᐅᔪᖅ; ᐊᒻᒪᓗ 
(d) ᐅᖃᖃᑎᖃᕈᓇᕐᓗᓂ ᑖᒃᓱᒧᖓ ᐃᓄᖕᒧᑦ ᑖᒃᑯᐊ ᐃᓱᒪᓕᐊᕆᓯᒪᔭᖓᑎᒍ 

ᑖᒃᑯᐊ ᐱᓕᕆᔾᔪᑕᐅᔪᑦ ᓇᓪᓕᐊᒍᑐᐃᓐᓇᕐ ᑭᖑᕙᕐᓂᕈᑎᒃ ᑖᒃᑯᐊ 
ᓅᑕᐅᓂᐊᕐᑎᓪᓗᒋᑦ ᑕᐃᑯᖓ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ 
ᐃᓂᖃᕐᕕᖏᑦ. 

ᐅᖃᖃᑎᖃᕐᓂᖅ ᑭᒡᒐᖅᑐᐃᔨᒥᒃ ᓇᖕᒥᓂᓱᖅᑐᑎᒃ 
(2) ᑖᓐᓇ ᐱᔪᓐᓇᐅᑎ ᐃᓚᖓᓂ ᐊᕕᒃᑐᖅᓯᒪᔪᓂ (1)(b)−ᒥᒃ ᐱᖃᓯᐅᑎᔪᖅ ᑖᒃᑯᐊ 

ᐱᔪᓐᓇᐅᑏᑦ ᐅᖃᖃᑎᖃᕈᓐᓇᓂᕐᒧᑦ ᑭᒡᒐᖅᑐᐃᔨᒥᒃ ᓇᖕᒥᓂᓱᖅᑐᑎᒃ. 
 

ᐳᓛᕐᑎᖃᕈᓐᓇᕐᓂᖅ ᐊᒻᒪᓗ ᑐᓴᐅᒪᖃᑦᑕᐅᓯᒪᔾᔪᑏᑦ 
 
ᑐᓴᐅᒪᖃᑦᑕᐅᓯᒪᔾᔪᑏᑦ 
31. (1) ᐊᑐᐊᖅᓯᒪᔪᖅ ᐃᓚᖓᓂ, ᑭᓇᑐᐃᓐᓇᕐ ᐃᓕᓴᕆᔭᐅᔾᔪᑎᓕᒃ ᑖᒃᑯᓂᖓ 
ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᖅ ᑖᓐᓇ ᑐᓂᔭᐅᓯᒪᔪᖅ ᐃᒪᐃᔪᓐᓇᕐᑐᖅ, ᖃᖓᑯᑐᐃᓐᓇᕐ 
ᐊᒻᒪᓗ ᐊᖏᕈᑎᑎᒍ ᒪᓕᒐᕋᓛᑦ, ᑐᓴᐅᒪᖃᑎᒌᒍᓐᓇᕐᑐᑦ ᑎᑎᖃᑯᑎᒍᑦ, ᐅᖄᓚᐅᑎᒃᑯᑦ ᐅᕝᕙᓘᓐᓃᑦ 
ᐊᓯᖏᑎᒍ ᐊᖏᕈᑕᐅᓯᒪᔪᒃᑯᑦ ᑖᒃᓱᒧᖓ ᑐᑭᒧᐊᖅᑎᑎᔨᒧᑦ. 
 
ᐳᓛᕐᑎᖃᕈᓐᓇᕐᓂᖅ 

(2) ᑭᓇᑐᐃᓐᓇᕐ ᐃᓕᓴᕆᔭᐅᔾᔪᑎᓕᒃ ᑖᒃᑯᓂᖓ ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᖅ 
ᑖᓐᓇ ᑐᓂᔭᐅᓯᒪᔪᖅ ᐃᒪᐃᔪᓐᓇᕐᑐᖅ 

(a) ᐳᓛᕐᓇᐅᑎᓪᓗᒍ ᓇᓗᓇᐃᖅᑕᐅᓯᒪᔪᑦ ᑕᐃᑲᓂ 
ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂᒃ, ᐳᓛᖅᑎᖃᕈᓐᓇᑐᐃᑦ; 

(b) ᖃᖓᑯᑐᐃᓐᓇᕐ, ᑐᓂᔭᐅᔪᓐᓇᕐᑐᑦ, ᓇᖕᒥᓂᕐᓱᖅᑐᓄᑦ ᐳᓛᑎᖃᕈᓐᓇᕐᓂᕐᒧᑦ, 
(i) ᑭᒡᒐᖅᑐᐃᔨᖓᓄ ᐃᓅᑉ, 
(ii) ᑎᒃᑯᐊᖅᑕᐅᔪᖅ ᐃᓄᒃ, 
(iii) ᐱᔪᓐᓇᐅᑎᑎᒍ ᐃᑲᔪᖅᑐᐃᓂᕐᒧᑦ, 
(iv) ᐃᓄᐃᑦ ᐱᖁᓯᖏᑕ ᐅᖃᐅᔾᔪᐃᒋᐊᕐᑎᖓ ᑖᓐᓇ ᑎᒃᑯᐊᕐᑕᐅᓯᒪᔪᖅ 

ᑕᐃᑲᖓ ᖃᐅᔨᓴᖅᑎᐅᔪᓄᑦ ᑲᑎᒪᔨᓂᒃ ᑖᒃᑯᐊᓗ ᑎᒍᔭᐅᓯᒪᔪᐃᑦ 
ᐃᓱᒫᓘᑎᐅᔪᑦ ᐃᓄᖕᒧᑦ, 

(v) ᐱᔾᔪᑎᒋᓗᒍ ᓱᕈᓯᐅᓐᓂᕈᓂ ᐅᕝᕙᓘᓐᓃᑦ ᒪᒃᑯᒃᑑᒍᓂ ᑖᓐᓇ 
ᓇᓗᓇᐃᖅᑕᐅᓯᒪᔪᖅ ᑕᐃᑲᓂ ᑭᒡᒐᖅᑐᐃᔩᑦ ᓱᕈᓯᓄᑦ ᐊᒻᒪᓗ 
ᒪᒃᑯᒃᑐᓄᑦ ᐱᖁᔭᖅ, ᑖᓐᓇ ᑭᒡᒐᖅᑐᐃᔪᖅ ᓱᕈᓯᓄᑦ ᐊᒻᒪᓗ 
ᒪᒃᑯᒃᑐᓄᑦ ᐅᕝᕙᓘᓐᓃᑦ ᒪᓕᒐᖏᑦ ᑭᒡᒐᖅᑐᖅᑕᐅᑉᐸᑕ ᐱᖁᔭᑎᒍ, 

(vi) ᑖᓐᓇ ᑲᒥᓯᓇ, 
(vii) ᐃᓚᒋᔭᐅᔪᖅ ᒪᓕᒐᓕᐅᕕᖕᒥᒃ ᐅᕝᕙᓘᓐᓃᑦ ᒪᓕᒐᓕᐅᕕᒃᔪᐊᖓᓄᑦ 

ᑲᓇᑕᒥ, 
(viii) ᐸᓖᓯᒧᑦ, ᑖᒃᑯᐊ ᑭᓯᐊᓂ ᐃᖅᑲᓇᐃᔭᕐᑎᓪᓗᒋᑦ, 
(ix) ᐃᓄᒃ ᑐᒃᓯᐅᑎᒋᐊᖅᑐᕐᓗᒋᑦ ᐅᕝᕙᓘᓐᓃᑦ ᐅᑉᐱᕐᓂᒃᑯᑦ 

ᐅᖃᖃᑎᖃᕈᒪᑎᓪᓗᒋᑦ, 
(x) ᐃᓕᑕᕆᔭᐅᓯᒪᔪᖅ ᓄᓇᓕᖕᓂᒃ ᐃᓄᑐᖃ, ᐅᕝᕙᓘᓐᓃᑦ 
(xi) ᑭᒡᒐᖅᑐᐃᔨ ᑖᓐᓇ ᒐᕙᒪᒃᑯᑎᒎᖓᖏᑐᒥᒃ ᑎᒥᐅᔪᓂᒃ ᐅᕝᕙᓘᓐᓃᑦ 

ᓄᓇᓕᖕᓂᒃ ᑎᒥᖁᑎᐅᔪᓄᑦ ᑖᓐᓇ ᓇᓗᓇᐃᖅᑕᐅᓯᒪᔪᓂ 
ᒪᓕᒐᕋᓛᓂᒃ. 

ᐱᒋᐊᖅᑎᑦᑎᔪᓐᓇᕐᑐᑦ ᐳᓛᕈᓐᓇᐅᑎᓂᒃ ᐃᑲᕋᓂᒃ ᐊᒻᒪᓗ ᐊᑐᐃᓐᓇᐅᑎᒃᓯᒍᓐᓇᕐᑐᐃᑦ 
ᑐᓴᐅᒪᖃᑎᒌᒍᓐᓇᓂᕐᒧᑦ 

(3) ᑖᓐᓇ ᐃᓄᒃ ᑲᒪᒋᔭᓕᒃ ᑕᐃᑲᓂ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂᒃ 
ᑖᒃᓱᒪ ᐃᓅᑉ ᐊᑐᐊᖅᓯᒪᔭᖓᓂ ᐃᓕᓴᕆᔭᐅᔾᔪᑎᖓ ᑕᐃᑲᓂ ᑐᓂᕈᑎᐅᔪᒪᖏᑐᓄᑦ 
ᐃᓕᑕᕆᔭᐅᓯᒪᔪᓂ ᑖᓐᓇ ᐅᓂᒃᓯᒪᕕᒋᔭᖓᓂ ᐃᒪᐃᔪᓐᓇᕐᑐᖅ, ᐊᖏᕈᑎᓕᐅᕐᓯᒪᔪᑦ ᑕᐃᑲᓂ 
ᒪᓕᒐᕋᓛᓂᒃ, 

(a) ᐋᖅᑭᒃᓱᐃᔪᓐᓇᕐᑐᑦ ᐳᓛᕈᓐᓇᐅᑎᓂᒃ ᐃᑲᕋᓂᒃ ᑕᐃᑲᓂ 
ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂᒃ; ᐊᒻᒪᓗ 

(b) ᐊᑐᐅᓐᓇᐅᑎᒃᓯᓗᑎᒃ ᑖᒃᑯᓄᖓ ᐃᓄᖕᓄᑦ ᐅᑯᐊ ᐊᑐᖅᑕᐅᔪᓐᓇᕐᓂᖏᓐᓄᑦ 
(i) ᐅᖄᓚᐅᑏᑦ ᐅᕝᕙᓘᓐᓃᑦ ᐊᓯᖏᑎᒍ ᑐᓴᐅᒪᖃᑎᒌᒍᓐᓇᓂᕐᒧᑦ, 

ᐊᒻᒪᓗ 
(ii) ᑎᑎᖃᓕᐅᕈᑎᓂᒃ ᐊᒻᒪᓗ ᑐᑭᓯᒋᐊᕈᑎᓂᒃ ᑎᑎᖃᓕᐅᕈᓐᓇᓂᕐᒧᑦ 

ᐊᒻᒪᓗ ᐊᐅᓪᓚᕐᑎᑦᑎᒍᓐᓇᕐᓗᑎᒃ ᑎᑎᖃᓂᒃ ᐊᒻᒪᓗ ᐊᓯᖏᑎᒍ 
ᑎᑎᖃᑯᑎᒍᑦ ᑐᓴᐅᒪᖃᑎᒌᓂᖅ ᑖᒃᑯᐊ ᐊᖏᕈᑕᐅᓯᒪᔪᑦ 
ᑐᑭᒧᐊᕐᑎᑦᑎᔨᒧᑦ. 

 
ᑭᒡᓕᖃᖅᑎᑕᐅᔪᑦ 

(4) ᐊᑐᐊᖅᓯᒪᔪᖅ ᐃᓚᒃᑲᓐᓂᖓᓂ (5)−ᒥᒃ, ᑖᒃᓱᒪ ᐱᓕᕆᐊᖏᑦ ᓘᑖᑎᒍᑦ ᐃᖅᑲᓇᐃᔮᓖᑦ 
ᐅᕝᕙᓘᓐᓃᑦ ᑖᓐᓇ ᐃᓄᒃ ᑲᒪᒋᔭᓕᒃ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂ ᑖᒃᑯᐊ 
ᑭᒡᓕᖃᖅᑎᑕᐅᔪᑦ ᐱᔪᓐᓇᐅᑎᖏᓐᓄᑦ ᑖᒃᓱᒪ ᐃᓅᑉ ᑐᓴᐅᒪᖃᑎᒌᓐᓂᑯᑦ ᐅᕝᕙᓘᓐᓃᑦ 
ᐳᓛᕆᐊᑕᐅᕙᓐᓂᖏᓐᓄᑦ ᐃᓚᖓᑎᒍ ᑭᓯᐊᓂ 

(a) ᑖᓐᓇ ᑭᒡᓕᖃᕐᓂᖓ, ᐃᓱᒪᓕᐊᖑᓯᒪᑎᓪᓗᒍ ᑖᒃᓱᒪ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᐅᕝᕙᓘᓐᓃᑦ ᐃᓄᖕᒧᑦ, 
ᐱᖁᔭᐅᓯᒪᔪᓂ 
(i) ᐊᑦᑕᓇᖅᑕᐃᓕᒪᓂᕐᒧᑦ ᑖᒃᓱᒧᖓ ᐃᓄᖕᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ 

ᑕᐃᑲᓃᑐᓂᒃ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂ, 
ᐅᕝᕙᓘᓐᓃᑦ 

(ii) ᑖᒃᑯᐊ ᓴᐳᔾᔭᐅᖁᓪᓗᒋᑦ ᑕᐃᑲᓃᑐᐃᑦ, ᖃᐅᔨᓴᖅᑎᖃᖅᑐᑎᒃ 
ᐅᕝᕙᓘᓐᓃᑦ ᐊᐅᓚᓂᖏᓐᓄᑦ ᑕᐃᑲᓂ 
ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓄᑦ; 

(b) ᐃᖅᑲᖅᑐᐃᕕᒃᑯᑎᒍ ᑎᓕᓯᔾᔪᑎᖃᖅᑐᑎᒃ ᑭᒡᓕᖃᕐᓂᖏᓐᓄᑦ ᐅᕝᕙᓘᓐᓃᑦ 
ᖃᓄᐃᓕᖓᖁᔭᐅᓂᖏᓐᓄᑦ ᑖᒃᑯᐊ ᑐᓴᐅᒪᖃᑎᒌᓐᓂᑯᑦ ᐅᕝᕙᓘᓐᓃᑦ 
ᖃᐅᔨᒃᑲᐃᔾᔪᑎᒃᑯᑦ; ᐅᕝᕙᓘᓐᓃᑦ 

(c) ᐊᓯᖏᑦ ᐃᓄᐃᑦ ᓇᓗᓇᐃᖅᓯᓯᒪᔭᒥᓂᒃ ᑖᒃᑯᐊ ᑐᓴᒪᖃᑎᒌᒍᒪᓇᑎ 
ᑖᐃᓱᒧᖓ ᐃᓄᖕᒧᑦ. 

 
ᑐᑭᖏᑦ ᑭᒡᓕᖃᖅᑎᑕᐅᓂᖏᑦ 

(5) ᑭᒡᓕᖃᖅᑎᑕᐅᓂᖏᑦ ᐃᓚᒃᑲᓐᓂᖓᑎᒍ (4)−ᒥᒃ 
(a) ᑖᒃᑯᐊ ᐱᖃᓯᐅᑎᖏᑐᐃᑦ ᖃᐅᔨᓴᖅᑐᖃᖅᑎᓪᓗᒍ ᑐᓴᐅᒪᖃᑎᒌᑦᑐᓂᒃ; 

(b) ᑖᒃᑯᐊ ᐱᖃᓯᐅᑎᖏᑐᐃᑦ ᐱᓯᒪᒃᓯᓂᖅ ᑎᑎᖃᖁᑎᒋᔭᐅᔪᓂᒃ ᑖᒃᓱᒪᖓ 
ᓇᓪᓕᐊᒍᑐᐃᓐᓇᕐ ᑖᓐᓇ ᓇᓗᓇᐃᖅᑕᐅᓯᒪᔪᖅ ᑕᐃᑲᓂ ᐃᓚᖓᓂ 
ᐊᕕᒃᑐᖅᓯᒪᔪᓂ (2)(b)(i) ᑎᑭᐅᑎᓗᒍ (vii); ᑭᓯᐊᓂ 

(c) ᑖᒃᑯᐊ ᐱᖃᓯᐅᑎᔪᑦ ᐃᓄᒃ ᒪᑐᐃᕐᓯᖁᔭᐅᑎᓪᓗᒍ ᓇᓪᓕᐊᓂᑐᐃᓐᓇᕐ 
ᑎᑎᖃᖁᑎᑖᖏᓐᓂᒃ ᐅᕝᕙᓘᓐᓃᑦ ᑐᔫᓯᐊᑖᖏᓐᓂᒃ ᑕᐅᑐᑦᑎᓪᓗᒍ 
ᐃᖅᑲᓇᐃᔭᕐᑎ ᑕᐃᑲᓂ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂ. 

 
ᖃᐅᔨᑲᐃᔾᔪᑏᑦ 

(6) ᑭᒡᓕᖃᑎᑦᓯᓕᐅᕐᑎᓪᓗᒋᑦ ᐃᓚᒃᑲᓐᓂᖓᑎᒍ (4)−ᒥᒃ, ᑖᓐᓇ ᑲᒪᒋᔭᓕᒃ ᓘᑖᑎᒍᑦ 
ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓄᒃ ᑲᒪᒋᔭᓕᒃ ᑕᐃᑲᓂ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ 
ᐃᓂᖃᕐᕕᖓᓐᓂᒃ ᐃᒪᐃᔪᓐᓇᕐᑐᖅ 

(a) ᖃᐅᔨᒃᑲᖅᑕᐅᓗᓂ ᐃᓄᒃ ᐅᕝᕙᓘᓐᓂᑦ ᑕᐃᑯᖓ ᑎᒃᑯᐊᖅᑕᐅᔪᖅ ᑖᒃᑯᐊ 
ᑭᒡᓕᖃᕆᐊᖏᑦ ᑕᕝᕙᓴᐃᓐᓇᕐ; ᐊᒻᒪᓗ 

(b) ᑭᒡᓕᖃᖅᑎᑕᐅᓂᖏᑦ ᐃᓚᓕᐅᑎᓯᒪᑎᓪᓗᒍ ᑭᒡᒐᖅᑐᐃᔨᖓ ᑖᒃᓱᒪ ᐃᓅᑉ, 
ᑖᓐᓇᓗ ᑐᓴᐅᒪᑎᑕᐅᓗᓂ ᑭᒡᒐᖅᑐᐃᔨᖓ ᑖᒃᑯᓂᖓ ᑭᒡᓕᖃᕆᐊᖏᑦ 
ᑕᕝᕙᓴᐃᓐᓇᕐ. 

 
ᕿᒥᕐᕈᓂᖅ ᑭᒡᓕᖃᖅᑎᑕᐅᔪᓄᑦ 

(7) ᑖᓐᓇ ᐃᓄᒃ ᐅᕝᕙᓘᓐᓃᑦ ᑎᒃᑯᐊᖅᑕᐅᔪᖅ ᑐᒃᓯᕋᕈᓐᓇᕐᑐᖅ ᑲᑎᒪᔨᓄᑦ ᑖᒃᑯᐊ 
ᕿᒥᕐᕈᔭᐅᖁᓪᓗᓂᖏᑦ ᑭᒡᓕᖃᖅᑎᑕᐅᓂᖏᑦ ᑖᒃᓱᒪ ᐃᓅᑉ ᐱᔪᓐᓇᐅᑎᖏᓄᑦ 
ᑐᓴᐅᒪᖃᑎᒌᒍᓐᓇᓂᖏᓐᓄᑦ ᐅᕝᕙᓘᓐᓃᑦ ᐳᓛᑕᐅᒍᓐᓇᕐᓂᖏᓐᓄᑦ ᐃᓚᖓᑎᒍ. 
 

ᐱᔪᓐᓇᐅᑏᑦ ᑐᓴᐅᒪᔾᔪᑎᓄᑦ 
 
ᐱᔪᓐᓇᐅᑏᑦ ᑐᓴᐅᒪᔾᔪᑎᓄᑦ 
32. (1) ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᖃᐅᔨᓴᖅᑐᖅ ᐅᕝᕙᓘᓐᓃᑦ 
ᐃᓱᒪᓕᕆᔨᒧᑦ ᖃᐅᔨᓴᖅᑕᖅ, ᑐᓂᔭᐅᓯᒪᔪᒧᑦ ᐃᓕᓴᕆᔭᐅᔪᑎᓕᖕᓂᒃ ᑕᐃᑲᓂ ᓇᖕᒥᓂᒃ 
ᑐᓂᕈᑎᐅᔪᒪᖏᑐᓄᑦ ᐅᕝᕙᓘᓐᓃᑦ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᒍᑦ, ᑖᒃᑯᐊ 
ᐱᔪᓐᓇᐅᑎᖏᑦ ᑐᓴᐅᒪᔾᔪᑎᓄᑦ ᓇᓗᓇᐃᖅᑕᐅᓯᒪᑦᓯᕋᓗᐊᕐᒪᖔᑕ ᒪᓕᒐᕋᓛᓂᒃ ᑖᒃᑯᐊ ᐊᑐᕐᓗᒋᑦ 
ᒪᓕᒍᑎᖃᕐᓗᑎᓪᓗ ᐅᑯᐊ ᑐᑭᓯᔭᒃᓴᐅᒍᓐᓇᖁᓪᓗᒋᑦ: 

(a) ᑭᓯᐊᓂ ᑖᒃᑯᐊ ᑐᑭᓯᔪᓐᓇᕐᐸᑕ ᐱᔪᓐᓇᐅᑏᑦ ᑐᓴᐅᒪᔾᔪᑎᖏᓐᓂᒃ, ᑖᓐᓇ 
ᐃᓄᒃ ᖃᐅᔨᓴᖅᑕᐅᔪᖅ ᐅᕝᕙᓘᓐᓃᑦ ᐅᓂᒃᑎᑕᐅᔪᖅ; 

(b) ᑭᓯᐊᓂ ᑖᒃᑯᐊ ᐊᑐᐃᓐᓇᐅᑉᐸᑕ, ᑭᒡᒐᖅᑐᐃᔨᖓ ᑎᒃᑯᐊᖅᑕᐅᓯᒪᔪᖅ. 
 
ᐊᑐᓕᖅᑭᑲᓐᓂᕐᓗᒋᑦ ᐱᔪᓐᓇᐅᑏᑦ ᑐᓴᐅᒪᔾᔪᑎᓄᑦ 

(2) ᑭᓯᐊᓂ ᑖᓐᓇ ᐃᓄᒃ ᖃᐅᔨᓴᖅᑕᐅᔪᖅ ᐅᕝᕙᓘᓐᓃᑦ ᐅᓂᒃᑎᑕᐅᔪᖅ 
ᑐᑭᓯᐊᒍᓐᓇᑎᓐᓇᒍ ᑖᒃᑯᓂᖓ ᐱᔪᓐᓇᐅᑏᑦ ᑐᓴᐅᒪᔾᔪᑎᓄᑦ ᐃᓚᒃᑲᓐᓂᖓᑎᒍ (1)−ᒥᒃ, 
ᐅᕝᕙᓘᓐᓃᑦ ᐃᓚᐃᓇᖏᑎᒍ ᑐᑭᓯᒍᓇᕐᑎᓪᓗᒍ, ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ 

ᐃᓕᓐᓂᐊᕐᓯᒪᔪᖅ ᑐᑭᓯᑎᑦᓯᓗᓂ ᐱᔪᓐᓇᐅᑏᑦ ᑐᓴᐅᒪᔾᔪᑎᖏᓐᓄᒃ ᑖᓐᓇ ᐃᓄᒃ ᑐᑭᓯᑐᐊᕐᐸᑦ 
ᑖᒃᑯᓂᖓ. 

 
ᐊᕕᒃᑐᖅᓯᒪᔪᖅ 6 

ᐅᓂᒃᑎᑕᐅᓂᖅ ᐊᒻᒪᓗ ᓄᓇᓕᖕᓂᒃ ᒪᒥᓴᕈᑏᑦ 
 

ᓇᖕᒥᓂᖅ ᑐᓂᕈᑎᓂᖅ 
 
ᒪᓕᒃᑕᑦᓴᐃᑦ ᑖᒃᑯᓄᖓ ᓇᖕᒥᓂᖅ ᑐᓂᕈᑎᐅᔪᓄᑦ 
33. (1) ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᐅᓂᒃᑎᑦᑎᔪᓐᓇᕐᑐᖅ ᑖᒃᓱᒥᖓ 
ᐃᓄᖕᒥᒃ ᑕᐃᑯᖓ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂᒃ ᓇᖕᒥᓂᒃ ᑐᓂᕈᑎᐅᔪᓄᑦ 
ᑭᓯᐊᓂ 

(a) ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ 
ᖃᐅᔨᓴᖅᑕᐅᓚᐅᕐᑎᓪᓗᒍ ᐃᓄᒃ ᐊᒻᒪᓗ ᖃᐅᔨᓴᖅᑕᐅᑎᓪᓗᒍ ᐃᓱᒪᒥᒍᑦ; 

(b) ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ 
ᐃᓱᒪᓕᐊᕆᓯᒪᔭᖓᑎᒍ ᑖᓐᓇ ᐃᓄᒃ ᐃᑲᔪᖅᑕᐅᓂᐊᕐᓂᖓᓄᑦ 
ᐅᓂᒃᑎᑕᐅᑉᐸᑦ ᐊᒻᒪᓗ ᒪᒥᓴᕈᓐᓇᓂᕐᒧᑦ ᑕᐃᑲᓂ 
ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂᒃ; 

(c) ᑖᓐᓇ ᐃᓄᒃ ᐊᖏᕈᑎᖃᕐᓂᕈᓂ ᐅᓂᒃᑎᑕᐅᓂᕐᒧᑦ ᐊᒻᒪᓗ ᒪᒥᓴᕈᓐᓇᓂᕐᒧᑦ; 
ᐊᒻᒪᓗ 

(d) ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔫᑉ ᐃᓱᒪᓕᐊᕆᓯᒪᔭᒥᓂᒃ 
ᑖᓐᓇ ᐃᓄᒃ ᐊᖏᕈᑎᓕᐅᕐᓯᒪᔭᖓᑎᒍ ᐅᓂᒍᓐᓇᓂᕐᒧᑦ ᐊᒻᒪᓗ 
ᒪᒥᓴᕈᓐᓇᓂᕐᒧᑦ. 

 
ᑐᒃᓯᕋᕐᑐᖅ ᐊᓂᑎᑕᐅᔪᒪᓪᓗᓂ ᑕᐃᑲᖓ ᓇᖕᒥᓂᒃ ᑐᓂᕈᑎᔪᓄᑦ 

(2) ᑭᓯᐊᓂ ᑖᓐᓇ ᐃᓄᒃ ᐅᓂᒃᑎᑕᐅᓯᒪᔪᖅ ᑕᐃᑲᓂ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ 
ᐃᓂᖃᕐᕕᖓᓐᓂᒃ ᐃᓚᖓᑎᒍ ᑖᓐᓇ ᑐᒃᓯᕋᐅᑎ ᐊᓂᑎᑕᐅᔪᒪᓂᕐᒧᑦ ᑕᐃᑲᖓ 
ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂᒃ, ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᖅ ᐃᒪᐃᔪᓐᓇᕐᑐᖅ 

(a) ᐊᓂᑎᑦᓯᔪᓐᓇᕐᑐᖅ ᐃᓄᖕᒥᒃ ᑭᓯᐊᓂ, ᐃᓱᒪᓕᐊᕆᓯᒪᔭᖓᑎᒍ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔫᑉ, ᑖᓐᓇ ᐃᓄᒃ 
ᐊᓂᒍᓐᓇᕆᐊᖓ; 

(b) ᑖᒃᓱᒪ ᐃᓅᑉ ᐊᖏᕈᑎᓕᐊᕆᓯᒪᔭᖓᑎᒍᑦ, ᑲᔪᓯᓂᖃᕐᓗᑎᒃ ᐅᕝᕙᓘᓐᓃᑦ 
ᐸᕐᓇᐅᑎᓕᐅᕐᓗᑎᒃ ᖃᐅᔨᓴᖅᑕᐅᒍᑎᓂᒃ ᐃᓱᒪᓕᕆᔨᒧᑦ; ᐅᕝᕙᓘᓐᓃᑦ 

(c) ᑐᓂᔭᐅᓗᓂ ᑎᓕᓯᔾᔪᑎᒥᒃ ᑕᐃᑯᖓ ᐅᐸᖃᑦᑕᕆᐊᓕᖕᒥᓄᑦ 
ᖃᐅᔨᓴᖅᑕᐅᒍᑎᓂᒃ ᐃᓱᒪᓕᕆᔨᒧᑦ ᑖᓐᓇ ᐊᖏᕈᑕᐅᓯᒪᔪᖅ 
ᐃᓚᖓᑎᒍ 40−ᒥᒃ. 

ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ 
 
ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ − ᐃᓯᕈᑎ 
34. (1) ᑖᒃᑯᐊ ᐱᔾᔪᑎᒋᓗᒋᑦ ᐱᖁᔭᐃᑦ, ᑖᓐᓇ ᐃᓄᒃ ᐃᓯᖅᑐᖅ ᑕᐃᑯᖓ ᑐᓂᕈᑎᐅᔪᒪᖏᑐᓄᑦ 
ᐃᓕᑕᕆᔭᐅᓯᒪᔪᑦ ᑖᒃᑯᐊ 

(a) ᑎᓕᓯᔾᔪᑏᑦ ᒪᓕᓪᓗᒋᑦ ᑖᓐᓇ ᐃᓄᒃ ᑐᓂᔭᐅᔪᖅ 
ᐃᓚᒃᑲᓐᓂᖓᑎᒍ 37(1), 40(1)−ᒥᒃ, ᐅᕝᕙᓘᓐᓃᑦ 41(4); 

(b) ᑖᓐᓇ ᐃᓕᓴᕆᔭᐅᔾᔪᑎ ᑕᐃᑯᖓ ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ 
ᐅᕝᕙᓘᓐᓃᑦ ᓄᓇᓕᖕᓂᒃ ᐃᑲᔫᑏᑦ ᒪᒥᓴᕈᑎᓄᑦ ᑎᓕᓯᔾᔪᑏᑦ ᐃᓱᒪᒋᓗᒍ 
ᑖᓐᓇ ᐃᓄᒃ ᑐᓂᔭᐅᔪᖅ; ᐅᕝᕙᓘᓐᓃᑦ 

(c) ᐸᓖᓯ ᐆᑦᑐᕋᐅᑎᓕᒃ ᐱᔪᓐᓇᐅᑎᖏᑎᒍᑦ ᐃᓚᒃᑲᓐᓂᖓᓂ 39(1)−ᒥᒃ ᑖᓐᓇ 
ᐃᓱᒪᒋᓗᒍ ᐃᓄᒃ. 

 
ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᑦ − ᐊᓂᔪᖅ 

(2) ᑖᒃᑯᐊ ᐱᔾᔪᑎᒋᓗᒋᑦ ᐱᖁᔭᐃᑦ, ᑖᓐᓇ ᐃᓄᒃ ᐊᓂᔪᖅ ᑕᐃᑲᖓ ᑐᓂᕈᑎᐅᔪᒪᖏᑐᓄᑦ 
ᐃᓕᑕᕆᔭᐅᓯᒪᔪᑦ ᑭᖑᓂᐊᒍ 

(a) ᐃᓱᒪᓕᐊᖑᓯᒪᔪᑎᒍ ᑖᓐᓇ ᐋᖅᑭᒃᑕᐅᔪᐃᑦ ᑖᒃᓱᒪ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒧᑦ ᑖᒃᑯᐊ ᑎᓕᓯᔾᔪᑏᑦ 
ᐃᓚᒃᑲᓐᓂᖓᑎᒍ 40(1)−ᒥᒃ ᑖᓐᓇ ᑐᓂᔭᐅᔮᖏᑐᖅ ᐃᓱᒪᒋᓗᒍ ᐃᓄᒃ; 

(b) ᐃᓱᒪᓕᐊᖑᓯᒪᔪᑎᒍᑦ ᑖᓐᓇ ᐋᖅᑭᒃᓱᐃᔪᖅ ᓘᑖᑎᒍᑦ ᐃᖅᑲᓇᐃᔮᓖᑦ 
ᓇᓪᓕᐊᑎᒍ ᐃᓕᓴᕆᔭᐅᔾᔪᑎ ᓇᖕᒥᓂᒃ ᑐᓂᕈᑎᐅᔪᒪᖏᑐᓄᑦ ᑖᒃᑯᐊᓘᓐᓃᑦ 
ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᓂᒃ ᑐᓂᓯᓚᐅᕐᑎᓐᓇᒋᑦ ᑖᓐᓇ 
ᐃᓱᒪᒋᓗᒍ ᐃᓄᒃ;  

(c) ᑖᓐᓇ ᐃᓄᒃ ᐊᓂᑎᑕᐅᔪᖅ ᐃᓚᖓᑎᒍ 43 ᐅᕝᕙᓘᓐᓃᑦ 44−ᒥᒃ; 
ᐅᕝᕙᓘᓐᓃᑦ 

(d) ᐃᓕᓴᕆᔭᐅᔪᑎᖏᑦ, ᑎᓕᓯᔾᔪᑎᖏᑦ ᐅᕝᕙᓘᓐᓃᑦ ᐱᔪᓐᓇᐅᑎᖏᑦ ᑐᕌᖓᔪᑦ 
ᑕᐃᑲᓂ ᐃᓚᒃᑲᓐᓂᖓᓂ (1)−ᒥᒃ ᑖᒃᑯᐊ ᐃᓱᓕᒃᕕᖃᓲᑦ 
ᓄᑖᖑᖅᑎᑕᐅᓚᐅᕋᑎ. 

 
ᐊᑐᖅᑕᐅᑲᐃᓐᓇᑐᐃᓐᓇᕐᑐᖅ ᐊᓃᑲᐃᓐᓇᕈᑎᐅᔪᑦ ᐃᓕᓴᕆᔭᐅᔾᔪᑎ 

(3) ᑐᑭᓯᐅᒪᓇᕐᓂᕐᓴᐅᓗᑎᒃ, ᐋᖅᑭᒃᓱᐃᓯᒪᑲᐃᓐᓇᕐᓂᖅ ᑖᒃᑯᓂᖓ 
ᐊᑐᖅᑕᐅᑲᐃᓐᓇᑐᐃᓐᓇᕐᑐᖅ ᐊᓃᑲᐃᓐᓇᕈᑎᐅᔪᑦ ᐃᓕᓴᕆᔭᐅᔾᔪᑎᓂᒃ ᐃᓚᖓᑎᒍ 47−ᒥᒃ ᑖᓐᓇ 
ᐊᒃᑑᑎᖃᖏᑐᖅ ᑕᐃᑯᖓ ᑐᓂᕈᑎᐅᔪᒪᖏᑐᓄᑦ ᐃᓕᑕᕆᔭᐅᓯᒪᔪᓂᒃ. 
 

ᒪᓕᒃᑕᓴᐃᑦ ᐊᑐᕆᐊᖃᖅᑎᑕᐅᔪᖅ ᑖᒃᑯᓄᖓ ᑐᓂᕈᑎᐅᔪᒪᖏᑐᓄᑦ 
 
ᒪᓕᒃᑕᓴᐃᑦ ᐊᑐᕆᐊᖃᖅᑎᑕᐅᔪᖅ 
35. ᑖᒃᑯᐊ ᐱᔾᔪᑎᖏᑦ ᐊᕕᒃᑐᑦᓯᒪᔪᓂ, ᑖᓐᓇ ᐃᓄᒃ ᐊᑐᕆᐊᖃᖅᑎᑕᐅᔪᖅ ᓇᓗᓇᐃᔭᐃᒃᑯᑎᒍᑦ 
ᒪᓕᒃᑕᑦᓴᓄᑦ ᑕᐃᑯᖓᕐᑕᐅᓗᓂ ᑐᓂᕈᑎᐅᔪᒪᖏᑐᓄᑦ ᑭᓯᐊᓂ ᑖᒃᑯᐊ 

(a) ᐃᓱᒪᒥᒍᑦ ᐊᔪᕈᑎᖃᑐᓂᒃ, ᐊᒻᒪᓗ 
(b) ᐃᓱᒪᒥᒍᑦ ᐊᔪᕈᑎᖃᖅᑎᓪᓗᒋᑦ, ᑖᒃᑯᐊ 

(i) ᐊᓐᓂᖅᓯᒍᓐᓇᕐᑐᐃᑦ ᓇᖕᒥᓂᖅ ᐅᕝᕙᓘᓐᓃᑦ ᐊᓯᒥᓄᑦ, ᐅᕝᕙᓘᓐᓃᑦ 
(ii) ᐊᒃᓱᕈᓕᖅᑎᓪᓗᒋᑦ ᐃᓱᒪᒥᒍᑦ ᐅᕝᕙᓘᓐᓃᑦ ᑎᒥᒥᒍᑦ 

ᐱᐅᖏᓕᕙᓪᓕᐊᑎᓪᓗᒋᑦ, ᐅᕝᕙᓘᓐᓃᑦ ᐱᓱᒍᓐᓇᐃᓕᑎᓪᓗᒋᑦ. 
 

ᓯᕗᓪᓕᕐᒥ ᖃᐅᔨᓴᖅᑕᐅᔪᑦ 
 
ᓯᕗᓪᓕᕐᒥ ᖃᐅᔨᓴᖅᑕᐅᔪᖃᖅᑎᓪᓗᒍ 
36. ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᓯᕗᓪᓕᕐᐸᖓᓂ 
ᖃᐅᔨᓴᕐᓂᐊᕐᑎᓪᓗᒍ ᑖᒃᓱᒥᖓ ᐃᓄᖕᒥᒃ ᑭᓯᐊᓂ 

(a) ᑖᒃᑯᐊ ᐅᑉᐱᕈᓱᒃᑯᑎ ᑖᓐᓇ ᐃᓄᒃ ᐊᑐᕆᐊᖃᖅᑎᑕᐅᔪᖅ 
ᓇᓗᓇᐃᔭᐃᒃᑯᑎᒍᑦ ᒪᓕᒃᑕᑦᓴᓄᑦ ᑕᐃᑯᖓᕐᑕᐅᓗᓂ ᑐᓂᕈᑎᐅᔪᒪᖏᑐᓄᑦ; 

(b) ᑎᓕᓯᔾᔪᑎᒃᑯᑦ ᓯᕗᓪᓕᕐᐸᖓᓐᓂ ᖃᐅᔨᓴᕐᓂᐊᕐᑎᓪᓗᒍ ᑐᓂᔭᐅᔪᖅ ᑖᒃᓱᒧᖓ 
ᐃᓄᖕᒧ ᐃᓚᖓᑎᒍ 37−ᒥᒃ; ᐅᕝᕙᓘᓐᓃᑦ 

(c) ᐸᓖᓯ ᓅᑦᓯᔪᖅ ᐃᓄᖕᒥᒃ ᐃᓚᖓᑎᒍ 39−ᒥᒃ. 
 
ᑎᓕᓯᔾᔪᑏᑦ ᓯᕗᓪᓕᕐᒥ ᖃᐅᔨᓴᖅᑕᐅᔪᖃᖅᑎᓪᓗᒍ 
37. (1) ᑖᒃᑯᐊ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᑦ ᐅᕝᕙᓘᓐᓃᑦ ᐃᓱᒪᓕᕆᔨ 
ᑐᓂᓯᔪᓐᓇᕐᑐᖅ ᑎᑎᖃᖁᑎᓂᒃ ᑎᓕᓯᔾᔪᑏᑦ ᑖᒃᑯᓂᖓ ᓯᕗᓪᓕᕐᒥ ᖃᐅᔨᓴᖅᑕᐅᔪᖃᖅᑎᓪᓗᒍ 
ᑖᒃᓱᒧᖓ ᐃᓄᖕᒧᑦ ᑭᓯᐊᓂ 

(a) ᓇᖕᒥᓂᖅ ᑕᑯᓐᓂᕈᓂᐅ ᑖᓐᓇ ᐃᓄᒃ; 
(b) ᑖᒃᑯᐊ ᐅᑉᐱᕈᓱᒃᑯᑎ ᑖᓐᓇ ᐃᓄᒃ ᐊᑐᕆᐊᖃᖅᑎᑕᐅᔪᖅ 

ᓇᓗᓇᐃᔭᐃᒃᑯᑎᒍᑦ ᒪᓕᒃᑕᑦᓴᓄᑦ ᑕᐃᑯᖓᕐᑕᐅᓗᓂ ᑐᓂᕈᑎᐅᔪᒪᖏᑐᓄᑦ; 
ᐊᒻᒪᓗ 

(c) ᐸᕐᓇᐅᑎᓕᕋᓱᕐᓗᑎᒃ ᑐᓂᕈᑎᐅᓂᐊᕐᑐᓂᒃ ᓯᕗᓪᓕᕐᒥ 
ᖃᐅᔨᓴᖅᑕᐅᔪᖃᖅᑎᓪᓗᒍ ᑖᓐᓇ ᑲᔪᓯᑎᓐᓇᒍ ᐊᒻᒪᓗ ᐅᑉᐱᒍᓱᒃᑯᑎ ᑖᓐᓇ 
ᑎᓕᓯᔾᔪᑎ ᐊᑐᖅᑕᐅᔭᕆᐊᖃᕐᓂᖓᓄᑦ ᑖᒃᑯᐊ ᓯᕗᓪᓕᕐᒥ 
ᖃᐅᔨᓴᖅᑕᐅᔪᖃᖅᑎᓪᓗᒍ ᐊᑐᖅᑕᐅᖁᓪᓗᒋᑦ ᐅᕝᕙᓘᓐᓃᑦ 
ᑐᐊᕕᓐᓇᖅᑐᒃᑯᑦ ᒪᒥᓴᕈᑎᓂᒃ ᐊᑐᕆᐊᖃᕐᓂᖏᓐᓂᒃ. 

 
ᐱᖃᓯᐅᑎᖏᑐᐃᑦ 

(2) ᑖᓐᓇ ᐃᓱᒪᓕᕆᔨ ᐱᔪᓐᓇᐅᑎᓕᒃ ᑐᓂᓯᔪᓐᓇᕐᑐᖅ ᐃᓚᒃᑲᓐᓂᖓᑎᒍ (1)−ᒥᒃ ᐋᓪᓛ 
ᑖᒃᑯᐊ ᑕᑯᓚᐅᕐᑎᓐᓇᒋ ᐃᓄᖕᒥᒃ. 

ᐱᔪᓐᓇᐅᑎᖏᑦ ᑎᓕᓯᔾᔪᑏᑦ 
(3) ᑖᓐᓇ ᑎᓕᓯᔾᔪᑎ ᐃᓚᒃᑲᓐᓂᖓᑎᒍ (1)−ᒥᒃ ᐱᔪᓐᓇᐅᑎᓕᒃ ᐅᑯᓂᖓ 

(a) ᐊᑐᐊᖅᓯᒪᔪ ᐃᓚᖓᑎᒍ 53−ᒥᒃ, ᑎᒍᔭᐅᓂᐊᕐᑎᓪᓗᒍ ᑖᓐᓇ ᐃᓄᒃ 
ᐸᓖᓯᒧᑦ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑉᐸᑕ, ᓅᑕᐅᓗᓂ ᐃᓄᒃ ᑕᐃᑯᖓ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒧᑦ; 

(b) ᓯᕗᓪᓕᕐᒥ ᖃᐅᔨᓴᖅᑕᐅᑎᓪᓗᒍ ᑖᓐᓇ ᐃᓄᒃ; ᐊᒻᒪᓗ 
(c) ᑎᒍᔭᐅᒍᓂ ᐊᒻᒪᓗ ᑎᒍᔭᐅᒍᒪᑎᓐᓇᒍ ᐃᓄᒃ ᐊᑦᓱᖏᕐᑕᐅᓗᓂ ᑖᒃᑯᐊ 

ᐱᔾᔪᑎᖏᑦ ᑕᐃᑲᓂ ᐊᕕᒃᑐᖅᓯᒪᔪᓂ (a) ᐊᒻᒪᓗ (b)−ᒥᒃ. 
 
ᐊᑐᖅᑕᐅᑎᓪᓗᒍ ᑎᓕᓯᔾᔪᑎ 

(4) ᑖᓐᓇ ᑎᓕᓯᔾᔪᑎ ᐃᓚᒃᑲᓐᓂᖓᑎᒍ (1)−ᒥᒃ ᐃᓱᓕᖅᑎᓪᓗᒍ 
(a) ᑭᓯᐊᓂ ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ ᑎᓕᓯᔾᔪᑎᓂᒃ ᑕᑯᔭᐅᓚᐅᕐᑎᓐᓇᒍ 

ᐅᕝᕙᓘᓐᓃᑦ ᐊᓯᐊᒍ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒧᑦ, 
ᐅᓪᓗᓂ 7−ᓂᒃ ᑭᖑᓂᐊᒍ ᑖᓐᓇ ᑎᓕᓯᔾᔪᑎ ᑐᓂᔭᐅᓚᐅᕐᑎᓪᓗᒍ; 
ᐅᕝᕙᓘᓐᓃᑦ 

(b) ᑭᓯᐊᓂ ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ ᑎᓕᓯᔾᔪᑎᓂᒃ ᑕᑯᔭᐅᓯᒪᓕᕐᑎᓪᓗᒍ 
ᐅᕝᕙᓘᓐᓃᑦ ᐊᓯᐊᒍ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒧᑦ, 
ᑕᕝᕙᓴᐃᓐᓇᕐ 
(i) ᐃᓱᒪᓕᐊᖑᓯᒪᓕᕐᑎᓪᓗᒍ ᑖᓐᓇ ᑎᓕᓯᔾᔪᑎ 

ᐃᓚᒃᑲᓐᓂᖓᑎᒍ 40(1)−ᒥᒃ ᑐᓂᔭᐅᓂᐊᖏᑐᖅ, 
(ii) ᑖᓐᓇ ᑎᓕᓯᔾᔪᑎ ᐃᓚᒃᑲᓐᓂᖓᑎᒍ 40(1)−ᒥᒃ ᑐᓂᔭᐅᔪᖅ, ᐊᒻᒪᓗ 
(iii) ᐃᑲᕋᓂ 48−ᓂᒃ ᑭᖑᓂᐊᒍ ᐅᖃᖃᑎᖃᓚᐅᑎᓪᓗᒋᑦ ᑖᓐᓇ ᐃᓄᒃ 

ᐊᒻᒪᓗ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒧᑦ. 
 
ᓄᓇᓕᖕᓂᒃ ᐃᓚᒋᔭᐅᔫᑉ ᑐᒃᓯᕌᖏᑦ 
38. (1) ᑭᓯᐊᓂ ᑖᓐᓇ ᐃᓄᒃ ᑐᒃᓯᕋᕐᓂᕈᓂ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒥᒃ 
ᐱᓕᕆᐊᖃᖁᔨᓪᓗᓂ ᓯᕗᓪᓕᕐᒥ ᖃᐅᔨᓴᖅᑕᐅᖁᔨᓪᓗᓂ ᐊᓯᐊᓂ ᐃᓄᖕᒥᒃ, ᑖᓐᓇ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᐃᒪᐃᔪᓐᓇᕐᑐᖅ ᑖᒃᑯᐊ ᒪᓕᓪᓗᒋᑦ 
ᒪᓕᒃᑕᐅᔭᕆᐊᓖᑦ: 

(a) ᑎᑎᖃᑯᑎᒍᑦ ᑐᒃᓯᕋᓕᐅᕐᓗᑎᒃ ᐊᒻᒪᓗ ᓇᓪᓕᐊᒍᑐᐃᓐᓇᕐ ᑐᓴᐅᒪᔾᔪᑎᓂᒃ 
ᐊᑐᐃᓐᓇᐅᓗᑎᒃ; 

(b) ᑐᒃᓯᕋᕐᓗᑎᒃ ᖄᑲᓐᓂᐊᒍ ᑐᓴᐅᒪᔾᔪᑎᓂᒃ, ᑭᓯᐊᓂ ᓇᓪᓕᐊᒍᑐᐃᓐᓇᕐ, 
ᐊᑐᖅᑕᐅᔭᕆᐊᖃᖅᑎᓪᓗᒍ ᐃᓱᒪᓕᐅᕈᑎᐅᓂᐊᕐᑐᓂᒃ; 

(c) ᖃᐅᔨᓴᖅᑕᐅᓗᓂ ᐱᔭᐅᔪᓐᓇᕐᓂᖏᑦ ᑖᒃᑯᐊ ᑐᓴᐅᒪᔾᔪᑏᑦ ᑐᓂᔭᐅᔪᑦ; 
(d) ᑖᒃᑯᓂᖓ ᐊᑕᐅᓯᕐᒥᒃ ᒪᓕᓪᓗᑎᒃ ᐱᓕᕆᐊᖑᔪᓂ: 

(i) ᑭᓯᐊᓂ ᐱᓕᕆᐊᖑᔪᐃᑦ ᑲᒪᒋᔭᐅᑲᓐᓂᒋᐊᖃᖅᑎᓐᓇᒋᑦ, ᑐᓂᓯᓗᑎᒃ 
ᐅᓂᒃᑳᓕᐊᖑᔪᓂᒃ ᐃᓚᒃᑲᓐᓂᖓᑎᒍ (5)−ᒥᒃ, 

(ii) ᖃᐅᔨᓴᖅᑕᐅᑎᑦᑎᖁᔨᓪᓗᑎᑦ ᑖᒃᓱᒥᖓ ᓇᖕᒥᓂᒃ ᓯᕗᓪᓕᕐᒥ 
ᖃᐅᔨᓴᖅᑕᐅᒍᑎᒥᒃ ᐅᕝᕙᓘᓐᓃᑦ ᐸᕐᓇᐃᓗᑎᒃ ᐊᓯᐊᒍ 
ᖃᐅᔨᓴᒍᓐᓇᕐᑐᒥᒃ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒧᑦ, 

(iii) ᑐᕌᖅᑎᓪᓗᒍᑦ ᐱᓕᕆᐊᖑᔪᖅ ᑕᐃᑯᐊ ᐃᓱᒪᒥᒍ ᐊᔪᕈᑎᓕᖕᓂᒃ 
ᖃᐅᔨᓴᖅᑎᒧᑦ, 

(iv) ᓇᖕᒥᓂᒃ ᑕᑯᓗᒍ ᑖᓐᓇ ᐃᓄᒃ, ᐊᐃᐸᖃᕐᓗᓂ ᐅᕝᕙᓘᓐᓃᑦ 
ᐊᐃᐸᖃᖏᓪᓗᓂ ᐸᓖᓯᒥᒃ, ᐅᕝᕙᓘᓐᓃᑦ ᐸᕐᓇᐃᓗᑎᒃ ᐊᓯᐊᒍ 
ᖃᐅᔨᓴᒍᓐᓇᕐᑐᒥᒃ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒧᑦ, 

(v) ᑖᓐᓇ ᐱᓕᕆᐊᖑᔪᖅ ᑐᕌᖅᑎᓪᓗᒍ ᐸᓖᓯᒧᑦ. 
 
ᑕᑯᔭᐅᑲᓐᓂᕆᐊᓖᑦ 

(2) ᑭᓯᐊᓂ ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᓇᖕᒥᓂᒃ ᑕᑯᓐᓂᕈᓂᐅ 
ᐃᓄᒃ ᑖᒃᑯᐊ ᒪᓕᓪᓗᒋᑦ ᐃᓚᖓᓂ ᐊᕕᒃᑐᖅᓯᒪᔪᓂ (1)(b)(iv)−ᒥᒃ ᑖᓐᓇ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᐃᒪᐃᔪᓐᓇᕐᑐᖅ 

(a) ᑭᓯᐊᓂ ᐱᓕᕆᐊᖑᔪᐃᑦ ᑲᒪᒋᔭᐅᑲᓐᓂᒋᐊᖃᖅᑎᓐᓇᒋᑦ, ᑐᓂᓯᓗᑎᒃ 
ᐅᓂᒃᑳᓕᐊᖑᔪᓂᒃ ᐃᓚᒃᑲᓐᓂᖓᑎᒍ (5)−ᒥᒃ; 

(b) ᐸᕐᓇᐅᑎᓕᐅᕐᓗᑎᒃ ᑖᒃᓱᒥᖓ ᓇᖕᒥᓂᒃ ᓯᕗᓪᓕᕐᒥ ᖃᐅᔨᓴᖅᑕᐅᒍᑎᒥᒃ 
ᐃᓄᒻᒥᒃ; 

(c) ᑎᓕᓯᔾᔪᑎᓕᐅᕐᓗᑎᒃ ᑖᒃᑯᓂᖓ ᓯᕗᓪᓕᕐᒥ ᖃᐅᔨᓴᖅᑕᐅᒍᑎᒥᒃ 
ᐃᓚᖓᑎᒍ 37−ᒥᒃ; ᐅᕝᕙᓘᓐᓃᑦ 

(d) ᑖᓐᓇ ᑐᕌᖅᑎᓪᓗᒍ ᐸᓖᓯᒧᑦ. 
 
ᐃᓱᒪᒥᒍᑦ ᐊᔪᕈᑎᓖᑦ ᐱᔪᓐᓇᐅᑎᖏᑕ ᐃᓱᒪᓕᕆᓂᕐᒧᑦ 

(3) ᑭᓯᐊᓂ ᑖᓐᓇ ᐱᓕᕆᐊᖑᔪᖅ ᑐᕌᕐᑎᓪᓗᒍ ᑕᐃᑯᖓ ᐃᓱᒪᒥᒍᑦ ᐊᔪᕈᑎᓖᑦ 
ᐱᔪᓐᓇᐅᑎᖏᑕ ᐃᓱᒪᓕᕆᓂᕐᒧᑦ ᐃᓚᒃᑲᓐᓂᖓᑎᒍ (1)−ᒥᒃ, 

(a) ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᑦ ᐃᓂᒃᓴᕐᑖᕐᑎᓯᓗᓂ 
ᑕᐃᑯᖓ ᐃᓱᒪᒥᒍᑦ ᐊᔪᕈᑎᓖᑦ ᐱᔪᓐᓇᐅᑎᖏᑕ ᐃᓱᒪᓕᕆᓂᕐᒧᑦ ᑖᒃᑯᐊ 
ᐃᓘᓐᓇᖏᓐᓂᒃ ᑐᓴᐅᒪᔾᔪᑎᖏᑦ ᒪᓕᓪᓗᒋᑦ ᑖᒃᑯᐊ ᐱᓕᕆᔾᔪᑕᐅᔪᑦ; ᐊᒻᒪᓗ 

(b) ᑖᓐᓇ ᐃᓱᒪᒥᒍᑦ ᐊᔪᕈᑎᓖᑦ ᐱᔪᓐᓇᐅᑎᖏᑕ ᐃᓱᒪᓕᕆᔨ ᐃᒪᐃᔪᓐᓇᕐᑐᖅ 
(i) ᑐᒃᓯᕋᕐᓗᑎᒃ ᖄᑲᓐᓂᐊᒍ ᑐᓴᐅᒪᔾᔪᑎᓂᒃ, ᑭᓯᐊᓂ 

ᓇᓪᓕᐊᒍᑐᐃᓐᓇᕐ, ᐊᑐᖅᑕᐅᔭᕆᐊᖃᖅᑎᓪᓗᒍ 
ᐃᓱᒪᓕᐅᕈᑎᐅᓂᐊᕐᑐᓂᒃ, 

(ii) ᖃᐅᔨᓴᖅᑕᐅᓗᓂ ᐱᔭᐅᔪᓐᓇᕐᓂᖏᑦ ᑖᒃᑯᐊ ᑐᓴᐅᒪᔾᔪᑏᑦ 
ᑐᓂᔭᐅᔪᑦ, 

(iii) ᐃᓱᒪᓕᐅᕈᑎᖃᕐᓂᕈᑎ ᑖᒃᑯᐊ ᐱᔾᔪᑎᖃᖅᓯᐊᕋᓗᐊᕐᒪᖔᑕ ᑖᓐᓇ 
ᐅᑉᐱᒋᔭᒥᒍᑦ ᑖᒃᑯᐊ ᐃᓄᐃᑦ ᐊᑐᕆᐊᖃᖅᑎᑕᐅᔪᑦ 
ᓇᓗᓇᐃᔭᐃᒃᑯᑎᒍ ᒪᓕᒃᑕᑦᓴᓄᑦ ᑕᐃᑯᖓᕐᑕᐅᓗᑎᒃ 
ᑐᓂᕈᑎᐅᔪᒪᖏᑐᓄᑦ, ᐊᒻᒪᓗ 

(iv) ᑖᒃᑯᓂᖓ ᐊᑕᐅᓯᕐᒥᒃ ᒪᓕᓪᓗᑎᒃ ᐱᓕᕆᐊᖑᔪᓂ: 

(A) ᑭᓯᐊᓂ ᐱᓕᕆᐊᖑᔪᐃᑦ ᑲᒪᒋᔭᐅᑲᓐᓂᒋᐊᖃᖅᑎᓪᓗᒋᑦ, 
ᑐᓂᓯᓗᑎᒃ ᐅᓂᒃᑳᓕᐊᖑᔪᓂᒃ ᐃᓚᒃᑲᓐᓂᖓᑎᒍ (5)−ᒥᒃ, 

(B) ᐸᕐᓇᐅᑎᓕᐅᕐᓗᑎᒃ ᑖᒃᓱᒥᖓ ᓇᖕᒥᓂᒃ ᓯᕗᓪᓕᕐᒥ 
ᖃᐅᔨᓴᖅᑕᐅᒍᑎᒥᒃ ᑕᑦᓱᒧᖓ ᐃᓄᖕᒧᑦ, 

(C) ᑎᓕᓯᔾᔪᑎᓕᐅᕐᓗᑎᒃ ᑖᒃᑯᓂᖓ ᓯᕗᓪᓕᕐᒥ 
ᖃᐅᔨᓴᖅᑕᐅᒍᑎᒥᒃ ᐃᓚᖓᑎᒍ 37−ᒥᒃ, 

(D) ᑖᓐᓇ ᐱᓕᕆᐊᖑᔪᖅ ᑐᕌᕐᑎᓪᓗᒍ ᐸᓖᓯᒧᑦ. 
 
ᑐᒃᓯᕋᐅᑎᑦ ᐃᓱᒪᒥᒍᑦ ᐊᔪᕈᑎᓖᑦ ᐱᔪᓐᓇᐅᑎᖏᑕ ᐃᓱᒪᓕᕆᔨᒥᒃ 

(4) ᑭᓯᐊᓂ ᑖᓐᓇ ᐃᓚᒃᑲᓐᓂᖓᑎᒍ (1)−ᒥᒃ ᐋᖅᑭᒃᓱᖅᑕᐅᓯᒪᔪᖅ ᐃᓱᒪᒥᒍᑦ ᐊᔪᕈᑎᓖᑦ 
ᐱᔪᓐᓇᐅᑎᖏᑕ ᐃᓱᒪᓕᕆᔨᒧᑦ, ᑖᓐᓇ ᐱᓕᕆᐊᖃᕈᓐᓇᕐᑐᖅ ᐃᓚᖓᓂ 
ᐊᕕᒃᑐᖅᓯᒪᔪᑎᒍ (3)(b)−ᒥᒃ ᓇᖕᒥᓂᒃ ᑖᓐᓇ ᑐᕌᕐᑎᑕᐅᖏᓪᓗᓂ ᐱᓕᕆᐊᖑᔪᖅ ᐊᓯᐊᓄ 
ᐃᓱᒪᒥᒍᑦ ᐊᔪᕈᑎᓖᑦ ᐱᔪᓐᓇᐅᑎᖏᑕ ᐃᓱᒪᓕᕆᔨᒧᑦ. 
 
ᐅᓂᒃᑳᓕᐊᖑᔪᑦ 

(5) ᑭᓯᐊᓂ ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᐃᓱᒪᓕᐊᕆᓯᒪᔭᖓᑎᒍ 
ᑖᒃᑯᐊ ᐅᖓᑎᒃᑲᓐᓂᐊᒍ ᐱᓕᕆᐊᖑᔭᕆᐊᖃᕈᓐᓃᕐᑎᓪᓗᒋᑦ ᐃᓚᖓᑎᒍ, ᑖᓐᓇ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᑎᑎᖃᑯᑎᒍᑦ ᑐᓂᓯᓂᐊᕐᑐᖅ ᐱᔾᔪᑎᖏᓐᓂᒃ 
ᑖᒃᓱᒧᖓ ᑐᑭᒧᐊᕐᑎᑦᑎᔨᒧᑦ, ᐊᖏᕈᑕᐅᓯᒪᔪᑦ ᒪᓕᒐᕋᓛᓂᒃ, ᓱᒪᑦ ᑖᓐᓇ ᐅᖓᑎᒃᑲᓐᓂᐊᒍ 
ᐱᓕᕆᐊᕆᔭᐅᓂᐊᖏᒻᒪᖔᑦ. 
 
ᐸᓖᓯᐅᑉ ᐱᔪᓐᓇᐅᑎᖏᑦ 
39. (1) ᐸᓖᓯ ᐱᔾᔪᑎᖃᖅᓯᐊᕐᓂᖓᓄᑦ ᐅᑉᐱᕆᔭᒥᓄᑦ ᐃᓄᖕᒥᒃ ᐊᔪᓐᓇᖅᑐᖃᕋᓴᐊᕐᑎᓪᓗᒍ 
ᑖᓐᓇ ᐸᓖᓯ ᖃᐅᔨᒍᓂ ᑖᒃᑯᐊ ᐱᓕᕆᐊᖑᔪᐃᑦ ᐊᑐᕆᐊᖃᖅᑎᑕᐅᔪᑦ ᓇᓗᓇᐃᔭᐃᒃᑯᑎᒍᑦ 
ᒪᓕᒃᑕᑦᓴᓄᑦ ᑕᐃᑯᖓᕐᑕᐅᓗᓂ ᑐᓂᕈᑎᐅᔪᒪᖏᑐᓄᑦ, ᑖᓐᓇ ᐸᓖᓯ, ᐅᕝᕙᓘᓐᓃᑦ ᐊᓯᐊᓂ 
ᐸᓖᓯᒥᒃ ᐃᒪᐃᔪᓐᓇᕐᑐᖅ 

(a) ᑎᒍᓯᔪᓐᓇᕐᑐᐃ ᐃᓄᖕᒥᒃ ᐊᒻᒪᓗ ᓅᑕᐅᓗᑎᒃ ᑕᐃᑯᖓ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᑦ ᑖᓐᓇ ᓯᕗᓪᓕᕐᒥ 
ᖃᐅᔨᓴᖅᑕᐅᔪᖃᖅᑎᓪᓗᒍ; ᐊᒻᒪᓗ 

(b) ᑎᒍᔭᐅᒍᓂ ᐊᒻᒪᓗ ᑎᒍᔭᐅᒍᒪᑎᓐᓇᒍ ᐃᓄᒃ ᐊᑦᓱᖏᕐᑕᐅᓗᓂ ᑖᒃᑯᐊ 
ᐱᔾᔪᑎᖏᑦ ᑕᐃᑲᓂ ᐊᕕᒃᑐᖅᓯᒪᔪᓂ (a) ᐊᒻᒪᓗ ᐃᓚᒃᑲᓐᓂᖓᑎᒍ (2)−ᒥᒃ. 

 
ᐅᖓᑎᒃᑲᓐᓂᐊᒍ ᐱᔪᓐᓇᐅᑏᑦ 

(2) ᑖᓐᓇ ᐸᓖᓯ ᐆᑦᑐᕋᐅᑎᖃᕈᓐᓇᕐᑐᖅ ᐱᔪᓐᓇᐅᑎᓂᒃ ᐃᓚᒃᑲᓐᓂᖓᑎᒍ (1)−ᒥᒃ, 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᑖᓐᓇ ᐱᔪᓐᓇᐅᑎᓕᒃ ᑲᔪᓯᑎᑦᑎᔪᓐᓇᕐᑐᖅ 
ᓯᕗᓪᓕᕐᒥ ᖃᐅᔨᓴᐅᑎᐅᓂᐊᕐᑐᓂᒃ ᑕᒃᓱᒥᖓ ᐃᓄᖕᒥᒃ. 

ᐊᑐᖅᑕᐅᑎᓪᓗᒍ ᐱᔪᓐᓇᐅᑎ 
(3) ᑖᓐᓇ ᐱᔪᓐᓇᐅᑎ ᐃᓚᒃᑲᓐᓂᖓᓃᑐᖅ (1) ᐊᒻᒪᓗ (2)−ᒥᒃ ᑲᔪᓯᔪᖅ ᑭᓯᐊᓂ 

ᓯᕗᓂᐊᒍ 
(a) ᐃᓱᒪᒃᓴᖅᓯᐅᓚᐅᕐᑎᓪᓗᒍ ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ 

ᐃᓕᓐᓂᐊᕐᓯᒪᔪᖅ ᑖᒃᑯᐊ ᑎᓕᓯᔾᔪᑏᑦ ᐃᓚᒃᑲᓐᓂᖓᑎᒍ 40(1)−ᒥᒃ 
ᑖᒃᑯᓂᖓ ᑐᓂᓯᓂᐊᖏᑐᑦ; 

(b) ᑖᓐᓇ ᑎᓕᓯᔾᔪᑎ ᐃᓚᒃᑲᓐᓂᖓᑎᒍ 40(1)−ᒥᒃ ᑐᓂᔭᐅᔪᖅ; ᐊᒻᒪᓗ 
(c) ᐃᑲᕋᓂ 48−ᓂᒃ ᑭᖑᓂᐊᒍ ᐅᖃᖃᑎᖃᓚᐅᑎᓪᓗᒋᑦ ᑖᓐᓇ ᐃᓄᒃ ᐊᒻᒪᓗ 

ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒧᑦ. 
 

ᐃᓱᒪᓕᕆᔨᒧᑦ ᖃᐅᔨᓴᖅᑕᐅᔪᑦ 
 
ᑎᓕᓯᔾᔪᑏᑦ ᐃᓱᒪᓕᕆᔨᒧᑦ ᖃᐅᔨᓴᖅᑕᐅᔪᑦ 
40. (1) ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᑖᓐᓇ ᓯᕗᓪᓕᕐᒥ 
ᖃᐅᔨᓴᖅᑕᐅᔪᖃᖅᑎᓪᓗᒍ ᐃᓄᖕᒥᒃ ᐃᒪᐃᔪᓐᓇᕐᑐᖅ, ᑎᑎᖃᑯᑎᒍᑦ, ᑎᓕᓯᔪᓐᓇᕐᑐᖅ ᐃᓄᖕᒥᒃ 
ᑖᓐᓇ ᖃᐅᔨᓴᖅᑕᐅᖁᓪᓗᓂᐅ ᐃᓱᒪᓕᕆᔨᒧᑦ ᑭᓯᐊᓂ ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᖅ ᐃᓱᒪᓕᐊᕆᓯᒪᔭᖓᑎᒍ ᑖᒃᓱᒥᖓ ᐃᓄᖕᒥᒃ 

(a) ᓇᓗᓇᐃᔭᐃᒃᑯᑎᒍ ᒪᓕᒃᑕᓴᓄᑦ ᑕᐃᑯᖓᑕᐅᓗ ᑐᓂᕈᑎᐅᔪᒪᖏᑐᓄᑦ; 
ᐊᒻᒪᓗ  

(b) ᑖᓐᓇᓗ ᖃᐅᔨᓴᖅᑕᐅᖁᓪᓗᓂᐅ ᐃᓱᒪᓕᕆᔨᒧᑦ ᑖᓐᓇ ᐃᓄᒃ 
ᐅᓂᒃᑎᑕᐅᒋᐊᖃᒻᒪᖔᑦ ᑕᐃᑯᖓ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ 
ᐃᓂᖃᕐᕕᖓᓐᓂᒃ ᑖᓐᓇ ᐃᓄᒃ ᓇᓗᓇᐃᖅᑕᐅᓯᒪᓗᓂ 
ᑐᓂᕈᑎᐅᔪᒪᖏᑐᓄᑦ. 

 
ᐃᑲᕐᕋᐅ ᐃᓗᐊᓂ 

(2) ᑎᓕᓯᔾᔪᑏᑦ ᐃᓚᒃᑲᓐᓂᖓᑎᒍ (1)−ᒥᒃ ᑖᓐᓇ ᑐᓂᔭᐅᓂᐊᖏᓚᕐ ᐃᑲᕋᓂ 24−ᓂᒃ 
ᑭᖑᓂᐊᒍ ᐱᔭᕇᕐᑕᐅᓚᐅᕐᑎᓐᓇᒍ ᓯᕗᓪᓕᕐᒥ ᖃᐅᔨᓴᖅᑕᐅᓚᐅᕐᑎᓪᓗᒍ. 
 
ᐱᔪᓐᓇᐅᑎᓕᖕᓄᑦ ᑎᓕᓯᔾᔪᑏᑦ 

(3) ᑖᓐᓇ ᑎᓕᓯᔾᔪᑎ ᐃᓚᒃᑲᓐᓂᖓᑎᒍ (1)−ᒥᒃ ᐱᔪᓐᓇᐅᑎᓕᒃ ᐅᑯᓂᖓ, 
(a) ᑭᓯᐊᓂ ᐸᕐᓇᐅᑎᓕᐅᕐᑎᓪᓗᒋᑦ ᐃᓚᖓᑎᒍ 53−ᒥᒃ, ᑎᒍᔭᐅᓂᐊᕐᑎᓪᓗᒍ 

ᑖᓐᓇ ᐃᓄᒃ ᐸᓖᓯᒧᑦ ᐊᒻᒪᓗ ᓅᑕᐅᓗᓂ ᐃᓄᒃ ᑕᐃᑯᖓ 
ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓄᑦ ᑖᒃᓱᒥᖓ ᐊᐃᐸᖃᕐᓗᓂ 
ᓘᑖᑎᒍᑦ ᐃᖅᑲᓇᐃᔮᓕᖕᒥᒃ ᑖᓐᓇ ᐊᑐᐃᓐᓇᐅᒍᓂ ᐊᒻᒪᓗ ᑕᑕᑎᕆᓗᓂ 
ᐃᓱᒪᒥᒍ ᖃᐅᔨᓴᖅᑕᐅᑎᓪᓗᒍ ᐃᓄᒃ;  

(b) ᐃᓱᒪᒥᒍ ᖃᐅᔨᓴᖅᑕᐅᑎᓪᓗᒍ ᐃᓄᒃ; ᐊᒻᒪᓗ 
(c) ᑎᒍᔭᐅᒍᓂ ᐊᒻᒪᓗ ᑎᒍᔭᐅᒍᒪᑎᓐᓇᒍ ᐃᓄᒃ ᐊᑦᓱᖏᕐᑕᐅᓗᓂ ᑖᒃᑯᐊ 

ᐱᔾᔪᑎᖏᑦ ᑕᐃᑲᓂ ᐊᕕᒃᑐᖅᓯᒪᔪᓂ (a) ᐊᒻᒪᓗ (b)−ᒥᒃ. 

ᐊᑐᖅᑕᐅᑎᓪᓗᒍ ᑎᓕᓯᔾᔪᑎ 
(4) ᑖᓐᓇ ᑎᓕᓯᔾᔪᑎ ᐃᓚᒃᑲᓐᓂᖓᑎᒍ (1)−ᒥᒃ ᐃᓱᓕᖅᑎᓪᓗᒍ 

(a) ᑭᓯᐊᓂ ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ ᑎᓕᓯᔾᔪᑎᓂᒃ ᑕᑯᔭᐅᓚᐅᕐᑎᓐᓇᒍ 
ᐅᕝᕙᓘᓐᓃᑦ ᐊᓯᐊᒍ ᑕᑯᔭᐅᓐᓂᖃᑦ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ, 
ᐃᑲᕋᓂ 24−ᓂᒃ ᑭᖑᓂᐊᒍ ᑖᓐᓇ ᑎᓕᓯᔾᔪᑎ ᑐᓂᔭᐅᓚᐅᕐᑎᓪᓗᒍ; 
ᐅᕝᕙᓘᓐᓃᑦ 

(b) ᑭᓯᐊᓂ ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ ᑎᓕᓯᔾᔪᑎᓂᒃ ᑕᑯᔭᐅᓯᒪᓕᕐᑎᓪᓗᒍ 
ᐅᕝᕙᓘᓐᓃᑦ ᐊᓯᐊᒍ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ, ᑕᕝᕙᓴᐃᓐᓇᕐ 
(i) ᐃᓱᒪᓕᐊᖑᓯᒪᓕᕐᑎᓪᓗᒍ ᓇᓪᓕᐊᒍᑐᐃᓐᓇᕐ ᐃᓕᓴᕆᔭᐅᔾᔪᑏ 

ᓇᖕᒥᓂᒃ ᑐᓂᕈᑎᐅᔪᒪᖏᑐᓄᑦ ᑖᒃᑯᐊᓘᓐᓃᑦ ᓄᓇᓕᖕᓂᒃ ᐃᑲᔫᑎᑦ 
ᒪᒥᓴᕈᑎᓄᑦ ᑎᓕᓯᔾᔪᑎᓂᒃ ᑐᓂᓯᓂᐊᕐᑎᓪᓗᒍ, 

(ii) ᐃᓕᓴᕆᔭᐅᔾᔪᑎ ᓇᖕᒥᓂᒃ ᑐᓂᕈᑎᐅᔪᒪᖏᑐᓄᑦ ᐅᕝᕙᓘᓐᓃᑦ 
ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᓂᒃ ᑐᓂᓯᐊᕐᑎᓪᓗᒍ, 
ᐊᒻᒪᓗ 

(iii) ᐃᑲᕋᓂ 72−ᓂᒃ ᑭᖑᓂᐊᒍ ᓯᕗᓪᓕᕐᒥ ᐅᖃᖃᑎᖃᓚᐅᑎᓪᓗᒋᑦ 
ᑖᒃᓱᒥᖓ ᐃᓄᖕᒥᒃ ᐊᒻᒪᓗ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ. 

 
ᐱᖅᑕᐅᔪᑦ ᑎᓕᓯᔾᔪᑏᑦ 

(5) ᑭᓯᐊᓂ ᑖᓐᓇ ᐃᓄᒃ ᐊᑐᖅᑕᐅᓯᒪᔪᖅ ᑎᓕᓯᔾᔪᑎᒃᑯᑦ ᐃᓚᒃᑲᓐᓂᖓᑎᒍ (1)−ᒥᒃ 
ᑕᐃᑯᖓᕐᑕᐅᓚᐅᑎᓐᓇᒍ ᐅᕝᕙᓘᓐᓃᑦ ᐊᓯᐊᒍ ᑕᑯᔭᐅᓚᐅᕐᑎᓐᓇᒍ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ, 
ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᖅ ᐲᖅᓯᔪᓐᓇᕐᑐᖅ ᑎᓕᓯᔾᔪᑎᓂᒃ ᑭᓯᐊᓂ 
ᐃᓱᒪᓕᐊᕆᑎᓪᓗᒍ ᑖᓐᓇ ᐃᓄᒃ ᐊᑐᕆᐊᖃᕈᓐᓃᕐᑎᓪᓗᒍ ᓇᓗᓇᐃᔭᐃᒃᑯᑎᒍ ᒪᓕᒃᑕᑦᓴᓄᑦ 
ᐃᓚᖓᓂ ᐊᕕᒃᑐᖅᓯᒪᔪᓂ (1)(a) ᐅᕝᕙᓘᓐᓃᑦ (b)−ᒥᒃ. 
 
ᑐᒃᓯᕋᐅᑏᑦ ᐃᓱᒪᓕᕆᔨᒧᑦ ᖃᐅᔨᓴᖅᑕᐅᒍᑎᓄᑦ 
41. (1) ᓇᓪᓕᐊᑐᐃᓐᓇᕐ ᐃᓄᒃ ᑐᒃᓯᕋᕈᓐᓇᕐᑐᖅ ᐃᖅᑲᖅᑐᐃᔨᒧᑦ ᐅᕝᕙᓘᓐᓃᑦ 
ᒪᓕᒐᓕᕆᔨᒃᑯᓐᓄᑦ ᑎᓕᓯᔾᔪᑎᓂᒃ ᑖᒃᓱᒥᖓ ᐃᓄᖕᒥᒃ ᑖᓐᓇ ᖃᐅᔨᓴᖅᑕᐅᖁᓪᓗᓂᐅ 
ᐃᓱᒪᓕᕆᔨᒧᑦ. 
 
ᓈᒻᒪᒋᔭᐅᔪᑦ ᑐᒃᓯᕋᐅᑏᑦ 

(2) ᑖᓐᓇ ᑐᒃᓯᕋᐅᑎ ᐃᓚᒃᑲᓐᓂᖓᑎᒍ (1)−ᒥᒃ ᐅᖃᐅᓯᒃᑰᒍᓐᓇᕐᑐᖅ ᐅᕝᕙᓘᓐᓃᑦ 
ᑎᑎᖃᑯᑎᒍᑦ, ᐊᒻᒪᓗ ᐱᖃᓯᐅᑎᒋᐊᓕᒃ 

(a) ᑐᖕᖓᕕᖏᑦ ᑐᒃᓯᕋᐅᑏᑦ, ᓇᖕᒥᓂᒃ ᐱᓕᕆᔾᔪᑎᐅᔪᑦ ᑖᒃᓱᒪ ᑐᒃᓯᕋᕐᑑᑉ 
ᖃᐅᔨᒪᔭᒥᒍ ᐊᒻᒪᓗ ᐅᓂᒃᑳᓕᐊᖑᓯᒪᔪᓂᒃ ᐊᓯᖏᓐᓄᑦ; ᐊᒻᒪᓗ 

(b) ᑖᒃᑯᐊ ᓱᓕᓂᕋᕈᑏᑦ ᐅᕝᕙᓘᓐᓃ ᐅᖃᐅᓯᒃᑯᑦ ᓇᓗᓇᐃᖅᓯᓯᒪᓗᑎᒃ 
ᐃᓚᖓᑎᒍ ᐊᖏᕈᑎᓕᐅᕐᓗᑎᒃ ᐅᕝᕙᓘᓐᓃᑦ ᓇᓗᓇᐃᖅᓯᔪᓐᓇᕐᐳᑦ. 

ᑐᓴᐅᒪᔾᔪᑎᖃᖅᑎᓐᓇᒋᑦ 
(3) ᑐᒃᓯᕋᐅᑏᑦ ᐃᓚᒃᑲᓐᓂᖓᑎᒍ (1)−ᒥᒃ ᐋᖅᑭᒃᑕᐅᔪᓐᓇᕐᑐᑦ ᐃᓱᒪᓕᐊᖑᓯᒪᔪᒃᑯᑦ 

ᑐᓴᐅᒪᔾᔪᑎᓕᐅᕐᓯᒪᑎᓐᓇᒋᑦ ᑖᒃᓱᒧᖓ ᐃᓄᖕᒧᑦ ᑖᓐᓇ ᐊᑐᖅᑕᐅᓯᒪᔪᖅ ᑐᒃᓯᕋᐅᑎᓂᒃ. 
 
ᑎᓕᓯᔾᔪᑏᑦ ᐃᓱᒪᓕᕆᔨᒧᑦ ᖃᐅᔨᓴᖅᑕᐅᖁᔨᓂᕐᒧᑦ 

(4) ᒪᓕᓪᓗᒋᑦ ᑖᒃᑯᐊ ᑐᒃᓯᕋᐅᑏᑦ ᐃᓚᒃᑲᓐᓂᖓᑎᒍ (1)−ᒥᒃ, ᐃᖅᑲᖅᑐᐃᔨ ᐅᕝᕙᓘᓐᓃᑦ 
ᒪᓕᒐᓕᕆᔨᒃᑯᑦ ᑎᓕᓯᔾᔪᑎᓕᐅᒍᓐᓇᕐᑐᐃᑦ ᑖᓐᓇ ᐃᓄᒃ ᖃᐅᔨᓴᖅᑕᐅᖁᓪᓗᓂᐅ ᐃᓱᒪᓕᕆᔨᒧᑦ 
ᑭᓯᐊᓂ ᐅᑉᐱᕆᔭᖃᕈᑎᒃ ᑖᓐᓇ ᐃᓄᒃ ᐊᑐᕆᐊᖃᖅᑎᑕᐅᔪᖅ ᓇᓗᓇᐃᔭᐃᒃᑯᑎᒍ ᒪᓕᒃᑕᑦᓴᓄᑦ 
ᑐᓂᕈᑎᐅᔪᒪᖏᑐᓄᑦ. 
 
ᐱᔪᓐᓇᐅᑎᖏᑦ ᑎᓕᓯᔾᔪᑏᑦ 

(5) ᑖᓐᓇ ᑎᓕᓯᔾᔪᑎ ᐃᓚᒃᑲᓐᓂᖓᑎᒍ (4)−ᒥᒃ ᐱᔪᓐᓇᐅᑎᓕᒃ, ᑭᓯᐊᓂ ᐊᓯᖏᑎᒍ 
ᓇᓗᓇᐃᖅᓯᒪᑉᐸᑕ ᑎᓕᓯᔾᔪᑎᓂᒃ, 

(a) ᑭᓯᐊᓂ ᐸᕐᓇᐅᑎᖃᕐᓗᑎᒃ ᐃᓚᖓᑎᒍ 53−ᒥᒃ, ᓅᑕᐅᓗᓂ ᑖᓐᓇ ᐃᓄᒃ 
ᑕᐃᑯᖓ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓄᑦ ᐊᐃᐸᖃᕐᓗᓂ 
ᓘᑖᑎᒍᑦ ᐃᖅᑲᓇᐃᔮᓕᖕᒥᒃ ᐊᑐᐃᓐᓇᐅᔪᒥᒃ ᐊᒻᒪᓗ ᐱᒍᓐᓇᕐᓗᓂ 
ᑕᑕᑎᕆᓗᓂ ᐃᓱᒪᒥᒍ ᖃᐅᔨᓴᖅᑕᐅᑎᓪᓗᒍ ᐃᓄᒃ; 

(b) ᐃᓱᒪᒥᒍ ᖃᐅᔨᓴᖅᑕᐅᑎᓪᓗᒍ ᐃᓄᒃ; ᐊᒻᒪᓗ 
(c) ᑎᒍᔭᐅᒍᓂ ᐊᒻᒪᓗ ᑎᒍᔭᐅᒍᒪᑎᓐᓇᒍ ᐃᓄᒃ ᐊᑦᓱᖏᕐᑕᐅᓗᓂ ᑖᒃᑯᐊ 

ᐱᔾᔪᑎᖏᑦ ᑕᐃᑲᓂ ᐊᕕᒃᑐᖅᓯᒪᔪᓂ (a) ᐊᒻᒪᓗ (b)−ᒥᒃ. 
 
ᐊᑐᖅᑕᐅᑎᓪᓗᒍ ᑎᓕᓯᔾᔪᑎ 

(6) ᑖᓐᓇ ᑎᓕᓯᔾᔪᑎ ᐃᓚᒃᑲᓐᓂᖓᑎᒍ (4)−ᒥᒃ ᐃᓱᓕᖅᑎᓪᓗᒍ 
(a) ᑭᓯᐊᓂ ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ ᑎᓕᓯᔾᔪᑎᓂᒃ ᑕᑯᔭᐅᓚᐅᕐᑎᓐᓇᒍ 

ᐅᕝᕙᓘᓐᓃᑦ ᐊᓯᐊᒍ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ, ᐅᓪᓗᓂ 7−ᓂᒃ 
ᑭᖑᓂᐊᒍ ᑖᓐᓇ ᑎᓕᓯᔾᔪᑎ ᑐᓂᔭᐅᓚᐅᕐᑎᓪᓗᒍ; ᐅᕝᕙᓘᓐᓃᑦ 

(b) ᑭᓯᐊᓂ ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ ᑎᓕᓯᔾᔪᑎᓂᒃ ᑕᑯᔭᐅᓯᒪᓕᕐᑎᓪᓗᒍ 
ᐅᕝᕙᓘᓐᓃᑦ ᐊᓯᐊᒍ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ, ᑕᕝᕙᓴᐃᓐᓇᕐ 
(i) ᐃᓱᒪᓕᐊᖑᓯᒪᓕᕐᑎᓪᓗᒍ ᓇᓪᓕᐊᒍᑐᐃᓐᓇᕐ ᐃᓕᓴᕆᔭᐅᔾᔪᑎ 

ᑐᓂᕈᑎᐅᔪᒪᖏᑐᓄᑦ ᐅᕝᕙᓗ ᓄᓇᓕᖕᓂᒃ ᐃᑲᔫᑎᓂᒃ ᒪᒥᓴᕈᑎᓄᒃ 
ᑐᓕᓯᔾᔪᑎᑦ ᑖᒃᑯᐊ ᑐᓂᓯᓂᐊᖏᓚᑦ, 

(ii) ᐃᓕᓴᕆᔭᐅᔾᔪᑎ ᑐᓂᕈᑎᐅᔪᒪᖏᑐᓄᑦ ᐅᕝᕙᓗ ᓄᓇᓕᖕᓂᒃ 
ᐃᑲᔫᑎᓂᒃ ᒪᒥᓴᕈᑎᓄᒃ ᑐᓕᓯᔾᔪᑎᑦ ᑐᓂᔭᐅᑎᓪᓗᒍ, ᐊᒻᒪᓗ 

(iii) ᐃᑲᕋᓂ 72−ᓂᒃ ᑭᖑᓂᐊᒍ ᓯᕗᓪᓕᕐᒥ ᐅᖃᖃᑎᖃᓚᐅᑎᓪᓗᒋᑦ 
ᑖᒃᓱᒥᖓ ᐃᓄᖕᒥᒃ ᐊᒻᒪᓗ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ. 

 
ᐱᔾᔪᑎᖏᑦ ᐃᓱᒪᓕᐊᖑᓯᒪᔪᑦ 

(7) ᑭᓯᐊᓂ, ᒪᓕᓪᓗᒋᑦ ᑖᒃᑯᐊ ᑎᓕᓯᔾᔪᑏᑦ ᐃᓚᒃᑲᓐᓂᖓᑎᒍ (1)−ᒥᒃ, ᐃᖅᑲᖅᑐᐃᔨ 
ᐅᕝᕙᓘᓐᓃᑦ ᒪᓕᒐᓕᕆᔨᒃᑯᓐᓄᑦ ᑎᓕᓯᔾᔪᑎᓕᐅᓂᐊᖏᓚᑦ ᐃᓄᖕᒥᒃ ᑖᓐᓇ ᖃᐅᔨᓴᖅᑕᐅᖁᓪᓗᓂᐅ 

ᐃᓱᒪᓕᕆᔨᒧᑦ, ᑎᑎᕋᕐᑎ ᓄᓇᕗᒻᒥ ᐃᖅᑲᖅᑐᐃᔨᑯᓐᓄᑦ ᑐᓂᓯᓗᓂ ᓇᓕᖃᖏᓐᓂᒃ ᐅᕝᕙᓘᓐᓃᑦ 
ᓇᓗᓇᐃᖅᑕᐅᓯᒪᔪᒃ ᐃᓱᒪᓕᐊᕆᓯᒪᔭᖓᑎᒍ ᑐᑭᒧᐊᕐᑎᑦᑎᔨᐅᑉ. 
 
ᖃᐅᔨᓴᖅᑕᐅᖁᔭᐅᔪᑦ ᐃᓱᒪᓕᕆᔨᒧᑦ 
42. ᐃᓱᒪᓕᕆᔨᒧᑦ ᖃᐅᔨᓴᖅᑕᐅᓂᐊᕐᑎᓪᓗᒍ ᑖᓐᓇ ᐃᓄᒃ ᑎᓕᓯᔾᔪᑎᒃᑯᑦ ᐃᓚᖓᑎᒍ 40 
ᐅᕝᕙᓘᓐᓃᑦ 41−ᒥᒃ ᖃᐅᔨᓴᖅᑕᐅᒍᓐᓇᕐᒥᔪᖅ ᑖᒃᓱᒧᖓ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ 

(a) ᓇᖕᒥᓂᒃ ᑕᑯᓗᓂᐅ; ᐅᕝᕙᓘᓐᓃᑦ 
(b) ᐅᖓᓯᑦᑐᒥ ᑖᓐᓇ ᐱᔾᔪᑎᖓ ᓘᑖᑎᒍᑦ ᐃᖅᑲᓇᐃᔮᓕᒃ ᑖᒃᑯᓂᖓ 

(i) ᑐᓴᒍᓐᓇᕐᓗᓂᒋᑦ ᐊᒻᒪᓗ ᑐᓴᖅᑕᐅᒍᓐᓇᕐᓂᖓᓄᑦ ᐃᓄᒻᒧᑦ, ᐊᒻᒪᓗ 
(ii) ᑐᑯᒍᓐᓇᕐᓂᖓᓄᑦ ᖃᓄᐃᓕᖓᕆᐊᖓᑦ ᑖᓐᓇ ᐃᓄᒃ. 

 
ᑐᓂᕈᑎᐅᔪᒪᖏᑐᓄᑦ 

 
ᐃᓕᓴᕆᔭᐅᔾᔪᑎ ᑐᓂᕈᑎᐅᔪᒪᖏᑐᓄᑦ 
43. (1) ᑭᓯᐊᓂ, ᒪᓕᓪᓗᒋᑦ ᐃᓱᒪᓕᕆᔨᒧᑦ ᖃᐅᔨᓴᖅᑕᐅᔪᑦ, ᑖᓐᓇ ᓘᑖᑎᒍᑦ ᐃᖅᑲᓇᐃᔮᓕᒃ 
ᐃᓱᒪᓕᐊᕆᓯᒪᔭᖓᑎᒍ ᑖᓐᓇ ᐃᓄᒃ ᐊᑐᕆᐊᖃᖅᑎᑕᐅᔪᖅ ᓇᓗᓇᐃᔭᐃᒃᑯᑎᒍ ᒪᓕᒃᑕᑦᓴᓄᑦ 
ᑐᓂᕈᑎᐅᔪᒪᖏᑐᓄᑦ, ᑖᓐᓇ ᓘᑖᑎᒍᑦ ᐃᖅᑲᓇᐃᔮᓕᒃ ᐃᒪᐃᔪᓐᓇᕐᑐᖅ 

(a) ᑐᓂᓯᔪᓐᓇᕐᑐᖅ ᐃᓕᓴᕆᔭᐅᔾᔪᒥᒃ ᑐᓂᕈᑎᐅᔪᒪᖏᑐᓄᑦ ᐃᓄᖕᒧᑦ; 
ᐅᕝᕙᓘᓐᓃᑦ 

(b) ᑭᓯᐊᓂ ᐊᑐᐃᓐᓇᐅᔪᖃᖅᐸᑦ, ᑐᓂᓯᔪᓐᓇᕐᑐᑦ ᓄᓇᓕᖕᓂᒃ ᐃᑲᔫᑎᑦ 
ᒪᒥᓴᕈᑎᓄᑦ ᑎᓕᓯᔾᔪᑎᓂᒃ ᑖᒃᓱᒧᖓ ᐃᓄᖕᒧᑦ ᐃᓚᖓᑎᒍ 44−ᒥᒃ. 

 
ᓈᒻᒪᒋᔭᐅᔪᑦ ᐃᓕᓴᕆᔭᐅᔾᔪᑎ 

(2) ᑖᓐᓇ ᐃᓕᓴᕆᔭᐅᔾᔪᑎᑦ ᑐᓂᕈᑎᐅᔪᒪᖏᑐᓄᑦ ᐃᓚᖓᓂ ᐊᕕᒃᑐᖅᓯᒪᔪᓂ (1)(a)−ᒥᒃ 
ᐅᑯᐊ ᐱᖃᓯᐊᑎᔪᑦ 

(a) ᐊᑎᖓᑕ ᐃᓅᑉ ᑖᓐᓇ ᐊᑐᐊᖅᑕᐅᓯᒪᔪᖅ ᐃᓕᓴᕆᔭᐅᔾᔪᑎᒥᒃ; 
(b) ᐊᑎᖓ ᐊᒻᒪᓗ ᑐᓴᐅᒪᔾᔪᑎᖏᑦ ᑖᒃᓱᒪ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ ᑖᓐᓇ 

ᑐᓂᓯᔪᖅ ᐃᓕᓴᕆᔭᐅᔾᔪᑎᒥ; 
(c) ᐅᓪᓗᕆᔭᖓᑕ ᐊᒻᒪᓗ ᐃᑲᕋᖓᑎᒍ ᑖᓐᓇ ᓘᑖᑎᒍᑦ ᐃᖅᑲᓇᐃᔮᓕᒃ 

ᖃᐅᔨᓴᖅᑐᒥᓂᖅ ᐃᓅᑉ ᑖᓐᓇ ᐊᑐᐊᖅᑕᐅᓯᒪᔪᖅ ᐃᓕᓴᕆᔭᐅᔾᔪᑎᒥᒃ; 
(d) ᑖᒃᑯᐊ ᐱᔾᔪᑎᖏᑦ ᑖᑦᓱᒪ ᓘᑖᑎᒍᑦ ᐃᖅᑲᓇᐃᔮᓕᒃ ᐊᑐᕈᑎᖃᖅᑐᓂ 

ᐃᓱᒪᓕᐊᕆᓯᒪᔭᖓᑎᒍ ᐃᓅᑉ ᑖᓐᓇ ᐊᑐᐊᖅᑕᐅᓯᒪᔪᖅ ᐃᓕᓴᕆᔭᐅᔾᔪᑎᒥᒃ 
ᐊᑐᕆᐊᖃᖅᑎᑕᐅᔪᖅ ᓇᓗᓇᐃᔭᐃᒃᑯᑎᒍ ᒪᓕᒃᑕᑦᓴᓄᑦ 
ᑐᓂᕈᑎᐅᔪᒪᖏᑐᓄᑦ, ᓇᖕᒥᓂᖅ ᐱᓕᕆᔾᔪᑎᐅᔪᑦ ᑖᒃᓱᒪ ᓘᑖᑎᒍᑦ 
ᐃᖅᑲᓇᐃᔮᓕᖕᒧᑦ ᐊᒻᒪᓗ ᑐᑭᓯᐅᒪᖃᑎᒌᑐᑎᒍ ᐊᓯᖏᓐᓄᑦ; 

(e) ᐊᑎᖓ ᐊᒻᒪᓗ ᐊᖏᕋᕆᔭᖓ ᑖᒃᑯᐊ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ 
ᐃᓂᖃᕐᕕᖓᓐᓂ ᐅᕝᕙᓘᓐᓃᑦ ᐊᓯᖏᑦ ᐃᓂᖏᑕ ᑖᒃᓱᒪ ᐃᓅᑉ ᑖᓐᓇ 
ᐊᑐᐊᖅᑕᐅᓯᒪᔪ ᐃᓕᓴᕆᔭᐅᔾᔪᑎᒥᒃ ᖃᐅᔨᓴᖅᑕᐅᓂᒥᓂᖓᓐᓄᑦ; 

(f) ᑖᓐᓇ ᐃᓄᒃ ᖃᐅᔨᓴᖅᑕᐅᓂᕐᒪᖔᖅ ᓇᖕᒥᓂᒃ ᐅᕝᕙᓘᓐᓃᑦ ᐅᖓᓯᑦᑐᒥ; 

(g) ᐊᑎᖓ ᐊᒻᒪᓗ ᐊᖏᕋᕆᔭᖓ ᑖᒃᑯᐊ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ 
ᐃᓂᖃᕐᕕᖓᓐᓂ ᑖᓐᓇ ᐊᑐᐊᖅᑕᐅᓯᒪᔪ ᐃᓕᓴᕆᔭᐅᔾᔪᑎᒥᒃ 
ᑐᓂᕈᑎᐅᔪᒪᖏᑐᓄᑦ; ᐊᒻᒪᓗ 

(h) ᐅᓪᓗᕆᔭᖓᑕ ᐊᒻᒪᓗ ᐃᑲᕋᖓᑎᒍ ᐃᓱᓕᒃᕕᒃᓴᖓ ᑖᓐᓇ ᐃᓕᓴᕆᔭᐅᔾᔪᑎ, 
ᐅᓪᓗᓂ 30−ᓂᒃ ᑭᖓᓂᐊᒍ ᑖᓐᓇ ᐃᓄᒃ ᐊᑐᐊᖅᑕᐅᓯᒪᔪᖅ 
ᖃᐅᔨᓴᖅᑕᐅᓂᒥᓂᖓᓄᑦ ᑖᒃᓱᒧᖓ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ. 

 
ᐱᔪᓐᓇᐅᑎᖏᑦ ᐃᓕᓴᕆᔭᐅᔾᔪᑎ 

(3) ᑖᓐᓇ ᐃᓕᓴᕆᔭᐅᔾᔪᑎ ᑐᓂᕈᑎᐅᔪᒪᖏᑐᓄᑦ ᐃᓚᖓᓂ ᐊᕕᒃᑐᖅᓯᒪᔪᓂ (1)(a)−ᒥᒃ 
ᐱᔪᓐᓇᐅᑎᓕᒃ ᐅᑯᓂᖓ 

(a) ᑭᓯᐊᓂ ᐸᕐᓇᐅᑎᖃᕐᓗᑎᒃ ᐃᓚᖓᑎᒍ 53−ᒥᒃ, ᓅᑕᐅᓗᓂ ᑖᓐᓇ ᐃᓄᒃ 
ᑕᐃᑯᖓ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓄᑦ ᐊᑎᖃᖅᑐᖅ 
ᐃᓕᓴᕆᔭᐅᔾᔪᑎᒥᒃ; 

(b) ᐸᐃᕆᔭᐅᓂᐊᕐᑐᓄᑦ, ᐊᒻᒪᓗ ᐅᐊᑦᓯᔭᐅᓂᐊᕐᑐᓄᑦ, ᖃᐅᔨᓴᖅᑕᐅᓂᐊᕐᑐᓄᑦ, 
ᖃᓄᐃᓐᓂᐊᕐᓂᖓᓄᑦ, ᒪᒥᓴᕈᑎᒃᓴᓄᑦ ᐃᓄᖕᒧᑦ ᑖᓐᓇ 
ᐊᑐᖅᑕᐅᓂᐊᕐᑎᓪᓗᒍ ᐃᓕᓴᕆᔭᐅᔾᔪᑎ, ᐱᖃᓯᐅᑎᔪᑦ ᓇᓪᓕᐊᒍᑐᐃᓐᓇᕐ 
ᓄᑖᖑᕐᑎᑕᐅᔭᕆᐊᖃᖅᑐᓄᑦ ᐃᓚᒃᑲᓐᓂᖓᑎᒍ (4)−ᒥᒃ; ᐊᒻᒪᓗ 

(c) ᑎᒍᔭᐅᒍᓂ ᐊᒻᒪᓗ ᑎᒍᔭᐅᒍᒪᑎᓐᓇᒍ ᐃᓄᒃ ᐊᑦᓱᖏᕐᑕᐅᓗᓂ ᑖᒃᑯᐊ 
ᐱᔾᔪᑎᖏᑦ ᑕᐃᑲᓂ ᐊᕕᒃᑐᖅᓯᒪᔪᓂ (a) ᐊᒻᒪᓗ (b)−ᒥᒃ. 

 
ᓄᑖᖑᕐᑎᑕᐅᔪᓐᓇᕐᓂᖏᑦ ᑐᓂᕈᑎᐅᔪᒪᖏᑐᓄᑦ 

(4) ᑖᓐᓇ ᐃᓕᓴᕆᔭᐅᔾᔪᑎ ᑐᓂᕈᑎᐅᔪᒪᖏᑐᓄᑦ ᐃᓚᖓᓂ ᐊᕕᒃᑐᖅᓯᒪᔪᓂ (1)(a)−ᒥᒃ 
ᑖᓐᓇ ᓄᑖᖑᕐᑎᑕᐅᔪᓐᓇᕐᑐᖅ 

(a) ᑖᓐᓇ ᓯᕗᓪᓕᕐᐹ ᓄᑖᖑᕐᑎᑕᐅᔪᖅ, ᑖᒃᓱᒪ ᐃᓱᒪᓕᕆᔨᐅᑉ ᑖᓐᓇ 
ᑐᓂᓯᓚᐅᖏᑐᖅ ᓯᕗᓪᓕᕐᒥ ᐃᓕᓴᕆᔭᐅᔾᔪᑎᒥᒃ; ᐊᒻᒪᓗ 

(b) ᖄᑲᓐᓂᐊᒍ ᓄᑖᖑᕐᑎᑕᐅᔪᑦ, ᑖᒃᑯᐊ ᒪᕉᖑᔪᑦ ᓘᑖᑎᒍᑦ ᐃᖅᑲᓇᐃᔮᓕᖕᓄᑦ, 
ᑖᓐᓇ ᐊᐃᐹ ᐃᓱᒪᓕᕆᔨᐅᔭᕆᐊᓕᒃ. 

 
ᓈᒻᒪᒋᔭᐅᔪᑦ ᓄᑖᖑᕐᑎᑕᐅᑎᓪᓗᒋᑦ ᐃᓕᓴᕆᔭᐅᔾᔪᑎ 

(5) ᓄᑖᖑᕐᑎᑕᐅᑎᓪᓗᒍ ᐃᓕᓴᕆᔭᐅᔾᔪᑎ ᑐᓂᕈᑎᐅᔪᒪᖏᑐᓄᑦ ᐃᓚᒃᑲᓐᓂᖓᓂ (4)−ᒥᒃ 
ᐅᑯᐊ ᐱᖃᓯᐅᑎᔭᕆᐊᓕᑦ 

(a) ᑐᓴᐅᒪᔾᔪᑏᑦ ᑐᕌᖓᔪᑦ ᐊᕕᒃᑐᖅᓯᒪᔪᓂ (2)(a) ᑎᑭᐅᑎᓗᒍ (g)−ᒧᑦ; ᐊᒻᒪᓗ 
(b) ᐅᓪᓗᕆᔭᖓᑕ ᐊᒻᒪᓗ ᐃᑲᕋᖓᑎᒍ ᐃᓱᓕᒃᕕᒃᓴᖓ ᑖᓐᓇ ᐃᓕᓴᕆᔭᐅᔾᔪᑎ, 

ᑖᓐᓇᓗ ᐅᖓᑖᓄᖏᓪᓗᓂ 
(i) ᐅᓪᓗᓂ 30−ᓂᒃ, ᑖᓐᓇ ᓯᕗᓪᓕᕐᐹᒥ ᓄᑖᖑᕐᑎᑕᐅᑎᓪᓗᒍ, 
(ii) ᐅᓪᓗᓂ 60−ᓂᒃ, ᑖᓐᓇ ᑭᖑᕐᓕᕐᒥ ᓄᑖᖑᕐᑎᑕᐅᑎᓪᓗᒍ, 

ᐅᕝᕙᓘᓐᓃᑦ 
(ii) ᐅᓪᓗᓂ 90−ᓂᒃ, ᑖᒃᑯᐊ ᖄᑲᓐᓂᐊᒍ 

ᓄᑖᖑᕐᑎᑕᐅᒋᐊᖃᖅᑎᓪᓗᒋᑦ. 

ᐃᓂᒃᓴᓕᐅᕐᑎᑕᐅᔪᖅ ᐃᒃᓯᕙᐅᑕᖕᒧᑦ ᑲᑎᒪᔨᓄᑦ 

(6) ᑭᖑᓂᐊᒍ ᐊᓯᖏᑦ ᓄᑖᖑᕐᑎᑕᐅᔪᑦ ᐃᓕᓴᕆᔭᐅᔾᔪᑏᑦ, ᐱᒋᐊᕐᓗᑎᒃ ᑎᓴᒪᖓᓂᑦ 
ᓄᑖᖑᕐᑎᑕᐅᔪᓂ, ᑖᓐᓇ ᓘᑖᑎᒍᑦ ᐃᖅᑲᓇᐃᔮᓕᒃ ᓄᑖᖑᕐᑎᑦᑎᕙᒃᑐᖅ ᐃᓕᓴᕆᔭᐅᔾᔪᑎᓂᒃ 
ᑐᓂᓯᓂᐊᕐᑐᖅ ᓇᓕᖃᖏᓐᓂᒃ ᑖᒃᑯᐊ ᐃᓕᓴᕆᔭᐅᔪᑎᖏᓐᓂᒃ ᑲᑎᒪᔨᓄᑦ. 
 
ᐊᓯᔾᔨᖅᑕᐅᓂᖏᑦ ᑖᒃᑯᓄᖓ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑏᑦ 

(7) ᑭᓯᐊᓂ ᑖᓐᓇ ᑲᒪᒋᔭᓕᒃ ᓘᑖᑎᒍᑦ ᐃᖅᑲᓇᐃᔮᓕᒃ ᑖᒃᓱᒧᖓ ᐃᓄᖕᒧᑦ 
ᐊᑐᐊᖅᑕᐅᓯᒪᔪᖅ ᐃᓕᓴᕆᔭᐅᔾᔪᑎᖓᓄᑦ ᑖᓐᓇ ᑐᕌᖓᐸᑦ ᓇᓗᓇᐃᔭᐃᒃᑯᑎᒍ ᒪᓕᒃᑕᓴᓄᑦ 
ᐃᓚᒃᑲᓐᓂᖓᑎᒍ 44(1)−ᒥᒃ ᐊᑐᕆᐊᖃᖅᑎᑕᐅᔪᖅ, ᑖᓐᓇ ᓘᑖᑎᒍᑦ ᐃᖅᑲᓇᐃᔮᓕᒃ 
ᑐᓂᓯᔪᓐᓇᕐᑐᖅ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᓂᒃ ᑖᒃᓱᒧᖓ ᐃᓄᖕᒧᑦ 
ᐃᓚᖓᑎᒍ 44−ᒥᒃ. 
 
ᓄᖅᑲᖅᑎᑕᐅᔪᖅ ᐃᓕᓴᕆᔭᐅᔾᔪᑎ− ᐊᓯᔾᔨᖅᑕᐅᓂᖏᑦ ᑖᒃᑯᓄᖓ ᓄᓇᓕᖕᓂᒃ ᐃᑲᔫᑎᑦ 
ᒪᒥᓴᕈᑎᓄᑦ ᑎᓕᓯᔾᔪᑏᑦ 

(8) ᑖᓐᓇ ᐃᓅᑉ ᐃᓕᓴᕆᔭᐅᔾᔪᑎᖓ ᐃᓚᖓᑎᒍ ᓄᖅᑲᖅᑎᑕᐅᔪᖅ 
(a) ᐋᖅᑭᒃᓱᐃᓯᒪᑲᐃᓐᓇᕐᓂᖅ ᑖᒃᑯᓂᖓ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ 

ᑎᓕᓯᔾᔪᑎᓂᒃ ᑖᒃᓱᒧᖓ ᐃᓄᖕᒧᑦ ᐃᓚᖓᑎᒍ 44−ᒥᒃ; ᐅᕝᕙᓘᓐᓃᑦ 
(b) ᑖᓐᓇ ᑲᒪᒋᔭᓕᒃ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ 

(i) ᐃᓱᒪᓕᐊᕆᓯᒪᔭᐅᔪᖅ ᑖᓐᓇ ᐃᓄᒃ ᓇᓗᓇᐃᖅᓯᒪᔭᐅᓗᓂ 
ᐊᑐᐊᖅᓯᒪᔪᒃᑯᑦ ᑖᒃᑯᓂᖓ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ 
ᑎᓕᓯᔾᔪᑎᓂᒃ ᑖᓐᓇ ᓄᖅᑲᖅᑎᑕᐅᓂᖓᓄᑦ ᐃᓚᖓᓂ 
ᐊᕕᒃᑐᖅᓯᒪᔪᓂ 46(5)(a)−ᒥᒃ, ᐊᒻᒪᓗ 

(ii) ᖁᕝᕙᕆᐊᕐᑕᐅᓗᓂ ᓄᖅᑲᖓᑲᐃᓇᕐᓂᖓ ᐃᓚᖓᓂ 
ᐊᕕᒃᑐᖅᓯᒪᔪᓂ 46(5)(a)−ᒥᒃ. 

 
ᓄᖅᑲᖅᑎᑕᐅᔪᖅ ᐃᓕᓴᕆᔭᐅᔾᔪᑎ − ᐊᓂᑎᑕᐅᑎᓪᓗᒋᑦ 

(9) ᑭᓯᐊᓂ ᑖᓐᓇ ᑲᒪᒋᔭᓕᒃ ᓘᑖᑎᒍᑦ ᐃᖅᑲᓇᐃᔮᓕᒃ ᑖᒃᓱᒧᖓ ᐃᓄᖕᒧᑦ 
ᐊᑐᐊᖅᑕᐅᓯᒪᔪᖅ ᐃᓕᓴᕆᔭᐅᔾᔪᑎᖓᓄᑦ ᑖᒃᑯᐊ ᑐᕌᖓᑉᐸᑕ ᓇᓗᓇᐃᔭᐃᒃᑯᑎᒍᑦ ᒪᓕᒃᑕᑦᓴᓄᑦ 
ᑖᓐᓇ ᐊᑐᕆᐊᖃᖅᑎᑕᐅᒍᓐᓃᕐᑐᖅ ᑖᒃᑯᓄᖓ ᑐᓂᕈᑎᐅᔪᒪᖏᑐᓄᑦ, ᑖᓐᓇ ᓘᑖᑎᒍᑦ 
ᐃᖅᑲᓇᐃᔮᓕᒃ ᐃᒪᐃᔪᓐᓇᕐᑐᖅ 

(a) ᓄᖅᑲᖅᑎᑦᑎᔪᓐᓇᕐᑐᖅ ᐃᓕᓴᕆᔭᐅᔾᔪᑎᓂᒃ; ᐊᒻᒪᓗ 
(b) ᐊᓂᑎᑕᐅᔪᓐᓇᕐᑐᖅ ᑖᓐᓇ ᐃᓄᒃ ᑕᐃᑲᖓ ᑐᓂᕈᑎᐅᔪᒪᖏᑐᓄᑦ 

ᐃᓕᓴᕆᔭᐅᓯᒪᔪᓂᒃ. 
 
ᐃᓱᓕᒃᕕᒃᓴᖏᑦ ᐃᓕᓴᕆᔭᐅᔾᔪᑏᑦ − ᐊᓂᑎᑕᐅᔪᐃᑦ 

(10) ᑭᓯᐊᓂ ᑖᓐᓇ ᐃᓕᓴᕆᔭᐅᔾᔪᑎ ᐃᓚᖓᑎᒍ ᐃᓱᓕᒃᕕᒃᓴᖓ ᐊᒻᒪᓗ 
ᓄᑖᖑᕐᑎᑕᐅᑎᓐᓇᒋᑦ, ᑲᒪᒋᔭᓕᒃ ᓘᑖᑎᒍᑦ ᐃᖅᑲᓇᐃᔮᓕᒃ ᑖᒃᓱᒧᖓ ᐃᓄᖕᒧᑦ ᐊᑐᐊᖅᑕᐅᓯᒪᔪᖅ 

ᐃᓕᓴᕆᔭᐅᔾᔪᑎᖓᓄᑦ ᐊᓂᑎᑦᑎᔪᓐᓇᕐᑐᖅ ᐃᓄᖕᒥᒃ ᑕᐃᑲᖓ ᑐᓂᕈᑎᐅᔪᒪᖏᑐᓄᑦ 
ᐃᓕᓴᕆᔭᐅᓯᒪᔪᓂᒃ. 
 
ᐊᐃᐸᖓ ᐃᓱᒪᓕᐊᖑᓯᒪᔪᖅ − ᑐᒃᓯᕋᐅᑎ 

(11) ᑭᓯᐊᓂ, ᑐᓴᖅᑎᑕᐅᖄᕐᑎᓪᓗᒋᑦ ᐊᓂᕕᒃᓴᖏᓐᓂᒃ ᐃᓚᒃᑲᓐᓂᖓᑎᒍ (9) 
ᐅᕝᕙᓘᓐᓃᑦ (10)−ᒥᒃ, ᑖᓐᓇ ᐃᓄᒃ ᑐᒃᓯᕋᕈᓐᓇᕐᑐᖅ ᐊᐃᐸᖓᓂ ᐃᓱᒪᓕᐊᖑᓯᒪᔪᓂᒃ ᑕᐃᑲᖓ 
ᐃᓱᒪᓕᕆᔨᒧᑦ ᓇᖕᒥᓂᒃ ᐱᔪᒪᔭᒥᓂᒃ, ᑖᓐᓇ ᓘᑖᑎᒍᑦ ᐃᖅᑲᓇᐃᔮᓕᒃ ᐃᒪᐃᔪᓐᓇᕐᑐᖅ 

(a) ᑭᓯᐊᓂ ᑖᓐᓇ ᐃᓱᒪᓕᕆᔨ ᐊᖏᕐᓯᒪᒍᓂ ᐅᖃᖃᑎᖃᕆᐊᒃᓴᖅ, 
ᐸᕐᓇᐃᔪᓐᓇᕐᑐᐃᑦ ᑖᒃᓱᒧᖓ ᐃᓄᖕᒧᑦ ᑖᓐᓇ ᐊᑐᕈᓐᓇᕐᓗᓂᐅ ᐊᐃᐸᖓ 
ᐃᓱᒪᓕᐊᖑᓯᒪᔪᖅ ᒪᓕᓪᓗᒋᑦ ᐊᓂᑎᑕᐅᓂᐊᕐᑎᓪᓗᒋᑦ ᐃᓱᒪᓕᕆᔨᒧᑦ; 
ᐊᒻᒪᓗ 

(b) ᐊᓂᑎᑕᐅᓂᐊᖏᓚᕐ ᑖᓐᓇ ᐃᓄᒃ ᐅᑕᕿᑎᓪᓗᒋᑦ ᑖᒃᑯᓂᖓ ᐊᐃᐸᖓ 
ᐃᓱᒪᓕᐊᖑᓯᒪᔪᓂ ᐃᓚᖓᓂ ᐊᕕᒃᑐᖅᓯᒪᔪᓂ (a)−ᒥᒃ. 

 
ᐊᐃᐸᖓ ᐃᓱᒪᓕᐊᖑᓯᒪᔪᖅ − ᓄᖅᑲᖅᑎᑕᐅᔪᑦ ᐊᓂᑎᑕᐅᓂᐊᕐᓂᖏᑦ 

(12) ᑭᓯᐊᓂ ᑖᓐᓇ ᐃᓱᒪᓕᕆᔨ ᐅᖃᖃᑎᖃᓚᐅᕐᑎᓪᓗᒍ ᐃᓚᒃᑲᓐᓂᖓᑎᒍ (11)−ᒥᒃ 
ᐃᓱᒪᓕᐊᕆᓯᒪᔭᖓᑎᒍ ᑖᓐᓇ ᐃᓄᒃ ᐊᓂᒋᐊᖃᖏᓐᓂᖓᓄᑦ, ᑖᓐᓇ ᐃᓱᒪᓕᕆᔨ ᐃᒪᐃᒍᓐᓇᕐᑐᖅ 

(a) ᐲᖅᑕᐅᑎᒃᓯᓗᓂ ᓄᖅᑲᖅᑎᑕᐅᔪᖅ ᐃᓕᓴᕆᔭᐅᔾᔪᑎᖏᓐᓂᒃ ᐃᓚᖓᓂ 
ᐊᕕᒃᑐᖅᓯᒪᔪᓂ (9)(a)−ᒥᒃ; ᐅᕝᕙᓘᓐᓃᑦ 

(b) ᑕᐃᒪᐃᒐᓗᐊᕐᑎᓪᓗᒍ ᐊᕕᒃᑐᖅᓯᒪᔪᓂ (4)(b)−ᒥᒃ, ᓄᑖᖑᕐᑎᑕᐅᓗᓂ 
ᑖᒃᑯᐊ ᐃᓕᓴᕆᔭᐅᔾᔪᑏᑦ ᐊᖏᕈᑕᐅᓯᒪᔪᖅ ᑖᓐᓇ ᐃᓚᖓᑎᒍ.  

 
ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑏᑦ 

 
ᑐᓂᔭᐅᑎᓪᓗᒋᑦ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᓂᒃ 
44. (1) ᑭᓯᐊᓂ, ᑖᒃᑯᐊ ᒪᓕᓪᓗᒋᑦ ᐃᓱᒪᓕᕆᔨᐅᑉ ᖃᐅᔨᓴᖅᑕᐅᔾᔪᑎᖏᑦ, ᑖᓐᓇ ᓘᑖᑎᒍᑦ 
ᐃᖅᑲᓇᐃᔮᓕᒃ ᐃᓱᒪᓕᐊᕆᓯᒪᔭᖓᑎᒍ ᑖᓐᓇ ᐃᓄᒃ ᐊᑐᕆᐊᖃᖅᑎᑕᐅᔪᖅ ᓇᓗᓇᐃᔭᐃᒃᑯᑎᒍᑦ 
ᒪᓕᒃᑕᑦᓴᓄᑦ ᑕᐃᑯᖓᕐᑕᐅᓗᓂ ᑐᓂᕈᑎᐅᔪᒪᖏᑐᓄᑦ, ᑖᓐᓇ ᓘᑖᑎᒍᑦ ᐃᖅᑲᓇᐃᔮᓕᒃ 
ᑐᓂᓯᔪᓐᓇᕐᑐᖅ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᓂᒃ ᑖᒃᑯᐊ ᐊᑐᖏᖔᕐᓗᒋᑦ 
ᐃᓕᓴᕆᔭᐅᔾᔪᑏᑦ ᑐᓂᕈᑎᐅᔪᒪᖏᑐᓄᑦ ᑭᓯᐊᓂ 

(a) ᑖᓐᓇ ᐃᓄᒃ ᓯᕗᓂᐊᒍ ᑐᓂᕈᑎᒥᓂᐅᑎᓪᓗᒍ ᑐᓂᕈᑎᐅᔪᒪᑎᓐᓇᒍ ᑕᐃᑯᖓ 
ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓄᑦ ᐃᓚᖓᑎᒍ 
ᒪᓕᒐᖏᓐᓂᑦ ᓄᓇᕗᒻᒥ, ᓄᓇᓕᐸᐅᔭᓂᒃ ᐅᕝᕙᓘᓐᓃᑦ ᐊᓯᐊᓂ 
ᓄᓇᓕᐸᐅᔭᐅᔪᓂᒃ; 

(b) ᑖᓐᓇ ᓘᑖᑎᒍᑦ ᐃᖅᑲᓇᐃᔮᓕᒃ ᓈᒻᒪᒋᔭᒥᒍ ᑐᓴᐅᒪᔾᔪᑎᐅᔪᓂᒃ ᑖᒃᑯᐊ 
ᐃᓱᒪᓕᐊᕆᓯᒪᔭᖓᑎᒍ ᑖᓐᓇ ᒪᒥᓴᕆᐊᖃᕐᓂᖓᓄᑦ, 
ᐃᑉᐱᒋᔭᐅᔭᕆᐊᖃᕐᓂᖓᓄᑦ ᐊᒻᒪᓗ ᖃᐅᔨᓴᖅᑕᐅᔭᕆᐊᖃᕐᓂᖓᓄᑦ ᑖᓐᓇ 
ᐃᓄᒃ; 

(b.1) ᑭᓯᐊᓂ ᓘᑦᑖᑎᒍ ᐃᖅᑲᓇᐃᔮᓖᑦ ᐃᓱᒪᓕᕆᔨᐅᑎᓐᓇᒍ, ᑖᒃᑯᐊ 
ᐅᖃᖃᑎᖃᖅᑎᓯᒪᑎᓪᓗᒋᑦ ᐃᓱᒪᓕᕆᔨᒧᑦ ᑕᐃᒃᑯᐊ ᐃᓱᒪᒋᓗᒋᑦ 
ᐱᔪᓐᓇᖅᑎᑖᖅᑎᑕᐅᔾᔪᑎᕕᓂᕐᒥᓄᑦ ᓄᓇᓕᖕᓂᑦ ᐃᑲᔪᑏᑦ ᒪᒥᓴᕈᑎᒃᓴᓄᑦ 
ᑎᓕᓯᔾᔪᑏᑦ; 

(c) ᑖᓐᓇ ᓘᑖᑎᒍᑦ ᐃᖅᑲᓇᐃᔮᓕᒃ, ᐅᕝᕙᓘᓐᓃᑦ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᖅ ᑐᒃᓯᕋᕕᐅᔪᖅ ᑖᒃᓱᒪᖓ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ, 
ᑖᒃᑯᐊ ᐅᖃᖃᑎᖃᓚᐅᕐᑎᓪᓗᒋᑦ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᒥᒃ ᓄᓇᓕᖕᓂᒃ ᐅᕝᕙᓘᓐᓃᑦ ᐊᓯᖏᑦ ᐃᓂᖏᑕ ᓇᔪᖅᑕᖓ 
ᑖᒃᓱᒪ ᐃᓅᑉ, ᐅᕝᕙᓘᓐᓃᑦ ᓇᔪᓚᖓᔭᖓᑕ, ᐃᓱᒪᓕᐊᕆᓯᒪᔭᖓᑎᒍ ᑖᒃᑯᐊ 
ᐊᑐᐃᓐᓇᐅᒪᖔᑕ ᒪᒥᓴᕈᑎᐅᔭᕆᐊᓖᑦ, ᐃᑉᐱᔭᐅᔭᕆᐊᖃᕐᓂᖓᓄᑦ ᐊᒻᒪᓗ 
ᖃᐅᔨᓴᖅᑕᐅᔭᕆᐊᖃᖅᑎᓪᓗᒋᑦ ᓄᓇᓕᖕᓂᒃ ᐅᕝᕙᓘᓐᓃᑦ ᐊᓯᐊᒍ 
ᐃᓂᒋᒐᔭᖅᑕᖏᓐᓄᑦ; 

(d) ᑖᓐᓇ ᓘᑖᑎᒍᑦ ᐃᖅᑲᓇᐃᔮᓕᒃ, ᐅᕝᕙᓘᓐᓃᑦ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᕐᓯᒪᔪᖅ ᑐᒃᓯᕋᕕᐅᔪᖅ ᑖᒃᓱᒪᖓ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ, 
ᑖᓐᓇ 
(i) ᐅᖃᖃᑎᖃᓚᐅᕐᑎᓪᓗᒍ ᐃᓄᒃ ᓇᓗᓇᐃᖅᑕᐅᓯᒪᔪᖅ ᐊᑎᖓ 

ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ, 
(ii) ᓇᓗᓇᐃᖅᔭᐃᓗᑎᒃ ᑖᒃᓱᒧᖓ ᐃᓄᖕᒧᑦ ᑖᒃᑯᐊ ᐱᓕᕆᐊᖏᓐᓂᒃ 

ᐊᑐᕈᑎᖃᖅᑐᓂ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ, ᐊᒻᒪᓗ 
(iii) ᓱᓕᓂᕋᕈᑎᓂᒃ ᐊᑎᓕᐅᖅᓯᒪᔪᑦ ᑕᐃᑲᖓ ᑖᒃᑯᐊ 

ᐱᓕᕆᐊᕆᓂᐊᖅᑕᖏᓐᓂᒃ ᐃᓚᖓᑎᒍ ᓄᓇᓕᖕᓂᒃ ᐃᑲᔫᑎᓄᑦ 
ᐸᕐᓇᐅᑎᓂᒃ; 

(e) ᓘᑖᑎᒍᑦ ᐃᖅᑲᓇᐃᔮᓕᒃ ᑖᓐᓇ 
(i) ᐊᑎᓕᐅᖅᓯᒪᓗᓂ ᐊᖏᕈᑎᐅᔪᓂ ᐋᖅᑭᒃᓱᐃᓯᒪᑲᐃᓐᓇᕐᓗᓂ 

ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᓂᒃ, ᐅᕝᕙᓘᓐᓃᑦ 
(ii) ᐅᐸᒃᑐᖃᖅᑎᓐᓇᒍ ᐊᖏᕈᑎᓂᒃ, ᑖᓐᓇ ᑐᕌᖓᔪᖅ, ᐊᒻᒪᓗ 

ᐱᔪᓐᓇᐅᑎᖃᖅᑎᑕᐅᓗᑎᒃ ᑲᑎᒪᔨᓄᑦ ᑖᒃᑯᐊ ᑐᓂᔭᐅᓂᐊᕐᑎᓪᓗᒋᑦ 
ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᓂᒃ; ᐊᒻᒪᓗ 

(f) ᑖᒃᓱᒪ ᓘᑖᑎᒍᑦ ᐃᖅᑲᓇᐃᔮᓕᒃ ᐃᓱᒪᓕᐊᕆᓯᒪᔭᖓᑎᒍ ᑖᒃᑯᐊ 
(i) ᒪᒥᓴᕈᑎᐅᔪᑦ, ᐃᑉᐱᒋᔭᐅᓂᐊᕐᓂᖓᓄᑦ ᐊᒻᒪᓗ 

ᖃᐅᔨᓴᖅᑕᐅᓂᐊᕐᓂᖓᓄᑦ ᑖᓐᓇ ᐃᓄᒃ ᑕᐃᑲᓃᑦᑎᓪᓗᒍ 
ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓄᑦ, 

(ii) ᐊᒥᓱᓂᒃ ᑐᑭᓯᐅᒪᔾᔪᑎᖃᖅᑐᐃᑦ ᓄᓇᓕᖕᓂᒃ ᐅᕝᕙᓘᓐᓃᑦ ᐊᓯᖏᑦ 
ᐃᓂᖏᑕ ᑖᒃᓱᒪ ᐃᓅᑉ ᓇᔪᖅᑕᖓ, ᐅᕝᕙᓘᓐᓃᑦ ᓇᔪᖅᓂᐊᕐᑕᖓᑕ, 
ᒪᒥᓴᕈᑎᓄᒃ, ᐃᑉᐱᒋᔭᐅᓂᐊᕐᑎᓪᓗᒍ ᐊᒻᒪᓗ 
ᖃᐅᔨᓴᖅᑕᐅᓂᐊᑎᓪᓗᒍ, ᐊᒻᒪᓗ 

(iii) ᖃᓄᐃᓕᖓᓂᐊᕐᓂᖏᓐᓄᑦ, ᑖᓐᓇ ᐃᓄᒃ ᒪᓕᒃᓴᕆᐊᓕᒃ 
ᒪᒥᓴᕈᑎᐅᓂᐊᕐᑐᓂᒃ, ᐃᑉᐱᒋᔭᐅᓂᐊᕐᑎᓪᓗᒍ ᐊᒻᒪᓗ 

ᖃᐅᔨᓴᖅᑕᐅᓂᐊᑎᓪᓗᒍ ᑖᒃᑯᐊ ᒪᓕᖁᔭᐅᓯᒪᔪᑦ ᑖᒃᑯᓇᖓ 
ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᓂᒃ. 

 
ᐅᑎᖅᑎᑕᐅᑎᓪᓗᒋᑦ ᐊᓯᐊᒍ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ 

(2) ᑕᐃᒪᐃᒐᓗᐊᕐᑎᓪᓗᒍ ᐃᓚᒃᑲᓐᓂᖓᓂ (1)−ᒥᒃ, ᑭᓯᐊᓂ ᑖᓐᓇ ᐃᓄᒃ ᓅᑕᐅᓐᓂᖃᑦ 
ᐃᓚᖓᑎᒍ ᐱᖁᔭᐅᑉ ᐊᓯᐊᒍ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ ᑖᓐᓇ 
ᑐᓂᕈᑎᐅᔪᒪᖏᑐᓄᑦ ᐅᑎᖅᑎᑕᐅᑎᓪᓗᒍ ᓄᓇᕗᒻᒧᑦ ᐊᒻᒪᓗ ᑖᓐᓇ ᓘᑖᑎᒍᑦ ᐃᖅᑲᓇᐃᔮᓕᒃ 
ᐃᓱᒪᓕᐊᕆᓯᒪᔭᖓᑎᒍ ᑖᓐᓇ ᐃᓄᒃ ᑲᔪᓯᓂᖃᖅᑐᖅ ᓇᓗᓇᐃᔭᐃᒃᑯᑎᒍ ᒪᓕᒃᑕᑦᓴᓄᑦ 
ᑕᐃᑯᖓᕐᑕᐅᓗᓂ ᑐᓂᕈᑎᐅᔪᒪᖏᑐᓄᑦ, ᑖᓐᓇ ᓘᑖᑎᒍᑦ ᐃᖅᑲᓇᐃᔮᓕᒃ ᑐᓂᓯᔪᓐᓇᕐᑐᖅ 
ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᒥᒃ ᐃᓚᒃᑲᓐᓂᖓᑎᒍ (1)−ᒥᒃ ᑖᒃᑯᐊ ᐃᓱᒪᒥᒍ 
ᖃᐅᔨᓴᖅᑕᐅᓚᐅᕐᑎᓪᓗᒍ. 
 
ᓈᒻᒪᒋᔭᐅᔪᑦ ᑖᒃᑯᐊ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑏᑦ 

(3) ᑖᒃᑯᐊ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑏᑦ ᐃᓚᒃᑲᓐᓂᖓᓂ (1)−ᒥᒃ 
ᐱᖃᓯᐅᑎᒋᐊᓖᑦ 

(a) ᐊᑎᖓᑕ ᐃᓅᑉ ᑖᓐᓇ ᐊᑐᐊᖅᑕᐅᓯᒪᔪᖅ ᑎᓕᓯᔾᔪᑎᓂᒃ; 
(b) ᐊᑎᖓ ᐊᒻᒪᓗ ᓇᔪᖅᑕᖓ ᑖᒃᓱᒪ ᓘᑖᑎᒍᑦ ᐃᖅᑲᓇᐃᔮᓕᖕᒥᒃ ᑖᓐᓇ 

ᑐᓂᓯᔪᖅ ᑎᓕᓯᔾᔪᑎᓂᒃ; 
(c) ᐅᓪᓗᕆᔭᖓᑕ ᐊᒻᒪᓗ ᐃᑲᕋᖓᑎᒍ ᑖᓐᓇ ᖃᐅᔨᓴᖅᑐᒥᓂᖅ ᓘᑖᑎᒍᑦ 

ᐃᖅᑲᓇᐃᔮᓕᒃ ᐃᓅᑉ ᑖᓐᓇ ᐊᑐᐊᖅᑕᐅᓯᒪᔪᖅ ᑎᓕᓯᔾᔪᑎᓂᒃ; 
(d) ᑖᒃᑯᐊ ᓇᓗᓇᐃᑦᓯᒪᓂᖏᑦ ᑖᑦᓱᒪ ᓘᑦᑖᑎᒍᑦ ᐃᖅᑲᓇᐃᔮᓕᐅᑉ 

ᐊᑐᕈᑎᖃᖅᑐᓂ ᐃᓱᒪᓕᐊᕆᓯᒪᔭᖓᑎᒍ ᐃᓅᑉ ᑖᓐᓇ ᐊᑐᐊᖅᑕᐅᓯᒪᔪᖅ 
ᐃᓕᓴᕆᔭᐅᔾᔪᑎᓂᒃ ᐊᑐᕆᐊᖃᖅᑎᑕᐅᔪᖅ ᑕᐃᓐᓇ ᐃᓄᒃ ᐅᖃᐅᓯᐅᔪᒃ 
ᑕᐃᑲᓂ ᐃᓕᑕᕆᔭᐅᔪᒪᔪᑎᒍ ᒪᓕᒃᑕᓴᓄᑦ ᐃᒻᒥᓂ ᑐᓂᕐᕈᑎᐅᔪᒪᙱᑐᓄᑦ, 
ᓇᖕᒥᓂᒃ ᓇᓗᓇᐃᑦᓯᒪᓂᖏ ᖃᐅᔨᓴᑦᑕᐅᖃᑦᑕᑐᓂ ᑖᒃᓱᒪ ᓘᑦᑖᑎᒍᑦ 
ᐃᖅᑲᓇᐃᔮᓕᖕᒧᑦ ᐊᒻᒪᓗ ᑐᑭᓯᐅᒪᖃᑎᒌᑦᑐᑎᒍ ᑖᒃᑯᓄᖓ ᐊᓯᖏᓐᓄᑦ; 

(e) ᑖᒃᑯᐊ ᓇᓗᓇᐃᑦᓯᒪᓂᖏ ᑖᑦᓱᒪ ᓘᑦᑖᑎᒍᑦ ᐃᖅᑲᓇᐃᔮᓕᐅᑉ 
ᐊᑐᕈᑎᖃᖅᑐᓂ ᐃᓱᒪᓕᐊᕆᓯᒪᔭᖓᑎᒍ ᓈᒻᒪᒋᔭᐅᔪᓂᑦ 
ᑐᓂᓯᔪᓐᓇᕐᓂᖏᓐᓄᑦ ᓄᓇᓕᖕᓂᑦ ᐃᑲᔫᑎᓂᑦ ᒪᒥᓴᕈᑎᓄᑦ ᑎᓕᓯᔾᔪᑎᒥᒃᑯ 
ᑖᒃᑯᐊ ᐊᑐᖏᖔᕐᓗᒋᑦ ᐃᓕᓴᕆᔭᐅᔪᑏᑦ ᐃᒻᒥᓂ ᑐᓂᕐᕈᑎᐅᔪᒪᙱᑐᓄᑦ; 

(f) ᐊᑎᖓ ᐊᒻᒪᓗ ᑐᕌᕈᑎᖓᑕ ᑖᒃᑯᐊ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ 
ᐃᓂᖃᕐᕕᖓᓂᑦ ᐅᕝᕙᓘᓐᓃᑦ ᐊᓯᖏᑦ ᓇᔪᖅᑕᖓᑕ ᑖᒃᓱᒪ ᐃᓅᑉ ᑖᓐᓇ 
ᐊᑐᐊᖅᑕᐅᓯᒪᔪ ᑎᓕᓯᔾᔪᑎᓂᒃ ᖃᐅᔨᓴᖅᑕᐅᓂᒥᓂᖓᓐᓄᑦ; 

(g) ᓲᕐᓗ ᑖᓐᓇ ᐃᓄᒃ ᖃᐅᔨᓴᖅᑕᐅᓂᕐᒪᖔᖅ ᓇᖕᒥᓂᒃ ᐅᕝᕙᓘᓐᓃᑦ 
ᐅᖓᓯᑦᑐᑯᑦ; 

(h) ᐅᓂᒃᑳᓕᐊᖑᓯᒪᔪᑦ ᑎᓕᓯᔾᔪᑎᓂᒃ ᐲᖅᑕᐅᑎᑦᓯᓚᖓᔪᒥ ᑭᓯᐊᓂ ᑖᓐᓇ 
ᐃᓄᒃ ᐊᑐᐊᖅᓯᒪᔪᖅ ᑎᓕᓯᔾᔪᑎᒃᑯᑦ ᓄᖃᖅᑎᑦᓯᔪᓐᓇᖅᑐᖅ 
ᓇᓗᓇᐃᔭᐃᒃᑯᑎᒍ ᒪᓕᒃᑕᓴᓄᑦ ᑕᐃᑲᓂ ᑎᑎᕋᖅᓯᒪᔫᑉ 
ᐊᕕᒃᑐᖅᓯᒪᔪᓂ (1)(f)−ᒥᒃ; 

(i) ᑖᒃᑯᐊ ᓇᓕᖅᑲᖏᑦ ᓄᓇᓕᖕᓂᒃ ᐃᑲᔪᑏᑦ ᐸᕐᓇᐅᑎᖏᑦ ᐸᕐᓇᐅᑎᐅᔪᖅ 
ᐊᑐᐃᓐᓇᕈᑦᑎᑕᐅᓯᒪᔪᑦ ᐊᖏᕈᑎᒃᑯᑦ ᐃᓚᖓᓂ 45−ᒥᒃ; ᐊᒻᒪᓗ 

(j) ᐅᓪᓗᕆᔭᖓᑕ ᐊᒻᒪᓗ ᐃᑲᕐᕋᖓᑎᒍ ᐃᓱᓕᒃᕕᒃᓴᖓ ᑖᑦᓱᒪ ᑎᓕᓯᔾᔪᑎᐅᑉ, 
ᑕᖅᑭᓂ ᐱᖓᓲᔪᖅᑐᓂ ᑭᖓᓂᐊᒍ ᑖᑦᓱᒪ ᐃᓅᑉ ᐊᑐᐊᖅᑕᐅᓯᒪᔪᖅ 
ᐃᓕᓴᕆᔭᐅᔾᔪᑎᓂᒃ ᖃᐅᔨᓴᖅᑕᐅᓂᒥᓂᖓᓄᑦ ᓘᑦᑖᑎᒍᑦ ᐃᖅᑲᓇᐃᔮᓕᒧᒃ. 

 
ᓄᑖᙳᒋᐊᖅᑎᑕᐅᔪᑦ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᒃ 

(4) ᑖᒃᑯᐊ ᓄᓇᓕᖕᓂᒃ ᐃᑲᔪᑏᑦ ᒪᒥᓴᕈᑎᓄᑦ ᑎᓕᓯᔾᔪᑎᒃ ᑕᐃᑲᓂ 
ᐃᓚᒃᑲᓐᓂᖓᓂ (1)−ᒥᒃ ᓄᑖᙳᒋᐊᖅᑎᑕᐅᔪᓐᓇᖅᑐᒃ 

(a) ᑖᑦᓱᒪ ᓯᕗᓪᓕᖅᐹᖓᑦ ᓄᑖᙳᒋᐊᖅᑎᑕᐅᔪᑦ, ᐃᓱᒪᓕᕆᔨᒧᑦ 
ᑐᓂᔭᐅᓯᒪᙱᑐᑦ ᓯᕗᓪᓕᒥ ᐃᓕᓴᕆᔭᐅᔾᔪᑎᐅᓚᖅᑐᒥ; ᐊᒻᒪᓗ 

(b) ᑭᖑᓂᑦᓯᐊᖓᒍ ᓄᑖᙳᒋᐊᖅᑎᑕᐅᑲᓐᓂᖅᑐᐃᑦ, ᑖᒃᑯᓇᖓ ᒪᕐᕉᓂᒃ 
ᓘᑦᑖᑎᒍᑦ ᐃᖅᑲᓇᐃᔮᓕᖕᒥᒃ, ᑖᒃᑯᐊ ᓇᓪᓕᖏᑦ ᐃᓱᒪᓕᕆᔨᐅᓪᓗᑎᒃ. 

 
ᓈᒻᒪᒋᔭᐅᔪᑦ ᓄᑖᙳᒋᐊᖅᑎᑕᐅᔪᑦ ᐃᓕᓴᕆᔭᐅᔾᔪᑏᑦ 

(5) ᑖᑦᓱᒪ ᓄᑖᙳᒋᐊᖅᑎᑕᐅᔪᑦ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᒃ ᑕᐃᑲᓂ 
ᐃᓚᒃᑲᓐᓂᖓᓂ (4)−ᒥᒃ ᐱᖃᓯᐅᑎᔭᕆᐊᓖᑦ 

(a) ᑐᓴᐅᒪᔾᔪᑏᑦ ᐅᖃᐅᓯᐅᓯᒪᔪᑦ ᑎᑎᕋᖅᓯᒪᔪᐃᑦ ᐊᕕᒃᑐᖅᓯᒪᔪᓂ (3)(a)-ᒥᒃ 
ᑎᑭᐅᓪᓗᑎ (i)−ᒧᑦ; ᐊᒻᒪᓗ 

(b) ᐅᓪᓗᕆᔭᖓᑕ ᐊᒻᒪᓗ ᐃᑲᕐᕋᖓᑎᒍ ᐃᓱᓕᒃᕕᒃᓴᖓ ᑎᓕᓯᔾᔪᑎᓂᒃ, ᓲᕐᓗ 
ᐅᖓᑖᓅᒋᐊᖃᙱᑐᖅ ᐊᕐᕌᒍ ᐊᑕᐅᓯᕐᒥ ᑭᖑᓂᐊᒍ ᐅᓪᓗᖓᑕ 
ᓄᑖᙳᑎᑕᐅᑎᓪᓗᒍ. 

 
ᑐᓂᕐᕈᑎᐅᔪᑦ ᐃᑦᓯᕙᐅᑕᖓᓄᑦ ᑲᑎᒪᔨᓄᑦ 

(6) ᑭᖑᓂᐊᒍ ᖃᐅᑕᒫᑦ ᓄᑖᙳᑎᑕᐅᑎᓪᓗᒋᑦ ᑖᒃᑯᐊ ᓄᓇᓕᖕᓂᑦ ᐃᑲᔪᑏᑦ ᒪᒥᓴᕈᑎᓄᑦ 
ᑎᓕᓯᔾᔪᑏᑦ, ᐱᒋᐊᕐᓗᓂ ᑐᖓᓕᐊᓂᑦ ᓄᑖᙳᖅᑎᑕᐅᔪᒥᒃ, ᑖᓐᓇ ᓘᑦᑖᑎᒍᑦ ᐃᖅᑲᓇᐃᔮᓕ 
ᓄᑖᙳᒋᐊᖅᑎᑦᑎᔪᖅ ᑎᓕᓯᔾᔪᑎᓂᒃ ᑐᓂᓯᓗᓂ ᓇᓕᖅᑲᖏᓐᓂᒃ ᑎᓕᓯᔾᔪᑎᒥᒃ ᐃᑦᓯᕙᐅᑕᖓᓄᑦ 
ᑲᑎᒪᔨᓄᑦ. 
 
ᓄᖅᑲᖅᑎᑕᐅᓂᖏᑦ ᑎᓕᓯᔾᔪᑎᐅᑉ − ᐊᓂᑎᑕᐅᓚᖓᑎᓪᓗᒋᑦ 

(7) ᑭᓯᐊᓂ ᑖᓐᓇ ᓘᑦᑖᑎᒍᑦ ᐃᖅᑲᓇᐃᔮᓕ ᐅᖃᐅᓯᐅᓯᒪᔪᑦ ᑕᐃᑲᓂ ᑎᑎᕋᖅᓯᒪᔫᑉ 
ᐊᕕᒃᑐᖅᓯᒪᔪᓂ 44(1)(c)−ᒥᒃ ᓇᓗᓇᐃᑦᓯᓯᒪᑉᐸᑦ ᑖᑦᓱᒥᖓ ᐃᓄᒻᒥᒃ ᐊᑐᐊᖅᓯᒪᔪᖅ ᑎᓕᓯᔾᔪᑎᒃᑯᑦ 
ᐊᑐᕆᐊᖃᕈᓐᓃᑎᓪᓗᒍ ᒪᓕᒃᑕᓴᓄᑦ ᐃᒻᒥᓂ ᑐᓂᕐᕈᑎᐅᔪᒪᙱᑐᓄᑦ, ᑖᓐᓇ ᓘᑦᑖᑎᒍᑦ 
ᐃᖅᑲᓇᐃᔮᓕ ᐃᒪᐃᓪᓗᓂ 

(a) ᓄᖅᑲᖅᑎᓪᓗᒍ ᑎᓕᓯᔾᔪᑎᒃ; ᐊᒻᒪᓗ 
(b) ᐊᓂᒍᓐᓇᖅᑎᑕᐅᑎᓪᓗᓂ ᑖᓐᓇ ᐃᓄᒃ ᑕᐃᑲᙵ ᑐᓂᕐᕈᑎᐅᔪᒪᙱᑐᓄᑦ 

ᐃᓕᓴᕆᔭᐅᓯᒪᔪᓂᒃ. 

ᐃᓱᓕᒃᕕᒃᓴᖓᑦ ᑎᓕᓯᔾᔪᑎᐅᑉ − ᐊᓂᑎᑕᐅᔪᖃᖅᑎᓪᓗᒍ 
(8) ᑭᓯᐊᓂ ᑖᓐᓇ ᑎᓕᓯᔾᔪᑎᒃ ᑕᐃᑲᓂ ᐃᓚᖓᓂ ᐃᓱᓕᒃᑎᓪᓗᒍ ᐊᒻᒪᓗ 

ᓄᑖᙳᑎᖅᑕᐅᒍᓐᓇᐃᑎᓪᓗᒍ, ᑖᓐᓇ ᑲᒪᒋᔭᓕ ᓘᑦᑖᑎᒍᑦ ᐃᖅᑲᓇᐃᔮᓕ ᑖᒃᓱᒧᖓ ᐃᓄᖕᒥᒃ 
ᐊᑐᐊᖅᓯᒪᔪᖅ ᐃᓕᓴᕆᔭᐅᔾᔪᑎᓂᒃ ᐊᓂᑎᑦᓯᕋᔭᖅᐳᖅ ᑖᑦᓱᒥᒪ ᐃᓄᒻᒥᒃ ᑕᐃᑲᙵ 
ᑐᓂᕐᕈᑎᐅᔪᒪᙱᑐᓄᑦ ᐃᓕᓴᕆᔭᐅᓯᒪᔪᓂᒃ. 
 
ᐊᐃᐸᖓᓂ ᐃᓱᒪᓕᐊᕆᓯᒪᔪᐅᔪᖅ − ᑐᒃᓯᕋᖅᑐᖅ 

(9) ᑭᓯᐊᓂ, ᑐᓴᖅᑎᑕᐅᓚᖓᑎᓪᓗᒍ ᐊᓂᓂᐋᕐᓂᕋᕈᑎᖓᓐᓂᒃ ᑕᐃᑲᓂ 
ᐃᓚᒃᑲᓐᓂᖓᓂ (7)-ᒥᒃ ᐅᕝᕙᓘᓐᓃᑦ (8)−ᒥᒃ, ᑖᓐᓇ ᐃᓄᒃ ᑐᒃᓯᕋᕐᑐᖅ ᐊᐃᐸᖓᓂ 
ᐃᓱᒪᓕᐊᕈᑎᐅᔪᓂᒃ ᐃᓱᒪᓕᕆᔨᒧᑦ ᑖᒃᓱᒪ ᐱᔪᓐᓇᕐᓂᖓᓄᑦ, ᑖᓐᓇ ᓘᑦᑖᑎᒍᑦ ᐃᖅᑲᓇᐃᔮᓕ 
ᐃᒪᐃᔪᓐᓇᖅᑐᖅ 

(a) ᑭᓯᐊᓂ ᑖᓐᓇ ᐃᓱᒪᓕᕆᔨ ᐊᖏᖅᓯᒪᒍᓂ ᐅᖃᖃᑎᖃᓚᐅᖅᑎᓪᓗᒍ, 
ᐸᖕᓇᐅᑎᓕᐅᕐᓗᓂ ᑖᒃᓱᒪᖓ ᐃᓄᖕᒥᒃ ᐊᑐᕈᓐᓇᕐᓗᓂ ᐊᐃᑉᐸᖓᓂ 
ᐃᓱᒪᓕᐊᖑᓯᒪᔪᓂᒃ ᒪᓕᓪᓗᒋᑦ ᐊᓂᑎᑕᐅᒍᑎᓂᒃ ᑖᒃᓱᒪᖓ ᐃᓱᒪᓕᕆᔨᒧᑦ; 
ᐊᒻᒪᓗ 

(b) ᐊᓂᑎᑦᓯᒍᓐᓇᐃᓗᓂ ᑖᑦᓱᒥᖓ ᐃᓄᒻᒥᒃ ᐅᑕᖅᑭᑎᓪᓗᒋᑦ ᐊᐃᑉᐸᖓᓂ 
ᐃᓱᒪᓕᐊᕆᓯᒪᔪᐅᔪᓂᒃ ᑕᐃᑲᓂ ᑎᑎᕋᖅᓯᒪᔫᑉ ᐊᕕᒃᑐᖅᓯᒪᔪᓂ (a)−ᒥᒃ. 

 
ᐊᐃᑉᐸᖓᓂ ᐃᓱᒪᓕᐊᕆᓯᒪᔪᐅᔪᖅ − ᓄᖅᑲᖅᑎᑕᐅᓂᖓᑕᑦ ᐊᓂᑎᑕᐅᒍᑎᖓᓄᑦ 

(10) ᑭᓯᐊᓂ ᑖᓐᓇ ᐃᓱᒪᓕᕆᔨ ᐅᖃᖃᑎᖃᓚᐅᖅᑎᓪᓗᒍ ᑕᐃᑲᓂ 
ᐃᓚᒃᑲᓐᓂᖓᓂ (9)−ᒥᒃ ᑖᒃᓱᒪ ᐃᓅᑉ ᐃᓱᒪᓕᐊᕆᓯᒪᔭᖓᑎᒍ ᐊᓂᑎᑕᐅᔪᒪᓐᓇᓂ, ᑖᓐᓇ 
ᐃᓱᒪᓕᕆᔨ ᐱᔪᓐᓇᑐᖅ 

(a) ᐲᖅᑕᐅᓗᓂ ᓄᖅᑲᖅᑎᑕᐅᓂᖏᓐᓂᒃ ᑎᓕᓯᔾᔪᑎᓂᒃ ᑕᐃᑲᓂ ᑎᑎᕋᖅᓯᒪᔫᑉ 
ᐊᕕᒃᑐᖅᓯᒪᔪᓂ (7)(a)−ᒥᒃ; ᐅᕝᕙᓘᓐᓃᑦ 

(b) ᑕᐃᒪᐃᒐᓗᐊᖅᑎᓪᓗᒋᑦ ᑎᑎᕋᖅᓯᒪᔫᑉ ᐊᕕᒃᑐᖅᓯᒪᔪ (4)(b)−ᒥᒃ, 
ᓄᑖᙳᑎᑕᐅᓗᑎᒃ ᑖᒃᑯᐊ ᑎᓕᓯᔾᔪᑏᑦ ᐊᖏᕈᑎᐅᓯᒪᔪᒃᑯᑦ ᑕᐃᑲᓂ 
ᐃᓚᖓᓂ. 

 
ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑏᑦ 
45. (1) ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑏᑦ ᐱᖃᓯᐅᑎᔭᕆᐊᓖᑦ ᐃᓘᓐᓇᐃᓂ ᓄᓇᓕᖕᓂᑦ 
ᐃᑲᔫᑎᓂᑦ ᒪᒥᓴᕈᑎᓄᑦ ᑎᓕᓯᔾᔪᑏᑦ, ᐊᒻᒪᓗ ᐱᖃᓯᐅᑎᔪᑦ ᐅᑯᓂᖓ 

(a) ᒪᓕᒃᑕᐅᔭᕆᐊᓖᑦ ᐃᓗᓕᖅᑕᖏᓐᓂᑦ ᐱᖃᓯᐅᑎᔪᓂᑦ 
(i) ᑖᒃᑯᐊ ᒪᓕᒋᐊᖃᕈᑕᐅᔪᓂ ᑖᑦᓱᒪ ᐃᓅᑉ ᐊᑐᐊᖅᓯᒪᔪᖅ 

ᑎᓕᓯᔾᔪᑎᓂᒃ ᒪᓕᓪᓗᒋᑦ ᒪᒥᓴᕈᑎᐅᔭᕆᐊᓖᓐᓂᑦ, ᑲᒪᒋᔭᐅᓪᓗᓂ 
ᐊᒻᒪᓗ ᖃᐅᔨᓴᖅᑕᐅᔭᕆᐊᖃᖅᑎᓪᓗᒍᑦ, 

(ii) ᐊᑎᖓ ᐊᒻᒪᓗ ᐱᓕᕆᐊᖏᑦ ᐃᑲᔫᑎᐅᔪᓄᑦ ᐃᓄᒻᒧᑦ 
ᐊᖏᖅᓯᒪᑎᓪᓗᒍ ᑖᒃᑯᓄᖓ 
(A) ᖃᐅᔨᓴᖅᑕᐅᓗᓂ ᑖᓐᓇ ᐃᓄᒃ ᐊᑐᐊᖅᓯᒪᔪᖅ 

ᑎᓕᓯᔾᔪᑎᒃᑯᑦ, 

(B) ᐃᑲᔪᕐᓗᒍ ᑖᓐᓇ ᐃᓄᒃ ᐊᑐᐊᖅᓯᒪᔪᖅ ᑎᓕᓯᔾᔪᑎᒃᑯᑦ 
ᒪᓕᖁᓪᓗᒍ ᑎᓕᓯᔾᔪᑎᐅᔪᒃᑯᑦ, ᐱᖃᓯᐅᑎᔪᒥ 
ᒪᓕᒃᑕᐅᔭᕆᐊᓕᓐᓂᑦ ᑕᐃᑲᓂ ᐃᓚᒃᑲᓂᖓᓂ 
ᑎᑎᕋᖅᓯᒪᔪᓂ ᐊᕕᒃᑐᖅᓯᒪᔪᓂ (i)−ᒥᒃ, ᐊᒻᒪᓗ 

(C) ᐅᓂᒃᑳᓕᐅᕐᓗᑎᒃ ᑲᒪᒋᔭᓕᖕᒧᑦ ᓘᑦᑖᑎᒍᑦ ᐃᖅᑲᓇᐃᔮᓕᖕᒥᒃ, 
ᐊᒻᒪᓗ 

(iii) ᑖᒃᑯᐊ ᐊᑎᖏᑦ ᐅᕝᕙᓘᓐᓃᑦ ᓇᓗᓇᐃᒃᑯᑕᖏᓐᓂᒃ ᐊᒻᒪᓗ 
ᒪᓕᓪᓗᒋᑦ ᒪᓕᒃᑕᐅᔭᕆᐊᓖᑦ ᑖᒃᓱᒪ ᐋᓐᓂᐊᖃᓐᓇᖏᑐᓕᕆᓂᕐᒧᑦ 
ᐃᓕᓐᓂᐊᖅᓯᒪᔪᒧᑦ ᐊᒻᒪᓗ ᐊᓯᖏᓐᓄᑦ ᐃᓄᓐᓄᑦ ᐃᓱᒪᒋᔭᐅᓗᑎᒃ 
ᑖᒃᑯᐊ  
(A) ᒪᒥᓴᕈᑎᐅᔭᕆᐊᓖᑦ, ᑲᒪᒋᔭᐅᓂᖅ ᐊᒻᒪᓗ 

ᖃᐅᔨᓴᖅᑕᐅᔭᕆᐊᖃᖅᑐᓄᑦ, ᐊᒻᒪᓗ 
(B) ᐅᓂᒃᑳᓕᐅᕐᓗᑎᒃ ᑖᒃᓱᒧᖓ ᑲᒪᒋᔭᓕᕐᒧᑦ ᓘᑦᑖᑎᒍᑦ 

ᐃᖅᑲᓇᐃᔮᓕᖕᒥᒃ; 
(b) ᓇᖕᒥᓂᒃ ᑐᓂᕐᕈᑎᔪᓄᑦ ᑖᒃᑯᐊ ᐱᖃᓯᐅᑎᔪᑦ ᐊᓯᖏᓐᓂᑦ 

ᐱᔨᑦᓯᕋᖅᑕᐅᓂᒃᑯᑦ ᐊᒻᒪᓗ ᐃᑲᔪᖅᑕᐅᓂᑯᑦ ᐊᑐᐃᓐᓇᐅᔪᐃᑦ ᑖᑦᓱᒧᖓ 
ᐃᓄᖕᒧᒃ ᐊᑐᐊᖅᓯᒪᔪᖅ ᑎᓕᓯᔾᔪᑎᓂᒃ ᑕᐃᑲᓂ ᓄᓇᓕᖕᓂᒃ ᐅᕝᕙᓘᓐᓃᑦ 
ᐊᓯᖏᓐᓂᑦ ᐃᓂᖏᑕ ᓇᔪᖅᑕᖓ, ᐅᕝᕙᓘᓐᓃᑦ ᓇᔪᓚᖓᔭᖓᑕ, ᑕᐃᑲᓂ 
(i) ᐃᓚᒋᓄᑦ ᐃᑲᔪᖅᑕᐅᑎᓪᓗᒋᑦ, 
(ii) ᐅᖃᖃᑎᖃᕝᕕᒋᔭᒃᑕᒥᓄᑦ, ᐱᖃᓯᐅᑎᓪᓗᓂ ᐃᓄᖕᓂᒃ 

ᐅᖃᖃᑎᖃᕝᕕᖓᓐᓄᑦ, 
(iii) ᐊᓯᖏᓐᓂᑦ ᐃᓄᖕᓂᒃ ᑕᐃᑯᙵᓗᑎᒃ ᒪᒥᓴᕈᑎᐅᔪᓂᒃ, 
(iv) ᐃᓕᖅᑯᓯᒥᒍᑦ ᐃᑲᔪᖅᑕᐅᓂᖅ, ᐊᒻᒪᓗ 
(v) ᓇᓪᓕᐊᒍᑐᐃᓐᓇᖓᓂ ᐊᓯᖏᓐᓂᑦ ᐱᔨᑦᓯᕋᕈᑎᓂᑦ ᐅᕝᕙᓘᓐᓃᑦ 

ᐃᑲᔪᖅᑕᐅᓂᒃᑯᑦ ᐃᑲᔪᑐᐃᓐᓇᕆᐊᓕᒻᒥᑦ ᑖᒃᓱᒥᖓ ᐃᓄᒻᒥᑦ 
ᐊᑐᐊᖅᓯᒪᔭᖓᑎᒍ ᑎᓕᓯᔾᔪᑎᓂᒃ; ᐊᒻᒪᓗ 

(c) ᐊᑎᖏᑦ ᐊᒻᒪᓗ ᒪᓕᒃᑕᐅᔭᒋᐊᓕᖕᓂᑦ ᑲᒪᒋᔭᖏᓐᓂᑦ ᑖᑦᓱᒪ ᓘᑦᑖᑎᒍᑦ 
ᐃᖅᑲᓇᐃᔮᓕ, ᓲᕐᓗ ᑲᒪᒋᔭᓕ ᖃᐅᔨᓴᖅᑎᐅᓂᕐᒧᑦ ᐊᒻᒪᓗ 
ᐊᐅᓚᑦᓯᔨᐆᓂᕐᒧᑦ ᑖᒃᑯᓂᖓ ᓄᓇᓕᖕᓂᑦ ᐃᑲᔫᑎᓄᑦ ᐸᕐᓇᐅᑎᓂᒃ. 

 
ᓇᓗᓇᐃᒃᑯᑕᐃ ᑖᒃᑯᓄᖓ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᐅᕝᕙᓘᓐᓃᑦ 
ᐸᓖᓯᒃᑯᓐᓄᑦ 

(2) ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᐅᕝᕙᓘᓐᓃᑦ ᐸᓖᓯᕐᒥᑦ 
ᐊᑎᖃᖅᑐᖅ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ ᑖᒃᑯᐊ ᑎᒃᑯᐊᓯᓪᓗᑎᒃ ᐊᓯᐊᓂᑦ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᕐᓯᒪᔪᒥᒃ ᐅᕝᕙᓘᓐᓃᑦ ᐸᓖᓯᓂᒃ ᐱᔭᒌᓐᓂᖃᕐᓗᑎᒃ 
ᐱᓕᕆᐊᑦᓴᕆᔭᖏᓐᓂᑦ ᑕᐃᑲᓂ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ, ᓇᓪᓕᐊᒍᑐᐃᓐᓇᖓᓂ 
ᐊᑐᑲᐃᓐᓇᕈᑎᓂᒃ ᐅᕝᕙᓘᓐᓃᑦ ᐊᑐᐃᓐᓇᓚᖓᔭᒥᓂᒃ, ᑖᒃᑯᐊ 

(a) ᐱᑕᓕᒻᒥᑦ ᐊᖏᕈᑎᓕᐅᖅᓯᒪᔪᑎᒃ ᑖᒃᑯᐊ ᐊᓯᐊᓂ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᓂᒃ ᐅᕝᕙᓘᓐᓃᑦ ᐸᓖᓯᓂᒃ; 

(b) ᐊᑐᐃᓐᓇᐅᑎᑦᓯᓗᑎᒃ ᖃᐅᔨᒪᔾᔪᑎᒥᒃ ᑖᒃᓱᒧᖓ ᐃᓄᖕᒧᑦ ᐊᑐᐊᖅᓯᒪᔪᖅ 
ᑎᓕᓯᔾᔪᑎᒥᒃ ᐊᒻᒪᓗ ᑎᒃᑯᐊᖅᑕᐅᔪᖅ; ᐊᒻᒪᓗ 

(c) ᐊᑐᐃᓐᓇᐅᑎᑦᓯᓗᑎᒃ ᖃᐅᔨᒪᔾᔪᑎᓂᒃ ᑖᒃᑯᓄᖓ 
(i) ᑲᒪᒋᔭᓕ ᓘᑦᑖᑎᒍᑦ ᐃᖅᑲᓇᐃᔮᓕᕐᒧᑦ, ᐊᒻᒪᓗ 
(ii) ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒧᑦ ᐅᖃᐅᓯᐅᓯᒪᔪᑦ 

ᑕᐃᑲᓂ ᑎᑎᕋᖅᓯᒪᔫᑉ ᐊᕕᒃᑐᖅᓯᒪᔪᓂ (1)(a)(iii)−ᒥᒃ. 
 
ᑐᒃᓯᕋᕐᑐᖅ ᑎᒃᑯᐊᓯᓪᓗᑎᒃ ᐊᓯᐊᓂ ᐃᓄᖕᒥᒃ 

(3) ᑖᓐᓇ ᐃᓄᒃ ᐊᓯᖓᑎᒍ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒥᒃ 
ᐅᕝᕙᓘᓐᓃᑦ ᐸᓖᓯᒥᒃ ᐊᑎᖃᖅᑎᑕᐅᔪᓂ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ 
ᑐᒃᓯᕋᕐᕕᐅᔪᓐᓇᖅᑐᑦ ᑲᒪᒋᔭᓕᕐᒧᑦ ᓘᑦᑖᑎᒍᑦ ᐃᖅᑲᓇᐃᔮᓕᒧᑦ ᑖᓐᓇ ᑎᒃᑯᐊᓯᓪᓗᑎᒃ ᐊᓯᐊᓂ 
ᐃᓄᖕᒥᒃ ᑖᒃᑯᓂᖓ ᐱᔭᒌᓐᓂᖃᕐᓗᑎᒃ ᐱᓕᕆᐊᑦᓴᕆᔭᖏᓐᓂᑦ ᑕᐃᑲᓂ ᓄᓇᓕᖕᓂᒃ ᐃᑲᔫᑎᓄᑦ 
ᐸᕐᓇᐅᑎᓂᒃ. 
 
ᓇᓗᓇᐃᒃᑯᑕᓕᖕᒥᒃ ᐊᓯᐊᓄᑦ ᐃᓄᒻᒧᑦ 

(4) ᒪᓕᓪᓗᒋᑦ ᑐᒃᓯᕋᐅᑎᐅᔪᑦ ᑕᐃᑲᓂ ᐃᓚᒃᑲᓐᓂᖓᓂ (3)−ᒥᒃ, ᑖᓐᓇ ᑲᒪᒋᔭᓕ 
ᓘᑦᑖᑎᒍᑦ ᐃᖅᑲᓇᐃᔮᓕᒧᑦ ᑎᒃᑯᐊᓯᓪᓗᓂ ᐊᓯᐊᓂ ᐃᓄᖕᒥᒃ ᐱᔭᒌᓐᓂᖃᕐᓗᑎᒃ 
ᐱᓕᕆᐊᑦᓴᕆᔭᖏᓐᓂᑦ ᑕᐃᑲᓂ ᑐᒃᓯᕋᖅᑐᒧᑦ ᑭᓯᐊᓂ ᑖᓐᓇ ᓘᑦᑖᑎᒍᑦ ᐃᖅᑲᓇᐃᔮᓕᒃ 
ᐱᑕᖃᖅᑐᖅ 

(a) ᑐᑭᓯᑎᑦᓯᓗᓂ ᐊᓯᖓᓄᑦ ᐃᓄᒻᒧᑦ ᑖᒃᑯᐊ ᐱᓕᕆᐊᖏᓐᓂᒃ ᐊᑐᕈᑎᖃᖅᑐᓂ 
ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ; ᐊᒻᒪᓗ 

(b) ᐱᓯᒪᑦᓯᓗᑎᒃ ᓱᓕᓂᕋᕈᑎᓂᒃ ᑕᐃᒃᑯᓄᖓ ᐱᓕᕆᐊᕆᓂᐊᖅᑕᖏᓐᓂᒃ 
ᐃᓚᖓᑎᒍ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ. 

 
ᖃᐅᔨᒪᔾᔪᑏᑦ ᑖᒃᓱᒧᖓ ᐃᓅᑉ ᐊᑐᐊᖅᑕᐅᓯᒪᔪᖅ ᑎᓕᓯᔾᔪᑎᓂᒃ 

(5) ᒪᓕᓪᓗᑎᑦ ᓇᓗᓇᐃᒃᑯᑕᐅᔪᒥᑦ ᑕᐃᑲᓂ ᐃᓚᒃᑲᓐᓂᖓᓂ (4)−ᒥᒃ, ᑖᓐᓇ ᓘᑦᑖᑎᒍᑦ 
ᐃᖅᑲᓇᐃᔮᓕᒃ ᐊᑐᐃᓐᓇᐅᑎᒃᓯᓗᓂ ᖃᐅᔨᒪᔾᔪᑎᓂᒃ ᑕᐃᑲᓂ ᓇᓗᓇᐃᒃᑯᑕᖕᓂ ᑕᐃᑦᓱᒪ ᐃᓅᑉ 
ᐊᑐᐊᖅᓯᒪᔪᒥ ᑎᓕᓯᔾᔪᑎᓂᒃ ᐊᒻᒪᓗ ᑖᐃᒃᑯᐊ ᑎᒃᑯᐊᖅᑕᐅᓯᒪᓂᖓᑎᒍ. 
 
ᖃᐅᔨᒪᔾᔪᑏᑦ ᐊᓯᖏᓐᓄᑦ 

(6) ᒪᓕᓪᓗᒋᑦ ᓇᓕᖅᑲᖏᑦ ᖃᐅᔨᒪᔾᔪᑏᑦ ᑕᐃᑲᓂ ᑎᑎᕋᖅᓯᒪᔫᑉ 
ᐊᕕᒃᑐᖅᓯᒪᔪᓂ (2)(c)(i)−ᒥᒃ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᑦ ᑕᐃᑲᓂ ᐃᓚᒃᑲᓐᓂᖓᓂ (4)−ᒥᒃ, 
ᑖᓐᓇ ᑲᒪᒋᔭᓕ ᓘᑦᑖᑎᒍᑦ ᐃᖅᑲᓇᐃᔮᓕᒃ ᐊᑐᐃᓐᓇᐅᑎᒃᓯᓗᓂ ᑖᒃᑯᓂᖓ ᖃᐅᔨᒪᔾᔪᑎᓂᒃ 
ᓇᓗᓇᐃᒃᑯᑕᖕᓂ ᐃᓘᓐᓇᖏᓐᓄᑦ ᐃᓄᓐᓄᑦ ᐊᑎᖃᖅᑐᓄᑦ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ 
ᑖᒃᑯᐊ ᖃᐅᔨᒪᔭᐅᔭᕆᐊᓖᑦ ᑭᓇᐅᓂᕐᒥᓄᑦ ᑎᒃᑯᐊᑕᐃᓯᒪᔪᒥ ᐃᓄᒻᒧᑦ. 

ᐱᓕᕆᐊᑦᓴᕆᔭᖏᑦ ᑖᒃᑯᓄᖓ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᐊᒻᒪᓗ ᐸᓖᓯᓄᑦ 
(7) ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᐊᒻᒪᓗ ᐸᓖᓰᑦ ᐊᑎᖃᖅᑐᑦ ᑕᐃᑲᓂ 

ᒪᓕᒃᑕᐅᔭᕆᐊᖃ6ᐸᒃᑐᓄᑦ ᐃᓗᓕᖅᑕᖏᓐᓂᑦ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ ᐅᕝᕙᓘᓐᓃᑦ 
ᑎᒃᑯᐊᓯᓪᓗᑎᒃ ᑕᐃᑲᓂ ᑎᑎᕋᖅᓯᒪᔫᑉ ᐊᕕᒃᑐᖅᓯᒪᔪᓂ (2)−ᒥᒃ ᐃᒪᐃᓂᐊᖅᐳᖅ 

(a) ᓈᒻᒪᒃᑐᒥ ᐋᖅᑭᒃᓱᐃᓇᓱᕐᓗᑎᒃ ᐸᕐᓇᐅᑎᓂᒃ ᑕᐃᑲᓂ ᐊᖏᕈᑕᐅᓯᒪᔪᒃᑯᑦ 
ᐱᓕᕆᐊᑦᓴᕆᔭᖏᓂᑦ ᑐᓂᔭᐅᓯᒪᔪᒥ ᑕᐃᑲᓂ ᒪᓕᒃᑕᐅᔭᕆᐊᖃᕐᐸᒃᑐᓄᑦ 
ᐃᓗᓕᖅᑕᖏᓐᓂᑦ; ᐊᒻᒪᓗ 

(b) ᐅᓂᒃᑳᓕᐅᕐᓗᑎᒃ ᓇᓪᓕᐊᒍᑐᐃᓐᓇᖓᓂ ᑲᔪᓯᔪᓐᓇᖅᑐᖃᖅᑎᓐᓇᒍ ᑖᑦᓱᒪ 
ᐃᓅᑉ ᐊᑐᐊᖅᓯᒪᔪᖅ ᑎᓕᓯᔾᔪᑎᓂᒃ ᒪᓕᓪᓗᒋᑦ ᒪᓕᒃᑕᐅᔭᕆᐊᓕᖕᓄᑦ 
ᐃᓗᓕᖅᑕᖏᓐᓂᑦ ᑲᒪᒋᔭᓕᕐᒧᑦ ᓘᑦᑖᑎᒍᑦ ᐃᖅᑲᓇᐃᔮᓕᖕᒥᒃ. 

 
ᑕᒪᐃᓐᓄᑦ ᐱᓕᕆᐊᑦᓴᕆᔭᖏᑦ 

(8) ᑕᐃᒪ ᐃᓄᒃ, ᐊᓯᖓᓄᑦ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᐅᕝᕙᓘᓐᓃᑦ 
ᐸᓖᓯᕐᒧᑦ, ᑖᒃᑯᐊ ᐊᑎᖃᖅᑐᑦ ᑕᐃᑲᓂ ᒪᓕᒃᑕᐅᔭᕆᐊᖃᕐᐸᒃᑐᓄᑦ ᐃᓗᓕᖅᑕᖏᓐᓂᑦ ᑕᐃᑲᓂ 
ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ ᐅᕝᕙᓘᓐᓃᑦ ᑎᒃᑯᐊᓯᒪᔪᒃ ᑕᐃᑲᓂ ᑎᑎᕋᖅᓯᒪᔫᑉ 
ᐊᕕᒃᑐᖅᓯᒪᔪᓂ (4)−ᒥᒃ ᐅᓂᒃᑳᓕᐅᕐᓗᑎᒃ ᓇᓪᓕᐊᒍᑐᐃᓐᓇᖓᓂ ᒪᓕᒍᑎᖃᙱᒍᑎᑦ 
ᒪᓕᒃᑕᐅᔭᕆᐊᓕᖕᓄᑦ ᐃᓗᓕᖅᑕᖏᓐᓂᑦ ᑖᒃᓱᒧᖓ ᑲᒪᒋᔭᓕ ᓘᑦᑖᑎᒍᑦ ᐃᖅᑲᓇᐃᔮᓕᖕᒥᒃ. 
 
ᐋᖅᑭᒋᐊᖅᑕᐅᔪᑦ ᑖᒃᑯᐊ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ 

(9) ᑖᓐᓇ ᑲᒪᒋᔭᓕ ᓘᑦᑖᑎᒍᑦ ᐃᖅᑲᓇᐃᔮᓕᖕᒥᒃ ᑖᒃᑯᓂᖓ ᐋᖅᑭᒃᓱᐃᔪᓐᓇᖅᑐᖅ 
ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ ᐅᑯᐊ ᒪᓕᓪᓗᒋᑦ ᐊᑐᖅᑕᐅᕙᒃᑐᐃᑦ ᐊᑯᓕᕇ 
ᒪᓕᒃᑕᐅᔭᕆᐊᓖᑦ ᑎᑎᕋᖅᓯᒪᔫᑉ ᐊᕕᒃᑐᖅᓯᒪᔪᓂ 44(1)(c)-ᒥᒃ ᑎᑭᓪᓗᒍ (f)−ᒧᑦ ᑖᒃᑯᐊ 
ᐃᓱᒪᒋᓗᒋᑦ ᓇᓪᓕᐊᒍᑐᐃᓐᓇᖏᑦ ᐊᕕᒃᑐᖅᓯᒪᐅᖅᑑᑦ ᑖᒃᑯᓂᖓ ᓄᓇᓕᖕᓂᒃ ᐃᑲᔫᑎᓄᑦ 
ᐸᕐᓇᐅᑎᓂᒃ ᑖᒃᑯᐊ ᐋᖅᑭᒋᐊᖅᑕᐅᓂᐊᖅᑎᓪᓗᒋᑦ. 
 
ᒪᓕᒍᑎᖃᙱᒍᑎᑦ ᑖᒃᑯᓂᖓ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᓂᒃ 
46. (1) ᑭᓯᐊᓂ ᑖᓐᓇ ᐃᓄᒃ ᐊᑐᐊᖅᑕᐅᓯᒪᑉᐸ ᑖᒃᑯᓄᖓ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ 
ᑎᓕᓯᔾᔪᑎᓂᒃ ᑖᒃᑯᐊ ᑲᔪᓯᑎᓐᓇᒋᑦ ᒪᓕᒃᑕᐅᔭᕆᐊᓕᖕᓂᒃ ᐃᓗᓕᖅᑕᖏᓐᓂᑦ ᑕᐃᑲᓂ ᓄᓇᓕᖕᓂᒃ 
ᐃᑲᔫᑎᓄᑦ ᐸᕐᓇᐅᑎᓂᒃ, ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᐊᑎᖃᖅᑐᖅ 
ᑕᐃᑲᓂ ᐸᕐᓇᐅᑎᓃᑐᖅ ᐃᒪᐃᔪᓐᓇᖅᑐᖅ 

(a) ᓇᖕᒥᓂᒃ ᐅᖃᖃᑎᖃᕐᓗᓂ ᐃᓄᖕᒥᒃ; 
(b) ᖃᐅᔨᑎᑦᓯᓗᓂ ᑖᑦᓱᒪ ᐃᓅᑉ ᒪᓕᒍᑎᖃᙱᒍᑎᑦ ᐊᒻᒪᓗ ᑖᒃᑯᐊ 

ᓱᒋᐊᖅᑕᐅᒍᓐᓇᕐᓂᖏᑦ ᑲᔪᓯᖏᑐᐊᖅᐸ, ᐱᖃᓯᐅᑎᔪᒥᒃ 
ᑕᐃᑯᖓᑕᐅᔪᓐᓇᖅᑐᖅ ᐃᒻᒥᓂ ᑐᓂᕐᕈᑎᐅᔪᒪᙱᑐᓄᑦ; 

(c) ᓇᓗᓇᐃᖅᓗᒋᑦ, ᐱᔪᓐᓇᕐᓂᖏᑦ ᐅᖓᑖᓄᒍᓐᓇᓂᖏᓐᓄᑦ, ᑖᒃᑯᐊ 
ᖃᓄᐃᓕᐅᕈᑎᓂᒃ ᖃᓄᑎᒋᑦ ᒥᑭᓪᓕᕆᐊᑕᐅᓂᖏᓐᓂᑦ ᑕᐃᒫᑦᓴᐃᓇᖅ 
ᒪᓕᖃᑦᑕᖏᑦᑐᓄᑦ- ᒪᓕᑦᑕᐅᓂᕆᔭᖏᓐᓂᑦ; ᐊᒻᒪᓗ 

(d) ᐅᓂᒃᑳᓕᐅᕐᓗᑎᒃ ᐱᔪᓐᓇᕐᓂᖏᓐᓄᑦ, ᐅᕝᕙᓘᓐᓃᑦ ᐱᔾᔪᑎᖏᓐᓄᑦ 
ᐱᔪᓐᓇᖅᑎᓐᓇᒋᑦ, ᑖᒃᓱᒧᖓ ᑲᒪᒋᔭᓕᕐᒧᑦ ᓘᑦᑖᑎᒍᑦ ᐃᖅᑲᓇᐃᔮᓕᖕᒥᒃ. 

ᐱᐅᙱᓕᕙᓪᓕᐊᓂᖏᑦ 

(2) ᑭᓯᐊᓂ ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᐃᓱᒪᓕᐊᕆᓯᒪᔭᒥᓂᒃ 
ᑖᒃᑯᓂᖓ ᒪᓕᒃᑕᓴᓄᑦ ᑕᐃᑲᓂ ᐃᓚᒃᑲᓐᓂᖓᓂ 44(1)−ᒥᒃ ᑲᔪᓯᑦᓴᒍᓐᓇᐃᓗᓂ ᐱᔾᔪᑎᒋᓗᒍ 
ᐱᐅᙱᓕᕙᓪᓕᐊᓂᖓᓐᓄᑦ ᐃᓱᒪᒥᒍᑦ ᐊᔪᒍᑎᖓᑕ ᑖᒃᓱᒪ ᐃᓅᑉ ᐊᑐᐊᖅᓯᒪᔪᖅ ᑕᐃᑲᓂ 
ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᓂᒃ, ᑕᐃᒃᑯᐊ ᐋᖅᑭᓱᐃᓪᓗᑎᒃ ᑎᑎᖅᑲᖁᑎᒍ 
ᐅᓂᒃᑳᓕᐅᕐᓗᓂ ᐃᓱᒪᓕᐊᕆᓯᒪᔭᖓᑎᒍ ᑖᒃᓱᒪ ᑲᒪᒋᔭᓕᐅᑉ ᓘᑦᑖᑎᒍᑦ ᐃᖅᑲᓇᐃᔮᓕᖕᒥᒃ. 
 
ᐊᓯᔨᖅᑕᐅᓂᖏᑦ ᖃᓄᐃᓕᖓᖁᔭᐅᓂᖏᑦ 

(3) ᑭᓯᐊᓂ ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᖃᐅᔨᓐᓂᕈᓂ 
ᑖᒃᑯᓂᖓ ᐊᓯᔾᔨᖅᑕᐅᓚᖓᔪᓂ ᖃᓄᐃᓕᖓᖁᔭᐅᔪᓂᒃ ᑖᒃᑯᐊ ᐊᖏᔪᒥ ᐊᓯᔾᔨᖅᑕᐅᓚᖓᑎᓪᓗᒋᑦ 
ᐅᕝᕙᓘᓐᓃᑦ ᐊᑐᐃᓐᓇᐅᑎᑦᓯᓗᑎᒃ ᓈᒻᒪᒋᔭᐅᙱᑐᒥᑦ ᓇᓪᓕᐊᒍᑐᐃᓐᓇᖓᑕ ᒪᓕᒃᑕᐅᔭᕆᐊᓕᖕᓂᒃ 
ᐃᓗᓕᖅᑕᖏᓐᓂᑦ ᑕᐃᑲᓂ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᓂᒃ, ᑖᓐᓇ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᐋᖅᑭᓱᐃᓪᓗᓂ ᑎᑎᖅᑲᖁᑎᒍ ᐅᓂᒃᑳᓕᐅᕐᓗᓂ 
ᑖᒃᑯᐊ ᖃᓄᐃᓕᖓᖁᔭᐅᔪᓂᒃ ᑖᒃᓱᒪ ᑲᒪᒋᔭᓕᐅᑉ ᓘᑦᑖᑎᒍᑦ ᐃᖅᑲᓇᐃᔮᓕᖕᒥᒃ. 
 
ᑐᓂᕐᕈᑎᐅᔪᒪᙱᑐᓄᑦ 

(4) ᒪᓕᓪᓗᒋᑦ ᓇᓕᖅᑲᖏᑦ ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᐃᓚᖓᑎᒍ, ᑖᓐᓇ ᑲᒪᒋᔭᓕ 
ᓘᑦᑖᑎᒍᑦ ᐃᖅᑲᓇᐃᔮᓕᖕᒥᒃ ᓇᓗᓇᐃᖅᓯᓂᐊᖅᑐᖅ ᒪᓕᒃᑕᓴᓄᑦ ᑕᐃᑲᓂ 
ᐃᓚᒃᑲᓐᓂᖓᓂ 44(1)−ᒥᒃ ᑲᔪᓯᓗᑎᒃ ᑕᐃᒪᐃᒋᐊᓕᓐᓂᑦ ᐊᒻᒪᓗ 

(a) ᑭᓯᐊᓂ ᑕᐃᒃᑯᐊ ᑲᔪᓯᓂᐊᖅᑎᓪᓗᒋᑦ, ᓇᓗᓇᐃᖅᓯᓗᑎᒃ ᑖᒃᑯᐊ 
ᐋᖅᑭᒋᐊᖅᑕᐅᒋᐊᖃᕐᓂᖏᓐᓄᑦ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑎᖏᑦ 
ᒪᓕᒃᑕᐅᔭᕆᐊᓖᑦ; ᐅᕝᕙᓘᓐᓃᑦ 

(b) ᑭᓯᐊᓂ ᑲᔪᓯᓂᐊᖅᑎᓐᓇᒋᑦ, ᑐᓂᓯᓗᑎᒃ ᐃᓕᓴᕆᔭᐅᔾᔪᑎᓂᒃ ᐃᒻᒥᓂ 
ᑐᓂᕐᕈᑎᐅᔪᒪᙱᑐᓄᑦ ᑖᒃᓱᒧ ᐃᓅᑉ ᐃᓚᖓᑎᒍ 43−ᒥᒃ. 

 
ᓄᖅᑲᖅᑎᑕᐅᓂᖓᑕ ᐅᕝᕙᓘᓐᓃᑦ ᓄᖅᑲᖓᑦᑎᑕᐅᑲᐃᓐᓇᓂᖓ 

(5) ᑐᓂᓯᓚᖓᑎᓪᓗᒋᑦ ᐃᓕᓴᕆᔭᐅᔾᔪᑎᓂᒃ ᐃᒻᒥᓂ ᑐᓂᕐᕈᑎᐅᔪᒪᙱᑐᓄᑦ ᑖᓐᓇ 
ᒪᓕᓪᓗᒍ ᑕᐃᑲᓂ ᑎᑎᕋᖅᓯᒪᔫᑉ ᐊᕕᒃᑐᖅᓯᒪᔪᓂ (4)(b)−ᒥᒃ, ᑖᓐᓇ ᑲᒪᒋᔭᓕ ᓘᑦᑖᑎᒍᑦ 
ᐃᖅᑲᓇᐃᔮᓕ ᐃᒪᐃᔪᓐᓇᖅᑐᖅ 

(a) ᑭᓯᐊᓂ ᑖᒃᑯᐊ ᐅᑉᐱᕈᓱᒃᑯᑎ ᑖᒃᑯᓂᖓ ᒪᓕᒃᑕᓴᓄᑦ ᑕᐃᑲᓂ 
ᐃᓚᒃᑲᓐᓂᖓᓂ 44(1)−ᒥᒃ ᑖᒃᑯᐊ ᐊᑑᑎᒋᐊᓕᓐᓂᑦ ᐱᑦᔪᑕᐅᓕᕿᓪᓗᓂ 
ᑖᑦᓱᒪ ᐃᒻᒥᓂ ᑐᓂᕐᕈᑎᐅᔪᒪᙱᑐᓄᑦ, ᓄᖅᑲᖓᑲᐃᓐᓇᖅᑎᑕᐅᓗᑎᒃ 
ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑏᑦ; ᐅᕝᕙᓘᓐᓃᑦ 

(b) ᓇᓪᓕᐊᒍᑐᐃᓐᓇᖓᓂ ᐊᓯᖏᑎᒍ ᑲᒪᒋᔭᐅᔪᖃᖅᑎᓪᓗᒍ, 
ᓄᖅᑲᖅᑎᑕᐅᓗᑎᒃ ᑖᒃᑯᐊ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑏᑦ. 

ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᑦ − ᐊᓃᑲᐃᓐᓇᕈᑎᐅᔪᑦ ᐊᒻᒪᓗ ᐅᑎᖅᑐᖃᖅᑎᓐᓇᒍ 
 
ᐊᑐᐃᓐᓇᐅᑎᑦᓯᓂᖅ ᐊᓃᑲᓐᓇᒍᓐᓇᐅᑎᒃ − ᑐᓂᕐᕈᑎᐅᔪᒪᙱᑐᓄᑦ ᐅᓂᑦᑎᑕᐅᓯᒪᓪᓗᓂ ᐃᓄᒃ 
47. (1) ᑖᓐᓇ ᑲᒪᒋᔭᓕ ᓘᒃᑖᖑᓂᕐᒧᑦ ᐃᖅᑲᓇᐃᔮᓕᖕᒥᒃ ᑖᒃᓱᒧᖓ ᐃᓄᒻᒥᒃ ᐊᑐᐊᖅᓯᒪᔪᖅ 
ᐃᓕᓴᕆᔭᐅᔾᔪᑎᓂᒃ ᐃᒻᒥᓂ ᑐᓂᕐᕈᑎᐅᔪᒪᙱᑐᓄᑦ ᐱᔪᓐᓇᖅᑐᖅ, ᓈᒻᒪᒋᔭᒥᒍᑦ ᐊᖏᕈᑎᒃᑯᑦ, 
ᑐᓂᓯᔪᓐᓇᖅᑐᑦ ᐊᓃᑲᐃᓐᓇᕈᑎᐅᔪᒥᒃ ᐃᓕᓴᕆᔭᐅᓯᒪᔪᒥᒃ ᐱᔪᓐᓇᑎᑦᓯᓗᓂ ᑖᒃᓱᒪ ᐃᓅᑉ 
ᐊᓃᑎᑕᐅᒍᓐᓇᕐᓂᖏᓐᓄᑦ ᑕᐃᑲᓂ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂᒃ 
ᐅᖓᑖᓅᙱᑐᒧᑦ ᐅᓪᓗᓂ 30−ᓂᒃ, ᐊᑐᐊᖅᓯᒪᔪᑦ ᓇᓪᓕᐊᒍᑐᐃᓐᓇᖓᓂ 
ᖃᓄᐃᓕᖓᔭᐅᖁᔭᐅᔪᓂ ᑖᒃᓱᒪ ᓘᑦᑖᑎᒍᑦ ᐃᖅᑲᓇᐃᔮᓕᐅᑉ ᐃᓱᒪᓕᐊᕆᓯᒪᔭᖓ ᓈᒻᒪᒋᔭᒥᓄᑦ. 
 
ᐊᑐᐃᓐᓇᐅᑎᑦᓯᓂᖅ ᐊᓃᑲᓐᓇᒍᓐᓇᐅᑎᒃ − ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᒃ 

(2) ᑖᓐᓇ ᑲᒪᒋᔭᓕ ᓘᑦᑖᑎᒍᑦ ᐃᖅᑲᓇᐃᔮᓕᒃ ᑖᒃᓱᒧᖓ ᐃᓄᖕᒧ ᐊᑐᐊᖅᓯᒪᔪᖅ 
ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᓂᒃ ᐱᔪᓐᓇᖅᑐᖅ, ᓈᒻᒪᒋᔭᒥᒍᑦ ᐊᖏᕈᑎᒃᑯᑦ, 
ᑐᓂᓯᔪᓐᓇᖅᑐᑦ ᐊᓃᑲᐃᓐᓇᕈᑎᐅᔪᑦ ᐃᓕᑕᕆᔭᐅᓯᒪᔪᑎᒍ ᐱᔪᓐᓇᐅᑎᖃᑦᑎᓯᔪᒧ ᑖᒃᓱᒪ ᐃᓅᑉ 
ᐊᓃᑲᐃᓐᓇᕈᓐᓇᐅᑎᒥᒃ ᓄᓇᓕᖕᓂᒃ ᐅᖓᑖᓅᙱᑐᑦ ᐅᓪᓗᓂ 30−ᓂᒃ, ᐊᑐᐊᖅᓯᒪᔪᑦ 
ᓇᓪᓕᐊᒍᑐᐃᓐᓇᖓᑕ ᖃᓄᐃᓕᖓᔭᐅᖁᔭᐅᔪᓂ ᑖᒃᓱᒪ ᓘᑦᑖᑎᒍᑦ ᐃᖅᑲᓇᐃᔮᓕᕐᒧᑦ 
ᐃᓱᒪᓕᐊᕆᓯᒪᔭᖓ ᓈᒻᒪᒋᔭᒥᓄᑦ. 
 
ᐃᑲᔫᑎᒃᓴᐃᑦ ᐊᑐᐃᓐᓇᐅᔭᕆᐊᓖᑦ 

(3) ᐃᓕᓴᕆᔭᐅᔾᔪᑏᑦ ᑭᓯᐊᓂ ᑐᓂᔭᐅᔪᓐᓇᖅᑐᑦ ᐊᑖᓂ ᐃᓚᖓᓂ ᑭᓯᐊᓂ ᑖᓐᓇ 
ᓘᑦᑖᑎᒍᑦ ᐃᖅᑲᓇᐃᔮᓕ ᑐᓂᓯᓯᒪᔪᒃ ᓇᓗᓇᐃᖅᓯᓯᒪᑉᐸᑦ ᓈᒻᒪᒋᔭᒥᒍᑦ ᐃᑲᔪᖅᓱᖅᑕᐅᔭᕆᐊᓕᖕᓂᒃ 
ᑕᐃᑯᙵᕕᕆᓚᔭᖓᓄᑦ ᓄᓇᓕᖕᓂᒃ ᑖᒃᑯᐊ ᐊᑐᖅᑕᐅᒍᓐᓇᕐᓗᑎᒃ ᖃᓄᐃᓕᖓᔭᐅᓂᐊᕐᓂᖏᑦ 
ᐊᓂᑲᐃᓐᓇᕈᑎᓂᑦ. 
 
ᐊᓂᑲᐃᓐᓇᕐᑐᖃᕈᓐᓇᙱᓚ ᐊᖏᖅᑕᐅᔪᖃᖅᑎᓐᓇᒍ 

(4) ᐊᓃᑲᐃᓐᓇᕈᑏᑦ ᐃᓕᓯᕆᔭᐅᓯᒪᔪᓂᒃ ᑐᓂᔪᐅᓂᐊᙱᓚᑦ ᐃᓚᖓᑎᒍ ᑖᒃᓱᒧᖓ 
ᐃᓄᖕᒧᑦ ᐊᖏᖅᑕᐅᖏᑐᖅ ᐊᓃᑲᐃᓐᓇᕈᒪᑎᓪᓗᒍ, ᑕᐃᒪᐃᒐᓗᐊᖅᑎᓪᓗᒍ ᐃᓱᒪᒥᒍ 
ᐊᔪᕈᑎᖃᖅᑐᖅ ᑕᑦᓱᒪ ᐃᓅᑉ. 
 
ᓈᒻᒪᒋᔭᐅᔪᑦ ᐊᓃᑲᐃᓐᓇᕈᑎᐅᔪᑦ ᐃᓕᓴᕆᔭᐅᔾᔪᑎᑦ 
48. (1) ᑖᒃᑯᐊ ᐊᓃᑲᐃᓐᓇᕈᑏᑦ ᐃᓕᓴᕆᔭᐅᓯᒪᔪᖅ ᐱᖃᓯᐅᑎᔭᕆᐊᓖᑦ 

(a) ᐅᓪᓗᕆᔭᖏᓐᓂᒃ ᐊᒻᒪᓗ ᐃᑲᕐᕋᖏᑦ ᐊᑐᕈᒪᔭᖏᑦ; ᐊᒻᒪᓗ 
(b) ᖃᓄᐃᓕᖓᓂᕆᔭᖓᑕ ᑖᒃᑯᐊ ᐊᑐᐊᖅᑕᐅᓯᒪᔫᑉ. 

 
ᖃᐅᔨᒃᑲᐃᔾᔪᑏᑦ ᐃᓕᓴᕆᔭᐅᔾᔪᑎᑦ 

(2) ᑖᓐᓇ ᓘᑦᑖᑎᒍᑦ ᐃᖅᑲᓇᐃᔮᓕ ᑐᓂᓯᔪᓐᓇᖅᑐᖅ ᐊᓃᑲᐃᓐᓇᕈᑎᒥᒃ 
ᐃᓕᓯᕆᔭᐅᓯᒪᔪᓂᒃ ᑖᒃᑯᐊ ᐊᑐᐃᓐᓇᐅᑎᑦᓯᓂᐊᖅᐳᑦ ᑎᑎᖅᑲᖁᑎᒍ ᖃᐅᔨᒃᑲᐃᔾᔪᑎᒃᑯᑦ ᑖᓐᓇ 

(a) ᐃᓄᒃ ᐊᑐᐊᖅᓯᒪᔪᖅ ᑕᐃᑰᓇ ᐃᓕᓴᕆᔭᐅᔾᔪᑎᓂᒃ; 

(b) ᑖᒃᑯᐊ ᑭᒡᖅᑐᐃᔨᖓ ᑎᒃᑯᐊᖅᑕᐅᔪᓯᒪᔫᑉ ᑖᒃᓱᒪ ᐃᓅᑉ ᐊᑐᐊᖅᓯᒪᔪᖅ 
ᐃᓕᓴᕆᔭᐅᔾᔪᑎᓂᒃ; 

(c) ᑖᓐᓇ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ, ᐅᕝᕙᓘᓐᓃᑦ ᐃᓄᒃ 
ᐊᐅᓚᑦᓯᔪᖅ ᑕᐃᑲᓂ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂᒃ, 
ᑖᓐᓇ ᐃᑲᔪᖅᑐᐃᔪᖅ ᑕᐃᑲᓂ ᐅᖓᓯᒃᑐᒥ ᓄᓇᓕᖕᓂᒃ; 

(d) ᑭᓯᐊᓂ ᐊᑐᐃᓐᓇᐅᐸᑕ, ᐊᓯᖏᑦ ᐃᓄᐃᑦ ᐃᑲᔪᖅᑐᐃᔪᑦ ᑕᐃᑲᓂ 
ᐅᖓᓯᒃᑐᒥ ᓄᓇᓕᖕᓂᒃ; ᐊᒻᒪᓗ 

(e) ᓇᓪᓕᐊᒍᑐᐃᓐᓇᖅ ᐊᓯᖓ ᐃᓄᒃ ᐱᔾᔪᑎᖃᕈᑎ ᑖᒃᓱᒪ ᓘᑦᑖᑎᒍᑦ 
ᐃᖅᑲᓇᐃᔮᓕᐅᑉ ᖃᐅᔨᑎᑕᐅᕆᐊᓕᒻᒥᑦ. 

 
ᐊᓃᑲᐃᓐᓇᕈᑏᑦ ᓄᖅᑲᖅᑎᑕᐅᓂᖓ 
49. (1) ᑖᓐᓇ ᓘᑦᑖᑎᒍᑦ ᐃᖅᑲᓇᐃᔮᓕ ᐱᔪᓐᓇᐅᑎᖃᖅᑐᖅ ᑐᓂᓯᔪᓐᓇᕐᓂᖓᓄᑦ 
ᐊᓃᑲᐃᓐᓇᕈᓐᓇᐅᑎᒃ ᐃᓕᓯᕆᔭᐅᓯᒪᔪᒥᒃ ᐃᓱᒪᒋᓪᓗᒋᑦ ᑖᓐᓇ ᐃᓄᒃ ᐃᓱᓕᓚᐅᕐᑎᓐᓇᒍ ᑭᓯᐊᓂ 

(a) ᐃᓱᒪᒥᒍᑦ ᖃᓄᐃᓕᖓᓂᖏᓐᓄᑦ ᐃᓅᑉ ᑖᒃᑯᐊ ᐊᑦᑕᓇᖅᑐᒧᑦ 
ᐊᒃᑑᑕᐅᓂᖃᖅᑎᓪᓗᒋᑦ ᑕᑦᓱᒪ ᐃᓅᑉ ᐅᕝᕙᓘᓐᓃᑦ ᐊᓯᖓᓄᑦ ᐃᓄᖕᒧᑦ 
ᑖᒃᑯᐊ ᐃᓕᓴᕆᔭᐅᔾᔪᑏᑦ ᓄᖅᑲᖅᑎᑕᐆᙱᑐᐊᖅᐸᑕ; 

(b) ᑖᓐᓇ ᐃᓄᒃ ᑲᔪᓯᑎᓐᓇᒍ ᒪᓕᒃᑕᐅᔭᕆᐊᓕᖕᓂᒃ ᑖᒃᑯᓄᖓ 
ᖃᓄᐃᓕᖓᓂᖏᓐᓄᑦ ᐃᓕᓴᕆᔭᐅᔾᔪᑎᓂᒃ; ᐅᕝᕙᓘᓐᓃᑦ 

(c) ᐊᑐᕆᐊᖃᓕᑐᐊᖅᐸᑕ ᐃᑲᔪᖅᓱᖅᑕᐅᔭᕆᐊᓕᖕᓂᒃ ᑖᒃᑯᓂᖓ ᐊᑐᕐᓗᑎᒃ 
ᖃᓄᐃᓕᖓᖁᔭᐅᔪᓂ ᐊᓃᑲᐃᓐᓇᕈᓐᓇᐅᑎᓂ ᐊᑑᑎᖃᒍᓐᓇᐃᓕᑐᐊᖅᐸᑕ 
ᓄᓇᓕᖕᓂᑦ ᑖᒃᓱᒪ ᐃᓅᑉ ᐃᓂᖃᕝᕕᒋᔭᖓᓂ. 

 
ᖃᐅᔨᒃᑲᐃᔾᔪᑏᑦ 

(2) ᑖᓐᓇ ᓘᑦᑖᑎᒍᑦ ᐃᖅᑲᓇᐃᔮᓕ ᓄᖅᑲᖅᑎᑦᑎᔪᓐᓇᖅᑐᖅ ᐊᓃᑲᐃᓐᓇᕈᓐᓇᐅᑎᓂᑦ 
ᐃᓕᓯᕆᔭᐅᓯᒪᔪᓂᒃ ᐊᑐᐃᓐᓇᐅᑎᑦᓯᓗᓂ ᑎᑎᖅᑲᖁᑎᒍ ᖃᐅᔨᒃᑲᐃᔾᔪᑎᓐᓂᑦ 
ᓄᖅᑲᖅᑎᑕᐅᖁᔭᐅᔪᓂᑦ ᑖᒃᓱᒧᖓ ᐃᓄᖕᒧᒃ ᑖᓐᓇ ᖃᐅᔨᒃᑲᐃᔾᔪᑎᓂ ᐃᓕᓴᕆᔭᐅᔾᔪᑎᓕ 
ᐊᑐᐃᓐᓇᐅᑎᑕᐅᔪᓂ ᑕᐃᑲᓂ ᐃᓚᒃᑲᓐᓂᖓᑎᒍ 48(2)−ᒥᒃ. 
 
ᐅᑎᖅᑎᑕᐅᑎᓪᓗᒋᑦ ᐊᓃᑲᐃᓐᓇᕈᑎᐅᔪᒥ 
50. ᑖᓐᓇ ᐃᓄᒃ ᐊᑐᐊᖅᓯᒪᔪᖅ ᑕᐃᑲᓂ ᐊᓃᑲᐃᓐᓇᕈᑎᒥᒃ ᐃᓕᓯᕆᔭᐅᓯᒪᔪᓂᒃ 
ᐅᑎᖅᑎᑕᐅᑎᓪᓗᒋᑦ ᑕᐃᑯᙵ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖓᓄᑦ ᐅᕝᕙᓘᓐᓃᑦ 
ᓄᓇᓕᖏᓐᓄᑦ ᑕᐃᑯᙵ ᐊᓃᕝᕕᕆᑲᐃᓐᓇᑕᖓᓂᑦ 

(a) ᐃᓱᓕᕝᕕᒃᓴᖓ ᑖᒃᓱᒪ ᐃᓕᓴᕆᔭᐅᔾᔪᑎᖓᑕ; ᐅᕝᕙᓘᓐᓃᑦ 
(b) ᑕᕝᕙᓴᐃᓐᓇᖅ ᒪᓕᓪᓗᒋᑦ ᖃᐅᔨᒃᑲᐃᔾᔪᑎᒥᑦ ᓄᖅᑲᖅᑎᑕᐅᓂᖓᑕ ᑕᒃᑯᐊ 

ᐃᓕᓴᕆᔭᐅᔾᔪᑎᑦ ᑕᐃᑲᓂ ᐃᓚᒃᑲᓐᓂᖓᓂ 49(2)−ᒥᒃ. 
 
ᐅᓂᒃᑳᓕᐊᒍᓯᒪᔪᑦ ᐅᐸᒃᑐᖃᖅᑎᓐᓇᒍ 
51. (1) ᑖᓐᓇ ᐃᓄᒃ ᑲᒪᒋᔭᓕ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂᒃ ᐅᕝᕙᓘᓐᓃᑦ 
ᑲᒪᒋᔭᓕ ᓘᑦᑖᑎᒍᑦ ᐃᖅᑲᓇᐃᔮᓕᖕᒥᒃ ᑖᒃᓱᒧᖓ ᐃᓄᖕᒧᒃ ᐊᑐᐊᖅᓯᒪᔪᖅ ᐃᓕᓴᕆᔭᐅᔾᔪᑎᓂᒃ 

ᐃᒻᒥᓂ ᑐᓂᕐᕈᑎᐅᔪᒪᙱᑐᓄᑦ ᐱᔪᓐᓇᑐᖅ ᑐᓂᓯᔪᓐᓇᕐᑐᑦ ᑎᑎᖅᑲᖁᑎᒍ ᐅᓂᒃᑳᓕᐊᒍᓯᒪᔪᓂᑦ 
ᑖᒃᓱᒧᖓ ᐅᓂᒃᓯᒪᔪᒧᑦ ᑕᐃᑲᓃᙱᓴᕆᐊᖓ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓂᒃ 
ᐊᓃᑲᐃᓐᓇᕈᑎᖃᖅᑎᓐᓇᒍ ᑭᓯᐊᓂ 

(a) ᑖᓐᓇ ᐃᓄᒃ ᐅᐸᒃᓯᒪᙱᑯᓂ ᑕᐃᑲᓂ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ 
ᐃᓂᖃᕐᕕᖓᓐᓂᒃ ᑕᑕᑎᕆᓚᐅᓐᓇᓂ ᐊᓃᑲᐃᓐᓇᕈᓐᓇᐅᑎᒥᒃ 
ᐃᓕᓯᕆᔭᐅᓯᒪᔪᓂᒃ; 

(b) ᑖᓐᓇ ᐃᓄᒃ ᐅᐸᒃᓯᒪᙱᑯᓂ ᑕᐃᑲᓂ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ 
ᐃᓂᖃᕐᕕᖓᓐᓂᒃ ᑕᑕᑎᕆᓚᐅᓐᓇᓂ ᐊᓃᑲᐃᓐᓇᕈᓐᓇᐅᑎᒥᒃ 
ᐃᓕᓯᕆᔭᐅᓯᒪᔪᓂᒃ ᑭᓯᐊᓂ ᐅᑎᙱᓯᐊᒪᕆᒃᑯᓂ ᑖᒃᑯᐊ ᐊᖏᕈᑎᓃᑦᑐᑦ 
ᐃᓚᖓ 50−ᒥᒃ; ᐅᕝᕙᓘᓐᓃᑦ  

(c) ᑖᓐᓇ ᐃᓄᒃ ᐊᑐᐊᖅᓯᒪᔪᖅ ᑕᐃᑲᓂ ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ 
ᑎᓕᓯᔾᔪᑎᓂᒃ ᐊᒻᒪᓗ ᑖᓐᓇ ᑐᓂᔭᐅᔪᕕᓂᐅᓪᓗᓂ ᐃᓕᓴᕆᔭᐅᔾᔪᑎᓂᒃ 
ᐃᒻᒥᓂ ᑐᓂᕐᕈᑎᐅᔪᒪᙱᑐᓄᑦ, ᑭᓯᐊᓂ ᐅᓂᒃᑳᓕᐅᖅᓯᒪᙱᑐᓪᓗᓂ 
ᑖᒃᑯᓄᖓ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓄᑦ ᑖᒃᑯᐊ 
ᐊᖏᕈᑎᓃᑦᑐᓂᑦ ᐃᓕᓴᕆᔭᐅᔾᔪᑎᖃᖅᑐᑎᒃ ᐃᒻᒥᓂ ᑐᓂᕐᕈᑎᐅᔪᒪᙱᑐᓄᑦ. 

 
ᐸᓖᓯᓄᑦ ᐱᔪᓐᓇᐅᑎᐅᔪᑦ 

(2) ᐅᓂᒃᑳᓕᐊᒍᓯᒪᔪᒥᑦ ᓇᓗᓇᐃᖅᑕᐅᓯᒪᔪᑦ ᓴᖅᑭᑕᐅᓯᒪᔪᑦ ᑕᐃᑲᓂ 
ᐃᓚᒃᑲᓐᓂᖓᑎᒍ (1)−ᒥᒃ ᑖᒃᑯᐊ ᐃᓱᒪᒋᓪᓗᒋᑦ ᑖᑦᓱᒪ ᐃᓅᑉ ᐱᔪᓐᓇᑎᑦᓯᒍᓐᓇᑐᒧᑦ, ᖃᓄᑎᒋ 
ᐅᓪᓗᓂ 30−ᓂᒃ ᓴᖅᑭᑕᐅᓚᐅᑎᖅᑐᒥ, 

(a) ᐊᑐᐊᖅᓯᒪᔪᖅ ᑕᐃᑲᓂ ᐃᓚᖓᓂ 53−ᒥᒃ, ᑖᑦᓱᒪ ᑎᒍᔭᐅᓂᕕᓂᖓᑕ 
ᐃᓅᑉ ᐸᓖᓯᒃᑯᓐᓄᑦ ᐊᒻᒪᓗ, ᐊᑐᐃᓐᓇᐅᑐᐊᖅᐸᑕ ᑭᓯᐊᓂ, ᓅᑕᐅᓪᓗᓂ 
ᑖᓐᓇ ᐃᓄᒃ ᑕᐃᑯᙵ ᐋᓐᓂᐊᖃᓐᓇᖏᑐᓕᕆᔨᒃᑯᑎᒍ ᐃᓂᖃᕐᕕᖓᓐᓄᑦ; 

(b) ᑎᒍᔭᐅᒍᓂ ᐊᒻᒪᓗ ᑎᒍᔭᐅᒍᒪᑎᓐᓇᒍ ᐃᓄᒃ ᐊᒻᒪᓗ ᐊᑐᓪᓗᑎᒃ 
ᐊᑦᓱᖏᖅᑕᐅᓂᒃᑯᑦ ᑖᒃᑯᐊ ᐱᔾᔪᑎᖏᓐᓂᑦ ᑕᐃᑲᓂ 
ᐊᕕᒃᑐᖅᓯᒪᔪᓂ (a)−ᒥᒃ. 

 
ᐅᑎᙱᓈᓐᓂᖓᑕ − ᓄᓇᓕᖕᓂᒃ ᐃᑲᔫᑎᑦ ᒪᒥᓴᕈᑎᓄᑦ ᑎᓕᓯᔾᔪᑎᒃᑯᑦ 

(3) ᑖᓐᓇ ᐃᓄᒃ ᐅᑎᙱᓈᓐᓂᖓᑕ ᐅᖃᐅᓯᐅᔪᒃ ᑕᐃᑯᙵ ᓄᓇᓕᖕᓂᒃ ᐃᑲᔫᑎᑦ 
ᒪᒥᓴᕈᑎᓄᑦ ᑎᓕᓯᔾᔪᑎᒃᑯᑦ ᐅᑎᖅᑎᑕᐅᓗᓂ ᑕᐃᑯᙵ ᐊᓃᑲᐃᓐᓇᕈᑎᒃᑯᑦ ᐊᖏᕈᑎᐅᓯᒪᔪᒥ 
ᑕᐃᑲᓂ ᐃᓚᖓᑎᒍ 50−ᒥᒃ ᑖᓐᓇ ᐃᓱᒪᓕᐊᖑᓯᒪᔪᖅ ᒪᓕᒍᑎᖃᙱᑯᓂ ᑖᒃᑯᓄᖓ 
ᒪᓕᒃᑕᐅᔭᕆᐊᓕᖕᓄᑦ ᐃᓗᓕᖅᑕᖓᖏᓐᓂᑦ ᑕᐃᑲᓂ ᓄᓇᓕᖕᓂᒃ ᐃᑲᔫᑎᓄᑦ ᐸᕐᓇᐅᑏᑦ. 
 

ᑕᒪᐃᓐᓄᑦ ᐃᓗᓕᖏᑕ ᐊᕕᑦᑐᓯᒪᔪᑎᒍ 6-ᒥᒃ 
 
ᓄᑖᕐᖑᑎᑕᐅᓯᒪᔪᑦ ᑎᓕᓯᑦᔪᑎᐅᔪᓂᑦ 
52. (1) ᑭᓯᐊᓂ ᑎᓕᓯᑦᔪᑎᒃ ᑕᐃᑲᓂ ᐃᓚᒃᑲᓂᖓᓂ 37(1)-ᒥᒃ, 40(1) 
ᐅᕝᕙᓘᓐᓃᑦ 41(4)-ᒥᒃ ᐃᓱᓕᑐᐊᖅᐸᑦ ᐅᕝᕙᓘᓐᓃᑦ ᐃᓱᓕᕆᐊᕕᑐᐊᖅᐸᑦ, ᑕᐃᓐᓇ ᐃᓄᒃ 

ᐋᖅᑭᓯᔪᕕᓂᖅ ᑎᓕᓯᑦᔪᑎᒻᒥᒃ, ᐅᕝᕙᓘᓐᓃᑦ ᐊᓯᖓ ᐃᓄᒃ ᐱᔪᓐᓇᐅᑎᖃᖅᑐᖅ 
ᑎᓕᓯᑦᔪᑎᐅᓕᒍᓐᓇᑐᖅ, ᓄᑖᕐᖑᒋᐊᕐᑎᑕᐅᓗᑎᒃ ᑎᓕᓯᑦᔪᑏᑦ ᑭᓯᐊᓂ 

(a) ᐱᑦᔪᑕᐅᓂᖓᑕ ᖁᑦᓴᓇᕈᓐᓂᖅᑎᓪᓗᒍ ᖃᓄᐃᓕᖓᓂᖓᑕ, ᐱᖃᓯᐅᑎᕗᒃ 
ᓯᓚᕐᓗᓂᕐᒧᑦ ᐅᕝᕙᓘᓐᓃᑦ ᐅᖓᕙᕆᐊᖅᑕᐅᑎᓪᓗᒍ ᓅᑕᐅᓂᐊᕐᓂᖓᑕ, 
ᖃᐅᔨᓴᖅᑕᐅᓂᐅᔪᒃ ᒪᓕᖁᔭᐅᓯᒪᔪᒥ ᑎᓕᓯᑦᔪᑎᒃᑯᑦ ᐱᔭᒌᖅᑕᐅᖃᔭᙱᐸᑦ; 
ᐊᒻᒪᓗ 

(b) ᐃᓄᒃ ᐅᖃᐅᓯᐅᔪᒃ ᑎᓕᓯᑦᔪᑎᒃᑯ ᑲᔪᓯᓪᓗᓂ ᖃᓄᐃᓕᖓᓂᖓᑕ 
ᐱᔪᓐᓇᐅᑎᖃᖅᑎᒃᓯᔪᖅ ᓴᖅᑭᖅᑕᐅᓚᐅᖅᑎᓪᓗᒍ ᑎᓕᓯᑦᔪᑎᒃᑯᑦ. 

 
ᐃᓱᓕᕝᕕᖓ 

(2) ᑕᐃᒪ ᑎᓕᓯᑦᔪᑎᒃ ᓄᑖᕐᖑᑎᑕᐅᔪᒃ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ ᐃᓱᓕᓪᓗᓂ 
ᐊᑦᔨᓴᐃᓐᓇᖓᓂ ᑕᐃᒫᑦᓴᐃᓇᖅ ᐊᒻᒪᓗ ᖃᓄᑎᒋ ᑎᓕᓯᑦᔪᑎᐅᓚᐅᖅᑐᒥ, ᑭᓯᐊᓂ ᐃᓱᒪᒋᔭᐅᓪᓗᓂ 
ᑕᐃᑲᓂ ᓄᑖᕐᖑᑎᑕᐅᓚᐅᖅᑎᓗᒍ. 
 
ᓅᑕᐅᓂᖓᑕ ᖃᐅᔨᓴᖅᑕᐅᔪᐃᑦ ᐅᕝᕙᓘᓐᓃᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖓᓐᓄᑦ 
53. (1) ᑭᓯᐊᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ ᓇᓗᓇᐃᖅᓯᑐᐊᖅᐸᑦ ᓲᕐᓗ 
ᐃᓄᒃ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᑦ ᐊᖏᖃᑎᖃᖅᑐᖅ ᓯᕗᓪᓕᒥ 
ᖃᐅᔨᓴᖅᑕᐅᓂᐅᓚᐅᖅᑐᒥ ᐅᕝᕙᓘᓐᓃᑦ ᐅᓂᑦᑎᑕᐅᓯᒪᓪᓗᓂᓘᓐᓃ ᐅᕝᕙᓘᓐᓃᑦ 
ᐋᓐᓂᐊᕕᒻᒨᑕᐅᑐᐊᖅᐸᑦ ᓅᑕᐅᓪᓗᓂᓪᓘᓃ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓐᓄᑦ 
ᑕᐃᑲᓂ ᐱᖁᔭᑎᒍ ᐊᑐᕆᐊᖃᖅᑕᖓᓂ ᐃᖏᕐᕋᔪᑎᒃᑯ ᑕᐃᑲᓂ ᐃᓂᖃᕝᕕᕆᒐᔭᖅᑕᖓᓂ ᓲᕐᓗ 
ᖃᐅᔨᓴᖅᑕᐅᓂᐅᓚᖓᔪᒥ ᐅᕝᕙᓘᓐᓃᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᑦ, ᑖᓐᓇ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ ᐃᒪᐃᓂᐊᖅᐳᖅ 

(a) ᖃᐅᔨᓴᕐᓗᓂ ᐊᑦᑕᓇᕐᓂᖓᓂ ᑐᕌᖓᔪᒥ ᐃᖏᕐᕋᐅᑎᒋᓂᐊᖅᑕᖓᑕ; 
(b) ᐋᖅᑭᓯᒪᓪᓗᑎᒃ ᑭᒡᓕᖃᙱᓂᖅᓴᒧᑦ ᐃᖏᕐᕋᑎᑦᔪᑎᒃᑯᑦ, 

ᐃᓱᒪᖅᓴᓯᐅᒍᑎᖃᕐᓗᑎᒃ ᐊᑦᑕᓇᕐᓂᖓᓄ ᑐᕌᖓᔪᒧ ᐃᖏᕐᕋᔪᑎᒻᒧᑦ; 
(c) ᐋᖅᑭᓯᒪᓪᓗᑎᒃ ᒪᓕᑦᑐᓴᒻᒥ, ᐊᓯᖓᓂ ᐸᓖᓯᕐᒥᑦ, ᒪᓕᓚᖓᑎᓪᓗᒍ ᑖᑦᓱᒥᖓ 

ᐃᓄᒻᒥᑦ ᓅᑕᐅᑎᓪᓗᒍ ᐊᒻᒪᓗ ᑎᒍᔭᐅᒪᓚᐅᖅᑎᓗᒍ, ᑭᓯᐊᓂᑦᑕᐅ 
ᑕᐃᒪᐃᑎᓪᓗᒍ ᓴᖅᑭᑎᑦᓯᕋᔭᖅᑐᖅ ᓇᖕᒥᓂ ᐊᑦᑕᓇᖅᑐᒦᒋᐊᖏᓐᓂᒃ ᑖᑦᓱᒪ 
ᐃᓅᑉ ᐋᓐᓂᑎᒋᓪᓗᓂ ᐃᒻᒥᓂ ᐅᕝᕙᓘᓐᓃᑦ ᐊᓯᖏᓐᓂᑦ; 

(d) ᑭᓯᐊᓂ ᑕᐃᒪᐃᒻᒪᕆᒋᐊᖃᖅᐸᑦ ᑖᓐᓇ ᐃᓄᒃ ᐊᑦᑕᓇᖅᑐᒦᒋᐊᖏᓐᓂᒃ 
ᐃᒻᒥᓂ ᐅᕝᕙᓘᓐᓃᑦ ᐊᓯᖏᓐᓂᑦ; 
(i) ᐋᖅᑭᓯᒪᓪᓗᑎᒃ ᐸᓖᓯᒃᑯᑦ ᒪᓕᓚᖓᑎᓪᓗᒍ ᐃᓄᒻᒥᒃ ᓅᑕᐅᑎᓪᓗᒍ 

ᐊᒻᒪᓗ ᑎᒍᔭᐅᓯᒪᑎᓪᓗᒍ, ᐊᒻᒪᓗ 
(ii) ᐋᖅᑭᓯᒪᓪᓗᑎᒃ ᓇᔪᕋᔭᖅᑕᖓᓂ ᑕᐃᑦᓱᒪ ᐃᓅᑉ ᐊᑦᑕᓇᙱᑐᒥ 

ᑎᒍᔭᐅᒪᕕᕆᒐᔭᑦᑕᖓᑕ ᐅᑕᖅᑭᑎᓪᓗᒍ ᓅᑕᐅᒍᑎᒋᓚᖓᔭᖓᓂ 
ᐅᕝᕙᓘᓐᓃᑦ ᖃᐅᔨᓴᖅᑕᐅᑎᓪᓗᒍ; 

(e) ᑭᓯᐊᓂ ᐃᖏᕐᕋᑦᔪᑎᒋᓂᐊᖅᑕᖓ ᐋᖅᑭᑕᐅᓯᒪᑎᓪᓗᒍ ᐱᖃᓯᐅᑎᔪᒥ 
ᑎᒍᔭᐅᓯᒪᓪᓗᓂ ᐃᓄᒃ ᐅᑕᖅᑭᑎᓪᓗᒍ ᓅᑕᐅᒍᑎᒋᓚᖓᔭᖓᓂ 
ᐅᕝᕙᓘᓐᓃᑦ ᖃᐅᔨᓴᖅᑕᐅᑎᓪᓗᒍ, ᐋᖅᑭᓯᒪᓪᓗᑎᒃ ᑖᑦᓱᒥᖓ ᐃᓄᒻᒥᒃ 

ᐱᔪᓐᓇᒍᓐᓇᓚᖓᑎᓪᓗᒍ ᐃᑲᔪᖅᑕᐅᒍᓐᓇᓂᐋᓪᓗᓂ ᐃᓄᒻᒥᒃ ᑖᒃᑯᐊ 
ᐃᓄᐃᑦ ᐱᒍᒪᔭᖓᓂ ᑎᒍᔭᐅᒪᕕᒻᒥᒃ, ᑭᓯᐊᓂ ᑕᐃᒪᐃᓕᖓᓂᐊᖅᐸᑦ 
ᐊᑦᑕᓇᒐᔭᖅᑐᖅ ᐅᕝᕙᓘᓐᓃᑦ ᐱᒍᓐᓇᕋᔭᙱᑐᐊᖅᐸᑦ; 

(f) ᓇᓗᓇᐃᖅᓯᓯᐊᓪᓗᓂ, ᓯᕗᓂᐊᒍ ᓅᑕᐅᑎᕆᓛᖅᑕᖓᑕ, ᑕᐃᒫ 
(i) ᐊᐅᓚᑦᔪᑎᒋᔭᖏᓐᓄᑦ ᐊᑭᓕᐅᑎᒋᔭᖏ ᓅᑕᐅᒍᑎᖓᑕ 

ᓇᓗᓇᐃᖅᑕᐅᓯᒪᕗᒃ ᐊᐅᓚᑦᔪᑎᓐᓄ ᐊᑭᓖᐅᑎᐅᕗᑦ ᑕᐃᑲᓂ 
ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᖓᓂ, 

(ii) ᐊᑭᓖᕈᑎᖓᑕ ᓅᑕᐅᒍᑎᖓᑕ ᐊᑭᓕᕈᑕᐅᓯᒪᔪᑦ ᐊᖏᕈᑎᒃᑯᑦ 
ᐅᕝᕙᓘᓐᓃᑦ ᑳᓐᑐᓛᒃᑯᑦ ᐱᔨᑦᓯᕋᐅᑎᒃᑯ 
ᓇᓗᓇᐃᒍᑎᖃᕆᐋᖃᙱᑐᒥ ᑖᒃᑯᓄᖓ ᐃᓕᒃᑯ ᐃᓄᒻᒧᑦ ᑖᑦᓱᒧᖓ 
ᐊᐅᓚᑦᔪᑎᓐᓄ ᐊᑭᓖᐅᑎᐅᕗᑦ ᑕᐃᑲᓂ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᖓᓂ, ᐅᕝᕙᓘᓐᓃᑦ 

(iii) ᑕᐃᒪ ᓅᑕᐅᒍᑎᖓ ᐊᑭᓕᖅᑕᐅᒐᔭᖏᑦᑐᒃ ᓄᓇᕘᑦ ᒐᕙᒪᒃᑯᖏᓐᓄᑦ, 
ᐊᒻᒪᓗ 

(g) ᑕᐃᒪ ᖃᓄᐃᓕᖓᓂᖓᑕ ᓅᑕᐅᒍᑎᖓ ᓄᓇᕘᑦ ᓯᓚᑖᓂ, 
ᓇᓗᓇᐃᖅᓯᓯᒪᓪᓗᓂ ᑕᐃᓐᓇ ᐃᓚᖓ 55-ᒥᒃ ᒪᓕᒍᑎᖃᓪᓗᓂ. 

 
ᐱᔪᓐᓇᓂᖃᕐᓂᖅ ᐊᒻᒪᓗ ᐱᓕᕆᐊᑦᓴᖏᑕ 

(2) ᑕᐃᒪ ᐃᓄᒃ ᓅᑎᑦᓯᔪᒃ ᐊᓯᐊᓂ ᐃᓄᒻᒥᒃ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ 
(a) ᐃᒪᐃᓂᐊᖅᐳᖅ ᓅᑎᑦᓯᓗᓂ ᐃᓄᒻᒥᒃ ᑭᒡᓕᖃᙱᓂᖅᓴᒧᑦ 

ᐃᖏᕐᕋᑎᑦᔪᑎᒃᑯᑦ, ᐃᓱᒪᖅᓴᓯᐅᒍᑎᖃᕐᓗᑎᒃ ᐊᑦᑕᓇᕐᓂᖓᓄ ᑐᕌᖓᔪᒧ 
ᐃᖏᕐᕋᑦᔪᑎᒻᒧᑦ; 

(b) ᐃᒪᐃᓂᐊᖅᐳᑦ, ᐱᔪᓐᓇᓂᖃᑦᓯᐊᓕᒍᓂ, ᓅᑎᓪᓗᒍ ᐃᓄᒻᒥᒃ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ ᐅᕝᕙᓘᓐᓃᑦ ᐊᓯᐊᓄᑦ 
ᑕᐃᑯᙵᕕᕆᒋᐊᖃᖅᑕᖓᓄᑦ; 

(c) ᐃᒻᒪᖄ ᓇᒻᒪᑐᒥ ᐊᑐᖅᑕᐅᕋᔭᖅᑐᓂ, ᐱᖃᓯᐅᑎᔪᒥ ᐊᑐᓐᓂᖓᑕ 
ᐱᕕᓕᒫᖓᑎᒍ, ᑖᑦᓱᒪ ᓅᑕᐅᓂᖓᑕ ᐃᓅᑉ; ᐊᒻᒪᓗ 

(d) ᑕᐃᑲᓃᖃᑎᖃᐃᓐᓇᓗᓂ ᐃᓄᒻᒥᒃ, ᐅᕝᕙᓘᓐᓃᑦ ᐋᖅᑭᓗᑎᒃ ᐸᓖᓯᑯᑦ 
ᑕᐃᑲᓂᖃᑎᒋᕋᔭᖅᑕᖓᓂ, ᑭᓯᐊᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᓯᒪᔪᑦ 
(i) ᐊᖏᖅᓯᒪᓪᓗᓂ ᑎᒍᒥᐊᒍᓐᓇᓂᐊᓪᓗᓂ ᐃᓄᒻᒥᒃ ᓅᑕᐅᔪᒧᑦ, 

ᐅᕝᕙᓘᓐᓃᑦ 
(ii) ᖃᐅᔨᑎᑦᓯᓗᓂ ᐸᓖᓯᒧᑦ ᑕᐃᓐᓇ ᐃᓄᒃ ᑕᐃᑯᙵᑕᐅᓂᐋᙱᓚ 

ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᑦ. 
 
ᐸᓖᓯᒃᑯ ᑎᒍᔭᐅᒪᕕᖏᑦ 

(3) ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ ᐋᖅᑮᓂᐋᙱᓚᒃ ᐃᓄᒻᒥᒃ 
ᑎᒍᔭᐅᒪᓚᖓᑎᓪᓗᒍ ᐸᓖᓯᒃᑯᓄᑦ ᑎᒍᔭᐅᒪᕕᖓᓂ ᐅᕝᕙᓘᓐᓃᑦ ᐊᓄᕐᓚᖅᓯᕕᒻᒥᒃ, ᑭᓯᐊᓂ 
ᐱᑕᖃᙱᑐᐊᖅᐸᑦ ᐊᑦᑕᓇᙱᑐᒥ ᑎᒍᔭᐅᒪᕕᖃᙱᐸᑦ ᓴᖅᑭᓯᒪᔪᖃᙱᐸᑦ ᖃᓄᐃᓕᖓᓂᖓᑕ. 

ᐊᑦᔨᓴᐃᓐᓇᖓ 

(4) ᑭᓯᐊᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ ᐋᖅᑮᓯᒪᑉᐸᑦ ᐃᓅᑉ 
ᑎᒍᔭᐅᒪᕕᕆᓂᐊᖅᑕᖓᑕ ᐸᓖᓯᒃᑯᓄ ᑎᒍᔭᐅᒪᕕᖓᓂ ᐅᕝᕙᓘᓐᓃᑦ ᐊᓄᕐᓚᖅᓯᕕᒻᒥᒃ, ᑖᓐᓇ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ ᐳᓛᕆᐊᓪᓗᓂ ᐃᓄᒻᒥᒃ, ᐅᕝᕙᓘᓐᓃᑦ 
ᐋᖅᑮᓗᓂᓪᓘᓃᑦ ᐊᓯᐊᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒧᑦ ᐳᓛᕆᐊᓚᖓᑎᓪᓗᒍ 
ᑕᐃᒃᑯᓄᖓ, 

(a) ᑕᒫᑦ ᐃᑭᕐᕋᓂ ᓯᑕᒪᑦ; ᐅᕝᕙᓘᓐᓃᑦ 
(b) ᑕᐃᒪ ᕿᑲᑲᐃᓐᓇᓂᐅ ᑖᓐᓇ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᐃᓕᓐᓂᐊᖅᓯᒪᔪᒃ ᓇᓗᓇᐃᖅᓯᓚᐅᖅᑎᓗᒍ ᓈᒻᒪᑐᒥ ᖃᐅᔨᓴᖃᑦᑕᓗᓂ 
ᖃᓄᐃᓕᖓᓂᖓᑕ ᑖᑦᓱᒪ ᐃᓅᑉ. 

 
ᐊᑦᔨᓴᐃᓐᓇᖓ 

(5) ᑕᐃᒪ ᐃᓄᒃ ᑎᒍᔭᐅᒪᑎᓪᓗᒍ ᐸᓖᓯᒃᑯᑦ ᑎᒍᔭᐅᒪᕕᖓᓂ ᐅᕝᕙᓘᓐᓃᑦ 
ᐊᓄᕐᓚᖅᓯᕕᒻᒥᒃ ᑖᑦᓱᒪ ᐃᓚᖓᓂ, ᑖᓐᓇ ᐸᓖᓯᒃ ᐅᕝᕙᓘᓐᓃᒃ ᐊᓯᐊ ᐃᓄᒃ ᐱᔪᓐᓇᐅᑎᖃᖅᑐᖅ 
ᐸᓖᓯᒃᑯᑦ ᑎᒍᔭᐅᒪᕕᖓᓂ ᐅᕝᕙᓘᓐᓃᑦ ᐊᓄᕐᓚᖅᓯᕕᒻᒥ ᐋᖅᑭᓱᐃᕆᐊᖃᖅᐳᖅ ᐱᔪᓐᓇᓂᓕᒫᒥᓂᑦ 
ᐃᑲᔪᑦᑐᓗᓂ ᐃᓄᒻᒥᒃ ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪᒥ ᐊᕕᑦᑐᓯᒪᔪ 53(1)(e)-ᒥᒃ 
ᐳᓛᕆᐊᒍᓐᓇᑎᓪᓗᒍ ᐃᓄᒻᒥᒃ, ᑭᓯᐊᓂ 

(a) ᐸᓖᓯᒃ ᐅᕝᕙᓘᓐᓃᑦ ᐊᓯᐊᖓ ᐃᓄᒃ ᐱᑦᔪᑎᖃᑦᓯᐊᒍᓂ ᑕᐃᒪᐃᑎᓪᓗᒍ 
ᐊᑦᑕᓇᑐᐊᖅᐸᑦ; ᐅᕝᕙᓘᓐᓃᑦ 

(b) ᑕᐃᒪᐃᑉᐸᑦ ᐱᒍᓐᓇᕋᔭᙱᓇ ᖃᓄᐃᓕᖓᑦᔪᑎᐅᔪᓂᑦ. 
 
ᐸᓖᓰᑦ ᐋᖅᑮᓂᖏ ᓅᑕᐅᒍᑎᖓᑕ 

(6) ᐸᓖᓯᒃ ᐋᖅᑮᕋᔭᖅᐳᒃ ᓅᑕᐅᒍᑎᕆᓂᐊᖅᑕᖓᑕ ᐊᖏᕈᑎᐅᓯᒪᔪᒥ ᑕᐃᑲᓂ 
ᐃᓚᒃᑲᓂᖓᓂᑦᑐᒥ (1)-ᒥᒃ ᑎᑭᓪᓗᒍ (5)-ᒧᑦ 

(a) ᑕᐃᒪ ᓅᑕᐅᒍᑎᖓᑕ ᑕᐃᒪᐃᕆᐊᖃᑉᐸᑦ ᐊᑐᕈᑎᖃᓪᓗᑎᒃ 
ᐱᔪᓐᓇᓂᕆᔭᖏᓐᓂᑦ ᑕᐃᑲᓂ ᐃᓚᖓ 39-ᒥᒃ ᐅᕝᕙᓘᓐᓃᑦ 
ᐃᓚᒃᑲᓂᖓᓂ 51(2)-ᒥᒃ; ᐅᕝᕙᓗᓐᓃᑦ 

(b) ᑕᐃᒪ ᓅᑕᐅᒍᑎᖓᑕ ᑕᐃᒪᐃᕆᐊᖃᑉᐸᑦ ᐊᑐᓕᖅᑎᓯᔪᒥ ᑎᓕᓯᑦᔪᑎᒃᑯ 
ᐅᕝᕙᓘᓐᓃᑦ ᐃᓕᑕᕆᔭᐅᑦᔪᑎᒥᒃ ᓴᖅᑭᑕᐅᓯᒪᔪᒥ ᑖᑦᓱᒪ ᐊᕕᑦᑐᓯᒪᔪᑎᒍ 
ᐊᒻᒪᓗ ᓅᑕᐅᒍᑎᕆᓚᖓᔭᖓ ᐋᖅᑭᑕᐅᓚᐅᖅᑎᓐᓇᒍ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ. 

 
ᑐᑭᖏᑦ 
54. (1) ᑕᒫᓂ ᐃᓚᖓ, 
 
“ᓇᔪᖅᑕᐅᔪᒥ” ᑐᑭᖃᖅᐳᖅ ᓇᔪᖅᑕᐅᔪᒥ-ᐃᒡᓗᖁᑎᒃ ᓇᓗᓇᐃᖅᑕᐅᓯᒪᔪᒥ ᑕᐃᑲᓂ ᐃᓚᖓ 2-ᒥᒃ 
ᐱᓂᕐᓗᓂᐅᑦ ᒪᓕᒐᖓᓂ; (dwelling) 

“ᐃᖅᑲᑐᐃᕕᐅᑉ ᑎᒍᓯᑦᔪᑎᖓ” ᐱᖃᓯᐅᑎᕗᒃ ᐅᖄᓚᐅᑎᒃᑯ ᑎᒍᓯᔪᓐᓇᐅᑎᒃ ᓴᖅᑭᑕᕕᓂᕐᒥᑦ 
ᑐᑭᓯᒋᐊᒍᑎᓐᓂ ᑐᓂᔭᐅᓯᒪᔪᒥ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᐊᓯᖓᑎᒍ ᑐᓴᐅᒪᖃᖅᑕᐅᑎᓕᕆᓂᕐᒧ 
ᒪᓕᒍᑎᖃᓪᓗᑎᒃ ᐊᑐᐃᓐᓇᐅᑎᑕᐅᔪᒥ ᑕᐃᑲᓂ ᐃᓚᖓ 487.1-ᒥᒃ ᑕᐃᑲᓂ ᐱᓂᕐᓗᓂᐅᑦ 
ᒪᓕᒐᖓᓂ, ᓇᓪᓕᐊᑐᐃᓐᓇᖓᓂ ᐋᖅᑭᒋᐊᖅᑕᑲᓂᓪᓗᑎᒃ ᖃᓄᐃᓕᖓᓂᖓᑕ ᐊᑐᕆᐊᓕᖏᓐᓂᑦ. 
(warrant) 
 
ᐃᑲᔪᖅᑎᐅᕙᒃᑐᖅ ᐃᓄᒃ 

(1.1) ᑖᒃᑯᐊ ᐸᓖᓯᑎᒍ ᐱᔪᓐᓇᐅᑎᓖᑦ ᑎᒍᓯᔪᓐᓇᖅᑐᖅ ᐃᓄᖕᒥᒃ ᐃᓚᖓᑎᒍ ᐱᖁᔭᐅᑉ 
ᐅᕝᕙᓘᓐᓃᑦ ᐅᑉᐱᕆᔭᒥᒍᑦ ᑖᒃᓇ ᐃᓄᒃ ᑎᒍᔭᐅᔭᕆᐊᖃᕐᓂᖓᓄᑦ ᐃᓚᖓᑎᒍ ᐱᖁᔭᐅᑉ, ᑖᓐᓇ 
ᐸᓖᓯᑎᒍ ᐱᔪᓐᓇᐅᑎᓕ ᐃᒪᐃᓐᓂᐊᕐᐳᖅ, ᑭᓯᐊᓂ ᖃᐅᔨᒪᓇᕐᑎᓐᓇᒋᑦ ᖃᓄᐃᓕᖓᓂᖏᓐᓄᑦ, 

(a) ᓇᓗᓇᐃᕐᓗᒍ ᑖᓐᓇ ᐃᓄᒃ ᖃᐅᔨᒪᓐᓂᕈᓂ ᐊᒻᒪᓗ ᐊᖏᕐᓯᒪᑦᓯᐊᕈᓂ 
ᐃᑲᔪᖅᑕᐅᔪᒪᓪᓗᓂ ᑎᒍᔭᐅᓂᐊᕐᑎᓪᓗᒍ; ᐊᒻᒪᓗ 

(b) ᑐᒃᓯᕋᕐᓗᑎᒃ ᐃᓄᖕᒧᑦ ᐃᓚᒋᔭᐅᖁᓪᓗᓂᐅᑉ ᑖᒃᓱᒧᖓ ᐸᓖᓯᑎᒍ 
ᐱᔪᓐᓇᐅᑎᓕᖕᒧᑦ ᑖᓐᓇ ᑎᒍᔭᐅᓂᐊᕐᑎᓪᓗᒍ, ᐊᒻᒪᓗ ᖃᓄᑎᒋ, ᑖᒃᑯᐊ 
ᐊᑦᑕᓇᖅᑐᒦᓐᓂᖏᓐᓄᑦ. 

 
ᓇᓗᓇᐃᖅᑕᐅᓯᒪᔪᑦ ᑖᒃᑯᐊ ᐃᑲᔪᖅᑕᐅᕙᒃᑐᑦ 

(1.2) ᓇᓗᓇᐃᖅᑕᐅᓯᒪᔪᖅ ᐃᓄᒃ ᖃᐅᔨᒪᓐᓂᕈᓂ ᐊᒻᒪᓗ ᐊᖏᕐᓯᒪᑦᓯᐊᕈᓂ 
ᐃᑲᔪᖅᑕᐅᔪᒪᓪᓗᓂ ᐃᓚᒃᑲᓐᓂᖓᑎᒍ (1.1)-ᒥᒃ, ᑖᓐᓇ ᐸᓖᓯᑎᒍ ᐱᔪᓐᓇᐅᑎᓕ 
ᐃᒪᐃᔪᓐᓂᐊᕐᐳᖅ, ᖃᓄᑎᒋ ᐆᑐᕋᐅᑎᔫᓐᓇᕐᓂᖏᑦ ᖃᓄᐃᓕᖓᔪᖃᓕᕐᓂᖏᓐᓄᑦ, ᑐᓂᓗᒋᑦ 
ᓇᓗᓇᐃᖅᓯᒪᓂᖏᑦ ᑖᓐᓇ ᓂᕈᐊᖅᑕᐅᓯᒪᔪᖅ ᐃᓄᒃ ᐅᑯᓂᖓ ᒪᓕᓪᓗᑎᒃ ᑎᓕᓯᔾᔪᑎᓂᒃ: 

(a) ᑭᓯᐊᓂ ᖃᐅᔨᒪᔭᐅᓐᓂᕈᓂ, ᑖᓐᓇ ᐃᓄᒃ ᑎᒍᔭᐅᓂᐊᑐᖅ 
ᐃᑲᔪᖅᑕᐅᔪᒪᓂᖓᓄᑦ; 

(b) ᑭᓯᐊᓂ ᖃᐅᔨᒪᔭᐅᓐᓂᕈᓂ, ᑎᒃᑯᐊᖅᑕᐅᔪᖅ (ᑎᒃᑯᐊᖅᑕᐅᔪᖅ 
ᑭᒡᒐᑐᐃᔨᐅᓂᕐᒧᑦ) ᑖᓐᓇ ᐃᓄᒃ ᑎᒍᔭᐅᓂᐊᖅᑎᓪᓗᒍ; 

(c) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᑖᓐᓇ ᐃᓄᒃ ᐃᑲᔪᖅᑎᖃᖅᑎᓪᓗᒍ ᐃᓚᒥᓄᑦ 
ᑎᒍᔭᐅᓂᐊᕐᑎᓪᓗᒍ ᐅᕝᕙᓘᓐᓃᑦ ᐊᓯᐊᒍ ᐃᓄᖕᒥ ᐃᖅᑲᓇᐃᔭᖅᑎᐅᔪᖅ 
ᑕᐃᑲᓂ ᐃᓱᒪᒥᒍ ᐊᔪᕈᑎᖃᖅᑐᓄᑦ; 

(d) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐃᓄᖕᒥᒃ, ᐃᓱᒪᓕᐊᕆᓯᒪᔭᖓᑎᒍ ᑖᒃᓱᒪ 
ᐸᓖᓯᑎᒍ ᐱᔪᓐᓇᐅᑎᓕᖕᒧᑦ, ᑖᒃᑯᐊ ᐊᖏᕐᓯᒪᑦᓯᐊᕈᑎᒃ 
ᐃᑲᔪᖅᑕᐅᒋᐊᖃᕐᓂᖓᓄᑦ ᑖᓐᓇ ᐃᓄᒃ ᑎᒍᔭᐅᓚᖓᑎᓪᓗᒍ. 

 
ᐱᓕᕆᐊᖓᑕ ᐸᓖᓯᐅᑉ ᑎᒍᓯᓂᐅᔪᒥ 

(2) ᐅᖃᐅᓯᐅᔪᒃ ᑕᐃᑲᓂ ᐃᓚᒃᑲᓂᖓᓂ (3)-ᒥᒃ, ᐸᓖᓯᒃ ᑎᒍᓯᔪᒃ ᐃᓄᒻᒧᒃ ᐊᑖᓂ 
ᐱᖁᔭᐅᑦ 

(a) ᐃᒻᒪᖄ ᓇᒻᒪᑐᒥ ᐊᑐᖅᑕᐅᕋᔭᖅᑐᓂ, ᐱᖃᓯᐅᑎᔪᒥ ᐃᑎᖃᑦᑕᓗᑎᒃ 
ᓇᔪᖅᑕᐅᔪᓄᑦ ᐊᒻᒪᓗ ᐊᑐᓪᓗᑎᒃ ᐱᕕᓕᒫᖓᑎᒍ, ᑎᒍᓯᓂᖓᑕ ᐊᒻᒪᓗ 
ᓅᑕᐅᓂᖓᑕ ᐃᓅᑉ; 

(b) ᓇᓗᓇᐃᖅᓯᓯᐊᓪᓗᓂ ᑕᐃᓐᓇ ᐃᓄᐃᑦ ᐱᔪᓐᓇᓂᖏᑦ ᑕᐃᑲᓂ 
ᐃᓚᖓ 30-ᒥᒃ ᒪᓕᑦᑕᐅᓯᐊᓪᓗᓂ; 

(c) ᐃᒪᐃᓂᐊᖅᐳᑦ, ᐱᔪᓐᓇᓂᖃᑦᓯᐊᓕᒍᓂ ᐊᒻᒪᓗ ᐊᖏᕈᑎᐅᓯᒪᔪᒥ ᑕᐃᑲᓂ 
ᐃᓚᖓ 53-ᒥᒃ, ᓅᑕᐅᓪᓗᓂ ᑖᓐᓇ ᐃᓄᒃ, ᐅᕝᕙᓗᓐᓃᑦ ᐋᖅᑮᓗᑎᒃ 
ᐊᓯᐊᓂ ᐸᓖᓯᕐᒥ ᓅᑎᑦᓯᓚᖓᑎᓪᓗᒍ ᐃᓄᒻᒥᒃ, 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ ᐅᕝᕙᓘᓐᓃᑦ ᐊᓯᐊᓄ 
ᑕᐃᑯᙵᕕᕆᒋᐊᖃᖅᑕᖓᓄᑦ ᓲᕐᓗ ᑖᓐᓇ ᐸᓖᓯᒃ 
ᐱᔪᓐᓇᓂᖃᒍᓐᓇᓂᐊᕐᓗᓂ ᓅᑎᓪᓗᒍ ᑖᓐᓇ ᐃᓄᒃ; ᐊᒻᒪᓗ 

(d) ᑕᐃᑲᓃᖃᑎᖃᐃᓐᓇᓗᓂ ᐃᓄᒻᒥᒃ, ᐅᕝᕙᓘᓐᓃᑦ ᐋᖅᑭᓯᒪᓪᓗᓂ ᐊᓯᐊᓂ 
ᐸᓖᓯᕐᒥ ᑕᐃᒫ, ᑭᓯᐊᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ 
(i) ᐊᖏᓪᓗᓂ ᐱᓯᒪᑦᓯᓂᕐᒥ ᑕᐃᑦᓱᒥᖓ ᐃᓄᒻᒥᒃ ᓅᑕᐅᔪᒧ; 

ᐅᕝᕙᓘᓐᓃᑦ 
(ii) ᖃᐅᔨᑎᑦᓯᓗᓂ ᐸᓖᓯᕐᒥ ᑕᐃᓐᓇ ᐃᓄᒃ ᑕᐃᑯᙵᑕᐅᓂᐋᙱᓚ 

ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᑦ. 
 
ᖃᐅᔨᒋᐊᕐᕕᓴ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ 

(3) ᐸᓖᓯᒃ ᑎᒍᓯᔪᕕᓂᖅ ᐃᓄᒻᒥᒃ ᑕᐃᑲᓂ ᐱᖁᔭᑎᒍ ᖃᐅᔨᒋᐊᕐᓗᓂ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒧᑦ ᐅᖃᖃᑎᖃᓪᓗᓂ ᖃᓄᐃᓕᖓᓂᖓᑕ ᑖᑦᓱᒪ 
ᐃᓅᑉ ᑕᐃᒪ ᑭᖑᕙᓂᐊᖅᐸᑦ ᐊᑯᓐᓂᖓᒍ ᑎᒍᔭᐅᓂᖓᑕ ᐃᓅᑉ ᐊᒻᒪᓗ ᓅᑕᐅᒍᑎᖓᑕ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ ᐅᕝᕙᓘᓐᓃᑦ ᐊᓯᐊᓄᑦ 
ᑕᐃᑯᙵᕕᕆᒋᐊᖃᖅᑕᖓᓄᑦ ᓲᕐᓗ ᑖᓐᓇ ᐸᓖᓯᒃ ᐱᔪᓐᓇᓂᖃᒍᓐᓇᓂᐊᕐᓗᓂ ᓅᑎᓪᓗᒍ ᑖᓐᓇ 
ᐃᓄᒃ. 
 
ᐊᑐᕆᐊᓖᑦ ᐃᖅᑲᑐᐃᕕᐅᑉ ᑎᒍᓯᑦᔪᑎᖓᓂ 

(4) ᐸᓖᓯᒃ ᐃᓯᓐᓂᐋᙱᓚᒃ ᓇᔪᖅᑕᐅᔪᒥ ᑎᒍᓯᒐᓱᐊᕐᓗᓂ ᐃᓄᒻᒥᒃ ᑖᑦᓱᒥᖓ ᐱᖁᔭᑎᒍ 
ᑭᓯᐊᓂ 

(a) ᑖᑦᓱᒥᖓ ᐃᓄᑦᑕᖓᑕ ᐅᕝᕙᓘᓐᓃᑦ ᐃᓄᒻᒥᒃ ᐊᐅᓚᑦᓯᔪᒥ ᓇᔪᖅᑕᖓᑕ 
ᐊᖏᑐᐊᖅᐸ ᑭᓯᐊᓂ; 

(b) ᐃᑎᒍᓐᓇᐅᑎᖓ ᐱᔪᓐᓇᐅᑎᖃᖅᐸᑦ ᐃᖅᑲᑐᐃᕕᐅᑉ ᑎᒍᓯᑦᔪᑎᖓᓂ; 
ᐅᕝᕙᓘᓐᓃᑦ 

(c) ᐸᓖᓯᒃ ᐱᑦᔪᑎᖃᑦᓯᐊᒍᓂ ᑕᐃᒫᒃ 
(i) ᑖᓐᓇ ᐃᓄᒃ ᑎᒍᔭᐅᓪᓗᓂ ᐅᕝᕙᓘᓐᓃᑦ ᑕᐃᑲᓃᓪᓗᓂ 

ᓇᔪᖅᑕᖓᑕ, ᐊᒻᒪᓗ 
(ii) ᐱᑦᔪᑎᖃᓪᓗᓂ ᑐᐊᕕᓐᓇᖅᑑᑉ ᖃᓄᐃᓕᖓᓂᖓᑕ ᐱᒍᓐᓇᕋᔭᙱᒪ 

ᐃᖅᑲᑐᐃᕕᐅᑉ ᑎᒍᓯᑦᔪᑎᖓᓂ. 
 
ᑐᐊᕕᓐᓇᖅᑑᑉ ᖃᓄᐃᓕᖓᓂᖏᑦ 

(5) ᐱᑦᔪᑕᐅᔪᓂ ᑖᑦᓱᒪ ᐃᓚᒃᑲᓂᖓᓂ ᑎᑎᖅᓯᒪᔪᓂ ᐊᕕᑦᑐᓯᒪᔪ (4)(c)(ii)-ᒥᒃ 
ᑐᐊᕕᓐᓇᖅᑑᑉ ᖃᓄᐃᓕᖓᓂᖏᑦ ᐱᖃᓯᐅᑎᕗᑦ ᖃᓄᐃᓕᖓᓂᖏᑕ ᓲᕐᓗ ᐸᓖᓯᒃ 

ᐱᑦᔪᑎᖃᑦᓯᐊᒍᓂ ᐸᓯᔭᑦᓴᖃᕐᓗᓂ ᐃᑎᖅᑐᕕᓂᐅᓪᓗᓂ ᓄᔪᖅᑕᐅᔪᒥ ᑕᐃᒪᐃᑐᐃᓐᓇᕆᐊᖃᖅᐳᒃ 
ᐃᒻᒥᓂ ᐋᓐᓂᑎᕆᓯᓪᓗᓂ ᑎᒥᒃᑯᑦ ᐊᑦᑕᓇᖅᑐᒦᑎᑦᓯᓗᓂ ᐅᕝᕙᓘᓐᓃᑦ ᑐᖁᓂᕐᒧᑦ ᑭᓇᑐᐃᓐᓇᒧᑦ 
ᐃᓄᒻᒧᑦ. 
 
ᓴᖅᑎᑕᐅᓚᐅᖅᑎᓗᒍ ᐃᖅᑲᑐᐃᕕᐅᑉ ᑎᒍᓯᑦᔪᑎᖓᓂ 

(6) ᐃᖅᑲᖅᑐᐃᔨᒃ ᐅᕝᕙᓘᓐᓃᑦ ᒪᓕᒐᓕᕆᔨᒃᑯᓄᑦ ᓴᖅᑭᑎᑦᓯᑐᐃᓐᓇᕆᐊᓕᒃ 
ᐃᖅᑲᖅᑐᐃᕕᐅᑉ ᑎᒍᓯᑦᔪᑎᓂ ᐱᔪᓐᓇᑎᑦᓯᓗᑎᒃ ᐳᓖᓯᕐᒥᑦ ᐃᑎᒍᓐᓇᓗᓂ ᓇᔪᖅᑕᐅᔪᒧᑦ 
ᓇᓗᓇᐃᖅᑕᐅᓯᒪᔪᒥ ᑕᐃᑲᓂ ᐃᖅᑲᖅᑐᐃᕕᐅᑉ ᑎᒍᓯᑦᔪᑎᖓᓂ ᐱᑦᔪᑕᐅᓪᓗᑎᒃ ᑎᒍᓯᓂᐅᔪᒧᑦ 
ᐃᓄᒻᒥᒃ ᓇᓗᓇᐃᖅᑕᐅᓂᖓᑕ ᐅᕝᕙᓘᓐᓃᑦ ᓇᓗᓇᐃᖅᑕᐅᒍᓐᓂᖓᑕᓘᓐᓃᑦ ᑖᑦᓱᒧᖓ 
ᐃᖅᑲᖅᑐᐃᕕᐅᑉ ᑎᒍᓯᑦᔪᑎᖓᒍᑦ ᑭᓯᐊᓂ ᐃᖅᑲᑐᐃᔨᒃ ᐅᕝᕙᓘᓐᓃᑦ ᒪᓕᒐᓕᕆᔨᒃᑯᑦ 
ᓈᒻᒪᓴᑐᐊᖅᐸᑕ ᑐᑭᓯᒋᐊᒍᑎᒃᑯᑦ ᓱᓕᓂᕋᕈᑎᒥᒃ ᐅᕝᕙᓘᓐᓃᑦ ᓇᓗᓇᐃᖅᓯᓂᕐᒧᑦ ᑖᒃᑯᐊ 

(a) ᑖᓐᓇ ᐸᓖᓯᒃ ᐱᔪᓐᓇᐅᑎᖃᓪᓗᓂ ᑕᐃᑲᓂ ᐱᖁᔭᑎᒍ ᑎᒍᓯᒍᓐᓇᓗᓂ 
ᐃᓄᒻᒥᒃ; ᐊᒻᒪᓗ 

(b) ᑖᓐᓇ ᐃᓄᒃ ᑎᒍᔭᐅᒍᓐᓇᓂᐋᓪᓗᓂ ᐅᕝᕙᓘᓐᓃᑦ ᑕᐃᑲᓃᓚᖓᑎᓪᓗᒍ 
ᓇᔪᖃᑦᑕᑕᖓᓂ. 

 
ᖃᓄᑎᒋ ᐊᑯᓂᐅᑎᒋᔪᓂ ᐊᒻᒪᓗ ᖃᓄᐃᓕᖓᓂᖏᓐᓂ 

(7) ᐃᖅᑲᖅᑐᐃᔨᒃ ᐅᕝᕙᓘᓐᓃᑦ ᒪᓕᒐᓕᕆᔨᒃᑯᓄᑦ ᓴᖅᑭᑎᑦᓯᔪᒃ ᐃᖅᑲᖅᑐᐃᕕᐅᑉ 
ᑎᒍᓯᑦᔪᑎᖓᒥ ᑕᐃᑲᓂ ᐃᓚᒃᑲᓂᖓᓂ (6)-ᒥᒃ ᐱᖃᓯᐅᑎᑐᐃᓐᓇᕆᐊᓕᒃ ᑕᐃᑲᓂ 
ᐃᖅᑲᖅᑐᐃᕕᐅᑉ ᑎᒍᓯᑦᔪᑎᖓᓂ ᓇᓪᓕᐊᑐᐃᓐᓇᖓ ᖃᓄᑎᒋ ᐊᑯᓂᐅᑎᒋᔪᓂ ᐊᒻᒪᓗ 
ᖃᓄᐃᓕᖓᓂᖏᓐᓂ ᐃᓱᒪᖅᓴᓯᐅᓐᓂᖓᑕ ᐅᖃᐅᑦᔪᐃᑎᑦᓯᐊᒍᓪᓗᓂ ᓇᓗᓇᐃᖅᓯᓯᐊᓪᓗᑎᒃ 
ᑕᐃᓐᓇ ᐃᑎᒍᑎᖓᑕ ᓇᔪᖅᑕᐅᔪᒥᑦ ᓈᒻᒪᓯᐊᕋᐋᒻᒪᖓᑦ ᖃᓄᐃᓕᖓᑦᔪᑎᖏᓐᓂᑦ. 
 
ᓴᖅᑎᑕᐅᓚᐅᖅᑎᓗᒍ ᐃᖅᑲᖅᑐᐃᕕᐅᑉ ᑎᒍᓯᑦᔪᑎᖓᓂ 

(8) ᑐᑭᓯᔭᐅᑦᓯᐊᒃᑲᓂᖁᓪᓗᒍ, ᐃᖅᑲᖅᑐᐃᕕᐅᑉ ᑎᒍᓯᑦᔪᑎᖓ ᑕᒫᓂ ᐃᓚᖓ 
ᓴᖅᑭᑎᑕᐅᓪᓗᓂ ᐱᓕᕆᑦᔪᑎᒃᑯᑦ ᑎᓕᓯᑦᔪᑎᒥᒃ ᑕᐃᑲᓂ ᐃᓚᖓ 41-ᒥᑦ. 
 
ᐃᓱᓕᕝᕕᓴᖓᑕ ᐱᔪᓐᓇᓂᖃᕐᓂᐅᑦ 

(9) ᑭᓯᐊᓂ ᐃᓱᓕᕝᕕᓴᖃᑦᓴᐅᑎᒋᑐᐊᖅᐸᑦ ᓇᓗᓇᐃᖅᑕᐅᓯᒪᓪᓗᓂ ᑕᐃᑲᓂ 
ᐃᖅᑲᖅᑐᐃᕕᒃᑯᑦ ᑎᒍᓯᑦᔪᑎᖓᓂ, ᑖᓐᓇ ᑎᒍᓯᑦᔪᑎᒃ ᓴᖅᑭᑕᐅᓯᒪᔪᒃ ᑕᐃᑲᓂ 
ᐃᓚᒃᑲᓂᖓᓂ (6)-ᒥᒃ ᐃᓱᓕᓪᓗᑎᒃ ᐅᓪᓗᖓ ᐃᓱᓕᖅᑎᓪᓗᒍ ᐱᖓᓱᔭᖏᐊᖅᑑᑉ ᐅᓪᓗᖓᓂ 
ᑭᖑᓂᐊᒍ ᐃᖅᑲᖅᑐᐃᕕᒃᑯᑦ ᑎᒍᓯᑦᔪᑎᖓ ᓴᖅᑭᑕᐅᓚᐅᖅᑎᓗᒍ. 
 
ᑭᖑᓂᖓᒍ ᐅᖃᖅᑕᐅᓚᐅᖅᑐᖅ 

(10) ᐸᓖᓯᒃ ᐃᑎᖅᑐᖅ ᓇᔪᖅᑕᐅᔪᒧᑦ ᖃᓄᐃᓕᖓᓂᖃᑦᑎᓗᒍ ᓇᓗᓇᐃᖅᑕᐅᓯᒪᔪᒥ 
ᑕᐃᑲᓂ ᑎᑎᕋᖅᓯᒪᔪᒥ ᐊᕕᑦᑐᓯᒪᔪᓂ (4)(b) ᐅᕝᕙᓘᓐᓃᑦ (c)-ᒥᒃ ᐃᑎᖅᑲᔭᑦᔭᖏᓪᓚᑦ 
ᓇᔪᖅᑕᐅᔪᒧᑦ ᐱᖃᒍᓐᓇᐃᓗᓂ ᑭᖑᓂᐊᒍ ᐅᖃᖅᑎᓐᓇᒍ ᑭᓯᐊᓂ ᐱᑕᖃᑉᐸᑕ, ᑐᐊᕕᓐᓇᑕᒃᑯ 
ᓯᕗᓂᐊᒍ ᐃᑎᙱᓈᓚᐅᕐᓗᓂ ᓇᔪᖅᑕᐅᔪᒧᑦ, ᐱᑦᔪᑎᖃᑦᓯᐊᒍᓂ ᐸᓯᔭᑦᓴᖃᑦᓯᐊᒍᑎ ᑭᖑᓂᖓᒍ 
ᐅᖃᖅᑕᐅᔪᖃᓚᐅᖅᑎᓗᒍ ᐃᑎᒍᓐᓇᑎᓪᓗᒍ ᑕᑯᑦᓴᐅᑎᑦᓯᒐᔭᖅᐳᖅ ᑕᐃᒃᑯᓄᖓ ᐅᕝᕙᓘᓐᓃᑦ 

ᓇᓪᓕᐊᑐᐃᓐᓇᖓᓄᑦ ᐊᓯᐊᓄᑦ ᐃᓄᒃ ᐃᒻᒥᓂ ᐋᓐᓂᑎᕆᓯᓪᓗᓂ ᑎᒥᒃᑯᑦ ᐊᑦᑕᓇᖅᑐᒦᑎᑦᓯᓂᕐᒥ 
ᐅᕝᕙᓘᓐᓃᑦ ᑐᖁᒧᑦ. 
 
ᐋᓐᓂᐊᕖᑦ ᓯᓚᑖᓂ ᓄᓇᕗᒻᒥᑦ 
55. (1) ᑖᓐᓇ ᑎᓕᓯᑦᔪᑎᒃ ᐅᕝᕙᓘᓐᓃᑦ ᐃᓕᑕᕆᔭᐅᑦᔪᑎᒃᑯᑦ ᑕᒫᓂ ᐱᖁᔭᕐᒥᑦ 
ᐊᑐᕆᐊᖃᕋᔭᙱᑐᒃ ᐃᓄᒻᒧᑦ ᐊᓪᓚᕆᐊᖃᒐᔭᙱᑐᒃ ᓯᓚᑖᓄᑦ ᓄᓇᕗᒻᒧᑦ ᑭᓯᐊᓂ 

(a) ᑖᓐᓇ ᐃᓄᒃ ᐊᐅᓪᓚᕆᐊᖃᓪᓗᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ 
ᐃᓂᖃᕐᕕᖏᓄᑦ ᑲᓇᑕᒻᒥ; 

(b) ᐊᑲᐅᓈᖅᓯᒪᔪᒥ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒧᑦ 
ᐅᕝᕙᓘᓐᓃᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ 
ᓴᖅᑭᓯᒪᔪᖃᙱᐸᑦ ᐊᕕᑦᑐᓯᒪᔪᓂ ᓄᓇᓕᓐᓂᑦ ᑕᐃᑲᓂ ᐃᓄᒃ ᓇᔪᖅᑕᖓᑕ; 

(c) ᑕᐃᓐᓇ ᐃᓄᒃ ᐊᐅᓚᑦᓯᔨᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ 
ᐃᓂᖃᕐᕕᖏᓂᒃ ᐊᒻᒪᓗ ᑐᕌᖓᔪᓗ ᐱᔪᓐᓇᐅᑎᖃᖅᑐᓄᑦ ᑕᐃᑲᓂ ᐊᓯᐊᒍ 
ᒪᓕᒐᐃ ᐃᓗᐊᓂ ᐊᐅᓚᑕᐅᔪᓐᓇᖅᑐ ᐊᖏᖅᑕᐅᓯᒪᔪᒥ ᑐᓂᔭᐅᓯᒪᓪᓗᓂ 
ᐃᓄᒻᒧᑦ; ᐊᒻᒪᓗ 

(d) ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ ᓇᓗᓇᐃᖅᓯᓗᓂ ᑕᐃᓐᓇ 
ᐃᓄᒃ ᑲᒪᓂᐊᕐᓗᓂ ᒪᓕᑦᑐᓴᓂᒃ ᑐᓂᕐᕈᑎᐅᔪᒪᙱᑐᓄᑦ ᐅᓂᑦᑎᑕᐅᒍᒪᕋᓂ 
ᑕᐃᑰᓇ ᒪᓕᒐᑦᑎᒍ ᐊᓯᐊᒍ ᒪᓕᒐᐃ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ. 

 
ᖃᒃᑲᓐᓂᐊᒍ ᐊᑐᕆᐊᓖᑦ − ᐃᓱᒪᒥᑎᒍ ᖃᐅᔨᓴᖅᑕᐅᓂ 

(2) ᖃᒃᑲᓂᐊᒍ ᐊᑐᓕᖁᔭᐅᓯᒪᔪᑦ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ, ᑎᓕᓯᑦᔪᑎᒃ ᐃᓱᒪᒥᑎᒍ 
ᖃᐅᔨᓴᖅᑕᐅᓂᖅ ᐊᑐᕆᐊᖃᙱᓚᒃ ᐃᓄᒻᒧᒃ ᐊᐅᓪᓚᖏᒃᑲᓗᐊᕈᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᓯᒪᔪᒧᑦ ᐅᕝᕙᓘᓐᓃᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ ᓯᓚᑖᓄ 
ᓄᓇᕘᒻᒧᑦ ᑭᓯᐊᓂ ᐊᑐᐃᓐᓇᐅᒍᓐᓇᐸᑦ ᖃᐅᔨᓴᒍᓐᓇᓗᓂ ᑖᑦᓱᒥᖓ ᐃᓄᒻᒥᒃ ᐅᖓᓯᒃᑐᒥ ᑕᐃᒫ 
ᐊᕕᑦᑐᓯᒪᔪᓂ ᓄᓇᓕᓐᓂᑦ ᑕᐃᑲᓂ ᐃᓄᒃ ᑕᐃᑲᓃᕝᕕᖓᑕ. 
 
ᐱᖃᓯᐅᑎᙱᑐᖅ − ᖃᐅᔨᓴᖅᑕᐅᓂᐅᖅᑲᓚᐅᖅᑑᑉ 

(3) ᑕᐃᒪ ᑎᓕᓯᑦᔪᑎᒃ ᑕᐃᑲᓂ ᐃᓚᒃᑲᓂᖓᓂ 37(1)-ᒥᒃ, ᐊᑐᕆᐊᖃᙱᓚᒃ ᐃᓄᒻᒧᑦ 
ᐊᐅᓪᓚᖏᒃᑲᓗᐊᕈᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒧᒃ ᐅᕝᕙᓘᓐᓃᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ ᓯᓚᑖᓂ ᓄᓇᕗᒻᒥᑦ. 
 
ᒪᒥᓴᕐᓂᖅ ᐸᐃᑉᐹᑎᒍ ᐃᔭᒐᖅᑖᒍᓐᓇᐅᑎᒃ 
56. (1) ᑐᑭᓯᔭᐅᑦᓯᐊᒃᑲᓂᖁᓪᓗᒍ, ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ ᐊᓯᖓᑕ 
ᓘᑦᑖᒧᑦ ᐃᖅᑲᓇᐃᔭᑎᖓᓄᑦ ᐅᕝᕙᓘᓐᓃᑦ ᐋᓐᓂᐊᓯᐅᑎᒃ ᐃᓚᖏᓐᓂᑦ ᓘᑦᑖᑎᒍᑦ ᐃᖅᑲᓇᐃᔭᓕᕐᒧᑦ 
ᐊᐅᓚᑦᓯᓂᐋᙱᓚᒃ ᒪᒥᓴᕐᓂᐅᔪᒧᑦ, ᐱᖃᓯᐅᑎᔪᒥ ᑐᐊᕕᓐᓇᑐᒃᑯᑦ ᒪᒥᓴᕐᓂᒧᑦ ᑕᐃᑲᓂ 
ᐃᓚᒃᑲᓂᖓᓂ (3)-ᒥᒃ, ᐸᐃᑉᐹᑎᒍ ᐃᔭᒐᖅᑖᒍᓐᓇᐅᑎᖃᒍᓐᓇᐃᓗᓂ ᓘᑦᑖᑎᒍ 
ᐃᖅᑲᓇᐃᔭᖅᑎᖓᓄᑦ ᐅᕝᕙᓘᓐᓃᑦ ᐋᓐᓂᐊᓯᐅᑎᒃ ᐃᓚᖏᓐᓂᑦ ᓘᑦᑖᑎᒍᑦ ᐃᖅᑲᓇᐃᔭᓕᕐᒧᓪᓘᓃᑦ. 
 



71 

ᐊᖏᕈᑎᖓᑕ ᒪᒥᓴᕐᓂᒧᑦ 
(2) ᐅᖃᐅᓯᐅᔪᒃ ᑕᐃᑲᓂ ᐃᓚᒃᑲᓂᖓᓂ (3)-ᒥᒃ, ᐊᐅᓚᑦᓯᔨᐅᓚᐅᖅᑐᒥ ᒪᒥᓴᕐᓂᑯᑦ, 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ ᓇᔪᖅᑎᖃᓚᖓᔪᒃ ᐊᑲᐅᓈᖅᓯᒪᔪᒥ 
ᐊᖏᕈᑎᐅᔪᒥ. 
 
ᑐᐊᕕᓐᓇᑐᒃᑯ ᒪᒥᓴᖅᑕᐅᓂᖅ 

(3) ᑕᐃᒪᐃᒐᓗᐊᖅᑎᓗᒍ ᓇᓪᓕᐊᓂᑐᐃᓐᓇᖅ ᐊᓯᖓᓂ ᐃᓗᓕᖏᑕ ᑖᑦᓱᒪ ᐃᓚᖓᓂ, 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ 
ᐃᒪᐃᓂᐊᖅᐳᖅ, ᐊᖏᕈᑎᖃᒍᓐᓇᐃᓗᓂ, ᐊᐅᓚᑦᓯᓗᓂ ᑐᐊᕕᓐᓇᑐᒃᑯᑦ ᒪᒥᓴᐃᓪᓗᓂ ᑖᑦᓱᒥᖓ 
ᐃᓄᒻᒧᒃ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᑦ ᑭᓯᐊᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᓯᒪᔪᒃ ᓇᓗᓇᐃᖅᓯᓯᒪᑉᐸᑦ ᑖᒃᑯᐊ 

(a) ᑖᓐᓇ ᐃᓄᒃ ᐱᔪᓐᓇᖏᑉᐸᑦ ᐊᖏᕈᑎᒥᒃ; 
(b) ᑭᖑᕙᑉᐸᑦ ᓇᓗᓇᐃᖅᑕᒐᓱᐊᕐᓂᖓ ᑖᑦᓱᒪ ᑭᓇᐅᓂᖓᑕ ᑕᐃᑲᓂ 

ᑎᒃᑯᐊᖅᑕᐅᔪᖅ ᐅᕝᕙᓘᓐᓃᑦ ᐱᓯᒪᑦᓯᔪᖅ ᐊᖏᕈᑎᒋᔭᖓᑕ 
ᐱᑦᔪᑕᐅᓕᕿᓪᓗᓂ ᐊᑦᑕᓇᖅᑐᒦᓪᓚᕆᕐᓂᒧᑦ ᑭᓇᑐᐃᓐᓇᒥᑦ; 

(c) ᑖᓐᓇ ᒪᒥᓴᕐᓂᐅᓚᖓᔪᒃ ᑕᐃᒪᐃᒋᐊᖃᑉᐸᑦ ᐃᑲᔪᓪᓗᓂ ᐃᓅᓯᖏᓐᓂᑦ 
ᐅᕝᕙᓘᓐᓃᑦ ᐃᓱᒪᖏᑎᒍ ᐅᕝᕙᓗ ᑎᒥᒃᑯᑦ ᖃᓄᐃᓐᓂᖏᓐᓂᑦ; ᐊᒻᒪᓗ 

(d) ᑖᓐᓇ ᒪᒥᓴᐅᑎᖓ ᐱᑦᔪᑎᖃᑦᓯᐊᖏᑉᐸ ᑭᖑᕙᑦᑎᑕᐅᓯᒪᓪᓗᓂ ᑕᐃᑰᓇ 
ᐊᓯᖓᑎᒍ ᖃᓄᑎᒋ ᑎᒍᔭᐅᓯᒪᓂᒃᑯᑦ. 

 
ᒪᓕᖁᔭᐅᓯᒪᓂ ᐊᑐᓪᓗᑎᒃ ᐱᕕᓕᒫᖓᑎᒍ 

(4) ᑕᐃᒪ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒃ ᐊᐅᓚᑦᓯᓂᐅᔪᒥ 
ᑐᐊᕕᓐᓇᑐᒃᑯᒃ ᒪᒥᓴᕐᓂᐅᔪᒃ ᑕᐃᑲᓂ ᐊᖏᕈᑎᐅᓯᒪᔪᒥ ᑖᑦᓱᒧᖓ ᐃᓚᒃᑲᓂᖓᓂ (3)-ᒥᒃ, 
ᐅᕝᕙᓘᓐᓃᑦ ᐃᓄᒃ ᐃᑲᔪᖅᑐᖅ ᑖᑦᓱᒥᖓ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒧᑦ, 
ᐊᑐᑐᐃᓐᓇᕆᐊᓕᑦ ᑕᐃᒪᐃᕆᐊᖃᑉᐸᑦ ᐱᕕᓕᒫᖓᑎᒍ ᐱᑦᔪᑕᐅᔪᓂᑦ ᐊᐅᓚᑦᓯᓂᐅᑦ ᒪᒥᓴᕐᓂᒧᑦ. 
 
ᐸᓯᔭᒃᓴᐅᔪᓐᓇᙱᑐᑦ 

(5) ᐊᐅᓚᑦᓯᓗᓂ ᒪᒥᓴᕐᓂᐅᔪᒧᑦ ᐊᖏᖅᑕᐅᓯᒪᔪᒧᑦ ᐅᕝᕙᓘᓐᓃᑦ ᐱᔪᓐᓇᓂᖃᖅᑐᒧᑦ 
ᑕᐃᑲᓂ ᐃᓚᖓ ᐊᑑᑎᖃᑦᔭᖏᓪᓚᒃ ᐅᐸᑦᑕᐅᕆᐊᖃᙱᑐᒥ ᐃᑖᖅᑐᖅ ᐅᕝᕙᓘᓐᓃᑦ ᐱᒋᐊᖅᓯᓂᕐᒥ 
ᐃᓄᒻᒥᒃ ᑕᐃᑦᓱᒪ ᐃᓅᑉ ᖃᐅᔨᓴᖅᑕᔪᒧᑦ ᐅᕝᕙᓘᓐᓃᑦ ᒪᒥᓴᖅᑕᐅᓗᓂ ᑭᓯᐊᓂ ᐱᑦᔪᑕᐅᓪᓗᓂ 
ᐊᖏᕈᑎᖏᑕ ᓇᔪᖅᑎᒋᔭᐅᓐᓂᖏᒪᑕ. 
 
ᐱᓕᕆᐊᑦᓴ ᑎᑎᖅᑲᓕᐅᕐᓗᒋᑦ 
57. ᐃᓄᒃ ᑖᒃᑯᓂᖓ ᓇᓪᓕᐊᑐᐃᓐᓇᖓᓂ ᒪᓕᑦᑐᓂ ᐱᓕᕆᐊᒋᔭᐅᔪᓂᑦ ᑕᒫᓂ ᐱᖁᔭᑎᒍ 
ᐱᓕᕆᐊᑦᓴᖃᕐᒪᑦ ᑎᑎᖅᑲᒨᑦᓯᓗᑎᒃ ᐱᓕᕆᐊᖑᔪᒥ ᑕᐃᑲᓂ ᐊᖏᕈᑎᐅᓯᒪᔪᒥ ᒪᓕᒐᕋᓛᓂᑦ: 

(a) ᐊᑐᕐᓂᖅ ᐱᕕᓕᒫᖓᑎᒍ; 
(b) ᐊᐅᓚᑕᐅᓂᖏᑕ ᑐᐊᕕᓐᓇᑐᒃᑯᑦ ᒪᒥᓴᕐᓂ ᑕᐃᑲᓂ ᐃᓚᖓ 56-ᒥᒃ; 

(c) ᓇᓗᓇᐃᖅᓯᓗᓂ ᐳᓛᕆᐊᖅᓯᒪᓪᓗᓂ ᐃᓄᒻᒥᒃ ᑕᐃᑲᓂ 
ᐃᓚᒃᑲᓂᖓᓂ 53(4)-ᒥᒃ, ᑕᐃᒪᙵᑐᐃᓐᓇᐅᖏᑦᑐᒃ ᐃᑲᕐᕋᐃᑦ ᓯᑕᒪᒃ 
ᓈᒻᒪᑐ ᖃᐅᔨᓴᖃᑦᑕᓗᓂ ᖃᓄᐃᓕᖓᓂᖓᑕ ᑖᑦᓱᒪ ᐃᓅᑉ. 

 
ᐃᓂᑦᓴᓕᐅᖅᑕᐅᓂᖅ ᐱᔨᑦᓯᕋᖅᑕᐅᔪᓄᑦ ᓄᓇᓕᓐᓂᑦ 
58. ᑖᓐᓇ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ ᓇᓗᓇᐃᖅᓯᓗᓂ ᑖᓐᓇ ᐃᓄᒃ 
ᐅᖃᐅᓯᐅᓯᒪᔪᒃ ᑕᐃᒃᑯᓄᖓ ᐱᔨᑦᓯᕋᑕᐅᔪᓄᑦ ᐊᑐᐃᓐᓇᐅᔪᓂ ᓄᓇᓕᓐᓂᑦ ᑕᐃᑦᓱᒪ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒧᑦ ᐱᑦᔪᑎᖃᒍᓂ ᐃᑲᔫᑎᖃᕐᓂᐊᑐᐊᖅᐸᑦ 
ᐱᐅᓯᑎᒃᑲᓂᕆᐊᓪᓗᒍ ᐃᓱᒪᒃᑯᑦ ᖃᓄᐃᙱᖅᓯᐋᓂᕐᒧᑦ ᑖᑦᓱᒪ ᐃᓅᑉ ᑭᓯᐊᓂ 

(a) ᑕᐃᓐᓇ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒃ ᐊᓂᑎᑦᓯᐸᑦ 
ᑖᑦᓱᒥᖓ ᐃᓄᒻᒥᒃ ᑕᐃᑲᓂ ᑎᑎᕋᖅᓯᒪᔪᒥ ᐊᕕᑦᑐᓯᒪᔪ 33(2)(a)-ᒥᒃ; 

(b) ᑕᐃᓐᓇ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒃ ᐊᐅᓚᑦᓯᔪᕕᓂᖅ 
ᓯᕗᓪᓕᒥ ᖃᐅᔨᓴᕐᓂᐅᓚᖅᑐᖅ ᐅᕝᕙᓘᓐᓃᑦ ᐃᓱᒪᒥᑎᒍ ᖃᐅᔨᓴᖅᑕᕕᓂᖅ 
ᐃᓄᒃ ᑭᓯᐊᓂ ᓴᖅᑮᑎᑦᓯᓂᙱᑐᒃ ᑎᓕᓯᑦᔪᒥ ᐅᕝᕙᓘᓐᓃᑦ 
ᐃᓕᑕᕆᔭᐅᑦᔪᑎᒃᑯ ᑕᐃᑲᓂ ᐱᖁᔭᑎᒍ; ᐅᕝᕙᓘᓐᓃᑦ 

(c) ᑕᐃᓐᓇ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᑦ ᐊᓂᑎᑦᓯᔪᒃ 
ᑖᑦᓱᒥᖓ ᐃᓄᒻᒥᑦ ᑕᐃᑲᓂ ᐃᓚᒃᑲᓂᖓᓂ 43(9)-ᒥᒃ ᐅᕝᕙᓘᓐᓃᑦ (10) 
ᐅᕝᕙᓘᓐᓃᑦ 44(7) ᐅᕝᕙᓘᓐᓃᑦ (8)-ᒥᒃ. 

 
ᐊᑑᑎᖏᔭᖓ ᑎᓕᓯᑦᔪᑎᐅᑉ ᐅᕝᕙᓘᓐᓃᑦ ᐃᓕᑕᕆᔭᐅᑦᔪᑎᒃᑯ 
59. ᑕᐃᒪ ᑎᓕᓯᑦᔪᑎᒃ ᐅᕝᕙᓘᓐᓃᑦ ᐃᓕᑕᕆᔭᐅᑦᔪᑎᒃᑯ ᓴᖅᑭᑕᐅᓯᒪᔪᒥ ᑕᐃᑲᓂ 
ᐊᕕᑦᑐᓯᒪᔪᑎᒍ ᓈᒻᒪᖏᑐᐊᖅᐸᑦ ᐱᑦᔪᑕᐅᔪᒥ ᑭᓯᐊᓂ ᐊᑦᔩᖏᑦᑐᓂᖏᑕ, ᐊᑐᐃᓐᓇᐅᖏᑐᐊᖅᐸᑕ 
ᐅᕝᕙᓘᓐᓃᑦ ᓈᒻᒪᖏᑐᐊᖅᐸᑕ ᐃᓗᐊᓂ. 
 

ᐱᖁᑎᒋᔭᐅᔪᐃᑦ 
 
ᖃᐅᔨᓴᖅᑕᐅᓂᖓ ᐱᔪᓐᓇᕐᓂᖏᑕ 
60. (1) ᑖᓐᓇ ᓘᑦᑖᑎᒍᑦ ᐃᖅᑲᓇᐃᔮᓕᒃ ᓴᖅᑮᔪᕕᓂᖅ ᐃᓕᑕᕆᔭᐅᑦᔪᑎᒃᑯ ᐅᕝᕙᓘᓐᓃᑦ 
ᑎᓕᓯᑦᔪᒥ ᐃᓱᒪᒋᓗᒍ ᑖᓐᓇ ᐃᓄᒃ ᑕᐃᑲᓂ ᐃᓚᖓ 43-ᒥᒃ ᐅᕝᕙᓘᓐᓃᑦ 44-ᒥᒃ 
ᖃᐅᔨᓴᖅᑕᐅᕋᔭᕐᒥᔪᒃ ᐃᓄᒃ ᓇᓗᓇᐃᖅᓯᕋᓱᐊᕐᓗᓂ ᓲᕐᓗ ᑖᓐᓇ ᐋᓐᓂᐊᕕᖕᒥ ᐅᓂᒃᓯᒪᔪᒃ 
ᐊᐅᓚᑦᓯᒍᓐᓇᐸᑦ ᐱᖁᑎᒋᔭᒥᓂᑦ. 
 
ᐃᓕᑕᕆᔭᐅᑦᔪᑎᒃ ᐊᔪᕈᑎᓕᓐᓄᑦ 

(2) ᑭᓯᐊᓂ, ᒪᓕᓪᓗᒋᑦ ᖃᐅᔨᓴᖅᑕᐅᓂᐅᑦ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ, ᑖᓐᓇ 
ᓘᑦᑖᑎᒍᑦ ᐃᖅᑲᓇᐃᔮᓕᒃ ᐃᓱᒪᖅᓲᑎᖃᒍᓂ ᑖᑦᓱᒥᖓ ᐃᓄᒻᒥᒃ ᐃᒻᒥᓂ ᐊᐅᓚᑦᓯᖃᔭᙱᐸᑦ 
ᐱᖁᑎᒋᔭᒥᓂᑦ, ᑖᓐᓇ ᓘᑦᑖᑎᒍᑦ ᐃᖅᑲᓇᐃᔮᓕᒃ ᐃᒪᐃᓂᐊᖅᐳᖅ 

(a) ᐱᔪᓐᓇᓂᓕᒫᒥᓂᑦ ᑐᑭᑖᕈᑎᖃᕐᓗᑎᒃ ᓲᕐᓗ 

(i) ᑖᐃᒃᑯᐊ ᐃᓄᐃᑦ ᐱᖁᑎᒋᔭᖏᑦ ᐊᐅᓚᑕᐅᑉᐸᑕ ᐊᐅᓚᑦᓯᔨᒋᔭᐅᔪᒧᑦ 
ᑎᓕᓯᑦᔪᑎᒃᑯ ᑕᐃᑲᓂ ᐸᖅᑭᓯᔩᑦ ᐊᒻᒪ ᑮᓇᐅᔭᓕᕆᔩᑦ 
ᑎᑎᕋᕐᕕᖏᓐᓄᑦ ᐱᖁᔭᖅ, ᐅᕝᕙᓘᓐᓃᑦ 

(ii) ᑖᓐᓇ ᐃᓄᒃ ᐱᔪᓐᓇᓂᖃᕐᕕᐅᖄᓚᐅᖅᑎᒥᒃ ᒪᓕᒐᓕᕆᔨᒻᒧᑦ 
ᑕᐃᑲᓂ ᐃᓚᖓ 3-ᒥᒃ ᑕᐃᑦᓱᒪ ᐱᔪᓐᓇᓂᖓᑕ ᒪᓕᒐᓕᕆᔨᒻᒧᑦ 
ᐱᖁᔭᖓ ᐊᑐᓕᖅᑎᑕᐅᓪᓗᓂ ᐃᓱᒪᖓᑕ ᐊᔪᕈᑎᖓᓄᑦ ᑖᑦᓱᒪ 
ᐃᓅᑉ; 

(b) ᓴᖅᑭᑎᑦᓯᓗᓂ ᐃᓕᑕᕆᔭᐅᑦᔪᑎᒃᑯ ᐊᔪᕈᑎᓕᓐᓄᑦ ᐱᖃᓯᐅᑎᔪᒥ 
ᓇᓪᓕᐊᑐᐃᓐᓇᖓᓂ ᑐᑭᓯᒋᐊᒍᑎᓐᓂ ᑖᑦᓱᒪ ᓘᑦᑖᑎᒍᑦ ᐃᖅᑲᓇᐃᔮᓕᕐᒧᑦ 
ᐱᑦᔪᑕᐅᔪᒥ ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪᒥ ᐊᕕᑦᑐᓯᒪᔪ (a)-ᒥᒃ; 

(c) ᑐᓂᓯᓪᓗᑎᒃ ᐃᓕᑕᕆᔭᐅᑦᔪᑎᒃᑯ ᑖᑦᓱᒪᖓ ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ 
ᐊᐅᓚᑦᓯᔨ; ᐊᒻᒪᓗ 

(d) ᑭᓯᐊᓂ, ᓘᑦᑖᑎᒍᑦ ᐃᖅᑲᓇᐃᔮᓕᒃ ᑖᑦᓱᒪ ᐃᓱᒪᒋᔭᖓᑕ ᕿᒻᒪᑯᓐᓂᒃ 
ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓᓄᑦ ᑐᐊᕕᓐᓇᑕᒃᑯ ᐊᐅᓚᑦᓯᕆᐊᖃᒍᓂ 
ᐱᖁᑎᒋᔭᑕᖓ, ᖃᐅᔨᑎᓪᓗᒍ ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓᓄᑦ 
ᓇᓪᓕᐊᑐᐃᓐᓇᖓᓂ ᐱᑦᔪᑎᖃᑦᓯᐊᒍᓂ ᓴᖅᑭᑕᐅᓯᒪᓂᖓᑕ 
ᐃᓕᑕᕆᔭᐅᑦᔪᑎᒃᑯ. 

 
ᓯᓚᑖᓂ ᓄᓇᑦᓯᐊᒥ ᐊᕕᑦᑐᓯᒪᔪᓄ ᐃᓕᑕᕆᔭᐅᑦᔪᑎᒃ ᐊᔪᕈᑎᓕᓐᓄᑦ 

(3) ᐃᓄᒃ ᐱᔪᓐᓇᓂᖃᖅᑐᖅ ᐆᑦᑐᑎᖃᕐᓗᓂ ᐃᓕᓐᓂᐊᖅᓯᒪᔭᒥᓂ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑕᐃᑲᓂ ᓄᓇᐃᑦ ᑭᓪᓕᓕᐅᖅᓯᒪᔪᐃᑦ ᐅᕝᕙᓘᓐᓃᑦ ᐊᓯᐊᓂ 
ᐅᑭᐅᖅᑕᑐᕐᒥ ᑐᓂᕐᕈᑎᐅᔪᒪᙱᑐᓄᑦ ᓇᓗᓇᐃᖅᓯᓯᒪᔪᒥ ᓄᓇᖃᖅᑐᓄᑦ ᓄᓇᕘᒻᒥᑦ ᐊᑖᓂ 
ᐃᓱᒪᒥᒍᑦ ᐊᔪᕈᑎᖃᖅᑐᓄᑦ ᒪᓕᒐᖏᓐᓂᒃ ᑕᐃᒃᑯᐊ ᓄᓇᐃᑦ ᑭᓪᓕᓕᐅᖅᓯᒪᔪᐃᑦ ᐅᕝᕙᓘᓐᓃᑦ 
ᐊᓯᐊᓂ ᐅᑭᐅᖅᑕᑐᕐᒥ ᐱᔪᓐᓇᑐ, ᑭᓯᐊᓂ ᓘᑦᑖᑎᒍᑦ ᐃᖅᑲᓇᐃᔮᓕᒃ ᐃᓱᒋᔭᖓᑎᒍ ᑖᑦᓱᒪ ᐃᓅᑉ 
ᐃᒻᒥᓂ ᐊᐅᓚᑦᓯᖃᔭᙱᐸᑦ ᐱᖁᑎᒋᔭᒥᓂᑦ, 

(a) ᓴᖅᑭᑎᑦᓯᓗᓂ ᐃᓕᑕᕆᔭᐅᑦᔪᑎᒃᑯ ᐊᔪᕈᑎᓕᓐᓄᑦ; 
(b) ᑐᓂᓯᓪᓗᑎᒃ ᐃᓕᑕᕆᔭᐅᑦᔪᑎᒥᒃ ᑖᑦᓱᒪᖓ ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ 

ᐊᐅᓚᑦᓯᔨᖓᓄᑦ; ᐊᒻᒪᓗ 
(c) ᖃᐅᔨᑎᑦᓯᓗᑎᒃ ᕿᒻᒪᑯᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓᓄᑦ 

ᓇᓪᓕᐊᑐᐃᓐᓇᖓᓂ ᐱᑦᔪᑎᖃᑦᓯᐊᒍᓂ ᓴᖅᑭᑕᐅᓯᒪᓂᖓᑕ 
ᐃᓕᑕᕆᔭᐅᑦᔪᑎᒃᑯ. 

 
ᐊᐅᓚᑦᓯᔨᒋᔭᐅᔪᖅ ᑖᑦᓱᒧᖓ ᑮᓇᐅᔭᓂᒃ ᐱᖁᑎᓂᓘᓐᓃᑦ ᐸᐸᑦᓯᔨᒃ 
61. (1) ᑖᓐᓇ ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨ ᐊᐅᓚᑦᓯᓂᐊᕐᓗᓂ ᑖᒃᑯᓂᖓ 
ᐱᖁᑎᒋᔭᐅᔪᓂ ᑖᑦᓱᒪ ᐃᓅᑉ ᐊᑎᖃᖅᑐᒧᑦ ᐃᓕᑕᕆᔭᐅᑦᔪᑎᒃᑯ ᐊᔪᕈᑎᓕᓐᓄᑦ ᐊᒻᒪᓗ 
ᐊᐅᓚᑦᓯᓚᖓᑎᓪᓗᒍ ᐱᖁᑎᒋᔭᖓᑕ. 

ᐱᔪᓐᓇᓂᖃᕐᓂᖏᑦ ᕿᒻᒪᑯᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓᓄᑦ 
(2) ᑕᐃᒪ ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓ ᐊᐅᓚᑦᓯᑐᐊᖅᐸᑦ ᑮᓇᐅᔭᓂᒃ 

ᐱᖁᑎᓂᓪᓘᓃᑦ ᐸᐸᑦᓯᓂᕐᒧᑦ ᐱᖁᑎᒋᔭᖓᓂ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ, ᑖᓐᓇ ᕿᒻᒪᑯᓂᒃ 
ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓ ᑕᐃᒫᑦᓴᐃᓇᖅ ᐱᔪᓐᓇᐅᑎᖃᓪᓗᓂ ᐊᒻᒪᓗ ᐱᓕᕆᐊᑦᓴᖏᓐᓂ ᓲᕐᓗ 
ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓ ᑕᐃᒫᒃ 

(a) ᑎᒃᑯᐊᑕᐅᓪᓗᓂ ᐊᐅᓚᑦᓯᔨᒋᔭᐅᔪᒧᑦ ᑕᐃᑲᓂ ᐸᖅᑭᒃᓯᔩᑦ ᐊᒻᒪ 
ᑮᓇᐅᔭᓕᕆᔩᑦ ᑎᑎᕋᕐᕕᖏᓐᓄᑦ ᐱᖁᔭᖅ; ᐊᒻᒪᓗ 

(b) ᐃᓘᓐᓇᖏᓐᓂᑦ ᑐᓂᔭᐅᓯᒪᓪᓗᓂ ᐱᔪᓐᓇᐅᑎᓂᑦ ᐃᓚᖓᑎᒍ 36-ᒥᒃ 
ᐱᖁᔭᑎᒍ. 

 
ᐱᖃᓯᐅᑎᙱᑐᖅ 

(3) ᐃᓚᒃᑲᓂᖓᓂᑦᑐᑦ (1)-ᒥᒃ ᐊᒻᒪᓗ (2)-ᒥᒃ ᑐᕌᖓᖏᑐᐃᑦ 
(a) ᑭᓯᐊᓂ ᑖᓐᓇ ᐃᓄᒃ ᐱᖁᑎᖃᖅᑐᖅ ᐊᐅᓚᑕᐅᑉᐸᑦ ᑖᑦᓱᒧᖓ 

ᑮᓇᐅᔭᕆᔭᐅᔪᓂᒃ ᐸᐸᑦᓯᔨᒧᑦ ᑎᓕᓯᑦᔪᑎᒃᑯ ᐃᓚᖓᑎᒍ ᐸᖅᑭᒃᓯᔩᑦ ᐊᒻᒪ 
ᑮᓇᐅᔭᓕᕆᔩᑦ ᑎᑎᕋᕐᕕᖏᓐᓄᑦ ᐱᖁᔭᖓᓂ, ᓲᕐᓗ ᑕᐃᓐᓇ ᑎᓕᓯᑦᔪᑎ 
ᐋᖅᑭᓱᖅᑕᐅᔪᕕᓂᖅ ᓯᕗᓂᐊᒍ ᐅᕝᕙᓘᓐᓃᑦ ᑭᖑᓂᐊᒍ ᐃᓕᑕᕆᔭᐅᑦᔪᑎᒥ 
ᐊᔪᕈᑎᓕᓐᓄᑦ ᓴᖅᑭᑕᐅᓪᓗᓂ; 

(b) ᑕᐃᒪ ᒪᓕᓪᓗᒋᑦ ᓇᒻᒥᓂ ᐱᖁᑎᒋᔭᐅᔪᑦ, ᑭᓯᐊᓂ ᑖᓐᓇ ᐃᓄᒃ 
ᓄᓇᕘᒻᒥᖏᑐᐊᖅᐸᑦ ᐊᒻᒪᓗ ᐱᖁᑎᒋᔭᖏᑦ ᐊᐅᓚᑕᐅᑉᐸᑕ ᑖᑦᓱᒧᖓ 
ᑮᓇᐅᔭᕆᔭᐅᔪᓂᒃ ᐸᐸᑦᓯᔨᒧᑦ ᑎᓕᓯᑦᔪᑎᒃᑯ ᐅᕝᕙᓘᓐᓃᑦ ᐊᑦᔨᒐᓛᖓᓂ 
ᑎᑎᖅᑲᑎᒎᑦᑐᓂ ᑕᐃᑲᓂ ᒪᓕᒐᖏᓐᓂᑦ ᓄᓇᐃᑦ ᑭᓪᓕᓕᐅᖅᓯᒪᔪᐃᑦ 
ᐅᕝᕙᓘᓐᓃᑦ ᐊᓯᐊᓂ ᐅᑭᐅᖅᑕᑐᕐᒥ ᓲᕐᓗ ᑖᑦᓱᒪ ᐃᓅᑉ ᓇᔪᖅᑕᖓᑕ; 
ᐅᕝᕙᓘᓐᓂᑦ 

(c) ᑕᐃᒪ ᒪᓕᓪᓗᒋᑦ ᐱᖁᑎᒋᔭᖓᑎᒍ. ᐅᕝᕙᓘᓐᓃᑦ ᐃᓚᖓᑕ ᐱᖁᑎᖏᑦ, 
ᓲᕐᓗ ᐱᔪᓐᓇᓂᖃᕐᕕᐅᖄᓚᐅᖅᑎᒥᒃ ᒪᓕᒐᓕᕆᔨᒻᒧᑦ ᑕᐃᑲᓂ ᐃᓚᖓ 3-ᒥᒃ 
ᑕᐃᑲᓂ ᐱᔪᓐᓇᓂᖓᑕ ᒪᓕᒐᓕᕆᔨᒻᒧᑦ ᐱᖁᔭᖓ ᐊᑐᓕᖅᑎᑕᐅᓯᒪᕗᒃ. 

 
ᐃᑲᔫᓯᐊᕈᑏᑦ 

(4) ᑕᐃᒪ ᓄᓇᖃᖅᑐᖅ ᓄᓇᕘᒻᒥᑦ ᑐᓂᕐᕈᑎᐅᔪᒪᙱᓗᓂ ᐅᓂᑦᑎᑕᐅᓯᒪᓪᓗᓂ ᑕᐃᑰᓇ 
ᐃᓱᒪᒥᒍᑦ ᐊᔪᕈᑎᖃᖅᑐᓄᑦ ᒪᓕᒐᖏᑎᒍ ᑕᐃᑰᓇ ᓄᓇᐃᑦ ᑭᓪᓕᓕᐅᖅᓯᒪᔪᐃᑦ ᐅᕝᕙᓘᓐᓃᑦ 
ᐊᓯᐊᓂ ᐅᑭᐅᖅᑕᑐᕐᒦᑦᑐᓄ ᐊᒻᒪᓗ ᐱᖁᑎᒋᔭᖏᑕ ᐊᐅᓚᑕᐅᑉᐸᑦ ᑖᑦᓱᒧᖓ ᑮᓇᐅᔭᕆᔭᐅᔪᓂᒃ 
ᐸᐸᑦᓯᔨᒧᑦ ᑎᓕᓯᑦᔪᑎᒍᑦ ᐅᕝᕙᓘᓐᓃᑦ ᐊᑦᔨᓴᐃᓐᓇᒐᓛᖓᓂ ᑎᑎᖅᑲᑎᒎᑦᑐᓂ ᑕᐃᑲᓂ 
ᒪᓕᒐᖏᓐᓂᑦ ᓄᓇᐃᑦ ᑭᓪᓕᓕᐅᖅᓯᒪᔪᐃᑦ ᐅᕝᕙᓘᓐᓃᑦ ᐊᓯᐊᖏᑦ ᐅᑭᐅᖅᑕᑐᒻᒥᐅᓄᑦ 
ᑎᒃᑯᐊᓯᒍᓐᓇᑐᒥ ᕿᒪᑯᓐᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᒥᒃ ᐅᕝᕙᓘᓐᓃᑦ ᐊᑦᔨᓴᐃᓐᓇᒐᓛᖓᓂ 
ᐊᐅᓚᑦᓯᔨᒥᒃ ᓄᓇᐃᑦ ᑭᓪᓕᓕᐅᖅᓯᒪᔪᐃᑦ ᐅᕝᕙᓘᓐᓃᑦ ᐊᓯᐊᓂ ᐅᑭᐅᖅᑕᑐᕐᒦᑦᑐᓄ ᑮᓇᐅᔭᓂᒃ 
ᐱᖁᑎᓂᓘᓐᓃᑦ ᐸᐸᑦᓯᔨᒃ 

(a) ᐅᖃᐅᓯᐅᔪᒃ ᑖᑦᓱᒧᖓ ᐃᓚᖓᓂ, ᑖᓐᓇ ᑎᓕᓯᑦᔪᑎᒃ ᐅᕝᕙᓘᓐᓃᑦ 
ᑎᑎᖅᑲᑎᒎᑦᑐᓂ ᑖᒃᑯᐊ ᐊᑐᖅᑕᐅᔪᐃᑦ ᓄᓇᕗᒻᒥ ᑭᓯᐊᓂ ᑖᒃᑯᐊ 
ᓴᒃᑯᑕᐅᔪᑎᒍ ᑕᐃᑲᖓ ᓄᓇᕗᒻᒥ ᐃᖅᑲᖅᑐᐃᕕᑯᖓᓐᓂᒃ ᐃᓚᖓᑎᒍ 15 

ᐊᒻᒪᓗ 47−ᒥᒃ ᑕᐃᑲᓂᐸᖅᑭᒃᓯᔩᑦ ᐊᒻᒪ ᑮᓇᐅᔭᓕᕆᔩᑦ ᑎᑎᕋᕐᕕᖏᓐᓄᑦ 
ᐱᖁᔭᖓᓂ; 

(b) ᕿᒻᒪᑯᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓ ᑐᓂᓯᓪᓗᓂ ᕿᒻᒪᑯᓂᒃ 
ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓᓄᑦ ᐅᕝᕙᓘᓐᓃᑦ ᐊᑦᔨᓴᐃᓐᓇᒐᓛᖓᓂ 
ᐊᐅᓚᑦᓯᔨᒥᒃ ᓄᓇᐃᑦ ᑭᓪᓕᓕᐅᖅᓯᒪᔪᓂᑦ ᐅᕝᕙᓘᓐᓃᑦ ᐊᓯᐊᓂ 
ᐅᑭᐅᖅᑕᑐᕐᒦᑦᑐᓄ ᓇᓪᓕᐊᑐᐃᓐᓇᖓᓂ ᑕᐃᒪᐃᒋᐊᖃᖅᐸᑦ ᐃᑲᔫᓯᐊᕈᑎᒥ 
ᐊᑐᓕᖅᑎᓯᓂᕐᒧᑦ ᐅᕝᕙᓘᓐᓃᑦ ᐊᑐᕈᑎᖃᓪᓗᑎᒃ ᑎᓕᓯᑦᔪᑎᒥ ᐅᕝᕙᓘᓐᓃᑦ 
ᑎᑎᖅᑲᑎᒎᑦᑐᓂ; ᐊᒻᒪᓗ 

(c) ᑕᐃᒪ ᑖᓐᓇ ᐃᓄᒃ ᐅᑎᖅᑐᕕᓂᐅᑉᐸᑦ ᓄᓇᕘᒻᒧᑦ ᐊᒻᒪᓗ ᑕᐃᒫ, 
ᐅᑎᓐᓂᖓᑕ, ᐅᖃᐅᓯᐅᔪᒃ ᐃᓕᑕᕆᔭᐅᑦᔪᑎᒃ ᑐᓂᕐᕈᑎᐅᔪᒪᖏᑐᓄᑦ 
ᐅᓂᑦᑎᑕᐅᒍᒪᕋᓂ ᐅᕝᕙᓘᓐᓃᑦ ᓄᓇᓕᓐᓂ ᐃᑲᔪᖅᑕᐅᓂᕐᒧᑦ ᒪᒥᓴᕐᓂᒧᑦ 
ᑎᓕᓯᑦᔪᑎᒃᑯᑦ, 
(i) ᑖᓐᓇ ᑎᓕᓯᑦᔪᑎᒃ ᐅᕝᕙᓘᓐᓃᑦ ᑎᑎᖅᑲᑎᒎᑦᑐᓂ ᓄᖅᑲᑎᑦᓯᐸᑦ 

ᐊᑦᑐᐃᓂᖃᓪᓗᓂ ᓄᓇᕘᒻᒥᑦ, ᐊᒻᒪᓗ 
(ii) ᕿᒻᒪᑯᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓᓄᑦ ᐊᐅᓚᑦᓯᓗᓂ 

ᐊᐅᓚᑦᓯᔨᒋᔭᐅᔪᖅ ᐊᖏᕈᑎᐅᓯᒪᔪᒃᑯ ᑕᐃᑲᓂ 
ᐃᓚᒃᑲᓂᖓᓂᑦᑐᒥ (1)-ᒥᒃ ᑎᑭᓪᓗᓂ (3)-ᒧᑦ. 

 
ᓄᖅᑲᑎᑕᐅᓂᖅ ᐃᓕᑕᕆᔭᐅᑦᔪᑎᐅᔪᒥ 
62. (1) ᓘᑦᑖᑎᒍᑦ ᐃᖅᑲᓇᐃᔮᓕᒃ ᖃᐅᔨᓴᖅᑐᕕᓂᖅ ᑖᑦᓱᒥᖓ ᐃᓄᒻᒥᒃ ᐅᖃᐅᓯᐅᔪᒃ 
ᐃᓕᑕᕆᔭᐅᑦᔪᑎᒃ ᐊᔪᕈᑎᓕᓐᓄᑦ ᐊᒻᒪᓗ ᓇᓗᓇᐃᖅᓯᓗᓂ ᑖᑦᓱᒥᖓ ᐃᓄᒻᒥᒃ ᐊᐅᓚᑦᓯᒍᓐᓇᑐᒥ 
ᐱᖁᑎᒋᔭᒥᓂ ᐃᒪᐃᓂᐊᖅᐳᖅ 

(a) ᓄᖅᑲᑎᑦᓯᓗᓂ ᐃᓕᑕᕆᔭᐅᑦᔪᑎᒥᒃ ᐊᔪᕈᑎᓕᓐᓄᑦ; ᐊᒻᒪᓗ 
(b) ᑐᓂᓯᓪᓗᓂ ᖃᐅᔨᒃᑲᐃᑦᔪᑎᒥ ᓄᖅᑲᒍᑎᖓᑕ ᑖᒃᑯᓄᖓ ᕿᒻᒪᑯᓐᓂᒃ 

ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓᓄᑦ. 
 
ᓄᖅᑲᑎᑕᐅᓂᖅ ᓯᓚᑖᓂ ᓄᓇᑦᓯᐊᒥ ᐊᕕᑦᑐᓯᒪᔪᓄ ᐃᓕᑕᕆᔭᐅᑦᔪᑎᒃ 

(2) ᐃᓄᒃ ᐱᔪᓐᓇᓂᖃᖅᑐᖅ ᐆᑦᑐᑎᖃᕐᓗᓂ ᐃᓕᓐᓂᐊᖅᓯᒪᔭᒥᓂ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑕᐃᑲᓂ ᓄᓇᐃᑦ ᑭᓪᓕᓕᐅᖅᓯᒪᔪᐃᑦ ᐅᕝᕙᓘᓐᓃᑦ ᐊᓯᐊᓂ 
ᐅᑭᐅᖅᑕᑐᕐᒥ ᖃᐅᔨᓴᖅᑐᕕᓂᕐᒧᑦ ᐃᓄᒻᒧᒃ ᐅᖃᐅᓯᐅᔪᒃ ᐃᓕᑕᕆᔭᐅᑦᔪᑎᒃ ᐊᔪᕈᑎᓕᓐᓄᑦ 
ᓴᖅᑭᑕᐅᓯᒪᔪᒥ ᑕᐃᑲᓂ ᐃᓚᒃᑲᓂᖓᓂ 60(2)-ᒥᒃ ᐊᒻᒪᓗ ᓇᓗᓇᐃᖅᓯᓗᓂ ᑖᑦᓱᒥᖓ ᐃᓄᒻᒥᒃ 
ᐊᐅᓚᑦᓯᒍᓐᓇᑐᒥ ᐱᖁᑎᒋᔭᒥᓂ ᐃᒪᐃᓂᐊᖅᐳᖅ 

(a) ᓄᖅᑲᑎᑦᓯᓗᓂ ᐃᓕᑕᕆᔭᐅᑦᔪᑎᒥᒃ ᐊᔪᕈᑎᓕᓐᓄᑦ; ᐊᒻᒪᓗ 
(b) ᑐᓂᓯᓪᓗᓂ ᖃᐅᔨᒃᑲᐃᑦᔪᑎᒥ ᓄᖅᑲᒍᑎᖓᑕ ᑖᒃᑯᓄᖓ ᕿᒻᒪᑯᓐᓂᒃ 

ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓᓄᑦ. 

ᐊᓂᑎᑕᐅᓂᖅ 
(3) ᓘᑦᑖᑎᒍᑦ ᐃᖅᑲᓇᐃᔮᓕᒃ ᓴᖅᑭᑎᑦᓯᔪᕕᓂᖅ, ᐃᓚᖓᑎᒍ 43-ᒥᒃ ᐅᕝᕙᓘᓐᓃᑦ 44-ᒥᒃ, 

ᐊᓂᑎᑕᐅᓪᓗᓂ ᐃᓄᒻᒥᒃ ᐅᖃᐅᓯᔪᒥᒃ ᑕᐃᑲᓂ ᐃᓕᑕᕆᔭᐅᑦᔪᑎᒃᑯ ᐊᔪᕈᑎᓕᓐᓄᑦ ᑐᓂᓯᓪᓗᓂ 
ᖃᐅᔨᒃᑲᐃᑦᔪᑎᓂ ᐊᓂᑎᑕᐅᓂᖓᓄ ᑖᒃᑯᓄᖓ ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓᓄᑦ. 
 
ᐅᑎᕐᓂᖓᑕ ᓄᓇᕘᒻᒧᑦ 

(4) ᑭᓯᐊᓂ ᐃᓄᒃ ᐅᖃᐅᓯᐅᔪᒃ ᑕᐃᑲᓂ ᐃᓕᑕᕆᔭᐅᑦᔪᑎᐅᔪᒥ ᐊᔪᕈᑎᓕᓐᓄᑦ 
ᐅᑎᖅᑐᕕᓂᐅᑉᐸᑦ ᓄᓇᕘᒻᒧᑦ ᐊᒻᒪᓗ, ᐅᑎᖅᓯᒪᓕᑦᑎᓗᒍ, ᐅᖃᐅᓯᐅᙱᑐᒃᑯᑦ 
ᐃᓕᑕᕆᔭᐅᑦᔪᑎᐅᔪᒥ ᐅᕝᕙᓘᓐᓃᑦ ᑎᓕᓯᑦᔪᑎᒃᑯ ᐃᓚᖓᑎᒍ 43 ᐅᕝᕙᓘᓐᓃᑦ 44−ᒥᒃ, ᑖᓐᓇ 
ᑐᑭᒧᐊᖅᑎᓯᔨᒃ ᑐᓂᓯᓪᓗᒥ ᖃᐅᔨᒃᑲᐃᑦᔪᑎᒥ ᐊᓂᑎᑕᐅᕈᑎᖓᑕ ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ 
ᐊᐅᓚᑦᓯᔨᖓᓄᑦ. 
 
ᓄᖅᑲᑎᑕᐅᓂᖓᑕ ᐊᐅᓚᑦᓯᔨᒋᔭᐅᔫᑉ 

(5) ᑕᐃᒪ ᐊᐅᓚᑦᓯᔨᒋᔭᐅᓂᕐᒧᑦ ᓴᖅᑭᑕᐅᓯᒪᔪᒥ ᐃᓚᖓᑎᒍ 61-ᒥᒃ ᓄᖅᑲᑎᑕᐅᓪᓗᓂ 
ᑕᐃᓐᓇ ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓ ᑎᑭᑕᐅᑉᐸᑦ ᖃᐅᔨᒃᑲᐃᑦᔪᑎᒥᒃ 
ᓄᖅᑲᑎᑕᐅᕈᑎᖓᓂ ᐅᕝᕙᓘᓐᓃᑦ ᐊᓂᑎᑕᐅᒍᑎᖓᓂᓪᓘᓃᑦ ᑕᒫᓂ ᐃᓚᖓᓂ. 
 
ᓄᖅᑲᖓᑲᐃᓐᓇᓂᕐᒧ ᐃᖅᑲᑐᐃᔨᐅᑉ ᖃᓄᐃᓕᐅᓂᐋᕐᓂᖓᓄᑦ 
63. (1) ᑖᓐᓇ ᐃᓄᒃ, ᐊᓯᖓᓄᑦ ᑖᑦᓱᒪ ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓᓄᑦ, 
ᐃᒪᐃᓐᓂᐊᖅᐳᖅ ᖃᓄᐃᓕᐅᕈᑎᖃᓂᐊᙱᓚᕐ ᐱᖃᑎᖓᑕ ᑖᑦᓱᒪ ᐃᓅᑉ ᐱᖁᑎᒋᔭᖓᑕ 
ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓ ᑮᓇᐅᔭᓂᒃ ᐱᖁᑎᓂᓘᓐᓃᑦ ᐸᐸᑦᓯᓗᓂ ᐊᑖᓂ 
ᐱᖁᔭᕐᒥ, ᑭᓯᐊᓂ ᐊᖏᖅᑕᐅᐸᑦ ᓄᖅᑲᖓᑲᐃᓐᓇᕐᓂᐅᑉ ᐃᖅᑲᖅᑐᐃᔨᐅᑉ ᐃᖅᑲᖅᑐᐃᕕᒻᒥᑦ ᓲᕐᓗ 
ᖃᓄᐃᓕᔭᐅᓂᖓᑕ ᓴᖅᑭᑎᑕᐅᓚᖓᑎᓪᓗᒍ. 
 
ᑐᓴᐅᒪᔾᔪᑏᑦ ᐱᔨᑦᓯᕋᕐᑕᐅᔪᓄᑦ 

(2) ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓ ᐱᔨᑦᓯᕋᕐᓗᓂ ᖃᐅᔨᒃᑲᐃᑦᔪᑎᒥᒃ 
ᑐᑦᓯᕋᐅᑎᒥᒃ ᓄᖅᑲᖓᑲᐃᓐᓇᒍᑎᒥᒃ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ. 
 
ᐱᔨᑦᓯᕋᕐᓂᖅ ᑎᑎᖅᑲᖁᑎᒃᑯᑦ 

(3) ᑭᓯᐊᓂ ᖃᓄᐃᓕᐅᒍᑎᕆᓂᐊᑦᑕᖓᑕ ᐅᕝᕙᓘᓐᓃᑦ ᐱᓕᕆᑦᔪᑎᕆᓚᖓᔭᖏᑦ 
ᑕᐃᑯᙵᕐᑕᒍᑎ ᐅᕝᕙᓘᓐᓃᑦ ᑎᒍᔭᐅᑉᐸᑕ ᐱᖁᑎᒋᔭᖏᑦ ᑖᑦᓱᒪ ᐃᓅᑉ ᐅᖃᐅᓯᐅᔪᒃ 
ᐃᓕᑕᕆᔭᐅᔾᔪᑎᐅᔪᒥᒃ ᑐᓂᕐᕈᑎᐅᔪᒪᙱᑐᓄᑦ ᐅᓂᑦᑎᑕᐅᒍᒪᕋᓂ ᐊᑖᓂ ᑖᑦᓱᒪ ᐱᖁᔭᐅᑉ 
ᐅᕝᕙᓘᓐᓃᑦ ᐊᑦᔨᒐᓚᖓᓂ ᑎᑎᖅᑲᑎᒎᖅᑐᓂ ᑕᐃᑲᓂ ᒪᓕᒐᖏᓐᓂᑦ ᓄᓇᐃᑦ ᑭᓪᓕᓕᐅᖅᓯᒪᔪᐃᑦ 
ᐅᕝᕙᓘᓐᓃᑦ ᐊᓯᐊᓂ ᐅᑭᐅᖅᑕᖅᑐᕐᒥ, ᓯᕗᓪᓕᒥ ᖃᐅᔨᒃᑲᐃᑦᔪᑎᐅᓚᐅᖅᑐᒥ ᐊᒻᒪᓗ ᐊᓯᖏᓐᓂ 
ᑎᑎᖅᑲᖁᑎᓂᒃ ᒪᓕᒋᐊᖃᑦᑕᖓᑕ ᓇᒻᒥᓂᖅ ᐱᔨᑦᓯᕋᕐᓂᑯᑦ ᐱᔭᕆᐊᖃᖅᐳ 

(a) ᐊᖏᖅᑕᐅᓯᒪᓗᓂ ᓇᓗᓇᐃᒃᑯᑕᖃᕐᓗᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ 
ᐃᓂᖃᕐᕕᖏᓐᓄᑦ ᑕᐃᑲᓂ ᐃᓅᑉ ᐅᓂᒃᓯᒪᕕᖓᓂ; 

(b) ᐱᔨᑦᓯᕋᖅᑕᐅᓗᓂ ᐅᑯᓄᖓ 
(i) ᑖᒃᑯᓄᖓ ᕿᒻᒪᑯᓐᓂᒃ ᐃᑲᔫᓯᐊᑦᓴᓄᑦ ᐊᐅᓚᑦᓯᔨᖓᓄᑦ, 

(ii) ᑖᓐᓇ ᐃᓄᒃ, ᑭᓯᐊᓂ ᓘᑦᑖᑎᒍᑦ ᐃᖅᑲᓇᐃᔮᓕᒃ ᐃᓱᒪᒋᔭᖓᑕ 
ᓇᒻᒥᓂ ᐱᔨᑦᓯᕋᕐᓂᐅᔪᒥ ᑖᑦᓱᒪ ᐃᓅᑉ ᐊᑦᑕᓇᖅᑐᒦᓪᓚᕆᑐᐊᖅᐸᑦ 
ᑖᑦᓱᒧᖓ ᐃᓄᒻᒧᑦ ᐱᑦᔪᑕᐅᓪᓗᓂ ᐃᓱᒪᒥᒍ ᖃᓄᐃᓕᖓᒍᑎᓕᕐᒧᑦ, 
ᐊᒻᒪᓗ 

(iii) ᑖᓐᓇ ᐃᓄᒃ ᐊᐅᓚᑦᓯᔪᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ 
ᐃᓂᖃᕐᕕᖏᓐᓄᑦ, ᑭᓯᐊᓂ ᓘᑦᑖᑎᒍ ᐃᖅᑲᓇᐃᔭᖅᑎᖓ 
ᐃᓱᒪᒋᔭᖓᑕ ᓇᒻᒥᓂᖅ ᐱᔨᑦᓯᕋᕐᓂᑯᑦ ᑖᑦᓱᒪ ᐃᓅᑉ 
ᐊᑦᑕᓇᖅᑐᒦᑎᑦᓯᐸᑦ ᐃᓅᖃᑎᖓᑕ ᐱᑦᔪᑎᖃᕐᓗᓂ ᐃᓱᒪᒥᒍ 
ᖃᓄᐃᓕᖓᒍᑎᓕᕐᒧᑦ. 

 
ᐱᔨᑦᓯᕋᖅᑕᐅᓂᖅ ᓯᓚᑖᓂ ᓄᓇᕗᑦ 

(4) ᒪᓕᓪᓗᒍ ᑖᑦᓱᒪ ᐃᓅᑉ ᐅᓂᑦᑎᑕᐅᒍᑎᖓᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ 
ᐃᓂᖃᕐᕕᖏᓐᓄᑦ ᓯᓚᑖᓄ ᓄᓇᕗᒻᒧᑦ, ᓇᓗᓇᐃᖅᓯᒪᔪᖅᑕᐅᔪᒥ ᑖᑦᓱᒧᖓ “ᓘᑦᑖᑎᒍᑦ 
ᐃᖅᑲᓇᐃᔮᓕᒃ” ᑕᐃᑲᓂ ᑎᑎᕋᖅᓯᒪᔪᒥ ᐊᕕᑦᑐᓯᒪᔪ (3)(b)-ᒥᒃ ᐱᖃᓯᐅᑎᕗᖅ ᐃᓄᒃ 
ᐱᔪᓐᓇᐅᑎᖃᖅᑐᖅ ᐅᑦᑐᕈᑎᖃᕐᓗᓂ ᐆᑦᑐᑎᖃᕐᓗᓂ ᐃᓕᓐᓂᐊᖅᓯᒪᔭᒥᓂᒃ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑕᐃᑰᓇ ᒪᓕᒐᑦᑎᒍᑦ ᓄᓇᐃᑦ ᑭᓪᓕᓕᐅᖅᓯᒪᔪᐃᑦ ᐅᕝᕙᓘᓐᓃᑦ 
ᐊᓯᐊᓂ ᐅᑭᐅᖅᑕᑐᕐᒥ ᓲᕐᓗ ᑕᐃᑲᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖓᓃᑦᑐᒥ. 

 
ᐊᕕᑦᑐᓯᒪᔪᑎᒍ 7 

ᐃᓱᒪᒥᓄᑦ ᐊᔪᕈᑎᖃᖅᑐᓄᖅ ᕿᒥᕐᕈᔩᑦ ᑲᑎᒪᔨᖏᑦ 
 
ᐃᓱᒪᒥᓄᑦ ᐊᔪᕈᑎᖃᖅᑐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒥᓄᑦ ᐊᔪᕈᑎᖃᖅᑐᓄᑦ 
64. (1) ᕿᒥᕐᕈᔩᑦ ᑲᑎᒪᔨᖏᑦ ᓴᖅᑭᑕᐅᓪᓗᓂ. 
 
ᑲᑎᖅᓱᐃᓂᖅ 

(2) ᑖᓐᓇ ᒥᓂᔅᑕ ᑎᒃᑯᐊᓯᓗᓂ ᑖᒃᑯᐊ ᒪᓕᓪᓗᒋᑦ ᐃᓄᐃᑦ ᐃᓚᒋᔭᐅᑎᓪᓗᒋᑦ ᑲᑎᒪᔨᓄᑦ: 
(a) ᐃᑦᓯᕙᐅᑕᕆᔭᐅᔪᖅ ᑲᑎᒪᔨᓄ ᐱᔪᓐᓇᕐᓂᖃᖅᑐᒧ  

(i) ᓘᑦᑖᑎᒍ ᐃᖅᑲᓇᐃᔭᖅᑎᖓᓄᑦ ᖃᐅᔨᒪᓂᖃᖅᑐᒧᑦ ᐊᒻᒪᓗ 
ᐱᓕᕆᖃᑦᑕᖅᓯᒪᔭᖏᓪᓗ ᐃᓱᒪᒥᒍᑦ ᐊᔪᕈᑎᖃᖅᑐᓄᑦ 
ᐆᑦᑑᑎᖃᖃᑦᑕᕐᑐᒥᒃ, ᐅᕝᕙᓘᓐᓃ 

(ii) ᓴᐳᓐᓂᐊᖅᑎᒧᑦ ᐱᔪᓐᓇᕐᓂᖃᖅᑐᒧᑦ 
(A) ᖃᐅᔨᒪᓂᖃᖅᑐᒧᑦ ᐊᒻᒪᓗ ᐱᓕᕆᖃᑦᑕᕐᓯᒪᔭᖏᓪᓗᑦ 

ᐃᓱᒪᒥᒍᑦ ᐊᔪᕈᑎᖃᖅᑐᓄᑦ ᒪᓕᒐᑦᑎᒍ, ᐊᒻᒪᓗ 
(B) ᐃᖅᑲᓇᐃᔭᖅᑎᐅᖏᓪᓗᓂ ᒪᓕᒐᓕᕆᔨᒃᑯᓐᓄᑦ; 

(b) ᓲᕐᓗ ᐱᖓᓲᔪᖅᑐᓂᒃ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᓂᒃ 
ᖃᐅᔨᒪᓂᖃᖅᑐᒧᑦ ᐊᒻᒪᓗ ᐱᓕᕆᖃᑦᑕᕐᓯᒪᔭᖏᓪᓗᑦ ᐃᓱᒪᒥᒍᑦ 
ᐊᔪᕈᑎᖃᖅᑐᓄᑦ ᐆᑦᑐᑎᖃᖃᑦᑕᕐᑐᒥᒃ; 

(c) ᓲᕐᓗᓃ ᐱᖓᓱᓂ ᓴᐳᓐᓂᐊᖅᑎᓄᑦ ᐱᔪᓐᓇᕐᓂᖃᖅᑐᒧᑦ 

(i) ᖃᐅᔨᒪᓂᖃᖅᑐᒧᑦ ᐊᒻᒪᓗ ᐱᓕᕆᖃᑦᑕᕐᓯᒪᔭᖏᓪᓗ ᐃᓱᒪᒥᒍᑦ 
ᐊᔪᕈᑎᖃᖅᑐᓄᑦ ᒪᓕᒐᑦᑎᒍ, ᐊᒻᒪᓗ 

(ii) ᐃᖅᑲᓇᐃᔭᖅᑎᐅᖏᓪᓗᓂ ᒪᓕᒐᓕᕆᔨᒃᑯᓐᓄᑦ; 
(d) ᓲᕐᓗ ᐱᖓᓱᓂ ᓄᓇᖃᖅᑐᓄᑦ ᓄᓇᕗᒻᒥ ᐃᖅᑲᓇᐃᔮᖃᙱᑐᓂ 

(i) ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᓂᑦ, 
(ii) ᐃᓚᒋᔭᐅᓪᓗᑎᒃ ᒪᓕᒐᓕᕆᓂᕐᒧᑦ ᑲᑐᑦᔨᖃᑎᒌᑦ ᓄᓇᕗᒻᒥ, 

ᐅᕝᕙᓘᙱᑐᓪᓘᓐᓃᑦ 
(iii) ᐃᖅᑲᓇᐃᔭᖅᑎᖏᑦ ᐱᓕᕆᕝᕕᖓᑕ ᑲᒪᒋᔭᖃᕐᓂᕐᒧᑦ 

ᐊᐅᓚᑦᓯᓂᐅᓂᕐᒧᑦ ᑖᑦᓱᒪ ᐱᖁᔭᑎᒍ. 
 
ᑐᖓᓕᐊ ᐃᑦᓯᕙᐅᑕᖅ 

(3) ᒥᓂᔅᑕ ᓂᕈᐊᕐᓗᓂ ᐊᑕᐅᓯᕐᒥ ᐃᓄᒻᒥᒃ ᑎᒃᑯᐊᑕᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪᒥ 
ᐊᕕᑦᑐᖅᓯᒪᔪᓂ (2)(b)-ᒥᒃ ᐅᕝᕙᓘᓐᓃᑦ (c)-ᒥᒃ, ᑐᖓᓕᐊ ᐃᑦᓯᕙᐅᑕᖅ ᑲᑎᒪᔨᖏᓐᓂᑦ 
ᐃᓇᖏᖅᓯᓯᒪᑲᐃᓐᓇᕐᓗᓂ ᑖᓐᓇ ᐃᑦᓯᕙᐅᑕᖓ ᑕᐃᑲᓃᙱᑎᓪᓗᒍ ᐅᕝᕙᓘᓐᓃᑦ 
ᐊᐅᓚᑦᓯᔨᖃᙱᐸᓪᓘᓐᓃᑦ. 
 
ᐃᓄᐃᑦ ᐱᖅᑯᓯᖏᑕ ᐅᖃᐅᑦᔪᐃᒋᐊᖅᑎᖏᑦ 

(4) ᒥᓂᔅᑕ ᑎᒃᑯᐊᖅᓯᓗᓂ ᐱᖓᓱᓂᑦ ᐃᓄᖕᓂᑦ ᓄᓇᕗᒻᒥᐅᑕᐅᓗᑎᒃ ᓄᓇᕘᒻᒥᑐᓂ 
ᐃᓄᐃᑦ ᐱᖅᑯᓯᖏᑕ ᐅᖃᐅᑦᔪᐃᒋᐊᖅᑎᓄᑦ. 
 
ᑲᔪᓯᒃᑲᓐᓂᕐᓂ ᑭᖑᓂᐊᒍ ᐃᓱᓕᕝᕕᑦᓴᓕᒻᒧᑦ ᐃᖅᑲᓇᐃᔮᖓᑕ 

(5) ᑭᓯᐊᓂ ᑕᐃᒪ ᖃᓄᐃᓕᖓᓂᖓᑕ ᓄᖅᑲᕈᒪᒍᑎᒥᒃ, ᐃᓚᒋᔭᐅᔪᖅ ᑲᑎᒪᔨᓄᑦ 
ᓂᕈᐊᖅᑕᐅᓯᒪᔪᖅ ᐃᓱᓕᑐᐊᖅᐸᑦ ᐅᕝᕙᓘᓐᓃᑦ ᐲᖅᑕᐅᔪᕕᓂᐅᑉᐸᑦ 

(a) ᑲᔪᓯᒃᑲᓂᕐᓗᓂ ᐃᓚᐅᖃᑕᐅᓂᖓᓂ ᓇᓪᓕᐊᓂᑐᐃᓐᓇᖅ ᓈᓚᑦᑏᑦ 
ᐊᐱᖅᓱᑕᐅᔪᑦᓴᓄᑦ ᐃᖅᑲᓇᐃᔮᒃᓴᒧᑦ ᑖᒃᑯᓄᖓ ᑲᑎᒪᔨᖏᓐᓄᑦ ᓲᕐᓗ 
ᑐᓂᔭᐅᒍᑎᕆᓚᐅᖅᑕᖓ ᐃᓚᒋᔭᐅᓚᐅᖅᑎᓪᓗᒋᑦ; ᐊᒻᒪᓗ 

(b) ᑕᐃᒪᐃᒋᐊᖃᕆᓱᒋᑉᐸᐅ, ᐱᑦᔪᑕᐅᔪᓂᒃ ᐃᓚᐅᖃᑕᐅᓂᕐᒧᑦ, ᑲᔪᓯᒃᑲᓂᕐᓗᑎᒃ 
ᐃᓚᒋᔭᐅᖃᑕᐅᓪᓗᑎᒃ ᑲᑎᒪᔨᓄᑦ. 

 
ᐱᖃᓯᐅᑎᙱᑐᖅ 

(6) ᐃᓚᒃᑲᓐᓂᖓᓂ (5)-ᒥᒃ ᑐᕌᖓᑦᔭᖏᓪᓚᕐ ᑕᐃᑲᓂ ᓄᖅᑲᖅᑎᑕᐅᓂᖓᓂ 
(a) ᓇᓗᓇᐃᖅᓯᓯᒪᓪᓗᓂ ᑖᒃᑯᓂᖓ ᐃᓚᒋᔭᐅᔪᑦ ᑲᑎᒪᔨᓄᑦ ᐃᓚᐅᖃᑕᐅᔪᓄᑦ 

ᓈᓚᑦᑏᑦ ᐊᐱᖅᓱᑕᐅᔪᒃᓴᓄᑦ ᐃᖅᑲᓇᐃᔮᑦᓴᒧᑦ ᑖᒃᑯᓄᖓ ᑲᑎᒪᔨᖏᓐᓄᑦ; 
ᐊᒻᒪᓗ 

(b) ᐋᖅᑭᒃᓱᐃᓯᒪᓗᑎᒃ ᐱᑦᔪᑕᐅᔪᒥ. 

ᓂᕈᐊᖅᑕᐅᔪᐃᑦ- ᐊᓯᖏᑦ ᐃᓚᒋᔭᐅᔪᓄᑦ 
(7) ᓯᕗᓪᓕᕐᒥ ᐋᖅᑭᓱᖅᑕᐅᓯᒪᓚᐅᖅᑐᓂᑦ ᓂᕈᐊᖅᑕᐅᓯᒪᔪᒃ ᑕᐃᑲᓂ ᑎᑎᕋᖅᓯᒪᔪᑦ 

ᐊᕕᑦᑐᖅᓯᒪᔪᓂ (2)-(d)-ᒥᒃ ᐅᕝᕙᓘᓐᓃᑦ ᐃᓚᒃᑲᓐᓂᖓᓂ (4)-ᒥᒃ, ᒥᓂᔅᑕ ᐊᔭᐅᖅᑐᐃᓯᒪᔪ 
ᓂᕈᐊᖅᑕᐅᔪᑦᓴᓂ ᓄᓇᕗᑦ ᑐᙵᕕᒃ ᑎᒥᖓ. 
 
ᓂᕈᐊᖅᑕᐅᓂᖅ ᒪᓕᓪᓗᒋᑦ ᓂᕈᐊᑕᐅᔪᑦᓴᓄᑦ 

(8) ᑕᐃᒪ ᒥᓂᔅᑕ ᑐᓂᓯᕕᐅᑉᐸᑦ ᓂᕈᐊᖅᑕᐅᕋᑦᓴᓂᒃ ᐊᔭᐅᖅᑐᐃᓯᒪᔪ ᑕᐃᑲᓂ 
ᐃᓚᒃᑲᓐᓂᖓᓂ (7)-ᒥᒃ ᐃᓗᐊᓂ ᐅᓪᓗᐃ 60-ᓂᑦ ᑭᖑᓂᐊᒍ ᐊᔭᐅᖅᑐᐃᕆᓚᐅᖅᑎᓪᓗᒋᑦ 
ᓂᕈᐊᒐᒃᓴᒥ, ᑖᓐᓇ ᒥᓂᔅᑕ ᑭᓯᐊᓂ ᓂᕈᐊᖅᓯᓗᓂ ᓂᕈᐊᒐᒃᓴᒥ ᐃᓄᒻᒥᒃ, ᑭᓯᐊᓂ 
ᐲᖅᓯᑐᐃᓐᓇᕆᐊᓕᒃ ᓂᕈᐊᖅᑕᐅᒍᑎᖓᑕ ᑕᐃᑦᓱᒪ ᐃᓅᑉ ᐱᑕᖃᒍᓐᓃᕐᑎᓪᓗᒍ ᐊᑐᓕᖁᔭᐅᒍᑎᒥᒃ 
ᓄᓇᕗᑦ ᑐᙵᕕᒃ ᑎᒥᖁᑎᖏᓐᓄᑦ. 
 
ᒥᓂᔅᑕᐅ ᐊᖏᙱᑑᒍᑎᖓᑕ 

(9) ᒥᓂᔅᑕ ᑭᓯᐊᓂ ᐊᖏᙱᑑᒍᓐᓇᕐᑐᖅ ᐅᕝᕙᓘᓪᓃᑦ ᓂᕈᐊᖅᓯᔪᕕᓂᐅᙱᑉᐸᑦ 
ᓂᕈᐊᖅᑕᐅᔪᑦᓴᒥ ᓄᓇᕗᑦ ᑐᙵᕕᒃ ᑎᒥᖁᑎᖓᓄᑦ ᑕᐃᑲᓂ ᐃᓚᒃᑲᓐᓂᖓᓂ (7)-ᒥᒃ ᑭᓯᐊᓂ 

(a) ᑖᓐᓇ ᒥᓂᔅᑕ ᐱᑦᔪᑎᖃᑦᓯᐊᖏᑉᐸᑦ; ᐊᒻᒪᓗ 
(b) ᑖᓐᓇ ᒥᓂᔅᑕ ᐊᑐᐃᓐᓇᐅᑎᑦᓯᓗᓂ ᑎᑎᕋᖅᓯᒪᔪᒥ ᐱᑦᔪᑎᖏᑕ 

ᑕᐃᒪᓂᐊᖅᐸᑦ ᑖᒃᑯᓄᖓ ᓄᓇᕗᑦ ᑐᙵᕕᒃ ᑎᒥᖁᑎᖓᓄᑦ 
ᐃᓗᐊᓂ 15-ᓂᒃ ᐃᖅᑲᓇᐅᔭᕐᕕᐅᑉ ᐅᓪᓗᖏᓐᓂ ᑐᑭᑖᒍᑎᖓᑕ 
ᐊᖏᙱᑐᓂᐅ ᓂᕈᐊᑦᑕᐅᓂᕐᒧᑦ. 

 
ᐃᓚᒋᔭᐅᑲᐃᓐᓇᕐᑐᑦ 

(10) ᑕᐃᒪ ᑲᑎᒪᔩᑦ ᖃᑦᓰᓐᓇᐅᑐᐊᖅᐸᑕ ᐱᖓᓲᙱᑐᓂ ᐃᓚᒋᔭᐅᕗᑦ ᑎᒃᑯᐊᑕᐅᓯᒪᔪ 
ᑕᐃᑲᓂ ᑎᑎᕋᖅᓯᒪᔪᒥ ᐊᕕᑦᑐᖅᓯᒪᔪ (2)(d)-ᒥᒃ ᐅᕝᕙᓘᓐᓃ ᑖᓐᓇ ᐃᓚᒃᑲᓐᓂᖓᓂ ᐊᒻᒪᓗ 
ᒥᓂᔅᑕ ᐊᔭᐅᖅᑐᐃᓯᒪᔪᓂ ᓂᕈᐊᖅᑕᐅᓯᒪᔪᖅ ᑕᐃᑲᓂ ᐃᓚᒃᑲᓐᓂᖓᓂ (7)-ᒥᒃ, ᑖᓐᓇ ᒥᓂᔅᑕ 
ᐱᔪᓐᓇᕐᑐᖅ, ᓂᕈᐊᖅᑕᐅᓯᒪᔪᖃᑎᓐᓇᒍ ᑖᒃᑯᓄᖓ ᓄᓇᕗᑦ ᑐᙵᕕᒃ ᑎᒥᖁᑎᖏᓐᓄᑦ, 
ᑎᒃᑯᐊᓯᓗᑎᒃ ᐃᓄᒻᒥᒃ ᓇᓗᓇᐃᖅᑕᐅᓯᒪᔪᒥ ᑎᑎᕋᖅᓯᒪᔪᒥ ᐊᕕᑦᑐᖅᓯᒪᔪᒥ (2)(d)-ᒥᒃ, 
ᐃᓚᒋᔭᐅᑲᐃᓐᓇᑎᓪᓗᒍ ᑲᑎᒪᔨᓄᑦ. 
 
ᐃᓄᐃᑦ ᐱᖅᑯᓯᖏᑕ ᐅᖃᐅᑦᔪᐃᒋᐊᖅᑎᐅᑲᐃᓐᓇᓂᐊᖅᑐᑦ 

(11) ᑕᐃᒪ ᖃᑦᓰᓐᓇᐅᑐᐊᖅᐸᑕ ᐱᖓᓲᙱᑐᓂ ᐃᓄᐃᑦ ᐱᖅᑯᓯᖏᑕ 
ᐅᖃᐅᑦᔪᐃᒋᐊᖅᑎᓂᒃ ᑎᒃᑯᐊᑕᐅᓯᒪᑉᐸᑕ ᑕᐃᑲᓂ ᐃᓚᒃᑲᓐᓂᖓᓂ (4)-ᒥᒃ ᐅᕝᕙᓘᓐᓃᑦ ᑖᓐᓇ 
ᐃᓚᒃᑲᓐᓂᖓᓂ ᐊᒻᒪᓗ ᒥᓂᔅᑕ ᐊᔭᐅᖅᑐᐃᓯᒪᔪᓂ ᓂᕈᐊᖅᑕᐅᓯᒪᔪᖅ ᑕᐃᑲᓂ 
ᐃᓚᒃᑲᓐᓂᖓᓂ (7)-ᒥᒃ, ᑖᓐᓇ ᒥᓂᔅᑕ ᐱᔪᓐᓇᕐᑐᖅ, ᓂᕈᐊᖅᑕᐅᓯᒪᔪᖃᕐᑎᓐᓇᒍ ᑖᒃᑯᓄᖓ 
ᓄᓇᕗᑦ ᑐᙵᕕᒃ ᑎᒥᖁᑎᖏᓐᓄᑦ, ᑎᒃᑯᐊᓯᓗᑎᒃ ᐃᓄᒻᒥᒃ ᓇᓗᓇᐃᖅᑕᐅᓯᒪᔪᒥ ᑎᑎᕋᖅᓯᒪᔪᒥ 
ᐃᓚᒃᑲᓐᓂᖓᓂ (4)-ᒥᒃ, ᐃᓄᐃᑦ ᐱᖅᑯᓯᖏᑕ ᐅᖃᐅᑦᔪᐃᒋᐊᖅᑎᐅᑲᐃᓐᓇᓂᐊᖅᑐᒧᑦ. 

ᖃᓄᑎᒋ ᐊᑯᓂᐅᑎᒋᔪᒥ − ᐃᓚᒋᔭᐅᑲᐃᓐᓇᕐᑐᑦ 
(12) ᑖᓐᓇ ᖃᓄᑎᒋ ᐊᑯᓂᐅᑎᒋᔪᒥ ᐊᓪᓚᕕᒻᒥ ᑖᑦᓱᒪ ᐃᓅᑉ ᑎᒃᑯᐊᑕᐅᕈᑎᖓᑕ ᑕᐃᑲᓂ 

ᐃᓚᒃᑲᓐᓂᖓᓂ (10)-ᒥᒃ ᐅᕝᕙᓘᓐᓃᑦ (11)-ᒥᒃ ᐃᓱᓕᕋᔭᖅᑐᖅ ᑕᐃᒫᑲᐅᑎᒋ ᑖᑦᓱᒪ 
(a) ᑖᑦᓱᒪ ᐃᓅᑉ ᑎᒃᑯᐊᑕᔫᑉ ᒪᓕᓪᓗᒍ ᓂᕈᐊᖅᑕᐅᓂᖓᑕ ᐊᔭᐅᖅᑐᐃᓯᒪᔪ 

ᑕᐃᑲᓂ ᐃᓚᒃᑲᓐᓂᖓᓂ (6)-ᒥᒃ; ᐅᕝᕙᓘᓐᓃᑦ 
(b) 60-ᓂᑦ ᐅᓪᓗᐃᑦ ᑭᖑᓂᐊᒍ ᓄᓇᕗᑦ ᑐᙵᕕᒃ ᑎᒥᖁᑎᖓ 

ᓂᕈᐊᖅᓯᓚᐅᖅᑎᓪᓗᒍ ᐃᓄᒻᒥᒃ. 
 
ᐊᐅᓚᓂᕆᔭᖏᑕ − ᓂᕈᐊᖅᑕᐅᓯᒪᑲᐃᓐᓇᕐᑐᓄᑦ 

(13) ᑐᑭᓯᔭᐅᑦᓯᐊᒃᑲᓐᓂᖁᓪᓗᒍ, ᐃᓅᑉ ᑎᒃᑯᐊᑕᐅᓯᒪᔪᖅ ᑕᐃᑲᓂ 
ᐃᓚᒃᑲᓐᓂᖓᓂ (10)-ᒥᒃ ᐊᒻᒪᓗ (11)-ᒥᒃ ᐊᑦᔨᓴᐃᓐᓇᖓᓂ ᐊᐅᓚᓂᕆᔭᖏᑕ ᑖᓐᓇ ᐃᓄᒃ 
ᑎᒃᑯᐊᑕᐅᔪᖅ ᑕᐃᑲᓂ ᑎᑎᕋᖅᓯᒪᔪᒥ ᐊᕕᑦᑐᖅᓯᒪᔪ (2)(d)-ᒥᒃ ᐊᒻᒪᓗ ᐃᓚᒃᑲᓐᓂᖓᓂ (4)-ᒥᒃ 
ᐃᓕᒃᑰᑐᒃᑯᑦ. 
 
ᒪᓕᑦᑕᑦᓴᓂᒃ ᐃᓱᒪᖅᓴᓯᐅᓂᖅ 

(14) ᑕᐃᒪ ᐃᓱᒪᖅᓴᖅᓯᐅᓂᑯᑦ ᓂᕈᐊᖅᑕᐅᒐᑦᓴᓂᒃ ᐊᒻᒪᓗ ᓂᕈᐊᒐᑦᓴᐅᔪᓄᑦ ᑕᒫᓂ 
ᐃᓚᖓᓂ, ᒥᓂᔅᑕ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖁᑎᖓ, ᓲᕐᓗ ᖃᓄᐃᓕᖓᓂᖓᑕ ᐃᒻᒪᖄ, 
ᐃᒪᐃᒋᐊᓕᒃ 

(a) ᓇᓗᓇᐃᖅᓯᓯᒪᓗᑎᒃ ᑖᒃᑯᐊ ᑲᑎᒪᔩᑦ ᐊᒻᒪᓗ ᐃᓄᐃᑦ ᐱᖅᑯᓯᖏᑕ 
ᐅᖃᐅᑦᔪᐃᒋᐊᖅᑎᖏᑦ ᓈᒻᒪᑐᓂ ᐊᑦᔨᒌᙱᑐᓂᒃ ᖃᐅᔨᒪᖃᕐᓗᑎᒃ ᐊᒻᒪᓗ 
ᐱᓕᕆᖃᑦᑕᓯᒪᔭᖏᓪᓗᑦ ᐱᔪᓐᓇᑎᑦᓯᓗᑎᒃ ᑲᑎᒪᔨᓂᑦ ᐃᓱᒪᖅᓴᖅᓯᖁᓪᓗᒋᑦ 
ᓇᓪᓕᐊᑐᐃᓐᓇᖓᓂ ᐱᑦᔪᑕᐅᔪᓂᒃ ᓴᖅᑭᑕᐅᓚᐅᖅᑎᓪᓗᒋᑦ ᓯᕗᓂᐊᒍ 
ᑕᒫᓂ ᐱᖁᔭᑎᒍ; 

(b) ᑕᐃᒪ ᐊᑐᐃᓐᓇᐅᔪᖃᑉᐸᑦ, ᓯᕗᓪᓕᐅᑎᓪᓗᒋᑦ ᓄᓇᖃᖅᑐᑦ ᓄᓇᕗᒻᒥᑦ; 
(c) ᐃᓱᒪᖅᓴᖅᓯᐅᓪᓗᑎᒃ ᑎᒃᑯᐊᖅᑕᐅᓚᖓᔪᓂᒃ ᖃᐅᔨᒪᓂᖃᖅᑐᓄᑦ ᐅᑯᓂᖓ 

(i) ᐃᓄᐃᑦ ᐱᖅᑯᓯᖏᓐᓂᑦ, 
(ii) ᐃᓄᐃᑦ ᐅᖃᐅᓯᖏᓐᓂᑦ, ᐊᒻᒪᓗ 
(iii) ᓄᓇᕗᒻᒥᑦ; ᐊᒻᒪᓗ 

(d) ᐊᔪᐃᓐᓇᕐᓗᑎᒃ ᐋᖅᑭᑦᓯᒪᔪᓂ ᑲᑎᒪᔩᑦ ᐊᒻᒪᓗ ᐃᓄᐃᑦ ᐱᖅᑯᓯᖏᑕ 
ᐅᖃᐅᑦᔪᐃᒋᐊᖅᑎᖏᓐᓂ ᐊᑦᑐᐊᓂᖃᖅᑐᒥᒃ ᐃᓕᖅᑯᓯᑎᒍᑦ, ᐱᖅᑯᓯᑎᒍᑦ, 
ᓄᓇᓖᑦ ᐊᕕᑦᑐᖅᓯᒪᓂᖏᑕ ᐊᒻᒪᓗ ᓇᓗᓇᐃᒃᑯᑕᑦᑎᒍ ᖃᓄᐃᑦᑑᓂᖓᑕ 
ᐋᖅᑭᑦᓯᒪᓂᖏᑦ ᖃᑦᓯᐅᓂᖏᑕ ᐃᓄᖏᑦ ᓄᓇᕗᒻᒥ. 

 
ᑲᑎᒪᑦᔪᓯᐊᖅᑖᕆᔭᐅᕙᑦᑐᑦ 

(15) ᐃᓚᒋᔭᐅᔪᐃᑦ ᑲᑎᔨᒪᓄᑦ ᐊᒻᒪᓗ ᐃᓄᐃᑦ ᐱᖅᑯᓯᖏᑕ ᐅᖃᐅᑦᔪᐃᒋᐊᖅᑎᖏᓐᓂᒃ 
ᐊᑭᓕᖅᑕᐅᒐᔭᖅᑐᐃᑦ ᑲᑎᒪᑦᔪᓯᐊᖅᑖᕆᔭᐅᕙᑦᑐᑦ ᐊᖏᕈᑎᐅᓯᒪᔪᒥ ᑎᓕᐅᕆᑦᔪᑎᓂᒃ 
ᓴᖅᑭᑕᐅᓯᒪᔪᒥ ᑕᐃᑲᓂ ᐃᓚᖓ 78-ᒥᒃ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᖅ. 

ᐃᓕᓐᓂᐊᕐᓂᖅ 
(16) ᐃᑦᓯᕙᐅᑕ ᑲᑎᒪᔨᓄᑦ ᖃᐅᔨᒪᑎᒃᓯᓂᐊᕐᐳᖅ ᐃᓚᒋᔭᐅᔪᐃᑦ ᑲᑎᒪᔨᓄᑦ ᐊᒻᒪᓗ 

ᐃᓄᐃᑦ ᐱᖅᑯᓯᖏᑕ ᐅᖃᐅᑦᔪᐃᒋᐊᖅᑎᖏᑦ ᐃᓕᓐᓂᐊᕆᐊᖃᕐᓂᖏᓐᓄᑦ ᑖᒃᑯᐊ 
ᑲᔪᓯᔪᓐᓇᖁᓪᓗᒋᑦ ᐱᓕᕆᐊᒃᓴᖏᓐᓄᑦ ᐃᓚᖓᑎᒍ ᐱᖁᔭᐅᑉ ᐊᒻᒪᓗ ᐊᓯᖏᑦ 
ᐊᑐᖅᑕᐅᔪᓐᓇᕐᓂᖏᓐᓄᑦ ᒪᓕᒐᒃᓴᓕᐊᖑᔪᓕᕆᔨᒃᑯᓐᓄᑦ.  
 
ᑐᓴᖅᑕᐅᒋᐊᖃᙱᑐᒃ 
65. ᐃᓚᒋᔭᐅᔪᖅ ᑲᑎᒪᔨᓄᑦ, ᐃᓄᐃᑦ ᐱᖅᑯᓯᖏᑕ ᐅᖃᐅᑦᔪᐃᒋᐊᖅᑎᖏᑦ ᐊᒻᒪᓗ ᑭᓇᑐᐃᓐᓇᕐ 
ᐃᓄᒃ ᐃᓚᐅᖃᑕᐅᔪᖅ ᐅᕝᕙᓘᓐᓃᑦ ᐃᖅᑲᓇᐃᔮᖃᖅᑎᑕᐅᔪᖅ ᑲᑎᒪᔨᓄᑦ ᐊᑐᖕᓂᐊᙱᓚᕐ 
ᐅᕝᕙᓘᓐᓃᑦ ᓴᖅᑭᑎᑦᓯᓂᐊᙱᓚᕐ, ᐱᑦᔪᑕᐅᔪᒥᒃ ᐊᓯᐊᓄᑦ ᐱᑦᔪᑎᖏᑕ ᓲᕐᓗ ᑐᓴᐅᒪᑦᔪᑏᑦ 
ᑐᓂᔭᐅᓚᐅᖅᑎᓪᓗᒍ, ᓇᓪᓕᐊᑐᐃᓐᓇᖓ ᑐᓴᐅᒪᑦᔪᑎ ᖃᐅᔨᑐᐊᖅᐸᑕ ᐱᓕᕆᑦᔪᑎᓂᒃ 
ᐊᐅᓚᑦᔪᑎᒋᔭᖓᑕ ᑖᑦᓱᒪ ᐱᖁᔭᐅᑉ. 
 
ᑐᑦᓯᕋᐅᑏᒃ ᑲᑎᒪᔨᓄᑦ 
66. (1) ᑐᑦᓯᕋᐅᑎᒃ ᐋᖅᑭᑦᓱᖅᑕᐅᑐᐃᓐᓇᕆᐊᓕᒃ ᑲᑎᒪᔨᓄᑦ ᑎᓕᓯᑦᔪᑎᐅᓂᐊᖅᑐᒥ 

(a) ᐊᖏᕈᑎᐅᓯᒪᔪᒃᑯᒃ ᐃᓗᓕᖏᓐᓂ ᑖᑦᓱᒪ ᐱᖁᔭᕐᒥ; 
(b) ᓄᖅᑲᑎᑦᓯᓂᖅ ᑎᓕᓯᑦᔪᑎᒥᒃ ᐅᕝᕙᓘᓐᓃᑦ ᐃᓕᑕᕆᔭᐅᑦᔪᑎᐅᔪᒥᒃ 

ᑐᓂᔭᐅᔪᖅ ᑕᕝᕙᓂ ᐱᖁᔭᕐᒥ; 
(c) ᑕᐃᒪ ᒪᓕᓪᓗᒍ ᓲᕐᓗ ᐃᓄᒃ ᐊᖏᕈᑎᖃᒍᓐᓇᕐᐸᑦ ᒪᒥᓴᕐᓂᐅᔪᒥ; 
(c.1) ᐃᓱᒪᒋᓗᒍ ᑖᓐᓇ ᒪᒃᑯᑐ ᑐᑭᓯᐊᒋᐊᖓ; 
(d) ᑕᐃᒪ ᒪᓕᓪᓗᒍ ᑭᒡᓕᖃᕐᓂᕐᒧᑦ ᐅᕝᕙᓘᓐᓃᑦ ᐊᑐᕈᒪᖏᑯᓂᐅ 

ᐱᔪᓐᓇᕐᓂᖓᑕ ᑖᑦᓱᒪ ᐃᓅᑉ ᑕᐃᑲᓂ ᐊᕕᑦᑐᖅᓯᒪᔪᑎᒍ 5-ᒥᒃ; ᐅᕙᓘᓐᓃᑦ 
(e) ᑕᐃᒪ ᒪᓕᓪᓗᒍ ᐱᑦᔪᑎᖓᑕ ᓇᓗᓇᐃᖅᑕᐅᓯᒪᔪᒥ ᒪᓕᒐᕋᓛᓂᑦ. 

 
ᐲᖅᓯᓂ ᑐᑦᓯᕋᐅᑎᒥᒃ 

(2) ᑕᐃᑲᓂ ᒪᓕᓪᓗᒋᑦ ᐲᖅᓯᑐᐃᓐᓇᕆᐊᓕᒃ ᑐᑦᓯᕋᐅᑎᒥᒃ ᐋᖅᑭᑕᕕᓂᕐᒥᓂᒃ ᑲᑎᒪᔨᓄᑦ 
ᖃᖓᑐᐃᓐᓇᓕᒫᑦᓯᐊᖅ ᓯᕗᓂᐊᒍ ᖃᓄᐃᓕᓇᓱᕐᓂᐅᓚᐅᖅᑑᑉ ᑐᑦᓯᕋᐅᑎᒃᑯᑦ: 

(a) ᑕᐃᒪ ᐃᓄᒃ, ᐊᓯᖓᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒥ, 
ᑐᑦᓯᕋᐅᑎᓕᐅᖅᓯᒪᓗᓂ ᑕᐃᑲᓂ ᐃᓚᒃᑲᓐᓂᖓᓂ 17(2)-ᒥᒃ; 

(b) ᑕᐃᒪ ᐃᓄᒃ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᒥ; 
(c) ᑖᓐᓇ ᑎᒃᑯᐊᖅᑕᐅᔪᖅ ᐃᓄᒻᒥᒃ ᑕᐃᑲᓃᑐᒥᒃ ᑐᓂᕐᕈᑎᐅᔪᒪᙱᑐᓄᑦ 

ᐃᓕᑕᕆᔭᐅᓯᒪᔪᒥᒃ. 
 
ᑭᒡᓕᖃᕐᓂᖅ 

(3) ᑲᑎᒪᔩᑦ ᑎᓕᓯᑦᔪᑎᓕᐅᙱᓗᑎᒃ ᓇᓗᓇᐃᖅᓯᒪᔪᒥ ᐋᓐᓂᐊᓯᐅᑎᓄᑦ 
ᑲᒪᒋᔭᐅᒋᐊᖃᕐᓂᖏᓐᓄᑦ ᑖᑦᓱᒪ ᐃᓅᑉ ᑭᓯᐊᓂ ᐱᔪᓐᓇᕐᑐᖅ, ᐃᓚᖓᑕ ᑎᓕᓯᑦᔪᑎᒃᑯᑦ, 
ᒪᓕᒍᑎᖃᒍᓐᓃᕐᓗᑎᒃ ᐊᑐᓕᖁᔭᐅᓯᒪᔪᓂ ᒪᓕᓪᓗᒋᑦ ᓇᓗᓇᐃᖅᓯᒪᔪᓂ ᐋᓐᓂᐊᓯᐅᖅᑎᓄᑦ 
ᑲᒪᒋᔭᐅᒋᐊᖃᕐᓂᖏᓐᓄᑦ. 

ᓄᖅᑲᖅᑎᑕᐅᑲᐃᓐᓇᕈᓐᓇᖏᑐᖅ 
(4) ᐅᖃᐅᓯᐅᔪᖅ ᑕᐃᑲᓂ ᐱᖁᔭᕐᒥ, ᑐᑦᓯᕋᐅᑎ ᐅᕝᕙᓘᓐᓃᑦ ᐃᓂᑦᓴᑖᕐᓂᖓᑕ ᑖᒃᑯᓄᖓ 

ᑲᑎᒪᔨᓄᑦ ᖃᓄᐃᓕᐅᒍᓐᓃᕐᓗᓂ ᓄᖅᑲᖅᑎᑕᐅᑲᐃᓐᓇᕈᓐᓇᖏᑐᒥ ᓇᓪᓕᐊᑐᐃᓐᓇ ᑐᑭᑖᖏᑕ, 
ᑎᓕᓯᑦᔪᑎᒃᑯ ᐅᕝᕙᓘᓐᓃᑦ ᐃᓕᑕᕆᔭᐅᑦᔪᑎᒃᑯᑦ ᐊᑖᓂ ᐱᖁᔭᑎᒍᑦ. 
 
ᑐᑦᓯᕋᖅᑐᖅ 

(5) ᑭᓯᐊᓂ ᐊᑐᐃᓐᓇᐅᑎᑐᐊᖅᐸᑦ ᑕᒫᓂ ᐱᖁᔭᑎᒍ, ᑐᑦᓯᕋᐅᑎᒃ ᑲᑎᒪᔨᓄᑦ 
ᐋᖅᑭᓱᖅᑕᐅᒍᓐᓇᕐᑐᖅ ᐆᒧᖓ 

(a) ᑕᐃᒪ ᐃᓄᒃ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᒥ; 
(b) ᑖᓐᓇ ᑎᒃᑯᐊᖅᑕᐅᔪᖅ ᐃᓄᒻᒥᒃ ᑕᐃᑲᓃᑐᒥᒃ ᑐᓂᕐᕈᑎᐅᔪᒪᙱᑐᓄᑦ 

ᐃᓕᑕᕆᔭᐅᓯᒪᔪᒥᒃ; 
(c) ᑖᑦᓱᒪ ᐱᓕᕆᐊᖏᑦ ᓘᑦᑖᑎᒍ ᐃᖅᑲᓇᐃᔮᓖᒃ, ᐅᕝᕙᓘᓐᓃᑦ 

ᐱᑕᖃᙱᑐᐊᖅᐸᑦ, ᑕᐃᑲᓃᑦᑐᒧᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᓯᒪᔪ, ᑖᑦᓱᒪ ᐃᓅᑉ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᑦ; 

(d) ᐃᓄᒃ ᐊᐅᓚᑦᓯᔪᖅ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓐᓄᑦ ᓲᕐᓗ 
ᐃᓄᒃ ᒪᓕᓪᓗᒍ ᑐᑦᓯᕋᐅᑎᒃᑯᑦ ᐋᖅᑭᑕᐅᓯᒪᔪᒥ ᑕᐃᑲᓃᕝᕕᖓᑕ; 
ᐅᕝᕙᓘᓐᓃᑦ 

(e) ᑭᓇᑐᐃᓐᓇᕐᒧᑦ ᐃᓄᒻᒧᑦ ᓄᖅᑲᖓᑲᐃᓐᓇᕐᑐᒧᑦ ᐃᑦᓯᕙᐅᑕᖓᑕ. 
 
ᑎᒥᐅᔪᓄᑦ 

(6) ᑭᓯᐊᓂ ᐊᑐᐃᓐᓇᐅᑎᑐᐊᑕᐅᖅᐸᑦ ᑕᒫᓂ ᐱᖁᔭᕐᒥ, ᑖᒃᑯᐊ ᑎᒥᐅᔪᓄᑦ ᑐᑦᓯᕋᐅᑎᒃᑯᑦ 
ᐅᕝᕙᓘᓐᓃᑦ ᕿᒥᕐᕈᕐᓗᒋ ᑲᑎᒪᔨᖏᓐᓅᓚᐅᖅᑎᓐᓇᒋᑦ ᐃᒪᐃᑦᑑᕗᑦ  

(a) ᑖᑦᓱᒪ ᑐᑦᓯᕋᖅᑑᑉ, ᑭᓯᐊᓂ ᐱᑕᖃᑉᐸᑦ; 
(b) ᑖᓐᓇ ᐃᓄᒃ ᒪᓕᓪᓗᒍ ᑖᑦᓱᒪ ᑐᑦᓯᕋᐅᑎᒃᑯᑦ ᐋᖅᑭᑦᑕᐅᓯᒪᔪᖅ ᐅᕝᕙᓘᓐᓃᑦ 

ᕿᒥᕐᕈᑕᐅᓂᖓᑕ ᑐᕌᖓᔪᒧᑦ; 
(c) ᑖᓐᓇ ᑎᒃᑯᐊᖅᑕᐅᔪᖅ ᑖᑦᓱᒪ ᐃᓅᑉ ᐅᖃᐅᓯᐅᓯᒪᔪᒥ ᑕᐃᑲᓂ 

ᑎᑎᕋᖅᓯᒪᔪᒥ ᐊᕕᑦᑐᖅᓯᒪᔪ (b)-ᒥᒃ; 
(d) ᑖᑦᓱᒪ ᐱᓕᕆᐊᖏᑦ ᓘᑦᑖᑎᒍ ᐃᖅᑲᓇᐃᔮᓕᒃ, ᐅᕝᕙᓘᓐᓃᑦ 

ᐱᑕᖃᙱᑐᐊᖅᐸᑦ, ᑕᐃᑲᓃᑦᑐᒧᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᓯᒪᔪᖅ, ᑖᑦᓱᒪ ᐃᓅᑉ ᐅᖃᐅᓯᐅᓯᒪᔪᒃ ᑕᐃᑲᓂ ᑎᑎᕋᖅᓯᒪᔪᒥ 
ᐊᕕᑦᑐᖅᓯᒪᔪ (b)-ᒥᒃ; 

(e) ᑕᐃᒪ ᖃᓄᐃᓕᖓᓂᖓᑕ ᑎᓕᓯᑦᔪᑎᐅᑉ ᖃᐅᔨᓴᖅᑕᐅᓂᖅᑲᓚᐅᖅᑑᑉ 
ᐊᑖᓂ ᐃᓚᖓ 37-ᒥᒃ ᐋᖅᑭᑦᑕᐅᓯᒪᔪᒥ ᐃᓱᒪᓕᕆᔨ ᐊᑕᔪᒧᑦ ᑎᒥᒧᑦ, ᑖᓐᓇ 
ᐃᓱᒪᓕᕆᔨ ᐊᑕᔪᒧᑦ ᑎᒥᒧᑦ; 

(f) ᐃᓄᒃ ᐊᐅᓚᑦᓯᔪᖅ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓐᓄᑦ ᓲᕐᓗ 
ᐃᓄᒃ ᒪᓕᓪᓗᒍ ᑐᑦᓯᕋᐅᑎᒃᑯᑦ ᐋᖅᑭᑦᑕᐅᓯᒪᔪᒥ ᑕᐃᑲᓃᕝᕕᖓᑕ; ᐊᒻᒪᓗ 

(g) ᑭᓇᑐᐃᓐᓇᕐ ᐊᓯᐊ ᐃᓄᒃ ᑖᑦᓱᒪ, ᐃᓱᒪᒋᔭᖓᑕ ᓈᓚᑦᑏᑦ 
ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ, ᐃᓚᐅᒍᒪᓪᓚᕆᑦᑐᒧ ᑖᒃᑯᓄᖓ 
ᑐᑦᓯᕋᐅᑎᒃᑯᑦ ᐅᕝᕙᓘᓐᓃᑦ ᕿᒥᕐᕈᑕᐅᓂᒃᑯᑦ. 

ᒪᓕᒐᓕᕆᓂᕐᒧᑦ ᑭᒡᒐᖅᑐᐃᔨ 

(7) ᑎᒥᐅᔪᑦ ᑐᑦᓯᕋᐅᑎᒃᑯᑦ ᐅᕝᕙᓘᓐᓃ ᕿᒥᕐᕈᓂᒃᑯᑦ ᓯᕗᓂᐊᒍ ᑲᑎᒪᔩᑦ ᑭᒡᒐᑐᖅᑕᐅᓗᑎ 
ᓴᐳᓐᓂᐊᖅᑎᒻᒧᑦ ᐅᕝᕙᓘᓐᓃᑦ ᑭᒡᒐᑐᐃᔪᒧᑦ. 
 
ᐊᑭᖃᖏᑐᖅ ᐅᕝᕙᓘᓐᓃᑦ ᐱᑖᖅᑎᑕᐅᔪᑦ 

(8) ᐊᐅᓚᑦᓯᔪᖅ, ᐊᓯᖏᑎᒍ ᒪᓕᒐᓕᕆᔨᐅᑉ, ᑖᓐᓇ ᓴᐳᔾᔨᔪᖅ ᐃᓄᖕᒥᒃ ᑖᒃᑯᓄᖓ 
ᑲᑎᒪᔨᓄᑦ ᑐᓂᓯᓂᐊᖏᓚ, ᐅᕝᕙᓘᓐᓃᑦ ᓂᕆᐅᓂᐊᖏᓚ, ᐊᑭᓖᔾᔪᑎᓂᒃ, ᐊᑑᑎᖃᓐᓂᐊᖏᓚᑦ 
ᐅᕝᕙᓘᓐᓃᑦ ᐱᑖᑎᑕᐅᓂᐊᖏᓚᑦ ᑖᒃᓱᒪᖓ ᓱᐳᔾᔨᔨᐅᔪᒥᒃ ᐃᓄᖕᒥᒃ ᐅᕝᕙᓘᓐᓃᑦ 
ᓇᓪᓕᐊᓂᑐᐃᓐᓇᕐ ᐊᓯᖏᑎᒍ ᐃᓄᐃᑦ. 
 
ᕿᒥᕐᕈᓂᖅ ᐊᒻᒪᓗ ᖁᔭᓈᖅᑕᐅᓂᖅ 
67. (1) ᑖᓐᓇ ᐃᑦᓯᕙᐅᑕᖅ ᕿᒥᕐᕈᓗᓂ ᐃᓕᒃᑯᑦ ᑐᑦᓯᕋᐅᑎᓂᒃ ᐋᖅᑭᑕᐅᓯᒪᔪᓂ 
ᑲᑎᒪᔨᖏᓐᓄᑦ ᐊᒻᒪᓗ ᖁᔭᓈᑐᐃᓐᓇᕆᐊᓖᑦ ᑐᑦᓯᕋᐅᑎᒥᒃ ᐱᑦᔪᑎᖃᓪᓗᑎᒃ ᑖᓐᓇ ᐃᑦᓯᕙᐅᑕᖅ 
ᐅᑉᐱᒍᓱᒍᓂ ᑖᒃᑯᐊ 

(a) ᑐᑦᓯᕋᐅᑎᒃ ᐱᒻᒪᕆᐅᑎᑦᓯᖏᑉᐸᑦ, ᐸᕝᕕᓇᑐᐊᖅᐸᑦ ᐅᕝᕙᓘᓐᓃᑦ 
ᐱᓇᓱᑦᓯᐊᓯᒪᙱᐸᑦ; ᐅᕝᕙᓘᓐᓃᑦ 

(b) ᑖᒃᑯᐊ ᑲᑎᒪᔩᑦ ᑐᓂᓯᔪᕕᐅᑉᐸᑕ, ᐃᓗᐊᓂ ᐅᓪᓗᓂᑦ 30-ᓂᑦ ᑐᑦᓯᕋᐅᑎᒃ 
ᐋᖅᑭᓱᑦᑕᐅᖏᓐᓇᕐᑎᓪᓗᒍ, ᐃᓱᒪᖅᓴᖅᓯᐅᒍᑎᖃᓪᓗᑎᒃ ᐊᑦᔨᓴᐃᓐᓇᖓᓂ 
ᐱᑦᔪᑕᐅᔪᒥ ᑐᑦᓯᕋᐅᑎᓚᐅᖅᑐᒥ ᐊᒻᒪᓗ ᐊᓯᑦᔨᑕᐅᑦᓯᐊᓚᐅᖅᑎᓪᓗᒍ 
ᖃᓄᐃᓕᖓᓂᕆᔭᖓᑕ. 

 
ᓈᓚᑦᑏᑦ ᐊᐱᖅᓱᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ 

(2) ᑖᒃᑯᓂᖓ ᐃᓕᒃᑯᖅᑐᓄᑦ ᐱᑦᔪᑕᐅᔪᓄᑦ ᑎᑭᖃᑦᑕᕐᑐᓄᑦ ᓯᕗᓂᐊᒍ ᑲᑎᒪᔩᑦ 
ᖁᔭᓈᖅᑕᐅᓯᒪᙱᑐᒥ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ, ᑖᓐᓇ ᐃᑦᓯᕙᐅᑕᖅ ᑖᒃᑯᓄᖓ 
ᑲᑎᒪᔨᓄᑦ ᐃᒪᐃᓐᓂᐊᖅᐳᖅ, ᐃᓗᐊᓂ ᐅᓪᓗᓂ ᒪᕐᕉᓂᑦ ᑐᑦᓯᕋᐅᑎᒃᑯᑦ ᐅᕝᕙᓘᓐᓃᑦ 
ᐃᓂᑦᓴᑖᕐᓂᖓᑕ, ᑐᓂᔭᐅᓯᒪᔪ ᑖᒃᑯᐊ ᒪᓕᓪᓗᒋᑦ ᐃᓚᒋᔭᐅᔪᐃᑦ ᑲᑎᒪᔨᓄᑦ ᓈᓚᑦᑏᑦ 
ᐊᐱᖅᓱᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᓈᓚᓪᓗᑎᒃ ᐱᑦᔪᑎᖏᓐᓂᑦ: 

(a) ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᖃᓄ, ᐃᓱᒪᒋᔭᖓᑕ 
ᑖᑦᓱᒪ ᐃᑦᓯᕙᐅᑕᐅᑉ, ᓈᒻᒪᑐᒥ ᖃᐅᔨᓂᖃᕐᓗᓂ ᐊᒻᒪᓗ 
ᐱᓕᕆᐊᒋᖃᑦᑕᓯᒪᔭᖏᑦ ᐃᓱᒪᒥᒍᑦ ᐊᔪᕈᑎᖃᖅᑐᓄᑦ ᐆᑦᑐᑎᖃᖃᑦᑕᕐᑐᒥᒃ 
ᐃᓱᒪᖅᓴᖅᓯᐅᒍᑎᖃᓪᓗᓂ ᐱᑦᔪᑕᐅᔪᒥ; 

(b) ᓴᐳᓐᓂᐊᖅᑎᒧᑦ; ᐊᒻᒪᓗ 
(c) ᐃᓚᒋᔭᐅᔪᒃ ᑎᒃᑯᐊᑕᐅᓯᒪᓪᓗᓂ ᑕᐃᑲᓂ ᑎᑎᕋᖅᓯᒪᔪᒥ 

ᐊᕕᑦᑐᖅᓯᒪᔪᒥ 64(2)(d)-ᒥᒃ. 
 
ᐋᖅᑭᑦᓯᒪᑦᓴᐅᑎᒋᔪᒃᑯᑦ ᕿᒥᕐᕈᑕᐅᓃᑦ 

(3) ᑕᐃᑲᓂ ᐱᑦᔪᑕᐅᔪᐃᑦ ᑐᓂᔭᐅᓪᓗᑎᒃ ᐃᑦᓯᕙᐅᑕᒧᑦ ᑕᐃᑲᓂ 
ᐃᓚᒃᑲᓐᓂᖓᓂ 43(6)-ᒥᒃ ᐅᕝᕙᓘᓐᓃᑦ 44(6)−ᒥ ᑖᓐᓇ ᐃᑦᓯᕙᐅᑕᖅ 

(a) ᓴᖅᑭᑎᑦᓯᓗᓂ ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᑕᐃᑲᓂ 
ᐊᖏᕈᑎᐅᓯᒪᔪᒥ ᑖᑦᓱᒪ ᐃᓚᒃᑲᓐᓂᖓᓂ (2)-ᒥᒃ ᕿᒥᕐᕈᓂᐊᕐᓗᑎᒃ 
ᐱᑦᔪᑕᐅᔪᒥ, ᑭᓯᐊᓂ 
(i) ᑐᑦᓯᕋᐅᑎᒃ ᒪᓕᓪᓗᒍ ᐱᑦᔪᑕᐅᔪᒃ ᑐᓴᖅᑕᐅᓚᐅᖅᑎᓐᓇᒍ 

ᑲᑎᒪᔨᓄᑦ 180-ᓂᑦ ᐅᓪᓗᐃᑦ ᓯᕗᓂᐊᒍ, ᐅᕝᕙᓘᓐᓃᑦ 
(ii) ᑐᑦᓯᕋᐅᑎᒃ ᒪᓕᓪᓗᒍ ᐱᑦᔪᑎᖓᑕ ᑐᓴᖅᑕᐅᓚᐅᖅᑎᓪᓗᒍ 

ᑲᑎᒪᔨᓄᑦ 180-ᓂᑦ ᐅᓪᓗᐃᑦ ᓯᕗᓂᐊᒍ ᑭᓯᐊᓂ ᐊᖏᔪᒻᒪᒋᒻᒥ 
ᐊᓯᑦᔨᕐᓂᖃᖅᑕᐅᑎᓪᓗᒍ ᖃᓄᐃᓕᖓᓂᖏᑕ; ᐅᕝᕙᓘᓐᓃᑦ 

(b) ᑕᐃᒪ ᓇᓪᓕᐊᓂᑐᐃᓐᓇᖅ ᐊᓯᐊᒍ ᖃᓄᐃᓕᖓᓂᖓᑕ ᓴᖅᑭᑕᐅᓪᓗᓂ 
ᓈᓚᑦᑏᑦ ᐊᐱᖅᓱᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᐊᖏᕈᑎᐅᓯᒪᔪᒥ ᑕᐃᑲᓂ 
ᐃᓚᒃᑲᓐᓂᖓᓂ (2)-ᒥᒃ ᑭᓯᐊᓂ ᐃᑦᓯᕙᐅᑕᖓ ᐃᓱᒪᒋᔭᒥᓂᒃ ᑖᑦᓱᒪ, 
ᖃᓄᐃᓕᖓᓂᖓᓂ, ᓈᒻᒪᑐᖅ ᑖᒃᑯᐊ ᑲᑎᒪᔩᑦ ᕿᒥᕐᕈᓗᑎᒃ ᐱᑦᔪᑕᐅᔪᒥ. 

 
ᐃᓄᐃᑦ ᐱᖅᑯᓯᖏᑕ ᐅᖃᐅᑦᔪᐃᒋᐊᖅᑎᖅ 

(4) ᑖᓐᓇ ᐃᑦᓯᕙᐅᑕᖅ ᑖᒃᑯᓄᖓ ᑲᑎᒪᔨᓄᑦ ᑐᓂᓯᓗᑎᒃ ᐃᓄᐃᑦ ᐱᖅᑯᓯᖏᑕ 
ᐅᖃᐅᑦᔪᐃᒋᐊᖅᑎᖓᓄᑦ ᑖᒃᑯᓄᖓ ᐃᓕᒃᑯᑦ ᓈᓚᑦᑏᑦ ᐊᐱᖅᓱᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ 
ᐊᓯᖏᑦ ᑖᒃᑯᐊ ᑲᒪᑎᓪᓗᑎ ᑐᐊᕕᓐᓇᕐᑐᒥ ᑐᑦᓯᕋᐅᑎᒃᑯᑦ. 
 
ᐱᓕᕆᐊᖏᑦ ᐃᓄᐃᑦ ᐱᖅᑯᓯᖏᑕ ᐅᖃᐅᑦᔪᐃᒋᐊᖅᑎᖏᑦ 

(5) ᐅᖃᐅᓯᐅᔪᒃ ᑕᐃᑲᓂ ᐃᓚᒃᑲᓐᓂᖓᓂ (6)-ᒥᒃ, ᐃᓄᐃᑦ ᐱᖅᑯᓯᖏᑕ 
ᐅᖃᐅᑦᔪᐃᒋᐊᖅᑎ ᑐᓂᔭᐅᓯᒪᔪ ᑖᒃᑯᓄᖓ ᓈᓚᑦᑏᑦ ᐊᐱᖅᓱᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ 
ᐃᒪᐃᓐᓂᐊᖅᐳᖅ 

(a) ᑲᑎᖃᑎᖃᓪᓗᓂ ᑖᑦᓱᒥᖓ, ᓇᓪᓕᐊᒍᑐᐃᓐᓇᕐ ᓇᒻᒥᓂ ᐅᕝᕙᓘᓐᓃᑦ 
ᐅᖓᓯᑦᑐᑯᑦ, ᐊᒻᒪᓗ ᖃᐅᔨᓴᕐᓗᓂ ᑖᑦᓱᒥᖓ ᐃᓄᒻᒥᒃ ᐅᖃᐅᓯᐅᔪᖅ 
ᑐᑦᓯᕋᐅᑎᒃᑯᑦ ᐅᕝᕙᓘᓐᓃᑦ ᕿᒥᕐᕈᑕᐅᓂᒃᑯᑦ; 

(b) ᐊᑐᖁᓪᓗᒋᑦ ᐱᔪᓐᓇᕐᓂᓕᒫᒥᓂᒃ ᑲᑎᖃᑎᖃᓪᓗᑎᒃ, ᓇᓪᓕᐊᒍᑐᐃᓐᓇᕐ 
ᓇᒻᒥᓂ ᐅᕝᕙᓘᓐᓃᑦ ᐅᖓᓯᑦᑐᑯᑦ, ᑎᒃᑯᐊᖅᑕᐅᔪᖅ ᑖᑦᓱᒪ ᐃᓅᑉ 
ᐅᖃᐅᓯᐅᔪᒃ ᑐᑦᓯᕋᐅᑎᒃᑯᒃ ᐅᕝᕙᓘᓐᓃᑦ ᕿᒥᕐᕈᑕᐅᓂᒃᑯᓘᓐᓃᑦ; ᐊᒻᒪᓗ 

(c) ᑐᓂᓯᓗᑎ ᓇᓗᓇᐃᕈᑎᑦᓴᒥᒃ ᐊᒻᒪᓗ ᐅᖃᐅᑦᔪᐃᓗᑎᒃ ᑖᒃᑯᓄᖓ ᓈᓚᑦᑏᑦ 
ᐊᐱᖅᓱᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᐃᓄᐃᑦ ᐱᖅᑯᓯᖏᓐᓂᑦ ᐊᒻᒪᓗ 
ᐃᓇᐃᑦ ᑕᑯᓐᓇᕐᑕᖓᑕ ᓈᒻᒪᑐᒧ ᑐᑦᓯᕋᐅᑎᒃᑯ ᐅᕝᕙᓘᓐᓃᑦ ᕿᒥᕐᕈᓂᒃᑯᑦ. 

 
ᐊᖏᙱᑐᓂᖅ 

(6) ᑕᐃᒪ ᐃᓄᐃᑦ ᐱᖅᑯᓯᖏᑕ ᐅᖃᐅᑦᔪᐃᒋᐊᖅᑎᖅ ᑲᑎᖃᑎᖃᓐᓂᐊᙱᓚᕐ ᐃᓄᒻᒧᑦ 
ᐅᕝᕙᓘᓐᓃᑦ ᑎᒃᑯᐊᖅᑕᐅᔪᖅ ᑕᐃᑲᓂ ᐃᓚᒃᑲᓐᓂᖓᓂ (5)-ᒥᒃ ᑭᓯᐊᓂ ᑖᓐᓇ ᐃᓄᒃ ᐅᕝᕙᓘᓐᓃᑦ 
ᑎᒃᑯᐊᖅᑕᐅᔪᖅ ᓲᕐᓗ ᖃᓄᐃᓕᖓᓂᖓᑕ ᐃᒻᒪᖄ, ᐊᖏᙱᑑᓗᓂ ᑲᑎᖃᑎᖃᕆᐊᒥᒃ. 

ᐃᓚᒋᔭᐅᒍᓐᓇᙱᑐᑦ 
(7) ᑖᒃᑯᐊ ᒪᓕᓪᓗᒋᑦ ᐃᓄᐃᑦ ᑐᓂᔭᐅᓂᐊᙱᓚᑦ ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ 

ᐃᖅᑲᓇᐃᔮᑦᓴᒧᑦ ᐃᓱᒪᒋᓗᒋᑦ ᑐᑦᓯᕋᐅᑏᑦ ᐅᕝᕙᓘᓐᓃᑦ ᕿᒥᕐᕈᑕᐅᕆᐊᓖᑦ ᒪᓕᓪᓗᒍ ᑖᓐᓇ ᐃᓄᒃ: 
(a) ᑖᓐᓇ ᐃᑦᓯᕙᐅᑕᖅ, ᐅᕝᕙᓘᓐᓃᑦ ᑐᖓᓕᐊ ᐃᑦᓯᕙᐅᑕᖅ ᓴᖅᑭᑎᑦᓯᔪᕕᓂᖅ 

ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ; 
(b) ᑖᑦᓱᒪ ᐊᐃᑉᐸᖓᑕ ᐃᓅᑉ ᐅᕝᕙᓘᓐᓃᑦ ᐃᓅᑉ ᐃᓪᓗᒥᐅᖃᑎᖓᑕ ᑖᑦᓱᒧᖓ 

ᐃᓄᒻᒧᑦ; 
(c) ᐃᓚᒥᓐᓄᑦ ᐸᖅᑭᔭᖏᓐᓄᑦ, ᐊᐃᑉᐸᖓ, ᕿᑐᕐᖓᖓ ᐅᕝᕙᓘᓐᓃᑦ 

ᐊᖓᔪᖅᑳᖓ ᑖᑦᓱᒪ ᐃᓅᑉ; 
(d) ᐃᓚᒋᔭᖓ ᐃᓪᓗᒥᐅᖃᑎᖓ ᑖᑦᓱᒪ ᐃᓅᑉ; 
(e) ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᐊᑐᐃᓐᓇᐅᑎᑦᓯᔪᖅ 

ᐃᓱᒪᓕᕆᓂᕐᒧᑦ, ᐋᓐᓂᐊᑐᓕᕆᓂᕐᒧᑦ ᐅᕝᕙᓘᓐᓃᑦ ᐊᓯᖏᓂᒃ ᒪᒥᓴᐅᑎᓂᒃ 
ᐅᕝᕙᓘᓐᓃᑦ ᐱᔨᑦᓯᕋᖅᑕᐅᓂᒃᑯᑦ ᑖᑦᓱᒪ ᐃᓅᑉ ᐊᕐᕌᒎᑦ ᐃᓗᐊᓂ; 

(f) ᐃᖅᑲᓇᐃᔭᖅᑎᐅᖃᑕᐅᔪᒃ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ 
ᐃᓂᖃᕐᕕᖏᓐᓂᑦ ᑕᐃᑦᓱᒪ ᐃᓅᑉ ᑐᓂᕐᕈᑎᐅᔪᒪᙱᓗᓂ 
ᐅᓂᑦᑎᑕᐅᓯᒪᓪᓗᓂ; 

(g) ᐃᖅᑲᓇᐃᔭᖅᑎᐅᖃᑕᐅᔪᖅ ᑕᐃᑲᓂᑦᓴᐃᓇᕐ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓐᓂᑦ ᑖᓐᓇ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒥ ᑐᑭᑖᒍᑎᖓᑕ 
ᐅᖃᐅᓯᐅᔪᖅ ᑐᑦᓯᕋᐅᑎᒃᑯᑦ; 

(h) ᓴᐳᓐᓂᐊᖅᑎ ᓲᕐᓗ ᐃᑲᔪᖅᑐᒥ ᐅᕝᕙᓘᓐᓃᑦ ᐊᑭᕋᖅᑐᑐᒧᑦ, ᐅᕝᕙᓘᓐᓃᑦ 
ᐃᑲᔪᓚᐅᖅᑐᒧᑦ ᐊᑭᕋᖅᑐᓚᐅᖅᑐᒧᓪᓘᓐᓃᑦ ᑖᓐᓇ ᐃᓄᒃ; 

(i) ᓇᓪᓕᐊᑐᐃᓐᓇᕐ ᐊᓯᐊᓂ ᐃᓄᒻᒥᒃ ᑕᐃᑲᓂ ᐃᓚᐅᖃᑕᐅᓂᖓᓂ ᓈᓚᑦᑏᑦ 
ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᓴᖅᑭᑎᑦᓯᓂᐊᕐᓗᓂ 
ᐃᓱᒫᓘᑎᖃᕐᓗᓂ ᐃᓚᐃᓐᓈᕐᑕᐅᓂᕐᒧᑦ. 

 
ᑐᑭᑖᒍᑎᖏᑕ ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ 

(8) ᑖᓐᓇ ᑐᑭᑖᒍᑎᖏᑕ ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᓴᖅᑭᑕᐅᓯᒪᔪᒃ 
ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ ᐅᕝᕙᓘᓐᓃᑦ (3)-ᒥᒃ ᑕᐃᒪᐃᒋᐊᖃᓱᒋᑉᐸᐅ ᑐᑭᑖᒍᑎᖃᓪᓗᑎᒃ 
ᑲᑎᒪᔩᑦ. 
 
ᑲᑎᒪᔩᑦ ᓈᒻᒪᒋᐊᖃᕐᓂᖏᑦ ᐊᒻᒪᓗ ᐊᒥᓲᓂᖏᑦ 

(9) ᑲᑎᒪᔩᑦ ᓈᒻᒪᒋᐊᖃᕐᓂᖏᑦ ᑖᒃᑯᓄᖓ ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ 
ᐃᓘᓐᓇᖏᓐᓂ ᐱᖓᓱᓂ ᐃᓚᒋᔭᐅᔪᓂᑦ ᐊᒻᒪᓗ ᑐᑭᑖᒍᑎᖏᑕ ᐋᖅᑭᑕᐅᓪᓗᑎᒃ 
ᐊᑉᐸᓯᓐᓂᖅᐹᖏᓐᓄᑦ ᐃᓚᒋᔭᐅᔪᓄᑦ ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ. 

ᓈᒻᒪᖏᓗᐊᕐᓂᖏᓐᓄᑦ ᑲᑎᒪᔩᑦ ᓈᒻᒪᒋᐊᖃᕐᓂᖏᑦ 
(10) ᑕᐃᒪ ᐃᑦᓯᕙᐅᑕᕆᔭᐅᔪᖅ ᑲᑎᒪᔨᓄᑦ ᐃᓇᖏᖅᑕᐅᑐᐃᓐᓇᕆᐊᓕᒃ 

(a) ᐃᓚᒋᔭᐅᔪᖅ ᓈᓚᑦᑏᑦ ᐊᐱᖅᓱᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ 
ᐊᐅᓚᑦᓯᒍᓐᓇᓂᐊᕐᓗᑎᒃ ᑲᑎᒪᔩᑦ ᓈᒻᒪᒋᐊᖃᕐᓂᖏᓐᓂᑦ; ᐊᒻᒪᓗ 

(b) ᐃᓄᐃᑦ ᐱᖅᑯᓯᖏᑕ ᐅᖃᐅᑦᔪᐃᒋᐊᖅᑎᖅ ᐃᓇᖐᒍᓐᓇᖏᑦᑐᖅ. 
 
ᖃᐅᔨᒃᑲᐃᑦᔪᑎᒃ ᖃᐅᔨᓇᓱᑦᑕᖃᕐᓂᐅ 
68. (1) ᑕᐃᒪ ᓴᖅᑭᑕᐅᓚᐅᖅᑎᓪᓗᒋ ᑕᐃᑲᓂ ᐃᓚᖓ 67-ᒥᒃ, ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ 
ᐃᖅᑲᓇᐃᔮᑦᓴᒧᑦ ᑲᑎᒪᔨᖓ ᐃᒪᐃᓐᓂᐊᖅᐳᖅ 

(a) ᐸᕐᓇᑕᐅᓯᒪᔪᒃᑯᑦ ᖃᐅᔨᓇᓱᑦᑕᖃᕐᓂᐅ ᐱᕕᑦᓴᖃᑦᓴᐅᑎᒋᓐᓂᖓᑕ, 
ᐃᓱᒪᖅᓴᖅᓯᐅᒍᑎᖏᓪᓗ ᖃᓄᑎᒋ ᐊᑐᖁᔭᐅᓯᒪᔪᓂ ᑕᐃᑲᓂ 
ᐃᓚᒃᑲᓐᓂᖓᓂ 69(1)-ᒥᒃ; ᐊᒻᒪᓗ 

(b) ᐊᑐᐃᓐᓇᐃᑎᑦᓯᓗᑎᒃ ᑎᑎᕋᖅᓯᒪᔪᓂᒃ ᖃᐅᔨᒃᑲᐃᑦᔪᑎᒥᒃ ᐅᓪᓗᖓᑕ, 
ᓇᓃᕝᕕᕆᓂᐊᖅᑕᖓᑕ ᐅᕝᕙᓘᓐᓃᑦ ᑐᑭᖏᑕ ᐊᒻᒪᓗ ᐱᑦᔪᑎᖏᓐᓂᒃ 
ᖃᐅᔨᓇᓱᑦᑕᖃᕐᓂᐅ ᑖᒃᑯᓄᖓ ᑎᒥᐅᔪᓄᑦ 
(i) ᓲᕐᓗ ᐃᑲᕐᕋᓂ 12-ᓂᑦ ᖃᐅᓇᓱᑦᑐᖃᓚᐅᖅᑎᓐᓇᒍ 

ᖃᓄᐃᓕᖓᓂᖓᑕ ᑐᐊᕕᓐᓇᕐᑐᒥ ᑐᑦᓯᕋᐅᑎᒃᑯᑦ, ᐊᒻᒪᓗ 
(ii) ᓲᕐᓗ ᐱᖓᓱᓂ ᐅᓪᓗᓂᑦ ᖃᐅᔨᓇᓱᑦᑐᖃᓚᐅᖅᑎᓐᓇᒍ 

ᓇᓪᓕᐊᑐᐃᓐᓇᕐ ᖃᓄᐃᓕᖓᓂᖓᑎᒍ. 
 
ᐋᖅᑭᑕᐅᓯᒪᓂᖓ ᖃᐅᔨᓇᓱᖅᑕᐅᓂᐅ 

(2) ᖃᐅᔨᓇᓱᖅᑕᐅᓂᐅ ᑖᒃᑯᓄᖓᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ 
ᑲᑎᒪᔨᖏᓐᓄᑦ ᓇᔪᖅᑕᐅᒍᓐᓇᕐᑐᖅ 

(a) ᐃᓄᑦᑎᒍᑦ; ᐅᕝᕙᓘᓐᓃᑦ 
(b) ᓇᓪᓕᐊᓄᑐᐃᓐᓇᕐ ᓇᒻᒪᑐᒥ ᐅᖓᓯᑦᑐᑯᑦ ᐱᕕᑦᓴᖃᑎᑦᓯᔪᒥ ᐊᑕᐅᑦᓯᑯᑦ 

ᓂᐱᖃᑦᑎᓯᔪᒥ ᑐᓴᐅᒪᑎᑦᓯᓂᒃᑯᑦ. 
 

ᓂᐱᓕᐅᖅᑕᐅᔪᑦ 
(2.1) ᖃᐅᔨᓴᖅᑎᐅᔪᓄᑦ ᑲᑎᒪᔩᑦ ᖃᐅᔨᓴᓚᖓᑎᓪᓗᒋᑦ ᖃᐅᔨᓇᓱᒃᑐᖃᖅᑎᓪᓗᒍ 

ᓇᓗᓇᐃᖅᓯᓗᑎᒃ ᓂᐱᓕᐅᖅᑕᐅᓂᐊᕐᓂᖏᑦᓄᑦ ᖃᐅᔨᓇᓱᒃᑐᖃᕐᓂᐊᖅᑎᓪᓗᒍ ᐊᒻᒪᓗ 
ᐊᑐᐃᓐᓇᐅᑎᑕᐅᓗᑎᒃ ᑖᒃᓱᒧᖓ ᐃᑦᓯᕙᐅᑕᖓᑕ ᑲᑎᒪᔨᖏᓐᓄᑦ. 
 
ᐋᖅᑭᒋᐊᑕᐅᕙᓪᓕᐊᓂᖏᑦ 

(2.2) ᐃᑦᓯᕙᐅᑕ ᑲᑎᒪᔨᓄᑦ 
(a) ᐊᑐᐃᓐᓇᐅᑎᒃᓯᓗᓂ ᓇᓕᖅᑲᖏᓐᓂᑦ ᓂᐱᓕᐅᖅᑕᐅᓂᐊᕐᓂᖏᑦᓄᑦ 

ᖃᐅᔨᓇᓱᒃᑐᖃᕐᓂᐊᖅᑎᓪᓗᒍ ᑐᒃᓯᕌᖑᑎᓪᓗᒋᑦ ᑖᒃᑯᓄᖓ ᐃᓚᒋᔭᐅᔪᓄᑦ; 
ᐊᒻᒪᓗ 

(b) ᑭᓯᐊᓂ ᑐᒃᓯᕋᐅᑎᓕᐅᖅᑐᖃᕐᓂᖃᑦ ᓇᖕᒥᓂ ᐃᓚᓕᐅᑎᓯᒪᙱᑦᑐᓂᒃ 
ᑕᐃᑲᓂ ᐃᓚᒃᑲᓐᓂᖓᓂ (9.1)-ᒥᒃ, ᑖᒃᑯᐊ ᐋᖅᑭᒋᐊᑕᐅᕙᓪᓕᐊᓂᖏᑦ 

ᐃᓚᐃᓐᓇᖏᑦ ᓂᐱᓕᐅᖅᑕᐅᕙᓪᓕᐊᔪᓂᑦ ᐅᑯᐊ ᐱᖃᓯᐅᑎᔪᑦ 
ᐃᓚᐃᓐᓇᖏᑦ ᖃᐅᔨᓇᓱᒃᑐᖃᖅᑎᓪᓗᒍ ᑖᑦᓱᒧᖓ ᐃᓄᒧᑦ 
ᐃᓚᓕᐅᑎᓯᒪᙱᑎᓪᓗᒍ. 

 
ᒪᓕᑦᑕᐅᕆᐊᓖᑦ ᓇᓗᓇᐃᕈᑎᑦᓴᒧᑦ 

(3) ᖃᐅᔨᓇᓱᖅᑕᐅᓂᐅ ᑖᒃᑯᓄᖓ ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ 
ᑲᑎᒪᔨᖏᑦ ᐅᖃᐅᓯᐅᙱᑐᖅ ᑖᒃᑯᓄᖓ ᒪᓕᑦᑕᐅᕆᐊᓕᓐᓂᑦ ᓇᓗᓇᐃᕈᑎᑦᓴᓄᑦ ᑐᕌᖓᔪᒧᑦ 
ᐃᖅᑲᖅᑐᐃᕕᑎᒍ ᐱᓕᕆᑦᔪᑎᐅᔪᓄᑦ. 
 
ᖃᐅᔨᓇᓱᑦᑕᐅᓂᑐᐃᓐᓇᖅ 

(4) ᖃᐅᔨᓇᓱᑦᑕᖃᕐᓂᐅ ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᑲᑎᒪᔨᖏᑕ 
ᐃᒪᐃᓐᓂᐊᖅᐳᑦ ᐊᐅᓚᑕᐅᓚᖓᓪᓗᑎᒃ 

(a) ᑕᐃᑲᓂ ᑲᑎᑦᑎᖅᑕᐅᓯᒪᙱᑐᓄᑦ ᒪᓕᒍᑎᖃᖅᑐᑦ; 
(b) ᐃᓕᑕᓕᔭᐅᓯᒪᙱᑐᒥᒃ ᐊᒻᒪᓗ ᐱᒻᒪᕆᐅᙱᑐᒃ-ᒪᓕᒐᑦᑎᒍ 

ᒪᓕᒍᑎᖃᕐᓗᑎᒃ, ᐃᓱᒪᒋᔭᖓᑕ ᑖᒃᑯᐊ ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ 
ᐃᖅᑲᓇᐃᔮᑦᓴᒧᑦ, ᓈᒻᒪᐳᖅ ᑕᐃᑰᓇ ᖃᓄᐃᓕᖓᓂᖓᑎᒍ; 

(c) ᑕᐃᒫ ᐱᑦᔪᑕᐅᑎᓪᓗᒍ ᐱᔪᓐᓇᕐᓂᖓᑕ ᑖᑦᓱᒪ ᐃᓅᑉ ᐅᖃᐅᓯᐅᔪᕐ 
ᖃᐅᔨᓇᓱᑦᑕᖃᖅᑎᓪᓗᒍ ᐅᕝᕙᓘᓐᓃᑦ ᑎᒃᑯᐊᖅᑕᐅᔪᖅ ᑐᑭᓯᒪᖁᓪᓗᒍ 
ᐱᓕᕆᑦᔪᑕᐅᔪᐃᑦ; ᐊᒻᒪᓗ 

(d) ᑕᐃᑲᓂ ᐊᖏᕈᑕᐅᓯᒪᔪᒥ ᐱᖁᔭᐅᓯᒪᔪᒥ ᒪᓕᒐᓕᐊᖑᔪᓂ. 
 
ᖃᐅᔨᓇᓱᑦᑕᖃᕐᓂᖅ ᒪᓕᓪᓗᒍ ᓄᖅᑲᑎᑦᓯᓂᕐᒥ ᑎᓕᓯᑦᔪᑎᒃᑯᑦ ᐅᕝᕙᓘᓐᓃᑦ ᐃᓕᑕᕆᔭᐅᑦᔪᑎᒃᑯᑦ 

(5) ᖃᐅᔨᓇᓱᑦᑕᖃᕐᓂᐅ ᓈᓚᑏᑦ ᐃᓱᒪᒋᓗᒋᑦ ᓄᖅᑲᑎᑦᓯᓂᕐᒥ ᑕᒫᓂ ᐱᖁᔭᕐᒥ 
ᐱᖃᓯᐅᑎᒋᐊᖃᖅᐳᖅ 

(a) ᐃᓱᒪᖅᓴᖅᓯᐅᓗᑎᒃ ᐃᓘᓐᓇᖏᓐᓂᑦ ᐊᑐᐃᓐᓇᐅᔪᓂᒃ ᓇᓗᓇᐃᕈᑎᑦᓴᒥᒃ 
ᐃᓱᒫᓘᑕᐅᔪᒥ ᑖᑦᓱᒪ ᐃᓅᑉ ᐃᓱᒪᒥᑎᒍ ᐊᔪᕈᑎᖃᖃᑦᑕᓯᒪᓂᖓᑕ 
ᐱᖃᓯᐅᑎᕗᒃ 
(i) ᑐᓂᕐᕈᑎᔪᖅ ᐅᕝᕙᓘᓐᓃᑦ ᑐᓂᕐᕈᑎᐅᔪᒪᙱᑐᓄᑦ ᐅᓂᑦᑎᑕᐅᒍᒪᒐᓂ 

ᒪᒥᓴᕐᓂᕐᒧᑦ, ᐊᒻᒪᓗ 
(ii)  ᒪᓕᒍᑎᖃᓪᓗᑎᒃ ᒪᒥᓴᕐᓂᕐᒥ ᐸᕐᓇᐅᑎᓂᒃ ᒪᓕᓪᓗᒋᑦ ᑐᓂᕐᕈᑎᔪᖅ 

ᐅᕝᕙᓘᓐᓃᑦ ᑐᓂᕐᕈᑎᐅᔪᒪᙱᑐᓄᑦ ᐅᓂᑦᑎᑕᐅᒍᒪᒐᓂ; ᐊᒻᒪᓗ 
(b) ᖃᐅᔨᓴᖅᑕᐅᓂᖓᑕ ᓲᕐᓗ ᐊᑦᑕᓇᖅᑐᒦᓪᓚᕆᙱᒫᑦ ᑕᐃᓐᓇ ᐃᓄᒃ, ᑭᓯᐊᓂ 

ᑎᓕᓯᑦᔪᑎᒃᑯ ᐅᕝᕙᓘᓐᓃᑦ ᐃᓕᑕᕆᔭᐅᑦᔪᑎᐅᔪᒥ ᓄᖅᑲᖅᑎᑕᐅᑉᐸᑦ, ᑕᐃᒪ 
ᐱᑦᔪᑕᐅᓪᓗᓂ ᐃᓱᒪᒥᒍ ᐊᔪᕈᑎᖃᖅᑎᓪᓗᒍ ᒪᓕᙱᑐᐊᖅᐸᑕ 
ᒪᒥᓴᕐᓂᐅᔪᒧᑦ ᐸᕐᓇᐅᑎᓂᒃ ᑕᐃᓐᓇ ᓘᑦᑖᑎᒍ ᐃᖅᑲᓇᐃᔮᓖᒃ ᐃᓱᒪᒋᔭᒥᒍᑦ 
ᒥᑭᓪᓕᑎᓪᓗᓂᐅᒃ ᑕᐃᒪᐃᒋᐊᖃᑐᐃᓐᓇᓂᐊᕐᓂᖓᑕ ᐋᓐᓂᐊᕕᖕᒥ 
ᐅᓂᒃᓯᒪᔪᒃ ᐃᓯᑐᐃᓐᓇᑲᓂᕆᐊᖃᕐᒪᑦ ᑐᓂᕐᕈᑎᐅᔪᒪᙱᑐᓄᑦ 
ᐃᓕᑕᕆᔭᐅᓯᒪᔪᒥ. 

ᐱᔪᓐᓇᐅᑎ ᐊᑖᓂ ᑭᒃᑯᑐᐃᓐᓇᕐᓄᑦ ᑭᒡᒐᑐᕐᓗᒋᑦ ᖃᐅᔨᓴᐃᓂᕐᒧᑦ ᐱᖁᔭᖅ 
(6) ᐃᓚᖓᓂ 4, 5, 8 ᐊᒻᒪᓗ 9-ᒥᑦ ᑕᐃᑲᓂ ᑭᒃᑯᑐᐃᓐᓇᕐᓄᑦ ᑭᒡᒐᑐᕐᓗᒋᑦ 

ᖃᐅᔨᓴᐃᓂᕐᒧᑦ ᐱᖁᔭᖅ ᑐᕌᖓᕗᒃ ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ 
ᑲᑎᒪᔨᖏᓐᓄᑦ. 
 
ᐃᓚᐅᖃᑕᐅᔪᐃᑦ ᖃᐅᔨᒪᓂᓪᓕᒪᕇᑦ 

(7) ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᑲᑎᒪᔨᖏᑦ ᐃᓚᒋᔭᐅᑐᐃᓐᓇᕆᐊᓖᑦ 
ᐃᓕᒃᑯᑦ ᐋᓐᓂᐊᑐᓕᕆᓂᕐᒧᑦ, ᐃᓱᒪᓕᕆᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓂᑦ ᐱᓕᕆᔨᓪᓚᕆᓐᓄᑦ 
ᖃᐅᔨᒪᓂᓪᓚᕆᓕᓐᓄᑦ ᑕᒃᑯᐊ ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ 
ᐃᓱᒪᖅᓴᖅᐅᓯᓂᖓᑕ ᐅᕝᕙᓘᓐᓃᑦ ᐅᖃᐅᑦᔪᐃᓯᐊᒍᑎᒥᒃ ᑐᓂᓚᖓᔭᖓᑕ ᓇᓗᓇᐃᕈᑎᑦᓴᒧᑦ 
ᐅᕝᕙᓘᓐᓃᑦ ᐸᕐᓇᐅᑎᑦᓴᓕᐅᓪᓗᑎᒃ ᖃᐅᔨᓇᓱᑦᑕᖃᕐᓂᑦ. 
 
ᖃᐅᔨᓇᓱᑦᑕᖃᕐᓂᐅ ᓇᒻᒥᓂᒃ 

(8) ᐅᖃᐅᓯᐅᔪᖅ ᑕᐃᑲᓂ ᐃᓚᒃᑲᓐᓂᖓᓂ (8)-ᒥᒃ, ᖃᐅᔨᓇᓱᑦᑕᖃᕐᓂᐅ ᓈᓚᑦᑏᑦ 
ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᑲᑎᒪᔨᖏᑦ ᓇᔪᖅᑕᐅᕆᐊᖃᖅᐳᑦ ᓇᒻᒥᓂᒃ. 
 
ᐱᖃᓯᐅᑎᙱᑐᖅ 

(9) ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᑲᑎᒪᔨᖏᑦ ᐱᔪᓐᓇᑎᑦᓯᒍᓐᓇᕐᐳᑦ 
ᑭᒃᑯᑐᐃᓐᓇᑯᓐᓂ ᑕᐃᑲᓃᒍᓐᓇᓂᐊᕐᓗᑎᒃ ᐃᓘᓐᓇᖏᓐᓂᑦ ᐅᕝᕙᓘᓐᓃᑦ ᐃᓚᐃᓐᓇᖓᑕ 
ᖃᐅᔨᓇᓱᑦᑕᖃᖅᑎᓗᒍ ᑭᓯᐊᓂ ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᐱᓯᒪᑉᐸᑕ 
ᓈᒻᒪᑐᒥ ᐊᖏᕈᑎᐅᓯᒪᔪᒥ ᐊᒻᒪᓗ ᐃᓱᒪᒋᔭᖓᑕ ᐊᑦᑕᓇᖅᑐᖃᙱᑐᐊᖅᐸᑦ ᐋᓐᓂᓚᕆᒻᒥᑦ 
ᐅᕝᕙᓘᓐᓃᑦ ᐃᓚᐃᓐᓈᕐᓂᕐᒧᑦ ᑭᓇᑐᐃᓐᓇᕐᒧᑦ. 
 
ᐃᓚᒋᔭᐅᑎᑕᐅᖏᑐᑦ ᖃᐅᔨᓇᓱᒃᑐᖃᖅᑎᓪᓗᒍ 

(9.1) ᓈᓚᑏᑦ ᑲᑎᒪᔨᖏᑦ ᐃᓚᐅᑎᒃᓯᓂᐊᖏᓚᑦ ᐃᓄᖕᒥᒃ ᐊᑐᐊᖅᑕᐅᓯᒪᔪᖅ ᑕᐃᑲᓂ 
ᖃᐅᔨᓇᓱᒃᑐᖃᖅᑎᓪᓗᒍ ᑭᖑᓂᐊᒍ ᓈᓚᒃᑏᑦ ᐃᓚᒋᔭᐅᑎᓪᓗᒋᑦ ᐱᓕᕆᔾᔪᑕᐅᔪᖃᖅᑎᓪᓗᒍ ᐃᓛᑯᑦ 
ᑐᓴᐅᒪᔾᔪᑏᑦ ᐋᓐᓂᕈᑕᐅᓂᐊᕐᑎᓪᓗᒋᑦ ᐃᓄᖕᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ 
ᓴᖅᑭᑕᐅᔭᕆᐊᖃᕐᓂᖏᓐᓄᑦ ᐅᖃᐅᓯᐅᔭᕆᐊᖃᕐᓂᖏᓐᓄᓪᓗ. 
 
ᐊᑭᖏᑦ 

(10) ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᑲᑎᒪᔨᖏᑦ ᑎᓕᓯᒍᓐᓇᕐᑐᑦ 
ᐊᑭᖏᓐᓂᑦ ᑕᐃᒫᑦᓴᐃᓇᕐ ᒪᓕᒍᑎᖃᕐᓗᑎᒃ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᑭᓯᐊᓂ 
ᓈᒻᒪᑐᒥ ᐱᑦᔪᑎᖃᑦᓯᐊᒍᓂ ᑕᐃᒪᐃᓂᐊᕐᓗᓂ. 
 
ᐃᓱᒪᓕᐊᖑᓯᒪᔪᑦ ᐊᑭᒃᓴᖏᖅ 

(11) ᑎᓕᓯᔾᔪᑎᓕᐅᖅᑐᖃᖅᑎᓪᓗᒍ ᐊᑭᖃᕋᔭᕐᓂᖏᓐᓄᑦ ᐃᓄᖕᒧᑦ, ᐅᕝᕙᓘᓐᓃᑦ 
ᐃᓱᒪᒋᔭᐅᓂᐊᖅᑎᓪᓗᒋᑦ ᑲᔪᓯᓂᖓ, ᑖᒃᑯᐊ ᖃᐅᔨᓴᖅᑎᐅᔪᓄᑦ ᑲᑎᒪᔨᖏᓐᓄᑦ 

ᐃᓱᒪᖅᓴᖅᓯᐅᒍᓐᓇᖅᑐᐃᑦ ᑖᑦᓱᒪ ᐃᓅᑉ ᐊᑭᓖᔪᓐᓇᕐᓂᖏᑦ ᐊᒻᒪᓗ ᐃᓱᒪᒥᓄᑦ ᐊᔪᕈᑎᖃᖅᑐᓄᑦ 
ᐃᓕᑕᕆᔭᐅᓯᒪᔪᑦ.  
 
ᖃᓄᑎᒋ ᑐᑭᑖᒍᑎᐅᔪᒥ 
69. (1) ᐊᑐᐊᖅᓯᒪᔪᑦ ᐃᓚᒃᑲᓐᓂᖓᓂ (2)−ᒥᒃ ᑖᒃᑯᐊ ᓈᓚᑦᑏᑦ ᐊᐱᖅᓱᑕᐅᔪᑦᓴᓄᑦ 
ᐃᖅᑲᓇᐃᔮᑦᓴᒧᑦ ᑲᑎᒪᔨᖏᑦ ᐊᑐᐃᓐᓇᐅᑎᑦᓯᓗᑎᒃ ᑐᑭᑖᒍᑎᖓᓂ 

(a) ᖃᓄᐃᓕᖓᓂᖓᑕ ᑐᐊᕕᓐᓇᕐᑐᒃ ᑐᑦᓯᕋᐅᑎᒃᑯᑦ, ᐃᓗᐊᓂ 48-ᓂᒃ 
ᐃᑲᕐᕋᓂ ᑐᑦᓯᕋᐅᑎᐅᑉ; ᐅᕝᕙᓘᓐᓃᑦ 

(b) ᓇᓪᓕᐊᓂᑐᐃᓐᓇᕐ ᐊᓯᖓᓂ ᖃᓄᐃᓕᖓᓂᖓᑕ, ᐃᓗᐊᓂ 11-ᓂᒃ 
ᐅᓪᓗᓂᑦ ᑐᑦᓯᕋᐅᑎᐅᑉ ᐅᕝᕙᓘᓐᓃᑦ ᐃᓂᑦᓴᖓᑕ. 

 
ᐅᖓᕙᕆᐊᑕᐅᔪᐃᑦ 

(2) ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᑲᑎᒪᔨᖏᑦ ᑖᒃᓱᒪ 
ᐊᐱᖅᓱᐊᕆᔭᖓᑎᒍ ᐃᓅᑉ ᐃᓱᒪᒋᓗᒋᑦ ᑖᒃᑯᐊ ᑐᒃᓯᕋᐅᑏᑦ ᐋᖅᑭᒃᓱᖅᑕᐅᕙᒃᑐᐃᑦ ᐅᕝᕙᓘᓐᓃᑦ 
ᕿᒥᕐᕈᔭᐅᕙᒃᑐᐃᑦ ᐃᓚᓕᐅᑎᓯᒪᔪᐃᑦ, ᐅᖓᕙᕆᐊᑕᐅᒍᑎᓂᒃ ᐃᓚᒃᑲᓐᓂᖓᓂ (1)−ᒥᒃ ᑕᐃᑲᓂ 
ᐱᖁᔭᐅᓯᒪᔪᓂ ᑖᒃᑯᐊ ᐱᖁᔭᐅᓯᒪᔪᑦ ᑐᒃᓯᕋᖑᔪᐃᑦ ᒪᓕᒐᕐᑎᒍᖓᓗᑎᒃ. 
 
ᑭᖑᕙᕐᓂᐅᑦ 

(3) ᓈᓚᑦᑏᑦ ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᑲᑎᒪᔨᖏᑦ ᑲᒪᒋᔭᖃᖅᐳᑦ ᒪᓕᒐᐃᑦ 
ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᑕᐃᒪᐃᒐᓗᐊᖅᑎᓪᓗᒍ ᒪᓕᙱᑐᐊᖅᐸᑦ ᐃᓱᓕᒃᕕᒃᓴᖓᓄᑦ ᑕᐃᑲᓂ 
ᐃᓚᒃᑲᓐᓂᖓᓂ (1) ᐊᒻᒪᓗ (2)-ᒥᒃ, ᑭᓯᐊᓂ ᐃᒻᒪᖄ ᒪᓕᙱᑯᓂ, ᑎᒥᐅᔪᑦ ᑐᑦᓯᕋᐅᑎᒃᑯᑦ 
ᐅᕝᕙᓘᓐᓃᑦ ᕿᒥᕐᕈᑕᐅᓂᒃᑯᑦ ᑐᕋᖓᕗᑦ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᑎᒍ ᓇᓪᓕᐊᓂᑐᐃᓐᓇᕐ 
ᓈᒻᒪᒃᑐᒥ ᑎᓕᓯᑦᔪᑎᒃᑯᑦ ᒪᓕᓪᓗᒋ ᑭᖑᕙᓐᓂᖓᑕ. 
 
ᖃᐅᔨᒃᑲᐃᑦᔪᑎᒃ ᑐᑭᑖᒍᑎᐅᔪᒥ 

(4) ᑕᐃᒪ ᐃᑦᓯᕙᐅᑕᖓ ᐃᒪᐃᓐᓂᐊᖅᐳᖅ, ᐱᔪᓐᓇᕐᓂᖃᑦᓯᐊᓕᕈᓂ ᑭᖑᓂᐊᒍ ᓈᓚᑦᑏᑦ 
ᐊᐱᖅᓱᖅᑕᐅᔪᑦᓴᓄᑦ ᐃᖅᑲᓇᐃᔮᑦᓴᒧᑦ ᑐᑭᑖᖅᐸᑕ, ᖃᐅᔨᑎᓪᓗᒋᑦ ᑎᒥᐅᔪᓄᑦ ᑖᒃᑯᓄᖓ 

(a) ᑐᑭᑖᒍᑎᖓᑕ, ᐱᖃᓯᐅᑎᔪᒥᒃ; ᐊᒻᒪᓗ 
(b) ᐱᔪᓐᓇᕐᓂᖃᕐᓗᓂ ᐊᔪᐃᓐᓇᕆᐊᒃᑲᓂᕈᑎᒥᒃ ᑕᐃᑲᓂ ᐃᓚᖓ 70-ᒥᒃ. 

 
ᐊᑐᐊᖅᓯᒪᓂᖏᓐᓄᑦ ᑐᑭᑖᒍᑎᐅᑉ 

(5) ᐅᖃᐅᓯᐅᔪᒃ ᑕᐃᑲᓂ ᐃᓚᒃᑲᓐᓂᖓᓂ (6)-ᒥᒃ, ᐃᑦᓯᕙᐅᑕᖓ ᓇᓗᓇᐃᖅᓯᓗᓂ 
ᑐᑭᑖᒍᑎᖏᑕ ᑖᒃᑯᐊ ᑲᑎᒪᔨᐅᑉ ᐊᒻᒪᓗ ᐱᑦᔪᑎᖏᑕ ᓴᖅᑭᑕᐅᓪᓗᑎᒃ ᖃᕆᑕᐅᔭᒃᑯᑦ 
ᐃᑭᐊᖅᑭᕕᒃᑯᑦ ᑐᑭᓯᒋᐊᕐᕕᖓᓂ ᑲᒪᒋᔭᐅᔪᒧᑦ ᑖᒃᑯᓄᖓ ᐅᕝᕙᓘᓐᓃᑦ ᑲᑎᒪᔨᖏᓐᓄᑦ. 
 
ᐱᐅᓯᑎᑦᓯᑲᓐᓂᕐᓂ ᑐᑭᑖᕈᑎᐅᔪᓂᒃ 

(6) ᑐᑭᑖᕈᑎᖏᑕ ᐊᒻᒪᓗ ᐱᑦᔪᑎᖏᓐᓂᑦ ᓴᖅᑭᑕᓯᒪᔪᒥ ᑕᐃᑲᓂ ᐃᓚᒃᑲᓐᓂᖓᓂ (5)-ᒥᒃ 
ᐅᕝᕙᓘᓐᓃᑦ ᐊᑐᐃᓐᓇᐅᓚᖓᑎᓪᓗᒍ ᐃᓄᒻᒧᑦ ᐊᓯᖓᑎᒍ ᑎᐅᒥᐅᔪᓄᑦ ᐋᖅᑭᓱᖅᑕᐅᓯᒪᕆᐊᓖᑦ 
ᐅᕝᕙᓘᓐᓃᑦ ᐱᐅᓯᑎᑦᓯᓗᑎᒃ ᒪᓕᒍᑎᖃᕐᓗᑎᒃ ᓲᕐᓗ ᑖᓐᓇ ᐃᓄᒃ ᑐᑭᑖᕈᑎᖓᑕ ᑐᕋᖓᔪᑎᒍ 

ᐊᒻᒪᓗ ᐊᖏᕐᕋᖓᑕ ᓄᓇᓕᖓᓐᓂ ᓇᓗᓇᐃᖅᑕᐅᓯᒪᙱᓪᓗᑎᒃ ᐅᕝᕙᓘᓐᓃᑦ 
ᓇᓗᓇᐃᖅᑕᐅᒍᓐᓇᖏᓪᓗᑎᒃ. 
 
ᖁᑦᓯᓂᖅᓴᒧᑦ ᐅᓐᓂᓗᕐᓂᖅ 
70. (1) ᑎᒥᐅᔪᑦ ᑐᑦᓯᕋᐅᑎᒃᑯᑦ ᐅᕝᕙᓘᓐᓃᑦ ᕿᒥᕐᕈᑕᐅᓂᒃᑯᑦ ᖁᑦᓯᓂᖅᓴᒧᑦ ᐅᓐᓂᓗᕐᓂᖅ 
ᑐᑭᑖᕈᑎᖏᑕ ᑲᑎᒪᔨᓄᑦ ᒪᓕᓪᓗᒋᑦ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ. 
 
ᐱᖃᓯᐅᑎᙱᑐᖅ 

(2) ᑐᑭᑖᕈᑎᖏ ᑖᑦᓱᒪ ᐃᑦᓯᕙᐅᑕᐅᑉ ᑕᐃᑲᓂ ᐃᓚᒃᑲᓐᓂᖓᓂ 67(1)-ᒥᒃ 
ᐅᕝᕙᓘᓐᓃᑦ (2)-ᒥᒃ ᐅᖃᐅᓯᐅᑦᔭᖏᓪᓚᕐ ᕿᒥᕐᕈᔭᑦᓴᐅᒍᓐᓃᕐᑎᓪᓗᒍ ᐅᕝᕙᓘᓐᓃᑦ ᖁᑦᓯᓂᖅᓴᒧᑦ 
ᐅᓐᓂᓗᕐᓂᖅ ᓇᓪᓕᐊᓄᑐᐃᓐᓇᕐ ᐃᖅᑲᖅᑐᐃᕕᓕᕆᔨᒃᑯᑦ. 
 
ᐱᓕᕆᑦᔪᑕᐅᔪᑦ 

(3) ᑕᐃᒪᐃᒐᓗᐊᖅᑎᓪᓗᒍ ᐃᓚᒃᑲᓐᓂᖓᓂ 84(2)-ᒥᒃ ᐊᒻᒪᓗ ᐃᓚᖓ 89-ᒥᒃ ᑕᐃᑲᓂ 
ᒪᓕᒐᓕᕆᓂᕐᒧᑦ ᐱᖁᔭᖅ, ᖁᑦᓯᓂᖅᓴᒧᑦ ᐅᓐᓂᓗᕐᓂᖅ ᐊᑖᓂ ᐃᓚᖓᑎᒍ 

(a) ᐱᖃᓯᐅᑎᙱᑐᐃᓐᓇᕆᐊᓕᒃ ᐱᒋᐊᕈᑎᒥᒃ ᓄᑖᒥᑦ ᐃᖅᑲᖅᑐᖅᑕᐅᒍᑎᖓᑕ 
ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓂᑦ; 

(b) ᐱᑕᖃᒋᐊᖃᙱᑐᒃ ᖁᑦᓯᓂᖅᓴᒧᑦ ᐅᓐᓂᓗᕐᓂᖅ ᐅᖃᓕᒫᒐᕐᓂᑦ; 
(c) ᐋᖅᑭᓱᖅᑕᐅᓯᒪᔪᑦ ᑎᑎᖅᑲᑯᑦ ᑐᖅᖁᑕᐅᓯᒪᔪᓂ ᑖᒃᑯᓄᖓ ᑲᑎᒪᔨᖏᓐᓄᑦ 

ᐊᑐᐃᓐᓇᕐᓂ ᑕᐃᑲᓂ ᐃᓚᒃᑲᓐᓂᖓᓂ (3)-ᒥᒃ; ᐊᒻᒪᓗ 
(d) ᑐᑭᑖᒍᑕᐅᓯᒪᓪᓗᓂ ᑐᙵᕕᖏᑕ ᐱᑦᔪᑎᖃᑦᓯᐊᒍᑎᒃ, ᑭᓯᐊᓂ ᐊᐱᖅᓲᑎᓂᒃ 

ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐ ᓲᕐᓗ ᑐᑭᑖᒍᑕᐅᓯᒪᔪᒥ ᑐᙵᕕᖏᑦ 
ᐋᖅᑭᓯᒪᑦᓯᐊᖅᐸᑕ. 

 
ᓄᖅᑲᖓᖅᑎᑕᐅᓂᖓᑕ 

(4) ᑭᓯᐊᓂ ᐊᓯᖓᑎᒍ ᑎᓕᔭᐅᓯᒪᑉᐸᑦ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ, 
ᖁᑦᓯᓂᖅᓴᒧᑦ ᐅᓐᓂᓗᕐᓂᖅ ᐊᑖᓂ ᐃᓚᖓ 

(a) ᓄᖅᑲᖓᑎᑕᐅᓗᓂ ᑐᑭᑖᕈᑎᖓᑕ ᑲᑎᒪᔨᓄᑦ ᑕᐃᒫ 
(i) ᓄᖅᑲᑎᓪᓗᒍ ᑎᓕᓯᑦᔪᑎᒃ ᐅᕝᕙᓘᓐᓃᑦ ᐃᓕᑕᕆᔭᐅᒍᑎᖓ ᑕᒫᓂ 

ᐱᖁᔭᕐᒥ, ᐅᕝᕙᓘᓐᓃᑦ ᐊᓯᖓᑎᒍ ᐊᓂᑎᑕᐅᓂᖓ ᑖᑦᓱᒪ ᐃᓅᑉ 
ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᒥ, 

(ii) ᐃᑲᔪᕐᓗᒍ ᑖᓐᓇ ᐃᓄᒃ ᐊᖏᕈᑎᖃᑦᓯᐊᖏᒃᑲᓗᐊᖅᐸᑦ, ᐅᕝᕙᓘᓐᓃᑦ 
(iii) ᓴᖅᑭᑎᑦᓯᓗᓂ ᑐᓴᐅᒪᑦᔪᑎᓂᒃ; ᑭᓯᐊᓂ 

(b) ᓄᖅᑲᖅᑎᑕᐅᑲᐃᓐᓇᕈᓐᓇᖏᑐᖅ ᓇᓪᓕᐊᓄᑐᐃᓐᓇᕐ ᑐᑭᑖᕈᑕᐅᔪᓄᑦ 
ᑲᑎᒪᔨᖏᓐᓄᑦ. 

 
ᑎᑎᖅᑲᑯᑦ ᑐᖅᑯᑕᐅᓯᒪᔪᑦ 

(5) ᑕᐃᒪ ᑐᑭᑖᖅᐸᑕ ᑲᑎᒪᔩᑦ ᖁᑦᓯᓂᖅᓴᒧᑦ ᐅᓐᓂᓗᕐᓂᕐᒧᑦ ᓄᓇᕗᑦ 
ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ, ᐃᑦᓯᕙᐅᑕᖓ ᑲᑎᒪᔨᓄᑦ ᐊᑐᐃᓐᓇᐅᑎᑦᓯᓗᓂ ᑎᑎᖅᑲᑯᑦ 

ᑐᖅᖁᑕᐅᓯᒪᔪᓂ ᑲᑎᒪᔨᓄᑦ ᒪᓕᓪᓗᒋᑦ ᑐᑭᑖᕈᑎᖓᑕ ᐊᓪᓚᑎᖓᑕ ᓄᓇᕗᑦ 
ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ, ᐱᖃᓯᐅᑎᔪᒥᒃ ᐃᓘᓐᓇᖏᓐᓂᑦ ᐊᑐᖅᑕᐅᖃᑦᑕᖅᑐᑦ 
ᑐᓂᔭᐅᕋᔭᖅᑐᓄ ᐃᖅᑲᖅᑐᐃᕕᑎᒍ ᕿᒥᕐᕈᔭᐅᒐᔭᖅᑐᓄᑦ ᐊᖏᕈᑎᐅᓯᒪᔪᒥ ᑖᒃᑯᐊ 
ᒪᓕᒋᐊᓕᖏᓐᓂᑦ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
 
ᑐᑭᑖᕈᑏᑦ ᖁᑦᓯᓂᖅᓴᒧᑦ ᐅᓐᓂᓗᕐᓂᐅᔪᒧᑦ 

(6) ᑕᐃᑲᓂ ᖁᑦᓯᓂᖅᓴᒧᑦ ᐅᓐᓂᓗᕐᓂᖅ ᑕᒫᓂ ᐃᓚᖓᑎᒍᑦ, ᓄᓇᕗᑦ 
ᐃᖅᑲᖅᑐᐃᕕᓕᕆᔨᒃᑯᖏᑦ ᐃᒪᐃᔪᓐᓇᕐᐳᖅ 

(a) ᓇᓪᓕᐊᑐᐃᓐᓇᖓᓂ ᖃᐅᔨᒃᑲᐃᓂᐅᑉ ᑕᐃᒫ, ᐃᓱᒪᒋᔭᖓᑕ, 
ᐋᖅᑭᑕᐅᒋᐊᖃᕐᓂᕆᒐᔭᑦᑕᖓᑕ; 

(b) ᐱᑕᖃᕈᓐᓃᖅᑎᑦᓯᓂᕐᒧᑦ, ᓇᓗᓇᐃᖅᓯᓗᓂ ᐅᕝᕙᓘᓐᓃᑦ ᐊᑦᔨᐅᖏᑦᑐᓂᒃ 
ᑐᑭᑖᕈᑎᖓᑕ ᐅᕝᕙᓘᓐᓃᑦ ᓇᓪᓕᐊᓂᑐᐃᓐᓇᕐ ᐃᓚᖓᑕ ᑕᐃᒫ; 
ᐅᕝᕙᓘᓐᓃᑦ 

(c) ᐅᖃᐅᓯᖃᓪᓗᓂ ᐱᑦᔪᑎᖓᑕ ᑕᐃᑯᙵ ᑲᑎᒪᔨᖏᓐᓄᑦ ᐅᖓᑎᐊᒍ 
ᐃᓱᒪᖅᓴᖅᓯᐅᒍᑎᖃᕐᓂᐊᕐᒪᑕ ᐊᖏᕈᑎᐅᓯᒪᔪᒥ ᓇᓪᓕᐊᓂᑐᐃᓐᓇᕐ 
ᒪᓕᑦᑕᐅᒍᑎᖏᓐᓂᑦ ᐃᖅᑲᖅᑐᐃᕕᑎᒍᑦ. 

 
ᐱᐅᓯᑎᑦᓯᑲᓐᓂᕐᓂ ᑐᑭᑖᒍᑎᐅᔪᓂ 

(7) ᑐᑭᑖᒍᑎᖏᑕ ᐊᒻᒪᓗ ᐱᑦᔪᑎᖏᓐᓂᑦ ᑖᒃᑯᓄᖓ ᓄᓇᕗᑦ 
ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᑕᐃᑲᓂ ᐊᑖᓂ ᐃᓚᖓᑕ ᑎᑎᕋᖅᓯᒪᔪᑎᒍᑦ ᓴᖅᑭᑕᑦᓴᐅᓗᓂ 
ᐅᕝᕙᓘᓐᓃᑦ ᐊᓯᖓᑎᒍ ᐊᑐᐃᓐᓇᐅᓚᖓᑎᓪᓗᒍ ᐃᓄᒻᒧᑦ ᑎᒥᐅᔪᓄᑦ ᐋᖅᑭᓱᖅᑕᐅᓯᒪᕆᐊᓖᑦ 
ᐅᕝᕙᓘᓐᓃᑦ ᐱᐅᓯᑎᑦᓯᓗᑎᒃ ᒪᓕᒍᑎᖃᕐᓗᑎᒃ ᓲᕐᓗ ᑖᓐᓇ ᐃᓄᒃ ᑐᑭᑖᒍᑎᖓᑕ ᑐᕋᖓᔪᑎᒍ 
ᐊᒻᒪᓗ ᐊᖏᕐᕋᖓᑕ ᓄᓇᓕᖓᓐᓂ ᓇᓗᓇᐃᖅᑕᐅᓯᒪᙱᓗᑎᒃ ᐅᕝᕙᓘᓐᓃᑦ 
ᓇᓗᓇᐃᖅᑕᐅᒍᓐᓇᖏᓪᓗᑎᒃ.  
 

ᐊᕕᑦᑐᖅᓯᒪᔪᑎᒍ 8 
ᐱᔪᓐᓇᐅᑎᑎᒍ ᐃᑲᔪᖅᑐᐃᔨᓄᑦ 

 
ᓂᕈᐊᖅᑕᐅᓂᖅ ᐱᔪᓐᓇᐅᑎᑎᒍ ᐃᑲᔪᖅᑐᐃᔨᓄᑦ 
71. (1) ᑖᓐᓇ ᒥᓂᔅᑕ ᓂᕈᐊᕐᓗᓂ ᐱᔪᓐᓇᐅᑎᑎᒍ ᐃᑲᔪᖅᑐᐃᔨᓄᑦ. 
 
ᐊᑐᖁᔭᐅᓯᒪᔪᐃᑦ 

(2) ᑕᐃᒪ ᐱᔪᓐᓇᐅᑎᑎᒍ ᐃᑲᔪᖅᑎᐅᒍᒪᒍᓂ, ᐃᓄᒃ ᐱᔭᕆᐊᖃᖅᑐᖅ 
(a) ᖃᐅᔨᒪᓂᖃᕐᓗᓂ ᑖᒃᑯᓂᖓ ᐊᕕᑦᑐᖅᓯᒪᔪᑎᒍ 5 ᐊᒻᒪᓗ 6 ᑕᑦᓱᒪ 

ᐱᖁᔭᕐᒥ; 
(b) ᖃᐅᔨᒪᓂᖃᕐᓗᓂ ᐱᔪᓐᓇᕐᓂᖃᕐᓂᐅᑉ ᑐᑦᓯᕋᕈᓐᓇᕐᓗᓂ ᑲᑎᒪᔨᓄᑦ; 
(c) ᖃᐅᔨᒪᓂᖃᕐᓗᓂ ᑖᒃᑯᓂᖓ ᑲᑎᒪᔨᐅᑉ ᐱᓕᕆᑦᔪᑎᖏᓐᓂᑦ, ᖃᓄᕐᓗ 

ᖃᐅᔨᒍᓐᓇᑎᓪᓗᒋᑦ ᑲᑎᒪᔩᑦ ᐊᒻᒪᓗ ᖃᓄᖅ ᑐᑦᓯᕋᐅᑎᓕᐅᕈᓐᓇᕐᓗᑎᒃ 
ᑲᑎᒪᔨᓄᑦ; 

(d) ᖃᐅᔨᒪᓂᖃᕐᓗᓂ ᐱᓯᒪᑦᓯᒍᓐᓇᕐᓗᓂ ᒪᓕᒐᖅᑎᒍ ᑭᒡᒐᑐᐃᒍᓐᓇᕐᓗᓂ; 
(e) ᖃᐅᔨᒪᓂᖃᕐᓗᓂ ᑖᒃᑯᓂᖓ ᑐᓴᒐᑦᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔭᐅᓂᕐᒧᑦ 

ᑲᙳᓇᖅᑐᓂ ᑎᑎᕋᖅᑕᐅᓯᒪᔪᓂᒃ ᐱᖁᔭᖅ; 
(f) ᖃᐅᔨᒪᓂᖃᕐᓗᓂ ᑖᒃᑯᓂᖓ ᑭᒡᒐᑐᐃᔪᑦ ᓱᕈᓯᕐᓄᑦ ᐊᒻᒪᓗ ᒪᒃᑯᒃᑐᓄᑦ 

ᐱᖁᔭᖅ; 
(g) ᑐᓴᐅᒪᖃᑦᑕᐅᑎᔪᓂᒃ ᐊᔪᕈᑎᖃᕐᖏᓪᓗᓂ ᐱᓕᕆᒍᓐᓇᕐᓯᐊᕐᓗᓂ 

ᐊᐅᓚᓂᖏᓐᓂᑦ ᐱᔪᓐᓇᐅᑎᑎᒍᑦ ᐃᑲᔪᖅᑐᐃᓂᕐᒧᑦ ᑕᑦᓱᒪ ᐊᑖᓂ ᐱᖁᔭᕐᒥ; 
ᐊᒻᒪᓗ 

(h) ᐱᔭᕇᑦᓯᒪᑦᓯᐊᕐᓗᓂ ᐃᓕᓐᓂᐊᓂᒃᑯᑦ ᐃᓕᓐᓂᐊᒍᑎᒥᒃ ᑖᑦᓱᒪ 
ᐱᔪᓐᓇᐅᑎᑎᒍᑦ ᐃᑲᔪᖅᑐᐃᓂᕐᒧᑦ ᐊᖏᖅᑕᐅᓯᒪᓪᓗᓂ ᑖᑦᓱᒧᖓ ᒥᓂᔅᑕᒧᑦ. 

 
ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 

(3) ᒥᓂᔅᑕ ᓇᓗᓇᐃᖅᓯᓗᓂ ᑖᓐᓇ ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔩᑦ, ᑲᑎᙵᓗᑎᒃ, 
ᐱᔪᓐᓇᕐᓂᖃᓪᓗᑎᒃ ᐱᓕᕆᓐᓂᐅᔪᓂ ᐊᐅᓚᓂᖏᓐᓂᑦ ᐱᔪᓐᓇᐅᑎᑎᒍᑦ ᐃᑲᔪᖅᑐᐃᓂᕐᒧᑦ ᑕᑦᓱᒪ 
ᐊᑖᓂ ᐱᖁᔭᕐᒥ ᐃᓘᓐᓇᖏᓐᓂᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ. 
 
ᖃᐅᔨᒪᓂᖃᕐᓂ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ 

(4) ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, ᑖᓐᓇ ᐃᓄᒃ ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔨ 
ᐊᒥᓲᕆᐊᖃᙱᑦᑐᑦ ᐱᓕᕆᓐᓂᐅᔪᓂᒃ ᐊᐅᓚᓂᖏᓐᓂᑦ ᐱᔪᓐᓇᐅᑎᑎᒍᑦ ᐃᑲᔪᖅᑐᐃᓂᕐᒧᑦ ᑕᑦᓱᒪ 
ᐊᑖᓂ ᐱᖁᔭᕐᒥ ᐃᓘᓐᓇᖏᓐᓂᑦ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ. 
 
ᖃᐅᔨᑎᓪᓗᒍ ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔨᒧᑦ 
72. (1) ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᖃᐅᔨᑎᑦᓯᓗᓂ ᐱᔪᓐᓇᐅᑎᑎᒍᑦ 
ᐃᑲᔪᖅᑐᐃᔨᒧᑦ ᐱᔪᓐᓇᕐᓂᖃᑦᓯᐊᓕᕈᓂ ᑭᖑᓂᐊᒍ 

(a) ᑕᐃᑯᙵᑎᑦᓯᓗᓂ ᐃᓄᒃ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᑦ 
(b) ᓴᖅᑭᑎᑦᓯᓗᓂ ᓯᕗᓪᓕᕐᐹᒥ ᑎᓕᓯᑦᔪᑎᒥᒃ ᒪᓕᓪᓗᒍ ᑖᓐᓇ ᐃᓄᒃ 

ᑕᐃᑯᙵᕐᑕᐅᓯᒪᔪᒥ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᑦ ᐃᓄᒻᒧᑦ 
ᐊᓯᖓᓄᑦ ᑖᑦᓱᒪ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒧᑦ; ᐊᒻᒪᓗ 

(c) ᓴᖅᑭᑎᑦᓯᓗᓂ ᐅᕝᕙᓘᓐᓃᑦ ᓄᑖᕐᖑᑎᑦᓯᓗᓂ ᐃᓕᑕᕆᔭᐅᑦᔪᑎᒥᒃ 
ᑐᓂᕐᕈᑎᐅᔪᒪᖏᑐᓄᑦ ᐅᓂᑦᑎᑕᐅᒍᒪᕋᓂ ᐅᕝᕙᓘᓐᓃᑦ ᓄᓇᓕᓐᓂ 
ᐃᑲᔪᖅᑕᐅᓂᕐᒧᑦ ᒪᒥᓴᕐᓂᕐᒧᑦ ᑎᓕᓯᑦᔪᑎᒃᑯᑦ. 

 
ᐱᖃᓯᐅᑎᔪᑦ ᑐᓴᐅᒪᑦᔪᑎᒃᑯᑦ 

(2) ᖃᐅᔨᒃᑲᐃᑦᔪᑎᒥᒃ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᕐ ᐱᖃᓯᐅᑎᒋᐊᓕᒃ 
(a) ᐊᑎᖓᑕ ᑖᑦᓱᒪ ᐃᓅᑉ; 
(b) ᐅᓪᓗᖓᑕ ᓲᕐᓗ ᖃᓄᐃᓕᐅᕐᓂᐅᓚᐅᖅᑐᒥ ᐅᖃᐅᓯᐅᓯᒪᔪᒥ ᑕᐃᑲᓂ 

ᑎᑎᕋᖅᓯᒪᔪᑦ ᐊᕕᑦᑐᓯᒪᔪᒥ (1)(a)-ᒥᒃ, (b) ᐅᕝᕙᓘᓐᓃᑦ (c) 
ᑕᐃᒪᐃᓚᐅᖅᑐᒥ; 

(c) ᐱᑦᔪᑎᖓᑕ ᑖᑦᓱᒪ ᐃᓅᑉ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᑦ’; ᐊᒻᒪᓗ 

(d) ᓇᓪᓕᐊᓂᑐᐃᓐᓇᖅ ᐊᓯᐊᓂ ᑐᓴᐅᒪᑦᔪᑎᓂᒃ ᑖᑦᓱᒪ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᖅ ᐱᑦᔪᑎᖃᕈᓂ 
ᐅᑉᐱᒍᓱᓪᓗᓂ ᑖᑦᓱᒧᖓ ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔨᒧᑦ ᐱᕆᐊᖃᒐᔭᖅᑐᖅ 
ᐱᔭᕇᓐᓂᖃᕐᓗᑎᒃ ᐊᐅᓚᑦᔪᑎᖏᓐᓂᑦ ᑕᒫᓂ ᐱᖁᔭᕐᒥ. 

 
ᐱᓕᕆᐊᑦᓴᖏ ᐳᓛᕆᐊᕐᓂᕐᒧᑦ ᐅᕝᕙᓘᓐᓃᑦ ᐅᖃᖃᑎᖃᕈᓐᓇᓂᕐᒧᑦ 
73. (1) ᐱᔪᓐᓇᕐᓂᖃᑦᓯᐊᓕᕈᓂ ᑭᖑᓂᐊᒍ ᑎᑭᑕᐅᓚᐅᓪᓗᑎᒃ ᖃᐅᔨᒃᑲᐃᑦᔪᑎᒥᒃ ᑕᐃᑲᓂ 
ᐃᓚᖓ 72-ᒥᒃ, ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔨ ᐃᒪᐃᓐᓂᐊᖅᐳᖅ, ᐱᑦᔪᑎᒋᔭᖓᑕ 
ᐊᑐᐃᓐᓇᐅᑎᑦᓯᓂᖅ ᐱᔪᓐᓇᐅᑎᖏᓐᓂᑦ ᐅᖃᐅᑦᔪᐃᓂᖅ ᑕᐃᑲᓂ ᐃᓚᖓᑎᒍ, 

(a) ᑭᓯᐊᓂ ᐱᔪᓐᓇᕐᓂᖃᑦᓯᐊᐸᑦ, ᐳᓛᕆᐊᑦᓯᒪᓗᓂ ᑖᑦᓱᒥᖓ ᐃᓄᒻᒥᒃ 
ᐅᖃᐅᓯᐅᔪᒥᒃ ᖃᐅᔨᒃᑲᐃᑦᔪᑎᒥᒃ ᐊᒻᒪᓗ ᑎᒃᑯᐊᖅᑕᐅᔪᖅ; ᐅᕝᕙᓘᓐᓃᑦ 

(b) ᑕᐃᒪᐃᑉᐸᑦ, ᐅᖃᖃᑎᖃᕐᓗᓂ ᑖᑦᓱᒧᖓ ᐃᓄᒻᒧᒃ ᐅᖃᐅᓯᐅᔪᒧᑦ 
ᖃᐅᔨᒃᑲᐃᑦᔪᑎᒃᑯᑦ ᐊᒻᒪᓗ ᑎᒃᑯᐊᖅᑕᐅᔪᖅ ᐅᖄᓚᐅᑎᒃᑯ ᐅᕝᕙᓘᓐᓃᑦ 
ᐊᓯᖓᑎᒍ ᑐᓴᐅᒪᖃᑦᑕᐅᑎᓂᑯᑦ ᐱᕕᑦᓴᖃᑎᑦᓯᔪᒥᒃ ᐊᑕᐅᑦᓯᑯᑦ 
ᓂᐱᖃᕐᑎᓯᔪᒥ ᐅᖃᖃᑎᒋᒍᓐᓇᓂᑯᑦ. 

 
ᐱᔪᓐᓇᐅᑎᖏᑕ ᐅᖃᐅᑦᔪᐃᓂᐅ 

(2) ᐳᓛᕐᓇᑎᓪᓗᒍ ᐅᕝᕙᓘᓐᓃᑦ ᑐᓴᐅᒪᑎᑦᓯᓂᒃᑯᑦ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ, 
ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔪᖅ ᐊᑐᐃᓐᓇᐅᑎᓪᓗᓂ ᑖᒃᑯᓂᖓ ᒪᓕᑦᑕᓴᓄᑦ ᐱᔪᓐᓇᐅᑎᖏᑕ 
ᐅᖃᐅᑦᔪᐃᓂᐅ ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᑎᒍᑦ 

(a) ᐱᔪᓐᓇᕐᓂᖃᖅᑐ ᓲᕐᓗ ᑎᓕᓯᑦᔪᑎᒃᑯᑦ ᐅᕝᕙᓘᓐᓃᑦ ᐃᓕᑕᕆᔭᐅᑦᔪᑎ 
ᓴᖅᑭᑕᐅᓚᐅᖅᑯᖅ; 

(b) ᐱᑦᔪᑎᖏᓐᓂᑦ ᑖᑦᓱᒪ ᑎᓕᓯᑦᔪᑎᒃᑯ ᐅᕝᕙᓘᓐᓃᑦ ᐃᓕᑕᕆᔭᐅᑦᔪᑎᒃᑯ 
ᓴᖅᑭᑕᐅᓚᐅᖅᑯᖅ; 

(b.1) ᐱᔪᓐᓇᐅᑎᖃᕐᓂᒃ ᑐᒃᓯᕋᕈᓐᓇᓂᕐᒧᑦ ᑲᑎᒪᔨᓄᑦ; 
(c) ᐊᐅᓚᓂᖏᑕ ᑖᒃᑯᐊ ᕿᒥᕐᕈᔩᑦ ᑲᑎᒪᔨᖏᖅ; 
(d) ᖃᐅᔨᒋᐊᕐᕕᓴᕐ ᑐᑭᓯᒋᐊᕈᑎᓂᒃ ᑖᒃᑯᓄᖓ ᕿᒥᕐᕈᔩᑦ ᑲᑎᒪᔨᖏᓐᓄᑦ; 
(d.1) ᐱᔪᓐᓇᓂᖃᕐᓗᓂ ᐱᓯᒪᑦᓯᒍᓐᓇᓂᕐᒥᑦ ᐊᒻᒪᓗ ᑎᓕᓯᓪᓗᓂ ᑭᒡᒐᖅᑐᐃᔨᒧᑦ 

ᐊᒻᒪᓗ ᐊᑐᐃᓐᓇᕈᑎᑦᓯᓗᓂᓗ ᑭᒡᒐᖅᑐᐃᔨᒥᑦ; 
(e) ᓈᒻᒪᑐᒥ ᐱᔪᓐᓇᐅᑎᖏᓐᓂᑦ ᑖᑦᓱᒪ ᐃᓅᑉ ᑕᐃᑲᓂ ᐊᕕᑦᑐᖅᓯᒪᔪᑎᒍ 5-ᒥᒃ. 

 
ᐱᔪᓐᓇᐅᑎᖏᓐᓂᑦ ᐅᖃᐅᑦᔪᐃᓂᖅ − ᑎᑎᕋᖅᓯᒪᔪᑎᒍ 

(3) ᑭᓯᐊᓂ ᐱᒍᓐᓇᕋᔭᙱᑐᐊᖅᐸᑦ ᑐᓂᓯᓂᕐᒥ ᐱᔪᓐᓇᐅᑎᖏᓐᓂᑦ ᐅᖃᐅᑦᔪᐃᓂᕐᒥᒃ 
ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ ᑎᑎᕋᖅᓯᒪᔪᑎᒍ ᐳᓛᕐᑎᓪᓗᒍ ᐅᕝᕙᓘᓐᓃᑦ 
ᐅᖃᖃᑎᖃᕈᓐᓇᓂᕐᒧᑦ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ, ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔨᒃ 
ᐊᑐᐃᓐᓇᐅᑎᑦᓯᓗᓂ ᐱᔪᓐᓇᕐᓂᖃᑦᓯᐊᓕᕈᓂ. 
 



94 

ᐳᓛᕆᐊᒃᑲᓂᖃᑦᑕᓂᖅ ᐅᕝᕙᓘᓐᓃᑦ ᐅᖃᖃᑎᖃᒃᑲᓂᕐᓘᓐᓃᑦ 
(4) ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔨᒃ ᐃᒪᐃᓐᓂᐊᖅᐳᖅ 

(a) ᐱᔪᓐᓇᓂᓕᒫᒥᓂᑦ ᓇᓗᓇᐃᖅᓯᓗᓂ ᑖᑦᓱᒪ ᐃᓅᑉ ᑐᑭᓯᒪᑦᓯᐊᕋᓗᐊᕐᒪᖔᑦ 
ᐱᔪᓐᓇᐅᑎᖏᓐᓂᑦ ᐅᖃᐅᑦᔪᐃᓂᕐᒧᑦ; 

(b) ᖃᐅᔨᑎᓪᓗᒍ ᑐᑭᒧᐊᖅᑎᓯᔨᒃ ᑎᑎᕋᖅᓯᒪᔪᑎᒍ ᑭᓯᐊᓂ ᑐᑭᓯᒪᑦᓯᐊᖏᑉᐸᑦ 
ᑖᓐᓇ ᐃᓄᒃ ᐱᔪᓐᓇᐅᑎᖏᓐᓂᑦ ᐅᖃᐅᑦᔪᐃᓂᒃᑯᑦ; ᐊᒻᒪᓗ 

(c) ᐳᓛᕆᐊᒃᑲᓂᕐᓂ ᐅᕝᕙᓘᓐᓃᑦ ᐅᖃᖃᑎᖃᒃᑲᓂᕐᓂᓘᓐᓃᑦ ᑖᑦᓱᒥᖓ 
ᐃᓄᒻᒥᒃ ᑕᐃᒫᑦᓴᐃᓇᖅ ᐱᔪᓐᓇᐅᑎᖏᓐᓂᑦ ᐅᖃᐅᑦᔪᐃᓂᕐᒧᑦ, ᑭᓯᐊᓂ 
ᑖᓐᓇ ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔨᒃ ᐅᑉᐱᒍᓱᑉᐸᑦ ᑖᓐᓇ ᐃᓄᒃ 
ᑐᑭᓯᖅᑲᔭᙱᑐᐊᖅᐸᑦ ᐱᔪᓐᓇᐅᑎᖏᓐᓂᑦ ᐅᖃᐅᑦᔪᐃᓂᕐᒥᒃ 
ᑕᐃᒪᐃᒍᑎᖃᓪᓗᓂ ᐃᓱᒪᒥᒍᑦ ᖃᓄᐃᓐᓂᖓᑕ. 

 
ᐊᖏᖅᑕᐅᖏᓐᓂᒃ 

(5) ᑭᓯᐊᓂ ᑖᓐᓇ ᐃᓄᒃ ᐅᖃᐅᓯᐅᔪᖅ ᖃᐅᔨᐃᒃᑲᐃᑦᔪᑎᒃᑯ ᐊᖏᙱᑐᐊᖅᐸᑦ 
ᐃᓗᓕᖏᓐᓂᑦ ᐱᔪᓐᓇᐅᑎᖏᓐᓂᑦ ᐅᖃᐅᑦᔪᐃᓂᕐᒧᑦ, ᑖᓐᓇ ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔨᒃ 

(a) ᑐᓂᓯᓂᐊᙱᓚᕐ ᐱᔪᓐᓇᐅᑎᖏᓐᓂᑦ ᐅᖃᐅᑦᔪᐃᓂᒃᑯᑦ ᐊᑖᓂ ᐃᓚᖓᑕ 
ᑖᑦᓱᒧᖓ ᐃᓄᒻᒧᑦ; ᑭᓯᐊᓂ 

(b) ᑐᓂᓯᒍᓐᓇᕐᑐᖅ ᐱᔪᓐᓇᐅᑎᖏᓐᓂᑦ ᐅᖃᐅᑦᔪᐃᓂᕐᒧᑦ ᐊᑖᓂ ᐃᓚᖓᑕ 
ᑎᒃᑯᐊᖅᑕᐅᔪᖅ. 

 
ᖃᐅᔨᒃᑲᐃᓂᖅ 

(6) ᑖᓐᓇ ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔨᒃ ᖃᐅᔨᑎᑦᓯᓗᓂ ᑐᑭᒧᐊᖅᑎᓯᔨᒧᑦ 
ᑎᑎᕋᖅᓯᒪᔪᑎᒍ ᐱᔪᓐᓇᕐᓂᖃᑦᓯᐊᓕᕈᓂ ᑭᖑᓂᐊᒍ 

(a) ᐊᑐᐃᓐᓇᐅᑎᑦᓯᓗᓂ ᐱᔪᓐᓇᐅᑎᖏᓐᓂᑦ ᐅᖃᐅᑦᔪᐃᓂᕐᒧᑦ ᑖᑦᓱᒧᖓ 
ᐃᓄᒻᒧᑦ ᐅᖃᐅᓯᐅᔪᖅ ᖃᐅᔨᒃᑲᐃᑦᔪᑎᒥᒃ ᑕᐃᑲᓂ ᐃᓚᖓ 72-ᒥᒃ; 

(b) ᐊᑐᐃᓐᓇᐅᑎᑦᓯᓗᓂ ᐱᔪᓐᓇᐅᑎᖏᓐᓂᑦ ᐅᖃᐅᑦᔪᐃᓂᕐᒧᑦ ᑖᑦᓱᒧᖓ 
ᑎᒃᑯᐊᖅᑕᐅᔪᖅ ᑖᑦᓱᒪ ᐃᓅᑉ; ᐊᒻᒪᓗ 

(c) ᐊᖏᙱᑑᓂᖓᑕ ᑕᐃᑲᓂ ᐃᓚᒃᑲᓐᓂᖓᓂ (5)-ᒥᒃ.  
 
ᑕᒪᐃᓐᓄᑦ ᐅᖃᐅᑦᔪᐃᓂᖅ ᐊᒻᒪᓗ ᐃᑲᔪᖅᑕᐅᓂᖅ 
74. (1) ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔨᒃ ᐃᒪᐃᓐᓂᐊᖅᐳᖅ, ᑖᑦᓱᒪ ᑐᑦᓯᕋᖅᑑᑉ ᐃᓄᒃ 
ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᔪᖅ  

(a) ᐊᑐᐃᓐᓇᐅᑎᑦᓯᓗᑎᒃ ᐅᖃᐅᑦᔪᐃᓂᒃᑯᑦ ᒪᓕᓪᓗᒋ ᐱᔪᓐᓇᐅᑎᖏᑕ ᑖᑦᓱᒪ 
ᐃᓅᑉ ᑕᐃᑲᓂ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᒥ; 

(b) ᐊᑐᐃᓐᓇᐅᑎᑦᓯᓗᑎᒃ ᐅᖃᐅᑦᔪᐃᓂᒃᑯᑦ ᐱᓕᕆᑦᔪᑎᖏᓐᓂᑦ ᑕᐃᑲᓂ 
ᐊᕕᑦᑐᖅᓯᒪᔪᑎᒍ 6-ᒥᒃ ᐊᒻᒪᓗ 7-ᒥᒃ; ᐊᒻᒪᓗ 

(c) ᐱᔪᓐᓇᕐᓂᓕᒫᒥᓂᑦ ᐃᑲᔪᖅᑐᐃᓗᑎᒃ ᐊᐅᓚᑦᓯᓂᖓᑕ ᐱᓕᕆᑦᔪᑎᖏᓐᓂᑦ 
ᑕᐃᑲᓂ ᐊᕕᑦᑐᖅᓯᒪᔪᑎᒍ 6-ᒥᒃ ᐊᒻᒪᓗ 7-ᒥᒃ; ᐃᓚᓕᐅᑎᓗᒋᑦ ᐅᑯᐊ 

(i) ᒪᓕᓪᓗᓂ ᑖᑦᓱᒥᖓ ᐃᓄᒻᒥᑦ ᑐᓂᕐᕈᑎᐅᔪᒪᙱᑐᓄᑦ 
ᐃᓕᑕᕆᔭᐅᓯᒪᔪᑦ, 

(ii) ᖃᐅᔨᓴᖃᑦᑕᓗᑎᒃ ᓄᓇᓕᓐᓂᑦ ᐃᑲᔪᖅᑐᐃᓂᒃᑯᑦ ᐸᕐᓇᐅᑎᓂᒃ, 
ᐊᒻᒪᓗ 

(iii) ᐃᑲᔪᓪᓗᑎᒃ ᐱᓯᒪᑦᓯᔪᒥ ᒪᓕᒐᖅᑎᒍ ᑭᒡᒐᑐᐃᓂᒃᑯᑦ. 
 
ᐅᖃᐅᑦᔪᐃᓂᖅ ᐊᒻᒪᓗ ᐃᑲᔪᖅᑐᐃᓂᖅ ᐊᓯᖏᓐᓂᑦ 

(2) ᑖᓐᓇ ᐃᓄᒃ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᒃᑯᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᔪᖅ 
ᑐᑦᓯᕋᒍᓐᓇᕐᐳᖅ ᐅᖃᐅᑦᔪᐃᓂᒃᑯᑦ ᐊᒻᒪᓗ ᐃᑲᔪᖅᑐᐃᓂᒃᑯᑦ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ 
ᑐᓂᔭᐅᓪᓗᑎᒃ ᐃᒻᒥᑯᑦ ᐅᕝᕙᓘᓐᓃᑦ ᐊᓯᐊᓄᑦ ᐃᓄᒻᒧᑦ. 
 
ᑕᒪᐃᓐᓄᑦ ᑐᓴᐅᒪᑦᔪᑏᑦ 

(3) ᐱᔪᓐᓇᐅᑎᑎᒍᑦ ᐃᑲᔪᖅᑐᐃᓂᒃᑯᑦ ᐱᔪᓐᓇᕐᑐᖅ, ᑐᑦᓯᕋᖅᑕᐅᓂᒃᑯᑦ, 
ᐊᑐᐃᓐᓇᐅᑎᑦᓯᓗᓂ ᑕᒪᐃᓐᓄᑦ ᑐᓴᐅᒪᑦᔪᑎᓂᒃ ᑖᑦᓱᒪ ᐱᖁᔭᕐᒥ ᐊᒻᒪᓗ ᑐᕌᖓᔪᓄᑦ ᐱᑦᔪᑕᐅᔪᓄᑦ. 

 
ᐊᕕᑦᑐᓯᒪᔪᑎᒍ 9 
ᐊᐅᓚᑕᐅᑎᑦᓯᓂᖅ 

 
ᒥᓂᔅᑕᐅᑉ ᑲᒪᒋᔭᕆᐊᓕᖏᑦ 
75. ᒥᓂᔅᑕ ᐃᒪᐃᓐᓂᐊᖅᐳᖅ 

(a) ᐅᖃᐅᑦᔪᐃᓗᓂ ᒐᕙᒪᒃᑯᓐᓄᑦ ᐱᑦᔪᑎᖏᑕ ᑐᕌᖓᔪᓄᑦ ᐃᓱᒪᒥᓄᑦ 
ᐊᔪᕈᑎᖃᖅᑐᓄᑦ ᑲᒪᒋᔭᐅᙱᑐᒃᑯᑦ ᓇᓗᓇᐃᖅᓯᒪᔪᑎᒍ ᐊᓯᖓᓂ 
ᐱᖁᔭᑎᒍᑦ; 

(b) ᐊᑐᐃᓐᓇᐅᑎᑦᓯᓗᑎᒃ ᐊᕐᕌᒍᑕᒫᕐᓯᐅᑎᓂᒃ ᐅᓂᒃᑳᓕᐊᑦ ᐃᓗᐊᓂ 
ᐱᖓᓲᔪᖅᑐᓂᒃ ᑕᖅᑭᓂᑦ ᐃᓱᖓᑕ ᑕᖅᑭᑕᒫ ᐊᕐᕌᒎᔪᒥ ᒪᓕᓪᓗᒋᑦ 
ᐃᓱᒪᒥᒍᑦ ᐊᔪᕈᑎᖃᖅᑐᓄᑦ ᐃᓄᐃᑦ ᓄᓇᕗᒻᒥᑦ ᐊᒻᒪᓗ ᐊᐅᓚᑕᐅᑎᑦᓯᓂᕐᒧᑦ 
ᑖᑦᓱᒪ ᐱᖁᔭᑎᒍ, ᐱᖃᓯᐅᑎᔪᒥ ᑖᒃᑯᓂᖓ 
(i) ᒥᓂᔅᑕᐅᑉ ᐱᓕᕆᑦᔪᑎᖏᓐᓂᑦ ᑕᐃᑲᓂ ᐊᕕᑦᑐᖅᓯᒪᔪᑎᒍ 2-ᒥᒃ, 
(ii) ᐅᓂᒃᑳᓕᐊᖑᔭᕆᐊᓖᑦ ᖃᓄᐃᓕᐅᕈᑕᐅᔪᐃᑦ, 
(iii) ᓄᓇᓕᓐᓂᑦ ᐃᑲᔪᖅᑕᐅᓂᖅ ᒪᒥᓴᕐᓂᕐᒧᑦ ᑎᓕᓯᑦᔪᑏᑦ, ᐊᒻᒪᓗ 
(iv) ᐱᔪᓐᓇᐅᑎᑎᒍᑦ ᐃᑲᔪᖅᑐᐃᔨᓄᑦ; ᐊᒻᒪᓗ 

(c) ᐅᖃᓕᒫᒐᐃᑦ ᐅᓂᒃᑳᓕᐊᖑᓯᒪᔪᑦ ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪᑦ 
ᐊᕕᑦᑐᖅᓯᒪᔪᒥ (b)-ᒥᒃ, ᐃᓚᒃᑲᓐᓂᖓᓃᑦᑐᑦ 76(2)-ᒥᒃ ᐊᒻᒪᓗ 78(1)-ᒥᒃ 
ᑕᐃᑲᓂ ᒪᓕᒐᓕᐅᕝᕕᒻᒥ ᓯᕗᓪᓕᐹᒥ ᑲᑎᒪᔨᐅᔪᒥ ᑭᖑᓂᐊᒍ ᐅᓂᒃᑳᓕᐊᑦ 
ᐊᑐᐃᓐᓇᕈᑦᑎᑕᐅᓚᐅᖅᑎᓪᓗᒍ ᐅᕝᕙᓘᓐᓃᑦ ᑐᓂᔭᐅᓚᐅᖅᑎᓪᓗᒋᑦ ᐊᒻᒪᓗ 
ᐊᑐᐃᓐᓇᐅᑎᑦᓯᔪᒥ ᐱᕕᑦᓴᕆᔭᖓᑕ ᐅᖃᓕᒫᒐᓕᐅᕐᓗᑎᒃ ᐅᓂᒃᑳᓕᐊᓂᑦ. 

ᓂᕈᐊᖅᑕᐅᓂᖓᑕ ᑐᑭᒧᐊᖅᑎᓯᐅᑉ ᐃᓱᒪᒥᒍ ᐊᔪᕈᑎᓖᑦ ᐊᒻᒪᓗ ᐅᐃᕆᓯᒪᓂᕐᒧᑦ 
76. (1) ᒥᓂᔅᑕ ᑎᒃᑯᐊᓯᒍᓐᓇᕐᐳᖅ ᑐᑭᒧᐊᖅᑎᓯᔨᒥ ᑖᑦᓱᒥᖓ ᐃᓱᒪᒥᒍ ᐊᔪᕈᑎᓖᑦ ᐊᒻᒪᓗ 
ᐅᐃᕆᓯᒪᓂᕐᒧᑦ. 
 
ᑕᑕᑎᕈᑎᒃᑯᑦ 

(2) ᑐᑭᒧᐊᖅᑎᓯᔨᒃ ᐊᖏᕈᑎᖃᒍᓐᓇᕐᐳᖅ ᑕᑕᑎᕈᑎᓂᒃ ᐱᑦᔪᑕᐅᔪᓂᒃ ᑖᑦᓱᒪᖓ ᐱᖁᔭᕐᒥ. 
 
ᒪᓕᒐᓕᐅᕐᓂᕐᒧᑦ ᐱᖁᔭᖅ 

(3) ᑖᓐᓇ ᒪᓕᒐᓕᐅᕐᓂᕐᒧᑦ ᐱᖁᔭᖅ ᑐᕌᖓᑦᔭᖏᓪᓚᕐ ᑕᑕᑎᕈᑎᓄᑦ ᐊᖏᖅᑕᐅᓯᒪᔪᒥ 
ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ. 
 
ᑐᓴᐅᒪᑎᑕᐅᔪᑦ ᐸᓖᓰᑦ 

(4) ᐊᐅᓚᑦᓯᔨ ᑐᓴᐅᒪᑎᒃᓯᔭᕆᐊᓕ ᐸᓖᓯᒃᑯᓐᓂ ᑖᒃᑯᓂᖓ ᑐᑭᓯᒋᐊᕈᑎᒃᓴᐃᑦ 
ᐊᑐᐃᓐᓇᐅᓂᖏᓐᓄᑦ ᑖᒃᑯᐊᓗ ᐃᓚᒋᔭᐅᔪᑦ ᐸᓖᓰᑦ ᓄᓇᓕᖕᓂᑦ ᑖᒃᑯᓄᖓ ᐃᑲᔫᑎᓂᐊᖅᑐᓄᑦ 
ᐃᓚᒋᔭᐅᔪᓄᑦ ᐸᓖᑎᓯᓄᑦ ᐱᔪᓐᓇᐅᑎᓕᖕᓄᑦ ᑲᒪᒋᒋᐊᓕᒻᒥᓂᒃ ᐱᓕᕆᐊᒃᓴᒥᓄᑦ ᐃᓚᖓᑎᒍ 
ᐱᖁᔭᐅᑉ, ᐊᒻᒪᓗ ᓇᓗᓇᐃᖅᑕᐅᓯᒪᔪᑦ ᐱᓕᕆᐊᒃᓴᖏᑦ ᐃᓚᒃᑲᓐᓂᖓᓂ 54(1.1) 
ᐊᒻᒪᓗ (1.2)-ᒥᒃ.  
 
ᐃᓱᒪᒥᒍ ᐊᔪᕈᑎᓖᑦ ᐱᔪᓐᓇᐅᑎᖏᓂᑦ ᖃᐅᔨᒪᔨᑕᖅᑎᓄᑦ 
77. ᑖᓐᓇ ᑐᑭᒧᐊᖅᑎᓯᔨᒃ ᐱᔪᓐᓇᕐᑐᖅ, ᑎᑎᕋᖅᓯᒪᔪᑎᒍ, ᑎᒃᑯᐊᓯᓪᓗᓂ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒥ ᑕᐃᒫ ᐃᓱᒪᒥᒍ ᐊᔪᕈᑎᓖᑦ ᐱᔪᓐᓇᐅᑎᖏᓂᑦ 
ᖃᐅᔨᒪᔨᑕᖅᑎᓄᑦ ᐱᑦᔪᑎᖏᓐᓂᑦ ᑖᑦᓱᒪ ᐱᖁᔭᐅᑉ ᑭᓯᐊᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᓯᒪᔪᖅ 

(a) ᖃᐅᔨᒪᓂᖃᕐᓗᓂ ᐃᓱᒪᒥᒍᑦ ᐊᔪᕈᑎᖃᖅᑐᓄᖅ ᐆᑦᑐᑎᖃᖃᑦᑕᑐᒥᒃ; ᐊᒻᒪᓗ 
(b) ᖃᐅᔨᒪᓂᖃᕐᓗᓂ ᐃᓄᓐᓄᑦ ᐱᔪᓇᐅᑎᖏᓐᓂᑦ ᐊᒻᒪᓗ ᐊᐅᓚᑦᓯᓂᕆᔭᖓᑕ 

ᒪᓕᒐᑦᑎᒍ ᑐᕌᖓᔪᒧᑦ ᑐᓂᕐᕈᑎᐅᔪᒪᙱᑐᓄᑦ ᐃᓱᒪᒥᒍ ᐊᔪᕈᑎᓕᓐᓄᑦ 
ᐱᔨᑦᓯᕋᖅᑎᓄᑦ, ᐱᖃᓯᐅᑎᔪᒥ ᐃᓚᖓᓂ 7-ᒥᒃ ᐊᒻᒪᓗ 9-ᒥᒃ ᑕᐃᑲᓂ 
ᑲᓇᑕᒥᐅᑦ ᒪᓕᒐᖅᑎᒍᑦ ᐱᔪᓐᓇᐅᑎᖏᓐᓂᑦ ᐃᓱᒪᖅᓱᕈᓐᓇᐅᑎᖏᓐᓂᓪᓗ. 

 
ᐃᑦᓯᕙᐅᑕᐅᑉ ᐊᕐᕌᒍᑕᒪᑦᓯᐅᑎᓂᒃ ᐅᓂᒃᑳᓕᐊᑦ 
78. (1) ᐃᑦᓯᕙᐅᑕᕆᔭᖅ ᐃᒪᐃᓐᓂᐊᖅᐳᖅ, ᐃᓗᐊᓂ ᐱᖓᓲᔪᖅᑐᓂ ᑕᖅᑭᓂᑦ ᐃᓱᖓᑕ 
ᑕᖅᑭᑕᒫᖅ ᐊᕐᕌᒎᔪᒥ, ᐊᑐᐃᓐᓇᐅᑎᑦᓯᓗᑎᒃ ᐊᒻᒪᓗ ᑐᓂᓯᓗᑎᒃ ᒥᓂᔅᑕᒧᑦ ᐊᕐᕌᒍᑕᒫᑦᓯᐅᑎᓂᒃ 
ᐅᓂᒃᑳᓕᐊᓂᒃ ᐱᑦᔪᑕᐅᔪᒥ ᐊᐅᓚᑦᓯᓂᕆᔭᖓᑕ ᑲᑎᒪᔨᓄᑦ. 
 
ᑲᑎᒪᐅᑎᖏᑕ ᑲᑎᒪᔩᑦ 

(2) ᑖᓐᓇ ᐃᑦᓯᕙᐅᑕᕆᔭᐅᔪᒃ ᐃᒪᐃᓐᓂᐊᖅᐳᖅ, ᐊᑕᐅᓯᕐᒥᓘᓐᓃᑦ ᐊᕐᕌᒍᑕᒫᑦ, 
ᑲᑎᒪᑎᑦᓯᓗᓂ ᐃᓘᓐᓇᖏᓐᓂᑦ ᑲᑎᒪᔨᓂᑦ. 

ᒪᓕᒋᐊᓕᓐᓂᑦ ᐱᓕᕆᑦᔪᑕᐅᔪᓂᒃ 
(3) ᑖᒃᑯᐊ ᑲᑎᒪᔩᑦ ᓴᖅᑭᑎᑦᓯᓗᑎᒃ ᒪᓕᒋᐊᓕᓐᓂᑦ ᐱᓕᕆᑦᔪᑕᐅᔪᓂᒃ ᒪᓕᓪᓗᒋᑦ 

ᐊᐅᓚᑕᐅᓂᕆᔭᖓᑕ ᖃᐅᔨᓇᓱᑦᑕᖃᕐᓂᐅ ᓯᕗᓂᐊᒍ ᓈᓚᑦᑏᑦ ᐊᐱᖅᓱᑕᐅᔪᑦᓴᓄᑦ 
ᐃᖅᑲᓇᐃᔮᑦᓴᒧᑦ. 
 
ᒪᓕᒐᓕᐅᕐᓂᕐᒧᑦ ᐱᖁᔭᖅ 

(4) ᒪᓕᒐᓕᐅᕐᓂᕐᒧᑦ ᐱᖁᔭᖅ ᑐᕌᖓᑦᔭᖏᓪᓚᕐ ᒪᓕᒋᐊᓕᓐᓂᑦ ᐋᖅᑭᓱᖅᑕᐅᓯᒪᔪᓂ 
ᑕᐃᑲᓂ ᐃᓚᒃᑲᓐᓂᖓᓂ (3)-ᒥᒃ. 

 
ᐊᕕᑦᑐᖅᓯᒪᔪᑎᒍ 10 

ᑕᒪᐃᓐᓄᑦ 
 

ᐅᐊᑦᓯᔭᐅᓂᒃᑯᑦ ᑎᓕᓯᑦᔪᑏᑦ ᐊᒻᒪᓗ ᐱᓂᕐᓗᒃᑐᓄᑦ ᒪᓕᒐᖓ ᑎᓕᓯᑦᔪᑏᑦ 
 
ᑐᑭᖏᑦ 
79. (1) ᑖᒃᑯᓂᖓ ᐃᓚᖓᓂ 80-ᒥᒃ ᐊᒻᒪᓗ 81-ᒥᒃ, “ᓇᓗᓇᐃᖅᑕᓯᒪᔪᖅ ᐃᓂᖃᕐᕕᒃ” 
ᑐᑭᖃᖅᐳᖅ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖓ ᑎᒃᑯᐊᑕᐅᓯᒪᔪᒃ ᑕᐃᑲᓂ 
ᐃᓚᒃᑲᓐᓂᖓᓂ (2)-ᒥᒃ. 
 
ᓇᓗᓇᐃᖅᑕᐅᓯᒪᔪᑦ ᐃᓂᖃᕐᕕᐅᔪᐃᑦ 

(2) ᒥᓂᔅᑕ ᐱᔪᓐᓇᕐᑐᖅ, ᑎᓕᓯᑦᔪᑎᒃᑯᑦ, ᑎᒃᑯᐊᓯᒍᓐᓇᕐᐳᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ ᓄᓇᕗᒻᒥᑦ ᑎᒍᓯᒍᓐᓇᕐᓗᑎᒃ, ᒪᒥᓴᕐᓂᐅᑉ 
ᐊᒻᒪᓗ ᖃᐅᔨᓴᖅᑕᐅᓂᖏᑕ ᐃᓅᑉ ᐅᖃᐅᓯᐅᔪᖅ ᑎᓕᓯᑦᔪᑎᐅᔪᒥ ᐊᑖᓂ ᐃᓚᖓ 80-ᒥᒃ 
ᐅᕝᕙᓘᓐᓃᑦ ᖃᐅᔨᓴᖅᑕᐅᓂᕐᒧᑦ ᑎᓕᓯᑦᔪᑎᒃ, ᐋᖅᑭᑦᓯᒪᓪᓗᑎᒃ ᐅᕝᕙᓘᓐᓃᑦ 
ᓇᔪᕝᕕᕆᓂᐊᖅᑕᖓᑕ ᑐᑭᑖᒍᑎᖓᑕ ᑕᐃᑲᓂ ᐊᕕᑦᑐᖅᓯᒪᔪᑎᒍ XXI.1-ᒥᒃ ᑖᑦᓱᒪ ᐱᓂᕐᓗᒃᑐᓄᑦ 
ᒪᓕᒐᖓᓂᑦ. 
 
ᑐᑦᓯᕋᐅᑎᒃ 
80. (1) ᑖᓐᓇ ᑐᑦᓯᕋᐅᑎᒃ ᑐᕌᖓᑦᔭᖏᓪᓚᕐ ᒪᒃᑯᒃᑐᒧᑦ ᓇᓗᓇᐃᖅᑕᐅᓯᒪᔪᒥ ᑕᐃᑲᓂ 
ᒪᒃᑯᒃᑐᓄᑦ ᐱᕋᔭᖃᑦᑕᖅᑐᓄᑦ ᐱᖁᔭᖅ ᐅᕝᕙᓘᓐᓃᑦ ᒪᒃᑯᒃᑐᓄᑦ ᐱᓂᕐᓗᓂᐅᑦ 
ᐃᖅᑲᖅᑐᐃᕕᓕᕆᓂᕐᒧᑦ ᐱᖁᔭᖅ (ᑲᓇᑕ). 
 
ᑎᓕᓯᑦᔪᑎᒃ ᐅᐊᑦᓯᔭᐅᒍᑎᖓᑕ 

(2) ᑭᓯᐊᓂ ᐃᖅᑲᑐᐃᔨᒃ ᐃᓱᒪᒋᔭᖓᑕ ᐱᑦᔪᖃᓪᓗᓂ ᐅᑉᐱᒍᓱᓪᓗᓂ ᑖᓐᓇ ᐃᓄᒃ 
ᓴᖅᑭᓯᒪᔪᒃ ᓯᕗᓂᖓᒍ ᑖᒃᑯᓄᖓ, ᐸᓯᔭᐅᓯᒪᔪᒃ ᐅᕝᕙᓘᓐᓃᑦ ᑎᒍᔭᐅᓯᒪᔪ ᐱᓂᕐᓘᑎᕕᓂᖓᑕ, 
ᐃᓱᒪᒥᑎᒍ ᐊᔪᕈᑎᖃᖅᑎᓪᓗᒍ, ᑖᓐᓇ ᐃᖅᑲᑐᐃᔨᑦ ᐱᔪᓐᓇᑐᖅ 

(a) ᑎᓕᓪᓗᒍᑦ ᑖᓐᓇ ᐃᓄᒃ ᑕᐃᑯᙵᓗᓂ ᓇᓗᓇᐃᖅᑕᐅᓯᒪᔪᒥ ᐃᓂᖃᕐᕕᒃ 
ᐅᕝᕙᓘᓐᓃᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ 

ᓇᓗᓇᐃᖅᑕᐅᓯᒪᔪᒥ ᑎᓕᓯᑦᔪᑎᒃᑯᑦ ᐅᐊᑦᓯᔭᐅᓂᐊᕐᓗᓂ ᖃᓄᑎᒍ 
ᐅᖓᑖᓐᓄᙱᑐ ᐅᓪᓗᓂᑦ 30-ᓂᒃ; ᐊᒻᒪᓗ 

(b) ᓇᓗᓇᐃᖅᓯᓗᓂ ᑎᓕᓯᑦᔪᑎᒃᑯ ᖃᖓᒃᑯ ᐃᓗᐊᓂ ᓲᕐᓗ ᑖᓐᓇ ᐃᓄᒃ 
ᓅᑕᐅᕆᐊᖃᓪᓗᓂ ᓇᓗᓇᐃᖅᑕᐅᓯᒪᔪᒥ ᐃᓂᖃᕐᕕᐅᔪᒥ ᐅᕝᕙᓘᓐᓃᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓐᓄᑦ ᐊᒻᒪᓗ 
ᓇᓪᓕᐊᑐᐃᓐᓇᖅ ᒪᓕᑦᑕᐅᒋᐊᖃᓐᓂᖏᑦ ᐊᒻᒪᓗ ᖃᓄᐃᓕᖓᓂᖏ ᑖᑦᓱᒪ 
ᐃᖅᑲᑐᐃᔨᐅᑉ ᐃᓱᒪᒋᔭᖓᑕ ᓈᒻᒪᑐᒥ. 

 
ᓇᓗᓇᐃᕈᑎᑦᓴ ᑎᓕᓯᑦᔪᐅᑎᔪᒧᑦ 

(3) ᑖᑦᓱᒪ ᐃᓱᒪᒋᔭᖓᑕ ᐃᖅᑲᑐᐃᔨᐅᕐ ᑕᐃᑲᓂ ᐃᓚᒃᑲᓂᖓᓂ (2)-ᒥᒃ 
(a) ᐃᑲᔪᖅᑕᐅᕆᐊᓕᒃ ᑖᑦᓱᒧᖓ ᓇᓗᓇᐃᕈᑎᑦᓴᐅᔪᒧᑦ; ᐊᒻᒪᓗ 
(b) ᑭᓯᐊᓂ ᐃᖅᑲᑐᐄᑎᑦᓯᔪ ᐃᑲᔪᖅᑎᖓ ᐊᒻᒪᓗ ᐸᓯᔭᑦᓴᐅᔪᒃ ᐊᖏᕈᑎᖃᑉᐸᑕ, 

ᐃᑲᔪᖅᑐᑕᐅᓪᓗᑎᒃ ᑎᑎᕋᖅᓯᒪᔪᑎᒍ ᐅᓂᒃᑳᓕᐊᓂ ᑖᑦᓱᒪ ᓘᑦᑖᑎᒍ 
ᐃᖅᑲᓇᐃᔮᓖᕐᒧᑦ. 

 
ᐅᓂᑦᑎᑕᐅᓂᖅ 

(4) ᑕᐃᒪ ᐃᓄᒃ ᑎᓕᒍᑕᐅᔪᒃ ᑕᐃᑲᓂ ᐃᓚᒃᑲᓂᖓᓂ (2)-ᒥᒃ ᑕᐃᑯᖓ 
ᓇᓗᓇᐃᖅᑕᐅᓯᒪᔪᒥ ᐃᓂᖃᕐᕕᐅᔪᒥ ᐅᕝᕙᓘᓐᓃᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ 
ᐃᓂᖃᕐᕕᖏᓄᑦ ᐅᐊᑦᓯᔭᐅᓂᐊᖅᑎᓗᒍ ᐅᓂᑦᑎᑕᐅᓪᓗᓂ ᑕᐃᑲᓂ ᐃᓂᖃᕐᕕᐅᔪᒧᑦ ᓲᕐᓗ 
ᐋᓐᓂᐊᕕᖕᒥ ᐅᓂᒃᓯᒪᔪᒃ ᐊᒻᒪᓗ ᐊᑐᐃᓐᓇᐅᑎᑦᓯᓗᓂ ᑲᒪᒋᔭᐅᓂᕐᒧᑦ ᐊᒻᒪᓗ ᒪᒥᓴᕐᓂᐅᔪᒧᑦ 
ᓈᒻᒪᑐᒥ ᖃᓄᐃᓕᖓᓂᖓᑕ ᑖᑦᓱᒪ ᐃᓅᑉ ᐱᔪᓐᓇᐅᑎᖃᖅᑐᒧ ᑖᑦᓱᒪ ᐱᖁᔭᑎᒍ ᐊᒻᒪᓗ 
ᑎᓕᓯᑦᔪᑎᒃᑯᑦ. 
 
ᐱᔪᓐᓇᐅᑎᖏᑦ 

(5) ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, ᑖᓐᓇ ᐃᓄᒃ ᑎᓕᔭᐅᒍᑎᓕᒃ ᑕᐃᑲᓂ 
ᐃᓚᒃᑲᖓᓂᖓ (2)-ᒥᒃ ᑕᐃᑯᖓ ᓇᓗᓇᐃᖅᑕᐅᓯᒪᔪᒥ ᐃᓂᖃᕐᕕᒧᑦ ᐅᕝᕙᓘᓐᓃᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ ᐅᐊᑦᓯᔭᐅᓚᖓᑎᓪᓗᒍ 

(a) ᑕᐃᒫᑦᓴᐃᓇᖅ ᐊᑦᔨᓴᐃᓐᓇᖓᓂ ᑲᒪᒋᔭᐅᕆᐊᓕ ᐊᒻᒪᓗ ᒪᒥᓴᕐᓂᑯᑦ ᑕᐃᒫ 
ᑐᓂᔭᐅᓯᒪᕋᕐᓂᖓᓄᑦ ᐅᖃᐅᓯᐅᓯᒪᑉᐸᑕ ᐃᓕᑕᕆᔭᐅᑦᔪᑎᒻᒥᒃ 
ᑐᓂᕐᕈᑎᐅᔪᒪᖏᑐᓄᑦ ᐅᓂᑦᑎᑕᐅᒍᒪᕋᓂ; ᐊᒻᒪᓗ 

(b) ᐅᖃᐅᓯᐅᔪᒃ ᑎᓕᓯᑦᔪᑎᐅᔪᒥ, ᑕᐃᒫᑦᓴᐃᓇᖅ ᐱᔪᓐᓇᐅᑎᖃᖅᐳᖅ ᑕᐃᒫ 
ᐅᖃᐅᓯᐅᓯᒪᑉᐸᑕ ᐃᓕᑕᕆᔭᐅᑦᔪᑎᒻᒥᒃ ᑐᓂᕐᕈᑎᐅᔪᒪᖏᑐᓄᑦ 
ᐅᓂᑦᑎᑕᐅᒍᒪᕋᓂ. 

 
ᑎᑎᕋᖅᑕᐅᓯᒪᔪ ᐅᓂᒃᑳᓕᐊᑦ 

(6) ᐃᓱᓕᓚᐅᙲᓇᖅᑎᓗᒍ ᑎᓕᓯᑦᔪᑎᐅᔪᒃ ᐋᖅᑭᑕᐅᓯᒪᔪᒥ ᑕᐃᑲᓂ 
ᐃᓚᒃᑲᓂᖓᓂ (2)-ᒥᒃ, ᓘᒃᑖᖑᓂᕐᒧᑦ ᐃᖅᑲᓇᐃᔮᓕᒃ ᖃᐅᔨᓴᖅᑐᕕᓂᖅ ᑖᑦᓱᒥᖓ ᐃᓄᒻᒥᒃ 
ᑕᐃᑰᓇ ᑎᓕᓯᑦᔪᑎᒃᑯᑎᒍ ᐊᑐᐃᓐᓇᐅᑎᑦᓯᕋᔭᖅᑐᖅ ᑎᑎᕋᖅᑕᐅᓯᒪᔪᒥ ᐅᓂᒃᑳᓕᐊᒥᒃ 
ᐃᖅᑲᑐᐃᔨᒧᒃ ᑕᐃᒫ ᐃᓱᒪᒥᑎᒍ ᖃᓄᐃᓕᖓᓂᖓᑕ ᑖᑦᓱᒪ ᐃᓅᑉ. 

ᕿᒥᕐᕈᑕᐅᓂᖃᙱᑐᖅ ᐅᕝᕙᓘᓐᓃᑦ ᖁᑦᓯᓂᖅᓴᒧᑦ ᐅᓐᓂᓗᕐᓂᖅ 

(7) ᕿᒥᕐᕈᑕᐅᓂᖃᙱᑐᖅ ᐅᕝᕙᓘᓐᓃᑦ ᖁᑦᓯᓂᖅᓴᒧᑦ ᐅᓐᓂᓗᕐᓂᖅ ᑕᐃᑲᓃᑉᐳ ᐊᑖᓂ 
ᐱᖁᔭᐅᑦ ᐱᓯᒪᔪᒥ ᑎᓕᓯᑦᔪᑎᒃᑯᑦ ᐋᖅᑭᑕᐅᓯᒪᔪᒥ ᐃᓚᒃᑲᓂᖓᓂ (2)-ᒥᒃ. 
 
ᐱᓂᕐᓗᑐᓄᑦ ᒪᓕᒐᖓ ᐋᓐᓂᐊᕕᖕᒥ ᐅᓂᑦᓯᒪᔪᓄᑦ 
81. (1) ᑕᐃᒪ ᐃᓄᒃ ᑕᐃᑲᓃᑦᑐ, ᑕᐃᑲᓂ ᐊᕕᑦᑐᓯᒪᔪᑎᒍ XX.1-ᒥᒃ ᑖᑦᓱᖓ ᐱᓂᕐᓗᑐᓄᑦ 
ᒪᓕᒐᖓᓂ, ᑎᓕᒍᑕᐅᕗᒃ ᑎᒍᔭᐅᓯᒪᒧᒃ ᓇᓗᓇᐃᖅᑕᐅᓯᒪᔪᒥ ᐃᓂᖃᕐᕕᖓᓄᑦ ᐅᓂᑦᑎᑕᐅᕆᐊᓕᒃ 
ᑕᐃᑯᙵ ᓇᓗᓇᐃᖅᑕᐅᓯᒪᔪᒥ ᐃᓂᖃᕐᕕᖓᓄᑦ ᐋᓐᓂᐊᕕᖕᒥ ᐅᓂᑦᓯᒪᔪᓄᑦ ᐊᒻᒪᓗ 
ᐊᑐᐃᓐᓇᐅᑎᑦᓯᓗᓂ ᑲᒪᒋᕆᔭᐅᓂᕐᒧᑦ ᐊᒻᒪᓗ ᒪᒥᓴᕐᓂᐅᔪᒧᑦ ᓈᒻᒪᑐᒧ ᖃᓄᐃᓕᖓᓂᖓᑕ ᑖᑦᓱᒪ 
ᐃᓅᑉ ᐱᔪᓐᓇᓂᖃᖅᑎᑕᐅᔪ ᑕᐃᑰᓇ ᐱᖁᔭᑎᒍ ᐊᒻᒪᓗ ᑎᓕᓯᑦᔪᑎᒃᑯᑦ. 
 
ᐱᔪᓐᓇᐅᑎᖏᑦ 

(2) ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, ᑖᓐᓇ ᐃᓄᒃ ᑎᓕᔭᐅᒍᑎᓕᒃ ᑎᒍᔭᐅᒪᔪᒃ 
ᓇᓗᓇᐃᖅᑕᐅᓯᒪᔪᒥ ᐃᓂᖃᕐᕕᖓᓂ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ 

(a) ᑕᐃᒫᑦᓴᐃᓇᖅ ᐊᑦᔨᓴᐃᓐᓇᖓᓂ ᑲᒪᒋᔭᐅᕆᐊᓕ ᐊᒻᒪᓗ ᒪᒥᓴᕐᓂᑯᑦ ᑕᐃᒫ 
ᑐᓂᔭᐅᓯᒪᕋᕐᓂᖓᓄᑦ ᐅᖃᐅᓯᐅᓯᒪᑉᐸᑕ ᐃᓕᑕᕆᔭᐅᑦᔪᑎᒻᒥᒃ 
ᑐᓂᕐᕈᑎᐅᔪᒪᖏᑐᓄᑦ ᐅᓂᑦᑎᑕᐅᒍᒪᕋᓂ; ᐊᒻᒪᓗ 

(b) ᐅᖃᐅᓯᐅᔪᒃ ᑕᐃᑲᓂ ᐱᓂᕐᓗᑐᓄᑦ ᒪᓕᒐᖓᓂ ᐊᒻᒪᓗ ᖃᐅᔨᓴᖅᑕᐅᓂᕐᒧ 
ᑎᓕᓯᑦᔪᑎᒃ, ᐋᖅᑭᓯᒪᓪᓗᑎᒃ ᐅᕝᕙᓘᓐᓃᑦ ᓇᔪᕝᕕᕆᓂᐊᖅᑕᖓᑕ 
ᑐᑭᑖᒍᑎᖓᑕ, ᑕᐃᒫᑦᓴᐃᓇᖅ ᐱᔪᓐᓇᐅᑎᖃᖅᐳᖅ ᑕᐃᒫ ᐅᖃᐅᓯᐅᓯᒪᑉᐸᑕ 
ᐃᓕᑕᕆᔭᐅᑦᔪᑎᒻᒥᒃ ᑐᓂᕐᕈᑎᐅᔪᒪᖏᑐᓄᑦ ᐅᓂᑦᑎᑕᐅᒍᒪᕋᓂ. 

 
ᐊᑐᖁᔭᐅᓯᒪᔪᑦ ᖃᐅᔨᓴᖅᑕᐅᓂᐅᔪᒧᑦ 

(3) ᑖᓐᓇ ᐃᓄᒃ ᑎᓕᒍᔭᐅᕗᒃ ᑎᒍᔭᐅᓯᒪᒧᒃ ᓇᓗᓇᐃᖅᑕᐅᓯᒪᔪᒥ ᐃᓂᖃᕐᕕᖓᓄᑦ 
ᐱᔪᓐᓇᐅᑎᑎᒍ ᑎᓕᓯᑦᔪᑎᒃᑯ ᐋᖅᑭᑕᐅᓯᒪᔪᒥ ᑕᐃᑰᓇ ᐱᓂᕐᓗᑐᓄᑦ ᒪᓕᒐᖓᓄᑦ, ᖃᐅᔨᓪᓗᑎᒃ 
ᑕᐃᒃᑯᐊ ᐃᓱᒪᖃᑦᓯᐊᖏᓐᓂᖓᓄᑦ ᐃᖅᑲᖅᑐᖅᑕᐅᔪᓐᓇᖏᑐ ᑕᐃᒪᐄᓐᓂᖓᓄᑦ ᐃᓱᒪᒥᑎᒍ 
ᐊᔪᕈᑎᖃᖅᑎᓪᓗᒍ ᐅᕝᕙᓘᓐᓃᑦ ᐱᓂᕐᓗᓂᒃᑯᑦ ᐸᓯᔭᑦᓴᐅᒍᓐᓇᐃᓗᑎᒃ ᑕᐃᒪᐄᓐᓂᖓᓄᑦ 
ᐃᓱᒪᒥᑎᒍ ᐊᔪᕈᑎᖃᖅᑎᓪᓗᒍ ᑕᐃᒪᐃᒋᐊᓕᒃ, ᐃᓗᐊᓂ 72-ᓂᒃ ᐃᑲᕐᕋᓂ ᐃᓱᓕᓚᐅᖅᑎᓐᓇᒍ 
ᑎᒍᔭᐅᒪᒍᑎᖓᑕ, ᖃᐅᔨᓴᖅᑕᐅᓗᓂ ᓘᑦᑖᑎᒍ ᐃᖅᑲᓇᐃᔮᓖᕐᒧᑦ ᓇᓗᓇᐃᖅᓯᓂᐊᕐᓗᓂ ᓲᕐᓗ 
ᐃᓕᑕᕆᔭᐅᑦᔪᑎᒻᒥᒃ ᑐᓂᕐᕈᑎᐅᔪᒪᖏᑐᓄᑦ ᐅᓂᑦᑎᑕᐅᒍᒪᕋᓂ ᑖᑦᓱᒪ ᐃᓅᑉ ᓴᖅᑭᑕᐅᕆᐊᖃᖅᐳᖅ. 
 
ᐊᑐᓕᖅᑎᑕᐅᓂᖓ 

(4) ᐃᓕᑕᕆᔭᐅᑦᔪᑎᐅᔪᒥ ᑐᓂᕐᕈᑎᐅᔪᒪᙱᑐᓄᑦ ᐅᓂᑦᑎᑕᐅᒍᒪᕋᓂ ᓴᖅᑭᑕᐅᓯᒪᔪᒥ 
ᒪᓕᓪᓗᒋᑦ ᖃᐅᔨᓴᖅᑕᐅᓂᖓᑕ ᑕᐃᑲᓂ ᐃᓚᒃᑲᓂᖓᓂ (3)-ᒥᒃ ᐊᑐᓕᖅᑎᑕᐅᓕᕐᓗᓂ 
ᐃᓱᓕᑕᐅᖅᑎᓗᒍ ᑎᒍᔭᐅᒪᓂᐅᖓᑕ ᑖᑦᓱᒪ ᐃᓅᑉ ᑕᐃᑲᓂ ᐱᓂᕐᓗᑐᓄᑦ ᒪᓕᒐᖓᓂ. 

ᑭᒡᓕᖃᓂᖓ ᐊᑭᓖᑦᔪᑎᒋᕈᓐᓇᓂᖓᓄᑦ 
 
ᓴᐳᑦᔭᐅᓂᖅ 
82. ᑖᓐᓇ ᒥᓂᔅᑕ, ᑐᑭᒧᐊᖅᑎᓯᔨᓪᓗ, ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒥ, 
ᑎᒃᑯᐊᖅᑕᐅᔪᖅ ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖓᑕ ᐃᓄᒃ ᐅᕝᕙᓘᓐᓃᑦ ᑎᒥᐅᔪᒃ 
ᐊᑭᓖᑦᑐᓴᐅᖏᓪᓚᒃ ᓱᓇᑐᐃᓐᓇᒥ ᐊᓯᐅᔨᓂᖓᑕ ᐅᕝᕙᓘᓐᓃᑦ ᓱᕋᕐᓂᖓᑕ ᐊᑦᓱᕉᑎᒋᓪᓗᒍ 
ᓱᓇᑐᐃᓐᓇᒧᑦ ᑕᐃᒪᑕᕕᓂᐅᓪᓗᓂ ᐅᕝᕙᓘᓐᓃᑦ ᑕᐃᒪᐃᑕᐅᓐᓂᖏᑉᐸ ᑖᒃᑯᓄᖓ 
ᐱᓇᓱᑦᓯᐊᕋᓗᐊᖅᑎᓗᒍ ᐊᐅᓚᑦᓯᓂᖃᕐᓗᑎᒃ ᐊᐅᓚᓂᖓᑕ ᑖᑦᓱᒪ ᐱᖁᔭᑎᒍ. 

 
ᐊᖏᕈᑏᑦ 

 
ᐊᒥᓱᐃᑦ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᑲᓇᑕᒥ ᐱᔨᑦᓯᕋᖅᑎᖏ ᐊᖏᕈᑎᐅᔪᓂᑦ 
83. (1) ᑖᓐᓇ ᒥᓂᔅᑕ ᐱᔪᓐᓇᑐᖅ, ᑭᒡᒐᑐᐃᓪᓗᓂ ᓄᓇᕘᑦ ᒐᕙᒪᒃᑯᖏᓐᓂᑦ, ᑕᐃᑯᙵᓗᓂ 
ᐊᖏᕈᑎᐅᔪᓂ ᑖᒃᑯᓄᖓ ᒐᕙᒪᒃᑯᖏ ᑲᓇᑕᒥ, ᒐᕙᒪᒃᑯᑦ ᓄᓇᐃᑦ ᑭᓪᓕᓕᐅᖅᓯᒪᔪᐃᑦ ᐅᕝᕙᓘᓐᓃᑦ 
ᐊᓯᐊᓂ ᐅᑭᐅᖅᑕᖅᑐᕐᒦᑦᑐᓄ ᐅᕝᕙᓘᓐᓃᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ 
ᑕᐃᑲᓂ ᓄᓇᐃᑦ ᑭᓪᓕᓕᐅᖅᓯᒪᔪᐃᑦ ᐅᕝᕙᓘᓐᓃᑦ ᐊᓯᐊᓂ ᐅᑭᐅᖅᑕᖅᑐᕐᒦᑦᑐᓄ  

(a) ᐊᓪᓚᑎᖓᓄᑦ, ᑲᒪᒋᔭᐅᓂᖓᑕ ᐅᐊᑦᓯᔭᐅᓪᓗᓂ, ᖃᐅᔨᓴᖅᑕᐅᓂᖓ, 
ᖃᐅᔨᓴᖅᑕᐅᑎᓪᓗᒍ, ᒪᒥᓴᕐᓂᐅᑦ ᐅᕝᕙᓘᓐᓃᑦ ᑎᒍᔭᐅᓯᒪᓂᖓᑕ ᑖᑦᓱᒪ 
ᐃᓅᑉ ᓲᕐᓗ ᐃᓱᒪᒥᑎᒍ ᐊᔪᕈᑎᖃᖅᑐᒧᑦ 
(i) ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓐᓄᑦ ᓄᓇᕗᒻᒥᑦ, 

ᐅᕝᕙᓘᓐᓃᑦ 
(ii) ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ ᓄᓇᐃᑦ 

ᑭᓪᓕᓕᐅᖅᓯᒪᔪᐃᑦ ᐅᕝᕙᓘᓐᓃᑦ ᐊᓯᐊᓂ ᐅᑭᐅᖅᑕᖅᑐᕐᒦᑦᑐᓄ; 
ᐊᒻᒪᓗ 

(b) ᓅᑕᐅᕈᑎᖓᑕ ᑕᐃᑯᖓ ᐅᕝᕙᓗᓐᓃᑦ ᑖᕙᙵ ᐃᓂᖃᕐᕕᐅᔪᓄ 
ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪᐃᑦ ᐊᕕᑦᑐᓯᒪᔪᓐᓂᑦ (a)-ᒥᒃ. 

 
ᑐᓴᐅᒪᑦᔪᑏᑦ − ᑐᓂᓯᖃᑦᑕᐅᑎᓂᒃᑯᑦ 

(2) ᐊᖏᕈᑎᐅᓯᒪᔪᒥ ᑕᐃᑲᓂ ᐃᓚᒃᑲᓂᖓᓂ (1)-ᒥᒃ ᐃᓗᓕᖃᕆᐊᖃᑦᑐᐃᑦ ᒪᓕᓪᓗᒋᑦ 
ᑲᑎᖅᓱᓯᒪᔪᓂ, ᐊᑐᖅᑕᐅᓯᒪᔪᑦ, ᓴᖅᑭᑎᑦᓯᓗᑎᒃ ᐅᕝᕙᓘᓐᓃᑦ ᑕᐅᖅᓰᓗᑎᒃ ᓇᒻᒥᓂ ᐃᓱᒪᒥᑎᒍ 
ᐊᔪᕈᑎᖃᖅᑐᓄ ᑐᓴᐅᒪᑦᔪᑎᓂ ᑖᑦᓱᒪ ᐃᓅᑉ ᓅᑕᐅᓯᒪᔪᒧᑦ ᓄᓇᕗᒻᒥᑦ, ᐱᖃᓯᐅᑎᔪᒥ 
ᐃᓗᓕᖏᓐᓂᑦ ᑖᒃᑯᓂᖓ 

(a) ᐊᑐᐃᓐᓇᐅᑎᑦᓯᓗᑎᒃ ᑖᒃᑯᓂᖓ ᓇᒻᒥᓂ ᐃᓱᒪᒥᑎᒍ ᐊᔪᕈᑎᖃᖅᑐᓄ 
ᑐᓴᐅᒪᑦᔪᑎᓂ ᑲᑎᖅᓱᑕᐅᓯᒪᔪᓂ, ᐊᑐᖅᑕᐅᓯᒪᔪᑦ, ᓴᖅᑭᑎᑦᓯᓗᑎᒃ 
ᐅᕝᕙᓘᓐᓃᑦ ᑕᐅᖅᓰᓂᒃᑯᑦ ᑕᐃᑲᓂ ᐊᖏᕈᑎᐅᓯᒪᔪᒥ 
ᐊᑐᖅᑕᐅᑲᓂᙱᑐᐃᓐᓇᕆᐊᓕᒃ ᐅᕝᕙᓘᓐᓃᑦ 
ᓴᖅᑭᑕᐅᒃᑲᓂᒍᓐᓇᐃᓗᓂ ᓇᓪᓕᐊᓄᑐᐃᓐᓇᖅ ᐱᑦᔪᑕᐅᔪᓂ 
ᐊᓯᖓᑎᒍ ᐊᑐᐃᓐᓇᐅᑎᑦᓯᓗᑎᒃ ᐊᓪᓚᑎᖃᑦᓯᐊᓪᓗᑎᒃ, 
ᑲᒪᒋᔭᐅᓂᖓᑕ ᐅᐊᑦᓯᔭᐅᓪᓗᓂ, ᖃᐅᔨᓴᖅᑕᐅᓂᖓ, 

ᖃᐅᔨᓴᖅᑕᐅᑎᓪᓗᒍ, ᒪᒥᓴᕐᓂᐅᑦ ᐅᕝᕙᓘᓐᓃᑦ ᑎᒍᔭᐅᓯᒪᓂᖓᑕ 
ᑖᑦᓱᒪ ᐃᓅᑉ ᓲᕐᓗ ᐃᓱᒪᒥᑎᒍ ᐊᔪᕈᑎᖃᖅᑐᒧᑦ, ᑭᓯᐊᓂ ᑐᕌᖓᑉᐸ 
ᒪᓕᒐᓕᕆᓂᕐᒧᑦ ᒪᓕᖁᔭᐅᓯᒪᔪᓂ ᐊᑐᕐᓂᑯᒃ ᐅᕝᕙᓘᓐᓃᑦ 
ᓴᖅᑭᑕᐅᓂᒃᑯᑦ; 

(b) ᑭᓯᐊᓂ ᑖᒃᑯᐊ ᑐᖅᑯᑕᐅᓯᒪᔪᑦ ᑎᑎᖅᑲᖁᑎᓄᑦ ᐱᖁᔭᖓᓂ 
ᐅᕝᕙᓘᓐᓃᑦ ᒪᓕᒃᑕᐅᒋᐊᓕᓐᓄᑦ ᐊᓯᐊᓄᑦ ᑲᓇᑕᒥ ᒪᓕᒐᐃᑦ ᐃᓗᐊᓂ 
ᐊᐅᓚᑕᐅᔪᓐᓇᖅᑐᑦ ᑲᓇᑕᒥ ᐊᑐᓐᓇᐅᑎᑦᓯᔭᒍᓐᓇᐃᑎᓪᓗᒋᑦ 
ᐱᓯᒪᔭᐅᔪᐃ ᐊᒻᒪᓗ ᓱᕋᖅᑕᐅᕆᐊᖃᕐᓂᖓᑕ ᓇᒻᒥᓂ ᐃᓱᒪᒥᑎᒍ 
ᐊᔪᕈᑎᖃᖅᑐᓄ ᑐᓴᐅᒪᑦᔪᑎᓂ ᑲᑎᖅᓱᑕᐅᓯᒪᔪᓂ, ᐊᑐᖅᑕᐅᓯᒪᔪᑦ, 
ᓴᖅᑭᑎᑦᓯᓗᑎᒃ ᐅᕝᕙᓘᓐᓃᑦ ᑕᐅᖅᓰᓂᒃᑯᑦ ᑕᐃᑰᓇ ᐊᖏᕈᑎᒃᑯᑦ, 
ᐊᑐᐃᓐᓇᐅᑎᔪᓂ ᐱᓯᒪᔭᐅᔪᓂᑦ ᐊᒻᒪᓗ ᓱᕋᖅᑕᐅᕆᐊᖃᕐᓂᖓᑕ 
ᓇᓗᓇᐃᒃᑯᑎᑦᓯᒪᔪᒥ ᑐᓴᒪᑦᔪᑎᐅᓚᖓᔪᓂ; 

(c) ᐊᑐᐃᓐᓇᐅᑎᑦᓯᓗᑎᒃ ᑕᒃᑯᓂᖓ ᓇᒻᒥᓂ ᐃᓱᒪᒥᑎᒍ ᐊᔪᕈᑎᖃᖅᑐᓄ 
ᑐᓴᐅᒪᑦᔪᑎᓂ ᑲᑎᖅᓱᑕᐅᓯᒪᔪᓂ, ᐊᑐᖅᑕᐅᓯᒪᔪᑦ, ᓴᖅᑭᑎᑦᓯᓗᑎᒃ 
ᐅᕝᕙᓘᓐᓃᑦ ᑕᐅᖅᓰᓂᒃᑯᑦ ᑕᐃᑲᓂ ᐊᖏᕈᑎᐅᓯᒪᔪᒥ 
ᑐᓴᖅᑕᐅᒋᐊᖃᙱᑎᓪᓗᒍ; ᐊᒻᒪᓗ 

(d) ᓴᖅᑮᓗᑎᒃ ᓴᓇᕐᕈᑎᓐᓂ ᑲᒪᒋᔭᐅᖃᕐᓂᖓᓄᑦ 
ᑐᓴᖅᑕᐅᑎᔭᐅᕆᖃᙱᓂᖏᓐᓄᑦ ᐊᒻᒪᓗ ᓴᐳᑦᔭᐅᓂᖓᑕ ᓇᒻᒥᓂ 
ᐃᓱᒪᒥᑎᒍ ᐊᔪᕈᑎᖃᖅᑐᓄ ᑐᓴᐅᒪᑦᔪᑎᓂ ᑲᑎᖅᓱᑕᐅᓯᒪᔪᓂ, 
ᐊᑐᖅᑕᐅᓯᒪᔪᑦ, ᓴᖅᑭᑎᑦᓯᓗᑎᒃ ᐅᕝᕙᓘᓐᓃᑦ ᑕᐅᖅᓰᓂᒃᑯᑦ ᑕᐃᑲᓂ 
ᐊᖏᕈᑎᐅᓯᒪᔪᒥ. 

 
ᐃᓗᓂᖏᑦ ᑐᓴᐅᒪᑦᔪᑎᐅᑉ 

(3) ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᒥ ᓄᑎᑦᓯᖃᑦᑕᑐᒧᑦ ᐃᓄᒻᒥᒃ 
ᑕᐃᑲᙵ ᓄᓇᕗᒥᑦ ᑕᐃᑰᖓ ᐊᖏᕈᑎᒃᑯᑦ ᐃᓕᔭᐅᓯᒪᔪᒧᑦ ᑕᒫᓂ ᐃᓚᖓᓂ 
ᐊᑐᐃᓐᓇᐅᑎᑦᓯᓗᓂ ᑐᓴᐅᒪᑦᔪᑎᒥ ᑎᑎᕋᖅᓯᒪᔪᑎᒍ ᒪᓕᒍᑎᖃᕐᓗᑎᒃ ᓲᕐᓗ ᓇᒻᒥᓂ 
ᐃᓱᒪᒥᑎᒍ ᐊᔪᕈᑎᖃᖅᑐᓄ ᑐᓴᐅᒪᑦᔪᑎᓂ ᐃᓱᒪᒋᓪᓗᒋᑦ ᑖᒃᑯᓄᖓ ᑲᑎᖅᓱᑕᐅᓯᒪᔪᓂ, 
ᐊᑐᖅᑕᐅᓯᒪᔪᑦ, ᓴᖅᑭᑎᑦᓯᓗᑎᒃ ᐅᕝᕙᓘᓐᓃᑦ ᑕᐅᖅᓰᓂᒃᑯᑦ ᑕᐃᑲᓂ ᐊᖏᕈᑎᐅᓯᒪᔪᒥ 
ᐅᑯᓄᖓ 

(a) ᑭᓯᐊᓂ ᑕᐃᒪᐃᑉᐸᑕ ᐊᑲᐅᙱᑐᓚᖓᑎᓪᓗᒍ ᑖᑦᓱᒪ ᐃᓄᒻᒧᑦ, ᑖᓐᓇ 
ᐃᓄᒃ; ᐊᒻᒪᓗ 

(b) ᑎᒃᑯᐊᖅᑕᐅᔪᖅ ᑖᑦᓱᒪ ᐃᓅᑉ. 
 
ᑐᑭᓕᐊᑦ 
84. (1) ᑕᒫᓂ ᐃᓚᖓ, 

(a)  “ᐊᖓᔪᖅᑳᖅ” “ᓇᒻᒥᓂᒃ ᑐᓴᐅᒪᑦᔪᑎᑦ” ᐊᒻᒪᓗ “ᑭᒃᑯᑐᐃᓐᓇᓄᑦ ᑎᒥᐅᔪᑦ” 
ᑕᐃᒫᑦᓴᐃᓇᖅ ᑐᑭᖃᖅᐳᖅ ᑕᐃᑲᙵ ᑐᓴᒐᑦᓴᓂᒃ ᑎᒍᓯᓂᕐᒧ ᐊᒻᒪ 
ᓴᐳᒻᒥᔮᓂᕐᒧᑦ ᑲᙳᓇᖅᑐᓂ ᑎᑎᕋᖅᑕᐅᓯᒪᔪᓂᒃ ᐱᖁᔭᖓᓂ; ᐊᒻᒪᓗ 

(b) ᐃᓚᖓ 69-ᒥᒃ ᑕᐃᑲᓂ ᑐᓴᒐᑦᓴᓂᒃ ᑎᒍᓯᓂᕐᒧ ᐊᒻᒪ ᓴᐳᒻᒥᔮᓂᕐᒧᑦ 
ᑲᙳᓇᖅᑐᓂ ᑎᑎᕋᖅᑕᐅᓯᒪᔪᓂᒃ ᐱᖁᔭᖓᓂ ᑐᕌᖓᕗᒃ ᒪᓕᓪᓗᒍ ᐆᒧᖓ 
“ᐊᖓᔪᖅᑲᖅ” ᐊᒻᒪᓗ ᒥᓂᔅᑕᕐᒧᑦ. 

 
ᐱᓕᕆᐊᖃᑎᒌᓄᑦ ᐊᖏᕈᑏᑦ 

(2) ᒥᓂᔅᑕᖅ ᐃᓕᓯᒍᓐᓇᐳᒃ ᐊᖏᕈᑎᐅᓯᒪᔪᓂ ᐱᑦᔪᑕᐅᔪᓄᑦ ᐊᐅᓚᑦᓯᓂᖃᖅᑎᓗᒋ 
ᐱᔨᑦᓯᕋᐅᓂᑦ ᐊᒻᒪᓗ ᐃᑲᔪᖅᑕᐅᓂᔪᒥ ᑖᑦᓱᒧᖓ ᐃᓄᒻᒧᑦ ᐊᑦᑐᓇᖅᑐᒦᓐᓂᖓᑕ ᐃᓅᓯᕐᒥᓂ 
ᑭᐱᓯᕋᓱᐊᖃᑦᑕᑐᓐᓄᑦ ᐅᑯᓄᖓ 

(a) ᐊᖓᔪᖅᑳᖓᑕ ᑭᒃᑯᑐᐃᓐᓇᓄᑦ ᑎᒥᖁᑎᐅᔪᑦ; ᐊᒻᒪᓗ 
(b) ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᑕᐃᑲᓂ ᓇᓗᓇᐃᖅᑕᐅᓯᒪᔪᒥ ᑲᙳᓇᖅᑐᓂ 

ᑎᑎᕋᖅᑕᐅᓯᒪᔪᓂᒃ ᐱᖁᔭᖓᓂ (ᑲᓇᑕ). 
 
ᑐᓴᐅᒪᑦᔪᑏᑦ- ᑐᓂᓯᖃᑦᑕᐅᑎᓂᒃᑯᑦ 

(3) ᑖᓐᓇ ᐊᖏᕈᑎᐅᓯᒪᔪᒃ ᑕᐃᑲᓂ ᐃᓚᖓ ᐱᖃᓯᐅᑎᑐᐃᓐᓇᕆᓕᒃ ᐃᓗᓕᖏᓐᓂᑦ 
ᒪᓕᓪᓗᒋᑦ ᑲᑎᖅᓱᓯᒪᔪᓂ, ᐊᑐᖅᑕᐅᓯᒪᔪᑦ, ᓴᖅᑭᑎᑦᓯᓗᑎᒃ ᐅᕝᕙᓘᓐᓃᑦ ᑕᐅᖅᓰᓗᑎᒃ ᓇᒻᒥᓂ 
ᐃᓱᒪᒥᑎᒍ ᐊᔪᕈᑎᖃᖅᑐᓄ ᑐᓴᐅᒪᑦᔪᑎᓂ, ᐱᖃᓯᐅᑎᔪᒥᒃ 

(a) ᐃᓗᓕᖏᑦ ᑕᐃᑲᓂ ᑲᑎᖅᓱᓯᒪᔪᓂ, ᐊᑐᖅᑕᐅᓯᒪᔪᑦ, ᓴᖅᑭᑎᑦᓯᓗᑎᒃ 
ᐅᕝᕙᓘᓐᓃᑦ ᑕᐅᖅᓰᓗᑎᒃ ᓇᒻᒥᓂ ᐃᓱᒪᒥᑎᒍ ᐊᔪᕈᑎᖃᖅᑐᓄ 
ᑐᓴᐅᒪᑦᔪᑎᓂ ᐊᒻᒪᓗ ᐊᓯᖏᓐᓂᑦ ᓇᒻᒥᓂᒃ ᑐᓴᐅᒪᑦᔪᑎᓂ ᐊᒻᒪᓗ 
ᑕᐅᖅᓯᓂᕐᒥᒃ ᓇᒻᒥᓂ ᐃᓱᒪᒥᑎᒍ ᐊᔪᕈᑎᖃᖅᑐᓄ ᑐᓴᐅᒪᑦᔪᑎᓂ ᐊᒻᒪᓗ 
ᐊᓯᖏᓐᓂᑦ ᓇᒻᒥᓂᒃ ᑐᓴᐅᒪᑦᔪᑎᓂ ᐊᖏᕈᑎᖃᒍᓐᓇᐃᑎᓗᒍ ᐅᖓᑖᓄᑦ 
ᐊᑐᐃᓐᓇᐅᑎᖁᔭᐅᓯᒪᔪᒥ ᐱᔨᑦᓯᕋᕐᓂᑯᑦ ᐅᕝᕙᓘᓐᓃᑦ ᐃᑲᔪᖅᑕᐅᓂᒃᑯᒃ 
ᐃᓄᒻᒥᒃ ᐃᒻᒥᓂ ᐋᓐᓂᑎᕆᓯᓪᓗᓂ ᐊᑦᑐᓇᖅᑐᒦᓐᓂᖓᑕ ᐃᓅᓯᕐᒥᓂ 
ᑭᐱᓯᕋᓱᐊᖃᑦᑕᑐᓐᓄᑦ ᑕᐃᑲᓂ ᓇᓗᓇᐃᖅᑕᐅᓯᒪᔪᒥ ᐊᖏᕈᑎᒃᑯᒃ; ᐊᒻᒪᓗ 

(b) ᐃᓗᓕᖏᑦ ᑕᐃᑲᓂ ᑲᑎᖅᓱᓯᒪᔪᓂ, ᐊᑐᖅᑕᐅᓯᒪᔪᑦ, ᓴᖅᑭᑎᑦᓯᓗᑎᒃ 
ᐅᕝᕙᓘᓐᓃᑦ ᑕᐅᖅᓰᓗᑎᒃ ᓇᒻᒥᓂ ᐃᓱᒪᒥᑎᒍ ᐊᔪᕈᑎᖃᖅᑐᓄ 
ᑐᓴᐅᒪᑦᔪᑎᓂ ᐊᒻᒪᓗ ᐊᓯᖏᓐᓂᑦ ᓇᒻᒥᓂᒃ ᑐᓴᐅᒪᑦᔪᑎᓂ ᐊᒻᒪᓗ 
ᑕᐅᖅᓰᓂᕐᒥᒃ ᓇᒻᒥᓂ ᐃᓱᒪᒥᑎᒍ ᐊᔪᕈᑎᖃᖅᑐᓄ ᑐᓴᐅᒪᑦᔪᑎᓂ ᐊᒻᒪᓗ 
ᐊᓯᖏᓐᓂᑦ ᓇᒻᒥᓂᒃ ᑐᓴᐅᒪᑦᔪᑎᓂ ᐊᖏᕈᑎᐅᑦᓯᐊᑐᒻᒥᒃ ᐱᑦᔪᑕᐅᔪᓂ 
ᐊᑐᐃᓐᓇᐅᑎᖁᔭᐅᓯᒪᒧᒥ ᐱᔨᑦᓯᕋᕐᓂᑯᑦ ᐅᕝᕙᓘᓐᓃᑦ ᐃᑲᔪᖅᑕᐅᓂᒃᑯᒃ 
ᐃᓄᒻᒥᒃ ᐃᒻᒥᓂ ᐋᓐᓂᑎᕆᓯᓪᓗᓂ ᐊᑦᑐᓇᖅᑐᒦᓐᓂᖓᑕ ᐃᓅᓯᕐᒥᓂ 
ᑭᐱᓯᕋᓱᐊᖃᑦᑕᑐᓐᓄᑦ ᑕᐃᖃᓂ ᓇᓗᓇᐃᖅᑕᐅᓯᒪᔪᒥ ᐊᖏᕈᑎᒃᑯᒃ. 

 
ᒪᓕᑦᑕᐅᕆᐊᓖᑦ ᐃᓗᓕᖏᓐᓂᑦ 

(4) ᑕᐃᑲᓂ ᐊᖏᕈᑎᒃᑯᑦ ᐃᓚᖓᓂ ᐃᒪᐃᓂᐊᖅᐳᖅ 
(a) ᐊᑐᐃᓐᓇᐅᑎᑦᓯᓗᑎᒃ ᑖᓐᓇ ᓇᒻᒥᓂ ᐃᓱᒪᒥᑎᒍ ᐊᔪᕈᑎᖃᖅᑐᓄ 

ᑐᓴᐅᒪᑦᔪᑎᓂ ᑲᑎᖅᓱᓯᒪᔪᓂ, ᐊᑐᖅᑕᐅᓯᒪᔪᑦ, ᓴᖅᑭᑎᑦᓯᓗᑎᒃ 
ᐅᕝᕙᓘᓐᓃᑦ ᑕᐅᖅᓰᓗᑎᒃ ᑕᐃᑰᓇ ᐊᖏᕈᑎᒃᑯᒃ 
ᐊᑐᖅᑕᐅᑲᓂᒍᓐᓇᐃᓗᓂ ᐅᕝᕙᓘᓐᓃᑦ ᓴᖅᑭᑕᐅᒃᑲᓂᒍᓐᓇᐃᓗᓂ 



103 

ᓱᓇᑐᐃᓐᓇᓄᑦ ᐱᑦᔪᑎᖏᓐᓂᑦ ᑕᐃᑲᓂ ᐅᖃᐅᓯᐅᓯᒪᔪᒥ 
ᐃᓚᒃᑲᓂᖓᓂ (3)-ᒥᒃ, ᑭᓯᐊᓂ ᑐᕌᖓᑐᐊᖅᐸᑦ ᒪᓕᒐᖅᓴᐅᕐᓂᒧᑦ 
ᐱᖁᔭᐅᓯᒪᔪᓂ ᓲᕐᓗ ᐊᑐᕐᓂᒧᑦ ᐅᕝᕙᓘᓐᓃᑦ ᓴᖅᑭᑎᑦᓯᓂᕐᒧᑦ; 

(b) ᐊᑐᐃᓐᓇᐅᑎᑦᓯᓗᑎᒃ ᓇᒻᒥᓂ ᐃᓱᒪᒥᑎᒍ ᐊᔪᕈᑎᖃᖅᑐᓄ ᑐᓴᐅᒪᑦᔪᑎᓂ 
ᑲᑎᖅᓱᓯᒪᔪᓂ, ᐊᑐᖅᑕᐅᓯᒪᔪᑦ, ᓴᖅᑭᑎᑦᓯᓗᑎᒃ ᐅᕝᕙᓘᓐᓃᑦ ᑕᐅᖅᓰᓗᑎᒃ 
ᓇᒻᒥᓂ ᐃᓱᒪᒥᑎᒍ ᐊᔪᕈᑎᖃᖅᑐᓄ ᑐᓴᐅᒪᑦᔪᑎᓂ ᑕᐃᑲᓂ 
ᐊᖏᕈᑎᐅᓯᒪᔪᒃᑯᑦ ᑐᓴᖅᑕᐅᒋᐊᖃᙱᓚᒃ; ᐊᒻᒪᓗ 

(c) ᓴᖅᑮᓗᑎᒃ ᓴᓇᕐᕈᑎᓐᓂ ᑲᒪᒋᔭᐅᖃᕐᓂᖓᓄᑦ 
ᑐᓴᖅᑕᐅᑎᔭᐅᕆᖃᙱᓂᖏᓐᓄᑦ ᐊᒻᒪᓗ ᓴᐳᑦᔭᐅᓂᖓᑕ ᓇᒻᒥᓂ 
ᐃᓱᒪᒥᑎᒍ ᐊᔪᕈᑎᖃᖅᑐᓄ ᑐᓴᐅᒪᑦᔪᑎᓂ ᑲᑎᖅᓱᑕᐅᓯᒪᔪᓂ, 
ᐊᑐᖅᑕᐅᓯᒪᔪᑦ, ᓴᖅᑭᑎᑦᓯᓗᑎᒃ ᐅᕝᕙᓘᓐᓃᑦ ᑕᐅᖅᓰᓂᒃᑯᑦ ᑕᐃᑲᓂ 
ᐊᖏᕈᑎᐅᓯᒪᔪᒥ. 

 
ᐱᓂᕐᓗᓂᑎᕕᓃᑦ ᐊᒻᒪᓗ ᐊᑭᓖᑦᔪᑏᓪᓗ 

 
ᐱᓂᕐᓗᓂᖅ − ᐃᓂᑎᑕᐅᓂᖅ ᑕᐃᑲᙵ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᒥ 
85. (1) ᐃᓄᒃ ᐃᒪᐃᓂᐋᙱᓚᒃ, ᐱᑕᖃᒍᓐᓇᐃᑎᓪᓗᒍ ᒪᓕᒐᑦᑎᒍ ᐱᑦᔪᑎᐅᔪᒥᑦ, ᐃᓂᑎᓪᓗᒍ 
ᑖᓐᓇ ᐃᓄᒃ ᓲᕐᓗ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᒥ ᑕᐃᑲᙵ ᒪᓕᒐᑦᑎᒍ ᑎᒍᔭᐅᓂᕐᒧᑦ. 
 
ᐱᓂᕐᓗᓂᖅ − ᐋᓐᓂᑎᕆᓂᖅ 

(2) ᐅᖃᐅᓯᐅᔪᒃ ᑕᒫᓂ ᐱᖁᔭᕐᒥᑦ ᐊᒻᒪᓗ ᐊᓯᖏᓐᓂᑦ ᐱᖃᓯᐅᑎᙱᑐᒥ ᐊᑐᐃᓐᓇᐅᔪᒥ 
ᒪᓕᒐᑦᑎᒍ, ᑖᓐᓇ ᐃᓄᒃ ᐃᓚᒋᔭᐅᔪᒃ ᑕᐃᑲᓂ ᑲᒪᒋᔭᐅᓂᖓᑕ, ᐅᐊᑦᓯᔭᐅᓪᓗᓂ, 
ᖃᐅᔨᓴᖅᑕᐅᓂᖓ, ᖃᐅᔨᓴᖅᑕᐅᑎᓪᓗᒍ, ᒪᒥᓴᕐᓂᐅᑦ ᐅᕝᕙᓘᓐᓃᑦ ᑎᒍᔭᐅᓯᒪᓂᖓᑕ ᑖᑦᓱᒪ ᐃᓅᑉ 
ᑕᒫᓂ ᐱᖁᔭᑎᒍ ᐅᖃᐅᓯᐅᓂᐋᙱᓚᒃ ᑖᓐᓇ ᐃᓄᒃ ᓇᓪᓕᐊᑐᐃᓐᓇᖓᓂ ᖃᓄᐃᓕᐅᕐᓂᐅᔪᒥ 
ᓲᕐᓗ 

(a) ᐃᓱᒪᒥᒍᑦ ᐅᕝᕙᓘᓐᓃᑦ ᐃᑉᐱᓂᐊᕐᓂᑯᑦ ᐋᓐᓂᑎᕆᓂᕐᒧᑦ ᐅᕝᕙᓘᓐᓃᑦ 
ᓱᕋᐃᓂᕐᒧᑦ ᑖᑦᓱᒧᖓ ᐃᓄᒻᒧᑦ; 

(b) ᐱᑦᔪᑎᑦᓯᓗᓂ ᐊᑲᐅᙱᑐᒥ ᑖᑦᓱᒧᖓ ᐃᓄᒻᒧᑦ; ᐅᕝᕙᓘᓐᓃᑦ 
(c) ᓈᒻᒪᖏᑦᑐᒥ ᐊᑐᒐᖃᓪᓗᓂ ᑖᑦᓱᒥᖓ ᐃᓄᒻᒥᒃ. 

 
ᐱᓂᕐᓗᓂᖅ − ᓱᓕᙱᑐᒥ ᑐᓴᐅᒪᑦᔪᑎᖃᕐᓂᖅ 

(3) ᐃᓄᒃ ᖃᐅᔨᒪᒍᓐᓇᐃᓗᓂ ᐊᑐᐃᓐᓇᑎᑦᓯᒍᓐᓇᐃᓗᓂ ᓱᓕᙱᑐᒥ ᑐᓴᐅᒪᑦᔪᑎᖃᓪᓗᓂ 
ᐃᓄᒻᒧᑦ ᐅᕝᕙᓘᓐᓃᑦ ᑎᒥᒃᑯᑦ ᑎᒍᒥᐊᕐᓗᓂ ᐊᐅᓚᓂᖏᑕ ᑕᐃᑲᓂ ᐱᖁᔭᑎᒍ. 
 
ᐱᓂᕐᓗᑎᖅ − ᑎᓕᓯᑦᔪᑎᒃᑯᑦ 

(4) ᐃᓄᒃ ᖃᐅᔨᒪᖏᑐᒃᑯᑦ ᒪᓕᙱᑐᐊᖅᐸᑦ ᑎᓕᓯᑦᔪᑎᐅᔪᒥ ᑲᑎᒪᔨᓄᑦ ᐅᕝᕙᓘᓐᓃᑦ 
ᓄᓇᕗᑦ ᐃᖅᑲᑐᐃᕕᓕᕆᔨᒃᑯᖏᓐᓄᑦ ᑕᐃᑲᓂ ᐱᖁᔭᑎᒍ, ᐊᓯᖓᑎᒍ ᑎᓕᓯᑦᔪᑎᐅᑉ ᐊᑭᖏᓐᓂᑦ. 

ᐱᓂᕐᓗᓂᖅ − ᓱᓕᙱᑐᒥ ᑎᒍᔭᐅᒪᓂᖅ 
(5) ᐃᓄᒃ ᑕᐃᒪᐃᓂᐋᙱᓚᒃ, ᑭᓯᐊᓂ ᐱᔪᓐᓇᓂᖃᖅᑐᒧᑦ ᒪᓕᒐᑦᑎᒍ, 

(a) ᐊᓂᑎᑦᓯᖏᑉᐸᑦ ᐃᓄᒻᒥᒃ ᐊᓂᔪᒧᑦ ᑐᓂᕐᕈᑎᐅᔪᒪᙱᑐᓄᑦ 
ᐃᓕᑕᕆᔭᐅᓯᒪᔪᒥ ᑕᐃᑲᓂ ᐱᖁᔭᑎᒍ; ᐅᕝᕙᓘᓐᓃᑦ 

(b) ᐊᐅᓚᑦᓯᒍᓐᓇᐸᑦ ᑐᓂᕐᕈᑎᐅᔪᒪᙱᑐᓄᑦ ᑎᒍᔭᐅᓯᒪᓂᒃᑯᑦ ᑕᑦᓱᒪ ᐃᓅᑉ 
ᐊᓂᔪᒧᑦ ᑐᓂᕐᕈᑎᐅᔪᒪᙱᑐᓄᑦ ᐃᓕᑕᕆᔭᐅᓯᒪᔪᒥ ᑕᐃᑲᓂ ᐱᖁᔭᑎᒍ. 

 
ᓱᒋᐊᖅᑕᐅᓂᖅ 

(6) ᐃᓄᒃ ᓱᕋᐃᔪᕕᓂᖅ ᑖᒃᑯᓂᖓ ᒪᓕᓪᓗᒋ ᐃᓗᓕᖏᑕ ᐸᓯᔭᑦᓴᐅᕗᒃ 
ᐱᓂᕐᓘᑎᕕᓂᖓᓂ ᐊᒻᒪᓗ ᐊᑭᓖᕆᐊᖃᕐᓗᓂ ᓴᙱᓗᐊᙱᑐᒧᒃ ᐃᖅᑲᑐᖅᑕᐅᓇᔭᖅᑐᒥᒃ 
ᐊᑭᓖᕆᐊᖃᓪᓗᓂ $10,000-ᓂᑦ, ᑎᒍᔭᐅᓯᒪᓪᓗᓂ ᖃᓄᑎᒍ ᑕᖅᑭᓂ ᐱᖓᓲᔪᖅᑐᓂ, 
ᐅᕝᕙᓘᓐᓃᑦ ᑕᒪᒃᑮᓂ ᐊᑭᓖᓪᓗᓂ ᐊᒻᒪᓗ ᑎᒍᔭᐅᒪᓪᓗᓂᓗ: 

(a) ᐃᓚᒃᑲᓂᖓᓃᑦᑐᑦ 7(1)-ᒥᒃ ᐊᒻᒪᓗ 8(3)-ᒥᒃ (ᐅᓂᒃᑳᓕᐊᓂ 
ᐊᑐᖁᔭᐅᓯᒪᔪᓂᑦ); 

(b) ᐃᓚᒃᑲᓐᓂᖓᓂ 10(1) ᐊᒻᒪᓗ 13(4) (ᑲᑎᖅᓱᖅᑕᐅᔪᐃᑦ, ᐊᑐᐃᓐᓇᐅᔪᑦ, 
ᐊᑐᖅᑕᐅᔪᑦ ᐅᕝᕙᓘᓐᓃᑦ ᓴᖅᑭᑕᐅᓯᒪᔪᑦ);  

(c) ᐃᓚᖓ 26 (ᒪᒥᓴᕐᓂᖅ ᓇᓗᓇᐃᖅᓯᓯᒪᕆᐊᓕᓐᓂᑦ ᐊᖏᕈᑎᐅᓯᒪᔪᒃᑯᑦ 
ᐅᕝᕙᓘᓐᓃᑦ ᐊᖏᖅᑕᐅᓯᒪᓂᖓᑎᒍ); 

(d) ᐃᓚᖓ 56 (ᒪᒥᓴᕐᓂᖅ ᐊᖏᕈᑎᖃᙱᑲᓗᐊᖅᑎᓗᒍ); 
(e) ᑖᓐᓇ ᐃᓚᖓ. 

 
ᑭᒡᓕᖃᕐᓂᖓᑕ 

(7) ᐃᖅᑲᑐᖅᑕᐅᑎᑦᓯᑦᔪᑎᑦ ᐱᓂᕐᓗᑎᕕᓂᖓᑕ ᑕᐃᑲᓂ ᐱᖁᔭᑎᒍ 
ᐱᒋᐊᖅᑎᑕᐅᓂᐋᙱᓗᓂ ᐅᖓᑖᒍ ᒪᕐᕉᓂ ᑭᖑᓂᐊᒍ ᑖᓐᓇ ᖃᓄᐃᓕᐅᕐᓂᕆᓚᐅᖅᑕᖓᑕ 
ᐅᕝᕙᓘᓐᓃᑦ ᐃᓚᐅᖃᑕᐅᙱᑐᓂᖓᑕ ᓴᖅᑭᓚᐅᖅᑎᓪᓗᒍ. 
 

ᐊᕕᑦᑐᓯᒪᔪᑎᒍ 11 
ᒪᓕᒐᕋᓛᓂᑦ 

 
ᒪᓕᒐᕋᓛᓂᑦ 
86. (1) ᒥᓂᔅᑕᖅ ᐋᖅᑭᓱᐃᓪᓗᓂ ᒪᓕᒐᕋᓛᓂᑦ 

(a) ᓇᓗᓇᐃᖅᓯᓯᒪᓪᓗᓂ ᐃᓕᓐᓂᐊᑕᖓᑕ ᐃᓅᑉ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐋᓂᕐᒧᑦ ᐱᑦᔪᑎᒋᔭᖓᑕ ᑖᑦᓱᒪ 
ᐱᖁᔭᐅᑦ; 

(b) ᒪᓕᓪᓗᒋᑦ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᓯᒪᔪᓄᑦ; 
(c) ᓇᓗᓇᐃᖅᓯᓯᒪᓪᓗᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓐᓄᑦ 

ᓄᓇᕗᒻᒥᑦ ᐱᑦᔪᑕᐅᔪᓄᑦ ᑖᑦᓱᒪ ᐱᖁᔭᑎᒍ; 
(d) ᒪᓕᓪᓗᒋᑦ ᓂᕈᐊᖅᑕᐅᓯᒪᔪᑦ ᑖᒃᑯᓄᖓ ᑎᒃᑯᐊᖅᑕᐅᔪᖅ ᑕᐃᑲᓂ 

ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 3(1)(c)-ᒥᒃ; 



105 

(e) ᒪᓕᓪᓗᒋᑦ ᐅᓂᒃᑳᓕᐊᖑᔭᕆᐊᓖᑦ ᖃᓄᐃᓕᐅᕈᑕᐅᔪᐃᑦ, ᐱᖃᓯᐅᑎᔪᒥ 
(i) ᑭᓇ ᐅᓂᒃᑲᐅᓯᓕᕆᐊᓕᒃ ᑖᒃᑯᓄᖓ, 
(ii) ᐃᓗᓕᖓᑕ ᐅᓂᒃᑳᓕᐊᒍᓯᒪᔪᑦ; 

(e.1) ᓇᓗᓇᐃᖅᑕᐅᓯᒪᔪᖅ ᐃᓄᒃ ᐊᒻᒪᓗᑦ ᐃᓄᐃᑦ ᐱᔾᔪᑎᖏᑦ ᑕᐃᑲᓂ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 8(6)(i)−ᒥᒃ; 

(f) ᒪᓕᓪᓗᒋᑦ ᐃᓅᓯᕐᒥᓂ ᑭᐱᓯᕋᓱᐊᖃᑦᑕᑐᓐᓂᑦ, ᐱᖃᓯᐅᑎᔪᒥ ᑐᑭᖏᑕ; 
(g) ᒪᓕᓪᓗᒋᑦ ᑐᓴᐅᒪᑦᔪᑎ ᓇᓪᓕᐊ ᐊᑐᐃᓐᓇᕆᐊᖃᕐᒪᖔᑦ ᑕᐃᑲᓂ 

ᑎᑎᕋᖅᓯᒪᔪ ᐊᕕᑦᑐᓯᒪᔪᒥ 17(1)(g)-ᒥᒃ; 
(h) ᒪᓕᓪᓗᒋᑦ ᐱᔪᓐᓇᓂᖓᑕ ᐅᑎᒍᓐᓇᓂᐋᓪᓗᓂ ᑕᐃᑲᓂ 

ᐃᓚᒃᑲᓂᖓᓂ 27(1)-ᒥᒃ; 
(i) ᒪᓕᓪᓗᒋᑦ ᑐᓴᐅᒪᖃᑦᑕᐅᑎᑦᔪᑎᓂ ᑕᐃᑲᓂ ᐃᓚᖓ 31-ᒥᒃ; 
(j) ᓇᓗᓇᐃᖅᓯᓗᓂ ᒐᕙᒪᒃᑯᑎᒎᙱᑐᒃᑯᑦ ᑎᒥᐅᔪᓄᑦ ᐊᒻᒪᓗ ᓄᓇᓕᓐᓂᑦ 

ᑎᒥᖁᑎᐅᔪᓄᑦ ᐱᑦᔪᑎᒋᔭᖓᑕ ᑎᑎᕋᖅᓯᒪᔪᓂ ᐊᕕᑦᑐᓯᒪᔪ 31(2)(b)-ᒥᒃ; 
(k) ᒪᓕᓪᓗᒋᑦ ᐳᓛᕆᐊᒍᓐᓇᓂᖓᑕ ᐃᑲᕐᕋᑯ ᐊᒻᒪᓗ ᖃᓄᖅ 

ᑐᓴᐅᒪᖃᑦᑕᐅᑎᑦᔪᑎᓂ ᑕᐃᑲᓂ ᐃᓚᒃᑲᓂᖓᓂ 31(3)-ᒥᒃ; 
(l) ᒪᓕᓪᓗᒋᑦ ᐱᔪᓐᓇᓂᖏᑕ ᑐᓴᐅᒪᑦᔪᑎᒥ ᐊᑐᐃᓐᓇᐅᑎᑕᐅᓪᓗᑎ ᑕᐃᑲᓂ 

ᐃᓚᒃᑲᓂᖓᓂ 32(1)-ᒥᒃ; 
(m) ᒪᓕᓪᓗᒋᑦ ᑎᑎᕋᖅᓯᒪᔪᑎᒍ ᐱᑦᔪᑎᖏᓐᓂᑦ ᐊᑐᐃᓐᓇᐅᑎᑕᐅᓪᓗᑎ ᑕᐃᑲᓂ 

ᐃᓚᒃᑲᓂᖓᓂ 38(5)-ᒥᒃ; 
(n) ᒪᓕᓪᓗᒋᑦ ᐱᓕᕆᐊᑦᓴᖏᑦ ᑎᑎᖅᑲᐅᑦ ᐊᑖᓂ ᐃᓚᖓ 57-ᒥᒃ; 
(o) ᒪᓕᓪᓗᒋᑦ ᐃᓗᓕᖏᑦ ᐊᒻᒪᓗ ᑕᑕᑎᕈᑎᖏ ᑎᓕᓯᑦᔪᑎᐅᑉ ᐊᒻᒪᓗ 

ᐃᓕᑕᕆᔭᐅᑦᔪᑎᒃᑯ ᐊᑖᓂ ᑖᑦᓱᒪ ᐱᖁᔭᐅᑦ; 
(p) ᒪᓕᓪᓗᒋᑦ ᐱᑦᔪᑕᐅᔪᒥ ᐅᖃᐅᓯᐅᑐᐃᓐᓇᕆᐊᓖᑦ ᑐᑦᓯᕋᐅᑎᒃᑯᑦ 

ᑲᑎᒪᔨᖏᓐᓄᑦ. 
 
ᑭᒡᓕᖃᕐᓂᖅ 

(2) ᐃᓕᓐᓂᐊᑐᖅ ᐃᓄᒃ ᑭᓯᐊᓂ ᓇᓗᓇᐃᖅᑕᐅᒍᓐᓇᐳᒃ ᑕᐃᑲᓂ ᑎᑎᕋᖅᓯᒪᔪ 
ᐊᕕᑦᑐᓯᒪᔪᒥ (a)-ᒥᒃ ᑭᓯᐊᓂ ᐃᓕᓐᓂᐊᑐᖅ ᐃᓄᒃ ᐱᔪᓐᓇᓂᖃᑦᑎᑕᐅᒍᓂ ᒪᓕᒐᑦᑎᒍ 
ᐱᓕᕆᓂᕐᒧᑦ ᐱᓕᕆᒋᖃᑦᑕᖏᓐᓂᑦ ᑐᓂᔭᐅᓯᒪᓂᖓᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐃᓕᓐᓂᐊᖅᓯᒪᔪᒧᑦ ᐊᑖᓂ ᐱᖁᔭᑎᒍᑦ. 
 
ᐱᔪᓐᓇᐅᑎᖏᑦ ᐊᑦᔨᒌᙱᑐᓂᖏᑕ 

(3) ᒪᓕᒐᕋᓛᑦ ᐋᖅᑭᑕᐅᓯᒪᔪᑦ ᐊᑖᓂ ᐱᖁᔭᐅ ᐱᔪᓐᓇᑐᑦ 
(a) ᑕᒪᐃᓐᓄᑦ ᐅᕝᕙᓗᓐᓃᑦ ᑕᐃᒫᑦᓯᐊᖅ ᑐᑦᓯᕋᐅᑎᒃᑯᑦ; 
(b) ᐊᑦᔨᐅᖏᑦᑑᓗᓂ ᐊᓯᐊᓂ ᐃᓕᓐᓂᐊᕕᒻᒥᑦ ᐅᕝᕙᓘᓐᓃᑦ ᐃᓚᒃᑲᓂᖓᓂ 

ᐃᓕᓐᓂᐋᓂᐅᑦ; ᐊᒻᒪᓗ 
(c) ᓴᖅᑭᑎᑦᓯᓗᑎᒃ ᐃᓕᓐᓂᐊᕕᐅᓚᖓᔪᓂ ᐱᑦᔪᑎᒋᓪᓗᒋ ᑖᑦᓱᒪ ᑎᑎᕋᖅᓯᒪᔪ 

ᐊᕕᑦᑐᓯᒪᔪᒥ (b)-ᒥᒃ.  

ᐊᕕᑦᑐᓯᒪᔪᑎᒍ 12 
ᑭᖑᓪᓕᐹᖓᓂ ᐃᓗᓕᖏᑕ 

 
ᐊᓯᑦᔨᐸᓪᓕᐊᓂᖏᑦ 

 
ᑐᑭᖏᑦ 
87. ᑕᒫᓂ ᐃᓚᖓᓂ, “ᐱᖁᔭᐅᓚᐅᖅᑐᒥ ᐊᒻᒪᓗ ᒪᓕᒐᕋᓛᙳᓚᐅᖅᑐᓂ” ᑐᑭᖃᖅᐳᖅ 
ᐃᓱᒪᒥᓄᑦ ᐊᔪᕈᑎᖃᖅᑐᓄᑦ ᐱᖁᔭᖅ, R.S.N.W.T. 1988,c.M-10, ᐊᒻᒪᓗ ᑖᓐᓇ ᐃᓱᒪᒥᓄᑦ 
ᐊᔪᕈᑎᖃᖅᑐᓄᑦ ᒪᓕᒐᕋᓛᖏᓐᓂᑦ, N.W.T.Reg. R-018-92, ᐅᖃᓕᒪᖅᑕᐅᑲᐅᑎᒋᑎᓪᓗᒋ 
ᑭᖑᓂᐊᒍ ᐲᖅᑕᐅᓚᐅᖅᑎᓗᒋᑦ ᑖᑦᓱᒧᖓ ᐱᖁᔭᕐᒧᑦ. 
 
ᑲᔪᓯᓐᓂᖓᑕ ᑎᓕᓯᑦᔪᑏᑦ ᐊᒻᒪᓗ ᐃᓕᑕᕆᔭᐅᑦᔪᑎᓐᓂᑦ 

(2) ᑕᐃᒪ ᐃᓄᒃ ᐅᖃᐅᓯᐅᔪᒃ ᑎᓕᓯᑦᔪᑎᒃᑯᑦ ᐅᕝᕙᓘᓐᓃᑦ ᐃᓕᑕᕆᔭᐅᓯᒪᔪᒃᑯᑦ 
ᐋᖅᑭᓱᖅᑕᐅᓯᒪᔪᒃ ᐅᕝᕙᓘᓐᓃᑦ ᓴᖅᑭᑕᐅᓯᒪᔪᓪᓘᓃᑦ ᐱᖁᔭᐅᓚᐅᖅᑐᒥ ᐊᒻᒪᓗ 
ᒪᓕᒐᕋᓛᙳᓚᐅᖅᑐᓂ ᑐᐊᕕᓐᓇᑕᒃᑯ ᐲᖅᑕᐅᓂᕆᓚᐅᖅᑕᖓᑕ ᐅᖃᐅᓯᐅᖏᓐᓇᖃᑦᑕᑐᖅ 
ᐱᖁᔭᐅᓚᐅᖅᑐᒥ ᐊᒻᒪᓗ ᒪᓕᒐᕋᓛᒍᓚᐅᖅᑐᒥ ᓲᕐᓗ ᐲᖅᑕᐅᔪᔭᓚᖅᑎᓐᓇᒋ ᑭᓯᐊᓂ 
ᐊᕙᑦᓯᐊᒎᓚᐅᖅᑐᒥ 

(a) ᑖᒃᑯᐊ ᐅᓪᓗᐃᑦ ᐅᖃᐅᓯᐅᑦᔭᒍᓐᓇᐃᖁᑦ ᓇᓪᓕᐊᑐᐃᓐᓇᖓᓄ 
ᑎᓕᓯᑦᔪᑎᒃᑯᑦ ᐅᕝᕙᓘᓐᓃᑦ ᐃᓕᑕᕆᔭᐅᓯᒪᓂᒃᑯᑦ ᐋᖅᑭᑕᐅᓯᒪᔪᒥ 
ᐅᕝᕙᓘᓐᓃᑦ ᓴᖅᑭᑕᐅᓯᒪᔪᒥ ᑕᐃᑲᓂ ᐱᖁᔭᐅᓚᐅᖅᑐᒥ, ᐱᖃᓯᐅᑎᔪᒥ 
ᑕᐃᑰᓇ ᐱᔪᓐᓇᐅᑎᖃᖅᑐᒧ ᑖᑦᓱᒥᖓ ᐃᓚᖓᑎᒍ; 

(b) ᑕᐃᑲᓂ ᐅᓪᓗᖓᓂ ᐅᖃᐅᓯᐅᓚᖅᑎᓗᒋᑦ ᑎᓕᓯᑦᔪᑎᒧᑦ ᐅᕝᕙᓘᓐᓃᑦ 
ᐃᓕᑕᕆᔭᐅᔭᐅᓯᒪᔪᒃᑯᒃ ᓴᖅᑭᑕᐅᓯᒪᔪᒥ ᑕᒫᓂ ᐱᖁᔭᑎᒍᑦ; ᐅᕝᕙᓘᓐᓃᑦ 

(b) 60-ᓂᑦ ᐅᓪᓗᐃᑦ ᑭᖑᓂᐊᒍ ᐲᖅᑕᐅᓚᖅᑎᓗᓄᒍ ᐱᖁᔭᐅᓚᐅᖅᑐᒥ ᐊᒻᒪᓗ 
ᒪᓕᒐᕋᓛᒍᓚᖅᑐᒥ. 

 
ᐱᔪᓐᓇᐅᑎᒃ, ᐱᓕᕆᐊᑦᓴᖅ ᐊᒻᒪᓗ ᓴᐳᑦᔭᐅᓂᖅ 

(3) ᐃᓄᒃ, ᐃᖅᑲᑐᐃᕕᑎᒍ ᐅᕝᕙᓘᓐᓃᑦ ᑎᒥᖁᑎᐅᔪᓄᑦ ᓲᕐᓗ ᐱᔪᓐᓇᐅᑎᖃᖅᑐᒧᑦ, 
ᐱᓕᕆᐊᑦᓴᓕᕐᒧᑦ ᐅᕝᕙᓘᓐᓃᑦ ᓴᐳᑦᔭᐅᓂᕐᒧᑦ ᑕᐃᑲᓂ ᐱᖁᔭᐅᓚᐅᖅᑐᒧᑦ ᐊᒻᒪᓗ 
ᒪᓕᒐᕋᓛᙳᓚᐅᖅᑐᓄᑦ ᑲᔪᓯᒃᑲᓂᖅᐳᒃ ᐱᔪᓐᓇᐅᑎᖃᕐᓂᒧᑦ, ᐱᓕᕆᐊᑦᓴᓂᑦ ᐅᕝᕙᓘᓐᓃᑦ 
ᓴᐳᑦᔭᐅᓂᕐᒧᑦ ᐃᓱᒪᒋᓪᓗᒍ ᑖᓐᓇ ᐃᓄᒃ ᐅᖃᐅᓯᐅᓯᒪᔪᒃ ᑕᐃᑲᓂ ᐃᓚᒃᑲᓂᖓᓂ (2)-ᒥᒃ 
ᑕᐃᑲᓃᖏᓐᓇᓂᐊᑐᐊᖅᐸᑦ ᐅᖃᐅᓯᔪᒥ ᐱᖁᔭᐅᓚᐅᖅᑐᒥ ᐊᒻᒪᓗ ᒪᓕᒐᕋᓛᙳᓚᐅᖅᑐᓄᑦ 
ᑕᐃᑲᓂ ᐃᓚᒃᑲᓂᖓᓂ, ᓲᕐᓗ ᑖᒃᑯᐊ ᐱᖁᔭᐅᓚᐅᖅᑑᑦ ᐊᒻᒪᓗ ᒪᓕᒐᕋᓛᙳᓚᐅᖅᑑᑦ 
ᐲᖅᑕᐅᓚᐅᖅᑎᓐᓇᒋ. 
 
ᐊᓯᑦᔨᐸᓪᓕᐊᓂᖓᑕ ᐃᓅᑉ ᑕᑦᓱᒧᖓ ᐱᖁᔭᑎᒍ 

(4) ᑕᐃᒪᐃᒐᓗᐊᖅᑎᓗᒍ ᓇᓪᓕᐊᑐᐃᓐᓇᖏᑦ ᐃᓗᓕᖏᑦ ᐱᖁᔭᐅᓚᐅᖅᑑᑉ ᐊᒻᒪᓗ 
ᒪᓕᒐᕋᓛᙳᓚᐅᖅᑑᑉ ᓲᕐᓗ ᐊᑐᓕᖅᑎᑕᐅᓯᒪᐃᓐᓇᑐᑦ ᐃᓱᒪᒋᓪᓗᒍ ᐃᓄᒃ ᐅᖃᐅᓯᐅᓯᒪᔪᒃ ᑕᐃᑲᓂ 
ᐃᓚᒃᑲᓂᖓᓂ (2)-ᒥᒃ, 

(a) ᐃᓄᒃ ᐱᔪᓐᓇᐅᑎᖃᖅᑐᖅ ᓴᖅᑮᑎᑦᓯᓗᓂ ᑎᓕᓯᑦᔪᑎᒥᒃ ᐅᕝᕙᓘᓐᓃᑦ 
ᐃᓕᑕᕆᔭᐅᓯᒪᔪᒥ ᑕᐃᑲᓂ ᐱᖁᔭᑎᒍ ᑕᐃᒪᐃᒍᓐᓇᑐᖅ 
ᖃᖓᑐᐃᓐᓇᓕᒫᑦᓯᐊᖅ ᑭᓯᐊᓂ ᐱᔪᓐᓇᑎᑕᐅᓪᓗᑎᒃ ᐊᑖᓂ ᐱᖁᔭᐅᑦ; 
ᐊᒻᒪᓗ 

(b) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐱᔪᓐᓇᐅᑎᖃᖅᐳᖅ ᐊᐅᑦᓯᓂᖃᕐᓗᓂ 
ᐃᓱᒪᒥᑎᒍ ᖃᐅᔨᓴᖅᑕᐅᓂᐅᔪᒥ ᑖᑦᓱᒪ ᐃᓅᑉ ᖃᖓᑐᐃᓐᓇᓕᒫᑦᓯᐊ 
ᐅᖃᐅᓯᐅᔪᒥ ᑖᒃᑯᓄᖓ ᐱᖁᔭᐅᓚᐅᖅᑐᒥ ᐊᒻᒪᓗ ᒪᓕᒐᕋᓛᙳᓚᐅᖅᑐᓄ, 
ᐱᑦᔪᑕᐅᔪᒥ ᓇᓗᓇᐃᖅᓯᕋᓱᐊᕐᓂᒧᑦ ᓲᕐᓗ ᐃᓕᑕᕆᔭᐅᓯᒪᔪᒥ ᑕᐃᑲᓂ 
ᑐᓂᕐᕈᑎᐅᔪᒪᖏᑐᓄᑦ ᐅᓂᑦᑎᑕᐅᒍᒪᕋᓂ ᐅᕝᕙᓗᓐᓃᑦ ᓄᓇᓕᓐᓂᑦ 
ᐃᑲᔪᖅᑕᐅᓂᒃᑯᑦ ᒪᒥᓴᕐᓂᒧᑦ ᑎᓕᓯᑦᔪᑎᒃᑯᑦ ᓴᖅᑭᑕᐅᓯᒪᕆᐊᖃᖅᐳᖅ ᐊᑖᓂ 
ᐱᖁᔭᑎᒍᑦ. 

 
ᐲᖅᑕᐅᔪᒃ 

(5) ᑖᓐᓇ ᐃᓚᖓ ᐲᖅᑕᐅᕗᒃ ᑕᐃᑲᓂ ᐅᓪᓗᖓᑕ ᓲᕐᓄ 61-ᓂᒃ ᐅᓪᓗᐃ ᑭᖑᓂᐊᒍ 
ᐲᖅᑕᓚᐅᑎᖅᓗᖑ ᐱᖁᔭᐅᓚᐅᖅᑐᒥ ᐊᒻᒪᓗ ᒪᓕᒐᕋᓛᙳᓚᐅᖅᑎᓂᑦ. 
 
ᐊᖏᕈᑎᐅᓯᒪᔪᐃᑦ− ᐃᓚᖓ 83-ᒥᒃ 
88. (1) ᐊᖏᕈᑎᐅᓯᒪᔪᑦ ᐊᑐᖅᑕᐅᕙᑦᑐᓄ ᑕᐃᑲᓂ ᐊᑐᓕᓂᐊᖅᑐᒧ ᑖᑦᓱᒪ ᐃᓚᖓ 
ᒪᓕᒍᑎᖃᖅᑐᓄ ᒪᓕᖁᔭᐅᓯᒪᔪᓂ ᐃᓚᖓ 83-ᒥᒃ ᑕᐃᒪᐃᒋᐊᖃᕋᓱᒋᑉᐸᐅᑦ ᐋᖅᑭᑕᐅᓯᒪᓪᓗᓂ 
ᐊᑖᓂ ᐃᓚᖓᑎᒍ. 
 
ᐊᖏᕈᑎᐅᓯᒪᔪᐃᑦ− ᐃᓚᖓ 84-ᒥᒃ 

(2) ᑖᓐᓇ ᐊᖏᕈᑎᐅᓯᒪᔪᑦ ᑐᑭᖃᖅᑐᒥ “ᐱᓕᕆᖃᑎᒌᑦ ᑐᓴᐅᒪᑦᔪᑎᓂ 
ᑐᓂᓯᖃᑦᑕᐅᑎᓂᒃᑯᑦ ᓇᐃᓈᖅᓯᒪᔪᒃ ᐅᓂᒃᑳᓕᐊᓂᑦ: ᐱᓕᕆᖃᑎᒌᓐᓂᑯᑦ ᐋᖅᑭᓯᒪᓪᓗᑎᒃ 
ᐋᖅᑭᓱᖅᑕᐅᓯᒪᔪᒥ ᐱᐅᓂᖅᓴᒥ ᓇᓗᓇᐃᖅᑕᐅᓯᒪᓂᒥᒃ ᐊᒻᒪᓗ ᐃᑲᔪᓪᓗᒍ ᐊᑦᑐᓇᖅᑐᒦᓐᓂᖓᑕ 
ᐃᓅᓯᕐᒥᓂ ᑭᐱᓯᕋᓱᐊᖃᑦᑕᑐᓐᓄᑦ” ᐅᖃᓕᒫᖅᑕᐅᓚᐅᖅᑎᓗᒍ ᑕᐃᑲᓂ ᐅᓪᓗᖓᑕ ᑖᑦᓱᒪ 
ᐃᓚᖓᑕ ᐊᑐᓕᖅᑎᑕᐅᓚᖅᑎᓪᓗᒍ, ᑕᐃᒪᐃᒋᐊᖃᕋᓱᒋᑉᐸᐅᖅ, ᐱᑦᔪᑕᐅᓪᓗᓂ ᑖᑦᓱᒪ ᐱᖁᔭᐅᑦ, 
ᐊᖏᕈᑎᐅᓯᒪᓪᓗᓂ ᑕᐃᑲᓂ ᐃᓚᖓ 84-ᒥᒃ ᐊᒻᒪᓗ ᐋᖅᑭᒋᐊᖅᑕᐅᓗᓂ ᐅᕝᕙᓘᓐᓃᑦ 
ᐃᓇᖏᖅᑕᐅᓗᓂᓘᓐᓃᑦ ᐊᖏᕈᑎᐅᓯᒪᔪᒥ ᑕᐃᑲᓂ ᐃᓚᖓᓂ. 
 

ᑐᕌᖓᔪᐃᑦ ᐋᖅᑭᒋᐊᖅᑕᐅᓯᒪᔪᓂᑦ 
 
89. ᐃᓚᖓ 1 ᑕᐃᑲᓂ ᐊᓐᓂᐊᕐᕕᒻᒥ ᓇᓪᓕᐊᑯᒫᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓅᓯᓕᕆᓂᕐᒧᓪᓗ ᐊᐅᓚᑦᓯᔩᑦ ᐱᖁᔭᖓ ᐋᖅᑭᒋᐊᖅᑕᐅᕗᒃ 

(a) ᐲᖅᑕᐅᓗᓂ ᐊᒻᒪᓗ ᐃᓇᖏᖅᑕᐅᓗᓂ ᑐᑭᖓᑕ “ᐋᓐᓂᐊᕕᒻᒥᑦ” ᑖᑦᓱᒧᖓ: 
 
“ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ” ᑐᑭᖃᖅᐳᖅ ᓇᓪᓕᐊᑐᐃᓐᓇᖏᑦ ᒪᓕᓪᓗᒋᑦ 
ᓇᒻᒥᓂᕆᔭᐅᔪᑦ ᐅᕝᕙᓘᓐᓃᑦ ᑮᓇᐅᔭᖃᑦᑎᑕᐅᓪᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ: 

(a) ᐋᓐᓂᐊᕕᒻᒥ, 



108 

(b) ᐋᓐᓂᐊᕕᒃ, 
(c) ᐃᒥᐊᓗᒃ ᐅᕝᕙᓘᓐᓃᑦ ᐊᓯᖏᑦ ᐋᖓᔭᕐᓇᑐᐃᑦ ᒪᒥᓴᕐᒥᕖᑦ 

ᐃᓂᖃᕐᕕᖏᓐᓂᑦ ᐅᕝᕙᓘᓐᓃᑦ ᐱᔨᑦᓯᕋᕐᕕᒥ, 
(d) ᐃᓱᒪᒥᒍᑦ ᐊᔪᕈᑎᖃᖅᑐᓄᑦ ᐃᓂᖃᕐᕕᖏᓐᓂᑦ ᐅᕝᕙᓘᓐᓃᑦ ᐱᔨᑦᓯᕋᕐᕕᒥ, 
(e) ᓇᓪᓕᐊᓂᑐᐃᓐᓇᖅ ᐊᓯᐊᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᕈᑏᑦ 

ᐅᕝᕙᓘᓐᓃ ᐱᔨᑦᓯᕋᕐᕕᒥ; (health facility) 
 

(b) ᑖᑦᓱᒪ ᑐᑭᖓ “ᐃᓄᓕᕆᔨᒃᑯᑎᒍ ᐱᔨᑦᓯᕋᕐᓂᖅ ᐃᓂᖃᕐᕕᖓ”, ᐲᖅᑕᐅᓗᓂ 
“ᐃᒥᐊᓗᒃ ᐅᕝᕙᓘᓐᓃᑦ ᐊᓯᖏᑦ ᐋᖓᔭᕐᓇᑐᐃᑦ ᒪᒥᓴᕐᒥᕖᑦ 
ᐃᓂᖃᕐᕕᖏᓐᓂᑦ ᐅᕝᕙᓘᓐᓃᑦ ᐱᔨᑦᓯᕋᕐᕕᒥ, ᐃᓱᒪᒥᑎᒍ ᐊᔪᕈᑎᓕᓐᓄᑦ 
ᐱᔨᑦᓯᕋᕕᖓᓂ”. 

 
ᒪᓕᓪᓗᒋᑦ ᐋᖅᑭᒋᐊᒃᑲᓐᓂᕈᑕᐅᔪᐃᑦ 

 
90. ᐃᓚᒃᑲᓂᖓᓂ ᑎᑎᕋᖅᓯᒪᔪᓂ ᐊᕕᑦᑐᓯᒪᔪ 106(1)(c)(i)-ᒥᒃ ᑕᐃᑲᓂ ᓇᒻᒥᓂᖅ 
ᐱᓕᕆᕝᕕᓕᓐᓄᑦ ᑎᒥᐅᔪᓄᑦ ᐱᖁᔭᖓ ᐲᖅᑕᐅᕗᒃ ᐊᒻᒪᓗ ᐃᓇᖏᖅᑕᐅᓗᓂ ᑖᑦᓱᒧᖓ: 
 

(i) ᓲᕐᓗ ᐊᑎᖃᖅᑐᖅ ᐃᓕᑕᕆᔭᐅᑦᔪᑎᒃᑯᑦ ᐊᔪᕈᑎᓕᓐᓄᑦ 
ᓴᖅᑭᓴᑕᐅᓯᒪᔪᒥ ᑕᐃᑲᓂ ᐃᓱᒪᒥᓄᑦ ᐊᔪᕈᑎᖃᖅᑐᓄᑦ ᐱᖁᔭᖓᓂ; 

 
91. ᑎᑎᖅᕋᓯᒪᔪᒥ ᐊᕕᑦᑐᓯᒪᔪ (b)-ᒥᒃ ᑖᑦᓱᒪ ᑐᑭᖓ “ᐃᓱᒪᒥᑎᒍ ᐊᔪᕈᑎᖃᖅᑐᖅ ᐃᓄᒃ” 
ᑕᐃᑲᓂ ᐃᓚᖓ 1-ᒥᒃ ᐊᐅᓪᓛᑎᑦᓯᓂᖅ ᐃᓅᔪᓐᓃᖅᑐᑉ ᐱᖁᑎᖏᓐᓂᒃ ᐱᖁᔭᖓᓂ ᐲᖅᑕᐅᕗᒃ 
ᐊᒻᒪᓗ ᐃᓇᖏᖅᑕᐅᓗᓂ ᑖᑦᓱᒧᖓ: 
 

(b) ᐃᓄᒃ ᐊᑎᖃᖅᑐᖅ ᐃᓕᑕᕆᔭᐅᑦᔪᑎᒃᑯᑦ ᐊᔪᕈᑎᓕᓐᓄᑦ ᓴᖅᑭᓴᑕᐅᓯᒪᔪᒥ 
ᑕᐃᑲᓂ ᐃᓱᒪᒥᓄᑦ ᐊᔪᕈᑎᖃᖅᑐᓄᑦ ᐱᖁᔭᖓᓂ; 

 
92. ᑎᑎᖅᕋᓯᒪᔪᒥ ᐊᕕᑦᑐᓯᒪᔪ (b)-ᒥᒃ ᑐᑭᖓᑕ ᑖᑦᓱᒪ “ᐃᓄᒃ ᒪᓕᒐᑦᑎᒍ ᐊᔪᕈᑎᖃᕐᓂᖅ” 
ᑕᐃᑲᓂ ᐃᓚᖓ 1-ᒥᒃ ᓄᓇᐃᑦ ᓇᓗᓇᐃᖅᑕᐅᓯᒪᓂᖏᑦ ᐱᖁᔭᖅ ᐲᖅᑕᐅᓗᓂ ᐊᒻᒪᓗ 
ᐃᓇᖏᑦᑕᐅᕗᒃ ᑖᑦᓱᒧᖓ: 
 

(b) ᐃᓄᒃ ᓲᕐᓗ 
(i) ᐊᑎᖃᖅᑐᖅ ᐃᓕᑕᕆᔭᐅᑦᔪᑎᒃᑯᑦ ᐊᔪᕈᑎᓕᓐᓄᑦ ᓴᖅᑭᑕᐅᓯᒪᔪᒥ 

ᑕᐃᑲᓂ ᐃᓱᒪᒥᓄᑦ ᐊᔪᕈᑎᖃᖅᑐᓄᑦ ᐱᖁᔭᖓᓂ, ᐅᕝᕙᓘᓐᓃᑦ 
(ii) ᓇᓗᓇᐃᖅᓯᒪᓪᓗᓂ ᐃᓱᒪᒥᒍᑦ ᐊᔪᕈᑎᖃᕐᓗᓂ ᑖᒃᑯᓄᖓ 

ᓄᓇᕘᒻᒥᑦ ᐃᖅᑲᑐᐃᕕᓕᕆᔨᒃᑯᖏᓐᓄᑦ, 

93. ᑎᑎᕋᖅᓯᒪᔪᒥ ᐊᕕᑦᑐᓯᒪᔪ 74(2)(c)-ᒥᒃ ᑕᐃᑲᓂ ᐱᖁᑎᒋᔭᐅᔪᓄᑦ ᑖᒃᓯᔭᕐᓂᕐᒧᑦ ᐊᒻᒪᓗ 
ᐋᖅᑭᒋᐊᖅᑕᐅᔪᒪᔪᑦ ᐱᖁᔭᖅ ᐋᖅᑭᒋᐊᖅᑕᐅᕗᒃ ᐃᓇᖏᖅᑕᐅᓗᓂ “ᐋᓐᓂᐊᕕᒃ” ᐆᒧᖓ 
“ᐋᓐᓂᐊᖃᓐᓇᖏᑦᑐᓕᕆᔨᒃᑯᑎᒍ ᐃᓂᖃᕐᕕᖏᓄᑦ”. 
 

ᐊᐅᓚᑦᓯᓂᖅ ᐋᖅᑭᒋᐊᖅᑕᐅᔪᓂᑦ 
 
94. ᑕᐃᑲᓂ ᐊᑐᓕᖅᑎᑕᐅᔪᒥ ᐃᓚᖓ 3-ᒥᒃ ᑕᐃᑲᙵ ᓘᒃᑖᖑᓂᕐᒥᒃ ᐃᖅᑲᓇᐃᔮᖃᖅᑐᑦ 
ᐱᖁᔭᖓᓂ, ᐅᖃᖅᑕᐅᔪᕕᓂᒃ ᐱᖁᔭᒃᓴᐅᑎᓪᓗᒍ 35-ᒥᒃ ᑕᐃᑲᓂ ᑐᖓᓕᐊᓂ ᑲᑎᒪᓂᐅᓚᐅᖅᑐᒥ 
ᑕᓪᓕᒪᖓᑕ ᒪᓕᒐᓕᐅᕐᕕᒥᒃ, ᐅᕝᕙᓗᓐᓃᑦ ᐊᑐᓕᖅᑎᑕᐅᓯᒪᙱᒫᑦ, ᐊᖏᕈᑎᐅᓯᒪᔪᒥ, ᑖᑦᓱᒪ 
ᑐᑭᖓᑕ “ᐃᓱᒪᓕᕆᔨᒃ” ᑕᐃᑲᓂ ᐃᓚᒃᑲᓂᖓᓂ 2(1)-ᒥᒃ ᐋᖅᑭᒋᐊᖅᑕᐅᕗᒃ ᐃᓇᖏᖅᑕᐅᓗᓂ 
“ᐊᕕᑦᑐᓯᒪᔪᑎᒍ ᒪᕐᕉᖓᓃᑦᑐᒃ ᑕᐃᑲᓂ ᐋᓐᓂᐊᑐᓕᕆᔨᒧᑦ ᐊᑎᓕᐅᖅᑎᓯᔨᒃ” ᐆᒧᖓ 
“ᐃᓛᒃᑯᖓᔪᒧ ᐊᑎᓕᐅᖅᓯᒪᔪᒃ”. 
 

ᐲᖅᑕᐅᔪᐃᑦ 
 
95. ᐃᓱᒪᒥᓄᑦ ᐊᔪᕈᑎᖃᖅᑐᓄᑦ ᐱᖁᔭᖅ, R.S.N.W.T. 1988,c.M-10, ᐋᓐᓂᐊᑐᓕᕆᓂᖅ 
ᐃᓱᒪᖃᑦᓯᐊᙱᑐᓄᑦ ᒪᓕᒐᕋᓛ, N.W.T.Reg. R-018-92, ᐊᒻᒪᓗ ᐋᓐᓂᐊᕕᒻᒥ 
ᓇᓗᓇᐃᖅᑕᐅᓯᒪᔪᒃ ᑎᓕᓯᑦᔪᑎᒃᑯᑦ, R.R.N.W.T. 1990,c.M-6, ᐲᖅᑕᐅᕗᑦ. 
 

ᐱᒋᐊᕐᓂᖓ 
 
96. (1) ᐊᑐᐊᖅᓯᒪᔪ ᑖᑦᓱᒥᖓ ᐃᓚᖓᓂ, ᑖᓐᓇ ᐱᖁᔭᖅ ᐊᑐᓕᖅᑎᑕᐅᓪᓗᓂ ᐅᓪᓗᖓᓂ 
ᐋᖅᑭᑕᐅᓚᖓᑎᓪᓗᒍ ᑎᓕᓯᑦᔪᑎᒃᑯ ᑲᒥᓯᓇᕐᒧᑦ. 
 

(2) ᑎᑎᕋᖅᓯᒪᔪ ᐊᕕᑦᑐᓯᒪᔪᒃ 7(1)(d)-ᒥᒃ ᐊᒻᒪᓗ ᐃᓚᖓ 17-ᒥᒃ 
ᐊᑐᓕᖅᑎᑕᐅᓂᐋᙱᓚᒃ ᓯᕗᓂᐊᒍ ᑐᕌᖓᔪᓄᑦ ᒪᓕᒐᕋᓛᓄᑦ ᑕᐃᑲᓂ ᑎᑎᕋᖅᓯᒪᔪᒥ 
ᐊᕕᑦᑐᓯᒪᔪ 86(1)(f)-ᒥᒃ ᐋᖅᑭᑕᐅᓯᒪᕗᒃ. 
 


	“ᕿᒻᒪᒃᑕᐅᔪᓄᑦ ᐃᑲᔪᖅᑎ” ᑐᑭᓕᒃ ᑖᒃᑯᐊ ᕿᒻᒪᒃᑕᐅᔪᓄᑦ ᐃᑲᔪᖅᑎ ᑎᒃᑯᐊᕐᑕᓯᒪᔪᑦ ᐃᓚᖓᑎᒍ ᕿᒻᒪᒃᑕᐅᔪᓄᑦ ᐃᑲᔪᖅᑎ ᐱᖁᔭᖓᑦ; (Public Trustee)

